
Mateo 1:1 1 Mateo 1:13

YI BALAJ STZIBLAL YI CYAJNAK
CYEN STZ'IBALTE'Y

Yie'mam cyen Jesucristo
(Lc 3.23-38)
1T bin jalu' cyakil yi bi'aje’j yi na chintzan tan stz'ibe'n,
ya'stzun chibi' yi e' mam cyen Jesucristo, yi cho'n itz'nak te
chixonl k'ajtzun Luwiy yi xonl Abraham.

2Yi Abrahama'tz, ya'stzun taj Isaac.

Ma yi Isaaca'tz, ya'stzun taj Jacow.

Ma yi Jacowa'tz, ya'stzun chitaj Juda scyuch' e' mas stzicy tu
titz'un.

3Ma yi Juddja'tz tu Tamar; e' taj xtxu' Fares tu yaj Zara.

Ma yi Faresa'tz, ya'stzun taj Esrom.

Ma yi Esroma'tz, ya'stzun taj Aram.

4Ma yi Arama'tz, ya'stzun taj Aminadab.

Ma yi Aminadaba'tz, ya'stzun taj Naason.

Ma yi Naasdna'tz, ya'stzun taj Salmon.

5Ma Salmona'tz tu Rahab, ya'stzun taj xtxu' Booz.

Ma yi Booz tu Ruta'tz, ya'stzun taj xtxu' Obed.

Ma yi Obeda'tz, ya'stzun taj Isai.

6 Ma yi Isaia'tz, ya'stzun taj yi rey Luwiy.

Ma yirey Luwiya'tz, tu yi txkelbe'n Urias, ' taj xtxu' Salomon.

7Ma yi Salomona'tz, ya'stzun taj Roboam.

Ma yi Roboama'tz, ya'stzun taj Abias.

Ma yi Abias, ya'stzun taj Asa.

8 Ma yi Asa-a'tz, ya'stzun taj Josafat.

Ma yi Josafata'tz, ya'stzun taj Joram.

Ma Joram, ya'stzun taj Uzias.

9 Uzias, ya'stzun taj Jotam.

Ma Jotam, ya'stzun taj Acaz.

Ma Acaz, ya'stzun taj Ezequias.

10 Ma yi Ezequiasa'tz, ya'stzun taj Manasés.

Ma yi Manasés, ya'stzun taj Amon.

Ma Amon, ya'stzun taj Josias.

11 Ma Josias, ya'stzun taj Jeconias scyuch' e' titz'un. Ya'stzun
quitz'entz yi chibene'n ticy'le'n yi e' aj Israel pres
Babilonia.

12 Ma yi tele'n tiemp yi chibenle'nix pres Babilonia, jal jun
nitxajil Jeconias yi Salatiel ban bi'.

Ej nin yi Salatiela'tz, ya'stzun taj Zorobabel.

13 Ma yi Zorobabela'tz, ya'stzun taj Abiud.

Ma yi Abiuda'tz, ya'stzun taj Eliaquim.

Ma yi Eliaquima'tz, ya'stzun taj Azor.

14 Ma yi Azora'tz, ya'stzun taj Sadoc.

Ma yi Sadoca'tz, ya'stzun taj Aquim yi taj Eliud.

15Ma yi Eliuda'tz, ya'stzun taj Eliazar.

Ma yi Eliazara'tz, ya'stzun taj Matan.

Ma yi Matdna'tz, ya'stzun taj Jacow.

16 Ma yi Jacowa'tz, ya'stzun taj Xep, yi chmil Mariy. Nin yi jun
Mariya'tz, ya'stzun xtxu' Jesus, yi Jesusa'tz yi na a'lchij

Cristo™ tetz.

17Yi jun c'oloj bi'aja'tz, na tzan tan Xchajle'n sketz yi cyajlaj
cu'n wek wunak xe'tle'n tzaj te Abraham, jalen yi tule'n itz'ok
Luwiy.

Ej nin cyajlajt wek wunak yi xe'tle'n tzaj te Luwiy, jalen yi
chibene'n quicy'le'n yi e' aj Israel pres le ama'l Babilonia.

Ej nin yi chibene'n pres yi e' aj Israel jalen Babilonia, ja
chijal cyajlajt wek wunak jalen yi tule'n itz'ok Cristo.

Yititz'e'n Jesucristo
(Lc2.1-7)

18 Ttzun bantz yi titz'e'n Jesucristo. Yi Mariy, nsken bixe'
chitrat tu Xep. Jalt cuntu' tan cyok'bel quib. Poro te yi ntaxk
cyok'bej quib, nin oc lac'puj jun ni' te'j tan porer yi Espiritu
Sant.

19 Ma yi Xep, chumbalaj nin i' Xchiwutz wunak nin swutz
Ryos, nin yi tilol i’ yi nsken oc lac'puj jun ni' te Mariy, quinin
oc tan telse'n xtx'ix. Ma na numun cu'n klo' cyaje'n cyen tilol
tan qui quibital wunak.

20 Te yi na tzan i' tan xtxumle'n yi jun ajtza'kla'tz nintzun
Xchaj tib jun dngel le wutzicy'. Itzun taltz tetz: “Xep, aX jun
xonl k'ajtzun Luwiy, qui bin tzacabej ac'u'l tan toque'n Mariy
tetz awuxkel, na yi ni' yi mo'c lac'puj te'j, tetz yi Espiritu Sant.
21Yil tz'ul itz'ok yi jun ni'a'tz, ba'n tz'oc yi bi' awa'n tetz Jesus.
Ya'stzun bi' sbne'-tz, na tan i' Xchicolpok yi e' tetz tanum tk'ab
yi quil,” stzun yi dngel bantz tetz Xep.

22 Tan cyakil yi xtxolbila'se'j ja el cu'n te'j yi alijt cyen
tan Kataj Ryos tetz jun scyeri e' elsanl stzi' i' tentz. Nin je
xtxolbile'j yi tz'iba'nt cyen ta'n:

23 “Jun xun yi ntaxk cunin til wutz jun yaj, steke' pwokil jun
ni'. Yijun ni'a'tz xicy sbne'. Ej nin sbhi'ajk Emanuel” (yi
na elepont: “Ryos skaxo'l”).

24Yi tele'n watl Xep, nin ban tane'n yi ca'wl yi cyaj tlol yi
angel le wutzicy'. Qui't tzun cyaj tilol i' yi Mariytz. 25 Poro

* 1:16 Yi yol Cristo nka Mesias na elepont “Jun yi nje’ aceit twi”. I'tz jun techl yi
ja bixe' tetz jun pale' nka jun Rey nka tetz jun elsanl stzi' Ryos. Yi jun Jesusa'tz,
bixba'nt i' tan banle'n tane'n cyakil yi e'chk munla'tz. Sileju' mas xtxolbil tul
Glosario.

quinin nchiwitbej quib jalen cu'n yi tule'n itz'ok yi bajx tal
Mariy. Nintzun oc bi' yi ni' ta'n tetz Jesus.

2
Yi cyopone'nyie'nachol tan xajse'n Jestis

11tzun bantz, yi at tzaj Herodes tan cawu'n tibaj cyakil yi
ama'l Judea, cho'n tzun titz'e'n Jesus le tnum Belén cwent
Judea. Cyopone'n tzun cobox yaj aj tele'n tzi'n le tnum
Jerusalén. E' cu'n nachol.” 2Nin e' octz tan jakle'n tkanil yi

na' mitz'e't yi chireyil yi e' judiy.
—¢Na' nmitz'e't yi chireyilu' yi e'u' judiy? Na te yi ato’
lilen, ja kil jun tx'uml tcya'j yi ja Xchaj sketz yi ja itz'ij yi
chireyilu'. Cha'stzun te nkasaj tan kac'u'lal i', —che'ch €'

nachola'tz bantz. o ) o
3Yi thital rey Herodes chitziblal yi e' nachol ninin el yabtz

te chiyol. Ncha'tz cyakil yi ' wunak yi najlche'-tz Jerusalén,
ninin e' el yabtz te'j. 4 Cawune'n tzun yi rey Herodes tan
chichakle'n cyakil yi e' wi'tz pale' scyuch' yi e' tx'olol xo'l yi
ley Moisés. Ma yi cyopone'n nintzun jaktz scyetz:

—¢Mbi bi' yi jun luwar kale tz'ule't itz'ok yi Cristo?

5Itzun cyaltz:

—Le tnum Belén cwent Judea, na ya'stzun tz'iba'nt cyen tan
jun scyeri e' elsanl stzi' Ryos tentz. Je tzun cyajnak stz'ibale'j:
6Yi tnum Belén yi at cwent Jud4,
nk'e'tz yi qui'ck mas k'ej Xchiwutzak yi e’ mas tnum cwent Juda.
Na cho'n stz'itz'ok jun ajcaw le ama'la'tz.

Nin xconk i' tetz jun q'uil chibe'yi e' intanum yi e' aj Israel.’

Ya'stzun yi xtxolbil yi tz'iba'nt cyen tan jun scyeri e' elsanl
stzi' Ryos tentz, —che'ch tzun.

7Itzunyicyaje'n cyakilyie' tx'olol xo'l yiley Moisés, nintzun
ben mantar Herodes tan chichakle'n yi e' nachol. Xchuc cuntu'
i' tan jakle'n scyetz yi mbi tajlal xawil quilol yi jun tx'umla'tz.
8 Yi thital i' yi xtxolbil yi cyal yi e' nachol, nintzun e' ben
Xchakoltz jalen Belén. Itzun taltz scyetz:

—Chibenku' Belén tan jakle'n tkanil yi jun ni'a'tz. Ej nin yil
jal cya'nu', ba'n chu'lu' tan ta'lche'n swetz yi na' atite't. Na
ncha'tz in, na waj chimben tan c'u'laje'n i, —stzun Herodes
bantz scyetz.

9-10Yi quibital yi yol yi rey, nintzun e' bentz. I cunin na
chelu'ltzju’' ca'lyibene'n quilol junt tir yi tx'uml yi nsken cyen
quil jalen lilen tzi'n. Wi'nin chitzatzinen yi quilolt junt tir.
Cwe'n tzun bajxoktz Xchiwutz tan Xchajle'n scyetz na' atite't yi
ni'. Yi topone'ntz kale atit yi ni', nintzun taque' cu'ntz.

*
2:1 Nachol: Jun tz'aknak cu'n tu tajtza’kl. Na el xtxum tetz yi mbi na “xchaj yi
e'chk tx'uml. Dn 2.2.

11 Ttzun yi cyoque'n xe ca'l nintzun quil yi ni' tu Mariy, yi
xtxu'. Chicwe'n tzun mejloktz tan c'u'laje'n yi ni'. Ej nin je'
chijakol yi e'chk chicu'lbil tan jese'n tzaj e'chk or tu insens tu
mirra tan toye'n tetz yi ni'.

12 Nin te yi ate'-tz, nin Xchaj Ryos scyetz tul jun wutzicy' yi
ba'n tcu'n qui't chipakxij kale atit Herodes. Cha'stzun te apart
be' quicy'ajtz tan cyopone'n le cyetz chitanum.

Yi chibene'n Xep tan ew ib jalen Egipto

13 Itzun bantz yi nsken cha'j yi e' nachol, nin Xchaj tib jun
angel le wutzicy' Xep. Itzun taltz:

—Xep, elk awatl, cy'ajnin yi ni' tu xtxu', ej nin ba'n cxe'lwok
ojk tzone'j. Ba'n cxbenwok jalen Egipto. Yil cxoponwok,
ncwenwok tu'-tz jalen cu'n lwal junt tir tzatz. Kalena's tzun
cxa'jwok tzajtz. Na tz'ocopon Herodes tan joyle'n yi ni' tan
biyle'n cu'n, —stzun yi dngel bantz tetz Xep.

14 Tele'n tzun watl Xeptz. Nin wek tibtz tan bene'n tcy'al
yi ni' tu yi xtxu'. Ite'n nin ak'bala'tz e' eltz tan cyopone'n
Egipto. 15 Ya'stzun e' a'te't-tz, jalen cu'n quime'n Herodes.
Bajij yi xtxolbila'tz tan tele'n cu'n te'j, yi xtxolbil yi alijt cyen
tan Kataj tetz jun scyeri elsanl stzi' i' tentz. Je na tale'j: “Ja
opon inmantar jalen Egipto tan %chakle'n tzaj inCy'ajl.”T

Yitele'n ort tan Herodes tan chibiyle'n cu'n e' ni'

16 Yi tele'n xtxum Herodes tetz yi nsken xubsij i' cyak'un
e' nachol, saje'n tzun jun chin chi'ch c'u'lal tetz. Ej nintzun
el jun ort ta'n tan chibiyle'n cu'n cyakil yi e' ni' yi najlche’ le
tnum Belén, tuml yi e' yi najlche’ solte'j tnum. El yi orta'tz
ta'n tan chibiyle'n cu'n cyakil yi e' nitxa' tetz cob yob le cu'nak
tzaj. Na nin nachon i' te yi tajlal yob yi alijt cyak'un e' nachol
tetz. 17Yi wi't baje'n yi xtxolbile'j, ja el cu'n te'j yi xtxolbil yi
tz'iba'nt cyen tan Jeremias, jun scyeri e’ elsanl stzi' Ryos tentz.
Je xtxolbile'j yi tz'iba'nt cyen ta'n:

18 “Na bajij o'kl jalen Rama. Wi'nin o'kl nin wi'nin chuna'n na
bajij. Wi'nin tok'e'n Raquel. Na ok’ squibaj yi e' xonl yi
ja chiquim. Qui't na moxe' tan paj bis scye'j e' xonl yi
nchiquim.”}

19Itzun bantz yi ntaxk che'l tzaj Xep Egipto, nin yi nsken wi't
quim Herodes, nin Xchaj tib jun dngel le wutzicy' Xep. Itzun
taltz tetz: }

20 T bin jalu' Xep, elk awatl. Cy'ajnin yi ni' tu yi xtxu'.
Pakxenwok junt tir le ama'l cwent Israel. Na cyakil yi e'yi e
oc klo' tan biyle'n yi ni', ja wi't chiquim cye'tz.”

T 2:15 Os11.1. i 2:18 Jer 31.15.

21 Ele'n nin ban watl Xeptz, nin ben tcy'al yi ni' tu xtxu'
jalen le ama'l cwent Israel. 22 Poro yi thital Xep yi Arquelao
at cyen tan cawu'n tetz xel yi k'ajtzun taj, xobe'n nin bantz
tan tpone'n junt tir Judea. Cha'stzun te yi cho'n bene'n i'-tz
tul junt ama'l cwent Galilea, na ya'stzun a'lchij tetz tc'u'l junt
wutzicy'.

23Yi cyopone'n Galilea, cho'n tzun chinajewe'ntz le jun
tnum yina bi'aj Nazaret. Yiwi't cyopone'ntannajewe'nle jun
tnuma'tz, ya'stzun tele'n cu'ntz te'j yi xtxolbil yi tz'iba'nt cyen
cyak'un e' elsanl stzi' Ryos yi at tocbil bi' tetz Jesus aj Nazaret.

3

Yi toque'n Wa'n Bautist tan txoli'n
(Mr1.1-8; Lc 3.1-9,15-17; Jn 1.19-28)

1 Ttzun bantz yi tele'n tiemp, cho'n tzun topone'n Wa'n
Bautist tan txoli'n le jun ama'l tz'inunin tu' cwent Judea. 2Nin
je yiyoli'e'j: “Chitx'ixpe'nu’ cyajtza'klu', na txant tan tule'n
Ryos tan cawu'n.”

3Yijun Wa'na'tz, ya'stzun yijuna'tz yi cyajnak stz'ibal Isaias,
jun scyeri e' elsanl stzi' Ryos tentz. Je yi xtxolbil yi cyajnak
stz'ibal Isaias:

“Sjilonk jun tul jun ama'l tz'inunin tu', nin chin wi' nin sbne'
tan yol, nin je stale'e'j: ‘Chinuq'ue'u’ cyajtza’klu’ chi na
ocnuc'lenjunbalajbe'yiattulbiljunyiatk'ej. Cyejnak
nin tu' cyuleju'’ cyajtza'’klu',’ ” stzun Isaias ban cyen.

4Yi be'ch tetz Wa'n, xi'il camey tu' nin tz'u'm tu' icy'nak
xe c'u'l tetz sinch. Ej nin sac' tu' na baj ta'n tetz wa' tu cabil
wunak txuc. 5 Cyakil yi e' aj Jerusalén, scyuch'yi e’ yi najlche’

le luwar cwent Judea, nin scyuch' yi e' wunak yi najlche'tzi a'

Jorddn, cyakil cu'n e' wunaka'tz e' opon len tan tbite'n yi yol

Wa'n. 6Yibaje'n chitxolil quil, nintzun je' a'-tz Xchiwi' tan Wa'n

tzia'Jordan.

7Poro yi tilol Wa'n yi wi'nin cyopone'n yi e’ parisey scyuch'
yi e' sadusey tan jakle'n ko at rmeril tan je'n a' Xchiwi', itzun
bentloltz scyetz: “;Nxac na cyaju' tan jen a' Xchiwi'u'? Naicun
cyuch'u' lubaj. IXkaj ja tzunk che'lu' liwr tk'ab yi jun q'uixc'uj
yi na xon tzaj tan chicawse'nu'. 8 Chitx'ixpe'nu' cyajtza'klu'.
Ba'ntcu'n nink chibanu'yi e'chk takle'n balaj tan lajluchaxe'n
yijawi't chitx'ixpuju’' cyajtza'klu'. 9 Quil cho'cu’ tan xtxumle'n
yijakwi't chiclaxu'tan tu'yie'u' xonl Abraham. Na ba'n cho'c
alchok jilwutz wunak tka'b Ryos, na xcyek i' tan wenkse'n yi
c'ube’j tan toque'n tetz me'l cy'ajl i' ko na taj. 10 Or bin quilu’,
na at tulbil chicawsu' na ni'cu'n quitane'nu'’ chi tane'n jun wi'
tze' yi qui na wutzin. Nin list atit cxbil tan chitamle'n cy'enu’
bantz chibene'nu' jo'li'n tk'ak'. 11 Ma yi in wetz, yi na je' a'

wa'n Xchiwi' wunak i'tz tan Xchajle'n yi ja wi't chitx'ixpuj yi
cyajtza'kl. Poro atjunyiattulbil yistk'e' yi Espiritu Sant scyetz
yi e' yi na chitx'ixpuj cyajtza'kl. Nin yil tak' chicaws yi e' yi
quina chixom te'j. Yijuna'tz yi tz'ul, at mas tetz K'ej tzinwutz
wetz. Nasiquier atk mu'X wetz ink'ej tan pujle'n wutz yi xajab
yijuna'tz yi at tulbil, na qui'c eka'n wa'n. 12Yil tz'ul i, cy'an
ca'wlta'n. Tz'uli' tan katxa'le'n chi na ban jun yaj yi na xcon
pale't ta'n tan xupe'n tul triw. Yi triw scolxok, poro yi tz'is
mben te'tz tul jun k'ak' yi quinin bajsbe'n tetz.”

Yije'na'twi'Jesus
(Mr1.9-11; Lc 3.21-22)

13 Ttzun bantz, cho'n sajen Jesus le ama'l Galilea. Nin
opontz tzi a' Jorddn, kale atit Wa'n tan je'se'n a' chiwi' wunak.
Na yi tajbil Jesus i'tz tan toque'n Wa'n tan je'se'n a' twi'. 14Yi
toque'n tlol Jesus tetz Wa'n bajx tir, quinin cujij Wa'n tan je'n
a' twi'. Itzun taltz tetz Jesus:

—¢Mbitzuntz yina tzanu' tan jakle'n pawor swetz tan je'se'n
a' twi'u'? In klo' wetz na chintzan tan jakle'n pawor teru', —
stzun Wa'n bantz tetz.

15 —Bintzi na awal tzaj, poro banaj yi wetz yi na el walma'
te'j. Natajwe'n tan kabnol tane'n cyakil yi tajbil Ryos, —stzun
Jesus bantz tetz.

Yi thital Wa'n yi yol Jesus, nintzun je' a'-tz ta'n twi'. 16 Na je'
tzaj cunin xe a' yi je'n jakxuj yi tcya'j. Nin ben tilol Jesus yi
Espiritu Sant yi cwe'n mule'n twi' i'. Cho'n cunin ban chi na
ban jun plomX yi na cu'ul. 17 Nin ben quibital jun yoltz tcya'j
yina tal:

“Yi june'j ya'stzun yi jun tal Xutuj inCy'ajl yi winin ok'le'n
wutz wak'un.”

4

Yitoque'n pile'n Jests
(Mr1.12-13; Lc4.1-13)
1Yi baje'n yi e'chk takle'ne'j, nintzun ben ticy'le'n Jesus tan
yi Espiritu Sant tul jun ama'l yi tz'inunin tu'. Ja ben ticy'le'n
tan tak'le'n ama'l tetz Bayba'n tan pile'n yi kol sjuch til nka
qui'. 2Ca'wnak k'ej nin ca'wnak ak'bal, qui'c nin jun piX waj
baj ta'n. Le ca'wnak k'ej saje'n tzun jun chin we'jtz te'j. Yi wi't
tilol Bayba'n, nintzun octz tan pile'n Jesus. Itzun taltz tetz:
3—Yi ko a% nin Cy'ajl Ryos, tx'ixpen bin yi c'ube’j tetz pam,
—stzun Bayba'n tetz.
4—Tz'iba'nt cyen: ‘Quil jal stz'ajbil jun yaj ntin tan waj, ma
na kol shan tane'n cyakil yi tajbil Ryos,” —stzun Jesus tetz.

5Ej cho'n tzun bene'n tcy'al Bayba'n yi Jesus jalen le tnum
Jerusalén, yi thum yi wi'nin xanil. Yi cyopone'n, nintzun ben
moxol Bayba'n yi Jesus tibaj yi culunil yi templo. 6 Itzun taltz:

—Yiko aX nin Cy'ajl Ryos, c'oxnin awib jalen wuxtx'otx'. Na
tz'iba'nt cyen:

Yi chu'l Xchakol Ryos yi tetz dngel tan acolche'n. List qui-
tane'n tan atxoble'n bantz qui alo'one'n te c'ub, —
stzun Bayba'n tetz Jesus.

7Stza'wel tzun Jesus:

—Bintzi, poro ncha'tz alijt cyen tan Ryos yi qui'c cu tan
toque'n jun tan pile'n i', —stzun Jesus tetz Bayba'n.

8 Bene'n tzun tcy'al Bayba'n Jesus wi jun chin wutz yi chin
wutz tkan nin. Yichije'n pone'n, nin ben Xchajol cyakil yi e'chk
Imak tnum bene'n tzi'n wi munt, tu e'chk balaj takle'n yi at. Yi
wi't Xchajol cyakil yi ama'la'tz, itzun taltz tetz:

9—Swak'e’ cyakil yi e'chk ama'le'j tzatz kol Xmeje' tzinwutz
tan inlok'e'n.

10 —Cale'n swe'j, na tz'iba'nt cyen le tu'j Kataj: ‘Lok'aj yi
awajcaw yi aRyosil, ntin banaj amunl swutzi'’

11 Tele'n tzun jatxol tib Bayba'ntz te Jesus. Cyopone'n tzun
yi e' dngel tan Xch'eye'n.

Yixe'te'n Jests tan chichusle'n wunak
(Mr1.14-15; Lc4.14-15)

12 Ttzun bantz, yi thital Jesus yi nsken oc Wa'n xetze',
nintzun bentz le ama'l Galilea. 13 Quinin cyaj cyen i' le tnum
Nazaret, ma na cho'n najewe'ni'le tnum Capernaum. I'tz jun
tnum yi cho'n at tzi jun chin lagun yi at tul yi luwar cwent
Zabuldn tu Neftali. 14Yi tpone'n i' tul yi ama'la'tz, ya'stzun
telen cu'n te'j yi yol yi tz'iba'nt cyen tan Isaias, yi elsanl stzi'
Ryos tentz. Je yi cyajnak cyen stz'ibale'j:

15 “Yi sbajok le ama'l cwent Zabulén tu Neftali, at e' wunak
yi nk'e'tz e' judiy yi cho'n najlche’ tul e'chk ama'la'tz
cwent Galilea. Cho'n najlche' xlajak yi be' yi na icy' tzi
mar, swutze'l tzaj yi a' Jordan.

16'Yi e' wunaka'tz ate’ tul tz'o'tz wutzil, poro squile’' wutz yi
jun yi tz'ul. Xcyek i' tan xite'n yi tz'o'tz wutzil. Yi e’
wunaka'tz yi quimich tlen tu' ate't tk'ab ilc'ol, sjalok
cyajtza’kl tan yi juna'tz yi chitxekbil tane'n.”™

17Yi tpone'n Jesus Galilea, ya'stzun xe'te'n i’ tan xtxole'n. Je
yiyoli'e'j. “Chitx'ixpe'nu' cyajtza'’klu', na txant tan tule'n yi
ajcaw yi at tcya'j, tan cawu'ne'n tzone'j wuxtx'otx'.”

Yi chisaje'n Xchakol Jesus yi cyaj aj cayinl
(Mr1.16-20; Lc 5.1-11)

FS
4:16 1s9.1-2.

18Ttzun bantz te yi na chixon Jesus tzi a' Galilea, nin e' ben
tilol cob yaj yi quitz'un quitzicy quib. I'tz Simén Lu' tu yi
titz'un yi na bi'aj LeX. Cho'n na chitzan tan jo'le'n chileb wi
a',na e' aj cayinl. Itzun tal Jesus scyetz:

19 —Xomen tzajwok swe'j. Tzinchaje' tzitetz yi Xe'n na ban
tan chicambaje'n wunak, —stzun Jesus scyetz.

20 Cyaje'n cyen tzun quilol chileb, nin e' xomnintz te Jesus.

21 Jun tkujix nin quicy'lentz yi bene'n tilol Jesus cobt yaj
yi quitz'un quitzicy quib nintz. E'Jacow tu Wa'n, yi cy'ajl
Zebedeo. Cho'n ate' tu chitaj tul jun barc. Na chitzan tan
laq'ue'n chileb. Che' saje'n tzun Xchakol Jesus. 22 Lajke'l nin
tzun cyele'n tzajtz tul barc, nin e' xomnintz te Jesus. Ma chitaj
cyaj cyen tu' quiloltz tul yi barc.

Yi toque'n Jesus tan chichusle'n wi'nin wunak
(Lc6.17-19)

23 Bene'n tzun Jesus lakak ama'l cwent Galilea. Nintzun
octz tan chichusle'n yi e' wunak lakak sinagoga kale na
chichamwit quib wunak tan tbite'n yol Kataj. Yi chusu'nyioc
i' tan xtxole'n i'tz yi balaj stziblal yi at tulbil Ryos tan cawu'n.
Ncha'tz oc i' tan tulse'n yos scyuch' yi e' yabi'k. 24 Bene'n
nin ban lo'on yi stziblal Jesus lakak e'chk ama'l cwent Siria.
Cha'stzunte e' opon ticy'le'n wi'nin yabi'X te'j. Bichk cuntunin
jilwutz yabilil yi na chicy'an. At e' yi at yi espiritu cwent
Bayba'n le chiwankil. Ej nin at e' yi xya'y wi'il na chicy'an.
Ej nin at e' yi ye'yuj chiwankil, poro ul len cu'n yos scyuch'
tan Jesus. 25 Wi'nin aj Galilea e' xomnintz te'j. Ncha'tz at e’
aj Decdpolis €' xomnintz. At e' aj Jerusalén nin at e' yi cho'n
chisaje'n lakak e'chk ama'l cwent Judea, scyuch' yi e’ wunak
yicho'n najlche' jalaj cy'en yi a' Jordan.

)

Yitoque'n Jesus tan chichusle'n wunak wijun ju'wtz

1Ttzun bantz yi tilol Jesus yi jun c'oloj wunak yi xomche' nin
te'j, nintzun c'ole'e'ntz wi jun tal ju'wtz. Ma yi e' Xchusbe'tz,
nin e' baj cu'n c'olchoktz xlaj i'. 2 Toque'n tzun Jesustz tan
chichusle'n. Nin je tal scyetze':

3“Ba'n cyeri e' yi na chinachon te quil, na ate' nin cyera'tz
tk'ab Ryos.

4 “Ba'n cyeri €' yi na chibisun, na chimaysok cyera'tz tan
Ryos.

5 “Ba'n cyeri e' yi na cyocsaj quib juy tu cyajtza'kl, na
Xchicambok cyera'tz te yi ac'aj ama'l yi suki'nt tan Kataj.

6 “Ba'n cyeri €' yi nter nin na el cyalma' tan cyoque'n tetz
balaj, na tz'ocopon Ryos tan tak'le'n cyajbil.

7 “Ba'n cyeri e' yi na el chik'ajab scye'j wunak, na Ryos
tz'elpon k'ajab scye'j cyetz.

8 “Ba'n cyeri €' yi skoj cu'n te cyalma’, na squile' cyera'tz
wutz Ryos.

9 “Ba'n cyeri e' yi na chixit cu'n yi e'chk oyintzi', na stale'
Ryos scyetz: ‘Axwok inme'l incy'ajl.’

10 “Ba'n cyeri €' yi na chitzan tan muc'le'n q'uixc'yj tan yi
e'chk takle'n balaj yina chiban, na ate' nin cyera'tz tk'ab Ryos.

11 “Ba'n cyeru' yi na cho'c wunak tan chijisle'nu’ nin tan
chibuchle'nu’, tan tu' yi na chixomu' swe'j. Ba'n cyeru' yi
na cho'c wunak tan xtxumle'n e'chk yol yi nk'era'tz bintzi
scye'ju’. 12 Chitzatzinku' yil bajij yi e'chk takle'na'se'j scye'ju’,
na yil choponu' jalen tzi'n tcya'j, Xchicamboku' te jun balaj oy.
Quil che'l yabu' te yi e'chk q'uixc'uj yi na chitzan cyeru' tan
tijlen, na ite'n nin q'uixc'vja'tz yi icy'nakpon cyak'un yi e'
elsanl stzi' Ryos tentz.

Yiatz'um elsawutzil tetz jun creyent
(Mr 9.50; Lc 14.34-35)

13 “Yi ko ya'tz quitane'nu’, ni'cu'n tzun quitane'nu’ Xchixo'l
wunak chi tane'n atz'um. Poro elnakt chitxumu' te yi atz'um,
yi ko elnakt yi pitz'pal qui'ct xac. Na el jo'li'n the', nin ba'n
chixon wunak tibaj.

14«“Ncha'tz ni'cu'n quitane'nu' Xchixo'l wunak chi tanen jun
k'ak' yi na txekun. Nin qui'c rmeril tan tewal tib jun tnum yi
ko cho'n at wi ju'wtz, na lajluch cu'n. 15Ncha'tz yi na oc k'a'kl
jun cantil, quil sc'ul yi nink je' jokba'n jun cajon tibaj, ma na
cho'n na je' ch'imba'n tcya'j tan xtxeke'n xe ca'l. 16 Ni'cu'n
tzun quitane'n cyeru', tajwe'n tan lajluchaxe'n chibalajilu'
Xchiwutz wunak tan cyak'ol wunak k'ej Kataj yi at tcya'j.

Yi toque'n Jestis tan xtx'olche'n xo'l yi Ley Moisés

17 T bin jalu', quil cho'cu’ tan xtxumle'n yi jajk nu'l tan
xite'n yi ley yi ak'ij cyen tan Moisés, mpe ik yi chichusu'n yi
e' elsanl stzi' Ryos tentz. Nk'era'tz inmunl tan xiten. Ma yi
wetz inmunl i'tz tan tele'n cu'n te'j cyakil yi tz'iba'nt cyen.
18 Jun cu'n yol swale' cyen scyeru', yi ntaxk sotz yi tcya'j tu
wuxtx'otx', qui'c rmeril tan stzajse'n jun tal yol te yi ca'wl yi
tz'iba'nt cyen. Na yi e'chk ca'wla'tz ilenin xconk jalen cu'n yil
tz'ul yi wi'tzbilk'ejlal. 19Jun cu'n yol na walnin scyeru’, alchok
scyetzyiltz'octantelse'n k'ej jun tal ca'wl Kataj, ej nin kol tz'oc
tan chisuble'n wunak tan chixome'n te yi tetz Xchusu'n, quil jal
k'ej yijuna'tz yil tz'opon tzi'n tcya'j. Poro alchok scyetz yi na
tzan tan banle'n tane'n yi e'chk ca'wla'tz, sjalok k'ej i'. Ej nin
ko na oc tan Xchusle'n junt quib yi na tal yi mero ley, sjalok
K'ejyiltz'oponjalen tzi'n tcya'j. 20 Poro yi wetz inchusu'nyina

chintzan tan xtxole'ni'tz yije'j: Quil choponu'jalen tzi'n tcya'j
yi ko quil jal junt ajtza’kl cyanu' yi ba'n tcu'n swutz cyajtza'kl
yie' parisey, scyuch' yi e' tx'olol xo'l yi ley Moisés.

21 “Bita'nt cya'nu' yi yol yi alijt cyen scyetz yi ' kamam
kate": ‘Quil cxbiyolnakin, na alchok scyetz yil shiy cu'n junt
tuch', banijt tetz cawsa'tz.’ 22 Poro yi wetz inchusu'n yi swale'
cyen scyeru' i'tz: Alchok scyetz yil chi'ch quen c'u'l te junt
wunak, tz'ak'lok tetz cawsa'tz. Ej nin alchok scyetz yil tz'oc
tan xbajtzi'i'n te junt, tajwe'n tan cyoque'n yi e' wi' banl wi'
tan tak'len yi caws. Ej nin pyor ko at jun yi tz'a'lon yi qui'c
xac junt wunak, na xiban te'tz tan tpone'n tq'uixc'uj tc'u'l jun
chin wutzile'n k'ak'.

23 “Cha'stzun te kol choponu' wutz ca'l Ryos tan tak'le'n jun
oy nka tannachle'ni’, nin kol tz'ul tx'akx chic'u'lu' yina chi'ch
chicu'lu' te junt, 24ba'n tcu'n tx'akek cyen tu' chimunlu'. Bajx
chibenk tzaju' tan stzajse'n yi oyintzi' yi at chixo'lu'. Kalena's
tzun chipakx tzaju'-tz tan wi'tze'n chimunlu' swutz Ryos.

25 “Ej nin ncha'tz, ko at jun yil chibensanu' swutz jun
juez, ba'n tcu'n yil chibansaj quibu' te yi ntaxk choponu'
swutz yi juez. Na yi ko quil cyocsaj quibu' juy, chocoponu'
swutz yi juez, ej nin yi juez chijatxonk ninu' tk'ab polisiy tan
cyoque'nu’ xetze'. 26 Jun cu'n yol swale' nin scyeru’, qui'c
rmeril tan cyele'nu' liwr jalen cu'n yil chichoj quenu' cyakil
chimultu'.

Yixe'yijopol wutzaji'n

27«Ncha'tz bita'nt cya'nu' yi cyajnak alijt tentz: ‘Quil cXjopon
wutzaj.” 28 Poro yi wetz inchusu'n yi swale' cyen scyeru' i'tz:
Alchok scyetz yil xmaynin jun xna'n nin tz'el nin talma’ te'j,
jopol wutzaji'.

29 “Cha'stzun te ko na chijuchu’ quilu' tan chiwutzu', ba'nt
cu'nyil tz'el yi jalaj chiwutzu', na mas ba'nt cu'n yil choponu'
tcya'j tu jalaj chiwutzu', swutz yil chibenu' tq'uixc'uj tu cabil
chiwutzu'. 30 Ej nin ko na chijuchu’ quilu' tan chik'abu/,
ba'nt cu'n yil tz'el yi jalaj chik'abu'a'tz, na mas ba'nt cu'n yil
choponu' tcya'j tu jalaj chik'abu', swutz yil chibenu' tq'uixc'uj
tu cabil chik'abu'.*

Qui'c cu paxe'n
(Mt 19.9; Mr10.11-12; Lc 16.18)

31“Ncha'tz bitant cya'nu: ‘Alchok scyetz yi na taj spax cyen
yi txkel, at rmeril tan paxe'n, ntin na taj yil je' jun u'j tetz
paxe'n.’ 32 Poro yi wetz inchusu'n yi swale' cyen scyeru' i'tz:
Alchok scyetz yi na pax cyen yi txkel, na tzan tan pitle'n nin

* 5:30 Yina elepont yi cob elsawutzil i'tz yi ko na kajuch kil tan kawutz tajwe'n
tan katamol yi jun ajtza'’kla'tz, na chin xo'wbil nin yi kacaws yi tx'aklij yi ko quil
kacyajscyen.

yitxkel tul il. Ncha'tz alchok scyetz yil tz'oc te jun xnana'tz yi
ja cyaj paxe'n, jopol wutzaj i'. Qui'c cu tan paxe'n, ntin yi kol
lajluchax yi aj yajinl yi xna'n.

Tajwe'n tan kalol yi bintzi

33“Ncha'tz, at jun xtxolbil alijt cyen scyetz e' kamam kate' yi
natal: ‘Tajwe'n cu'ntan awele'n cu'nte'j yi ko na xcon bi' Ryos
awa'n tetz stiwil ayol.’T 34 Poro yi wetz inchusu'ni'tz: Tajwe'n
tan cyele'n cu'nu' te chiyolu'. Quil cyak' quenu' yi tcya'j tetz
stiwil chiyolu’, na ya'stzun kale najle't Ryos. 33 Ncha'tz quil
cyak' quenu'yi e'chk luwar tetz stiwil yi chiyolu', na tetz cu'n
Ryos tircu'n. Ncha'tz quil cyak' quenu' Jerusalén tetz stiwil
chiyolu’, na ya'stzun tanum yi wi'tz Kajcawil. 36 Ncha'tz quil
cyalu’, ko quil ne'l cu'n te inyol, quil skojan cu'n inwi', na ntin
Ryos na til yi mbi sbajok scye'ju’ ek ca'p. 37 Cha'stzun te, ba'n
tcu'n cyalu' yi mero bintzi. Na ko qui', e' cu'nu' 1a'j, nin cho'n
na saj yijun ajtza'kla'tz te Bayba'n.

Quil kaban kajbil te kacontr
(Lc6.29-30)

38 “Ncha'tz bita'nt cya'nu' yi yol yi alijt cyen yi na tal:
‘Alchok scyetz yil scolpe'l tzaj wutz jun wunak, tz'elpon nin
tetz wutza'tz. Ej nin ncha'tz, alchok scyetz yil tz'elsan te' jun
wunak, tz'elpon nin tetz te'-tz.” 39 Poro yi wetz inchusu'n yi
swale' cyen scyeru' i'tz: Kol tz'oc jun yaj yi cachi' tajtza'kl tan
chibiyle'nu', quil chiban cu'n quibu' swutz tan oyintzi'. Nin
kol tz'oc tzek'l jun k'ab xak chitzi'u', ba'n tcu'n cyak' ninu'
yi jalajt. 40 Ncha'tz ko at jun yaj yi na jumin tan xochle'nu'
swutz alcal tan majle'n cmi'Xu', ba'n tak' ninu' tuml yi cXe'yu'.
41 Ncha'tz ko at jun yaj yil sc'uch jun pawor scyeru' tan
ticy'le'n nin jun ujlub yi tektz, ba'n chich'eyninu' cob ujlub.
42Ko alscyetzjunna ul tanjakle'njun pawor scyeru’, nk'e'tz yi
?ttink chiwutzu' tan xmaye'n nin, ma na cyak'ninu' yi tajwe'n

etz.
Tajwe'n kachaj lok' ib scyetz kacontr
(Lc6.27-28, 32-36)

43 “Ncha'tz bitant cya'nu' yi yol yi alijt cyen yi na tal:
‘Pek'enwok scye'j e' itamiw, nin chi'chok ic'u'l scye'j e’
icontr” 44 Poro yi wetz inchusu'n yi swale' cyen scyeru’
i'tz: Chichaje'u' yi lok' ib scyetz yi e' chicontru'. Chijake'u’
chibanl yi e' yi na chitzan tan jakle'n chicawsu'. Chibne'u'
jun ba'n scyetz yi e' yi na chi'ch chic'u'l scye'ju’. Chinache'u'
Kataj squibaj yi e' yi na chitzan tan chibuchle'nu’. 45 Ko
ya'tz chibanu', chocpon tzunu'-tz tetz mero me'l cy'ajl Kataj

T 5:33 Lv 19.12. Le wutz cyajtza'kl yi e' judiy yi ko xcon alchok bi'ajil yi nk'e'tz
tetz Ryos, qui'c quil te'j yi ko quil che'l cu'n te'j.

yi cho'n najlij tcya'j, na tan Kataj Ryos na je'ule't k'ej squibaj
balaj wunak nin squibaj mal wunak. Ej nin ncha'tz na
tak' i' yi abal squibaj yi e' balaj nin squibaj yi e' mal nak.
46 Quil chicambaju' yi tcya'j ko ntin na chipek'u' scye'j yi e’
yi ba'n na chipek' scye'ju', na ya'stzun cyajtza'kl yi e' mal
wunak. 47 Cachi' na chibanu' ko ntin na chik'ajlanu’ scyetz yi
e' cyamiwu', na ite'n i'a's na chiban yi e' yi qui'c na cyocsaj.
48 Tajwe'n tan cyoquenu' tetz jun balaj wunak chi tane'n yi
balajil Kataj yi cho'n najlij tcya'j. Chin tz'aknak cu'ni'.

6

Quil kaban kamunl ntin tan jale'n kak'ej

1 “Quil chibanu' e'chk takle'n balaj tu e'chk pawor ntin
tan jale'n chik'eju’ Xchiwutz wunak. Ko ya'tz chibanu', quil
chicambaju' chik'eju' swutz Kataj yi cho'n najlij tcya'’j.

2 “Cha'stzun te yil cho'cu’ tan banle'n jun pawor tetz jun
meba', quil che'lu' tan yolche'n yi pawor yi na chibanu', na yi
e' yi chiwutz tu', chiplaj tu' na cyocsaj, wi'nin na chisle'quin
yi na chiban jun ba'n. Na chisle'quin tan yolche'n tc'a'yl nin
lakak e'chk sinagoga kale na chichamwit quib tan na'wse'n
Ryos. Na chiban yi e'chk pawor ntin tan jale'n balaj yolbil
cyetz. Porojun cu'n yol swale' nin scyeru', quil tak' Kataj Ryos
jun balaj oy scyetz, na ja wi't cyak' wunak chik'ej. 3 Ma yi €'
cyeru' yil chibanu' jun pawor tetz jun yi at tajwe'n tetz, quil
che'lu’ tan yolche'n. Ba'n tcu'n yi cya'l jun lbitan tetz. 4 Qui'c
na ban yiko cya'lna el xtxum tetz yi oy yi na cyak'u’, na ilenin
na til Kataj. Ejnini' tz'ak'on oy scyeru'.

Yitoque'n Jesus tan chichusle'n wunak tan nachle'n Kataj
(Lc11.2-4)

5 “Ncha'tz, yil cho'cu' tan nachle'n Kataj, quil chibanu' chi
na chiban yi e' yi chiwutz tu', chiplaj tu' na cyocsaj Ryos.
Na yi e' cyetz ntin na chipek' tan nachle'n Kataj lakak e'chk
Xchicy be', nin lakak e'chk sinagoga. Na yi cyetz cyajbil i'tz
tan Xchajle'n chibalajil Xchiwutz wunak. Tan yi xtxolbile'j, ja
wi'tjal cyetz chik'ej Xchiwutz wunak, nin qui't jal chik'ej swutz
Kataj. ¢ Poro yi e' cyeru' yil cho'cu’ tan nachle'n Kataj, bamn
tcu'n yil chibenu' chichucu' xe chicalu'. Chijope'l tzaju' yi
chipuertu'. Ba'n chinachu' Kataj chichuc cuntuwu’, na at nin
Kataj scye'ju’, nin na til i' cyakil yi na icy' chic'u'lu’, nin stk'e'
i' banl squibu'.

7 “I bin jalu', yil cho'cu' tan nachle'n Kataj, quil chibanu'
chi na chiban yi e' mas wunak yi coboxe'n yol chitx'ano'n
quib tan yolche'n. Nale wutz cyetz cyajtza'kl yi ko na chibent
cyentu' tan yol mas na thit Ryos, poro qui'. 8 Qui bin chiban
cyeru'-tz chi na chiban yi e'a's, na na til Kataj yi mbi tajwe'n

sketz. Ilijt ta'n yi ntaxk ko'c tan jakle'n tetz. 9 Cha'stzun te, yil
cho'cu' tan nachle'n Kataj, cho'n cyuleju'e'j:

‘Kataj yi atu' tcya'j, wi'nin xanil yi bi'u' Ta'.

10Sajku’ tzone'j wuxtx'otx' tan cawu'n skibaj.

Cawunku' tzone'j wuxtx'otx', chi na cawunu' tzi'n tcya'j.
11Tak' tzaju' kawa' tetz jalu'.

12 Cuye'u' kapaj, chi na kacuy ketz chipaj yi e' mas wunak.
13 Quil ko' stzakpninu'le il,

ma na make'u' kawutz tan qui kabene'n tul.

Na ilu' ajcaw tibaj cyakil.

Nin chin cham nin ilu'.

Nin at teru' K'eju’ ben k'ej ben sak. Amén’

14 “Na kol chicuyu' paj junt yaj, ncha'tz Kataj yi at tcya'j
scuye' cyeru' chipaju'. 15 Poro yi ko quil chicuyu' paj junt,
ncha'tz Kataj, quil scuy cyeru' chipaju'.

Xe'n lkaban tan muc'le'n we'j

16“Je junt xtxolbile'j: Ko na cyaju’ chimucu' we'jtan tak'le'n
chik'ajshilu’' swutz Ryos, quil chichaju' yi ko na chimuc'u'
we'j. Na yi e' yi chiwutz tu', chiplaj tu' na cyocsaj, na chichaj
Xchiwutz wunak yi na chimuc' we'j. Na chiban yi xtxolbila'tz
tan chichajol Xchiwutz wunak yi chumbalaj nin quitane'n tan
tu'yi na chimuc' we'j. Jun cu'n yol na walnin scyeru', quil tak'
Kataj banl squibaj yi jun jilwutz wunaka'tz, na ja wi't cyak’
wunak chik'ej. 17 Ma e’ cyeru’, ko na cyaju’ chimuc'u' we'j tan
cyak'olu' chik'ajshilu’ swutz Ryos, chitx'aje'u’ chiwutzu' nin
chixebe'u' chiwiu' 18 tan qui tele'n chitxum yi e’ wunak yi na
chitzanu' tan muc'le'n we'j. Poro yi Kataj yi at nintz scye'ju’,
tz'elepon xtxum tetz yi na chitzanu' tan muc'le'n we'j tan
tak'le'n chik'ajsbilu' swutz, nin stk'e' tzun i' yi banl squibu'.

Qui'c rmeril tan k'ukewe'n kac'u'l te Ryos yi ko cho'n ajlij
kac'u'lte kamebi'l
(Lc12.33-34)

19 “Quil chijoyu' puntil tan colche'n chimebi'lu' tzone'j
wuxtx'otx', na slo'onk tera'tz tan poc' nin stzajk tera'tz. Nin
qui'c 1tak' kol jal jun c'oloj chimebi'lu' tzone'j, na chocpon
alk'om tan talk'en len. 20 Ma na ba'n tcu'n yi nink chijoyu'
puntil tan colche'n chimebi'lu' tcya'j, na qui'c taj quen poc'
tetz tera'tz. Ej nin quil tz'el c'u'l tera'tz. Ncha'tz alk'om, qui'c
Icyaj quen tetz. 21 Na kale atit yi mebi'l jun yaj, ya'tz nin ajle't
yic'u'l

22 “Nin je jun elsawutzile'j: Tan kawutz na kaxmayine't.
Nin yi ko ba'n kawutz, clar cunin e'chk takle'n skawutz.
23Poro yi ko maymuj kawutz, ni‘cu'n tzuntz chi tane'n yi ato'k

tul tz'o'tz. Ncha'tz tane'n jun yaj. Yi ko jopij wutz tajtza'’kl, at
tzun yajtz tul jun chin tz'o'tz wutzil.*

24“Na qui'c rmeril tan k'ukewe'n chic'u'lu’ te Ryos yi ko jalt
nin chimebilu' na chitxumu'. Na je jun elsawutzile'j: Qui'c
rmeril tan stza'wel jun yaj cob patrén. Na ilenin spek'ok mas
te'] jun swutz junt. Xchaje' yi c'ulutxumil tetz jun, ma yi junt
tz'elepon k'ej ta'n. Cha'stzun te qui'c rmeril tan k'ukewe'n
chic'u'lu' te Ryos yi ko cho'n ajlij chic'u'lu' te chimebi'lu'.

Elsawutzil tetz buch tu ch'u'l
(Lc12.22-31)

25 “Cha'stzun te na wal nin scyeru”: Quil sotz chic'u'lu' te
yi ank'i'n tetz tzone'j wuxtx'otx'. Quil cyalu: ¢Xe'n kawan
nin Xe'n kuc'a'? Nin quil cyalu': ¢Xe'n kawekx? ¢Nxac na sotz
chic'u'lu' tanyiank'i'n tetz tzone'j wuxtx'otx'? ¢Nk'e'tz pe' mas
tajwe'n kutz'ajbil swutz e'chk takle'na'tz? 26 Qui'c na tak' yi
sotzaj c'u'lal. Naquil cu'nu'yie' ch'u'l. Qui na cyawaj co'n, nin
qui na je' cosech cya'n. Qui'c cyetz chic'ojaj, poro na chiwan
tan Ryos. ¢Nk'e'tz ptzun mas tcu'n cyeru' chik'eju’ Xchiwutz
e' ch'u'l? 27 Qui'c na tak' yi sotzaj c'u'lal, na qui'c rmeril tan
bene'n Xkon tiemp jun yaj tan sotzaj c'u'lal.

28 “Quil sotz chic'u'lu’ tan be'ch cyeru'. Ba'n tcu'n yi nink
cho'’ku' tan xtxumle'n yi e'chk buch. Quina chak'uj nin qui na
chichemon, poro chumbalaj nin na chiyub. 29 Mas na chiyub
cyera'tz swutz yi be'ch tetz yi k'ajtzun rey Salomon yi chin
yuben nin. 30Yi ko ya'tz quitane'n yi e'chk buch tan Ryos,
¢quiptzun tz'ocili' scye'j cyeru'? Yi buch june'n tkuj na tak' yi
yubel, ej nin jalcu'n na skej nin na oc wik'ak'. Poro yi o' ketz,
yi 0' wunak, at mas ketz kak'ej tan Ryos. ¢Nxac tzun qui na
k'uke' chic'u'lu' te'j? 31 Cha'stzun te quil cyalu": ‘¢Xe'n kuc'a'?
¢Xe'nkawan? Nin ¢xe'n kawekx?’ 32 Qui't tzunk chiban cyeru'
yi xtxolbila'se'j, na ya'tz na chiban cyakil yi e' mas wunak
tzone'j wuxtx'otx'. Ntin chiwa' na chijoy. Poro yi e' cyeru/,
at jun ilol cyeru', yi Kataj, yi at tzi'n tcya'j. Nin na til cyakil
yi tajwe'n scyeru'. 33 Cha'stzun te, bajx cho'ku’ c'ulutxum jak'
ca'wl Ryos, nin chibne'u’ tane'n yi tetz tajbil. Tz'ak'lok tzun
cyakil yi tajwe'n scyeru'.T 34 Qui bin sotz chic'u'lu’ te yi mbi
na xon tzaj ek ca'p. Qui'c na tak' sketz kol ko'c tan bis te yi
mbi sbajok ske'j ek ca'p, na at e'chk il yi at skawutz cyakil K'ej,
kajoye' bin puntil tan xite'n cu'n yi e'chk ila'tz, —stzun Jesus
ban scyetz.

* 6:23 Na elepont ko jalt nin kamebi'l na kajoy jopij tzun wutz kajtza'kl. T 6:33
Salmos 37.25.

7

Quil kama'laj yi paltil junt wunak
(Lc 6.37-38,41-42)

1 “Quil cyalu' yi qui'c xac junt. Qui tzun ljal cyeru’
chipaltilu'-tz swutz Ryos. 2 Kol cyalu' yi at paltil junt yaj,
ncha'tz Ryos, stale' yi ni'cu'n chipaltilu' tuch’'. Quib na
chitzanu' tan ma'le'n yi paltil jun yaj, ite'n nin ma'lbila'tz
xconk tan ma'le'n yi cyeru' chipaltilu'. 3 ¢Xe'n na jal jun tal
ni' tz'is cya'nu' le wutz cyuch'u’, poro qui na chinachonu' te'j
yi jun chin Kk'e'aj tz'is yi at te cyeru' chiwutzu'? 4 Nxac na
cyalu' tetz jun cyajwutzu': ‘Kucy'aje'l tzaj yi jun tal ni' tz'is yi
at le awutz,’ che'chu’ tetz, nin qui na chinachonu' te yi jujun
chin wutzile'n tz'is yi at le cyeru' chiwutzu'. 5 Chiwutz tuwu',
chiplaj tuwu', na ntin na cyocsaj quibu'balaj. Ba'n tcu'nklo'yi
bajx quicy'aje'l tzaju' yi jun chin wutzile'n tz'is yi at te cyeru'
chiwutzu'. Na ko bajx tz'el yi cyeru' cya'nu', ba'n tzunlcho'cu’'
tan telse'n yi jun tal ni' tz'is yi at te wutz cyuch'u'.

6 “Quil cyak'u' yi chi'baj yi xansa'nt scyetz e' tx'i'. Na ntin
cuntu' ba'n lkak'nin scyetz nin e’ te'n Icho'c tan kachi'le'n. Ej
nin ncha'tz, ni'cu'n yi nink kak' cu'n balaj uwaj Xchikul boch,
na ntin chocopon tan yak'pe'n yi balaj uwaja'tz.

Chic'uche'u'tetz Ryos, tz'ak'lok tzuntz scyeru'
(Lc11.9-13;6.31)

7 “Ma yi e' cyeru' chic'uche'wu' yi cyajbilu' tetz Ryos,
tz'ak'lok tzuntz scyeru'. Elk cyalma'u' tan joyle'n Kataj, sjalok
tzuntz cya'nu'. Kol chic'onl cyenu' puertil tcya'j, jakxok tzuntz
Xchiwutzu'. 8 Na cyakil yi e' yi na chijak jun takle'n tetz Ryos,
tz'ak'lok scyetz. Nin ko na el cyalma' tan joyle'n yi banl Kataj,
sjalok cya'n. Ejnin cyakil yie'yil chic'onl cyen yi puertil tcya'j,
sjakxok Xchiwutz.

9“Nayikol tz'ocjun nitxa' tan jakle'n quen pam tetz taj, quil
sc'ul yi nink tak' yaj jun c'ub tetz. Ncha'tz, kol tz'oc jun nitxa'
tan jaklen jun piX cay tetz taj, 10 quil sc'ul yi nink ltak'nin
Xchibel lubaj tetz. 11Yi e' cyeru’, chin cachi' nin cyajtza'klu’,
poro na cyoyu' balaj takle'n scyetz chinitxajilu'. Pyor tzun
Kataj yi at tcya'j, stk'e' i' yi e'chk takle'n balaj scyetz yi e' yi
na jakon tetz.

12 «yj e' cyeru’, na chitzatzinu' yi na bajij jun ba'n scyeru'.
Ncha'tz tzun e' cyeru'-tz, chibne'u' bin pawor scyetz wunak,
na ya'stzun na elepont yi chusu'n yi at cyen tul yi ley Moisés
tu chichusu'n yi e' elsanl stzi' Ryos tentz.

Yipuert yijuy wutz i'tz banle'n tane'n yi Xchusu'n Cristo
(Lc 13.24-30; Jn 8.31)

13 “Chibne'u’ bin puers tan cyoque'nu’ tc'u'l yi puert yi
juy wutz, na nim wutz yi puert, nin nim wutz yi be' yi na
chibensan wunak tq'uixc'uj, nin winin e' yi na chixon tul jun
be'a'tz. 14 Poro yi be' yi na opon kale atit yi itz'ajbil, juy wutz.
Quijat cuntu' e' yi na chijalsan, na latz'lyj yi puert.

Tan yi e'chk takle'n yi na ban jun yaj na lajluchax yi Xe'n
tane'ni’
(Lc6.43-44)

15 “Ncha'tz or quilu' yi €' aj txolinl yi ntin na chitzan tan
chisublen wunak. I cun chumbalaj nin e' poro yi ajtza'kl
yi cy'an cya'n, chin juntlen nin. I cunin cyuch' yi xo'j.
16 Tz'elepon chitxumu' scyetz tan tu' yi e'chk takle'n yi na
chiban. Na qui na jal jun balaj lo'baj te jun wi' pajl. Ncha'tz,
quinajalbalajlo'bajkantejunwi'sars. 17Jun wi' tze'yi balaj,
balajnin wutznatak'. Ncha'tz jun wi' tze'yi ploj, ploj nin wutz
na tak'. 18 Qui'c rmeril yi nink jal ploj lo'baj ka'n te jun balaj
tze', nin qui'c rmeril yi nink jal balaj lo'baj ka'n te jun wi' tze'
yiploj. 19Jun wi' tze' yi ploj yilo'bajil, jepon tamij nin tz'ocpon
tera'tz tk'ak'. 20Ncha'tz yi e’ aj txolinl yi na chitzan tan suble'n
wunak, tz'elepon katxum scyetz tan yi e'chk takle'n cachi' yi
na chiban.

NKk'e'tz cyakil wunak Xcha'tok te yi tiemp yil cawun Ryos
(Lc13.25-27)
21«Nk'e'tz cyakil wunak Xcha'tok te yi tiemp yil cawun Ryos,

mpe najk cyal: ‘Ilu' Wajcaw,” swetz. Ma na ntin yi €' yi na
chiban tane'n yi tajbil Intaj, ya'stzun yi e' yi Xcha'tok tul yi
jun balaj tiempa'tz. 22Yil tz'ul tzaj yi tiemp yil tz'oc Intaj tan
cawu'n, wi'nin wunak yi scyale' swetz: ‘I binjalu'ta’, yio' ketz
ja katxol yi stziblalu' nin ja xcon yi bi'u' ka'n tan cyelse'n len
yi e'chk espiritu cwent Bayba'n chiwankil wunak. Ncha'tz ja
bnix e'chk milawr ka'n tan bi'u',” che'ch shne'. 23 Poro yi in
wetz, swale' scyetz: ‘Qui wajske'n iwutz. Quitele'nk swe'j, na
yi axwok itetz, axwok juchul il,” chinch sbne'-tz scyetz.

Yi cob jilwutz ajtza’kl
(Lc6.47-49; Mr 1.22)
24«Cyakil yi e'yi na quibit yi inchusu'n, nin yi na chitzan tan
banle'ntane'n, cho'n tzun tane'n cyajtza'kl chi tajtza'’kl jun yaj
yije'bnolyica'ltib jun quiwluwar. 25 Nin sajjun chin cyek'ek’
abal. Nin elu'ljun chin wutzile'n tzanla' te ca'l, poro quinin el
yica'lta'n a', na chin quiw nin yi luwar kale je't bnol yaj yi ca'l.
26 Poro cyakil yi e' yi na quibit yi inchusu'n, nin qui na cho'c
tanbanle'ntane'n, ni'cu'n e’ chitane'njunyajyiqui'ctajtza’kl
Cho'nje'n bnol yaj yi ca'l wi puklaj. 27 Nin saj jun chin cyek'ek’
abal, nin elu'l jun wutzile'n tzanla' te ca'l, nin cu' woc' yi ca'l.

ry

Chin xo'wbil nin ban yi cwe'n woc'.

28 Yi baje'n yolol Jesus yi xtxolbile'j, wi'nin cyele'n yab
wunak te'j, na chumbalaj nin yi Xchusu'n i'. 29 Na yi toque'n
i' tan chusu'n, ja lajluchax yi at tetz k'ej. NKk'e'tz cho'n ban 1’
tan chichusle'n chi na chiban yi e’ tx'olol x0'l ley Moisés.

8

Yitule'n yos tu jun yaj yi at lepra tetz
(Mr 1.40-45; Lc 5.12-16)
1Ttzun bantz yi pakxe'n tzaj Jestis wi ju'wtz, nin e' xomnin
wi'nin wunak te';.
2Tpone'ntzunjunyajte'ji'yiatjun yabil te'j yi chin xo'whbil
{11{1 yinabi'ajlepra. Cwe'n tzun mejloktz swutz Jesus, nin taltz
etz:
—Ta', ¢cu pe' tanu' yil tz'ul yos tanu' swuch'?
3 Bene'n tzun Jesus tan macle'n cyen wankil yaj, nintzun

taltz: ]
—Na, na waj tz'ul yos tzawuch'.

I cunin saje'n tlol Jesus yi yole'j, yi tule'n yos tu yabi'X.

4—1 bin jalu' yaj, cya'l tzawalnint yi mbi mbajij tzawe}j.
Ntina'tz tu'-tz, cun chaj awib tetz pale' nin cy'ajnin yi oy yi
alijt cyen tan Moisés, bantz lajluchaxe'n Xchiwutz wunak yi ja
ul yos tzawuch', —stzun Jesus bantz.

Yitule'nyos tuyi mos capitdn
(Lc7.1-10)

SItzun bantz: Attzunjun capitdn, aj Roma. List tzuni'-tz tan
c'ulche'n Jesus yi tocompone'n le tnum Capernaum. Nintzun
taltz tetz Jesus:

6 —Ta', bane'u' jun pawor swetz. At jun inmos xe inca'l.
Wi'nin il at cu'nt, na Xnukl cuntu' wankil tan yabil.

. t7—Cu, ba'n bin chimben tan tulse'n yos tuch’, —stzun Jesus
etz.

8—Ba'n tcu'n quil benu' Ta', na qui'c noc wetz ink'ej yi nink
ben tzaju' xe inca'l. Ntin cawunk nin tuwu', tz'ul tzun yos
tu inmos. Na na wocsaj yi at ca'wl tk'abu'. 9 Na ncha'tz in,
atin jak' ca'wl junt. Nin ncha'tz in, at ca'wl tink'ab, na ate'
sanlar jak' inca'wl. Kol walnin: “Quilo'’kwok tzone'j,” jalcu'n
na chiben. Ej nin ko na walnin tetz junt: “Catzam tzone'j,”
jalcu'n na ul. Ncha'tz yi na walnin jun mantar tetz inmos, na
bnix tan. Cha'stzun te, cawunk nin tuwu/, tz'ul tzun yos tu
inmos, —stzun yaj ban nintz tetz Jesus.

10Y] thital Jesus yi xtxolbile'j, wi'nin tele'n yab te'j, nin ben
tloltz scyetz yi e' yi xomche' te'j:

—Jun cu'nyol nawalnin scyeru’, qui'c nin jun ketz katanum
aj Israel yi k'uklij c'u'l swe'j chi tane'n yi yaje'j. 11 Ma jalu/,
chinach cu'nu' yi xtxolbile'j yi swale' cyen scyeru'. At wi'nin
awer nak tele'n tzi'n nin toque'n tzi'n yi Xchincyocsaje'. Nin

yil tz'oc Ryos tan cawu'n tzantzaj, Xchiwank yi e'a's tu k'ajtzun
Abraham, tu k'ajtzun Isaac nin k'ajtzun Jacow, scyuch' e' mas
me'lcy'ajl Ryos. 12Poroyie'yijaklo' cho'c tetz tajlal, chelepon
laju'n jalen tzi'n tul tz'o'tz. Xchok'ok nin skitx'nek xecye' tan
chi'ch c'u'lal tu yi bis yi ate' cu'nt, —stzun Jesus bantz scyetz
wunak.

13Yi baje'n yolol yi yole'j, nin ben tloltz tetz capitan:

—Ajku' xe ca'lu'. Nin yi xtxolbil yi ja kK'uke' c'u'lu’ te'j tan
bnixe'n, shnixok, —stzun Jesus bantz tetz capitan.

Ite'n nin tkuja's ul yos tu yi mos yi capitan.

Yitule'n yos tu xna'n, yiji' Lu'
(Mr 1.29-31; Lc 4.38-39)

14 Ttzun bantz, cho'n tzun tpone'n Jesus xe call Lu'. Yi
tpone'n, ja til jun xnamn yi yabi'X tan k'a’kl. I'tz yi ji' Lu"
13 Ntin tu' mac Jesus yi k'ab yabi'k, ninin ul yos tuch'. Jen tzun
txiclok, nin octz tan c'a'che'n Jesus scyuch'yi e' yi xomche' te';.

Yi tule'n yos scyuch'jun c'oloj wunak
(Mr 1.32-34; Lc 4.40-41)

16 Ma yi toque'n tal yupcan, nin e' opon wi'nin wunak te
Jesus. Cy'a'nlen yabi'X cya'n. At e'yi at espiritu cwent Bayba'n
chiwankil. Poro tan jun tal yol yi ben tlol Jesus te jujun, xcye'
tan chilaje'n len yi e' espiritu cwent Bayba'na'tz. Ncha'tz, ul
yos ta'n scyuch’ cyakil yi e' mas yabi'k. 17 Tan tu' yi bani' yi
e'chk milawra'tz, ja el cu'n te'j yi tz'iba'n cyen tak'un Isafas, yi
elsanl stzi' Ryos tentz. Na je yoli'e'j: “I' ntijon kaq'uixbel, nin
i'micy'an len kayoblil.”

Cobox yi at cyajbil tan chixome'n te Jests
(Lc9.57-62)

18 Yj tilol Jesus yi winin wunak ate' te'j, nintzun cawun
nintz scyetz e' Xchusbe'tz:

—Or itetz, quin. Kicy'oken jalaj icy'en a', —stzun Jesus
bantz scyetz.

19Yi quicy'e'n pone'n jalaj icy'en, nin opon Xkansal tib jun
scyeri e' tx'olol xo'l ley Moisés xlaj Jesus tan yol tetz:

—Ta', na' nin lbene'tu’, tunin chinxomnintz, —chij.

20 Saje'n tzun stza'wel Jesus:

—Ba'n, poro yiin wetz yi in Bajx Cy'ajol,” siquier nink mu't
tal ama'l at tan wujewe'n. Pyor wutane'n Xchiwutz yi e' txuc,
na at len chijulil kale na chiwite't. Ncha'tz yi e' ch'u'l, at len
chisoc. Poro yiin wetz, qui'c.

21 Toque'n tzun Xkansal tib jun scyeri e' Xchusbe'tz Jesus te'j
tan yol tetz, nintzun taltz:

FS
8:20 Dn 7.13.

—Ta', na waj chinxom te'ju’, poro jalen cu'n tzinmuk cyen
intaj.

22_Yaj,ba'ntzawak'ama'l scyetz yie'yi quimnak quitane'n
tk'abyiquiltan mukle'n ataj. MayiaX awetz, xomen tzajswe'j
jalcun.

Yi tanewe'n yi cyek'ek’ tu pak'bil mar tan Jestis
(Mr4.35-41; Lc 8.22-25)

23 Ttzun bantz, cho'n tzun toque'n Jesus scyuch' yi e’
Xchusbe'tz tul jun barc. 24 Nin te yi na chixon wi a', ja xe'tij jun
chin wutzile'n cyek'ek'. Nin yi pak'bil mar ja oc tc'u'l yi barc.
Ma Jesus na wit. 25 Cyoque'n tzun yi e' Xchusbe'tz tan c'ase'n.

—iTa', ko' cole'u'! Txant tan kabene'n xe a'l —che'ch.

26 —;Nxac na cxobwok? Qui'c mas k'uklij icu'l te Ryos, —
stzun Jesus bantz scyetz.

Je'n tzun txiclok Jesus, nin octz tan makle'n yi cyek'ek' tu
tojkbil mar. Tanewe'n nin ban tetz cyek'ek'tz tu yi tojkbil mar.
27Wi'nin tzun cyele'n yabtz te yi mbi cu'n bajij.

—¢Mbi eka'n tan yaje'j? Na nicy't nin cyek'ek' tu mar na
quibit yi ca'wli', —che'ch tzun bantz squibil quib.

Yie'aj Gadara yi at espiritu cwent Bayba'n chiwankil
(Mr 5.1-20; Lc 8.26-39)

28Yi ticy'en pone'n Jesus jalaj icy'en a', kale najlche't yi e’
aj Gadara nintzun e' ul cob yaj tan c'ulche'n. Cho'n chisaje'n
jak' e'chk picy kale na chimukxe't e' alma'. Yi cob yaja'tz, at
len espiritu cwent Bayba'n chiwankil. Chin xo'wbil nin e'".
Cha'stzun te wi'nin chixobe'n yi e' wunak scyetz, nin qui na
chinimsaj chic'u'l tan quicy'e'n le ama'la'tz, kale najlche't yi
cob yaja'tz. 29 Ma yi cyule'n swutz Jesus wi'nin chiXch'ine'n,
nin je cyale'j:

—]Jesus, ilu' Cy'ajl Ryos, ¢mbi na taju' sketz? ¢Ja pe' ulu'
tzone'j tan kaxuxe'n len yi ntaxk opon k'ejlal?

30 Ate' tzun jun c'oloj boch tan wa'a'n joylaj len mu'k.
31 Cyoque'n tzun yi e' espiritu cwent Bayba'n tan cu'swutzil
tetz Jesus:

—Ta', kol ko' lajlenu’ tzone'j, nink tak'u' ama'l sketz tan
koque'n chiwankil yi e' boch yi ate' tzone'j.

32 —Quibene'nk bin, —stzun Jesus scyetz.

Cyele'n tzaj tzuntz Xchiwankil yi e' yaj, nin e' octz Xchiwankil
yi e' boch. Ma yi cyocompone'n le chiwankil nin e' el ojkuj.
Cho'n tzun tele'n chitrimpul quibtz wutz kotx'. Cyoponen
tzun txuk'pujtz xe a'. Sotzel chiwutz bantz.

33 Ma yi e' pstor cyetz boch, ele'n nin ojk e' ban cyera'tz.
Cho'n cyopone'n tnum, nin e' octz tan xtxole'n scyetz cyakil
wunak yi mbi cunin bajij scye'j cob yaj yi at espiritu cwent
Bayba'n chiwankil.

34Yi quibital yi e' wunak yi stziblal, winin tzun e' e’ sajtz
tan tilwe'n Jesus.

Mayichic'ulul quib, cyoque'ntzunyie'wunaka'tz tanlaje'n
len Jesus tan tele'n le cyetz chitanum.

9

Yi tule'n yos tu jun Xnukl cuntu' wankil
(Mr2.1-12; Lc5.17-26)

1Toque'n tzun Jesus tc'u'l jun barc, nin icy'tz jalaj icy'en a'
tan tpone'n le tetz tanum. 2 Itzun bantz yi at i' le tetz tanum,
nin opon ticy'le'n jun yaj swutz. Yi jun yaja'tz, Xnukl cuntu'
wankil tan yabil. Cha'stzun te palij tpone'n swutz Jesus. Yi
tilol Jesus yi k'uklij chic'u'l yi e' yi palol tetz, nintzun taltz tetz
yiyabi'k:

. t—Witz’un, qui't cXbisun, na ja wi't cuylij apaj, —stzun Jesus
etz.

3 Ate' tzun cobox tx'olol xo0'l ley Moisés, nin ben quibital yol
Jesus, nin e' baj octz tan xtxumle'n chic'u'l cuntu": “Yiyaje'jna
tzan tan telse'n k'ej Ryos,” che'ch. 4Poro yi Jesus, nin el xtxum
te cyajtza'kl, nin ben tlol scyetz:

—¢Nxac na chitzanu' tan xtxumle'n yi jun ajtza'kla'tz?
Cachi' na chibanu'. 5 Na yi nink walnin tetz jun yabi'k: ‘Ja
cuylij apaj,” nka nink walnin: ‘Txiclije'n, xon,” ni'cu'n q'uixbel
cabil xtxolbil, na cya'l nin jun nink xcye' tan banle'n, ntin
Ryos. 61 bin jalu', tan Xchajle'n scyeru' yi at ca'wl tink'ab tan
cuyle'n chipaj wunak, swale' nin tetz yabi'Xe';:

—Yaj txiclije'n, ja ul yos tzawuch'’, quilo'k xe aca'l, —stzun
Jesus tetz.

7Je'n tzun txiclok yi yabi'k, nin ajtz xe ca'l. 8Yi quilol yi e’
wunak yi xtxolbile'j, ja che'l yab te'j, nin ja cyak' chik'ajsbil
tetz Ryos.

—Chumbalaj nin yi mak'lij yi jun jilwutz porera'tz tetz yi
yaje'j, —che'ch tzun bantz.

Yije'n xtxa'ol Jestsyi Te'y
(Mr2.13-17; L¢ 5.27-32)

9Yi nsken el tzaj Jesus le tanum, nin noj quen te jun yaj yi
na bi'aj Te'y. Cho'n c'olchij i’ kale na ele't alcawal.

—~Quin, Xomen tzaj swe'j, —stzun Jesus tetz.

Bene'n nin ban xomok Te'y te Jesus.

10 Ej itzun yi na tzan Jesds tan wa'a'n scyuch' e' Xchusbe'tz
xXe jun ca'l, nintzun e' opont coboxt elsanl alcawal, scyuch’
coboxt juchul il tan wa'a'n scyuch' Jesus. 11 Ej nin yi quilol yi
e' parisey yi na wan Jesus Xchixo'l yi e' juchul ila'tz, nintzun e'
octz tan jakle'n scyetz yi e' Xchusbe'tz Jesus:

—¢Nxac nawan chibajxomu' Xchixo'l yi e' ta'k elsanl alcawal
scyuch' yi e' mas juchul ile'j? —che'ch bantz.

12 Poro yi thital Jesus chiyol, nintzun tal scyetz:

—Yi e' yi qui'c chiyab, qui tajwe'n jun ajtz'ac scyetz, ma yi
e' yabi'k, tajwe'n ajtz'ac scyetz. 13 Ba'n tcu'n yi nink cho'cu’
tan xtxumle'n yimbi na elepont yi yole'j yi tz'iba'nt cyen yi na
tal: ‘Nk'e'tz tx'ixwatz na waj, ma na yi wetz wajbil i'tz yi nink
tz'el ik'ajab te'j junt.’ Na yi wetz, quinin nnu'l tan chijoyle'n
yie'balaj, ma najanu'ltan chijoyle'nyie'juchul il bantz je'n
chitx'ixpul cyajtza'kl.

Jun xtxolbil tetz muc'le’'n we'j
(Mr2.18-22; Lc 5.33-39)

14 Ncha'tz e' opon cobox Xchusbe'tz Wa'n Bautist tan jakle'n
jun xtxolbil tetz Jesus:

—Yi o' ketz, scyuch' yi e' parisey, at na ban cu'nt yi qui na
kawan yi na kaban yi kamunl swutz Ryos, poro yi e' teru'
Xchusbe'tzu', qui na chimuc' we'j yi na chiban cyetz chimunl
swutz Ryos. ¢Mbitzun lo'-tz? —che'ch bantz tetz Jesus.

15 —Qui na yub yi ko na chibisun nin ko na chimuc' we'j
yi e' inchusbe'tz te yi atine't Xchixo'l. Na je jun elsawutzile'j:
Qui na yub yi ko na chibisun e' aj quicyujinl te yi at yi trat
yi xun Xchixo'l. Poro Xchibisunk, nin chimuq'ue' we'j yil tz'el
ticy'le'n Xchixo'l. Ncha'tz sbajok yil ne'l ticy'le'n wetz Xchixo'l
yie'inchusbe'tz.

16 “Nin je junt elsawutzile'j, yi na Xchaj yi na lab tib wetz
inchusu'n tu yi antiw chusu'n. Na cya'l nin jun yi nink xcon
jun piX cha'bil yi txe'n cunin mu'xij tan lape'n jun be'ch
tetz bu'yt. Na yi cha'bil yi txe'n cunin mu'xij, ite'n nin i'a'tz
tz'ocopon tan katzle'n yi bu'yt. Mas tcu'n mben lo'on yi
katza'l. 17 Ncha'tz qui na xcon jun bu'yt tz'u'm tan colche'n
t'a'al uva yi watok cunin bnix. Na yi ko ya'tz, skatzok yi bu'yt
tz'u'm yil puc'un wutz yi t'a'al lo'baj. Nin skojxok yi a' yi at
tul. Elnak chitxumu' tetz yi ko watok cunin bnix t'a'al lo'baj,
tajwe'n tan cwe'n tul jun ac'aj tz'u'm. Qui tzun lkatz yi tz'u'm
nin quil kojx yi t'a'al lo'baj. Ncha'tz weri inchusu'n, xitok kol
yuj tib tu yi antiw chusu'n.”

Yi xtxolbil tetz yi me'l Jairo
(Mr 5.21-43; Lc 8.40-56)
18T cunin na tzan Jesus tan talche'n e'chk takle'na'se'j yi
tpone'njun ajcaw scyeri e' judiy te Jesus. Cwe'n tzun mejloktz
tan c'uche'n jun pawor tetz:
—Ta', ana' chan cunin nquim inme'l, poro yi nink benu'
swe'j nin yi nink tak'e'nu' k'abu' twi', tz'itz'ok junt tir.

*
9:17 Ya'stzun na elepont yi elsawutzil yi xcon tan Jesus.

19 Je'n tzun txiclok Jestus nin bentz te'j. Ncha'tz yi e’
Xchusbe'tz, €' xomnintz. 20 Te yi na chixon tbe’, nin oc Xkansal
tib jun xna'n wutz coc Jesus. Yijun xna'na'tz, nsken el coblajix
yob yi quinin na tane' yi xtx'ajo'n. Yi tocompone'n naka'jil
Jesus, nin oc macol yi be'ch tetz. 21 Na yi xtxumu'n yi xna'ni'tz:
“Yinink tzinmac quen yi be'ch tetz, tz'ul yos swuch',” stzun i'
tc'u'l cuntu'. 22 Inti Jesus, yi nachone'n te'j yi toquen macol
xna'n yiju' yi be'ch tetz, nin je' such'k'il tib tan tilwe'n yi na'
maconi'. Yibene'n tiloli'yi xna'n, itzun taltz tetz:

—Quil cXbisun na ja wi't ul yos tzawuch', tan tu' yi mawocsaj
itchinxcyek tan tulse'n yos tzawuch', —stzun Jesus bantz
etz.

Ninin ul yos tu yi xna'n.

23 Ma yi tpone'n Jesus xe ca'l yi ajcaw, na chitzan e' aj

kbetzum tan tocse'n son alma’, nin wi'nin cyok'e'n wunak.

ZBene'ntzuntlol: o
—Che'lku’ tzi'n, na yi xun nk'e'tz quimich mban te'tz. Watl

tu' na ban. Poro yi e' wunak tze'e'n tu' e' ban te yol Jesus.
25Ma yi cyele'n tzaj wunak xe ca'l, nintzun oc quen Jesus. Ma
tocompone'n kale atit yi Xxun, nintzun je' tzaj Xch'inul yi k'ab.
Ule'n nin ban yos tuch', nin je' txiclok. 26 Bene'n nin tzun
ban lo'on stziblal yi mbi cu'n ban Jesus. Quibital tzun cyakil
wunak yi najlche'-tz le e'chk ama'la'tz.

Yi tule'n yos scyuch’ cob moyi'x

27Ttzun bantz, yi tele'n tzaj Jesus xe jun ca'la'tz, nin yi xone'n
tbe', nintzun e' Xch'in tzaj cob moyi'kx wutz coc i'. Je yol yi
cyale'j:

—Ta', elk k'ajabu’ ske'j, na ilu' yi xonl k'ajtzun Rey Luwiy yi
at tulbil, —che'ch bantz.

28 Jtzun yi tocompone'n Jesus xe junt ca'l, ncha'tz yi e’
moyi'k, nin e' ocopon xlaj.

—¢Na pe' itocsaj yi chinxcyek tan tulse'n yos tzituch'? —
stzun Jesus scyetz.

—Na, na kocsaj ta', —che'ch.

29 Bene'n tzun Jesus tan macle'n quen chiwutz, nin ben
tloltz scyetz:

—Tz'ul yos tzituch' kol tzitocsaj cu'n yi chin xcyek te'j.

30 Ninin jakxij chiwutz. Bene'n tzun tlol Jesus scyetz:

—Cya'l tzitalwok nint yi xtxolbile'j.

31Poro watok cunin che'ltzajtzle jun ca'la'tz yi cyoque'n tan
xtxole'n yi mbi cu'n ban Jesus scye'j. Bene'n nin ban lo'on yi
stziblaltz le yi ama'la'tz.

Yita'we'nyoltan jun mem

321 cunin na che'l tzaj yi cob moyi'ka'tz yi cyoque'nt coboxt

wunak swutz Jesus. Cy'a'n jun yaj cya'n yi mem, yi at espiritu

cwent Bayba'n twankil. 33Yi tele'n lajul Jesus yi espiritu cwent
Bayba'n yi at twankil yi mema'tz, ninin jilon. Cyakil nin e’
wunak e' el yabtz te'j, nintzun cyaltz squibil quib:

—Cya'l cunin na kilwit jun xtxolbil tzone'j tkatanum chi yi
milawre'j, —che'ch tzun bantz.

34Inti yi e' parisey, nin cyaltz:

—Bintzi yi jun yaje'j na xcye' tan chilaje'n len yi e' espiritu
cwentBayba'n. Poroi'tztantu'yiak'ij yiporeri'tak'unyiwi'tz
Bayba'n.

Yitele'n k'ajab Jests scye'j wunak

35 Itzun bantz, nintzun ben Jesustz tan txoli'n lakak e'chk
tnum, nin lakak e'chk aldey. Ilenin nxcon e'chk sinagoga ta'n
tan chichusle'n wunak. Nin xtxol i' yi balaj stziblal yi at tulbil
Ryos tan cawu'n. Nin ul yos ta'n scyuch' ' wunak yi e' len
yabi'X tan winin jilwutz yabil.

36Yi tilol Jesus yi Xe'n cu'n quitane'n wunak, ja el k'ajab
scye'j, na cho'n quitane'n wunak chi quitane'n jun bu'j cneru'
yiqui'c pstor cyetz. Na na chibisun, nin elnake' tu xit, na qui'c
cyetz chipstor.

37Yi tilol Jesus yi Xe'n quitane'n yi e' prow wunak, nintzun
taltz scyetz e' Xchusbe'tz:

—Jun cu'n yol na wal nin tzitetz, yi cosech wi'nin, poro qui'c
mas ak'unsom tan je'se'n yi cosech. 38 Cuken bin iwutz tetz yi
taw cosech tan saje'n Xchakol mas ak'unsom tan je'se'n yi tetz
cosech.

10
Yije'n xtxa'ol Jesus yi coblaj Apostl
(Mr 3.13-19; Lc 6.12-16)
1Ttzun bantz nintzun e'je'n xtxa'ol Jesus yi coblaj Xchusbe'tz,
nin tak' chik'ej tan chilaje'n len yi e' espiritu cwent Bayba'n
chiwankil wunak. Nin tak'i' chik'ej tan tulse'n yos scyuch'ak
wunak yi at alchok jilwutz yabil scye'j.
2Je chibi'e'j yi coblaj apostla'tz: Yibajx i'tz Simén, yi ncha'tz
na bi'aj Lu/, tu yi titz'un yi na bi'aj LeX. Ej nin Jacow, tu Wa'n
yi quitz'un quitzicy quib. E'cy'ajl Zebedeo. 3 Ncha'tz Li'p tu
Bartolomé, nin Max tu Te'y yi elsanl alcawal. Ncha'tz Jacow
yi cy'ajl Alfeo, tu Lebeo, yi ncha'tz na a'lchij Tadeo tetz. 4Ej
nin Simon, jun scyeri yi partir yi na bi'aj e' aj Canaan tu Judas
Iscariot, yi jatxon Jesus Xchik'ab yi e' contr.

Yi chibene'n Xchakol Jests yi coblaj Xchusbe'tz
(Mr6.7-13; Lc9.1-6)
5 Che' bene'n tzun Xchakol Jesus yi coblaja'tz tan txoli'n. Yi
ntaxk chiben, tak'i' yi cobox ca'wle'j scyetz: “Quil cxbenwok
Xchixo'l yi €' yi nk'e'tz e' judiy. Quil cxbenwok tan txoli'n

Xchixo'l yi e' aj Samaria. 6 Ma na cho'n cxbenwok tan txolin
Xchixo'l yi e' katanum aj Israel, yi tx'akxnake' tane'n swutz
Ryos. 7Txolwok scyetz yi txant tan tule'n yi tiemp tan toque'n
Ryos tan cawun. 8 Nin na taj tulse'n yos scyuch' yi e' yi
tz'amijche' tan alchok jilwutz yabil, scyuch' yi e' yi at lepra
scye'j. Chitz'ok alma' ita'n. Ej nin ba'n cxo'cwok tan chilaje'n
len yi e' espiritu cwent Bayba'n chiwankil wunak. Na na
chintzan tan tak'le'n porer tzitetz tan ibnol e'chk milawra'tz.
Poro qui na chintzan tan jakle'n jun sentaw tzitetz. Ncha'tz
axwok, yil bnix jun milawr ita'n, quil tzijakwok jun sentaw
scyetz wunak.

9“Ma yil cxbenwok tan txoli'n, quil tzitcy'aj nin ipu'k. 10Nin
quil tzitcy'ajwok nin siquier jun isam nka junt be'ch itetz tetz
tx'ixbil. Nin quil tzicy'ajwok nin junt ixajab nka junt itx'amij
na qui'c xtx'ixwilil yi kol cxwanwok scye'j wunak.

11 “Ma yil cxopon le jun tnum, nka jun aldey, joywok
jun balaj wunak, nin ba'n cxcyajwok tuch' jalen cu'n yil
cxicy'wok junt tir. 12Nin yil cxopon xe'ak e'chk ca'ltan txoli'n,
ba'n xk'ajlanwok tetz yi taw ca'l. Alwok scyetz: Tak' tzaj Kataj
yibanl tu tzatzin paz squibu’, Xchijwok shan tetz. 13Yi ko balaj
yi e' taw ca'la'tz, stk'e’' Ryos banl squibaj. Poro yi ko nk'e'tz e’
c'ulutxum, ba'n tzitalwok yi quil tak' Ryos chibanl tuyi tzatzin
paz squibaj. 14 Yi ko at cobox wunak xe jun ca'l yi qui na cyaj
quibitiyol, ilwok cyen tu' e'-tz. Ncha'tz yiko at jun tnum yi qui
na cyaj quibit iyol, ilwok cyen tu'-tz. Tina'tz jun techl yi ba'n
tzichajwok scyetz. Ba'n tzimaslenwok yi puklaj yi at te itkan
tan Xchajle'n scyetz yi tx'aklij cyetz chicawsa'tz Xchiwutz. 15 Jun
cu'n yol na walnin tzitetz, le wi'tzbil k'ejlal, yil tz'oc pujle'n
xtisya', pyor tcu'n sbne' cyetz chicaws swutz chicaws yi e' aj
Sodoma scyuch'yi a' aj Gomorra.

Chocopon wunak tan chibuchle'n

16 “Bitwok tzaj yi xtxolbile'j, na chintzan tan ichakle'n nin
Xchixo'lwunak, poro ni'cu'n tzibne' Xchixo'l china chiban cne'r
tk'ab x0'j. Or tzun tzitiltz, banwok list itajtza'kl, chi listil jun
lubaj. Poro ncha'tz, tajwe'n tan itoque'n mans chi tane'n yi
mansil tu putzpal jun plomX. 17 Or tzitil, na chocopon e' wu-
nak tan ixochle'n Xchiwutz €' alcal, nin chocopon tan ibiyle'n
lakak e'chk sinagoga kale na chichamwit quib tan na'wse'n
Ryos. 18 Tan tu' na chin itocsaj ncxben ticy'len Xchiwutz yi €'
wi'tz ajcaw tetz tnum. Poro yil cxoponwok ticy'le'n Xchiwutz,
sjalok ama'l tan xtxole'n scyetz yi mbi eka'n wa'n. Nin sjalok
ama'l tan xtxole'n scyetz yi e' awer nak. 19 Poro yil cxben
ticy'le'n Xchiwutz yi e' wi'tz ajcawa'tz, quil cxbisun te yi mbi
tzitalwok scyetz, na ite'n Kataj Ryos tz'ak'onk weklil yi iyol.

20Yil cxo'c tan yol scyetz, nk'e'tz itetz yi ajtza'kl yi xconk ita'n,
ma na iyi Espiritu Kataj tz'ak'onk kulil iyol.

21«Tte'n ixonl chocopon tan ixochle'n Xchiwutz e' wi' banl wi'
tetz tnum tan itele'n cu'n swutz. Nin ncha'tz, at e' yi chocopon
tan xochle'n yi cyetz chinitxa' tan cyele'n cu'n swutz. Nin
ncha'tz at e' nitxa' yi chocopon tan chibiyle'n chitaj chitxu'.
22 Tan tu' yi na cxomwok swe'j, chocopon cyakil wunak tan
contri'n tzite'j. Poro cyakil yi e' yil tz'icy'pon cya'n jalen yil
chiquim, ya'stzun yi e' yi Xchiclaxok. 23 Yil cho'c tan ibuchle'n
tul jun tnum, ba'n cxicy'wok ojk tcu'l junt. Na jun cu'n yol na
wal cyen tzitetz: Yi ntaxk baj ixajsal cyakil e'chk ama'l kale
najlche't yi e' katanum aj Israel, nsken nu'lt wetz, yi in yi in
Bajx Cy'ajol.

24 “Yi in wetz, yi in chusul itetz, chocopon wunak tan
imbuchle'n tan wele'n cu'n swutz. Ite'n tzun shajoka's tzite'j,
na axwok inchusbe'tz. 25 Yi in wetz, in ajcaw tzite'j, nin
chocopon tan imbuchlen. Ncha'tz axwok, chocopon tan
ibuchle'n tan tu' yi atixwok jak' inca'wl. Na ko na icy'pon
q'uixc'uj tan jun bajxom, tajwe'n tan ticy'e'n pone'n q'uixc'uj
cyak'un yi e' yi xomche' te'j. Ko na tij jun patron q'uixc'uj,
tajwe'ntanticy'en pone'n q'uixc'uj cyak'un e'mos. Ncha'tz ko
na a'lchij tetz jun yaj yi chin wi'tz Bayba'n i', inin na a'lchija’s
scyetz yi nitxajil. Ni'cu'n tzun sbajok tzite'j itetz.

Yijunyiba'n kaxob tetz
(Lc12.2-9)

26 “Poro quil cxobwok scyetz, na qui'c nin jun ajtza'kl yi
ewa'n cya'n yi qui'k lajluchax, na tzantzaj slajluchaxk cyakil
e'chk ajtza'kl yi qui lajluch skawutz jalu'. 27 Ma yi e'chk
xtxolbil yi na chintzan tan xtxole'n nin tzitetz kachuc cuntu',
tajwe'n tan itxolil clar cunin scyetz cyakil wunak. 28 Nin quil
cxobwok scyetz, na ntin na chixcye' tan biyle'n kawankil.
Poro qui na chixcye' tan biyle'n kalma'. Poro at jun yi ba'n
cxobwok tetz i'tz yi jun yi ba'n na xcye' tan biyle'n iwankil,
nin tan pitle'n nin italma' tq'uixc'uj.

29“Yi e' tal ch'u'l, cobox ntzi' sentaw jamel yi jun Imuj. Chin
warat nin e'. Poro Kataj ilol cyetz. Quil sotz jun yi ko nk'era'tz
tajbil i'. 30 Pyor tzun axwok itetz, ilijt tan Kataj yi jatna' tajlal
yi xi'il iwi'. 31 Qui bin cxobwok scyetz yi e' wunaka'tz, na yi
axwok itetz, at mas ik'ej Xchiwutz jun c'oloj ch'u'l.

Yie'yibintzinin xomche'te Jests
(Lc12.8-9)
32 “Cyakil yi e' yi quil chixob tan talche'n yi xomche' swe'j,
ya'stzunyie'swale' chitziblal tetz Intaj yiat tcya’j, yi bintzinin
xomche' swe'j. 33 Poro cyakil yi e' yi na chixob tan talche'n yi

xomche' swe'j, ya'stzun yi e' yi swale' tetz intaj yi at tcya'j yi
qui xomche' swe'j.

Tan tu' Xchusu'n Jesus, sjalok oyintzi' chixo'l wunak
(Lc12.51-53; 14.26-27)

34 “Quil cxo'cwok tan xtxumle'n yi jajk nu'l tan tak'le'n
tzatzin paz scyetz cyakil wunak. Qui', nk'era'tz inmantar.
Quinin nu' tan tak'le'n tzatzin paz, poro ja nu'l tan tak'len
oyintzi' Xchixo'l wunak. 35 Tan tu' yi nnu'l, sjalok oyintzi'
Xchixo'l jun cy'ajol tu tetz taj. Sjalok oyintzi' Xchixo'l jun xna'n
tu tal. Sjalok oyintzi' Xchixo'l ilibaj tu tlib. 36 Ite'n nin ixonl
chocopon tetz icontr.

37 “Alchok scyetz yi na pek' mas te yi taj xtxu', nin qui
na xom te wetz wajbil tan paj qui'c i' tetz wajal. Ncha'tz,
alchok scyetz yi na pek' mas te yi nitxajil, nin qui na xom
te wetz wajbil, qui'c i' tetz wajal. 38 Alchok scyetz yi nk'e'tz
tk'o'n tib tan je'n tcy'al yi tetz pasyon, nin tan quime'n swe'j,
qui'c i' tetz wajal. 39 Na alchok scyetz yi na taj scol tib tk'ab
quimichil, stz'ake' yi stz'ajbil. Poro alchok scyetz yil tak' tib
tk'ab quimichil tan tu' yi xomij swe'j, scambaj i' yi stz'ajbil.

Skacambaje' jun oy kol kaban pawor scyetz creyent
(Mr9.41)

40 “Alchok scyetz yil tocsaj yi yol yi tzitxole', na tzun chin-
tocsajtz, Ncha'tz alchok scyetz yi na chintocsaj na tzun tocsaj
yi jun yi nchinchakon tzaj. 41 Nin alchok scyetz yil sban jun
pawor tetz jun aj txolinl tan tu' yi chakij tan Ryos, xtx'aconk
te jun oy. Quib tane'n yi oy yi xtx'aque' jun aj txolinl, ite'n nin
oya'tz xtx'aque' yi jun yil ch'eyan. Ncha'tz, alchok scyetz yil
sban jun pawor tetz jun yaj yi balaj i' swutz, xtx'aconk te jun
oy. Quib tane'n yi oy yi xtx'aque' jun balaj yaj, ite'n nin oya'tz
xtx'aque' tetz. 42Nin alchok scyetz yil tz'ak'on siquier jun was
chawla' tetz jun scyeri yi e' prow yi xomche' swe'j, xtx'aconk
te jun oy. Jun cu'n yol yi xtxolbile'j yi na walnin tzitetz.”

11

Yichibene'n Xchakol Wa'n Bautist cob Xchakum tan yol tu Jests
(Lc7.18-35)
1Yi wi't baje'n xtxolil yi e'chk yola'se'j scyetz yi coblaj
Xchusbe'tz, nintzun bentz tan chichuslen wunak, nin tan
txoli'n lakak e'chk tnum yi at cwent yi jun luwara'tz.
2Inti Wa'n Bautist, te yi at xetze', nintzun tbit yi mbi cu'n na
tzan Jesus tan baje'n. E' bene'n tzun Xchakol cob Xchusbe'tz tan
jakle'n puntil tetz Jesus:
3 —¢1 pe'ilu'a'tz yi Cristo yi at tulbil? Nka ¢txe'n nin ul te
juna'tz? —che'ch tzun bantz.

4Bene'n tzun tlol Jesus scyetz: “Chibenku’ tan talche'n tetz
Wa'n cyakil yi e'chk takle'n yi ja quilu', nin yi ja quibitu' swe'j.
5 Cyal quenu' tetz yi at €' moyi'X yi ja jakxij chiwutz. Nin at
co'x yi ba'nt chixon. Nin at e' t'oknak chiwankil tan tx'a'c yi
ja ul len yos scyuch'. Nin at chcan chiwi' yi ja ul yos scyuch'.
Nin at alma' yi ja chitz'jj junt tir. Nin yi e' meba', na chitzan
tan thite'n yi balaj stziblal yi ba'n chiclax ta'n. 6 Ba'n cyeri €'
yi qui na chicabej chic'u'l swe'j,” stzun Jesus scyetz.

7Yinsken cha'j yi cob chakuma'tz, nintzun oc cyen Jesus tan
xtxole'n yi balajil Wa'n. Je tzun yol i'-tze'j: “¢Mbi e' Xcha'ku' tan
xmaye'n le ama'l yi tz'inunin tu'? ¢Ja pe' Xcha'ku' tan xmaye'n
jun aj yi ploj, chi tane'n jun aj yi na yucan wi' tan cyek'ek'?
8 Qui' lo'. ¢Mbi e' Xcha'ku' te'j? ¢Ja pe' Xcha'ku' tan xmaye'n
jun yaj yi weko'n tib tan balaj be'ch tetz? Qui'lo', na yi jun
jilwutz wunaka'tz cho'n najlche’ cyera'tz lakak e'chk balaj ca'l
kale najlche't yi e' rey. 9 ;Mbi e’ Xcha'ku' tan xmaye'n? ¢Ja pe'
Xcha'ku' tan xmaye'n jun elsanl stzi' Ryos? Bintzi, i' jun elsanl
stzi' Ryos, ej nin at mas Kk'ej i' swutz alchok elsanl stzi' Ryos,
10 na yi jun Wa'na'tz, ya'stzun yi jun yi at tulbil chi tz'iba'nt
cyen:

‘Bajx tzinchake' nin inchakum tzawutz,

tan nicy'se'n cyajtza'kl ' wunak tan ac'ulche'n.’

11Jun cu'nyolnawalninscyeru', cyaljunyiatk mask'ej swutz
Wa'n Bautist sajle'n tunintz. Ntin cu'n e’ yi na chiban puers
tan cyoque'n tetz cyajlal yi e' yi ate' jak' ca'wl Ryos. Mpe qui
tu'k k'usij €', poro at mas chik'ej swutz Wa'n Bautist.

12 «T bin jalu', jetz yi xe'tle'nix Wa'n Bautist tan xtxole'n yi
txant tan tule'n yi tiemp tan cawune'n Ryos, jat lo' wunak
ja chiban puers tan cyoque'n tetz tajlal yi e' yil cho'c jak'
ca'wl Ryos. Jatlo' e'ja cho'cil tan cyoque'n tetz tajlal yi e' yi
Xchitzatzink tk'ab Ryos. 13 At tulbil yi jun tiempa'tz yil cawun
Ryos, na yi ntaxk ul Wa'n Bautist, ocnake' cyakil yi elsanl stzi'
Ryos tan xtxole'n yi at tulbil yi jun tiempa'tz. Nin ncha'tz,
tz'iba'n cyen le ley Moisés. 14 Ko na cyaju’ cyocsaju’ yi xtxolbil
yi tz'iba'nt cyen cyak'un e' elsanl stzi' Ryos tentz yi at tulbilt
Elias ba'n tzun cyocsaju’ yi Wa'n ya'stzun yi jun Eliasa'tz. 13 Ma
jalu' ko ja quibitu' inyol chitxume' binu'-tz.

16%; Xe'nwulej tan Xchajle'n yiXe'n cu'n quitane'n yie' wunak
jalu'? Swale' nin scyeru' yi Xe'n quitane'n. Ni'cu'n e' scyuch'
cob bu'j nitxa' yi na chisakchij tc'a'yl. At jun bu'j yi na cyal
scyetz junt bu'j: 17 Yi ketz kajbil i'tz tan kasakche'n te jun
quicyuj, cha'stzun te ja oc su' ka'n, poro quinin cxbixinwok
ske'j. Ncha'tz ja kajoy junt puntil tan kasakche'n tzituch'.
I'tz yi ja quim jun kuch' tane'n, poro quinin ncxsakchij-
wok skuch'. Ja kachunan poro quinin ncxpek'wok te jun

saja'cha'tz. Quinin ncxchunanwok ske'j,” che'ch nitxa' scyetz
cyuch'. 18 Ncha'tz nin ban yi tule'n Wa'n Bautist. Ja muc' we'j,
nin qui baj mu'xX tal win ta'n, poro ja cyal wunak tetz yi yab
i', qui'c tajtza'kl. 19 Nin cha'tz nin bantz yi wule'n wetz, yi in
yiin Bajx Cy'ajol. Ba'n chinwan nin ba'n nuc'a’, poro ja cho'c
wunak tan inyolche'n: ‘Wi'nin wan jun yaje'j, wi'nin na baj
win ta'n. Ej nin cyamiw quib scyuch' e’ ta'k aj peyunl cwent
Roma. Ej nin na cyamiwi quib scyuch' yi e' mas juchul il
che'ch wunak swetz. Poro na lajluchax yi chin tz'aknak cu'n
tajtza'kl Ryos tan yi e'chk takle'n balaj yi na bnix cyak'un yi e’
tetz nitxajil,” stzun Jesus scyetz.

Cobox tnum yi mas tcu'n cyetz chicaws sbne’
(Lc10.13-15)

20Ttzun bantz, nintzun oc Jesus tan chiyolche'n yi e’ wunak
yi najlche' tul cobox tnum kale bnixe't wi'nin e'chk milawr
ta'n. Na yi e' wunaka'tz, quinin chitx'ixpuj cyetz cyajtza'kl.

21 “Lastum e'u' aj Corazin. Lastum e'u’ aj Betsaida. Na
quinin cyocsaju’ weri inyol, wech na ja quilu' yi e'chk mi-
lawr yi bnixnak wak'un Xchixo'lu'. Yi cho'nk bnixe'n e'chk
milawra'tz wa'n le tnum Tiro, nin le tnum Sid6n kale najlche't
awer nak, ja klo' wi't je' chitx'ixpul cyetz cyajtza'kl. Ja klo'
wi't je' tza'j xo'l cyetz chiwi', nin ja klo' oc jun jilwutz be'ch
cyetz cya'n yi na Xchaj scyetz wunak yi na chibisun tan quil.
22 Swale' nin scyeru’, yil tz'ul yi k'ejlal tan pujle'n xtisya,
tz'ak'lok mas cyeru' chicawsu' yi e'u' aj Corazin, Xchiwutz
yi e' aj Tiro. Nin tz'ak'lok mas cyeru' chicawsu' yi e'u' aj
Betsaida Xchiwutz yi e' aj Sid6n. 23 Ncha'tz e'u’ aj Capernaum,
le wutz cyeru' cyajtza’klu' at cyopombilu' tcya'j, poro quil
choponu'. Ma na cho'n choponu' xetze' Xchixo'l e' alma’, na
quinin chincyocsaju', wech na bnixnak winin e'chk milawr
wa'n Xchixo'lu'. Yi cho'nk bnixe'n wa'n le tnum Sodoma, ja klo'
chincyocsaj, nin qui't klo' nchisotz cyetz. 24 Poro swale' nin
scyeru', yil tz'ul yi k'ejlal tan pujle'n xtisya’, pyor tcunin shne'
yicyeru' chicawsu' swutz chicaws yi e' aj Sodoma.”

Chisajku' tzinwutz, Xchujeku' wa'n
(Lc10.21-22)

25 Te yi tiempa'tz yi na tzan Jesus tan yolche'n yi e'chk
taklena'tz, ncha'tz tal i' tetz taj: “I bin jalu' Ta', yi ilu' yi na
cawunu' tcya'j nin ncha'tz tzone'j wuxtx'otx’, ntyoxX teru' Ta' yi
cho'n lajluchax yi tajbilu' Xchiwutz yi €' yi qui chusijche'. Nin
quinin lajluchax Xchiwutz yi e' yi chusijche'. 26 NtyoX teru' Ta'
tan yi xtxolbile'j, na ya'stzun tajbilu’ yi txumijt ta'nu',” stzun
Jesus tetz Ryos.

27Toque'n tzun i' tan yol scyetz wunak, nintzun taltz:

“Intaj nchajon cyakil e'chk takle'n tzinwutz. Cya'l jun na el
xtxum swetz, ntin yi Intaj. Nin cya'ljun na el xtxum tetz Intaj,
ntin yi In, yi in wetz yi in Cy'ajol. Poro at e' yi na el chitxum
tetz, i'tz yi e' yi at wajbil tan Xchajle'n scyetz yi mbi eka'n tan
Intaj. 28 Majalu' bin, cyakil yi e'u'yi k'e'xnake'tu’ jak' cyektzu',
chisajku' tzinwutz, Xchujeku' wa'n. 29 Cho'ku' jak' inca'wl. Che'
inchuse'u' chinaban jun wack tan Xchusle'nyi tuch'. Nawi'nin
impasens tan chichusle'nu'. Pe nin sk'il wulej chichusle'nu/,
nin sjalok tzatzin paz tetz cyalma'u'. 30 Na yi weri inca'wl yi
swale' scyeru' ni'cu'n tu jun yucu' yi sas, qui'c q'uixbel tan
ticy'le'n nin. Chin sas nin.”

12

Yicyoque'nyi e’ Xchusbe'tz Jesus tan stzutle'n wutz triw le jun
K'ej ujle'n
(Mr2.23-28; Lc 6.1-5)

11tzun bantz, yi telen cobox k'ej, cho'n tzun quicy'e'n Jesus
tul jun k'ab be' scyuch' yi e' Xchusbe'tz. Noj quen cu'ntz te
jun K'ej ujle'n. Yijun k'ab be'a'tz, cho'n na icy' xo'l jalaj triw.
Tan paj yi we'j ja chiben yi e' Xchusbe'tz Jesus tan stzutle'n
tzaj cobox triw tan je'n chibajsal. 2 Yi quilol yi e' parisey yi
xtxolbile'j, nintzun cyaltz tetz Jesus:

—Tilninu' e'Xchusbe'tzu', na chak'uj. Xanyiak'un tuljunk'ej
ujle'n, —che'ch bantz.

3 —¢Xe'n tzuntz? —chij Jesus. —¢Qui pe' na chisi'leju’ yi
mbi banak k'ajtzun Luwiy scyuch' e' tuch’' yi chiquime'n tan
we'j? 40ci'le ca'l Ryos, nin el tzaj tcy'al yi pam. Nin baj tan
scyuch' e' tuch’. Wech na qui'c cu tan je'n chibajsal, ma na
ntin yi e’ pale' yi bixba'nche'. 3 Ncha'tz, ¢qui pe' na chisi'leju’
yiley Moisés yina tak' ama'l scyetz yi e' pale' yi na chitzan tan
banle'n chimunlle templo tan cyak'uje'nlakak jun k'ej ujle'n?
Nin qui na jal quil. 61 bin jalu', atin Xchixo'lu', nin at mas
ink'ej swutz yi templo. Poro yi e' cyeru' qui na el chitxumu'
tetz yi mbi eka'n wa'n. 7 Lastum qui na el chitxumu' te yi
ley yi tz'iba'nt cyen yi na tal: “Nk'e'tz tx'ixwatz na waj, ma
na yi wetz wajbil i'tz yil tz'el chik'ajabu’ te'j junt.” Yi nak
el chitxumu' tetz yi jun xtxolbila'tz, qui klo' na chitzanu' tan
tak'le'n quil yi e' yi qui'c cyetz quil. 8 Poro yiin wetz, yiin Bajx
Cy'ajol, at weri ink'ej tan xconen yi jun K'ej ujle'n te yi mbi
cu'n tajwe'n swetz, na in ajcaw te'j.

Yitule'n yos tuyaj yi skej k'ab tan yabil
(Mr 3.1-6; L¢c 6.6-11)
9Tele'n tzaj tzun Jesus, cho'n tzun tpone'ntz le sinagoga kale
nana'wse't Ryos. 10Yitocompone'n, at tzun jun yaj yi skej k'ab
tan yabil. Nin je e' contr Jesus ate'-tz. Na chitzan tan joyle'n

%ntil yiXe'nk tan jale'n til Jesus. Cha'stzun te bene'n chijakol
etz:

—¢At pe' cutan stz'aque'n jun yabi'k lakak jujun k'ej ujlen?
—che'ch bantz.

11Bene'n tzun tlol Jesus scyetz:

—1I bin jalu', swale' nin jun xtxolbil scyeru': Cya'l nin jun
scyeru' kol ben tzoypuj jun tawun tjul, mpe nink nojquen te
jun K'ej ujle'n, iXkaj qui tzunk lben tan je'se'n tzaj. 12 Ko ya'tz
na bajijtz te jun cne'r, itzun pyor jun wunak. At rmeril tan
kabnol jun ba'n lakak jujun k'ej ujle'n, —stzun Jesus bantz
scyetz.

13Bene'n tzun tloltz tetz yi yabi'k:

——Chich'baj len ak'ab.

Yi tele'n Xchich'bal, ul yos tuch’, chi tane'n yi jalaj ba'n.
14Cyele'n tzaj tzun e' parisey, nin e' octz tan xtxumle'n yi Xe'nk
cyulej tan biyle'n cu'n Jesus.

Jun xtxolbilyitz'iba'n cyen te Jesus

15Yi thital Jesus yi na tzan joyle'n puntil tan biyle'n cu'n i,
nintzun eltz le jun tnuma'tz. Wi'nin wunak e' xomnintz te'j.
Nin ul yos ta'n scyuch' e' yabi'k. 16 Poro tal i’ scyetz yi cya'l
cyalnint. 17Yi bnixe'n cyakil yi e'chk takle'na'se'j tan Jesus el
cu'nte'jyitz'iba'nt cyen tan Isaias yi elsanl stzi' Ryos tentz. Na
jeyitalnaki'e'j:
18 “Ya'stzun wetz inchakum yi txa'ij wa'n.
Ya'stzun jun yi nternin na chimpek' te'j,
yijun yi wi'nin na tak' tzatzin swetz.
Swak'e' inEspiritu tetz,
nin xtxole' yi wajbil scyetz cyakil jilwutz wunak.
19Poro quil tz'oc i' tan wak' ib scyuch’ wunak.
Nin quil je' wi' the'.
Na cya'l nin jun bitan yi wi'i' tan oyintzi' the'.
20 Quil stamlen i' jun aj yi Xo'c te'].
Ej nin quil stzajsaj jun k'ak' yi pentu' na txekun.”
I cuntunin Ituleja’s jalen cu'n 1tz'ak'lij ca'wl tk'ab.
Ninyil tz'oci' tan cawu'n, txa'ij cu'n ltule;j.
21Nin cyakil jilwutz wunak sk'ukek chic'u'l te'j,”
stzun yi jun elsanl stzi' Ryosa'tz.

Yitalche'n “Bayba'n” tetz Jesus
(Mr 3.19-30; Lc 11.14-23;12.10)
22 Tpone'n tzun ticy'len jun yaj swutz Jesus yi moyi'X nin
mem tan jun espiritu cwent Bayba'n, nin ul yos tan Jesus tuch'.
Ba'nt xmayin, nin ba'nt jilon. 23Yi e' wunak, winin cyele'n

* 12:20 I'tzjun elsawutzil yi na “xchaj yi pasens Jesus scye'j e' prow nak yi qui na
chiquiwix te yi na cyocsaj.

yab te'j yi mbi cu'n ban Jesus, nin cyaltz: “;Ya'tz pe' yi xonl
k'ajtzun rey Luwiy yi at tulbil?” che'ch bantz squibil quib.

24Yi quibital yi e’ parisey yi ajtza'kle'j, nintzun cyaltz: “Yi
yaje'j, na xcye' tan telse'n len yi e'chk espiritu cachi' chiwankil
wunak tan tu'yi ak'ij yi porer yi wi'tz Bayba'n tetz, yijun yina
bi'aj Beelzebu.”

25Poroyinachone'n Jesus te yi qui'c xtxolbil chiyol, nintzun
ben tloltz scyetz: “Qui'c xtxolbil chiyolu'. Na kol jal oyintzi'
Xchixo'l alchok scyetz cmonil, Xchixitok. Ncha'tz alchok scyetz
najalil yi na choyintzin squibil quib, Xchixitok. 26 Ni'cu'n tzun
sbajoktz scye'j e' Xchakum Bayba'n. Yi nink cho'c tan oyintzi'
squibil quib, Xchixitok, nin ncha'tz yi ca'wl Bayba'n, xitok.
Qui'c rmeril tan toque'n Bayba'n tan xit ib Xchuc.

27 «I bin jalu' na cyal cyeru' yi tan tu' yi porer Bayban
na chinxcye' tan laje'n len yi e'chk espiritu cwent Bayba'n
chiwankil wunak. Ik ya'tzk bintzi, ¢ mbi jilwutz porer na xcon
cyak'un yi e' cyuch'u' yi na chixcye' tan laje'n len e' espiritu
cwent Bayba'n? Na kol cyalu' yi i'tz tan porer Bayba'n, ite'n
nin e' cyuch'u' chocopon tan xite'n chiyolu'. 28 Poro qui na
xcon yi porer Bayba'n wa'n, ma na na xcon yi porer Ryos
wak'un tan chilaje'n len yi e' espiritu cwent Bayba'n. Nin
tan tu' yi ya'tz na imban ja lajluchax yi ja wi't xe'tij Ryos tan
cawu'n tzone'j wuxtx'otx'. 29 Ej nin je junt elsawutzile'j: Yi ko
chin cham nin jun yaj, cya'l jun yi nink xcye' tan majle'n len
yi be'ch tetz. Na ntin at rmeril tan majle'n len yi be'ch tetz yi
kol cu' c'alij.

30 “Alchok scyetz yi qui na xom wi' swe'j, contr i' swe'j. Ej
nin alchok scyetz yi qui na oc tan wuch'eye'n te wak'un, na
tzan tan xite'n wak'un.

31“Ma jalu', at cuybil chipaj cyakil wunak, mpe nink cho'c
tan yolche'n e'chk mal yol. Poro kol cho'c tan telse'n k'ej yi
Espiritu Sant, qui'c cuybil chipaj. 32 Ncha'tz, alchok scyetz yil
tz'octan injisle'n, yiin Bajx Cy'ajol, at cuybil paj. Poro kol tz'oc
juntan jisle'n yi Espiritu Sant, qui'c cuybil paj. Qui'c cuybil paj
jalu' nin shne' opon tunintz.

Yielsawutzil tetz jun wi' tze'
(Lc6.43-45)

33 “Ncha'tz ko balaj jun wi' tze', balaj yi wutz yi na tak'.
Poro ko ploj jun wi' tze', ploj nin yi wutz yi na tak'. Tan yi
wutz jun wi' tze' yi na tak', na el katxum tetz yi ko ploj, nka
balaj. 3¢ Ncha'tz e'u’, icu'n cyuch'u’ lubaj, na e'u’ subul nak tu
cyajtza'klu', na qui'c rmeril tan chiyololu' jun balaj yol. Tetz
nin cyajtza'’klu'-tz, na yi e'chk takle'n yi na cyalu' cho'n na
saj te cyalma'u’. 35 Jun balaj yaj chumbalaj nin na jilon, na
balaj tajtza'kl; poro jun yaj yi cachi' tajtza'kl ntin e'chk takle'n

cachi'nayol, natetznini'-tz. 36 Majalu' swale'scyeru', yil tz'ul
tzaj yi K'ejlal yil tz'oc pujle'n xtisya', cyakil wunak scyeche'
wutz paltil chijilon, mpe xubse'n tu' nchiban te chiyol. Cyakil
e'chk yol yi na yol jun yaj ite'n nin yola'tz tz'ak'on yi til. 37 Na
mbi cu'n yolil yi na el le stzi' jun yaj, ite'n nin i'a'tz chajon yi
ko at paltil nka qui'.”

Yi cyoque'n wunak tan jakle'n jun milawr tetz Jesus
(Mr8.12; Lc 11.29-32)
38 Cyoque'n tzun cobox scyeri e' parisey, scyuch' cobox
tx'olol xo0'l ley Moisés tan stza'we'n yol Jesus:
—Ta', na klo' kaj yi nink sbanu' jun milawr skawutz, —
che'ch.
39Bene'n tzun tlol Jesus scyetz:

—TJuntlen cyajtza'’klu'. Ni'cu'n e'u' tu jun jopol wutzaj, na
ja cyaj cyen quilolu' Ryos. Na ntin milawr na chijaku'. Poro
quil tzinchaj junt milawr scyeru’, ntin jun, chi ban yi milawr
yi bajij te Jonas yi elsanl stzi' Ryos tentz. 40]Ja a'tij Jonds ox
k'ej tu ox ak'bal tc'u'l yi jun chin wutzile'n cay. Ncha'tz in yi
in Bajx Cy'ajol chin mukxok ox K'ej nin ox ak'bal jak' tx'otx'.
41 Fj nin yil tz'ultzaj yi k'ejlal yil tz'oc pujle'n xtisya' scye'ju’,
chocopon yi e' aj Ninive tan tak'len mas k'a'kl yi quilu', na yi
e' cyetz ja chitx'ixpuj cyetz cyajtza'kl tan tu' yi toque'n Jonds
tan xtxole'n scyetz. Poro lastum e'u’, na yi in yi atin Xchixo'lu'
at mas weri ink'ej swutz Jondas, nin qui na cyocsaju’ inyoltz.
42 Ncha'tz yil tz'ultzaj yi K'ejlal yil tz'oc pujle'n xtisya' scye'ju’,
tz'ocopon yi xna'n, yi wi'tz ajcaw sajle'n squib wunak cwe'n
tzi'n, tan tak'le'n mas k'a'kl yi quilu'. Na joylaj saje'n i' tan
tbite'n yi balaj tajtza'kl k'ajtzun Rey Salomon. Stk'e’ yi jun
xna'na'tz k'a’kl yi quilu’, na nk'e'tz tajwe'n tan chibene'nu’
joylaj tan thite'n inyol chi banak i' tetz, na atin Xchixo'lu'. Nin
at mas weriink'ej swutz yi k'ej k'ajtzun Salomén, poro qui na
cyocsaju' inyol.

Yi Xe'n na cho'c junt tir yi e' espiritu cachi' twankil jun yaj
(Lc11.24-26)
43Ttzun tal Jesus: “Yina el jun espiritu cachi' twankil jun yaj,
na ben tan xo'n lakak e'chk ama'l yi tz'inunin tu' tan joyle'n
ama'lna'ltz'a't cu'nt. Poro tan pajyiquinajaltannaoci'tan
xtxumle'n: 44 ‘Ba'n tcu'n chimpakxok kale elnakint tzaj,’ chij
i' tc'u'l cuntu'. Yi na pakxij junt tir te yaj kale elnaktzit, na til
yiba'n atit yaj tan tak'le'n ama'l tetz, na ni'‘cu'n talma' yaj chi
tane'n jun ca'l yi qui'c q'uicy'lom te'j. 45 Cha'stzun te na ben
yi espiritu cachi' tan ticy'le'n jukt espiritu yi mas cachi' tcu'n
e', nin cyakil cu'n e' na chinajan te'j yaj. Pyor tcu'n na ban yi

T 12:42 2cro.1-12.

tajtza'kl yaj swutz yi sajlen. Ya'stzun sbajoktz scye'ju' yi e'u’

yijuntlen cyajtza'klu',” stzun Jesus scyetz.
Yie'xtxu'Jesus scyuch'yie'titz'un
(Mr 3.31-35; Lc 8.19-21)

46 T cunin na tzan Jesus tan yolche'n yi xtxolbila'se'j yi
cyoponen yi xtxu' scyuch' yi e' titz'un. Yi cyetz cyajbil i'tz
tan chijilone'n tetz Jesus. Quinin e' ocopon xe ca'l, ma na e'
ocopon quen tu' tzica'l. 47 Nintzun ocopon juntz tan talche'n
tetz Jesus:

—Ta', yi xtxu'u' scyuch' yi e' titz'inu' ate' tzi'n, na cyaj
chijilon teru'.

48 Itzun saj tlol Jesus tetz:

—¢Na' scyetz 1' yi intxu', nin na' scyetz e' yi e' witz'un le
awutzatz? Je puntile'j swale' tzatz.

49Bene'n tzun Xchajol yi ' Xchusbe'tz tan k'ab, nintzun taltz:

—Yi e'e'j ya'stzun intxu', nin ya'stzun yi e' witz'un. 50 Na
alchok scyetz yi na tzan tan banle'n tane'n yi tajbil Intaj yi at
tcya‘g’, ya'stzun intxu', nin ya'stzun e' witz'un, —stzun Jesus
scyetz.

13

Yi elsawutzil tetz ujul
(Mr4.1-9; Lc 8.4-8)

1 Ite'n nin k'eja'tz yi tele'n tzaj Jesus xe ca'l, cho'n tzun
bene'ntz tzi a. Nin c'ole’' cu'ntz. 2 Poro tan tu' yi winin
wunak e' opontz te'j, nintzun oc tul jun barc. Ma yi e’ wunak
cho'n tzun e' cyaje'n cyera'tz tzi a'. 3 Toque'n tzun Jesus tan
chichusle'n tan wi'nin e'chk elsawutzil. Je xtxolbile'j yi oc tan
xtxole'n: “At jun yaj yi ben tan Xchitle'n ij wi cojbil. 4 Te yi na
tzan i' tan Xchitle'n, at ij yi cho'n tpone'n q'uixpuyj the', nin e’
opon ch'u'l tan bajse'n. 5 Nin at ij yi cho'n tpone'n xo'l c'ub,
kale qui'cle't mas tx'otx'. Yiija'tz, jalcu'n je'n mule'n na qui'c
mas piml yi tx'otx". $ Poro yi mak'te'n k'ej, ja tz'e' na qui'c mas
benak ta'kl tan paj c'ub. 7Ej nin at ij yi cho'n tpone'n xo'1tx'i'x.
Yi tx'i'x jalcunin ch'uye'n, nin xcye' tan biylen ujul. 8 Poro at
junt tx'akajt yi cho'n noje'n cu'n tc'u'l balaj tx'otx'. Chumbalaj
nin ban, nin tak' balaj cosech. At jujun wi' tak' jujun cient
bak'wutz, nin at jujun wi' yi tak' oxc'al bak'wutz, nin at jujun
wi' yi tak’ junaklaj bak'wutz. 9 Ma jalu', ko ja quibitu’ inyol,
chitxume' binu'-tz.”

Yi tlol Jesus yi mbi tzuntz yi na xcon yi e'chk elsawutzil tan
(Mr4.10-12; Lc 8.9-10)

10 Cyocompone'n tzun chiXkansal quib yi e' Xchusbe'tz Jesus
te'], nintzun chijaktz tetz: Ta', imbi tzuntz yi ntin e'chk el-
sawutzil na xcon tanu' yi na ocu' tan kachusle'n?

11 Stza'wel tzun Jesus: “Yi Ryos yi at tcya'j, i' ak'ol itajtza'kl
tan tele'n itxum te yi tetz tajbil; poro yi e' mas wunak, qui'c
rmeril tan tele'n chitxum tetz. 12 Na yi axwok itetz, tan tu' yi
na el noc itxum tetz yi Xchusu'n Ryos, tz'ak'lok mas itajtza'kl
Sjalok jun c'oloj itajtza'kl. Poro yi e'yi qui na el chitxum te yi
Xchusu'n Ryos, tz'elepon ticy'le'n cyakil yi mu'X cyajtza'kl yi at.
13Na quil yi mbi na bajij poro quina el chitxum tetz. Na quibit
inyol, poro qui na pujx cya'n. Cha'stzun te na xcon elsawutzil
wa'n. 14 Tan tu'yi ya'stzun tane'n cyajtza'kl, na el cu'n te yi yol
Ryos yi alijt cyen tan Isaias, yi elsanl stzi'i'":

“Tzitbite'wok, poro quil tz'oc te iwi';

Tzitile'wok poro quil tz'el itxum tetz.

15 Chin tze'tzyj nin te italma’, na qui na itaj tzitbit.
Axte'nwok na cxtzan tan jople'n wutz itajtza'kl,

na qui na itaj tz'el itxum tetz.

Qui na itaj tzithit.

Cha'stzun te quil pujxita'n nin qui't cxpakxwok tzaj tzinwutz,
tan wak'ol imbanl tzitetz,” stzun Ryos banak cyen.

16 “Poro chumbalaj nin axwok itetz, na ja jakxij wutz ita-
jtza'kl, nin ja itbit inchusu'n. 17 Jun cu'n yol na walnin tzitetz,
at elsanl stzi' Ryos sajle'n tunintz, nin wi'nin balaj wunak yi
elnak cyalma' tan quilol klo' yi e'chk takle'n yi na cxtzanwok
itetz tan xmaye'n jalu'. Poro quinin quil. Ja el cyalma' tan
thite'n klo' yi e'chk takle'n yi na cxtzanwok itetz tan tbite'n
swe'j jalu'. Ba'n itetz na ja itil inwutz.

Yi mbina elepont yi elsawutzil tetz ujul
(Mr4.13-20; Lc 8.11-15)

18 “Bitwok tzaj yi mbi na elepont yi elsawutzil tetz yi ij yi oc
yaj tan Xchitle'n nin wuxtx'otx'. 19Yiij yicho'n tpone'n tx'akxuj
the', i'tz jun elsawutzil scyetz yi e' yi na quibit yi tajbil Ryos,
poro qui na pujx cyan. Tz'ocpon Bayba'n tan telse'n len yi
e'chk chusu'n yi at le chiwi'. 20 Ma yi ij yi cho'n tpone'n xo'l
c'ub, i'tz jun elsawutzil scyetz yi e' yi nternin na chitzatzin
yi nquibit yi inchusu'n, 2! poro qui na chiquiwix. Na yi na
ul yi pilbil cyetz, nka yi na chibuchlij tan paj yi na cyocsaj yi
chusu'n, na chipakxij, na jalcu'n na chicabej chic'u'l. 22 Ma yi
ijyicho'nnojencu'nxo'ltx'i'x,i'tz jun elsawutzil scyetzyie'yi
ba'n na quibit yi chusu'n, poro ntin na sotz chic'u'l te yi e'chk
bis o'kl yi at tzone'j wi munt, nka na el nin cyalma' te e'chk
mebi'l. Yi e'chk ajtza'kla'tz na xcye' tan chipo'tze'n. Qui'c na
tak' yi chusu'n yi na quibit, na qui na chiwutzin. 23 Poro yi ij
yicho'n cwe'n tul yi balaj tx'otx’, i'tz jun elsawutzil scyetz yie'
yina quibit yi chusu'n, nin na el chitxum tetz. Na chiwutzin
cyera'tz. Ate'yini'cun e' tu yi ij yi tak' jun cient bak'wutz.
Ej nin at e' yi ni'cu'n €' tu yi ij yi tak' oxc'al bak'wutz. Ej nin

ncha'tz, at e' yi ni'cu'n €' tu yi ij yi tak' junaklaj bak'wutz,”
stzun Jesus scyetz.

Yielsawutzil tetz yi titz'un triw
24 Nintzun oc Jests tan talche'n junt elsawutzil yi Xe'n

quitane'n yi cmon tetz Ryos: “Yi cmon tetz Ryos ni'cu'n tane'n
chi ban jun yaj yi ben tan Xchitle'n balaj ij wi cojbil. 23 Itzun
bantz yi na chiwit len cyakil, ja opon jun contr yi taw ujul tan
Xchitle'n tijal titz'un triw™ xo0'l yi ujul. Yi cyaje'n cyen Xchitol,
nintzun ajtz. 26 Yi Xch'uye'n yi ujul, nin yi wutzine'n, kalena's
tzun Xchajone'ntz yi at titz'un triw xo'l. 27Yi quilol yi e' mos,
ja chiben tan talche'n tetz yi taw ujul: ‘Ta’, chumbalaj nin
yi ij yi oc ta'nu', ¢mbitzuntz yi ja jal titz'un triw xo0'l?” che'ch
bantz. 28 Saje'n tzun stza'wel yi taw ak'un: ‘At jun incontr yi
ja ulak tan Xchitle'n wi incojbil.” ‘Ma jalu' ta’, (ba'n pe' lkaben
tan buk'le'n le wutz teru'?”” 29 ‘Qui', na kol je' yi titz'un triw
ka'n, ncha'tz je'ul xomok cobox wi' mero triw te'j. 30 Ba'n
tcu'n cuk tu'-tz jalen je' cosech. Kalena'tz chincawuntz scyetz
yi e' ak'unwil tan molche'n yi titz'un triwa'tz. Boc'oji'n shne'
cyan, nin sc'alxok xe c'u'l tan bene'n jo'li'n tk'ak’. Ma yi triw,
scolxok tera'tz.” ”

Yi elsawutzil tetz yi tijal muXtans

(Mr4.30-32; Lc 13.18-19; Dn 4.10-12, 20-22; Sal 80.8-11)

31Je junt elsawutzile'j yi xcon tan Jesus: “Ni'cu'n Xch'uyok

yi cmon tetz Ryos chi jun tal bak'wutz muXtans yi na oc cyen
ttx'otx". 32 Qui tunin k'usij yi jun tal bak'wutz ija'tz, poro yil
ch'uy, chumam nin sbne' wustkan, chi na ban jun wi' tze'.t Ej
nin chocopon yie' ch'u'ltan banle'n chisoc wi'ak e'chk k'ab.”

Yi elsawutzil tetz xtx'amil pam
(Lc 13.20-21)
33Ej nin je junt elsawutzile'j yi xcon tan Jesus: “Je shajoke'j
scye'j yi e' yi ate' tajlal yi cmon Ryos: Cho'n cu'n shne' chi na
tulej jun xna'n yi na yuj cu'n mu'X tal tx'am tc'u'l ox ma'lbil
k'otil pam, poro na ben lo'on yi tx'am tc'u'l cyakil yi k'ot.”

Ntin e'chk elsawutzil xcon tan Jests
(Mr 4.33-34)

34 Ntin e'chk elsawutzil xcon tan Jesus tan chichusle'n yi
e' wunak. Qui'c nin jun tir yi qui'k xcon jun elsawutzil ta'n.
35 Tan tu' yi xcon e'chk elsawutzila'tz ta'n, ja el cu'n te'j yi
cyajnak stz'ibal jun scyeri yi e' elsanl stzi' Ryos tentz:

“Yil no'c tan chichusle'n,

13:25 Yititz'un triw i'tz jun xtze' yi ni'cu'n mu™”x tu ixi'n triw. Poro kol baj ka'n,

tz'ul kaxa'w ta'n nin at na ban cu'ntz yi na chiquim wunak ta'n. T 13:32 Ez
31.3-9.

xconk e'chk elsawutzil wa'n tan xtx'olche'n x0'l yi e'chk xtx-
olbil
yi quinin el chitxum wunak tetz jetz yi cwe'nle'n wuxtx'otx'.”+

Yi toque'n Jesus tan xtx'olche'n xo'l yi mbi eka'n tan yi el-
sawutzil tetz titz'un triw

36 Itzun bantz yi stzaje'n wi' yi yol Jests, cho'n tzun
toque'ntz xe jun ca'l. Cyocompone'n tzun chiXkansal quib yi
e' Xchusbe'tz te'j, nintzun chijaktz: Ta', tale'u' sketz yi ;mbi
na elepont yi elsawutzil tetz yi titz'un triw yi njal xo'l ujul?
che'ch.

37 Bene'n tzun tlol Jesus scyetz: Je bin xtxolbile'j: “Yi taw
yjul i'tz yi in, yi in Bajx Cy'ajol. 38 Ma yi cojbil i'tz cyakil yi
e' wunak yi ate' bene'n tzi'n wi munt. Ma yi balaj ij, i'tz jun
elsawutzil yi e' yi ate' tetz tajal Ryos. Ma yi titz'un triw i'tz
jun elsawutzil scyetz yi e' yi na chixom te yi tajtza'kl Bayba'n.
39Yi contr yi xa'k tzaj tan Xchitle'n yi tijal titz'un triwa'tz, i'tz yi
Bayba'n. Yi cosech na Xchaj yi wi'tzbil tiemp. Ma yi e’ je'sanl
cosech i'tz yi e' dngel. 40Inti yi elsawutzil tetz yi titz'un triw,
yil chamlij tan toque'n tk'ak’, ya'stzun yi sbajok yil tzaj wi' yi
tiempe'j. 41Yi in wetz yi in Bajx Cy'ajol, chu'l inchakol yi e’
wetz indngel tan chichamle'n nin tan chilaje'n len cyakil yi e’
subulnak scyuch' yi e' juchul il yi le wutz cyetz cyajtza'’kl ate'
tetz tajal Ryos. 42Yi e'a'tz, cho'n nchiben pitij cyera'tz tc'u'l
jun chin wutzile'n k'ak'. Yil chopon, Xchok'ok, nin skitx'nek
xe cye' tan yi q'uixc'uj yi ate' cu'nt. 43 Poro yi e' yi na chiban
tane'n yi tajbil Ryos, sjalok wi'nin chik'ej yil tz'ul tzaj yi balaj
tiemp yil cawun Kataj Ryos. Ma jalu', ko ja itbit in yol, tajwe'n
nque'nwok il tan xtxumle'n.

Yielsawutzil tetz yi jun alc
44 “Yi na el xtxum jun yaj tetz yi tx'aco'n yi at te Ryos, cho'n
tzun na ban chi na ban jun yaj yi nojquen te jun alc yi mukij
tul jun luwar. Yi mbaj xmayil, nta'tz nin na muk cyent. Nin
tan paj yi winin na tzatzin te yi jun alca'tz, na c'ay nin yi
tetz xtx'otx', tuml cyakil yi mebi'l tan cambal yi tx'otx' kale
mukije't yi jun chin alca'tz.

Yi xtxolbil tetz yi balaj uwaj
45 “Ej nin ncha'tz yi na el xtxum jun yaj tetz yi Xe'n tane'n yi
tx'aco'n yi at te Ryos, cho'n na ban i' chi na ban jun aj pyaj yi
yocol uwaj. 46 Yi na jal jun mero uwaj tak'un, yi wi'nin jamel,
na c'ay nin cyakil yi uwaj yi cy'an nin ta'n, tan lok'che'n yijun
balaj uwaja'tz.

Yielsawutzil tetz yi leb

I 13:35 sa178.2.

47 “Ncha'tz je junt elsawutzile'j yi na Xchaj yi mbi sbajok
scye'j yi e' yi ate' tajlal cmon Ryos. Cho'n cu'n sbhne' chi na
ban yi na ben jo'li'n jun leb wi a', nin na jetzaj wi'nin jilwutz
cay ta'n. 48Yi na jetzaj yi leb tzi a', na cho'c yi e' caywil tan
xtxa'le'n yi balaj, nin na colxij tul mo'tx. Ma yi e' yi qui'c
chixac, na che'ljo'li'n. 49 Ncha'tz sbajok yil tzaj wi' yi tiempe'j.
Chocopon yi e' angel tan chitxa'len len yi e' mal nak Xchixo'l
yi e' balaj. 50 Nin yi ' mal naka'tz, cho'n nchiben jo'li'n tc'u'l
jun chin wutzile'n k'ak'. Xchok'ok, nin skitx'cank xecye' tan paj
q'uixc'uj ate' cu'nt.”

51Toque'n tzun Jesus tan jakle'n scyetz yi e' Xchusbe'tz:

—¢Nape' el itxum te yi e'chk xtxolbila'se'j?

—Na ta', —che'ch bantz.

52Talol tzun Jesus scyetz:

—Yi ko na el xtxum jun aj chusunl te yi mbi eka'n tan e'chk
ca'wl Ryos, cho'n shne' chi tane'n jun yaj yi ajcaw xe najbil, yi
wi'nin mebi'l. Te yi mebi'l ba'n na tcy'aje'n tzaj e'chk takle'n
ac'ajnin e'chk takle'n antiw yi wi'nin walor tan tak'le'n scyetz
najal.

Yi xa'ke'nt Jests Nazaret
(Mr 6.1-6; Lc4.16-30)

53Yi wi't baje'n yolol Jesus yi e'chk elsawutzila'tz, nintzun
ajtz. 54 Cho'n tzun tpone'ntz le tetz tanum, nin octz tan
chichusle'n yi e' wunak le sinagoga. Wi'nin cyele'n yab
wunak te Xchusu'n, nintzun cyaltz squibil quib:

—¢Na' nchusun yi yaje'j te yi balaj tajtza'kle'j? ¢ Xe'n na xcye'
tan banle'n e'chk milawr? 55 Na cy'ajl tu' se'ol i', nin yi xtxu'
i'tz yi tal Lu'ch. Ej nin ya'stzun yi e’ titz'un i', yi Jacow, tu Xep,
nin Simén tu Judas. 36 Ncha'tz yi e' tanub cho'n najlche’ tzone'j
skaxo'l. ;Xe'n tzun njal tajtza'’klx? —che'ch.

57 S(Iha'stzun te quinin cyak' k'ej Jesus. Bene'n tzun tlol Jesus
scyetz:

—Bintzi yi na a'lchij: Cyakil wunak na cyak' k'ej jun elsanl
stzi' Ryos, poroyie' tetz tanum scyuch'yi e' najal, qui na cyak'
k'ej, —stzun Jesus scyetz.

58 Cha'stzun te quinin oc Jesus tan banle'n winin e'chk
milawr Xchixo'l yi e' tetz tanum, na quinin cyocsaj yiatk'eji'.

14
Yi Xe'n cu'n ban yi quime'n Wa'n Bautist
(Mr 6.14-29; Lc 9.7-9)

1 Te yi na tzan Jesus tan txoli'n, nin tbit Herodes, yi gob-
ernador tetz Galilea yi stziblal yi mbi na ban i'. 2Yi tbital
Herodes nintzun taltz scyetz yi e' tuch': “Ya'stzun lo' k'ajtzun
Wa'n Bautist. Ja lo' itz'ij junt tir Xchixo'l alma'. Cha'stzun te

na xcye' tan banle'n e'chk milawra'tz,” stzun Herodes scyetz
tuch'.

3 Je bajij te Wa'n yi quime'n. Ja tx'amxij tan Herodes
nintzun cu' c'alol nin oc ta'n xetze'. 4 Na nin tal Wa'n: “Yi qui
nayubyije'n cyok'bel quib tu Herodias yi txkel yi titz'un yi na
bi'aj Li'p.”

5 Ej nin yi tajbil Herodes yi toque'n Wa'n xetze' i'tz tan
biylen cu'n klo', poro nin xobtz scyetz wunak. Na cyakil
wunak ncyocsaj, yi Wa'n i' jun elsanl stzi' Ryos. ¢ Itzun
bantz yi stz'ake'n yob Herodes, nin oc yi tal Herodias tan bixl
Xchiwutz yi ' xtxocum Herodes. Wi'nin tzatzine'n Herodes te
yixun yi na bixin. 7 Cha'stzun te bene'n tlol tetz: Jun cu'n yol,
swak'e' alchok e'chk takle'nil yi tzac'uch swetz. Nin ko quil
wak’, quil sakin cu'n inwi', stzun Herodes tetz xun. 8Yi thital
xun yi tajbil yi xtxu', nintzun jaktz tetz Herodes:

—Ta', tak'e'u' yi wi' Wa'n Bautist swetz. Na waj yil tz'ul tanu'
tul jun platu'.

9Yi thital Herodes yi tajbil xun, wi'nin bisune'n. Poro tan
paj vi yol i' yi nsken suk, nin tan paj yi nsken quibit yi €'
xtxocum Vi jun yola'tz, nintzun cawun nin i' tan banle'n yi
tajbil yi xun. 10 Bene'n tzun mantar tan telse'n yi wi' Wa'n
xetze'. 11Yi tele'n kuxij nin ul ticy'le'n, nin ak'lij tetz yi xun.
Sbe nin bene'n xun tan tak'le'n tetz yi xtxu'. 12 Ma yi €'
Xchusbe'tz Wa'n, nin e' bentz tan ticy'le'n tzaj yi wankil Wa'n,
nin e'Xcha'k tan mukle'n. Yicyaje'n chimukul nintzun e' bentz
tan talche'n stziblal tetz Jesus.

Yitk'olJests chiwa' o' mil yaj
(Mr 6.30-44; Lc 9.10-17; Jn 6.1-14)
13Yi thital Jesus yi mbi cu'n bajij te Wa'n, nintzun cyaj cyen
tilol yijunluwara'tz. Cho'n toque'n tuljun barc tan ticy'e'n tul
junt luwar tz'inunin tu'. Poro yi e' wunak yi ate' lakak tnum
nin quibit yi na' atit tpombil Jesus, nin e' bentz xo'n cuntu' tan
tilwen. 14Yi tele'n tzaj Jesus tul barc, nin ben tilol yi ate' jun
c'olojwunak tan Xch'iwe'n. Nin el k'ajab scye'j,ninjaulyostan
scyuch'yi e'yabi', yi cy'an len cyak'un wunak. 15Yi txant tan
bene'n k'ej nin e' ocopon yi e' Xchusbe'tz tan talche'n tetz:
—Ta', ja balk'ij or. Ej nin qui'c jun ca'l at tzone'j. Ba'n
tcu'n talninu' scyetz e' wunak yi ba'n chiben lakak aldey tan
lok'che'n chiwa', —che'ch bantz tetz Jesus.
16 Bene'n tzun tlol Jesus scyetz:
—NKk'e'tz tajwe'n tan chibene'n joylaj. Ba'n tzitak'wok
chiwa'.
17 —Poro Ta', ntin cy'a'n o' tal pam ka'n, tu cob tal cay, —
che'ch bantz.
18 —Cy'ajwok tzaj, —chij Jesus scyetz.

19 Cawune'n nin tzuntz scyetz yi ' wunak tan chic'olewe'n
cu'n wi txa'’x ch'im. Je'n tzun tcy'al yi o' pam tu yi cob tal
cay. Xmayine'n nintzuntz tcya'j, nin tyoXintz tibaj. Kalena's
tzun baje'n cu'n piXultz, nin ben tk'ol scyetz yi e' Xchusbe'tz tan
jatxle'n scyetz wunak. 20 Cyakil wunak baj nojlen chic'u'l. Ma
yi chibaj bnixe'n wunak tan wa'a'n, nin chamxij coblaj mo'tx
sowril. 21 Te jun tir wa'a'na'tz, ja chiwan o' mil yaj, apart €'
xna'nnin e' nitxa'.

Yi xone'n Jests wia'
(Mr 6.45-52; Jn 6.16-21)

22Yi wi't baje'n yi e'chk xtxolbila'se'j, nin cawunin Jesus
scyetz yi €' Xchusbe'tz tan cyoque'n tul barc tan quicy'e'n
pone n jalaj cy'en a'. Ma i' tetz, nin cyaj cyen tan stzajse'n
wi' yi yol scyetz wunak. 23Yi nsken chijatx quib scyuch’ yi
e' wunak, nintzun bentz tan nachle'n Kataj wi'wtz. Xchuc
cuntu' i'. Baj cuntunin ak'baltz ta'n tan nachle'n Kataj. 24 Te
yinatzani'tan nachle'n Kataj, nsken chicy'pon yi e' Xchusbe'tz
nicy'ala’. Winin xtxalcape'n yibarc tan paj yi pak'bilmar. Na
yi tojkbil cyek'ek’, contr scye'j. 25Yi txant tan tule'n skil, xomt
nin tzun Jesus wutz chicoc. Xo'n cuntu' bene'ni' wi a'. 26 Yi
quilol yi e' Xchusbe'tz yi xo'n cuntu' atit Jesus wi a' naka'jil yi
barc, nin e' xobtz. Wi'nin chiXch'ine'ntz tan paj yi xo'w yi ate'
cu'nt:

—Ilwok nin yi jun labe'j, —che'ch.

27Nintzun ben tlol Jesus scyetz:

—Quil cxobwok swetz. [ ina'tz.

28 Saje'n tzun tlol Lu' tetz Jesus:

—Ta', yikoiilu'a'tz, cawunk tzaju' tan wupone'n te'ju'wia'.

29 —Catzam bin, —chij Jesus tetz.

Cwe'n tzaj tzun Lu' tul barc. Nin bentz xo'n cuntu' wi a' te
Jesus. 30 Poro yi tilol Lu' yi chin xo'wbil nin yi pak'bil mar tu
cyek'ek’, xobe'n nin bantz. Yi txantok tan bene'n mulk' xe a',
nintzun Xch'intz:

—iTa' chincole'u'!

31Lajke'l nintzun bene'n Jesus tan Xch'ine'n tzaj.

—Yaj, qui'c mas k'uklij ac'u'l swe'j. ¢Nxac na acabej ac'u'l
swe'j? —chij Jesus tetz.

32 Ma yi cyoquen tul barc, tanewe'n nin ban yi cyek'ek'.
33 Cyakil yi e' yi ate' tul barc nin e' cu' mejloktz swutz Jesus,
nin cyaltz:

—Jun cu'n yol, ilu' yi Cy'ajl Ryos.

Yitule'nyos tan Jestis scyuch'e' yabi'x Genesaret
(Mr 6.53-56)

34 Quicy'e'n pon tzun jalaj cy'en a'. Cho'n cyopone'ntz le

ama'l yi na bi'aj Genesaret. 35Yi tele'n chitxum wunak tetz yi

ya'stzun Jesus, bene'n nintzun ban lo'on yi stziblal i' tc'u'lak
e'chk ama'la'tz. Wi'nin cyule'n ticy'le'n yabi'X kale atite't i'.
36 Nin cu' chiwutz tetz tan chimacol yi ju' yi be'ch tetz. Ej nin
cyakil yi e' yi oc chimacol yi be'ch tetz Jesus, baj ul len yos
scyuch'.

15

Yi Xe'n najaltil junyaj swutz Kataj
(Mr4.7-23)

1 Cyopone'n tzun cobox parisey, scyuch' cobox tx'olol xo0'l
ley Moisés te Jesus. Cho'n chisaje'n Jerusalén. Nintzun e' octz
tan jakle'n jun xtxolbil tetz Jesus.

2 —Ta', —che'ch—, ¢mbi tzuntz qui na chixom yi e’
Xchusbe'tzu' te yi chicstumbr yi e' kamam kate'? Na qui na
chixom te yi kaley yi na tal yi tajwe'n tan kaxansal kak'ab yi
ntaxk kawan, —che'ch bantz tetz Jesus.

3 —Yi e' cyeru’, pyor tcu'n, na na chitzanu' tan pajle'n yi
mero ca'wl Ryos, na ntin na chibuch quibu' tan banle'n tane'n
yi e'chk leya'tz yi je'nak tu' chinak'balu’. 4 Na at jun ca'wl
Ryos yi qui na chibanu' tane'n yi na tal: ‘Lok'wok itaj itxu'.”™
Ncha'tz alijt ta'n: ‘Alchok scyetz yi na jis yi e' taj xtxu', tajwe'n
tan biylen cu'n.’t 5 Poro yi e' cyeru’ ba'n %chiwutzu' yi nink
tal jun yaj te taj xtxu" ‘Ta’, qui'c rmeril yi nink no'c tan
quich'eye'nu’, na cyakil yi wetz yi ja klo' wak' teru’, ja wi't
insuk tetz Ryos.” ¢ Le chiwutz cyeru' yi ba'n yi jun ajtza'kla'tz.
Na le chiwutz cyeru' yi nk'e'tz tajwe'n tan tk'ol jun yaj mu'x
Xch'eybil tetz taj xtxu' yi ko ja wi't suk tetz Ryos. Ta'n tu' yi na
chixomu' te cyeru' cyajtza'klu'e'j, na chitzanu' tan telse'n k'ej
yi mero ca'wl Ryos. 7 Na cyocsaj quibu' balaj, poro chiwutz
tuwu', chiplaj tuwu'. Bintzinin yi cyajnak yolol Isaias, yi elsanl
stzi' Ryos tentz:
8Yiwunake'j na cyak' ink'ej, poro chitzi' tu' chiplaj tu'. Na qui

ajlij chic'u'l swe'j.
9Qui'cnatak'yie'chk chimunl yi na chiban tzinwutz na ca'wl
tu’ wunak na chitzan tan banle'n tane'n,’¥ stzun Jesus

bantz.
10 Toque'n tzun Jesus tan chichakle'n tzaj yi e' wunak,

nintzun taltz scyetz:

—~Quibit tzaju' inyol. Cho'ku' tan xtxumle'n yi yol yi swale'
nin scyeru': 11 Qui'c til jun te'j yi kol baj e'chk takle'n ta'n yi
ntaxk xansaj yi k'ab, na nk'e'tz yi na oc le katzi' ya'stzunk na
jale"g( kil. Ma na iyi e'chk yol yi na el tzaj le katzi', —chij Jesus
scyetz.

FS
15:4 Ex20.12; Mr 7.11. T 15:4 Ex21.17. i 15:9 1s29.13.

12 Toque'n tzun chiXkansal quib yi e’ Xchusbe'tz Jesus xlaj 1',
nintzun cyaltz tetz:

—Ta!, ¢ja pe' pujx ta'nu' yi ja je' Xchiwutz yi e' parisey yi yol
yintalu'? —che'ch.

13— Ya'tzpe'? Poroje jun puntile'j: YiIntaj yiat tcya'j, jepon
buk'ul cyakil yi ujul yi nk'e'tz i' awal tetz. 14 Quil cxbisunwok
scye'j yi e' pariseya'tz, na jopij wutz cyajtza’kl. Nin je junt
xtxolbile'j: Kol tz'oc jun moyi'X tan Xch'ine'n nin junt moyi'x,
ni'cu'n nchiben tzoyp tjul, —stzun Jesus scyetz e’ Xchusbe'tz.

15Toque'n tzun Lu' tan jakle'n tetz Jesus:

—Ta, tale'u' sketz yi mbi eka'n tan yi elsawutzil yi ntalu'.

16 —;Ncha'tz pe' axwok? ¢Qui pe' na el itxum tetz? 17 ;Qui
pe' na el itxum tetz yi cyakil yi e'chk cumir yi na baj tan jun
yaj, cho'n na opon te'tz le c'u'l, nin na elt? 18 Poro yi e'chk
yol yi na el tzaj le stzi', cho'n na saj le xtxumu'n, te talma'.
Ya'stzun na jale't til. 19 Nin yi e'chk yab ajtza'kl yi na saj
te talma', ya'stzun yi na piton nin tan biyolnaki'n, nin tan
jopol wutzaji'n. Ya'stzun na piton nin tan yaji'n, nka xna'ni'n.
Ya'stzun na piton nin tan alak’, nin tan talche'n e'chkla'jil, nka
tan Xchaq'ue'n yol. 20 Tan yi e'chk ajtza'kla'tz, ya'stzun na jale't
til jun yaj. Qui na jal til jun yaj tan tu' yi qui na xansaj yi k'ab
yintaxk oc tan wa'a'n, —chij Jesus scyetz.

Yitocsal jun xna'n awer nak
(Mr 7.24-30)

21 Tele'n tzaj tzun Jesus tul yi jun ama'la'tz. Cho'n tzun
tpone'ntz le ama'l cwent Tiro tu Sidon.

22 At tzun jun xnan aj Canadn yi cho'n najlij tcu'l jun
ama'la'tz. NK'e'tz judiy i'. Tpone'n tzun i-tz swutz Jesus.
Cy'antnin yol ta'n yi tpone'n:

—Ta', jun cu'n ilu' yi xonl K'ajtzun Luwiy yi at tulbil. Elk
k'ajabu’ swe'j. Na at jun wal xun yi winin il at cu'nt tan jun
espiritu cwent Bayba'n yi at twankil, —chij i' bantz tetz Jesus.

23 Poro yi Jesus, quinin oc il te'j. Cyoque'n tzun yi e'
Xchusbe'tz tan talche'n tetz:

—Ta', ba'n tcu'n talninu' tetz tan taje'n na tunin na Xch'in
tu'-tz wutz kacoc.

24Bene'n tzun tlol Jesus tetz yi xna'n:

—Yi in wetz ja chinsaj chakij ntin scyetz yi e' aj Israel, yi
tx'akxnake' swutz Ryos.

25Poroyixna'n, nin oc Xkansal tib, nin cu' mejlok swutz Jesus
tan talche'n:

—Ta', chinXch'eyaju'.

26 —Qui na yub kol kamajlen chiwa' nitxa' tan benen kuk'ol
scyetz yi e' tx'i', —chij Jesus tetz yi xna'n.

27 —Bintzi Ta', poro yi e' tx'i', ilen nin na chiwan te wa'be'n
yi taw, —stzun xna'n.

28 —Tij, jun cu'n yol yi cho'n k'uklij ac'u'l swe'j, sbnixk tzun
yi awajbil, —stzun Jesus bantz.

Ninin cunin ul yos tu tal yi xna'n.

Yi tule'n yos scyuch’ wi'nin yabi'x

29 Tele'n tzaj tzun Jesus le jun luwara'tz, cho'n tzun
tpone'ntz tzi a' Galilea. Ma yi tpone'n, nintzun bentz wi'wtz,
nin c'ole’ cu'ntz wuxtx'otx'. 30 Winin wunak e' opontz kale
atite'ti. Cy'anlen yabi'k cya'n. Ate'yicy'a'n co'x cyan. Ate'
yicy'a'n moyi'X cya'n. At mem e' opontz. Ejnin ate'yi po'tnak
chik'ab, nin at wi'nin jilwutz yabi'X baj opontz cya'n swutz
Jesus. Baj ullen yos ta'n scyuch'.

31 Wi'nin tzun cyele'n yab wunak yi quilol yi ba'nt chijilon
yie'mem, ninyitule'n yos scyuch'yie'yipo'tnak chik'ab, nka
quikan. Nin wi'nin cyele'n yab yi quilol yi ba'nt chixon yi e’
c0'X, nin yi ba'nt chixmayin yi e' moyi'x.

Cyoque'n tzun cyakil yi e' aj Israela'tz, tan tak'le'n
chik'ajsbil tetz Kataj Ryos.

Yi chiwane'n cyaj milyaj tan milawr Jesus
(Mr8.1-10)

32 Chisaje'n tzun Xchakol Jesus yi e' Xchusbe'tz, itzun taltz
scyetz:

—Na el ink'ajab scye'j yi e' wunake'j, na ja el oxix k'ej yi
ate' tzone'j swe'j, nin qui'c chiwa'. Qui na waj che'inchak nin
xe'ak chica'l yi ntaxk chiwan, ko tzun chisaj num tbe' tan paj
we'j, —chij Jesus bantz.

33 —Poro ta', ¢na' ljale't chiwa' jun c'oloj wunake'j? Na cya'l
nin atit siquier jun ca'l naka'j, —che'ch.

34 —;Jatna' tkan pam cy'a'n itan? —chij Jesus scyetz.

—TJuk intzi' pam cy'a'n ka'n ta', tu cobox tal cay, —che'ch
bantz.

35 Cawune'n tzun Jesus tan chicwen c'olchok cyakil yi e’
wunaka'tz wuxtx'otx'. 36 Je'n tzun tcy'al yi caytz tu pam, nin
tyoXintz tetz Ryos. Yi wi't tyoXine'n nin cu' piXultz, nin ben
tk'oltz scyetz yi e' Xchusbe'tz.

Cyoque'n tzun Xchusbe'tz tan jatxle'n nin scyetzak wunak.
37E' baj wan len cyakil yi e’ wunaka'tz. Baj noj len chic'u'ltz.
Poro ja sowrin juk mo'tx piXa'l pam tu cay yi quinin chixcye'
tanbajse'n. 38 Te jun tir wa'ana'tz ja chiwan cyaj mil yaj, apart
xna'n nin apart nitxa'.

39Mayistzajen wi' yol Jesus nin e' baj aj Xchakol yi ' wunak.

Toque'n tzun Jesus tul barc. Nintzun icy'tz wi a' tan to-
pone'n le luwar yi na bi'aj Magdala.

16

Yi cyoque'n yie' parisey scyuch'yi e' sadusey tan jakle'n jun
milawr
(Mr8.11-13; Lc 12.54-56)

1 Itzun ban, nintzun e' opon cobox parisey, nin cobox
sadusey te Jesus. Yi cyajbil i'tz yi Xe'nk ljal til. Cyoque'n
tzuntz tan jakle'n tetz tan Xchajol jun milawr tan Xchajle'n yi
ko bintzinin cho'n nin na saj yi porer i' tcya'j. 2 Poro quinin
Xchaj jun milawr scyetz. Ntin tal scyetz: “Yi e’ cyeru' ba'n na
el chitxumu' te yi mbi eka'n tan yi e'chk techl yi na jal tcya'j.
Na yi ko XeX yi xe cya'j yi na cu' k'ej, na cyalu": ‘Yi chumbalaj
sbne' yi junt k'ej eklen.” 3 Ej nin ko XeX yi sbak' yi txant tan
je'n mul K'ej, na cyalu": ‘Yi at tulbil abal’ Bintzinin na el
chitxumu' tetz e'chk techla'tz. Poro qui na el chitxumu' tetz
yi mbi eka'n wa'n, nin yi mbi na bajij jalcu'n Xchiwutzu'. Na
cyocsaj quibu'balaj, poro chiwutz tuwu', chiplaj tuwu'. 4 Chin
juntlen nin e'u'. Ja cyaj cyen quilolu' Ryos. Ni'cu'n e'u' swutz
Ryos chi jun jopol wutzaj. Poro ilenin na chitzanu' tan jakle'n
jun milawr tetz. Quil chajlij jun milawr scyeru'. Ntina'tz jun
Xchajlok Xchiwutzu', i'tz yi milawr yi bajij te Jondas,” stzun Jesus
scyetz.

E'cyaje'n cyen tzun tiloltz, nin icy'tz.

Juntlen chichusu'nyie' parisey
(Mr8.14-21)

5 Yi quicy'e'n pone'n yi e' Xchusbe'tz jalaj cy'en a', quinin
chinach tan lok'che'n nin chiwa'. 6 Ej nin yi na tzan nin Jesus
tan yol scyetz, ja tal:

—Or tzitil yi chitx'amil yi e' parisey, scyuch' yi e' sadusey.

7Yi quibital yi e' Xchusbe'tz, quinin el chitxum tetz, nintzun
cyaltz squibil quib.

—Yi xtxolbile'j yi na kubit nin, i'tz 1o’ yi qui nkanach tan
ticy'le'n tzaj pam, —che'ch.

8 Ptoro yi tele'n xtxum Jesus te cyajtza'kl, nintzun ben tlol
scyetz.

—¢Nxac na ital yi qui'c ketz kapam? ¢Qui pe' kK'uklij ic'u'l
swe'j? 9 :Qui pe' na pujx itam, nin qui pe' na ul tx'akx tic'u'l
yio' pam yi xcon wa'n tan chic'a'che'n o' mil wunak? ;Qui pe'
na ul tx'akx tic'u'l jatna' mo'tx pam sowrin? 10 ;Qui pe' na ul
tx'akx tic'u'l yi juk pam yi xcon wa'n tan chic'a'che'n yi cyaj
mil wunak? ¢Qui pe' na ul tx'akx tic'u'l yi jatna' mo'tx pam yi
sowrin? 11 ;Mbi tzuntz yi quinin na pujx inyol ita'n? Yi wetz,
quina chintzan tan xtxumle'n chipam yi e' parisey scyuch'yi
e' sadusey, ma na i xtx'amil cyajtza'kl.

12Kalena's tzun tele'n chitxum tetz yi qui na tzan Jesus tan
xtxumle'n yi xtx'amil yi pam, ma na i chichusu'nyi e’ parisey
tu chichusu'n yi e' sadusey.

Yitalol Lu'yiJesusi'yijun yi bixba'nt tan tule'n
(Mr8.27-30; Lc 9.18-21)

13 Ttzun bantz yi ate' tul yi luwar Cesarea, cwent Filipo,
nintzun oc Jesus tan jakle'n scyetz yi e' Xchusbe'tz:

—DMa jalu', yi In wetz yi in Bajx Cy'ajol, ¢na' scyetz in
Xchiwutz wunak?

14—At bin e'yi na cyal yi ilu'a'tz yi k'ajtzun Wa'n Bautist yi
jaitz'ijjunttir. Ejninate'yinacyalyiiilu'a'tz yik'ajtzun Elias.
Nin atnacyalyiilu'a'tz yik'ajtzun Jeremias, nka alchok scyetz
jun scyeri e' elsanl stzi' Ryos yi quimnake', —che'ch.

15Bene'n tzun jakol junt tir scyetz:

—DMa le iwutz itetz, ¢na' scyetz in?

16 Saje'n tzun stza'wel Simon Lu':

—Ta',iilu'a'tz yi Cristo yijun yi bixba'nt tan tule'n. I ilu'a'tz
yi Cy'ajl kaRyosil yi itz' nin tetz, —stzun Lu' tetz.

17 —Ba'n awetz Simodn, cy'ajl Jonas, na nk'e'tz jun wunak
nchajon yi xtxolbila'tz tzatz, ma na i yi Intaj yi at tcya’j. 18 Ma
jalu', yi in wetz swale' jun xtxolbil tzatz: I aXa'tz aX Lu'. Nin
jepon intxichal weri incmon tibaj yi jun c'uba'tz, nin quil
xcye' yi porer Bayba'n tan xite'n. 19 Ncha'tz swak'e' yi lawe'il
yitcya'j tzatz. Ej nin alchok e'chk ajtza'kl yil cXo'c tan makle'n
tzone'j wuxtx'otx’, nsken bixe' tan Ryos tcya'j. Ej nin ncha'tz
alchok e'chk takle'n yil cXo'c tan pujle'n tzone'j wuxtx'otx'
nsken tak' Ryos ama'l tetz, —stzun Jesus bantz.

20 Cawune'n tzun Jesus scyetz cyakil yi e' Xchusbe'tz:

—Cya'l tzitalwit yi intziblal yi i ina'tz yi Cristo.

Yi talol Jestis yi chocopon wunak tan biyle'n cu'n
(Mr8.31-9.1; Lc 9.22-27)

21Yi tele'n chitxum tetz yi mbi eka'n ta'n, nintzun oc Jesus
tan xtx'olche'n x0'1 yi mbi sbajok te i'. Itzun taltz:

—At imbembil Jerusalén. Yil nopon chocopon yi e' wi' banl
wi' tetz tnum scyuch' yi e' wi'tz pale’, nin yi e' tx'olol xo0'l yi
ley Moisés tan imbuchle'n. Chinquimok cya'n, poro snitz'ok
le toxi'n k'ej, —chij Jesus ban scyetz yi e' Xchusbe'tz.

22 Tele'n tzun moxol Lu' Jesus joylaj len mu'X, nin octz tan
talche'n tetz tan qui talol yi jun xtxolbila'tz.

—~Qui'k Itak' Ryos jun xtxolbila'tz teru'. Qui'c rmeril yi nink
bajij yi jun xtxolbila'tz te'ju' ta', —chij Lu' bantz tetz Jesus.

237e'n tzun such'k'il tib Jesus, nintzun taltz tetz Lu':

—Cawle'n swe'j Satanas, Na na cXtzan tan inmakle'n. Na yi
awajtza'kl nk'e'tz cho'n na saj te Ryos, ma nai'tz cyajtza'kl tu'
wunak, —chij Jesus bantz tetz Lu'.

24Bene'n tzun tlol Jesus scyetz yi e’ Xchusbe'tz:

—Alchok scyetz yi na taj xom tzaj swe'j, tajwe'n yi quil shan
yi tetz tajbil; nin chin tajwe'n cunin yi list i’ tan tk'ol tib tk'ab
quimichil chi na c'ox tib jun yaj tan quime'n swutz pasyon.
253 Poro cyakil yi e' yi mas na chipek' te yi ank'i'n tetz tzone'j
wuxtx'otx', chitz'ake' cyera'tz yi quitz'ajbil tetz ben k'ej ben
sak. Poro ko list atit jun yaj tan tilwe'n cyen yi ank'i'n tetz
tzone'j wuxtx'otx', tan tu' yina chintocsaj, scambaj yi stz'ajbil.
26 Qui'c ltak' tetz jun yaj mpe nink cambaj cyakil yi e'chk
taklenyiat tzone'j wuxtx'otx' kol stz'ak yi stz'ajbil tan paj. Na
qui'cjun takle'n ba'n tak' jun yaj tan jale'n stz'ajbil. 27 Ej nin yi
in wetz, yiin Bajx Cy'ajol, nu'l junt tir. Yil nu'l, cy'a'n k'ej Intaj
wa'n, ej nin xomche' yi e' dngel swe'j. Kalena's tzun nu'l tan
tak'le'n chicaws yi e' mal nak, nin tan tak'le'n jun oy scyetz yi
e' balaj nak. Tu nin xom quen te yi mbi cu'n mbaj chibnol.

28 Poro je junt xtxolbile'j: Jun cu'n yol at e' tzixo'lwok yi
qui' chan Ichiquim, jalen cu'n quil yil tz'ak'lij wetz ink'ej tan
cawu'n, yiin yi in Bajx Cy'ajol.

17

Yije'n xtx'ixpul tib yubil Jestis
(Mr9.2-13; Lc 9.28-36)

1Yi tele'n kak k'ej nintzun e' ben tcy'al Jesus yi Lu' tu Jacow,
tu Wa'n yi titz'un Jacow. Cho'n tzun chije'n pone'ntz chichuc
cuntu' wi'wtz. 2 Te yi ate' wi'wtz, je' xtx'ixpul tib yubil Jesus
Xchiwutz. Wi'nin xtxekune'n wutz, chi tane'n k'ej. Ej nin yi
be'ch tetz, chin skoj nin ban. 3 Chije'n tzun jobtuj k'ajtzun
Moisés tu k'ajtzun Elias Xchiwutz, nin €' jilon tu Jesus. 4 Bene'n
tzun tlol Lu' tetz Jesus:

—Ta', chumbalaj nin yi ato' tzone'j. Ko na taju’' ba'n kaban
0x scabte', jun teru' nin jun tetz Moisés nin jun tetz Elias, —
stzun Lu' bantz.

51 cunin na tzan Lu' tan yolche'n yi yole'j, yi cwe'n mule'n
noc shak' scye'j. Chin litz'un nin yi sbak'a'tz, nin ben quibital
jun yoltz: “Yi june'j, ya'stzun inCy'ajl, wi'nin ok'le'n wutz
wa'n. Bitwok yi ca'wli',” stzun yi juna'tz ban tzajtz.

6Yi quibital yi e' Xchusbe'tz yi jun xtxolbila'tz, ninin e' opon
jokpuj wuxtx'otx' tan paj xo'wl. 7 Toque'n tzun Xkansal tib
Jesus scye'j, nin bentz tan chiyuque'n.

—Txiclije'nwok, quil cxobwok.

8 Ma yi bene'n quilol, cya'lt at, ntin Jesus.

9Yi chipakxe'n tzaj le cu'nak tzaj, nintzun oc Jesus tan
talche'n scyetz:

—I bin jalu', qui na waj yi nink tzitalwok yi xtxolbile'j tetz
jun wunak, ma na jalen cu'n yil nitz'ij Xchixo'l alma', yiin yiin
Bajx Cy'ajol.

10 Cyoque'n tzun yi e' Xchusbe'tz tan jakle'n tetz:

—¢Mbi tzuntz yi na cyal yi e' tx'olol x0'l ley Moisés yi bajx
cunin at tulbil Elias?

11 —Bintzi na tal yi ley Moisés yi at tulbil Elias bajx, tan
nuc'le'n cyakil yi e'chk takle'n. 12 Nin swale' nin tzitetz: Ja
wi't ulak, poro quinin mme'l chitxum tetz. Ntin ja cho'c tan
buchle'n. Ej nin ncha'tz in, yi in Bajx Cy'ajol, chocopon tan
imbuchle'n, —stzun Jesus bantz scyetz.

13 Kalena's tzun tele'n chitxum yi e’ Xchusbe'tz yi na tzan i'
tan yolche'n Wa'n Bautist.

Yi xicy yina saj colpuj wi' tan xya'ywi'il
(Mr9.14-29; Lc 9.37-43)

14Yi chicwe'n pone'n kale ate't yi e’ wunak, nin opon jun yaj
te Jesus, nin cu' mejloktz tan c'uche'n jun pawor tetz:

15 —Ta', elk k'ajabu’ te incy'ajl. Tu na saj tu colp yi wi' tan
xya'ywi'il. Chin il nin na ban ta'n. At na ban cu'nt yi na ben
tk'ak' nka xe a' tan paj. 16 Ja wal scyetz yi e' Xchusbe'tzu', poro
quinin nchixcye' tan tulse'n yos tuch'.

17Bene'n tzun tlol Jesus scyetz yi e’ wunak:

—Lastum e'u'. Qui na cyocsaju'. Apart cyajtza'’klu'. ¢Jjat nin
lo' tiemp tajwe'n tan wa'te'n Xchixo'lu'? ¢Nicy'na't nin muc'be'n
cyeru'? Quicy'aj tzaju' yi xicy tzinwutz, —chij Jesus scyetz.

18 Toque'n tzun Jesus tan lajen len yi espiritu cwent Bayban
yi at twankil yi xicy. Yi tele'n ninin cunin ul yos tuch'.

19Ttzun yi chicyaje'n cyen Jesus chichuc nintzun e’ oc yi €'
Xchusbe'tz tan jakle'n tetz:

—Ta', ¢mbitzuntz quinin nkaxcye' ketz tan laje'n len yi
espirituja'tz?

20 Bene'n tzun tlol Jesus scyetz:

—TI'tz tan paj yi qui'c mas k'uklij ic'u'l te Ryos. Jun cu'n
yol swale' nin tzitetz, yi nink k'uke' mu'xX tal ni' ic'u'l te Ryos,
ba'n tzun klo' tzitalnin te wutze'j: ‘Cawle'n tc'u'l yi ama'le'j,
nin quilo'k tul junt luwar’ nin ya'tz nin shne'-tz. Na ko
bintzinin k'uklijic'u'l swe'j, qui'c jun takle'n yi qui'k xcye'wok
tan banle'n. 21 Poro yi jun jilwutz espiritu cwent Bayba'ne'j
qui'c rmeril tan laje'n len, ntin kol cxo'cwok tan nachle'n
Kataj nin tan muc'le'n we'j.

Yitoque'n Jests tan talche'n yi sbiylok
(Mr 9.30-32; Lc 9.43-45)
22 Ttzun bantz te yi na chixon lakak ama'l cwent Galilea,
nintzun oc Jesus tan talche'n scyetz:

—Yi in wetz yi in Bajx Cy'ajol Xchinjatxlok Xchik'ab yi €'
wunak. 23 Xchinquimok cya'n. Poro snitz'ok junt tir le toxi'n
K'ej.
Yi quibital yi e' Xchusbe'tz yi xtxolbila'se'j, tak' bis scyetz.
Yi cutxuyj tetz ca'l Ryos

24 Ttzun bantz yi cyopone'n Jesus scyuch' yi e' Xchusbe'tz le
tnum Capernaum, at tzun jun aj peyunl tetz yi cutxuyj tetz yi
ca'l Ryos nin opon te Lu', tan jakle'n yi xtxolbile'j tetz:

—¢Na pe' tak' yi cyeru' chibajxomu' yi tetz cutxuj tetz ca'l
Ryos?

25—Na, —stzun Lu' bantz.

Poroyitpone'n Lu' xe yi ca'l kale atit Jesus, bajx jilone'n tzaj
Jesus tetz:

—Simon, ¢mbi na awal atz ta'n? ¢Na' scyetz e' yi tajwe'n tan
chichojol yi e'chk alcawal tu yi e'chk cutxuj? ¢Na pe' cyak'yi
e' wi'tz ajcaw yi cyetz chicutxuj? Nin yi e' cyuch', ¢na pe' cyak'
cyetz chicutxuj? ¢Nka ntin yi e' yi qui'c cyetz chik'ej?

26 —Qui' ta', ntin na cyak' yi e' yi qui'c cyetz chik'ej, —stzun
Lu'

—Bintzi, qui na cyak' chicutxuj. 27 Poro tan qui kak'ol chi'ch
c'u'lal scyetz, ba'n tcu'n cXben tzi a' tan cayi'n. C'ox nin ansuel
wi a'. Yil tx'amxij yi bajx cay awa'n, sjalok jun pwok le stzi'.
Tzicu'n yi jun pwoka'tz tan Xchojle'n yi wetz tu atz acutxuj.
Ba'n tzun cXben tan tak'le'n scyetz.

18

Yie'yi at mas chik'ej swutz Jestis
(Mr 9.33-37; Lc 9.46-48)

1Yi quibital yi xtxolbile'j, nin e' oc yi e' Xchusbe'tz Jests tan
jakle'n jun cyajtza'kl tetz. Itzun cyaltz:

—Yil xe'tij Ryos tan cawu'n tzone'j wuxtx'otx', ;na' scyetz e'
yi sjalok mas chik'ej? —che'ch bantz.

2 Saje'n tzun moxol Jesds jun nitxa', nin opon txiclok
chinicy'al. 3 Bene'n tzun tlol scyetz yi e' Xchusbe'tz:

—Jun cu'n yol na walnin tzitetz, ko quil tzitx'ixpe'n ita-
jtza'’kl, nin ko quil cxo'cwok c'ulutxum chi tane'n c'ulutxumil
yijunnitxa'e'j, quil cxo'cwok cyajlal yie'yi ate'jak' ca'wl Ryos.
4 Na swutz Ryos yi €' yi chocopon tetz bajxom, nin yi e' yi
sjalok chik'ej, i'tz yi e'yil cyocsaj quib juy, yi e' yi cyocsaj quib
c'ulutxum chi tane'n yinitxa'e’j. 5Na alchok scyetz yi na xom
swe'j, nin yil tak' k'ej jun wunak yi qui'c mas k'ej, chi tane'n yi
nitxa'e'j, na tzun tzantz tan tak'le'n weri ink'e;j.

Chin xo'wbil nin kol kajuch kil
(Mr9.42-48; Lc17.1-2)

6“Ko at jun tal prow yi na chin tocsaj. Ej nin ko na xcye' jun
yaj tan suble'n, nin tan pitle'n nin tul il, tz'ak'lok caws yi jun
subul naka'tz. Ba'n tcu'n yi nink tz'oc c'alij jun chin ca' skul,
nin ben c'oxijtz xe mar, swutz yi nink tz'oc tan suble'n jun
tal prow yi k'uklij cu'l swe'j. 7 Lastum yi at e' yi chixcyek tan
chisuble'n wunak, nin ilenin Xchijalok. Poro tz'ak'lok chicaws.

8 “Ko na ijuch itil tan ik'ab, nka tan itkan, tajwe'n tan tele'n
tamij nin tan c'oxle'n len. Na ba'n tcu'n yi nink tzimuc'
q'uixc'uj tan icambal yi itz'ajbil yi quinin bajsbe'n tetz, swutz
yinink cxben cyakil tuitajtza'kl cachi' tul yi jun chin wutzile'n
k'ak' yi quinin bajsbe'n tetz. 9 Ej nin ko na ijuch itil tan
iwutz, tajwe'n tan tele'n c'olpi'n yi jun iwutza'tz. Na ba'n
tcu'nyil cxoponwok tcya'j tu jalaj iwutz, swutz yil cxoponwok
tq'uixc'uj tu cabil iwutz.

Yielsawutzil tetz jun cne'r yi tx'aknak
(Lc15.3-7)

10«Quil tzital yi qui'c chixac yi e' tal prow yi na chin cyocsaj,
na jun cu'n yol na wal tzitetz, yi e' dngel yi q'uicy'lom cyetz,
nternin na che'l na cho'c tu Intaj yi at tcya’j. 11 Ej nin yi in
wetz, yi in Bajx Cy'ajol, ya'stzun wetz inxac yi wule'n tzone'j
tan chiclaxe'n yi e' yi tx'akxnake' tk'ab yi quil.

12 “; Mbi na ital itetz? ¢Mbi na ban jun yaj yi at jun cient
tawun, nin kol tx'akxij jun? ¢Qui ptzun che' til cyen jun tkuj
yijun mutx' tu belulaj tawun tan bene'n tan joyle'n yi jun yi
ntx'akxij? 13 Ej nin kol jal yi juna'tz yi ntx'akxij, stzatzink mas
te'j, swutz yi jun c'oloj yi ba'n ate't. 14 Ej nin ya'stzun tane'n
Kataj yi at tcya'j, qui na taj i' yi nink tx'akxij jun scyeri yi e' tal
prowa'tz yi na chin cyocsaj.

Xe'n kaban tan cuyle'n paj jun wunak
(Lc17.3)

15“I bin jalu', swale' nin tzitetz icyakil: Ko at jun itajwutz yi
na tzan tan nuc'le'n quen jun e'chk takle'n cachi' tzite'j, ba'n
cxbenwok ichuc tan nuc'le'n tetz i'. Kol pujxij ta'n, ja tzun
xcye'woktz tan pakle'n tzaj tajtza'kl yi itajwutza'tz. 16 Poro ko
quil pujx ta'n, ba'n lben jun, nka cob tan tbhite'n iyol. 17 Poro
ko quil pujx tan ba'n cho'c yi e' nim juy tan pujle'n ixo'l. Poro
ko quil tocsaj chiyol yi e' nim juy, cyajk tu'i' chi tane'n jun yaj
yiqui na tocsaj Ryos, nka chi tane'n jun scyeri yi e' mal nak yi
ntin na chitzan tan ixile'n.

18 “Jun cu'n yol na wal nin tzitetz, yi e'chk ajtza'’kl yil
cxo'cwok tan makle'n tzone'j] wuxtx'otx', nsken hixe' tan
Ryos. Ej nin yi e'chk ajtza'kl yil tzitak'wok ama'l tetz tzone'j
wuxtx'otx', nsken tak' Ryos ama'l tetz.

19 “Ncha'tz, swale' cyen tzitetz: Ko at cob axwok yi junit
sban itajtza'kl tan c'uche'n jun e'chk takle'n tetz Intaj yi at

tcya'j, stak'e'i' tzitetz. 20 Na kale na chichamwit quib cob, nka
oXx innitxajil, atin nintz scye'j, —chij Jesus scyetz.

21 Toque'n tzun Lu'-tz tan jakle'n jun tajtza'kl tetz Jesus:

—Ta', ¢jatna' tir na taj tan incuyul paj jun wunak yi na juch
til tzinwutz? ¢Tzicu'n polo’ tan juk tir?

22_NKk'e'tz ntin juk tir, ma na na taj tzacuy paj jun yaj juk
tir oxc'al tu lajuj, —chij Jesus bantz tetz Lu'.

Yimosyi quinin cuy paj yi tuch’

23 “Na cho'n cu'n sbne' Ryos tan cawu'n chi banak jun
wi'tz ajcaw scye'j yi e mos. Ja oc i' tan peye'n chitx'ok'be'n.
24Nintzun ul ticy'le'n jun yijat lo’ mil xtx'ok'be'n tetz. Poro yi
yaj, qui'c nin jun centaw colij ta'n tan Xchojle'n yi xtx'ok'be'n.
25 Nintzun cawun nin yi wi'tz ajcaw tan bene'n c'ayi'n yaj
tuml yi najal tu cyakil mebi'l, tan Xchojle'n yi xtx'ok'be'n yi at.
26 Ma tal prow yaj, nin cu' mejlok swutz yi patrén tan jaklen
cuybil paj: ‘Ta’;’ chij, ‘max c'u'lu’ swibaj. Tak'e'u' mu'X pasens
swetz. Tzinjoye' puntil tan Xchojle'n cyakil yi intx'ok'be'n.’

27 “Telen tzun k'ajab yi patrén te i' nin cuy paj te yi
xtx'ok'be'n. Tzaje'n nin ban yi xtx'ok'be'n i' swutz yi taw. Nin
el yaj liwr.

28 “Watok cunin el tzaj yaj swutz yi patrén yi cwe'n chic'ulul
quib tu jun tuch'. Yijun tuch'a'tz at xtx'ok'be'n tetz, poro qui'c
mas, cobox ntzi' pwok. Bene'n tzun yaj tan yok'le'n yi kul tan
biyle'n cu'n tuch'. Nintzun taltz: ‘jChojaj yi atx'ok'be’'n swetz!’
stzun i' tetz prow.

29 “Cwe'n tzun mejlok yi jun tal prow yaja'tz swutz yi tuch’,
nin octz tan c'uchen cuybil paj: ‘Ta', max c'u'lu' swibaj.
Tak'e'u’ mu'k tal ama'l swetz, nin tzinchoje' cyakil.” 30 Poro
yijunt, quinin cuy paj yi tuch’, nin oc ta'n xetze' tan Xchojol yi
xtx'ok'be'n tetz.

31“Yi quilol yi e' mas ak'unwil yi mbi cu'n ntulej yi juna'tz
yi tuch', nin tak' ch'on scyetz. Nintzun e' ben tan talche'n
tetz chipatrén yi mbi cu'n mbajij. 32 Xchakxe'n tzun yi jun
yaja'tz tan yi patrdn, nin yajontz tetz: “Xe'n yaj, chin juntlen
nin awajtza'kl. Yiin wetz ja incuy cyakil yi atx'ok'be'n tan tu'
yincu' awutz swetz. Cha'tz klo' maban atz. 33Ja klo' el ak'ajab
te awuch' chi mme'l wetz ink'ajab tzawe'j.” 34 Chin chi'che'n
nin ban c'u'l yi patrén yaj te'j, nin cawunin tan tak'le'n caws
1', jalen yil Xchoj cyakil yi paj xtx'otx'be'n.”

35 —Ncha'tz sbhne' intaj yi at tcya'j. Stk'e'i' icaws cyakil yi
axwok yi qui na icuy paj yi ituch', tetz cu'n italma'. Ej nin qui
na taj yil tzina'wsaj junt tir yi quil, —chij Jesus bantz scyetz.

19

Qui'c cu tan cyaje'n paxil yaj yi txkel
(Mr10.1-12; Lc 16.18)

1Ttzun bantz yi baje'n xtxolil yi e'chk xtxolbila'se’j, tele'n
tzaj tzuntz Galilea. Cho'n tzun tpone'ntz le luwar cwent Judea
yi cho'n atjalaj cy'en a' Jordan. 2 Winin wunak e' xom nintz
te'j, nin ul yos scyuch' yi e’ yabi'k ta'n. 3 Cyoque'n tzun cobox
parisey tan joyle'n puntil yi Xe'nk jal til Jesds. Bene'n tzun
chijakol tetz:

—c:Mbina tal teru' ta'? ¢Ba'n pe' slaj len jun yaj yi txkel yi kol
tz'icy' paj te'j? —che'ch tetz Jesus.

4—;Qui ptzun na chisi'leju’ tul yi ley yi tz'iba'nt cyen yi na
tal: ‘Yaj tu xna'n e' tulej Ryos’? 5 Ncha'tz at jun xtxolbil yi
na tal: ‘Tajwe'n cu'n tan cyaje'n cyen tilol jun yaj yi taj xtxu'
tan cyok'bel quib tu txkel. Nin chijunaj quib yi coba'tz yi na
cyok'bej quib. Junit na chiban swutz tkan Ryos.” 6 Nk'e'tz cob
chixone'n, ma na jun ntzi' nchiban. Cha'stzun te qui'c rmeril
yinink xcye' jun wunak tan chijatxle'n yi jun Imuja'tz yi Ryos
ncyok'ben cu'n, —chij Jesus scyetz.

7Cyoque'n tzun yi e' parisey tan jakle'n junt xtxolbil tetz:

—Yi ko ya'tz, ¢mbi tzuntz yi talnak Moisés yi ntin bnix jun
u'j, tan cyaje'n cyen tilol jun yaj yi txkel? —che'ch bantz.

8 Stza'wel tzun Jesus:

—Cyaj tlol Moisés yi xtxolbile'j tan paj stze'tzal cyalma'u/,
poro le xe'tzbil tzaj nk'era'tz tajbil Ryos. 9 Ma yi wetz
inchusu'n i'tz: Alchok scyetz yi na pax cyen yi txkel, nin na
tok'bej tib tu junt, jopol wutzaj i'. Ntin at cu tan paxe'n cyen
yixna'n yi ko jopol wutzaj i'. Ncha'tz, kol tok'bej tib jun yaj tu
jun xna'na'tz yi cyajnak cyen paxi'n, jopol wutzaji'.

10 Cyoque'n tzun yi e' Xchusbe'tz Jesus tan yol tetz, itzun
cyaltz:

—Ta', yi ko ntina'tz xe' tan cyaje'n cyen paxil jun yaj yi txkel,
ba'n tcu'n quil sjoy txkel, —che'ch.

11 —Bintzilo', poro nk'e'tz cyakil yaj chitx'aje’ yi xtxolbile';j.
Ntin yi e' yi ak'ijj yi jun ajtza'kla'tz scyetz tan qui toque'n
quixkel. 12 At xe' tan qui toque'n quixkel cobox. At e'yi quil
tz'oc quixkel tan paj yi po'tnak chiwankil yi quitz'le'nix. Ej nin
at e' yi po'tnak chiwankil cyak'un wunak. Nin ncha'tz at e' yi
quina oc quixkel tan paj yi cyak'o'nt quib tan chixcone'n tetz
Ryos. Alchok scyetz yi na nachon te'j yi ya'tz tajbil Ryos te i,
ba'n sban tane'n.

Yi tk'ol Jests yi banl squib e' nitxa’
(Mr10.13-16; Lc 18.15-17)

13 Ej itzun cyopone'n ticy'le'n cobox nitxa' swutz Jesus tan

je'n tk'ol yi k'ab Xchiwi', nin tan nachol Kataj squibaj. Poro

nin e' oc yi e' Xchusbe'tz tan makle'n chiwutz yi e' cy'anl tetz.
14Bene'n tzun tlol Jesus scyetz:

—Ak'wok ama'l scyetz yi e' nitxa' tan cyulen swe'j.
Quil tzimakwok chiwutz. Na cyakil yi €' yi cho'n tane'n
chic'ulutxumil chi tane'n chic'ulutxumil yi e' nitxa'e',
ya'stzun yi e' yi ate' tk'ab Ryos, —stzun Jesus bantz scyetz.

15Je'n tzun tk'ol yi k'abtz chiwi' yi ' nitxa' tan tk'ol chibanl.
Yi wi't bnixe'n yi xtxolbile'j, bene'n nin ban Jesus tul junt
luwar.

Yijilone'njunric tetz Jesus
(Mr10.17-31; Lc 18.18-30)

16 Ej itzun bantz, nintzun opon jun ac'aj yaj tan yol tu Jesus,
nin jaktz tetz:

—Ta', chumbalaj nin ilu'. Tale'u' swetz, ;mbi jun takle'n
balaj tzimban tan incambal yi wutz'ajbil?

17Bene'n tzun tlol Jesus tetz:

—¢Mbitzuntz yinaawalyiin balaj? ¢Quipe'na el atxum tetz
yi qui'c jun balaj at tzone'j wuxtx'otx'? Ntin Ryos balaj. Poro
ko na awaj tzacambaj yi awutz'ajbil, banaj tane'n yi e'chk
ca'wl

18 —Poro ¢na' scyetz ca'wlil ta'? —stzun yaj.

—‘Quil cXbiyolnakin; quil cXjopon wutzaj; quil cXalk'ij; quil
tzajal cu'n jun wi awak' tetz alchok wunak. 19 Lok'we' ataj
atxu', nin lok'we' yi e’ mas wunak chi na alok' awibatz,” —chij
Jesus bantz tetz yaj.

20—Poro ta', jetz yi in tzaj nitxa' wocle'n tan banle'n tane'n
cyakil yi e'chk xtxolbile'j, ¢mbi tzun mas na tajtz?

21 —Ko na awaj jal abalajil, cun c'ay yi amebi'l, nin oy nin
yi jamel scyetz yi e' meba'. Tz'ak'lok tzun amebi'ltz tcya'j.
Yil tzaban tane'n yi xtxolbile'j, ba'n tzun cXu'ltz tan axome'n
swe'j, —stzun Jesus bantz tetz yaj.

22 Poro yi thital yaj yi xtxolbile'j, wi'nin bisune'n na chin ric
nini'. Cyaje'n cyen tzun tilol yaj yi Jesus.

23Bene'n tzun tlol Jesus scyetz yi e' Xchusbe'tz:

—Swale' nin tzitetz yi mero bintzi, at q'uixbel tan cambal
junric yi balaj tiemp yil tz'ul tzaj Kataj Ryos tan cawu'n. 24 ;Ja
pe' ithit? Ni'cu'n q'uixbel tan tpone'n jun ric le balaj ama'l
kalel cawune't Ryos, chi yi q'uixbel tan ticy'e'n jun camey tul
jun julil bak tz'isbil, —chij Jesus bantz.

25Yi quibital yi e’ Xchusbe'tz yi xtxolbile'j, nintzun e' el yabtz
te'j, nintzun cyaltz squibil quib:

—Yiko ya'tz, ¢Xe'n tzun clax jun?

26 Che' bene'n tzun xmayil Jesus, nintzun ben tlol scyetz:

—~Quil xcye' jun wunak te yi xtxolbile'j, poro qui'c jun
takle'n yi qui'k xcye' Ryos te';.



Mateo 19:27 52 Mateo 20:12

27Toque'n tzun Lu' tan yol tetz Jesus:

—I bin jalu' Ta', yi o' ketz ja cyaj kilol cyakil yi kamebi'l tan
kaxome'n te'ju’, ¢mbi tzun skacambaje'tz?

28 Bene'n tzun tlol Jesus scyetz:

—Jun cu'n yol swale' nin tzitetz, yil tz'ul yi tiemp yil tz'oc
cyakil tetz ac'aj, nin yil chinc'ole' tan cawu'n le c'olchbil yi
wi'nin k'ej, ncha'tz axwok, xc'olek tzinxlaj tan chicawe'n yi
coblaj k'u'j xonl k'ajtzun kamam Israel. 29 Ncha'tz alchok
scyetz yil til cyen yi tetz ca'l, nka yi e' titz'un, nka yi taj
xtxu', nka yi txkel, nka nitxajil, nka xtx'otx' tan xome'n swe'j,
scambaj yi juna'tz jun cient mas. Ej nin ncha'tz scambaj i' yi
itz'ajbil tetz ben k'ej ben sak. 30 Poro at winin e' yi bajxche’,
yi wi'tzbil Xchibne'. Nin at e' yi wi'tzbil quitane'n yi Xchibajxok
tan chicambal yi quitz'ajbil.

20

Yielsawutzil tetz chichojo'n cobox ak'unwil

1 “Ni'cu'n sbajok tul yi balaj tiemp yi at tulbil, chi banak
jun yaj taw pinc scye'j e' mos. Itzun bantz, jalchan cunin
tele'n yaj tan chijoyle'n ak'unwil tan ak'un tuch'. 2Yi jale'n
cobox ta'n, ja bixe' chitrat tan Xchojol jun pwok te chik'ej, nin
e' ben Xchakol tan ak'un. 3Yi tpone'n belyj ch'ich’ jalchan,
ja noj quen i' scye'j coboxt ak'unwil yi qui'c cyak'un. 4 Nin
ben tloltz scyetz: ‘Ak'ujenwok swuch', nin cxinchoje'wok.’
Chibene'n tzuntz tan ak'un. 5 Ma tpone'n chajcu'n k'ej, ja el
tan chijoyle'n coboxt ak'unwil. Nin ncha'tz ban i' yi tpone'n
ox ch'ich’ cu'lbe'n k'ej. $Ej nin yi tponen o' ch'ich’ cu'lbe'n k'ej
nin el tzaj junt tir tan xo'n. Ja noj cyen scye'j coboxt yi qui'c
cyak'un, nin taltz scyetz: ‘¢Mbi na ibanwok tzone'j? ¢Qui'c pe'
itak'un? 7 ‘Qui'c ta', qui'c kak'un na jal ka'n,” che'ch bantz.
‘Quibene'nk bin tan ak'un swuch'’

8 “Itzun bantz, yi cwe'n K'ej, nin cawun yi patrdn te yi
martoma' tan chichakle'n yi e' mos tan tele'n chichojo'n. ‘Bajx
che'achojyie'yibuch tlen ncho'c tan ak'un. Wi'tzbil tlen che'
achoj yi e'yi jalchan nchixe'tij tan ak'un,” stzun yi patron tetz
martoma'.

9 “Cyopone'n tzun yi e' yi e' xe'tij tan ak'un o' ch'ich’ cwe'n
k'ej. Yi tele'n tzaj chichojo'n, ja ak'lij jujun pwok te jujun.
10Ma yi cyoponen yi e' yi e’ xe'tij tan ak'un bajx cu'n, le wutz
yi cyetz cyajtza'kl yi nimt cu'n yi cyetz chichojo'n tz'ak'lok,
poro qui'. Jujun pwok ak'lij tetz jujun. 11 Cyoque'n tzuntz
tan xocho'n tetz yi patrén: 12 ‘Ta’, ¢mbi tzuntz yi nicy' nin tu'
kachojo'n mban scyuch' yi €' yi june'n or nchak'uj? Ma ketz
jaicy'pon cu'n jun k'ej ka'n. Ja katij wi'nin k'ej. Poro ni'cu'n
kachojo'n mban scyuch'’



Mateo 20:13 53 Mateo 20:25

13 “Saje'n tzun stza'wel yi patrén tetz jun scyeri yi e'
ak'unwila'tz: ‘I bin jalu' wamiw, max ac'u'l. Nk'e'tz cachi'
na chintzan tan baje'n tzite']. ¢Nk'era'tz pe' katrat tzituch'
tan inchojol jun pwok te ik'ej? 14 ]Je'j, tz'amwok ipu'k, nin
quitaje'nk, na yi in wetz na waj yi nicy' nin tu' ichojo'n sban.
15 Na yi in wetz, ba'n tzimban wajbil te impu'k. ¢Nka na tzun
tak' chi'ch c'u'lal yi imbalajil tzitetz?’ 16 Yi xtxolbile'j na Xchaj:
Yi e' wi'tzbil chocopon tetz bajx, ma yi e' bajx chocopon tetz
wi'tzbil. Na tzan Ryos tan chimoxe'n tzaj winin, poro qui'c
mas e'yi Xchiclaxok.

Yi talolt Jesus yi at cyocbil wunak tan biyle'’n
(Mr 10.32-34; Lc 18.31-34)

17 Ttzun bantz yi na chixon tbe' tan cyopone'n Jerusalén,
nintzun e' el tzaj Xchakol yi e' Xchusbe'tz Xchixo'l yi e' mas wunak
tan yol scyetz chichuc cuntu'. Itzun taltz:

18 —I bin jalu', sak tziwutz yi cho'n at kabembil Jerusalén.
Yi nsken wi't kopon Xchinjatxlok Xchik'ab yi e' wi'tz pale', nin
Xchik'ab yi e' tx'olol x0'1 yi ley Moisés. Ncha'tz shixek cya'n
tan wele'n cu'n swutz. 19 Chinjatxlok Xchik'ab yi e' awer nak.
Nocopon tetz chitze'lbe'tz. Chinlo'onk cya'n nin chinjepon
cyan swutz pasyon. Chinquimok, poro le toxi'n k'ej nitz'ok
junt tir Xchixo'l alma’, —stzun Jesus bantz scyetz.

Yi chijakol cob yaj chik'ej
(Mr 10.35-45)

20Ttzun te yi na chixon tbe', nintzun opon yi xtxu' Jacow tu
Wa'n tan yol tetz Jesus. Xomche' yi cob tala'tz te'j. E' cy'ajl
Zebedeo. Cwe'n tzun mejlok yi jun xna'na'tz swutz Jesus tan
jakle'n jun pawor tetz. 21 Bene'n tzun jakol Jesus tetz:

—¢Mbi na taju’ swetz?

—Ta', yil tz'ocu' tan cawu'n, na klo' waj yil tak'u' chik'ej yi
cob wale'j tan chic'olewe'n xlaju’. Jun le sbalu’, nin junt le
maxu', —chij xna'n tetz Jesus.

22 Talol tzun Jesus scyetz:

—Yi axwok itetz, qui na el itxum tetz yi mbi na cxtzan-
wok tan c'uche'n. ¢;Pe xcyekwok tan muc'le'n yi q'uixc'uj yi
tz'icy'pon wetz wa'n? —chij Jesus bantz.

—Kaxcyek ta', —che'ch cob yaja'tz.

23 Bene'n tzun tlol Jesus scyetz:

—Jun cu'n yol tzitije' yi q'uixc'uj yi tzintije' wetz, poro tan
ic'olewe'n tzinxlaj nk'e'tz in chincawunk te'j, ma na cho'n
tz'ak'lok scyetz yi e' yi txa'ijche't tan intaj.

24 Ttzun yi quibital yi lajujt cyuch’, nintzun je' Xchiwutz yi
mbi'tz na chitzan yi cob tan jakle'n tetz Jesus. 25 Toque'n tzun
Jesus tan chichakle'n tzaj, nin taltz scyetz:

—Na itilwok yi Xe'n quitane'n yi e' wi'tz ajcaw lakak lmak
tnum, wi'nin na chicawun. Na cho'c wunak jak' chica'wl.
26 Poro qui na taj yi ya'tz tziban itetz. Ma na je puntile’j,
ko at jun tzixo'l yi na taj jal K'ej, tajwe'n tan toque'n i' tetz
chichakum yi e' mas. 27 Ko at jun tzixo'l yi na taj tz'oc tetz
bajxom, tajwe'n tan toque'n tetz chichakum yi e' mas. 28 Chi
wutane'n wetz, yi in Bajx Cy'ajol, nk'era'tz inmantar yi nink
cho'c wunak tetz inchakum, ma na ja nu'l tan woque'n tetz
chichakum wunak. Ja nu'l tan wuk'ol wib tk'ab quimichil tan
chiclaxe'n wi'nin wunak.

Yi tule'n yos tan Jests scyuch' cob moyi'x
(Mr 10.46-52; Lc 18.35-43)

29 Ttzun bantz yi cyele'n tzaj le tnum Jericd, wi'nin wunak
e' Xom tzaj te Jesus. 30 At tzun cob moyi'k c'olXche' tzi be'. Yi
quibital yi ticy'e'n cu'n Jesus, nin e' Xch'intz:

—XKajcaw, ilu' yi xonl Luwiy yi at tulbil, elk k'ajabu’ ske'j.

31 Cyoque'n tzun yi e' wunak tan makle'n chitzi' tan qui't
chiXch'ine'n, poro mas tcunin na chiXch'intz:

—Ta', ilu' yi xonl k'ajtzun Luwiy yi at tulbil, elk k'ajabu'
ske'j.

32 Taquewe'n cu'n tzun Jesus, nin e’ saj Xchakol yi ' moyi'k
te'j tan jakle'n scyetz:

—¢Mbi itajbil swetz?

33—Ta', na klo' kaj yil jakxij kawutz.

34 Tele'n tzun k'ajab Jesus scye'j, nin oc macol te chiwutz.
Ninin ul yos scyuch’, nin e' xom nintz te';.

21
Yitpone'n Jests Jerusalén
(Mr11.1-11; Lc 19.28-40; Jn 12.12-19)
1Yi txantok tan cyopone'n Jerusalén, ja chopon naka'jil yi
tal tnum Betfagé, yi cho'n at te c'u'l wutz yi na hi'aj wi Olivo.
Che' saje'n tzun Xchakol Jests cob Xchusbe'tz, 2 nin taltz scyetz:
—~Quibene'nk le aldey tzi'ne'j. Yil cxopon, tzitile' jun buru'
c'alij yi at tal. Pujwok tzaj, nin cy'ajwoke' tzaj. 3 Ko al
xmakonwok te'j, alwok: ‘Cho'n xconk tetz Kajcaw. Ax chu'l
kuk'e't nin,’” Xchijwok sban.
4Tan yi xtxolbile'j ja el cu'n te yi yol yi tz'iba'nt cyen tak'un
jun scyeri e' elsanl stzi' Ryos tentz, yi na tal:
5“Cun al scyetz aj Sion:
‘Bitwok tzaj, at tulbil ireyil.
Chin c'ulutxum nin i’ sbne'.
Nayil tz'ul, cho'n at te jun buru',
T ”*

jun ne'X mam buru', tal jun ekum ektz tu'.

*
21:5 Zac9.9.

6 Chibene'n tzun yi cob Xchusbe'tza'tz tan ticy'le'n chimantar
yi e' ben chakij te'j. 7Yi tule'n quicy'al yi e' buru'a'tz, nin je'
cyak'ol yi chixbu'ktz tetz scy'e'j yi tal ni' buru'. Kalena'tz je'n
Jesus te'j. 8 Ma yi ' wunak wi'nin chimule'n. At e' baj cu'n
chilit'ul chixbu'k kale atit ticy'bil Jesus. Ej nin at e’ e’ ben tan
tamle'n k'ab tze' tan cwe'n tbe' kale atit ticy'bil i'. 9 Cyakil
yi e' wunak yi bajxche' scyuch' yi e' yi xomche't tzaj, winin
chiXch'ine'n:

—iKak'e' kak'ajsbil tetz yijune'j, nai' yijun xonl Luwiy yi at
tulbil! jAt banl Kataj tibaj, na Ryos nchakon tzaj! jKak'e' bin
kak'ajshil tetz Ryos! —che'ch yi e' wunaka'tz.

10 Yi tocompone'n Jests le tnum Jerusalén, winin
chiXch'ine'n wunak te'j tan tzatzin yi ate' cu'nt. Poro at €'
yi chijak squibil quib:

—¢Mbi eka'n tan yi yaje'j? —che'ch.

11 —Ya'stzun Jesus, aj Nazaret cwent Galilea. I' jun elsanl
stzi' Ryos, —che'ch coboxt ban tzajtz.

Yitoque'n Jestis tan chilaje'n len yi e' aj c'ayinl le templo
(Mr11.15-19; Lc 19.45-48; Jn 2.13-22)

12'Yi baje'n wi' yi e'chk xtxolbila'se'j, cho'n tzun toquen
Jesus tc'u'l yi ama'l cy'anl te yi templo, nin octz tan chilaje'n
len yi e' yi na chitzan tan c'ayi'n, nin tan lo'’k. Nin baj je'
trimpul yi e'chk chimes yi e' tx'exunl wutz pwok. Ncha'tz yi
chichemyie'c'a'y plomx. 13 Te yi na tzan tan chilajen len, nin
tali' scyetz:

—Tz'iba'nt cyen: Yi weri inca'l, ya'stzun nachbil wetz,’
poro yi €' cyeru' na xcon cya'nu' tetz jun molbil alk'om, —
stzun Jesus.

14 Te yi at i' le templo, nin ocopon chiXkansal quib cobox
moyi'%, tu cobox co'x, ej nin ul yos ta'n scyuch'. 15 Poro wi'nin
Xchi'che'n chic'u'l yi e' wi'tz pale' scyuch'yi e' tx'olol xo0'l yi ley
Moisés yi quilol yi e'chk milawr yi bnix tan Jesus. Nin ncha'tz
at e' nitxa' yi na chiXch'in: “Wi'nin k'ej yi yaje'j, na i' yi xonl
k'ajtzun rey Luwiy yi at tulbil,” che'ch bantz.

Yiquibital yi e' wi'tz pale'yi chiyol yi e'a'tz yi na chitzan tan
talche'n le templo, 16 nintzun e' octz tan jakle'n tetz Jesus:

—¢Nape'awit nin yik'ajshil yi na chitzan nitxa' tan tak'len?
¢Ba'n cXchijlo'?

Bene'n tzun tlol Jesus scyetz:

—Na, na wit, poro qui pe' na chisi'lej cyeru' yi jun xtxolbil
yitz'iba'nt cyen yina tal:

‘Ryos na ak'on cyajtza'kl yi e' nitxa' scyuch' yi e' tal ni' tan
cyak'ol chik'ajsbil tetz.” Ya'stzun yi xtxolbil yi tz'iba'nt
cyen, —stzun Jesus scyetz.

17 E' cyaje'n cyen tzun tiloltz, nin icy'tz. Cho'n tzun
tpone'ntz le aldey Betania. Ya'stzun baje't ak'baltz ta'n.

Yiskeje'n jun wi'ibX tan Jests
(Mr 11.12-14, 20-26)

18 Ttzun bantz le junt eklok, yi pakxe'n tzaj Jesds tnum, nin
saj we'j te'j the'. 19 Bene'n tzun tilol jun wi' ibX yi at tzi be'. Yi
bene'n klo' tan stzutle'n tzaj wutz, quinin jal jun lo'baj ta'n.
Ntin xak wi'nin. Nin oc tlol te jun wi' ibXa'tz:

—~Qui't cXwutzin sbne' opon tunintz, —stzun i' tetz.

Na el tzaj cunin yi yole'j le stzi', yi skeje'n yi jun wi' ibXa'tz.

20Yi quilol yi e' Xchusbe'tz yi xtxolbile'j, nin e' baj el yab te'j,
nin e'jaktz tetz Jesus:

—¢Xe'n tzuntz Ta', yi chin lajke'l nin nskej jun wi' tze'e'j? —
che'ch.

21 —Jun cu'n yol swale' nin tzitetz. Yi nink k'uke' ic'u'l
swe'j, nin qui'k tzicabej ic'u'l, xcyekwok tan banle'n e'chk
milawr chi na imban wetz. Ncha'tz ko quil tzicabej ic'u'l, ba'n
tzitalwok tetz yi wutze'j: ‘Cawle'n tzone'j, quilo'’k xe mar;’
nin ya'tz nin shne'-tz. 22Yi nink k'uke' ic'u'l te Ryos, tz'ak'lok
cyakil yi na icluchwok.

Yichijakol tetz Jesus yina' ak'on k'ej i’
(Mr 11.27-33; Lc 20.1-8)

23 Bene'n tzun Jesus le templo. Itzun te yi na tzan tan
chichusle'n wunak, nin e' opon yi e' wi'tz pale' scyuch' yi wi'
banl chiwi'yi e' judiy tan jakle'n tetz:

—¢At ptzun ak'ej tan chichusle'n wunak? ¢Na' nmak'on
ak'ej? —che'ch tetz Jesus.

24—Tbin jalu', bajx tzinjake' jun xtxolbil scyeru'. Kol cyalu'
yipuntil swetz, ncha'tz in swale' scyeru' yina' nmak'on ink'ej.
25 ;Na' site't k'ej k'ajtzun Wa'n Bautist tan je'sen a' chiwi'
wunak? ¢Ryos pe' ak'on tetz, nka e' tu' wunak? —chij Jesus
bantz scyetz.

E' baj xe'te'n tzun tan wolnewe'n squibil quib: “Kol kal
yi Ryos ak'on k'ej Wa'n, stale' sketz yi mbi tzuntz yi quinin
nkaban tane'n yi Xchusu'n. 26 Ej nin kol kal yi wunak tu' ak'on
k'ej Wa'n, ¢mbil chitxum wunak ske'j? na cyakil wunak na
cyocsaj yi elsanl stzi' Ryos k'ajtzun Wa'n,” che'ch squibil quib.

277alta'tz nin ben cyalol tetz Jesus:

—Cuquen, qui na pujx ka'n, —che'ch.

—Ko ya'tz cyajtza'’klu', ncha'tz in wetz, quil wal scyeru' na'
nma%(on ink'ej tan chichusle'n yi e' wunake'j, —chij Jesus
scyetz.

Yielsawutzil tetz yi cob cy'ajol

28 —I bin jalu', ¢mbi na chitxumu' te yi jun elsawutzile'j? At
junyajyiatcob cy'ajl. Nintzun taltz tetz jun scyeri cy'ajl: ‘Cun
ak'ujen wi cojbil.’ 29 Stza'wel tzun yi cy'ajl yaj: ‘Qui' ta', qui na
waj.” Poro le junt tkuj nintz, nintzun je' xtx'ixpul yi tajtza'kl,
nin bentz tan ak'un. 30 Ite'n nin xtxolbila'tz ben tlol tetz yi
junt cy'ajl. Stza'wel yi jun cy'ajla'tz: ‘Cu ta', nchimben.” Poro
quinin ben. 31T hinjalu', ¢na'scyetz jun scyeriyicob cy'ajola'tz
yi ban tane'n yi ca'wl yi taj? —stzun Jesus scyetz.

—I bin bajx, —che'ch.

—I bin jalu', jun cu'n yol na walnin scyeru', yi e' aj peyunl
cwent awer nak, yi chin cachi' nin e' Xchiwutzu', scyuch' yi
e' wi'tz bnol tetz, chocopon cyera'tz tk'ab Ryos. 32 Poro yi
e' cyeru', quil cho'cu' tk'ab Ryos. Na ja ulak Wa'n Bautist
tan xtxole'n scyeru' yi mbi'tz yi e'chk takle'n yi tajwe'n tan
chibnolu' tane'n, nin quinin nchibanu' tanen. Ma yi €' aj
peyunl cwent awer nak, yi chin cachi' nin e' Xchiwutzu', winin
e'ja cyocsaj, nin ja chiban tane'n. Nin ncha'tz yi e' wi'tz bnol
tetz, at e' yi nchiban tane'n. Poro lastum e'u’, na ja quilu' yi
mbi nchiban. Poro quinin nchitx'ixpuju' yi cyajtza'’klu'.

Jun elsawutzil scyetz yi e' ak'unwil yi juntlen cyajtza'kl
(Mr12.1-12; Lc 20.9-19)

33 “Quibit tzaju' yi junt elsawutzile'j: At jun yaj yi cu' tawal
uva tc'u'l jalaj tx'otx'. Nin oc pe'm te'j. Nin bnix jun pila' ta'n
kalenaele'tyit'a'al uva. Nin ncha'tz ja bnix jun xcyak'te' ta'n.
Yi bnixe'n, nintzun ben tk'ol yi jalaj luwara'tz tan ¢'mo'ni'n.
Bene'n tzun i'-tz joylaj tan pyaj.

34 “Ma yi k'abte'n cosech, nin e' ben Xchakol cobox Xchakum
tan ticy'le'n tzaj mu'xX tetz te yi cosech. 35 Poro yi e' c'amol
tx'otx', nin e' oc tan chitz'amle'n e' chakum, nin lo'on jun
cyan, nin junt quim cya'n, nin €' oc tan c'oxle'n junt tan c'ub.
36 Ya'stzun bantz te jun tira'tz. Pontzaj tlen bene'n Xchakol yi
taw luwar junt tx'akaj chakum. Poro yi e’ c'amol, nin e' octz
tan chibiyle'n chi e' ban scye'j yi bajx tx'akaj.

37 “Wi'tzbil tlen benen Xchakol yi taw luwar yi tetz cy'ajl,
na le wutz yi tetz tajtza'kl yi scyeke' Xchi' yi cy'ajol. 38 Poro
yi bene'n quilol yi e' c'amol yi cy'ajol, nintzun cyaltz squibil
quib: Je nocx tz'ule'j. Ya'stzun sc'o'ek cyen tibaj luwar. Ba'n
tcu'n kabiye' cu'nx tan kacambal ketz yi luwar.’ 391 nin tzun
cyulejtz. E' octz tan stz'amle'n, nin el cya'n tul luwar, nin cu'
chibiyoltz, —stzun Jesus scyetz.

40 Toque'n tzun Jesus tan jakle'n scyetz yi e' wi' banl wi':

—I bin jalu', yil tz'ul tzaj yi taw luwar, ¢mbil shani' scye'j yi
e' c'amola'tz?

41Saje'n tzun chitza'wel yi e' wi' banl wi':

—~Quil tz'el k'ajab i' tan chibiyle'n cu'n yi jun jilwutz wu-
naka'tz. Ej nin stk'e' i' yi luwar tan ¢'mo'ni'n scyetz junt
tx'akajt. Yi junt tx'akaja'tz, cupon chijatxol yi cosech, nin
scyak'e' tetz taw luwar, —che'ch yi e' wi' banl wi' bantz tetz
Jesus.

42Toque'n tzun Jesus tan talche'n scyetz:

—~Qui pe' na chisi'leju' yi yol Ryos yi tz'iba'nt cyen yi na tal:
Yi c'ub yi qui'c xac Xchiwutz yi e' bnol ca'l,
ya'stzun yi c'ub yi mas tajwe'n tan xcone'n.

Kajcaw txumul tetz yi xtxolbile'j.

Ej nin chumbalaj nin yi xtxumu'n i'’f

43 T bin jalu' yi eka'n tan yi xtxolbila'se'j i'tz: Cheleponu’
cwent Ryos, nin chocopon junt tx'akajt tetz chixelu'yiscyak'e’
tzatzin tetz Ryos. 44 1Inti yi jun c'uba'tz, alchok scyetz yil je'
tzotp te'j, sq'uixpok. Ncha'tz cyakil yi e' yil saj yi c'ub squibaj,
puch'ij cu'n Xchibne' ta'n, —stzun Jesus bantz scyetz yi e' wi'
banl wi'.

45Yi quibital yi e’ wi'tz pale’, scyuch’ yi e’ parisey yi e'chk
elsawutzila'se'j, nin el chitxum tetz yi e' te'n na tzan Jesus tan
chiyolche'n. 46 E' oc klo' tan stz'amle'n Jesus, poro nin e' xob
scyetz wunak na nsken cyocsaj wunak yi Jesus, i' jun elsanl
stzi' Ryos.

22

Yielsawutzil tetz jun quicyuj

1 Toque'n tzun Jesus tan xtxole'n coboxt elsawutzil scyetz
wunak:

2 “Je junt elsawutzile'j, yi na Xchaj yi na' scyetz e' yi ba'n
cho'c tajlal yi cmon Ryos: Oktz ka'n yi at jun wi'tz ajcaw. Yi
toque'n txkel yi cy'ajl, nin oc tan xtxumle'n jun balaj quicyuj.
3Yixtxumxe'n, nin ben Xchakol cobox Xchakum tan chichakle'n
yie' xtxocum. Poro quinin e’ ul.

4 “Chibene'n tzun Xchakol junt tir yi e' Xchakum tan talche'n
scyetz: ‘Ja che' imbiy cobox inwac¥, nin ncha'tz ja che' imbiy
coboxwawunyik'ansa'nche't. Ja bnix cyakil tukawa'. Nawaj
yil chu'lu' jalcu'n tan tilwe'n quicyuj,” Xchijwok sban scyetz,
stzun taw quicyuj. 5 Poro yi e' txocum yi na tzan chichakle'n,
quinin chicuji. Yi thital jun yi stziblala'tz, nin ben tan tilwe'n
xtx'otx'. Ma junt cho'n bene'n tan pyaji'n. ¢ Nin yi e' mas
xtxocum, nin e' oc tan chitz'amle'n yi e' Xchakum yi jun wi'tz
ajcawa'tz. E' oc tan chijisle'n, nin tan chibiylen cu'n. 7Yi
tele'n xtxum yi wi'tz ajcaw tetz, winin Xchi'che'n c'u'l scye'j.
Nin e' ben Xchakol yi e' tetz sanlar tan chibiyle'n cu'n, nin tan
toque'n t'inij k'a'kl cyakil yi tnum kale ate't. 8 Bene'n tzun tlol

T 21:42 sal118.22-23.

yi jun wi'tz ajcawa'tz scyetz e' Xchakum: ‘Ja wi't bnix cyakil
yi e'chk takle'n tan katzatzine'n te quicyuj, poro yi e'a'tz yi
nche' katxoc klo', qui'ct rmeril tan cyule'n na qui'c chixac.
9 Quibene'nk lakak e'chk Xchicy be' tan chitxocle'n tzaj alchok
jilwutz wunak yil cxnoj quen scye'j.” 10 Chibenen tzun yi €'
Xchakumtz lakak be', nin saj chimolol cyakil yi e' yi e' noj quen
Xchiwutz. At balaj wunak, nin at mal wunak e' baj opon cya'n.
Noj cu'n ca'la'tz cyak'un wunak.

11 “Te yi nsken chicham quib wunak, nin ocopon yi wi'tz
ajcawa'tz tan chixmaye'n. Nintzun ben tilol yi at jun yaj yi qui
weko'n tib tan be'chok tetz quicyuji'n. 12 Bene'n tzun tlol tetz:
‘Wamiw, ¢nxac ncXo'c tzaj tzone'j? na qui'c be'chatz at tzawe'j
tetz quicyuji'n.” Poro yi yaj, qui'c nin ben tlol. 13 Cawune'n
tzun yi wi'tz ajcaw scyetz yi e' Xchakum: ‘Ma jalu', c'alwok
cu'n tkan tu k'ab, nin jo'lwok len tzi'n tul tz'o'tz. Xch'ink, nin
skitx'nek xe te' tan q'uixc'uj,” stzun wi'tz ajcawa'tz scyetz.
14Bintzinin, wi'nin e' yi na tzan Ryos tan chimoxe'n tzaj, poro
qui'c mas yi e' yi Xchiclaxok,” stzun Jesus scyetz.

Yipwok yina ak'lij tetz César
(Mr12.13-17; Lc 20.20-26)

15 Toque'n tzun chitxumu'n yi e' parisey tan joyle'n puntil
yi Xe'nk Jjal til Jesus. 16 Nin e’ ben chichakol cobox cyuch' tan
yol tu Jesus, itzun cyaltz:

—Ta', na kil ketz yi qui'c nin mu'X la'jilu'. Ej nin na kil yi
xtxolbil cu'n na tuleju' yi xtx'olche'n xo'l yi tajbil Ryos. Quina
tzanu' tan xtxole'n ntin yi e'chk takle'n yi na chipek' wunak
te'j, na qui na xobu' tan talche'n paltil jun. Qui'c na ban mpe
atk k'ej yaj nka qui'c. 17 Cha'stzun te Ta', ja ku'l swutzu' tan
jakle'n jun kajtza'kl teru'. ¢Ba'n pe' lkak' yi pwok yi na tzan
César tan jakle'n sketz, nka qui'?

18 Poro jalcunin nachone'n Jesus te cyajtza'’kl, yi suble'n tu'
i' cyajbil. Cha'stzun te bene'n tlol scyetz:

—Chiwutz tuwu', chiplaj tuwu' yi na cyocsaj quibu' balaj.
¢Nxac na chitzanu' tan joyle'n puntil tan jalen wil? 19 Chichaj
tzaju' jun pwok swetz yi na cyak'u' tetz César, —stzun Jesus
scyetz.

Saje'n tzun cyak'ol jun pwok tetz. 20 Ma yi cwe'n xmayil
Jesus, nin ben jakol scyetz:

—¢Na' taw yi yubile'j yi at swutz, nin na' taw yi bi'aj yi banij
swutz?

21_—Tetz César, yi wi'tz ajcaw, —che'ch ban tzaj.

—Yi ko tetz César, ba'n cyak'u' tetz. Poro ncha'tz tajwe'n
Icyak'u' tetz Ryos cyakil yi tetz, —chij Jesus scyetz.

22Yi quibital xtxolbile'j, nin e' baj el yabtz te'j. Cyaje'n cyen
tzun quilol Jesus, nin e' ajtz.

Atjunttiritz'e’n
(Mr12.18-27; Lc 20.27-40)

23 Tte'n nin k'eja'tz yi cyopone'n cobox scyeri e' sadusey te
Jesus. Yi e' sadusey, quinin cyocsaj yi at junt tir itz'e'n Xchixo'l
alma'. Cha'stzun te ja cho'c tan joyle'n puntil tan pile'n Jesus:

24—Ta', talnak k'ajtzun Moisés yi kol quim chmil jun xna'n
yi ntaxk jal chinitxa', tajwe'n tan toque'n yi titz'un yi alma'
tetz chmil yi xna'n, bantz quil sotz yi xonli'. 251 bin jalu' Ta/,
at bin juk yaj, quitz'un quitzicy quib. Yi bajxnak nin cyok'bej
quib tu jun xna'n, poro yi ntaxk jal chinitxa', nin quim yi
yaj. Cha'stzun te toque'n xnan tk'ab yi titz'un yi kK'ajtzun
chmil. 26 Ite'n nin bana's tu ca'p, nin tu yi toxi'n. Baj elepon
cunin chmilil xna'n yi juk yaja's, yi quitzun quitzicy quib.
27 Wi'tzbil tlen quime'n xna'n. 28 Ma jalu' Ta', yi nink chitz'ij
junt tir chixo'l alma', ¢na' scyetz jun yi mero chmil nin xna'n
sbne'-tz chixo'l yi juk yaja'tz?

29 Saje'n tzun stza'wel Jesus scyetz:

—¢Nk'e'tz pe' xubse'n nchibanu' tan tu' yi qui na el chitx-
umu' tetz yi yol yi tz'iba'nt cyen, nin tan tu' yi qui na pujx yi
porer Ryos cya'nu'? 30 Na yil chitz'ij junt tir yi e' alma’, qui't
cyok'bej quib, nin qui't cyok'bej quib chinitxa'. Cho'n Xchibne'
cyetz chi quitane'n yi e' dngel, yi ate' tcya'j. 31 Inti xtxolbil te
itz'e'n Xchixo'l alma', ¢qui ptzun na chisi'leju’ yi yol yi alijt cyen
tan Ryos tetz Moisés? 32 Na, talnak i ‘I ina'tz in chiRyosil
Abraham, tu Isaac nin Jacow.” Nsken chiquim yi ox yaja'tz
yi talol Ryos yi yole'j. Na tzun Xchaj sketz yi qui sotznake'. Na
yi Kataj Ryos, i' kaRyosil, yi o' yiitz'o' scyuch'yi e' yi quimnak
chiwankil. Swutz Ryos qui'c nin jun wunak yi najk sotz, —
stzun Jesus scyetz.

33Yi quibital wunak yi xtxolbile'j, nin e' el yab te'j, na qui'c
mu'X paltil.

Yi ca'wlyimas tajwe'n tan kabnol tane'n
(Mr12.28-34)

34Yi quibital yi e' parisey yi nsken chilo'on yi e’ sadusey tan
Jesus, cwe'n tzun chimolol quibtz te'j. 35 At tzun jun Xchixo'l
yi e' pariseya'tz yii' jun tx'olol x0'1 yi ley Moisés, nin octz tan
jakle'n jun xtxolbil tetz Jesus tan pile'n i'. Itzun taltz:

36— bin jalu' ta', txo'l cyakil yi e'chk ca'wl, ¢na' scyetz jun
yimas tajwe'n tan kabnol tane'n?

37Saje'n tzun stza'wel Jesus tetz:

—TLok'aj yi aRyosil tetz cu'n awalma', nin tetz cu'n awa-
jtza'kl’ 38 Ya'stzun ca'wl yi mas tajwe'n tan banle'n tane'n.
39Ej nin ni'cu'n mu'X tal yi ca'p yi na tal: ‘Lok'we'yi e' wunak
chi na alok' awib atz.” 40 Yi cob ca'wle'j na jop cyakil yi e'chk

ca'wlyitz'iba'nt cyen tan Moisés, nin na jop chichusu'n cyakil
yie' elsanl stzi' Ryos tentz.

YiCristo i’ Tajcaw k'ajtzun Luwiy
(Mr 12.35-37; Lc 20.41-44)

41 Te yi ntaxk cha'j yi e' parisey, nin oc Jesus tan jakle'n yi
xtxolbile'j scyetz:

42— ;Mbina chitxum cyeru' te yi Cristo yi jun yi bixba'nt tan
tule'n? ¢Na' scyetz kamam cyen yi xonli'le chiwutz cyeru'?

—Cho'n at tulbil Cristo Xchixo'l xonl k'ajtzun kamam Luwiy,
—che'ch bantz tetz Jesus.

43 —Yi ko xonl tu' k'ajtzun Luwiy yi Cristo, ¢mbi tzuntz
yi talnak Luwiy Wajcaw tetz? Na je yol k'ajtzun Luwiy yi
tz'iba'nt cyen:

44 “Nin tal Ryos tetz Wajcaw:
C'olchen cu'n tzone'j le insbal,

jalen cu'n Icho'c e' acontr wa'n jak' awukan,” stzun Luwiy
L

tentz.
Yi yole'j ya'stzun alijt cyen tan k'ajtzun kamam Luwiy tan

porer yi Espiritu Sant. 45 Ma jalu', ko talnak k'ajtzun kamam
Luwiy ‘Wajcaw’ tetz yi Cristo yi bixba'nt tan tule'n, ¢mbi
tzuntz na cyalu' yi wunak tu'i', yi xonl tu' Luwiy i’

46Yi quibital yi xtxolbile'j, qui'c nin jun yol ben cyalol. Cya'l
jun nimsaj c'u'l tan stza'we'n nin yol i'. Jetza'tz tzun qui't e' oc
tan wak' ib tu Jesus.

23

Yitalol]jesus chipaltilyie' parisey scyuch'yie'tx'olol xo'l ley

iS6s
(Mr 12.38-40; Lc 11.37-54; 20.45-47)

1Toque'n tzun Jesus tan yol scyetz yi e' wunak, nin scyetz yi
e' Xchusbe'tz:

2«Yie'tx'olol xo'l yiley Moisés, scyuch'yi e' parisey, bixba'nt
che' tan xtx'olche'n xo'l yi ley Moisés. 3 Ba'n kol chixomu'
te chichusu'n. Chibne'u' tane'n yi e'chk ca'wla'tz. Poro quil
chixomu' te yi e'chk takle'n yi na chiban cyetz. Na yi e' cyetz,
ba'n na chicawun te jun takle'n, poro qui na chiban tane'n.
4 Chin al nin e'chk ca'wl yi na bixe' cyak'un, nin wi'nin na
chicawun tan cyoque'n wunak tan banle'n tane'n. Poro yi
e' cyetz siquier najk chiban tane'n mu'xk tal. 5 Cyakil yi e'chk
takle'n yi na chiban cyetz, i'tz ntin tan jale'n chik'ej Xchiwutz
wunak. Quilninu' yi cu'lbil yol Kataj yi ch'inlij wutz chiplaj,
nin yi c'alij te chik'ab. Nimte'n cu'n na cyulej. Ej nin quilninu'
chixbu'k txowi'n cyan. Chumam nin ju' na cyulej. Ya'stzun
na cyulej tan jale'n cyetz chik'ej Xchiwutz wunak. © Ej nin yi

Mo

* 22:44 sal110.1.

na bajij jun wa'a'n, ntin na cyaj cho'c jalen tzi'n quen tan
majle'n yibajx chem. Ej nin yi na chiban chimunl swutz Ryos
tulak e'chk sinagoga, ntin na cyaj chic'ole’ tibaj bajx chem,
tan jale'n chik'ej. 7Yi e’ cyetz, ntin na cyaj yi chin yut' cunin
chik'ajlan wunak scyetz. Ej nin wi'nin na chitzatzin yi na
a'lchij wutzile'n ta' scyetz.

8 “Ma yi e' cyeru’, quil chixomu' te jun ajtza'’kla'tz. Quil
cyak'u' ama'l scyetz wunak tan cyak'ol chik'eju’ yi na
chik'ajlan scyeru'. Na cyakil yi e' cyeru', quitz'un quitzicy
quibu’, nin ntina'tz jun chusul cyeru'i'tz yi Cristo. 9 Ej nin quil
cyalu' kataj scyetz alchok jilwutz wunak tzone'j wuxtx'otx'.
Najun ntzi' Kataj at, i'tz yi Ryos yi at tzi'n tcya'j. 10Quil cyak'u’
ama'l scyetz wunak tan cyalol scyeru' yi e'u' ajcaw, na jun
ntzi' Kajcaw at, i'tz yi Cristo yi suki'nt tan Kataj. 11Yie'yina
cyak' quib tetz chichakum yi e' mas, ya'stzun yi e' yi at mas
chik'ej swutz Ryos. 12Tz'ak'lok chik'ej cyakil yi e' yi na cyocsaj
quib juy, nin tz'elepon chik'ej yi e' yi na cyocsaj quib nim.

13“iLastum e'u’ tx'olol x0'lley Moisés, nin yi e'u’ parisey! Chi-
wutz tuwu', chiplaj tuwu' yi na cyocsaj quibu' balaj. Quibe'u'
tk'ab Ryos, nin na chitzanu' tan makle'n chiwutz yi e' mas yi
na cyaj cho'c tk'ab.

14“iLastum e'u’, na chiwutz tuwu', chiplaj tuwu' yi na cyocsaj
quibu' balaj! Na na chimajlenu' chica'l yi e' xma'lca'n, nin
tunin na chiben tcyen tuninu' tan nachle'n Kataj tan tewe'n
yiquilu'. Tan tu yi ya'tz na chibanu', tz'ak'lok mas chicawsu'.

15%Lastum e"u', na chiwutz tuwu', chiplaj tuwu' yi na cyocsaj
quibu' balaj! Na na chibenu' joylaj tan tocse'n chic'u'l wu-
nak tan chixome'n te cyeru' chichusu'nu'. Poro mas tcunin
na chitzanu' tan chipitle'n nin tul il. Na yi na chixom te
chichusu'nu', mas na chiben tul il cya'nu'.

16 “;Lastum e'u', na e'u’ q'uil chibe' wunak tane'n, poro jopij
wutz cyajtza'klu'! Na na cyalu' yi qui'c til jun yaj yi qui na el
cu'n te jilon yi ko ja xcon yi templo tetz stiwil yol i'. Poro ntin
sjalok til yi kol xcon yi pwok yi colij le templo tetz stiwil yol.
17 iChin yab nin cyajtza'klu'! Jopij wutz cyajtza'klu'. ¢Qui'c pe'
mas Kk'ej yi templo swutz yi pwok yi colij tu' le templo?

18 “Ej nin ncha'tz na cyal cyeru' yi qui'c til jun yaj yi qui na
el cu'n te jilon yi ko na xcon yi patbil tx'ixwatz tetz stiwil yol
i'. Poro at til ko quil tz'el cu'n te jilon yi ko ja xcon yi oy yi at
tibaj yi patbil tx'ixwatza'tz tetz stiwil yol i'. 19 E'u' yab. Jopij
wutz cyajtza'klu'. ¢Qui pe' na el chitxumu' tetz yi ni'cu'n xanil
yipatbil chitx'ixwatzu' tu yi oy yi na je' tibaj? 20 Na ko na xcon
yi altar tetz stiwil yol jun yaj, nk'e'tz ntin altar na xcon tetz
stiwil, ma na cyakil tu oy yi at tibaj. 21 Ncha'tz yi ko at jun
yaj yi na oc yi templo tetz stiwil yol i', nk'e'tz ntin yi templo

na xcon tetz stiwil, ma na ncha'tz Ryos, na cho'n najlij i' le
templo. 22 Ncha'tz yi ko at jun yaj yi na oc yi tcya'j tetz stiwil
yiyol i, ni'cu'n chij najk oc Ryos tetz stiwil yi yol i', na cho'n
c'olchij Ryos tcya'.

23 “;Lastum e'u’ tx'olol x0'l ley Moisés, nin yi e'u’ parisey! Na
chiwutz tuwu' chiplaj tuwu' yi na cyocsaj quibu' balaj. Na
cyak'u' chidiesmu' te yi tal ne'X cosech aniX, nin te yi alwenu'
yiat scyuch'u', nin na cyak'u' chidiesmu' te mu'X tal pumient
yinaxcon tetz chic'o'csbilu’, poro qui na chitzanu' tan banle'n
tane'n yi e'chk ca'wl yi mas tajwe'n. Mas ba'n tcu'n yi nink
cho'cu' tetz tz'aknak cun. Mas ba'n tcu'n yi nink tz'el nin
chik'ajabu’'tejunt wunak. Ejninmasba'ntcu'nyinink cho'cu’
tan joyle'n puntil tan k'ukewe'n chic'u'lu' te Ryos. Ba'n na
chibanu'yina cyak'u' chidiesmu' te chicosechu', poro ncha'tz
na taj banle'n tanen yi e'chk ca'wl yi mas tajwe'n. 24Yi e’
cyeru', e'u' q'uil chibe'wunak, poro jopij wutz cyajtza’klu'. Na
chitxa'tzaju' quic'a'u' tan qui bene'n jun tal ni' us tc'u'l. Na
Xchiwutz cyeru' xan kol baj cya'nu', poro qui tz'icy' scyeru' yi
na baj jun chin wutzile'n camey cya'nu'.

25 “ijLastum e'u' tx'olol xo'l ley Moisés, nin yi e'u' parisey!
Chiwutz tuwu', chiplaj tuwu' yi na cyocsaj quibu' balaj. Na
chixansaju' chilaku' tu e'chk chiplatuwu'. Chin tx'ajij cunin
na cyuleju' solte'j, poro yit'imbil yi at tc'u'l, alak' tu' tane'n, na
xkantzaj nink na cyaju'. 26 E'u' parisey, jopij wutz cyajtza'klu'.
Ma kol quil cyenu' e'chk ajtza'kla'tz, chin xansa'n nin tzun
sbne' chilaku'-tz swutz Ryos.

27« Lastum e'u'! Nayi e' cyeru' na cyocsaj quibu' balaj, poro
ni'cu'n e'u’ tu jun nichil alma'. Chin skoj nin tane'n yi solte'j,
poro yi tc'u'l nojnak tan bakil alma' tu e'chk takle'n cachi'.
28 Cha'stzun quitane'nu’, na cyocsaj quibu' balaj Xchiwutz
wunak, poro yi cyajtza'’klu' chin cachi' nin.

29 “jLastum e'u'! Na na chibanu' bamn te chinichil yi e’
k'ajtzun elsanl stzi' Ryos. Ncha'tz na cho'cu’ tan nuc'le'n quen
yubil yi e'chk chinichil yi e' balaj wunak, yi quimnake' tentz.
30 Nin na cyalu': ‘Yi ato'k ketz tul yi tiempa'tz yi cyoque'n yi
e' kamam kate' tan chibiyle'n yi e' elsanl stzi' Ryos, yi o' ketz
qui klo' nko'c tan chibiyle'n,” che'chu'. 31 Tan chiyolu' yi na
chiyolu', na Xchaj yi ni'cu'n cyajtza'klu' scyuch'’ e' biyolnaka'tz
yi €' biyon yi e' elsanl stzi' Ryos sajle'n tunintz. 32 Na ite'n
nin ajtza'kla'tz cy'a'n cya'nu'. Ba'n nin chixom ninu'-tz te'j tan
wi'tze'n. 33 Na chin juntlen nin e'u'! Quil che'lu' liwr tk'ab yi
jun chin wutzile'n q'uixc'uj yi banijt tetz cyeru'.

34T bin jalu', ate’ balaj inchakum, nin ate' balaj aj chusunl
tan xtx'olche'n xo'l yi wetz inchusu'n. Ya'stzun e'a's yi
nchiben inchakol Xchixo'lu'. Poro chocoponu' tan chibuchle'n.

At jujun yi Xchiquimok cyanu'. Ej nin at jujun yi jepon
chipajolu' swutz pasyon. Chocoponu' tan chibuchle'n lakak
sinagoga. Tunin chixomninu' tan makle'n chiwutz lakak
e'chk tnum. Sjalok quilu' tan paj. 35 Ncha'tz yi e'chk takle'n
cachi' yi bnixnak cyak'un yi e' chimam chite'u’, e'u' Ichojon
tetz. Na elnak chiXch'el yi e' balaj wunak cya'n. E'u’ Ichojon
cyakil yiil yi banake' cyen jetz yi quimle'nix Abel yi balaj nak
jalen yi quime'n Zacarias, yi cy'ajl Berequias, yi jun yi cho'n
quimen cya'n xo'l yi templo tu yi patbil tx'ixwatz.* 36 Jun
cu'n yol, chichoje'u’ cyakil yi ila'tz, yi bajij sajlenix tunintz,
chichojeu'yie'u'yi ate'u' jalu'.

YitalolJestus: “Lastum e'u’ aj Jerusalén”
(Lc13.34-35)

37 “jLastum e'un' aj Jerusalén! Na chisajle'nix tuninu' tan
chibiyle'n e' elsanl stzi' Ryos. Chisajle'nix tuninu' tan c'oxle'n
c'ub scye'j yi e' Xchakum Ryos yi e' ulak Xchixo'lu'. ijat lo' tir
el walma' tan chimoxe'n tzaju', chi na ban jun ti q'uitx tan
chimolche'n yi e' tal, tan cyoque'n jak' yi xicy'! Poro yi €'
cyeru' quina chic'ulu'. 38 Quil ninu'yi ca'l Ryose'j, tz'inunin tu'
tanen, na qui'c Ryos at. Ten cyaj tiloli' yi ca'le’j. 39 Ncha'tz in,
qui't quilu' inwutz jalen yil tz'ul yi tiempil yil cyalu': ‘K'ajshil
tetz yi june'j, yi tzan cwe'n mule'n. Bixba'nt i' tan Ryos tan
cawu'n,’ che'chu' sbne'.”T

24

Yi talol Jestis yi xitok yi templo
(Mr13.1-2; Lc 21.5-6)
1Tele'n tzaj tzun Jesus le templo. Te yi na chixon tbe’, nin
oc chiXkansal quib e' Xchusbe'tz xlaj tan Xchajle'n nin yi balajil
yitemplo tu yi e'chk balaj ca'l yi cwent yi templo. 2 Poro itzun
tal Jesus scyetz:
—¢Chumbalaj nin pe' yi ca'le'j yi na itilwok nin? Poro qui'c
tak’, na jun cu'n, xitok cyakil. Cyakil yi c'ub yi weko'n tib te yi
ca'le'j, qui'c nin jun yi qui'k cu' ch'uk.

Yie'chk techlyi shajok yi txant tan tule'n yi wi'tzbil k'ejlal
(Mr 13.3-23; Lc 21.7-24; 17.22-24)
3 Chije'n pone'n tzun wi Olivo. Te yi c'olchij Jesus, nin e’
?E[on e' Xchusbe'tz te'j chichuc cuntu’, nin e' octz tan jakle'n
etz:
—Ta', naklo'kaj yinink talu' sketz tona' Ibajij cyakil yi e'chk
xtxolbila'tz yi ntalu' sketz. ¢Mbi techl Xchaje'u' yi txant tan
stzajen wi'yi tiempe'j? —che'ch bantz tetz Jesus.

* 23:35 2Cr24.20-22. T 23:39 sal118.26.

4—Or tzitilwok, qui'k cxubsijwok, 3 na Xchijalok winin e' yi
scyale'yie'len cu'n Cristo, nin wi'nin wunak Xchixubsok cya'n.
6 Tzitbite' stziblal yi na tzan e'chk Imak oyintzi'. Quil cxe'lwok
yab te'j. Nin tzitbite' yi at tulbil mas Imak oyintzi'. Poro quil
cxe'l yab te'j, na tajwe'n cu'n yil bajij e'chk takle'na'tz, poro
nk'era'tz yi k'ejlal tan stzajen wi' yi tiempe'j. 7 Chocopon
e'chk Imak tnum tan oyintzi' scyuch' yi e' mas Imak tnum.
Tz'ocopon junt tnum tan biyle'n junt tnum. Sjalok we'j. Tz'ul
wi'nin yabil. Copon wi'nin e'chk coblajnob bene'n tzi'n wi
munt. 8 Poro yil bajij cyakil yi e'chk takle'na'tz, i'tz xe'tzbil tu'
yi q'uixc'uj yi at tulbil.

9 “Inti yi axwok itetz, xjatxlokwok cya'n Xchik'ab yi e' mal
wunak tan cyoque'n tan ibuchle'n. Xquimokwok cya'n, tan
tu' yi k'uklij ic'u'l swe'j. Xchi'chok chic'u'l cyakil wunak
tzite'j. 10Yil tz'ul yi jun tiempa'tz, at winin e' tzixo'lwok yi
¥chipakxok. Xchi'chok chic'u'l squibil quib. Nin e' te'n Xchijatxe'
quib squibil quib Xchik'ab chicontr. 11 Xchijalok wi'nin la’j
tzixo'lwok. Scyale' yi tetz Ryos yi chusu'n yi cy'a'n cya'n, poro
qui'. Chixubsok wi'nin wunak cya'n. 12 Sjalok wi'nin juchul
il. Chin xo'whbil nin shne'yi jun tiempa'tz. Na sjalok wi'nin €'
yina chixom swe'j tane'n yi qui't chipek' squibil quib. 13 Poro
cyakil yi e' yil tz'icy'pon yi e'chk takle'na'tz cya'n, Xchiclaxok.
14Yi nsken baj quibital cyakil jilwutz wunak bene'n tzi'n
wi munt yi jun stziblal yi txant tan tule'n Ryos tan cawu'n,
kalena'tz tzun tz'ul yi wi'tzbil k'ejlal.

15 “Tz'iba'nt cyen tak'un k'ajtzun Daniel, yi elsanl stzi' Ryos
tentz, yi at tulbil jun yaj yi chin cachi' nin, yi chin aj xitunl i'.
(Yie'yilcho'ctansi'le'n yixtxolbile'jlok tz'el chitxum tetz.) Yil
jepon txiclok yi juna'tz le ama'l yi chin xan nin, 16 ba'n tcu'n
yil che'l ojk cyakil yi e' yi najlche’' Judea. Ba'n tcu'n chiben
joylaj x0'l wutz tan cyewal quib. 17 Yil bitij yi tziblal yi ja
wi't oc yi yaj le luwara'tz, qui na taj Xch'iwe'n. Ko c'olchij jun
yaj tzica'l ba'n tcu'n tz'el ojk lajke’l. Ba'n tcu'n quil tz'oc xe
ca'l tan telse'n tzaj alchok takle'n. 18Yi e' yi ate' tan ak'un wi
cojbil, ba'n tcu'n quil chipakxij xe'ak chica'l tan ticy'le'n be'ch
cyetz. 19 jLastum yi €' prow xna'n yi ch'on wi' yil bajij yi e'chk
takle'na'tz! jLastum yie'xna'n yini' cu'n ni' scye'j! 20 Nachwok
Kataj tan qui noje'n quen yi ile'j te tiemp tetz che'w, nka tul
jun k'ej ujle'n. 21 Na tz'ul wi'nin q'uixc'uj. Jetz yi xe'tzbil tzaj,
txe'n cunin bajij jun q'uixc'yj chi yi juna'tz yi sbajok, ej nin
qui't Ibajij junt. 22Yi na tzan yi jun q'uixc'uja'tz, tz'ocopon
Kataj Ryos tan makle'n wutz, yi ko qui', cya'lnin jun nink clax.
Smakxokyijun q'uixc'uja'tz tan tu'yitz'elepon k'ajab scye'j yi
e'yitxa'ijche' ta'n.

23 “Ej nin at e' scyale": Yi Cristo cho'n at tzone'j,” nka ‘Yi

Cristo cho'n at chone'j.” Quil tzitocsaj chiyol. 24 Na at cyulbil
wi'nin wunak yi scyocse' quib tetz Cristo, nka scyale' yi e’
cu'n elsanl stzi' Ryos. Yi jun jilwutz wunaka'tz chixcyek tan
banle'n milawr tan chisuble'n wunak. Yi atk rmeril, chixub-
sok yi e' yi txa'ijche't tan Ryos, poro qui'c rmeril. 25 Cha'stzun
te na chintzan tan talche'n cyen yi e'chk xtxolbila'se'j tzitetz
tan qui ixubse'n. 26 Cha'stzun te kol cyal wunak tzitetz: ‘Cho'n
at yi Cristo wutzwutz,” acxbenchwok tan tilwe'n, na nk'era'tz
bintzi. Ej nin ko na cyal: ‘Cho'n at Cristo tul yi ca'le'j,” quil
tzitocsaj chiyol. 27 Na tech cu'n tib yil nu'l tzaj wetz, yi in yi
in Bajx Cy'ajol, na cho'n cu'n tzimbne' china ban yina cu'jun
xlak' cya'j, yi na xcye' tan xtxeke'n bene'n tzi'n. 28 Ncha'tz, je
junt elsawutzile'j: Yi na kil yi na chinil quib yi e' ku's tcya'j,
tech cu'n tib yi at jun txuc quimnak.

Yi mbi cu'n shajok yil tz'ul tzaj yi Bajx Cy'ajol
(Mr 13.24-37; Lc 21.25-33; 17.26-30, 34-36)

29 “Ej nin yil bajij yi e'chk q'uixc'uja'tz, tz'ocopon tz'o'tz
swutz yi kK'ej. Ej nin quil txekun yi xaw. Nin chu'l tx'akx
cyakil tx'uml. Syucank cyakil yi at tcya'j. 30 Kalena's tzun
chinquilnin cyakil jilwutz wunak, yi in yi in Bajx Cy'ajol.
Xchok'ok len yil chinquilnin yil chincu' ul tul noc sbak'. Nin
cy'an imporer wa'n tu ink'ej yil chincu'ul. 31 Xch'ink jun chun
nin chin wi' nin sbne'. Kalena's tzun che' inchak nin yi e'
weriindngel tan chimolche'n tzaj cyakil yi e' yi txa'ijche' yi ate'
bene'n tzi'n wi munt.

32 “Ba'n cxo'cwok tan xtxumle'n yi jun elsawutzile'j: Yi na
xe'tij jun wi' ibX tan xlumine'n na el katxum tetz yi txant tan
tucumule'n yi tiemp tetz tz'a'. 33Ni'cu'n shajok tzantzaj, na yil
tzitilwok cyakil yi e'chk techl yija wi't wal tzitetz, i'tz jun techl
yi txant tan wule'n. Yil tzitil yi e'chk techla'tz, ja tzun opon
txe' cyen cunin yi jun tiempa'tz. 34 Jun cu'n yol na walnin
tzitetz, quil chisotz yijun wek wunaka'tz jalen yil bajij yie'chk
takle'na'tz yi ja wi't wal. 35 Yi tcya'j tu wuxtx'otx' sotzok, poro
yiweri inyol tz'elk cu'n te'j. Quil sotz te'tz.

36“Poro cya'l nin jun yi nink tz'el xtxum tetz yi tona' lbajij yi
e'chk takle'ne'j. Quina el chitxum yi e' dngel tetz. Mpe ik yiin,
yiin Cy'ajol, qui na el intxum tetz, ma na ntin Intaj ilol tetz.

37 “Chi banak tentz, yi at tzaj k'ajtzun Noé, ite'n nin sha-
joka's yil nu'lt tzaj junt tir. 3 Na sajle'n, yi ntaxk saj yi abal tan
chisotzaje'n yi e' wunak, quinin cyocsaj yi at tulbil chicaws.
Na na chiwan len, na chuc'a' len nin na chitzatzin len te e'chk
balaj quicyuj. Ya'stzun quitane'n yi e' wunaka'tz yi toque'n
tetz Noé tul barc. 39 Qui na chibisun mu'x tal. Jalt cuntunin
chinachol yi xe'te'n yi abal tan chisotzaje'n. Ite'n nin Xchibne'
wunaka's yil nu'lt tzaj wetz junt tir, yi in yi Bajx Cy'ajol. 40Yil

tz'ul yi tiempa'tz, ko at cob yaj na chak'uj wi cojbil, ma'je'n
jun, nin scyajk cyen jun. 4! Ncha'tz ko at cob xna'n yi na
chichen, ma'je'n jun, ma yi junt scyajk cyen.

42«Eli'chlenteic'u'lyiat tulbil junk'ejlala'tz, nin quiilijita'n
yi mbi oril yil nu'l yi in wetz, yi in itajcawil. 43 Ej nin je junt
elsawutzile'j yi swale' tzitetz: Yi nink tz'el xtxum jun taw ca'l
tetz yi mbi oril tz'ul jun alk'om tan talk'e'n be'ch tetz, quil wit,
nin quil tak' ama'l tan toque'n alk'om xe ca'l. 44 Ncha'tz axwok
itetz, banwok cwent itib, na qui tz'icy' tzitetz yil nu'lt, yi in yi
in Bajx Cy'ajol.

Yi e’ chakum balaj, nin yi e' ploj
(Lc12.41-48)

45“Ma jalu' katxume' na' scyetz e' inchakum yi at cyajtza'kl,
yi e' yi ba'n kK'uke' inc'u'l scye'j. Ni'cu'n quitane'n chi tane'n
jun martoma' jun patrén yi na cyaj tan chiq'uicy'le'n yi e’
mos. 46Yil tz'ul tzaj yi patrén, chumbalaj nin Itil i' yi jun
martoma'a'tz yi at cyen, yi ko na tzan tan banle'n tane'n yi
e'chk tarey yi ak'ij cyen tetz. 47 Jun cu'n yol tz'ak'lok k'ej
jun martoma'a'tz, na tz'ocopon i' tetz ajcaw tibaj cyakil yi
ak'un. 48 Poro ko cachi' tajtza'kl jun martoma’, quil tz'oc tan
xtxumle'n yi tulbil yi patrén. 49Ntin tz'ocopon tan chibuchle'n
yi €' mos, nin tan xtxumle'n e'chk balaj wa'a'n tu xc'ala'i'n
Xchixo'l kbarel. 50Yil tz'ul tzaj yi patrén, qui cunin tz'icy' tetz.
51 Tz'ocopon tzun yi patrén tan biyle'n cu'n, nin tz'elepon
laju'nyitalma' tan bene'n le ama'l yi banijt scyetz yi e’ wunak
yi chiwutz tu' chiplaj tu' na cyocsaj. Wi'nin o'kl sbne’, nin
sbajk xitx'ul xi'il wi' tan bis o'kl.

25

Jun elsawutzil tetz lajuj xun

1“Te junt elsawutzile'j yi na Xchaj sketz yi mbi shajok yil tz'ul
tzaj Ryos tan cawu'n. At e' yi cho'n cu'n Xchibne' chi banake'
lajuj xun. Yilajuj xuna'tz nin e' ben tan Xch'iwe'n jun bu'j aj
quicyujinl. Cy'a'n len cantil cya'n tetz chitxekbil. 2 At o' scyeri
yie' xuna'tz yi chin list nin €', nin at o' yi qui'c mas cyajtza'kl.
3Yio'yi qui'c mas cyajtza'kl, ntina'tz aceit cy'a'n cya'n yi at tul
chicantil. Quinin ben mu'kt stz'a'pl cya'n. 4 Poro yi o' xun yi
list, ben chinojsal chicantil nin apart nin mu'X ben quicy'altz
ko Xe'n1baj yi at tul cantil.

5“Ttzun bantz, kale'n nin il cyule'n yi aj quicyujinl tu yi xicy
yitaw xun. Itzun bantz tan paj Xch'iwe'n, nintzun e' baj witlen
cyakil e'xun. 6 Poro e'chk nicy'ak'bal ninlo’, quibit yi na Xch'in
jun: ‘Je yixicy, yi taw xun tz'ul. Or, quibene'nk tan c'ulchen,
chij juna'tz ban tzajtz. 7 Chic'ase'n tzun yi e' xun, nin e' octz
tan nuc'le'n chik'ak'. 8Yi o' yi ploj cyajtza'kl, nin cyal scyetz yi

0'yi chin list nin e": “Tzitak'wok mu'X ketz te yi aceit yi cy'an
ita'n, na yi ketz kacantil tzan stzaje'n.” 9 ‘Qui',” che'ch yi o'a'tz
yichinlistnin €', ‘na kol kak' nin mu'X itetz te'j, quil tz'ak ketz,
nin quil tz'ak itetz. Ba'n tcu'n quibene'nk tan lok'che'n itetz
kale na c'aye't.” 10 Te yi Xcha'ke'n tzaj yi o' xun tan lok'che'n
cyetz chi'aceit, opone'n nin ban tetz xicytz, yi taw xun. Inti
yi 0' Xun yi at nin cyetz chi'aceit, nin e' xom quen cye'tz te
aj quicyujinl. E' oc xe ca'l, nin jopxij yi puert. 11 Buch tlen
cyoponenyio'-txunyie'Xcha'k tzaj tan lok'che'n aceit. Nsken
jopxij puert yi cyopone'n. ‘Ta')” che'ch, ‘ta’, jake'nu' puert
skawutz. Jake'nu' puert skawutz ta'.” 12 Saje'n tzun stza'wel
yitaw xun: ‘Qui', na qui wajske'n iwutz,” stzun i' bane'l tzajtz.

13“I binjalu', eli'ch len te icu'l yi at wulbil, na qui ilij yi mbi
k'ejil nka mbi oril yil nu'lt wetz, yiin yi in Bajx Cy'ajolL,” stzun
Jesus ban scyetz e' Xchusbe'tz.

Yielsawutzil te yi pwok yi ak'lij tetz chixajbil cobox yaj

14«“At e'yi ate' tk'ab Kataj yi cho'n cu'n Xchibne' chi banake'
cobox yaj te chixajbil yi tak' chipatron scyetz. Je xtxolbile'j:
At jun yaj yi at bembil joylaj tul junt tnum. Poro yi ntaxk
ben te pyaj, nin e' Xchak yi ' martoma’, nin cyaj jatxol yi pu'k
scyetzak tan cyoque'n tan negos te'j. 15Nin cyaj tk'ol o' mil tetz
jun martoma’, nin cyaj tk'ol cob mil tetz junt. Ma yi junt, jun
ntzi' mil pwok tak' tetz. Xom cyen tu' chixajbil te cyajtza'kl.
Yi cyaje'n cyen jatxol patréon yi pwok, nintzun ben i' joylaj.
16Yi jun yaj yi cyaj ak'ij o' mil pwok tetz, oci' tan lijensi'n, nin
cambaj o't mil ganans. 17 Ncha'tz yi jun yi cyaj ak'ij cobt mil
pwok tetz, cambaj cob mil ganans. 18 Ma yi jun yi cyaj ak'ij
jun mil pwok tetz xajbil, nin ben tan kople'n jun jul, nin cyaj
tewal yi pwok tul.

19 “Yi tele'n jun c'oloj tiemp, nin pakxijt yi chipatron,
nintzun octz tan banle'n cwent scyuch'. 20Yi tpone'n yi bajx
martoma/, cy'a'n yi o' mil xajbil yi cyaj cyen tk'ab tu yi o' mil
ganans. Nin tal tetz patron: ‘Ta’, je yi o' mil pwoke'j yi cyaj
tk'olu’' swetz. Ej nin je o't mil gananse'j,’ stzun i' tetz patron.
21 ‘Ba'n, chumbalaj nin mmaban tu mu'k yi nwak' tzatz. Ak
balaj ak'unwil. Nin ba'n k'uke' inc'u'l tzawe'j. Swak'e' mas
axajbil jalu'. Nque'n tzaj swe'j, katzatzink tzawuch',” stzun yi
patron.

22 “Ma yi tpone'n yi ca'p martoma’, yi cyaj ak'ij yi cob mil
xajbil, nintzun taltz: ‘Ta’, je yi cob mil inxajbil yi cyaj tk'olu’
swetz, nin je cobt mil gananse'j,” stzun i' tetz patron. 23‘Ba'n,’
chij patron, ‘chumbalaj nin mmaban tu yi mu'X yinwak' tzatz.
AX balaj ak'unwil. Ba'n k'uke' inc'u'l tzawe'j. Swak'e' mas
axajbil jalu'. Nque'n tzaj swe'j. Katzatzink tzawuch',” stzun
yi patrén bantz.

24«“Mayi tpone'n yi martoma'yi cyaj ak'ij junintzi' mil pwok
tetz, ja tal te patron: ‘Ta’, na el intxum tetz yi at macle'nu’, nin
chin tz'aknak cuninu' tan negosi'n, na na cambaju' cosechu’
kale qui na ak'uje'tu’. 25 Cha'stzun te ja chinxob teru' ta'. Ej
nin yi inxajbil yi cyaj tk'olu', cho'n ncu' imukul jak' tx'otx'. Je
pu'ku'e’j,” stzun yi martoma' bantz. 26 Yaj,” chij patrdn, ‘chin
cachi' nin awajtza'kl. Chin cy'aj nin aX. Elnakt atxum tetz yi
chin tz'aknak cunin in te e'chk negos, na ba'n na incambaj
e'chk cosech kale quina nak'uje't tan tawle'n. 27Ba'n tcu'n klo'
yi nink mme'l impu'k awa'n tan ¢'monin. Ja klo' incambaj
mu'X inganans te impu'k,’ stzun patron.

28 “Bene'n tzun tlol yi patrén scyetz yi €' mas wunak yi ate':
‘Majalu’, majwoklen yijun mil pwokyicy'a'nta'n, nin ak'wok
nin te yi jun yi ja jepon ju' yi tetz te lajuj mil. 29 Na alchok
scyetz yina xconsan yi mu'X yi ak'lij tetz, tz'ak'lok mas tetz, yi
quinin bajsbe'n tetz. Poro alchok scyetz yi qui na xconsaj yi
mu'X yi ak'ij tetz, tz'elepon ticy'le'n yi mu'X yi at tk'ab. 30 Inti
yijune'j yi quinin nma'w ak'un ta'n, elken pitij tzi'n tul tz'o'tz.
Tz'ok'ok, nin shajk xitx'ul xi'il wi' tan yi q'uixc'uj yi stije'.’

Yil bajij xtisya' scye'j cyakil wunak

31 “Ej nin yil nu'l tzaj tan woque'n tetz bajxom Xchiwutz
cyakil wunak, xomche' e' dngel swe'j. Chinc'olek tibaj jun
balaj c'olchbil, tan cawu'n. 32 Nin Xchimole' quib cyakil jilwutz
wunak yi ate' bene'n tzi'n wi munt, tzinwutz. Nocopon tzun
tan chijatxle'n. Cho'n tzimbne' chi na ban jun pstor tan
chijatxle'n len yi e' cneru' Xchixo'l e’ chiw. 33Yi e’ cneru' cho'n
chiben cyera'tzleinsbal. Mayie' chiw, cho'n chibenle inmax.
34 Kalena's tzun lwalnin scyetz yi e' yi ate' le insbal: ‘I bin
jalu', yi axwok itetz yi at banl Intaj tzitibaj, quisaje'nk swe'j,
bantz itopone'n tul yi balaj luwar yi banijt tetz itetz jetz yi
cwe'nle'n wuxtx'otx’. 35 Ba'n cxo'c tul jun luwara'tz, na yi
inquime'n tan we'j, ja itak'wok inwa'. Ej nin yi inquime'n
tan saktzi', ja itak'wok wuc'a’. In awer nak tane'n poro ja
itak'wok imposar. 36 Qui'c be'ch wetz, poro ja chinwekxij
itan. Yi in tzaj yabi'k, ja cxa’kwok tan inxajsen. Ej nin
yi woque'n xetze', ja cxa'’kwok tan inxajse'n xetze'” 37 Yil
quibityie'balaj wunaka'tz yi xtxolbile'j, Xchijake' swetz: ‘Poro
Ta', skawutz ketz, cya'l nkak'wit wa'u', nin cya'l nkak'wit
tc'a'u’. 38 Ncha'tz, skawutz ketz cya'l nXchajwit tibu' skawutz
chi awer nak tane'nu'. Cya'l nkak'wit posaru', nka be'ch teru'.
39 Skawutz ketz, cya'l nin yobte'tu’, nin cya'l nin oque'tu’
xetze', che'ch shne' swetz. 40Poro yiin wetz, yiin wi'tz Ajcaw,
swale' scyetz: ‘Jun cu'n yol na walnin tzitetz, yi e'chk pawor
yiibanwok cyen tan quich'eye'n alchok scyetz scyeri yi e' tal
prow witz'une'j, chiiina'tz na ibanwok pawor swetz.’

41 “Ma yi e' yi ate' le inmax swale' scyetz: Yi axwok itetz,
banijt icaws. Quitele'nwok swe'j. Quibene'nk tc'u'l yi chin
wutzilen k'ak' yi quinin bajsbe'n tetz, yi jun k'ak'a'tz yi banijt
tetz Bayba'n scyuch' yi e' tetz dngel. 42 Na yi axwok itetz
quinin itak'wok inwa' yi inquime'n tan we'j. Qui itak'wok
wuc'a' yi inquime'n tan saktzi'. 43Ja nicy'ak tan jakle'n mu'k
tal imposar tzitetz, poro quinin itak', na in awer nak tane'n
tziwutz. Qui'c be'ch wetz, poro quinin itak'wok swetz. Yi in
tzaj yabi'X, quinin acxa'kwok tzaj tan inxajse'n. Ncha'tz yi
atin tzaj xetze', cya'l acxopone't tan inxajse'n,” chinch shan
scyetz. 44 Poro yi e' cyetz scyale: ‘Ta’, cya'l nkilwit yi jak
quimu' tan we'j, nka tan saktzi'. Nin cya'l nkilwit yi jak
ocu' tan jakle'n posar. Ncha'tz cya'l nkilwit wutzu' yi qui'c
nin be'ch teru'. Nin qui'c nin jun tir yi nink nkil wutzu' yi
ilu' yabi'k, nka cho'nk atu' xetze'. Yi ya'tzk, ja klo' ko'c tan
Xch'eye'nu',” che'ch shne'.

45 “Itzun yi in wetz yi in Ajcaw, swale' scyetz: ‘Yi pawor yi
quiibanwok scye'j yi e' tal prow witz'une'j, itzun pawora'tz yi
qui ibanwok swetz,’ chinch sbne' scyetz.

46 “Cyakil yi e’ wunaka'tz, cho'n nchiben cyera'tz le jun chin
wutzile'n k'ak' yi quinin bajsbe'n tetz. Ma yi e' wunak yi e’
balaj swutz Ryos, Xchicambaj cyera'tz jun itz'ajbil yi quinin
bajsbe'n tetz,” stzun Jesus ban cyen.

26
Yi chijoyol puntil tan xtx'amxe'n Jests
(Mr 14.1-2; Lc 22.1-2; Jn 11.45-53)

1Yi wi't baje'n xtxolil Jesus cyakil yi e'chk xtxolbila'se’j,
nintzun taltz scyetz e' Xchusbe'tz:

2 —1 bin jalu', yi axwok itetz, elnakt itxum tetz yi cobte'n
k'ej tan xe'te'n yi k'ej Pasc, poro yi in wetz, yi in Bajx Cy'ajol,
ya'stzun chinjatxlij Xchik'ab wunak tan inje'n pajij swutz
pasyon, —stzun Jesus bantz scyetz.

3Inti yi e' wi'tz pale’, scyuch'’ yi e’ tx'olol x0'l yi ley Moisés,
scyuch' yi e' wi' banl chiwi' yi e' judiy, nin cu' chichamol
quibtz wutzk'anil yi ca'l Caifés yi wi'tz pale'. 4 Ya'stzun oque't
chitxumu'ntz yi Xe'n chiban tan suble'n Jesus tan xtx'amxe'n,
nin tan quime'n cya'n. 5 Cwe'n tzun chitxumultz:

—Ba'n tcu'n quil kanicy' quen te yiK'ej yi tz'ul, na quicunin
batz chijepon nil yi e' wunak tan kabiyle'n.

Yije'n kojij tz'ac'bil twi' Jesus
(Mr 14.3-9;Jn 12.1-8)

6Yi na tzan xtxumle'n yi e'chk takle'ne'j, chon at tetz Jesus
le ca'l Simon le aldey Betania. Yi jun Simona'tz, icy'nak yi
yabil te'j yi na bi'aj lepra. 7 Te yi at Jesus xe yi ca'la'tz, nin opon

Xkansal tib jun xna'n te'j. Cy'a'n jun tz'ac'bil ta'n yi na bi'aj
nardo. Wi'nin c'o'cal nin wi'nin jamel. Cho'n at tul jun balaj
cu'lbil yi alabastro bi'. Te yi c'olchij Jesus wi mes, nin je' kojol
yi xnana'tz yi tz'ac'bil xo'l wi' Jesus. 8 Yi quilol yi e' Xchusbe'tz
yi mbi mbajij, nin je' Xchiwutz, nin e’ octz tan yolche'n:

—Lastum yi tx'akxe'n tu' mban yi tz'ac'bile'j. 9 Ba'n tcu'n
klo'yinink mben c'a'y, nin yijamel jaklo'xcon tan quich'eye'n
yie'meba'.

10Yi thital Jesus chiyol, nintzun taltz scyetz:

—~Quil tzitak'wok bis te yi xna'ne'j, na yi je'j yi mban i’
swe'j, ba'n atit. 11Inti yi e' meba', ate' nin cyera'tz tzixo'lwok
cyakil tiemp. Poro yi in wetz, quil na'tij mas tzixo'l. 12Yi
tz'ac'bile'j yi wi'nin jamel, yi nje' kojol xo'l inwi', ja Xcon tan
nuc'le'n chan inwankil tetz quimichil. 13 Jun cu'n yol na
walnin tzitetz, kale tz'oque't xtxole'n yi balaj stziblal yi at
rmeril tan chiclaxe'n wunak, ncha'tz xtxolxok yi mbi cu'n
mban yi xnane'j. Xtxolxok tan tule'n tx'akx yi balajil yi
xnamne'j Xchic'u'l wunak.

Yi cwe'n xtxumul Judas tan jatxle'n Jesus
(Mr 14.10-11; Lc 22.3-6)
14-15Ttzun bantz, at jun scyeri yi coblaj Xchusbe'tz Jesus yi na
bi'aj Judas Iscariot. Nin ben i' tan yol scyetz yi e' wi'tz pale":
—¢Nicy'na' Icyak'u' swetz kol tzinjoy puntil tan xtx'amxe'n
Jesus cyanu'?
Nintzun cyak'junaklaj pwok sakal tetz. 16 Ninin cunin xe'tij
Judas tan joyle'n puntil yi Xe'n sban i' tan quich'eye'n tan
stz'amle'n Jesus.

Yiwi'tzbil tir yi chiwane'n Jestis scyuch’ e' Xchusbe'tz
(Mr 14.12-25; Lc 22.7-23; Jn 13.21-30; 1 Co 11.23-26)

17 Itzun bantz tul yi bajx k'ej yi na bajsij yi pam yi qui'c
xtx'amil, nin e' oc yi e' Xchusbe'tz Jesus tan jakle'n tetz:

—Ma jalu' Ta', ¢mbi na tal teru'? ¢Na'l kabene't tan nuc'le'n
yi kawa' tetz Pasc, tan kawane'n tuch'u'?

18 —Quibene'nk tnum, le ca'l yi jun yaja'tz yi ilijt nin ita'n.
Alwok quen tetz: ‘I nsaj tlol chusul ketz: Ja wi't opon oril tan
inquime'n, nin na waj lkawan scyuch' e' inchusbe'tz xe ca'lu/,
tan banle'n tane'n yi Pasc,” Xchijwok shan.

19 Chibene'n tzun yi e' Xchusbe'tz Jesus tan nuc'le'n yi jun
wa'a'na'tz tetz Pasc, chi ben alij scyetz.

20 Ttzun bantz yi toque'n akale'n, nin te yi c'olchij Jesus te
mes scyuch'yi e' Xchusbe'tz, 21 nintzun octz tan yol scyetz:

—Swale' nin tzitetz yi bintzinin, at jun tzixo'lwok yi
tz'ocopon tan quich'eye'n yi e' incontr tan intz'amlen, —
stzun Jesus scyetz.

22 Yi quibital yi e' Xchusbe'tz yi xtxolbile'j, wi'nin
chibisune'n, nin e' baj oc len tan jakle'n quen tetz Jesus,
itzun cyaltz:

—¢In pe' wetz, Ta'? —che'ch len bantz tetz Jesus.

23 —TI'tz jun tzixo'lwok yi na cxwanwok swe'j tul yi jun
platu'e’j. Tz'ocopon tan quich'eye'n yi e' incontr. 24 Bintzi,
tajwe'n tan tele'n cu'n te cyakil yi tz'iba'nt cyen swe'j, yi in
Bajx Cy'ajol, poro lastum yi yaj yil chinjatxon nin Xchik'ab
incontr. Ba'n tcun klo'yi qui'kitznaki'.

25 Toque'n tzun Judastz tan yol tetz Jesus, yi jun Judasa'tz yi
nsken xa'k tzaj tan c'aye'n Jesus:

—¢In pe' wetz, Ta'? —stzun i'-tz tetz Jesus.

—I aXa'tz, —chij Jesus tetz.

26 Te yi na chiwan, je'n tzun tcy'al Jesds jun pam, nin
tyoXintz tibaj. Kalena's tzun cwe'n piXultz, nin ben jatxoltz
scyetz e' Xchusbe'tz:

—]Je'j bajswoke'n. Ya'stzun inwankiltz tane'n.

27Te'n tzun tcy'al jun wastz, yi at quic'a’ tul. Yi wi't tyoXine'n
tibaj, nin ben tk'ol scyetz:

—Je'j c'ajwoke'n. 28 Na ya'tz inkch'el tane'n, na yil saj kojx
inkch'el, shixek jun ac'aj trat™ tan cuyle'n chipaj wi'nin juchul
il. 29 Poro swale' tzitetz, qui't lwuc'aj wetz yi t'a'al lo'baje'j,
jalen cu'n yil tz'oc Intaj tan cawu'n.

Yitalol Jestis yi stewe' Lu'yi na xom wi' te Jesus
(Mr 14.26-31; Lc 22.31-34; Jn 13.36-38)
30 Yi wi't stzajen wi' yi wi'tzbil chibitz, cho'n tzun
chibenentz wi Olivo. 31 Toque'n tzun Jesus tan yol scyetz:
—Tan yi e'chk takle'n yi shajok swe'j te akale'ne'j, xitok len
itajtza'kl, na at jun xtxolbil tz'iba'nt cyen yi na tal: ‘Copon
imbiyol yi pstor, nin yi e' cneru' chelepon xit’ 32 Poro yil
nitz'jj junt tir chixo'l alma', chimbajxpon wetz Galilea tan
ich'iwe'n, —stzun Jesus scyetz.
33 Poro yi thital Lu', nintzun taltz:
—Mpe nink xit cyajtza'kl yi ' mas tan qui chixome'n te'ju’,
poro yi wetz quil xit wajtza'kl.
34 —Jun cu'n yol Lu/, te yi ak'bale'j, yi ntaxk ok’ jun ajtzo’,
nsken awal ox tir yi qui xomquiX swe'j.
35—Ta', mpe nink chinquim wetz yil quim teru’, poro quil
wal yi qui xomij inwi' te'ju’, —stzun Lu' bantz tetz.
Ite'nin xtxolbila'tz cyal yi e' mas Xchusbe'tz Jesus.

Yitoque'n Jesus tan nachle'n Kataj le ama'l Getsemani
(Mr 14.32-42; Lc 22.39-46)

* 26:28 Si'leju' yi xtxolbil yi at le Glosario yi at wi'tzbil yi Ac'aj Testamente'j.

36 Quicy'e'n tzun Jesus, cho'n tzun cyopone'n scyuch' e
Xchusbe'tz le jun luwar yi na bi'aj Getsemani. Itzun ben tlol
Jesus scyetz:

—C'olchin quen tuwok tzone'j, jalen pe'’k nchimben tzaj tan
nachle'n Kataj.

37Ntin Lu' tu yi cob cy'ajl Zebedeo e' ben tcy'al. Xe'te'n nin
ban talma' tan txuknewe'n tan paj bis, 38 nin ben tloltz scyetz
yioxa'tz:

—Chin bis nin na nicy'an. Jalt nin tan inquime'n ta'n.
Nquentu'wok tzone'j tetz wuxk'ajlab. Quil cxwitwok.

39 Tele'n tzun Xkansal tib joylaj len mu'%, nin ben jokbal tib
wuxtx'otx' tan jakle'n Xch'eybil tetz tetz Ryos: “Ta’, ko at rmeril
Xit cu'nu' yi jun q'uixc'uj yi tx'aklij tzinwutz. Poro Ta', qui na
waj yi wetz wajbil, ma na i teru',” chij i' bantz.

40Yi pakxe'n tzaj Jesus scye'j yi 0x Xchusbe'tz, nsken chiwit.
Bene'n tzun tloli' tetz Lu":

—Lastum, qui'c nin plo' rmeril yi siquier nink jun or nink
mimuc'wok watl tetz wuxk'ajlab. 41 Elk iwatl, ej nin nachwok
Kataj tan qui ibene'n tul il. Poro bintzinin na el italma' tan
wuch'eye'n poro yi iwankil qui na xtx'aj.

42 Bene'n tzun Jesus le ca'p tir tan nachle'n Ryos, itzun
taltz: “Ta’, ilu' Intaj, yi ko qui'c nin rmeril tan wele'n tk'ab yi
q'uixc'yj yi tx'aklij tzinwutz, ilu' cu'n. Bane'u' tajbilu’ swe'j.”

43 Yi pakxe'nt tzaj junt tir Jesus, na chiwit len cu'n yi e'
Xchusbe'tz, na ocnakt quen tunin bow chin watl Xchiwutz.
44Qui'cnin oc tajal scyetz, nin bent tan nachle'n Kataj le toxi'n
tir. Ite'n nin yola'tz taltz tetz Kataj chi nsken tal. 45 Yi stzaje'n
wi'yi oracion, nintzun pakxij kale ate' cyent yi e' Xchusbe'tz. Yi
tpone'n, nin jilon nin scyetz:

—Ba'n cxwitwok jalu'. Ba'n cxuje'wok, ko ya'tz itajbil. Poro
yiin wetz, yi in Bajx Cy'ajol, ja wi't opon yi oril tan imbene'n
jatxij Xchik'ab yi e' juchul il. 46 Or tzije'n, quin, na je yi jatxol
wetz tz'ul tzi'ne'j.

Yibene'n Jestis pres
(Mr 14.43-50; Lc 22.47-53; Jn 18.2-11)

471 cunin na tzan Jesus tan yol yi tpone'n Judas te i'. Yi
Judasi'jun scyeriyi coblaj Xchusbe'tz Jesus. Xomche' jun c'oloj
wunak te'j, cy'a'’n len spar tu tze' cya'n. Chakijche' cyak'un e'
wi'tz pale' scyuch' yi e' wi' banl chiwi' e’ judiy. 48 Inti Judas, yi
c'ayin nin Jesus, nsken tal i' scyetz yi Xe'n shan i' tan Xchajle'n
Jesus scyetz. Je yoli'e'j: “Yijun yi tzintz'ube'n xak stzi', itzun
i'a'stz, nintzun chitz'amenu'-tz.” 4% Toque'n tzun Xkansal tib
Judas te Jesus, nintzun taltz:

—~Quech ta', —chij.

Nintzun bentz tan stz'uble'n xak stzi' Jesus.

50 —Wamiw, ¢mbi amantar swetz? —chij Jesus bantz tetz.

Chibene'n tzun niltz tan stz'amle'n Jesus, nin cu'
chitz'amoltz.

51 Toque'n tzun jun scyeri yi e' yi xomche'-tz te Jesus tan
jutene'n tzaj yi spar, nintzun octz tan biyle'n jun Xchakum yi
wi'tz pale’. Cho'n tzun noje'n cyen yi spar te Xchin, ninin el yi
Xchin, 32 Bene'n tzun tlol Jesus tetz taw spar:

—Col cu'n aspar le soc, na cyakil yi €' yi na chibiyon tan
spar, ncha'tz e', Xchibiylok tan spar. 53 ;Qui pe' na el atxum
tetz yi ko na waj, ba'n tzinjak cobox mil dngel tetz Intaj? Ninin
chu'ljalcu'n tan wuch'eye'n tan chibiyle'n e' incontr. 34 Poro
qui',nayikoya'tz, ;xe'ntz'el cu'n te yie'chk xtxolbil yi tz'iba'nt
cyen yi na tal yi tajwe'n yil bajij yi e'chk taklen yi na bajij
jalu'? —stzun Jesus tetz.

55Bene'n tzun tlol Jesus scyetz yi e’ mas wunak:

—¢Mbi Xac yi cy'a'n spar tu tze' cyanu' tan intz'amlen?
¢In pe' alk'om Xchiwutzu'? ¢Mbi tzuntz yi quinin cho'cu' tan
intz'amle'n te yi na chintzan tzaj tan chichusle'nu' le templo?
56 Poro yi e'chk takle'ne'j yi na bajij swe'j jalcu'n, tajwe'n cu'n
tan tele'n cu'n te'j, na tz'iba'nt cyen cyak'un yi e’ elsanl stzi'
Ryos tentz, yi ya'stzun sbajok.

Cyele'n tzun ojk cyakil yi e' Xchusbe'tz, nin Xchuc Jesus cyaj
cyen.

Yitpone'n ticy'le'n Jestis Xchiwutz e’ wi' banl wi'
(Mr 14.53-65; Lc 22.54-55, 63-71; Jn 18.12-14, 19-24)
57Intiyi e' tz'amol tetz Jesus, nin ben quicy'al Jesus Xchiwutz

Caifas yi wi'tz pale', scyuch' yi e' tx'olol xo'l yi ley Moisés,
scyuch' e' wi' banl wi' tetz tnum yi nsken chimol quib tu
Caifés. 38 Ma Lu', joylaj xom nin wutz chicoc yi e' tz'amol tetz
Jesus. Xom nintz scye'j jalen cu'n cyopone'n le ca'l yi wi'tz
pale'a'tz. Ocopon quen tu' Lu' wutzk'anil, nin c'olequentz
Xchixo'l €' aj ront cwent pale’, tan tilwe'n yi mbi cunin shajok
te Jesus.

39 Cyoque'n tzun yi e' wi'tz pale' scyuch' cyakil yi e' wi' banl
chiwi' e' judiy tan joyle'n puntil tan jale'n klo' til Jesus. List €'
tanjoyle'njun til, yije tu'klo' teklal, na yi cyetz cyajbil i'tz tan
tele'n cu'n swutz. 89 Wi'nin wunak e’ octz tan tak'le'n til Jesus,
poro apartlen chiclaracion. Poro wi'tzbil tlen jal cob testiw yi
cu' tu' chitxumul jun 1a'jil. 61Je chiyole'j:

—Yi yaje'j, kubitnak yi yol yi talnak: ‘Ba'n tzinxit cu'n yi
luwar yi wi'nin xanil, kale najle't Ryos; nin chinxcyek tan
xtxichaje'n tul ox ntzi' k'ej,” stzunx ban, —che'ch cob yaja'tz.

62Je'n tzun txiclok yi wi'tz pale’, nin octz tan yajle'n Jesus:

—¢Mbi tzuntz yi qui'c nin jun yol na awal tzaj tan acolol
awib? Bitnin awil yi na tzan tzaj xtxole'n, —stzun.

63 Poro yi Jesus, quinin ben stza'wel jun yol, cha'stzun te
jakol yi wi'tz pale' tetz:

—Swutz cu'n kaRyosil, yi itz' nin tetz, al tzaj swetz yi mero
bintzi. ¢1 pe aXa'tz yi Cristo, yi jun yi bixba'nt tan tule'n? ¢I pe'
aXa'tz yi Cy'ajl Ryos?

64—Tina'tz chinatal tzaju' swetz. Ejninncha'tz, swale' cyen
scyeru', Xchinquile'wu' yi c'olXchin xlaj Kataj Ryos, yi Kataj Ryos
yichin chamnin tetz. Nin Xchinquile'wu'yiin, yiin Bajx Cy'ajol,
yil nu'l tzaj junt tir. Cho'n nopon tzaj tcya'j tul noc sbhak', —
stzun Jesus scyetz.

65 Toque'n tzun yi wi'tz pale' tan rit'e'n cu'n yi tetz be'ch tetz
tan Xchajle'n scyetz yi qui'c xac yi yol Jesds swutz i', nintzun
taltz:

—Tan yi yole'j yi ntal yi yaje'j na tzan tan telse'n k'ej Kataj
Ryos. Qui tajwe'n mas stiw tan joyle'n til, na ja wi't quibitu' yi
jawi't el k'ej Kataj Ryos ta'n. 661 bin jalu', ¢mbi na cyal cyeru'
te xtxolbile'j? —stzun yi wi'tz pale' scyetz cyakil yi e' yi ate'.

—At tilx, tajwe'n tan quime'n, —che'ch.

67 Cyoque'n tzuntz tan stzuben quen t'a'al chitzi' twutz
Jesus, nin tan biylen. At cobox yi oc chilajol k'ab xak stzi'
Jesus, 68itzun cyaltz:

—Ko ax nin Cristo, al tzaj sketz na' ncXbiyon, —che'ch ban
tetz Jesus.

Yitalol Lu'yi qui xomij wi' te Jests
(Mr 14.66-72; Lc 22.56-62; Jn 18.15-18, 25-27)

69 Yi na tzan baje'n yi xtxolbila'se'j, yi Lu' cho'n c'olchij
wutzk'anil. Tpone'n tzun Xkansal tib jun xuntz te Lu'. Yi
xXuna'tz, mos tu'i'. Itzun taltz:

—Ncha'tz aX xomquiX te Jesus yi aj Galilea.

70 Poro yi Lu', nin juX tib, nin tal i' Xchiwutz cu'n cyakil
wunak:

—~Qui na el intxum te ayol, —stzuni'.

71Yi tele'n tzaj tzun klo' Lu' tzi puert, nintzun oc junt xun
tan yol scyetz cobox wunak yi ate'tz:

—Yiyaje'j, ' jun scyeri e' yi xomche' te Jesus yi aj Nazaret.

72Poro nin juX tib Lu' junt tir, nin tal:

—Sak swutz Ryos, qui wajske'n wutz te nocx yaja'tz.

73 At tzun cobox wunak yi ate' tzi puert, ej nin le rat, nin e’
oc chiXkansal quib te Lu' tan yol:

—Jun cu'n yol, aX jun scyeri yi e'a'tz, na tech cu'n tib te
cXjilon,—che'ch bantz tetz Lu'.

74—Sak swutz Ryos, nin ba'n chinquim yi ko nk'era'tz bintzi
inyol. Qui wajske'n wutz yi nocxa'tz.

I cunin na el tzaj yi yole'j le stzi' Lu' yi tok'e'n jun ajtzo'.
75Tule'n tzun tx'akx tc'u'l Lu' yi yol Jesus yi alijt tan: ‘Yi ntaxk

ok' jun ajtzo', nsken awal ox tir yi qui xomij awi' swe'j.’ Elen
tzaj nin ban Lu'. Wi'nin bisune'n. Wi'nin tok'e'n.

27

Yijatxle'n Jesus tk'ab Pilat
(Mr15.1; Lc23.1-2; Jn 18.28-32)
1Ttzun bantz yi tule'n skil, nin bixe' chitxumu'n yi e' wi'tz
pale’, scyuch' chibajxom yi e' judiy, yi mbi puntil cyulej
tan biylen cu'n Jesus. 2 Cwe'n tzun chic'aloltz, nintzun ben
chicy'al, nin €' jatxtz tk'ab Poncio Pilat, yi gobernador.

Yi quime'n Judas

3 Inti Judas, yi aj negos te Jesus, yi tilol yi nsken bixe' jun
c'oloj caws, wi'nin tzun bisune'n. Bene'n tzun i' tan tak'le'n
junt tir yi junaklaj pwok sakal scyetz yi e' wi'tz pale', scyuch'
chibajxom yi e' judiy. 4 Nintzun taltz scyetz:

—Chumam nin wil nminjuch tan paj yi ja ben inc'ayil jun
yaj yiqui'c nin noc til.

—Cuquen. Qui'c ketz tzawuch'. Nsaj cu'n bina'tz le awi', —
che'ch ban nintz tetz Judas.

5Cyaje'n quen tzun c'oxol Judas yi pwok le templo, nintzun
el ojkujtz. Je'n tzun Xinul tibtz jak' jun k'ab tze'. Bek'xe'n nin
bantz, nin quimtz.

6 Inti e' wi'tz pale’, nin e' bentz tan sicy'leje'n yi pwok, nin
cyaltz:

—Xanyinink kak' cu'n yi pwoke'j xo'l yi pwok yi na chamxij
tetz templo, na yi pwoke'j ja xcon tetz xo'c jun yaj tan jatxle'n
yituch' tk'ab quimichil.

7Bixewe'n tzun chitxumu'ntz tan lok'che'n jalaj tx'otx' tetz
jun bnol Xwok', tan xcone'n tetz chimukbil yi e' awer nak. 8 Ma
jalu' na bi'aj Tx'otx' Jamel Chich'. 9 Tan yi xtxolbile'j el cu'n te
yiyolyialijt cyen tan Jeremias, jun scyeriyi e’ elsanl stzi' Ryos
tentz. Je yol i'e'j: “Ntina'tz junaklaj pwok sakal Xchitz'ame'
te yi jun yi winin jamel. Lastum, na e' cu'n xonl Israel yi
ncu' chibixbal noc jamela'tz. 10 Ej nin tan yi junaklaj pwok
sakala'tz, ja chilok' yijalaj tx'otx' yi na bi'aj Xtx'otx'il Xwok' chi
cyajnak tlol Kajcaw.”

Yitpone'n Jests swutz Pilat
(Mr 15.2-5; Lc 23.3-5; Jn 18.33-38)
11Yi tpone'n ticy'le'n Jesus swutz gobernador, nintzun oc yi
gobernador tan jakle'n tetz:
—¢AX nin pe' chireyil yi e' judiy?
—Iina'tz, chi na tal tzaju' swetz, —stzun Jesus bantz tetz.

12Yi cyoque'n yi wi'tz pale’, scyuch' e' chibajxom yi e' judiy
tan tak'le'n til Jesus, qui'c cunin jun yol tal i'. 13 Cha'stzun te
toque'n Pilat tan jakle'n tetz:

—¢Qui pe' na awitnin yi awil yi na chitzan wunak tan jale'n
te akul?

14 Poro yi Jesus, qui'c nin na tal nin. Wi'nin tzun tele'n yab
yi gobernador te jun ajtza'kla'tz, nin quinin jal puntil ta'n yi
mbi shan.

Yi bixewe'n tan cwe'n biyij Jesus
(Mr 15.6-20; Lc 23.13-25; Jn 18.38-19.16)

15 At tzun jun ley yi gobernador, ilen na stzakplen jun pres
lakak k'ej Pasc. Yi cyajbil wunak ya'stzun na el tzakpu'n. 16 At
tzun jun pres yi bita'nt stziblal cya'n cyakil wunak, Barrabas
bi'. 17Ttzun bantz yi chichamo'n quib wunak swutz Pilat, nin
jaki'scyetz:

—¢Na'scyetz te yi coba'tz yil tzintzakplen le chiwutz cyeru'?
(I pe' Barrabas, nka i Jesus yi na a'lchij Cristo tetz?

18 Xcon yi jun bi'aj Cristo tan Pilat tan tele'n klo' chitxum
wunak tetz yi balajil Jesus, na nin el xtxum tetz yi opon
ticy'le'n Jesus swutz i' tan tu' yi wi'nin na chi'ch chic'u'l yi e'
wi' banl chiwi' e' judiy te'j.

191 cunin c'olchij Pilat tan xtxumle'n yi ko at til Jesus nka
qui', yitpone'njunajmantar tan txkel tan talche'n tetz: “Insaj
tlol txkelu' Ta', quil spit tibu' tan joyle'n til yi jun balaj yaja'tz,
na ma's at jun wutzicy' chin xo'whbil nin ban te yi jun yaja'tz,
chij txkelu' mban tzaj swetz.”

20Inti e' wi'tz pale’, scyuch' e’ chibajxom wunak, e' xcye' tan
jople'n quen chiwutz wunak tan c'uche'n pawor tetz Pilat tan
tele'n Barrabds liwr, nin tan biyle'n cu'n Jesus. 21 Toque'n tzun

junt tir yi gobernador tan yol scyetz wunak, nintzun jaktz
scyetz:

—¢Na' scyetz jun scyeri coba'tz tz'elepon liwr le chiwutz
cyeru'?

—Barrabds na kaj, —che'ch bantz.

22 —;Xe'n tzun kulej Jesus, yi na a'lchij Cristo tetz?

ChiXch'ine'n tzun cyakil wunak:

—iJeken swutz pasyon!

23—Poro ¢mbi tzun til? —stzun Pilat ban nin scyetz wunak.

Quinin chitza'wej. Ntin ja chiXch'in junt tir:

—iJeken swutz pasyon!

24Yi tilol Pilat yi qui'c rmeril tan yol scyetz, nin yi tele'n
xtxum tetz yi txant tan jale'n jun chin oyintzi', nin octz tan
xtx'ajle'n yi k'ab Xchiwutz. Ya'stzun tulejtz, tetz jun elsawutzil
yiqui'c paji' te yi quime'n Jesus. Itzun ben tlol scyetz wunak:

—NK'e'tz impaj wetz yi kol quim yi yaje'j, i'tz chipaju’. Na
tzinwutz wetz, qui'c til.

25 —iBa'n bin yi ko o' ajpaj te'j, nin ko chipaj kanitxa'
chicyakil! —che'ch ban nintz tetz.

26 Tele'n tzun stzakpul Pilat yi Barrabds, nintzun cawunin
itz tan toque'n biyle'n Jesus tak'un xicy'xab. Kalena's tzun
cawune'n nin i'-tz tan bene'n quicy'al sanlar tan je'n swutz
pasyon.

27 Toque'n tzun ticy'len Jesus cyak'un e' sanlar tpilta’. Yi
tocompone'n nin oc chic'opil quib yi e' mas sanlar te'j. 26 Nin
el quicy'al yi be'ch tetz Jesus, nin oc jun xbu'k cya'n yi txib
yubil. 29 Je cyak'ol jun coron tx'i'x twi', nin oc cyak'ol jun
tx'amij tk'ab, nintzun e' baj meje' cyentz swutz. Poro xcy'aklil
tu' e' ban cyentz. Nin cyaltz:

—Wi'nin k'eju’ Ta', na ilu' chireyil yi e' judiy, —che'ch.

30 Ncha'tz, e' oc tan stzube'n cyen t'a'al chitzi' twutz. Ma yi
tx'amij yi oc cyak'ol tetz, nin el chimajol, nin e' octz tan jabe'n
cun twi'. 31Yi ticy'e'n chipaj tan xcy'aklil te'j, nin el quicy'al
yijun xbu'k yi txib yubil, nin oc cyak'ol yi tetz be'ch tetz nintz.
Bene'n nin bantz cya'n tan je'n swutz pasyon.

Yije'n Jesus swutz pasyon
(Mr 15.21-32; L.c 23.26-43; Jn 19.17-27)

321 cunin na che'l tnum yi chic'ulul quib tu jun yaj aj Cirene
yi na bi'aj Simdén. Cwe'n tzun chitz'amol e' sanlar yi jun
yaja'tz, nin oc chipach'ul tzak' yi pasyon yi cy'a'n tan Jesus.

33 Cho'n tzun cyopone'ntz le jun luwar yi na bi'aj G6lgota,
yi na ele't Wi Bakil Wi'baj. 34 Ya'stzun e' oque't-tz tan suke'n
quen mu'X vinagr tetz, yi yuju'n tib tu jun tz'ac'bil yi chin c'a’
nin. Yije'n pilul, nin nachontz te'j yi chin c'a' nin, cha'stzun te
quinin bajtz ta'n.

35Te yi nsken je' cyak'un swutz pasyon, cyoque'n tzun yi e'
sanlar tan tx'ilu'n te be'ch tetz Jesus, na'l camban tetz. Tan
yi xtxolbile'j na el cu'n te'j yi tz'iba'nt cyen tak'un elsanl stzi'
Ryos yi talnak: “Ja cho'c tan tx'ilu'n te be'ch wetz, nin ja cu'
chijatxol ¥chiwutz.”™ 36 Nta'tz nin e' c'olecu'ntz tan q'uicy'le'’n
Jesus. 37Poro nsken wi't cu’ chitz'ibal cobox letrtz tan Xchajle'n
yi mbi til Jesus scyetz, nin je cyak'oltz twi'. Yi yol yi cu'
chitz'ibal i'tz: “Je Jesuse'j. I' chireyil yi e' judiy.”

38 Ncha'tz at cob alk'om yi e' je'-tz swutz pasyon xlaj Jesus,
jun le sbal, nin jun le max. 39 Inti yi e' wunak yi na chicy’'

cu'n, winin chixcy'akline'n quentz tetz Jesus. 40 Itzun na cyal
quentz:

* 27:35 sal22.18.

—Il aXa'tz, yiawalnak yiba'n cxcye' tan xite'n cu'n yi templo
nintanje'se'njunttir tul oxntzi'k'ej, colp cu'n tzaj awib swutz
pasyon, yi ko bintzi na awal yi aX nin cy'ajl Ryos.

41Ncha'tz yi e' wi'tz pale’, scyuch' e' tx'olol x0'l ley Moisés, €'
octz tan yol scyuch' yi e' parisey, nin scyuch' chibajxom yi e’
judiy. Nintzun chiyolbej te'j squibil quib:

42 —Ja xcye' tan tulse'n yos scyuch' wunak, poro i' tetx qui
na xcye'-x tan colpe'n cu'n tzaj tib. Yi ko bintzinin i' kareyil
yio' aj Israel, cu'ul tzun colpil tibxa'tz swutz pasyon. Ko ya'tz
shan, kocse' tzun yol i-tz. 43Yi ko k'uklij c'u'lx te Ryos, tz'ul
bin Ryosa'tz tan colpe'n cu'n tzajx. Yi najk pek' Ryos te'j, ja
klo' wi't oc Ryos tan Xch'eye'nx, wech na talnak yi Cy'ajl Ryos

"X,

44 Ncha'tz tzun tane'n jun scyeri cob alk'om yi ate' swutz

pasyon xlaj i', na xcy'aklin nin tetz.
Yi quime'n Jesus
(Mr 15.33-41; Lc 23.44-49; Jn 19.28-30)

45Itzun bantz, yi tpone'n chajcu'n K'ej, tz'o'tz nin tunin ban
wuxtx'otx' jalen cu'n tpone'n ox ch'ich' cu'lbe'n k'ej. Kalena's
tzun skiline'n. 46 Poro yi ntaxk skilin, ox ch'ich’ cu'lbe'n K'ej,
chin wi' nin Jesus ban tan yol: “Eli, Eli, ;lama sabactani?” Yi
na elepont jun yola'tz i'tz: “Ay Ta', ilu' inRyosil, ¢mbi tzuntz yi
nchincyaj tilolu'?”

47 At tzun cobox yi quibit yi yol Jesus, nintzun cyaltz:

—Na lo' tzan i' tan Xchakle'n K'ajtzun Elias, —che'ch bantz
squibil quib.

48 Lajke'l tzun bene'n jun tan ticy'le'n tzaj jun esponja, nin
cu' mu'ul tul mu'X vinagr, nin ben Xocbal swi'jun aj tan tak'le'n
Kklo' tetz Jesus. 49 Poro yi e' mas tuch’, nin ben cyalol:

—SKkile' bajx kol tz'ul Elias tan colpe'n cu'n tzaj, —che'ch.

50 Xch'ine'n tzun junt tir Jesds, quimich nin bantz. 51 Na
quim cunin Jesus yi je'n jakx yi xbu'k yi at swutz yi luwar
le templo yi chin xan nin. Cho'n xe'te'n tzaj swi'e'n jalen
tzkan. Cwe'n tzun jun chin coblajnob, ninin aj pax e'chk c'ub.
52Ncha'tz ate'chknichil alma' yininin je' c'abx, nin te yi nsken
itz'jj junt tir Jesus at e' alma' yi cyocsnak yi yol Ryos yi e' itz'ij
junt tir. 33 E' opon le tnum Jerusalén, yi tnum yi wi'nin k'ej
swutz Ryos. Ej nin at wunak yi quil chiwutz yi e'a'tz yi e' itz'jj
junt tir.

54Inti yi capitdn scyuch' yi e' yi xomche' te'j tan q'uicy'le'n
Jesus, yi chinachone'n te yi jun chin wutzile'n coblajnob, nin
yi quilol yi mbi cunin bajij, wi'nin chixobe'n, nin cyaltz:

—Jun cu'nyol, yiyaje'ji' Cy'ajl Ryos.

55 Ncha'tz at xna'n yi joylaj len na chixmayin tzaj. Yi e’
xnama'tz, ya'stzun yi e' xna'n yi e' xom tzaj te Jesus tan

Xch'eye'n yi tele'n tzaj i Galilea. 56 Xchixo'l yi cobox xna'na'tz,
at Lu'ch, Mat, ej nin yi Lu'ch yi chitxu' Jacow tu Xep. Ncha'tz
at chitxu' yi e' nitxajil Zebedeo.

Yi mukxe'n Jestis
(Mr 15.42-47; Lc 23.50-56; Jn 19.38-42)

57 Atjun yaj yi chin ric nin, yi cho'n najlij le thnum Jerusalén.
Xep bi'. Cho'n xomij wi'i' te Jesus. 58 Itzun bantz yi txant tan
toque'n akale'n, nintzun bentz tan jakle'n yi wankil Jesus tetz
Pilat. Inti Pilat, nintzun cawun nintz tan tak'len ama'l tetz.
59 Cwe'n tzaj tzun tcy'al Xep yi wankil Jesus, nin cu' tk'ol tul
jun xbu'k yi chin skoj nin, 60 nin bentz tan mukle'n tul yi tetz
nichil yi ac'aj cunin kopxle'nix wutz c'ub. Yi toque'n cyen yi
wankil Jesus tjul, oc cyen jun chin c'ub tan jople'n stzi' jul. Yi
mukxe'n cyen, aje'n nin ban tetz Xep xe ca'l. 61 Poro yi e' Lu'ch
Mat, tu yijunt Lu'ch, nta'ste'n nin e' c'olequentz stzi' jula'tz.

Yie'q'uicy'lomyie’cyqj tzijul

62Ttzun bantz le junt eklok, le sawr, nintzun e' ben yi e' wi'tz
ajcaw scyetz pale’, scyuch' e' parisey, tan yol tetz Pilat:

63 —Max c'u'lu' ta', ja ul tx'akxuj tkacu'l cobox yol yi alijt
cyen tak'un jun yaja'tz yi ntaxk quim. Talnaki" ‘Le toxi'n k'ej
nitz'ok junt tir Xchixo'l alma'’ 64 Ma jalu' ta', na klo' kaj shanu'
pawor tan chibene'n cobox q'uicy'lom tzi jul. Na klo' kaj yil
chicyaj tan q'uicy'le'n jalen cu'n tz'icy' yi ox k'eja'tz. Na quina
kajyinink chibenyie'Xchusbe'tzlak'bal tan telse'n tzaj wankil
tjul. Na kol tz'el tzaj cya'n, scyale' scyetz wunak yija itz'ij junt
tir Xchixo'l alma'. Pyor tcu'n sbne'yijuntla’jila'tz swutz yila'jil
yi alijt cyen ta'n.

65_—Quicy'aj nin binu' yi cobox sanlare'j. Chitxume'u' Xe'n
cyuleju' tan q'uicy'le'n tzi jul, —stzun Pilat bantz scyetz.

66 Chibene'n tzuntz tzi jul. Toque'n tzun jun techl cyak'un
tan Xchajle'n yi qui'c culjakxij. Nintzun e' cyaj cyenyie'sanlar
tan q'uicy'le'n yi jul.

28
Yititz'e'n junt tir Jesus Xchixo'l alma’
(Mr 16.1-8; Lc 24.1-12; Jn 20.1-10)
1Ttzun bantz yi nsken icy'pon jun k'ej ule'n, chin bixe' skil
nin te yibajxKk'ej te sman, yi chibene'n Lu'ch Mat tu junt Lu'ch
tan tilwe'n kale oc cyent yi wankil Jesus. 2 Na chopon cunin
yi yucane'n yi tx'otx’' tan jun chin wutzile'n coblajnob, nin
cu'ul jun &ngel cwent Ryos. Yi tpone'n yi dngel tzi jul, nin octz
tan patx'que'n len yi c'ub yi at tzi jul, nin cu' c'olchoktz tibaj.
3 Wi'nin litz'une'n wutz yi jun dngela'tz, nin yi be'ch tetz, chin
stumnin. 4Yi quilol yi e' sanlar yi xtxolbile'j, wi'nin chixobe'n,

ninin e' baj yentijtz ta'n. 3 Toque'n tzun yi dngel tan yol scyetz
e' xna'n. Itzun taltz:

—~Qui bin cxobwok, na na el intxum tetz yi na cxtzanwok
tan joyle'n Jesus, yi jun yi je' pajij swutz pasyon. 6 Qui'ct
at tzone'j. Ja wi't itz'ij junt tir; chi alijt cyen ta'n. Or itetz,
xmaywok cyen kale oc cyent. 7Ma jalu', quibenenk lajke'l
tan talche'n scyetz yi e' Xchusbe'tz yija wi't itz'ij junt tir Xchixo'l
alma'. Alwok scyetz yi bajxpon i' Galilea. Ya'stzun quilwit
wutz. Tina'tz cuntu' inyol yi tajwe'n tan walol tzitetz, —stzun
yi dngel ban scyetz.

8Yi quibital yi xna'n yi xtxolbile'j, lajke'l nin cyele'ntz tzi
jul. Cy'a'nt nin xo'wtz cya'n, nin cy'a'nt nin tzatzintz cya'n yi
chibene'n tz'itpuj tan talche'n stziblal scyetz yi e' Xchusbe'tz
Jesus. 9 Te yi na chixon tbe', Xchaj tib Jesustz Xchiwutz, nin tal
jun yos scyetz. Inti e' cyetz, nin oc chiXkansal quib te Jesus tan
c'u'laje'n, nin tan k'ale'n tkan.

10 —Quil cxobwok, ntin alwok quen scyetz e' witz'un yi
tajwe'n tan chibene'n jalen Galilea. Squile' inwutz chone'j, —
stzuni' scyetz.

Yi xtxolbilyi cyal e’ sanlar

11Te yi na chixon yi e' xna'n the', nin e' ben cobox scyeri e’
sanlar tnum tan tak'le'n part scyetz e' wi'tz ajcaw, nin scyetz
pale'. 12 Chibene'n tzun yi e' wi'tz ajcaw scye'j yi e' chibajxom
yi e' judiy tan xtxumle'n yi mbi cu'n chiban. Yi bixewe'n
chitxumu'n, nin cyak' wi'nin pwok scyetz e' sanlar tan qui
cyalol yi mbi bajij, 13 nintzun cyaltz scyetz:

—Ba'n cyalu': ‘Te yi na kawit lak'bal tzi jul, ja chopon yi €'
Xchusbe'tz Jesus tan telse'n tzaj yi wankil tjul,” che'chu' sban.
14 Ej nin kol tbit yi gobernador yi xtxolbile'j, kocopon tan
tocse'n c'u'li' tan qui toque'n tan chibuchle'nu', —che'ch e’
wi'tz ajcaw scyetz e' sanlar.

15 Saje'n tzun chitz'amol yi pwok nin e’ bentz tan talche'n
yimbi cunin txolij scyetz. Ite'n xtxolbila'stz na cyal yi e' judiy
jalu'.

Yie'bene'n Xchakol Jests yi e’ apostl
(Mr 16.14-18; Lc 24.36-49; Jn 20.19-23)

16 Inti yi e' Xchusbe'tz Jesus, nin e’ bentz jalen Galilea. E' je'
wi jun wutz yi alijt tan Jesus scyetz. 17 Yi quilol wutz Jesus,
nintzun e' cu' mejloktz swutz tan c'u'lajen. Poro ilenin at
cobox yi chicabej chic'u'l te'j. 18 Toque'n tzun Xkansal tib Jesus
scye'j, nintzun taltz:

—AK'lj wetz ink'ej tan cawu'n tcya’j, nin tan cawu'n
wuxtx'otx'. 19 Cha'stzun te quibene'nk chixo'l cyakil yi jilwutz
wunak bene'n tzi'n wi munt. Chuswoke' te weri inchusu'n;
nin banwoke' bautizar tan bi' Intaj, nin tan wetz imbi' yi in

Cy'ajol, tu yi bi' yi Espiritu Sant. 20 Chuswoke' yi tajwe'n tan
chibnol tane'n cyakil yi ca'wl yi alijt wa'n tzitetz. Ba'n k'uke'
ic'u'l yi xomchin tzite'j jalen yil tzaj wi' yi tiempe'j, —stzun
Jesus bantz scyetz. Amén.

YI BALAJ STZIBLAL YI CYAJNAK
CYEN STZ'IBAL MARCOS

Yi toque'n Wa'n Bautist tan txoli'n
(Mt 3.1-12; Lc3.1-9,15-17; Jn 1.19-28)
1Tbinjalu'yixtxolbile'j, i'tz yi Xe'n cu'n ban yixe'te'n yi balaj
stziblal tetz Jesucristo, yi Cy'ajl Ryos. 2 Cho'n cunin ban chi
tz'iba'n cyen tak'un Isaias, yi elsanl stzi' Ryos. Je yol i' yi alijt
cyentan:
“Yintaxk cXopon, bajx tzinchake' nin jun inchakum
tan nicy'se'n cyajtza'’kl wunak bantz chixome'n tzawe'j.”
3Ncha'tz tz'iba'nt cyen:
“Sjilonk jun tul jun ama'l tz'inunin tu’,
nin chin wi' nin sbne' tan yol,
nin stale' scyetz wunak:
‘Chinuq'ue'u’ cyajtza'’klu' chi na oc nuc'le'n jun balaj be'
yi at tulbil jun yaj yi at K'ej.
Cyenak nin tu' cyuleju’ cyajtza'klu',’ chij i' sbne',”
stzun Isaias ban cyen.”

4 Itzun topone'n tetz Wa'n Bautist le jun amala'tz yi
tz'inunin tu', nintzun oc tan xtxole'n scyetz wunak yi tajwe'n
tan chitx'ixpul cyajtza'kl, nin tan je'n a' Xchiwi' bantz stzaje'n
yi quil. 5 Wi'nin tzun e' wunak cwent Judea scyuch'’ yi e' aj
Jerusalén e’ baj opontz te'j tan xtxole'n quil. Nin baj je' a'-tz
Xchiwi' ta'n stzi' a' Jordan. 6 Ma yi be'ch tetz Wa'n banij tane'n
i'tz xi'il camey tu'. Ej ninyi c'albil i'tz tz'u'm tu'. Ej nin sac' tu'
baj ta'n, tu jun jilwutz cabil wunak txuc yi na jal wutz wutz.

7Ej nin je yol i'e'j yi talnak scyetz wunak: “At tulbil jun yi
at mas tetz K'ej tzinwutz wetz, na yi in wetz qui'c wetz ink'ej,
siquierk tan pujle'n wutz yi xajab. 8Yi in wetz a' tu' nje' wa'n
Xchiwi'u'. Ma yi jun yi at tulbil, stk'e' yi Espiritu Sant scyeru'.”

Yije'na'twi'Jests
(Mt 3.13-17; Lc 3.21-22)

9Ttzun bantz cho'n tzun tpone'n tzaj Jesus le tnum Nazaret,
cwent Galilea. Nintzun je' a' twi' tan Wa'n tzi a' Jordan. 10 Ma
yi je'n tzaj Xe a', nintzun ben tilol yi je'n c'apx yi tcya'j, nin
yi cwe'n mule'n yi Espiritu Sant twi'i'. Cho'n cunin ban chi
na cu'ul jun plomxX. 11 Bene'n tzun quibital yi jilone'n tzaj jun
tcya'j: “AX jun c'oloj incy'ajl, winin ok'le'n awutz wa'n. Na
chintzatzin tzawe'j.”

* 1:3 Mal 3.1;Is 40.3.

Yitoque'n pile'n Jestis

(Mt4.1-11; Lc4.1-13)
12Yi baje'n yi e'chk takle'ne'j, nintzun ben ticy'le'n Jesus tan
yi Espiritu Sant tul jun ama'l yi tz'inunin tu'. 13 Ca'wnak tzun
K'ej a'tijtz tul jun ama'la'tz yi tz'inunin tu' kale ate't smaron
txuc. Te yiati'le jun ama'la'tz, nin oc Satandas yi Bayba'n tan
pile'n. Mayie' dngel cwent Ryos, ate' nintz tan Xch'eye'n Jesus.

Yi xe'te'n Jests tan chichusle'n wunak
(Mt 4.12-17; Lc 4.14-15)
14Ttzun bantz, yi nsken oc Wa'n xetze', nintzun ben Jesus le
ama'l Galilea tan xtxolen yi balaj stziblal tetz Ryos. 15 Itzun
taltz: “Ja opon yi tiempil. Txant tan tule'n Ryos tan cawu'n.
Chitx'ixpe'n binu' cyajtza'klu', nin cyocsaju' yi balaj stziblal,”
chij Jesus ban scyetz.

Yitoque'n Jestis tan chimoxe'n tzaj yi cyaj caywil
(Mt 4.18-22; Lc 5.1-11)

16 Ttzun bantz, te yi na chixon Jesus tzi a' Galilea, nin e' ben
tilol Simon tu yi titz'un yi na bi'aj LeX. Na chitzan tan jo'le'n
nin chileb wi mar; na e' caywil.

17 —Xomen tzajwok swe'j, nin tzinchaje’ tzitetz yi Xe'n na
ban chicambaje'n wunak, —stzun Jesus scyetz.

18 Cyaje'n cyen tzun quilol yi chilebtz, nin e' Xom nintz te
Jesus.

19Ttzun ticy'e'n cu'n tzi mar, nintzun noj tpontz te Jacow tu
yititz'un yinabi'aj Wa'n. E' cy'ajl Zebedeo. Cho'n ate' tul barc
tan laque'n chileb. 20 Che' saje'n tzun Xchakoltz. Cyaj cyen tu
tzun quilol yi chitaj yi na bi'aj Zebedeo tul yi barc scyuch' e'
mos. Ma e' cyetz, nintzun e' xom nintz te Jesus.

Yiyaj yi at espiritu cwent Bayba'n twankil
(Lc4.31-37)

21 Cyopone'n tzun Jesus le thum Capernaum. Itzun le
jujun k'ej ujle'n, na oc i' tan chichusle'n wunak le sinagoga.
22 Winin tzun cyele'n yabtz te Xchusu'n, na ni'cu'n Xchusu'n
chi tane'n jun yaj yi wi'nin ca'wl tuch'. Na quinin oc tan
chichusle'n chi na chiban yi e' tx'olol x0'l yiley Moisés.

23 At tzun jun yajtz le sinagoga yi at jun espiritu cachi’'
twankil. Chin wi' nin ban tan yol, itzun taltz:

24 —;Mbi teru' skuch', Jesus aj Nazaret? ¢Ja pe' ulu' tzone'j
tan kaxite'n? Wajske'n wutzu'. Iilu'a'tz yi jun yi chin xan nin,
yi cho'n nsaju' te Ryos, —chij yi espiritu bantz.

25 _Xc'abnequen tu'. Cawle'n twankil yi yaje'j, —chij Jesus
ban nintz tetz.

26 Saje'n tzun colpuj yajtz, nin winin Xch'ine'n yi espiritu
cwent Bayba'ntz yi tele'n twankil. 27 Cyakil cu'n tzun wunak
e' baj el yabtz te'j, nin baj chijakoltz squibil quib:

—¢Mbi Xchusu'nil yi yaje'j? ¢ pe' jun ac'aj chusu'n? Na ba'n
na cawun scyetz yi e' espiritu cachi', nin na chiban tane'n, —

che'ch,
28 Jalcunin bene'n lo'on tulak e'chk tnum cwent Galilea yi

stziblal yi mbi cu'n ban Jesus.

Yitulenyostuji'Lu’
(Mt 8.14-15; Lc 4.38-39)
291tzun bantz yi wi't cyele'n tzaj Jesus le sinagoga, nintzun

e' opontz xe ca'l Lu' tu LeX. Xomche' Jacow tu Wa'n scye'j.
30 Ma yi xna'n, yi ji' Lu', coylij wi soc, na yabi'k tan k'a'’kL
Cyalol tzuntz tetz Jesus yi Xe'n tane'n i'. 31 Toque'n tzun Xkansal
tib Jesus te'j, nin je' stz'amol yi k'ab. Jalcunin ticy'e'n k'a'kl,
nin ule'n nin ban yos tuch'. Yi tule'n yos tuch’, nin octz tan
chic'ache'n Jesus.

Yi tule'nyos scyuch' wi'nin yabi'x tan Jests
(Mt 8.16-17; Lc 4.40-41)

32 Ttzun yi cwe'n K'ej, yi nsken wi't ben k'ej, cyopone'n
tzun ticy'le'n wi'nin yabi'X te Jesus, scyuch' wi'nin e' yi at
espiritu cwent Bayba'n chiwankil. 33 Tircu'n €' aj thum e' baj
nojtz tzi puert. 34 Nin winin yabi'k baj ul yos scyuch' tan
Jesus. Qui'c na ban mbi jilwutz yabilil at scye'j, ul yos scyuch'.
Ej nin ncha'tz quin tech nin espiritu cwent Bayba'n baj el
lajultz Xchiwankil wunak. Poro quinin tak' Jesus ama'l scyetz
yi e' espiritu cwent Bayba'na'tz tan chijilone'n tetz, na elnak
chitxum tetz yi na' scyetz i' Jesus.

Yitoque'n Jestis tan txoli'n lakak ama'l cwent Galilea
(Lc4.42-44)

35 Itzun bantz le junt eklok, chin tz'o'tze't nin wuxtx'otx’,
nin ntaxk picy'un, nintzun el tzaj Jesus nin ben le jun ama'l
yi tz'inunin tu' tan nachle'n Kataj. 36 Buch tlen chiben Simén
scyuch' coboxt tan joyle'n. 37 Itzun yi jale'ntz cya'n, nintzun
cyaltz tetz:

—Ta', at wi'nin wunak yi na chitzan tan joyle'nu'.

38 —Qui', quin ketz lakak e'chk tnum yi ate' naka'j tan
xtxole'n yi balaj stziblal scyetz, na ya'stzun nchinsaj te'j, —
chij Jesus ban scyetz.

39 Nintzun ben tan xtxolemn lakak sinagoga yi at lakak
ama'l cwent Galilea. Nin wi'nin espiritu cwent Bayba'n yi at
Xchiwankil wunak, e' el 1ajultz.

Yitule'nyos tujunyajyiat jun chinyabil te'j yi na bi'aj Lepra
(Mt8.1-4; Lc5.12-16)

40 Jtzun bantz, nin opon Xkansal tib jun yabi'X te Jesus. Yi
yabil yi atte'ji'tz jun jilwutz yabil yi na bi'aj lepra. Cwe'n tzun
mejlok swutz Jesus, nintzun taltz:

—Ta', ko na taju' ba'n tz'ul yos ta'nu' swuch', —chij i'.

41Tele'n tzun k'ajab Jesus te'j, nin oc macol. Itzun taltz:

—Ba'n, ba'n tz'ul yos tzawuch', —chij Jesus.

42 Na nin el tzaj yi yola'tz le stzi' Jesus yi tule'n yos tu yi jun
yabi'ka'tz. Qui'c nin mu'k lepra ban cyen te'j. 43 Taje'n tzun

%(chakol Jesus yi jun yaja'tz. Poro yi ntaxk aj, nin ben tlol Jesus
etz
44 ] bin jalu' yaj, cya'l tzawal nint yi mbi mbajij tzawe'j,

poro cun chaj awib swutz yi pale'. Nin ak'aj yi oy tetz yi alijt
cyen tan Moisés yi tajwe'n tan itk'ol yi axwok itetz yinaicy'yi
yabil lepra tzite'j. Slajluchaxk tzuntz Xchiwutz wunak yi qui'ct
yabil tzawe'].

45 Poro yi yaj, quinin cu tewal, na yi nsken el tzaj swutz
Jesus, ninin octz tan xtxole'n yi Xe'n cu'n tule'n yos tuch'.
Cha'stzun te qui't Xxon Jesus lakak thum, ma na cho'n xone'n
tulak e'chk ama'l tz'inunin tu' kale qui'cle't wunak. Poro yi
e' wunak ilenin e' opontz te'j. Na' cuntunin e' baj saje't lakak
e'chk ama'l.

2

Yitule'n yos tu jun yaj yi Xnukl cuntu' wankil
(Mt9.1-8; Lc 5.17-26)

1 Ttzun yi tele'n cobox k'ej pakxe'n tzun Jesus junt tir le
tnum Capernaum. Nintzun bitij stziblal yi cho'n at i' xe ca'l
2Jalcunin tzun chimolol quib wunaktz te'j. Qui't nin na chibaj
quen xe ca'l, tenlXche' cuntunin tzi puert. 3 Na tzun tzan Jesus
tan xtxole'n yi tajbil Ryos scyetz yi cyopone'n cyaj yaj yicy'a’n
jun yaj cya'n yi Xnukl cuntu' wankil. 4 Poro tan paj yi jun
c'oloj wunak yi tenlXche' tzi puert, quinin jal puntil cya'n tan
cyocompone'n te Jesus. Cho'n tzun chijentz wi ca'l nin el
quicy'al mu'xX te yi wi' ca'l tan cwe'n pone'n yi yabi'k swutz
Jesus. Xcon yi soc cya'n tan cwe'n pone'n. 3 Itzun yi tilol Jesus
yiXe'n cu'n K'uklij chic'u'l te i, nin ben tloltz tetz yi yabi'X:

—Witz'un, ja wi't cuylij apaj.

6 C'olXche' tzun cobox tx'olol x0'l yi ley Moisés. Ej nin yi
quibital yi mbi ben tlol Jesus tetz yi yabi'X, wi'nin ticy'e'ntz
Xchic'u'l. 7 “¢Nxac na talx yi yola'se'j? na ntin Ryos na xcye'
tan cuyle'n paj jun yaj,” che'ch len Xchic'u'l cuntu'. 8 Poro nin
nachon Jesus te yi mbi na icy' Xchic'u'l, bene'n tzun tlol scyetz:

—¢Nxac na icy' yi xtxolbile'j Xchic'u'lu'? 9 Na ¢na' scyetz qui'c
mas q'uixbel talche'n nin tetz jun Xnukl cuntu' wankil, i pe'": Ja
wi't cuylij apaj,” nkaipe': ‘Txiclije'n, cy'ajnin asoc, nin quilo'k
xe aca'l?” Cabil xtxolbil, ni'cu'n q'uixbel. 19 Poro yi in wetz, yi

in Bajx Cy'ajol, tzinchaje' scyeru' yi atink'ej tan cuyle'n chipaj
wunak, na je swale' tetz yi yabi'Xe'j:

11 —;Txiclije'n! Cy'aj nin asoc, nin quilo'k xe aca'l.

12 Lajke'l nintzun je'n txiclok yi yabi'X, nin Xchiwutz cu'n
cyakil wunak yi bene'n tcy'al yi soc. E' baj el yabtz te'j, nin
e' octz tan tak'le'n chik'ajsbil tetz Ryos:

—Cya'l nin na kilwit jun xtxolbil chi tane'n yi mbajij tzone'j,
—che'ch.

Yi saje’n moxol Jestis Levi
(Mt9.9-13; Lc5.27-32)

13Yi wi't baje'n yi xtxolbile'j, nintzun ben Jesus tzi mar.
Wi'nin wunak e’ opontz te'j, nin octz tan chichusle'n. 14 Poro
itzun yi na xon i', nin ben tilol jun yaj yi c'olchij kale na ele't
alcawal. Levi bi', cy'ajl Alfeo. Bene'n tzun tlol Jesus tetz:

—iYaj! Xomen tzaj swe'j.

Je'n tzun txiclok Levi, nin xomnintz te Jesus.

15 Itzun bantz, te yi na chiwan Jesus scyuch' yi e' Xchusbe'tz
xe ca'l Levi, ncha'tz ate' wi'nin elsanl alcawal scyuch' coboxt
juchul il tan wa'a'n scyuch'. Lmal chixone'n yi e'a'tz yi ate'-
tz. 16 Itzun yi quilol yi e' tx'olol xo'l yi ley scyuch' e’ parisey yi
cho'n na wan Jesus Xchixo'l yi e' elsanl alcawala'tz scyuch'yie'
mas juchul il, nintzun cyaltz scyetz yi e' Xchusbe'tz:

—¢Nxac na wan yi chusul cyeru' scyuch'yi e' elsanl alcawal,
nin scyuch'yi e' mas juchul iI? —che'ch bantz.

17Yi tbhital Jesus chiyol, nintzun ben tlol scyetz:

—Yie'yiqui'c chiyab, qui tajwe'n jun ajtz'ac scyetz. Poro yi
e' yabi'k, tajwe'n scyetz. Cha'stzun wutane'n wetz, na quinin
nnu'l tan chimoxe'n yi e' balaj, ma na i e' juchul il bantz je'n
chitx'ixpul yi cyajtza'kl.

Yi Xchusu'n Jests te yi muc'le'n we'j
(Mt9.14-17; Lc 5.33-39)

18 At jun tir yi na chitzan yi e' Xchusbe'tz Wa'n scyuch’'
chichusbe'tz yi e' parisey tan muc'le'n we'j, nintzun e' opon
cobox wunak te Jesus tan jakle'n tetz:

—Ma jalu' Ta', yi e' Xchusbe'tz Wa'n scyuch' yi e’ parisey, na
chimuc' jujun k'ej we'j. ¢(Mbi tzuntz qui na chixom yi e' teru'
Xchusbe'tzu' te yi jun leya'tz?

19Ttzun ben tlol Jesus scyetz:

—~Qui na yub yi ko na chibisun, nin ko na chimuc' we'j yi
e' Xtxocum jun aj quicyujinl yi at yi yaj Xchixo'l yi tz'ocopon
txkel. 20Poro yil tz'ul yi tiemp yil tz'el ticy'le'n yi taw xun, ba'n
tzun chimuc' we'j tan yi bis yi sjalok scyetz.

21 “Ej nin je junt elsawutzile'j yi na Xchaj yi na lab tib wetz
inchusu'n tu yi antiw chusu'n. Cya'l nin jun yi nink xcon jun
piX cha'bil yi txe'n cunin mu'xij tan lape'n jun be'ch tetz bu'yt.

Mas tcu'n mben lo'on yi katza'l. 22 Ncha'tz qui na xcon jun
bu'yt tz'u'm tan colche'n t'a'al uva yi watok cunin bnix, na yi
ko ya'tz, skatzok yi bu'yt tz'u'm tan tu' yi puc'un wutz yi t'a'al
lo'baj. Tz'elepon kojx yia'yiat tul, nin yi tz'u'm skatzok. Elnak
chitxumu' tetz yi ko watok cunin bnix t'a'al lo'baj, tajwe'n tan
cwe'ntulac'aj tz'u'm. Ncha'tz weri inchusu'n, xitok kol yuj tib
tu yi antiw chusu'n.

Yicyoque'nyie' Xchusbe'tz Jesus tan stzutle'n tzaj wutz triw le
junk'ej ujle’n
(Mt12.1-8; Lc6.1-5)

23 Ttzun bantz tc'u'l yi jun k'ej ujle'n, cho'n quicy'e'n cu'n
Jesus scyuch' e' Xchusbe'tz x0'l triw. Itzun yi na chixon yi
e' Xchusbe'tz Jesus, cy'ant nin stzutle'n tzaj wutz triw cya'n.
24Ttzun ben cyalol cobox parisey tetz Jesus:

—Ta/, tilninu' yi mbina chiban yi e’ Xchusbe'tzu'. ¢Mbi Xxac na
chiban yi e'chk takle'n yi qui'c cu tan kabnol le jun K'ej ujle'n?
—che'ch e' parisey bantz.

25 —;Qui pe' na chisi'leju’ yi mbi cu'n banak k'ajtzun Luwiy
yi saje'n we'j te'j scyuch' yi e' yi xomche' te'j? 26 ;Qui pe' na
chisileju’ yi mbi banak i' yi at tzaj Abiatar tetz wi'tz pale'?
Baj yi pam tan k'ajtzun Luwiy yi oyi'nt tetz Ryos, yi pam yi
qui'c klo' cu tan baje'n tan alchok jilwutz wunak, ma na ntin
e' pale'. Poro baj ta'n nin ben tk'ol scyetz yi e' yi xomche' te'].

27Ncha'tz tal Jesus scyetz:

—]Ja txumxij yijun k'ej ujle’'n tan xcone'n tetz wunak, na at
mas k'ej jun wunak swutz yi jun k'ej ujle'n. 28 Ej nin ncha'tz, yi
in wetz yi in Bajx Cy'ajol, in taw e'chk k'ej ujle'n, —chij Jesus
bantz scyetz.

3
Yiyaqj yi skej k'ab tan yabil
(Mt12.9-14; Lc 6.6-11)

1Ttzun bantz nin ocopon junt tir Jesus tc'u'l sinagoga. At
tzun jun yaj at-tz yi skej k'ab tan yabil. 2 Cyoque'n tzun yi e’
contr Jesus tan tilwe'n yi ko tz'ocopon i' tan tulse'n yos tuch'.
3Bene'n tzun tlol Jesus tetz yi yaj yi skej k'ab:

—Txiclin cu'n skanicy'al.

4Bene'n tzun tlol Jesus scyetz yi e' mas wunak:

—¢At pe' cu tan kabnol jun ba'n le jun k'ej ujle'n le chiwutz
cyeru', nka i yi e'chk takle'n cachi'? ¢At pe' cu tan koque'n il
te jun yaj yi jalt tan quime'n, nka qui'? ¢;Mbi na cyal cyeru'?
—stzun Jesus scyetz.

Cya'l nintzun jun nimsaj c'u’l tan yol. 5 Sajnak tunin yamp
wutz i' yi xmayine'n nin scyetz, na winin bisune'n tan paj yi
stze'tzal cyalma'.

Bene'n tzun tlol tetz yi yaj yi skej k'ab:

—Chich'bajlen ak'ab.

Yi tele'n Xchich'bal, ninin ul yos tuch'.

6 Itzun yi cyele'n tzaj yi e' parisey le sinagoga, nintzun oc
chitxumu'n scyuch' yi e' yi xomij chiwi' te Herodes, yi Xe'nk
chiban tan biyle'n cu'n Jesus.

Yi cyopone'n jun c'oloj wunak te Jesus tzi mar

7 Cyele'n tzaj tzun Jesus scyuch' yi e' Xchusbe'tz le sinagoga.
Cho'n tzun chibene'n tzi mar Galilea. Xomche' nin wi'nin aj
Galilea scye'j. 8 Na yi quibital yi ' wunak yi mbi cunin e'chk
takle'nbalajyina tzan Jesustan banle'n, nintzun e' baj opontz
te']. E'baj opon yi e' yi najlche’ le luwar cwent Judea, scyuch’
yi e' aj Jerusalén. Ncha'tz e' baj opon yi e' aj Idumea, scyuch'
yie'yinajlche' swutz len yi a' Jordan. Ncha'tz e' baj opon yi e’
yinajlche'le ama'l cwent Tiro tu Siddn. Cyakil yi e'a'tz, e’ baj
opon tan tilwe'n yi mbi na ban Jesus.

9 Cawune'n tzun Jesus scyetz yi e' Xchusbe'tz tan chibnol list
jun barc kalel c'olecu'nt, ko tzun chisaj nil wunak te'j. 10 Na
nsken quil yi e' wunak yi ul yos tan Jesus tu jun c'oloj yabi'x.
Cha'stzun te cyakil yi e' mas yabi'X e' baj opon niltz te'j tan
macle'n klo' yi be'ch tetz tan tulse'n yos scyuch'.

11 Ncha'tz yi quilol yi e' espiritu cachi' wutz Jesus, nin e’ baj
cu'n mejlok swutzi', nin chin chiwi' nin bantz tan yol:

—Ilu' yi Cy'ajl Ryos, —che'ch.

12Poro nin oc Jesus tan chimakle'n tan qui cyalol na' scyetz
1.

Yije'n xtxa'ol Jests yi coblaj Xchusbe'tz
(Mt10.1-4; Lc6.12-16)

13Yi baje'n yi xtxolbila'se'j, nintzun ben Jesus wi jun ju'wtz.
Yi tpone'n, nintzun e' saj Xchakol yi e' tetz tajbil tan cyoque'n
tetz apostl. 14 Che' bixbal tzun i' coblaj Xchakum nka apostl
tan chixome'n te'j, nin tan chitxolil yi tajbil Ryos. 15 Nin tak'
1' porer scyetz tan tulse'n yos scyuch' yabi'k, nin tan chilaje'n
lenyie' espiritu cwent Bayban le chiwankil wunak. 16Je chibi'
yi coblaj yi €' bixe' tan Jesus: Simon, yi Lu' na a'lchij tetz;
17Jacow, tu Wa'nyi tetz titz'un; e' cu'n cy'ajl Zebedeo. Nintzun
oc junt chibi' tan Jesus, i'tz Boanerges. Yi na elepont i'tz, yi
chin cham nin e’ tan yol chi na nilcan k'ancyok. 18 Ncha'tz
e' bixe' LeX tu Li'p ta'n, nin Bartolomé tu Te'y; ncha'tz Max,
tu Jacow yi cy'ajl Alfeo. Ncha'tz e’ bixe' Tadeo tu Simoén, jun
scyeri yi e' yi na xom chiwi' te yi partir yi na bi'aj cananista.
19 Ntcha'tz bixbaj i' Judas Iscariot yi jatxon nin Xchik'ab yi €'
contr.

Yicyalol wunak yi tetz Bayba'n yi porer yi na xcon tan Jests
(Mt12.22-32; Lc 11.14-23;12.10)

Itzun yi wi't baje'n yi xtxolbile'j, nintzun oc Jesds xe jun
ca'l scyuch’ yi e' Xchusbe'tz. 20 Nintzun e' opon junt tir jun
c'oloj wunak scye'j. Siquier e' wan nink tan chipaj yijun c'oloj
wunaka'tz. 21 Itzun yi quibital yi e' tajwutz Jesus yi ati' xe jun
ca'la'tz, nintzun e' opontz tan ticy'le'n klo', na le wutz yi cyetz
cyajtza'kl nsken oc yab twi'.

22 Ncha'tz cyal yi e’ tx'olol x0'l yi ley yi tz'iba'nt cyen, yi
cho'n chisaje'n Jerusalén: “Yi yaje'j, cy'a'n porer Beelzebu yi
Bayba'n ta'n. Nin tan yi porera'tz na xcye' tan chilaje'n len yi
e' espiritu cwent Bayba'na'tz,” che'ch.

23 Chisaje'n tzun Xchakol Jesus, nin octz tan talche'n jun
elsawutzil scyetz: “Qui'c xtxolbil chiyolu', na ¢ke'n slaj tib
Satanés stibil tib? 24 Ncha'tz kol choyintzin yi e’ wunak tc'u'l
jun tnum squibil quib, Xchixitok. 25 Ej nin ncha'tz jun najal yi
ko ntin oyintzi' cya'n, Xchixitok. 26 Ni'cu'n tzun tane'n Satanas,
yi ko contr stibil tib, i' te'n xite' tib Xchuc. Cha'stzun te qui'c
xtxolbil chiyolu'.

27 “Ej nin je junt elsawutzile'j: Yi ko chin cham nin jun yaj,
cya'ljunyinink xcye' tan majle'n len yi be'ch tetz xe ca'l. Ntin
at rmeril tan majle'n len yi be'ch tetz yaj yi ko bajx c'alxij.

28“Jun cu'n yol swale' scyeru': At cuybil chipaj yi e’ wunak.
Nin qui'c na ban yi mbi jilwutz il yi na chijuch, nka mbi e'chk
cachi' yol yi na chiyol. 29 Poro ko at jun yil tz'oc tan jisle'n yi
Espiritu Sant, qui'c cuybil paj tera'tz tetz ben k'ej ben sak.”

30 Tal Jesus yi xtxolbila's scyetz, tan paj yi ja cyal yi at jun
espiritu cwent Bayba'n twankil.

Yie'xtxu'Jesus scyuch'e'titz'un
(Mt 12.46-50; L.c 8.19-21)
31Yi nsken wi't bajij yi xtxolbile'j, cyopone'n tzun yi xtxu'
Jesus scyuch' yi e' titz'un tan joyle'n i'. Poro quinin e' ocopon
kale atite't. Mantar tu' ocopon te i'. 32 Nintzun cyal yi e' yi
c'olXche' naka'jil Jestuss yi na tzan joylen i'. Je chiyole'j yi cyal:
—Ta', yi xtxu'u' scyuch' e' titz'unu' ate' tzi'n, na chitzan tan
joyle'nu’, —che'ch.
33 Poro itzun saj tlol scyetz:
—¢Na' scyetz e' intxu', nin na' scyetz e' witz'un le chiwutz
cyeru'?
34 i(mayine'n tzuntz scyetz yie'yi c'olXche'-tz xlaj, itzun taltz
scyetz:
35 —Cyakil yi €' yi na chitzan tan banle'n yi tajbil Ryos,
ya'stzunyie' witz'un, ya'stzun yi e' wanub, nin ya'stzun intxu'
tane'n, —stzun Jesus bantz scyetz.

4

Yielsawutzil tetz ujul
(Mt 13.1-9; Lc 8.4-8)

1Toque'n tzun junt tir Jesus tan chichusle'n wunak tzi mar;
nin quintech nin wunak e' baj opontz te'j. Tan paj yi jun chin
c'oloj wunaka'tz, nintzun oc Jesus tul jun barc yi at tzi a'. Yi
c'olewe'n cu'n, nin jilon nin scyetz yi e wunak yi ate' cyen wi
samlicy'. 2Nintzun octz tan chichusle'n tan wi'nin elsawutzil.
Je jun scyeri elsawutzil yi xcon ta'n:

3 “Quibit tzaju' yi elsawutzile'j. Itzun bantz, nin ben jun
yaj tan Xchitle'n ij wi cojbil. 4 Poro te yi na tzan i' tan Xchitle'n
nin yi ij, at ij yi cho'n tpone'n q'uixpuj the'. Cyule'n tzaj tzun
ch'u'ltan sicy'le'n, nin baj cyak'un. 5 Nin at ij yi cho'n tpone'n
q'uixpuj wi c'ub kale qui'cle't mas piml tx'otx'. Jalcunin je'n
mule'n. 8 Poro yi je'n mule'n yi k'ej, skeje'n nin ban, na qui'c
ama'l tan tele'n mas yi ta'’kl. 7 Ej nin at ij noj cu'n xo'l tijal
tx'i'x. Poro yi tx'i'x jalcunin Xch'uye'n, nin xcye' tan c'osine'n
yi ujul. Cha'stzun te quinin wutzin. 8 Poro yi ij yi cho'n cwe'n
tul balaj tx'otx', ja je'ul, ja ch'uy, nin ja wutzin. Chumbalaj nin
ban cosech. Te jujun wi' tak' junaklaj bak'wutz. Nin at jujun
yi tak' oxc'al. Nin at jujun yi tak' jun cient bak'wutz 9 Ma jalu’'
ko na cyaju' tz'el chitxumu' tetz yi xtxolbile'j, cho'k binu'il tan
xtxumle'n,” stzun Jesus ban scyetz.

Tajwe'n tan koque'n il tan xtxumle'n e'chk elsawutzil
(Mt 13.10-17; Lc 8.9-10)

10 Ttzun yi stzaje'n wi' yi xtxolbila'se'j nin yi cyaje'n cyen
Jesus Xchuc, nintzun e' oc yi e' Xchusbe'tz scyuch' coboxt yi
xomche' scye'j tan jakle'n tetz yi mbi eka'n tan yi jun el-
sawutzila'tz. 11 Bene'n tzun tlol scyetz: “AK'ij itajtza'kl tan
Ryos tan tele'n itxum tetz yi e'chk xtxolbil te yi ca'wl i', yi
ewa'n cuntu' ta'n sajle'nix tunintz. Poro yi e' mas wunak,
qui na pujx cyan. 12 Na quil yi mbi na imban, nin na quibit
inyol, poro qui na pujx cya'n mbina elpont. Cha'stzun te ntin
elsawutzil na xcon wa'n Xchiwutz. Poro tan paj yi qui na cho'c
il tan xtxumle'n, qui na pujx cya'n yi mbina elpont. Cha'stzun
te quil chitx'ixpuj cyajtza'’kl, nin quil cuylij chipaj.”

Yitoque'n Jesus tan xtx'olche'n xo'lyi elsawutzil tetz ujul
(Mt 13.18-23; Lc 8.11-15)

13 Ncha'tz ben tlol scyetz: “¢Qui ptzun na el itxum tetz yi
jun elsawutzila'tz? Na ko qui na el itxum tetz, ;ke'n tzun
tz'el itxum tetz yi mas elsawutzil yi xconk wa'n tan ichusle'n?
14 Poro je puntile'j: Yi yaj yi awal ij, ni'cu'n chi i'-k jun tx'olol
x0'lyiyol Ryos. 15 Mayiij yi cho'n tpone'n q'uixpuj the'ni'cu'n
chi tane'n yi ' wunak yi na quibit yi yol Ryos poro jalcu'n na

ul Satands tan ticy'le'n len yi xtxolbil yi nsken quibit. 16 Ma
yi ij yi noj cu'n kale qui'cle't piml tx'otx’, ni'cu'n scyuch' yi
e' wunak yi tzatzin cu'n na quibit yol Ryos. 17 Poro qui na
chiquiwix, na yina ul pilbil cyetz, nka yi na chibuchlij tan paj
yi na cyocsaj yol Ryos, na chipakxij. 18 Ma yi ij yi noj cu'n xo'l
tijal tx'i'x ni'cu'n quitane'n yi e' wunak 19yi na quibit yol Ryos,
poro tan paj yina sotz chicu'l te yi e'chk bis o'kl yi at tzone'j wi
munt, nka tan paj yina el cyalma' te e'chk mebi'l, na xcye' tan
chipo'tze'n. Nin qui na chiwutzin. 20 Poro at wunak yi ni'cu'n
quitane'n tu yi ij yi cho'n cwe'n tul balaj tx'otx'. Na quibit yi
yolnin na cyocsaj cu'n. Ya'stzunyie'yina chiquiwix, ninyina
chiwutzin. At e'yini'cu'n e' tu yi ij yi tak' junaklaj bak'wutz.
Nin at e' yi ni'cu'n e’ tu yi jj yi tak' oxc'al bak'wutz. Nin at e’
yini'cu'n e' tu yi ij yi tak' jun cient bak'wutz,” chij Jesus ban
scyetz yi e' Xchusbe'tz.

Yielsawutzil tetz jun cantil
(Lc8.16-18)

21 Ncha'tz tal junt elsawutzil scyetz cyakil wunak yi ate'-tz
tzi a": “Cya'l nin jun yi cho'nk na oc jun cantil ta'n jak' jun
cajon nka jak' tx'ach, ma na cho'n na je' ch'imba'n tcya'j tan
txekune'n. 22 Na qui'c jun xtxolbil yi ewan cuntu'jalu' yi qui'k
skojan, nin qui'c jun xtxolbil yi qui na pujx cyak'un wunak yi
qui'k lajluchax Xchiwutz. 23 Ma jalu' ko na itaj tz'el itxum tetz
yi xtxolbile'j nque'nwok bin il tan xtxumle'n.

24 Ncha'tz tal Jesus scyetz: “Nque'nwok bin il tan xtxumle'n
yi xtxolbil yi na wal tzitetz, na quib yi na ibanwok tan
xtxumle'n, ite'n nin sbne' Ryosa'tz tan tak'le'n itajtza'kl, nin
mas tcu'n stk'e'. 25Na yi e'yil cho'c il tan jale'n mas cyajtza'kl,
sjalok cyajtza'kl. Poro yi e' yi quil cho'c il te'j, tz'elepon
ticy'le'n yi mu'X tal cyajtza'kl yi ja wi't jal cyan.”

Yielsawutzil te yi Xe'n na ch'uy jun wi' ujul

26 Ncha'tz tal Jesus scyetz: “Je jun xtxolbil yi na Xchaj sketz yi
Xe'n na tx'ixpuyj tajtza'kl jun yaj tan Ryos tan toque'n jak' ca'wl
i'. Ni'cu'n chi na oc cyen ij ttx'otx'". 27 Yi nsken oc cyen yi ij, na
aj yi awal tetz xe ca'l. Nin yi na el cobox Kk'ej Xchuc yi ujul na
je'ul, nin Xchuc na ch'uy. Poro yiyaj quina el xtxum tetz yi Xe'n
na ban. 28Yi puntil i'tz, Xchuc na wenkse'n tib yi ij ttx'otx'. Na
je'ul Xchuc, nin na ch'uy, nin na jal wutz. 29 Nin yi na skej, na
ben je'sanl tetz, na nsken opon tiemp tan je'se'n yi cosech.”

Yielsawutzil tetz bak'wutz muXtans
(Mt 13.31-32; Lc13.18-19)

30 Ncha'tz tal Jesus scyetz: “I bin jalu', ¢mbik xcon wa'n tan
Xchajle'n tzitetz yi Xe'n tane'n tajlal yi e' yi ate' tk'ab Ryos jalu'?
¢Mbik elsawutzil xcon wa'n? 31 Je jun elsawutzile'j: Ni'cu'n yi

tajlal yi e'yi ate' tk'ab Ryos chi jun bak'wutz muXtans yi na cu'
awij ttx'otx'. Na yijun tal bak'wutz muXtans, i'tz yi ij yi mas tal
ni' cu'n swutz alchok jilwutz ij. 32 Poro yi na awlij, na ch'uy,
nin mas na ch'uy swutz alchok jilwutz itzaj, na el k'ab, nin
Imak len wutz xak na ban, nin ba'n na chimujan ch'u'l txe',”
stzun Jesus scyetz.

Ntin elsawutzil xcon tan Jesus tan chichusle'n wunak
(Mt 13.34-45)
33TJa xcon wi'nin elsawutzil yi chin sensiy nin tan Jesus tan
chichusle'n wunak. Xomquen tu' te yi Xe'n tane'n cyajtza'kl.
34 Poro quinin xtx'ol xo'l scyetz, ma na ntin scyetz yi e'
Xchusbe'tz.
Yitanewe'n cyek'ek’ tu pak'bil mar tan Jesus
(Mt 8.23-27; Lc 8.22-25)
35Itzun te yi jun cwe'n k'eja's nin tal Jesus:
—Kicy'oken jalaj icy'en a', —stzun i' scyetz yi e' Xchusbe'tz.
36 Chicyaje'n cyen tzun yi e' wunak, nintzun e' ben Jesus
scyuch' yi e' Xchusbe'tz tc'u'l yi tal juy barca'tz kale c'olche't.
Ncha'tz at wunak yi e' xom nin scye'j tc'u'lak cyetz chibarc.
371tzun te yi na chixon wi a', xe'te'n tzun jun chin wutzile'n
cyek'ek'tz. Nintzun oc yi pak'bil mar tc'u'l barc. Jun tzunin
noje'n tan a'. 38 Ma Jesus, cho'n at tan watl xtx'u'c len yi barc.
Coylijj i', nin at cyen jun witz'. Cyoque'n tzun yi e' Xchusbe'tz
tan c'ase'n. Nintzun cyaltz tetz:
—iTa'l ¢Qui pe' na bisunu'? Na txant tan kabene'n mulk' xe

a'.

39 Je'n tzun txiclok Jesus, nin makxij yi cyek'ek' ta'n, nin
ncha'tz ben tlol tetz yi mar:

—iNumlen cu'n!

Tanewe'nninbanyicyek'ek’, ninncha'tz ban yi pak'bil mar,
qui't pak'xin.

40 Ttzun ben tlol Jesus scyetz yi e’ Xchusbe'tz:

—¢Nxac na cxobwok? ¢Nxac qui k'uklijj ic'u'l swe'j?

41 Wi'nin tzun cyele'n yabtz te yi mbi cunin bnix tan Jesus.
Itzun cyaltz squibil quib:

—¢Mbi eka'n tan yaje'j? na nicy't nin cyek'ek' tu mar na
quibit yi ca'wli', —che'ch bantz squibil quib.

)

Yi aj Gadara yi at espiritu cwent Bayba'n twankil
(Mt 8.28-34; Lc 8.26-39)

1 Quicy'e'n pone'n tzun Jesus le ama'l cwent Gadara yi at
jalajicy'enyia'. 2Nanin el tzaj cu'ntz tul barc yi tule'n tzaj jun
yaj te'j. At espiritu cwent Bayba'n twankil. Cho'n saje'n xo'l
picy kale na chimukxe't alma'. 3Na cho'n najlij yaj tulak e'chk



Marcos 5:4 94 Marcos 5:19

picya'tz. Cya'l nin jun najk xcye' cyen te'j. 4Na quin tech nin
tir c'alxij tkan tu yi k'ab tan caren, poro pak'lu'n cu'n na saj
ta'n. Cya'ljun yi najk xcye' cyen te'j. 5 Sk'ejl nin lak'bal, tu na
xon tunintz xo'lak wutz, nin xo'lak picy kale mukijche'talma’.
Tunin na Xch'in tunintz. Xchuc na biy tib tan c'ub. 6 Joylaj atit
i'yi bene'n tilol wutz Jesus. Lajke'l nin tule'n, nin cu' mejlok
swutz Jesus. 7 Chin wi' nin tzun i' ban tan yol:

—Jesus Cy'ajl yi Ryos yi at tzi'n tcya'j, ¢mbi teru' swuch'?
Swutz cu'n Kataj Ryos, quil chinxuxu', —chij i' bantz.

8Tali'yi yola'tz na nsken wi't ben tlol Jesus tetz:

—iEspiritu cwent Bayba'n, cawle'n twankil yaje'j!

9Nintzun ben jakol Jesus tetz:

—¢Mbi abi'?

—Yi wetz imbi' i'tz Legién, na wi'nin kaxone'n yi ato'
twankil yi yaje'j.

10 Wi'nin cwe'n chiwutz yi e' espirituja'tz tan qui cyele'n
laju'n tc'u'l yi luwara'tz. 11 Ate' tzun jun c'oloj boch tan wa'a'n
naka'j wutz txala'j. 12 Cwe'n tzun chiwutz yi e' espiritu cwent
Bayba'na'tz tetz Jesus, itzun cyaltz:

—Tak'e'u' ama'l sketz tan koque'n chiwankil yi e' boche'j.

13 Nin tak' Jesus ama'l scyetz.

Cyele'n tzaj tzun twankil yi yaj. Cho'n tzun cyoque'ntz
chiwankil yi e' boch. Inti e' bocha'tz, at 1o’ cob mil chixone'n,
nin baj el chitolil quib wutz kotx'. Cho'n cyopone'n xe a', nin
e' quimtz.

14Yi quilol yi e' pstor boch yi mbi cu'n bajij, cyele'n tzun
ojkuj tan bi'l xo'w. Nintzun ben lo'on stziblal cya'n tnum, nin
lakak e'chk aldey. Wi'nin wunak e’ baj ultz tan tilwe'n yi mbi
cu'n mbajij. 15Itzun yi cyopone'n te Jesus, nintzun quil yi jun
yaj yi at tzaj yi e' espiritu cwent Bayba'n twankil. C'olchij i,
nin sken oc be'ch tetz. Qui'ct yab. Sken ul yos tuch'. Winin
tzun cyele'n yab wunaktz te'j. 16 Cyoque'ntzunyie'yi quil tan
talche'n scyetz yi e' wunak yi e' baj opon, yi Xe'n cu'n tule'n
yos tu yi yaj yi at yi espiritu cwent Bayba'n twankil, nin yi
Xe'n cu'n chiquime'n yi jun c'oloj boch. 17Yi quibital wunak
yi xtxolbile'j, nintzun cu chiwutz tetz Jesus tan cyaje'n tilol yi
chiluwar.

18'Yi toque'n Jesus tul barc, nintzun cu' wutz yi yaj, yi el
yi espiritu cwent Bayba'n twankil, tan xome'n nin klo' scye'j.
19 Poro quinin tzun cuji Jesus. Nin ben tloltz tetz:

—~Qui' yaj, ba'n tcu'n quilo'k xe aca'l, nin txolaj scyetz e'
awajwutz yi Xe'n cu'n mu'l yos tzawuch' tan Ryos. Alaj scyetz
yiXe'n me'lk'ajab tzawe'j.

20 Nintzun pakxij yaj, nin oc tan xtxole'n lakak tnum cwent
Decépolis yi Xe'n cu'n tule'n yos tuch' tan Jesus. Yi quibital
wunak yi xtxolbil, wi'nin cyele'n yabtz te';.

Yitule'nyos tuyime'l jairo tuyi xna'n yi macon yi be'ch tetz
Jestis
(Mt 9.18-26; Lc 8.40-56)

21Ttzun bantz yi ticy' mule'n Jesus jalajicy' tzaj a' tul yi barc,
nintzun e' opon winin wunak te'j. Cho'n tzun cyaje'n cyen i'
tzi a' tan yol scyetz.

22Fjninteyiati'tzi a', tpone'n tzun jun yaj yi na bi'aj Jairo.
I'jun wi' banl wi' cwent sinagoga. Yi tpone'n te Jesus nintzun
cu mejloktz swutz. 23 Cwe'n tzun wutz tetz Jesus, itzun taltz:

—Ta', atjun inme'l, quimich tlen tu' atit. Max c'u'lu’. Benku'
swe'j tan je'n tk'olu' k'abu' twi' tan tulse'n yos tuch'.

24Nintzun ben Jesus te'j. Ncha'tz winin wunak e' xomnintz,
nin wi'nin chibitz'ol quibtz squibil quib.

25 At tzun jun xna'mn yi xomij Xchixo'l yi jun c'oloj wunaka'tz.
Nsken el coblajix yob yi qui na tane' yi xtx'ajo'n te'j. 26 Wi'nin
q'uixc'uj baj tijoltanyie'chktz'ac'hil yinsken cyak'yie'ajtz'ac
tetz. Nin nsken baj sotzal cyakil yi pu'k tan stz'aquen klo'".
Poro qui'c nin ntak’ tetz. Pyor tcunin tane'n yi yabliltz. 27 Poro
yi thital i' yi stziblal Jesus, nintzun oc pitol tib Xchixo'l wunak
tan tocompone'n wutz coc Jesus, nintzun oc macol yi be'ch
tetz. 28Naiyinaicy'tc'u'li',i'tz: “Tz'ul yos swuch' kol tzinmac
yi be'ch tetz,” stzun i' tc'u'l cuntu'. 29 Yi toque'n macol i' yi
be'ch tetz Jesus ninin makxij yi yabil, nin nachon i' te'j yi
nsken ul yos tuch'. 30 Poro yi Jesus nin nachon te'j yi nsken ul
yos tu jun tan yi tetz porer. Je'n tzun such'k'il tib, itzun taltz
scyetz yi e' wunak:

—¢Na' nmacon be'ch wetz? —chij Jests bantz.

31Poro itzun ben cyalol yi e' Xchusbe'tz tetz:

—Tilninu' jun c'oloj wunak yi na chibitz' quib te'ju’, nin na
talu': “¢Na' nchinmacon?” —che'ch e' Xchusbe'tz tetz.

32 Poro Jesus, nin aj nin wutz tan tele'n xtxum tetz yi na'
mmacon i'. 33 Wi'nin tzun xobe'n, nin wi'nin lucnewe'n yi
xna'na'tz, nanin el xtxum tetz yi mbi cu'n mbajij tei'. Toque'n
tzun Xkansal tibtz, nin cu' mejloktz swutz Jesus, nin tal yi mero
bintzi yi mbi'tz yitajbili' yi toque'n macoli' yibe'ch tetz Jesus.

34—Jawi'tul yos tzawuch' tan tu' yi mawocsaj yi chinxcyek
tan tulse'n yos tzawuch'. Ba'n cXa'j. Cheb cuntu' cXben. Qui't
saj junt tir yi ayablil, —chij Jesus bantz tetz.

351 cunin tzun na tzan Jesus tan yol tetz yi xna'na'tz yi tule'n
tzaj jun scyeri najal Jairo tan talche'n:

—Ta',yime'lu'ja wi't quim. Cha'tz, quil xuxu' mas yi chusul
ketz, —chij i' bantz tetz.

36 Poro yi thital Jesus yi mbi'tz yi chiyol, itzun ben tlol tetz
Jairo, yi wi' banl wi' tetz sinagoga:

—~Quil bisunu'. K'ukek c'u'lu’ te Ryos.

37 Quinin c'ul Jesus yi nink xom nin junt scye'j, ma na ntin
Lu', tu Jacow tu Wa'n, yi titz'un Jacow. 38 Yi cyopone'n xe
ca'l Jairo, yi wi' banl wi' cwent sinagoga, nin yi tilol Jesus yi
tx'ujte'n tu yi bis o'kl yi na tzan, itzun taltz:

39 —¢Nxac na chibisunu'? ¢Mbi tzuntz na chok'u'? na nk'e'tz
quimich mban yi xun, watl tu' na ban te'tz, —chij Jesus.

40 Poro yi e' wunak, tze'e'n tu' ' ban te yol Jesus. Cawune'n
tzunJesustan cyele'n tzaj cyakil yie' wunak yi ate' xe ca'l. Ntin
tak' ama'l tetz yi taj Xtxu' xun tan xome'n cyen te'j kale atit yi
xun yi nsken quim. Ncha'tz e' xom quen yi e' yi xomche' nin
te'j. 41Je'n tzun stz'amol Jesus yi k'ab yi xun, itzun taltz:

—Talita, cumi— yi na elepont: “Tij, txiclije'n.”

42 Na nin tal Jesus yi yola'tz yi je'n txiclok yi xun, nin Xontz.
Yi xuna'tz at tul coblaj yob. Wi'nin cyele'n yab wunak te yi
mbi cu'n bajij. 43 Poro nintzun cawun Jesus scyetz tan cya'l
cyalnint yi mbi cu'n bajij. Ncha'tz tal scyetz tan cyak'ol chan
wa' yi xun yi ul yos tuch'.

6

Yi xa'ke'nt Jesus Nazaret
(Mt 13.53-58; Lc4.16-30)

1Yi wi't bnixe'n yi e'chk xtxolbile'j, nintzun aj junt tir le tetz
tanum. Nin e' xom nin e' Xchusbe'tz te'].

2 Itzun le jun Kk'ej ujle'n, nintzun oc Jesus tan chichusle'n
wunak le sinagoga. Yi quibital wunak yi chusu'n yi tak' i,
wi'nin tzun cyele'n yabtz te'j.

—¢Xe'nnjal tajtza'kl yi yaje'j? ¢Qui bi chusu'nil yi cy'a'n ta'n,
nin Xe'n na xcye' tan banle'n milawr? 3 Na se'ol tu'i'. Tal
Lu'ch tu'i'. Nin yi e' titz'unx i'tz nocx Jacow tu nocx Xep tu
Judas tu Simoén. Nin ncha'tz yi e' tanub, cho'n najlche’ tzone'j
tkatanum, —che'ch wunak squibil quib.

Cha'stzun te quinin jal k'ej Jesus Xchiwutz yi e' tanum. 4 Nin
cha'stzun te tlol Jesus yi xtxolbile'j scyetz:

—Bintzi yi na a'lchij: ‘Cyakil wunak na cyak' k'ej jun elsanl
stzi' Ryos. Poro yi e' tetz tanum, nin yi e' najal, qui na cyak'
k'ej i, —chij Jesus bantz scyetz.

5Qui'c tzun milawr bnix cyen ta'n le tetz tanum. Ntin je tk'ol
k'ab tib cobox tal yabi'k, nin ul yos scyuch'. 6 Ej nin wi'nin
telen yab Jesus scye'j yi e' tetz tanum tan paj yi quinin cyocsaj
yiat porer tuch'. Cho'n tzun bene'ntz lakak aldey yi at naka'jil
yitanum i' tan chichusle'n wunak.

Yi chibene'n Xchakol Jests yi coblaj Xchusbe'tz
(Mt 10.5-15; Lc 9.1-6)

7Ejnin e' saj Xchakol Jesus yi coblaj Xchusbe'tz te'j, nin baj octz
tan chichakle'n nin tan txolim. Quicobenle'n e' baj bene'n
lakak e'chk ama'l. Poro yi ntaxk chiben, nintzun tak' Jesus
yi porer scyetz tan chilaje'n len yi e' espiritu cwent Bayba'n
Xchiwankil wunak. 8 Ncha'tz tak' i’ jun ca'wl scyetz tan qui
bene'n quicy'al jun e'chk takle'n, ntin tak' ama'l scyetz tan
bene'n chitx'amij. Poro qui tak' ama'l tan bene'n quicy'al
chisam, mpe chiwa' nka yi chipu'k. 9 Ntin tak' ama'l scyetz
tan toque'n nin chixajab yi tal suquij wutz tu'. Nin ntin
tak' i' ama'l scyetz tan xcone'n yi be'ch cyetz yi at nin scye'j.
10Ncha'tz tal i' scyetz:

—XKalel jale't iposar, ncwentu'wok jalen yil xicy' tul junt
ama'l. 11 Ej nin ko at jun ama'l kale qui na cyajwit wunak
quibit iyol, ilwok cyen tu' e'. Ntin maswok len yi puklaj te
itkan tan Xchajle'n scyetz yi at tulbil chicaws. Jun cu'n yol na
walnin tzitetz, ko at e' yi quil cyak' ama'l tzitetz, tz'ak'lok mas
chicaws yi e' wunaka'tz swutz chicaws yi a' aj Sodoma tu aj

Gomorra. o
12 Chibene'n tzuntz tan xtxole'n scyetz wunak yi tajwe'n tan

je'n chitx'ixpul cyajtza'kl. 13 Ncha'tz e' xcye' tan chilaje'n len
wi'nin espiritu cwent Bayba'n chiwankil wunak. Nin oc jun
jilwutz aceit cya'n scye'j e' yabi'X. Nin baj ul len yos scyuch'.

Yi Xe'n cu'n ban yi quime'n Wa'n Bautist
(Mt 14.1-12; Lc 9.7-9)
14 Quibital tzun cyakil wunak yi stziblal Jesis. Ncha'tz
Herodes yirey, thit stziblal, itzun taltz scyetz yi e' tamiw:
—Ya'stzun lo' k'ajtzun Wa'n Bautist. Ja lo' itz'ij junt tir
Xchixo'l alma'. Cha'stzun te na xcye' tan banle'n e'chk milawr,
—stzun Herodes scyetz yi e' tamiw.
15Poro at e'yi cyal:
—~Qui', i'tz Elias, yi elsanl stzi' Ryos.
Nin at coboxt yi cyal:

—I' jun elsanl stzi' Ryos, chi banake' yi e' elsanl stzi' Ryos
tentz.
16 Poro yi thital Herodes yi stziblal Jesus, itzun taltz:

—Chinch wetz, yi jun yaja'tz yi na tzan tan banle'n e'chk
milawra'tz, i'tz Wa'n Bautist, yi yaj yi in incawun tan tele'n
tamij yi wi'. Jalo'itz'jj junt tir Xchixo'l alma', —stzun Herodes
ban scyetz e' tamiw.

17 Tal i' yi yole'j, na i' ocsan Wa'n xetze', nin i' cawun tan
cwe'n tcaren. Ya'stzun ban Herodes tan paj yi quinin tzatzin
Wa'n Bautist te yi tajtza'’kl i'. Na nin oc i' tan chipaxe'n cu'n
Li'p tutxkel, nin cyok'bej quib tu txkel Li'p yina bi'aj Herodias.
Wech na quitz'un quitzicy quib Herodes tu Li'p. 18 Na i talnak

Wa'n tetz Herodes: “Wi'nin xanil yi ncyok'bej quibu' tu txkel
yititz'unu'.”

19Ncha'tz Herodias, yi txkelbe'n Li'p, wi'nin Xchi'che'n c'u'lte
Wa'n tan paj yi contr Wa'n te cyetz cyajtza'kl yi cu' chinuc'ul.
Ej nin yi tajbil Herodias i'tz tan tele'n cu'n swutz. Poro quinin
jal puntil ta'n, 20 na elnak xtxum Herodes tetz yi balajil Wa'n.
Nin elnak xtxum tetz yi qui'c nin mu'X tal paltil swutz Ryos.
Cha'stzun te winin xobe'n i' tan cwe'n klo' biyol. Quinin
tzun na tak'o'k i' ama'l tetz Herodias yi txkel tan biyle'n cu'n.
Ncha'tz ternin na tzatzin Herodes yi na thit yi yol Wa'n. Poro
quinin el xtxum tetz yi mbi na elepont yi yol Wa'n.

21 Ma tetz Herodias ilenin jal puntil ta'n yi Xe'n shban tan
quime'n Wa'n yi baje'n yi tzatzin yi stz'ake'n junt tiemp tan
Herodes. Je cunin bane'j. Txumxij jun chin wa'an tan
Herodes, nin baj xtxocol i' yi e' wi'tz ajcaw scyuch' e' capitdn
scyuch' yi e' mas wunak yi at chik'ej Galilea. 22 Tocompone'n
tzun yi tal Herodias kale na chitzane't tan wa'a'n, nin octz tan
bixl. Chumbalaj nintzun til Herodes scyuch'yi e' yi ate'-tz wi
mes yiXe'n cu'n bixin yi xun.

23Ttzun taltz tetz xun:

—TJakaj swetz yi mbi na taj awalma’, nin swak'e' tzatz. Na
sak swutz Ryos yi swak'e' cyakil yi mbi cu'n tzajak swetz, mpe
ik jalaj yi luwar yi na chincawun tibaj, —stzun Herodes tetz
xun.

24 Tele'n tzaj tzun yi xun, nintzun xjake'-tz tetz yi xtxu'":

—¢Quibik tzinjak tetz Herodes?

Itzun tal yi xtxu' tetz:

—C'uchaj yi wi' Wa'n Bautist.

25 Lajke'l nin tzun bene'nt swutz Herodes, nintzun jak yi
tajbiltz:

—Na waj yil tak'u' yi wi' Wa'n Bautist swetz tc'u'l jun chin
platu'. Poro jalcu'n, —stzun yi xun.

26 Wi'nin tzun bisune'n yi rey, poro tan qui telen xtx'ix i'
Xchiwutz yi e'yi ate' te'j wimes, quinin tzun paj yi tajbil yi xun
yinatzantanjakle'n. 27 Jalcunin tzun bene'n Xchakol yirey jun
sanlar tan saje'n ticy'le'n yi wi' Wa'n. 28 Bene'n tzun yi sanlar
kale jopije't Wa'n, nin el tamol yi wi', nin opon tcy'al tul jun
platu'. Sbe nin bene'n tan tak'le'n tetz yi xun. Nin yi xun, nin
bentz tan tak'le'n tetz yi xtxu'.

29Yi quibital yi e’ Xchusbe'tz Wa'n yi mbi cu'n bajij, nintzun
e' bentz tan ticy'le'n yi wankil xetze' tan cwe'n chimukul.

Yi chiwane'n o' mil yaj tan Jests
(Mt 14.13-21; Lc 9.10-17; Jn 6.1-14)

30 Ttzun bantz yi chipakxe'n tzaj yi e' apostl tan xtxole'n yi
tajbil Ryos, chichamol tzun quib tu Jesus, nin chitxoltz tetz yi
mbi cunin baj chibnol, nin mbi cu'n chitxol scyetz wunak.

31Yi thital Jesus chiyol, itzun taltz scyetz:

—Quin, kujek tul jun ama'l kale qui'cle't wunak.

Tal Jesus yi xtxolbile'j na quintech nin wunak tenlXche'
scye'j. At opone'n, nin at aje'n na chiban. Qui't nin jal
ama'l cya'n, siquier tan chiwane'n tan paj yi quintech nin
wunak scye'j. 32 Chichuc tzun chibene'ntz tc'u'l jun barc tan
cyopone'n tul jun ama'l kale qui'cle't wunak. 33 Poro winin e'
quil yi na' bene't Jesus scyuch' yi e' Xchusbe'tz. Nin tan paj yi
cyajske'n na' e' bene't Jesus, chibene'n tzuntz tan cyopone'n
bajx kale atit tpombil. Ncha'tz at e' lakak tnum e’ baj ben tan
tilwe'n Jesus. 34 Ma yi tele'n tzaj Jesus tul yi barc, nin ben tilol
yijun chin c'oloj wunaka'tz yi nsken chopon. Nintzun ok’ nin
c'u'ltzscye'j, naicu'ncyuch' cne'ryiqui'c pstor cyetz. Toque'n
tzun i' tan chichusle'n tan winin e'chk xtxolbil. 35 Ej nin yi
cwe'n k'ej, cyopone'n tzun yi e' Xchusbe'tz, itzun cyaltz tetz:

—Ta',jawi't cuk'ej, nin yi luware'j chin tz'inunin tu'. 36 Che'
Xchak ninu' yi ' wunak tan chibene'n lakak ca'l, nin lakak
aldey tan lok'che'n chiwa', na qui'c chiwa' cy'an cyan, —
che'ch yi e' Xchusbe'tz.

37—Qui', ba'n chiwan ita'n, —chij Jesus scyetz.

—Poro Xe'n Ta', ¢nkaben pe' tan lok'che'n cob cient pwok
pam tetz chiwa' yi jun chin c'oloj wunake'j?

38 —;Jatna' pam cy'anita'n? jCun ilwok!

Yi quilol nintzun cyaltz:

—O'e'n pam cy'a'nka'n Ta', tu cob tal cay, —che'ch.

39 Poro nintzun cawunin Jesus scyetz yi e' Xchusbe'tz tan
cyalol scyetz yi e' wunak yi tajwe'n tan chic'olewe'n cu'n wi
txa'x ch'im. 40 Tx'akaji'n tzun e' cwe'n c'olchoktz wi ch'im.
At jujun tx'akaj tan cienti'n, nin at jujun tx'akajt tan nicy'
cientim. 41 Je'n tzun tcy'al Jesus yi o' pam tu yi cob cay, nin
Xmayin nintz tcya'j tan tyoXine'n tibaj. Cwe'n tzun piXul yi
pam nin ben tk'ol scyetz yi e' Xchusbe'tz tan cyak'ol scyetz
wunak. Ncha'tz ite'n nin bajij te yi cay. 42 Cyakil yi e' wunak
e' baj wan len, nin noj len chic'u'l. 43Yi wi't chiwane'n cyakil
wunak, at coblaj mo'tx pam tu cay sowrin. 4Yie'yi e' bajwan
leni'tz o' mil yaj, apart e' xna'n nin e' nitxa'.

Yixone'n Jesuswia'
(Mt 14.22-27; Jn 6.16-21)

45 Ttzun bantz yi baje'n yi xtxolbila'se'j, nintzun cawunin
Jesus scyetz yi e' Xchusbe'tz tan cyoque'n tul yi barc tan cyo-
pone'n Betsaida, yi atjalajicy'ena'’. Mayii'tetz, nin cyaj cyen
tan stzajse'n wi' yi yol scyetz wunak, nin tan chichakle'n nin

xe'ak chica'l. 46 Yi nsken wi't cha'j yi e’ wunak, nintzun ben
Jests wi jun ju'wtz tan nachle'n Kataj. 47 Yi toque'n tz'o'tz
nsken chinicy'an yi e' Xchusbe'tz nicy'al cy'en a'. Ma Jesus,
Xchuc at cyen wi ju'wtz. 48 Bene'n tzun tilol yi winin il ate’
cu'nt tan tole'n yi barc wi a', na i yi tojkbil cyek'ek' na tzan
tan chimakle'n. Ej nin te yi ntaxk saj xe cya'j, nin opon Jesus
chinaka'jil. Tkan cuntu' na xon wi a'. Icy' klo' tu' i'-tz Xchixlaj.

49 Ma yi e' Xchusbe'tz yi bene'n quilol yi na xon Jesus wi a/,
nintzun e' xobtz, nin e’ Xch'intz na le wutz cyetz cyajtza'’kl i'tz
jun lab. 50 Na cyakil e' quil, nin saj tunin xit chitzi' tan xo'w.
Poro itzun saj tlol Jesus scyetz:

—Quiwit, qui cxobwok swetz, naiina'tz, —stzun.

51 Toque'n tzun Jesus tul yi barc, nin tanewe'n nin ban yi
cyek'ek'. Wi'nin cyele'n yab yi e' Xchusbe'tz te cyakil yi mbi'tz
mbajij. 52 Na quinin pujx cya'n yi mbi na elepont yi milawr
yi bnix tan Jesus tan yi o' tal pam. Quinin pujx cya'n, na jopij
wutz cyajtza'kl.

Yi tule'n yos tan Jesus scyuch'e' yabi'x Genesaret
(Mt 14.34-36)

533 Itzun bantz yi quicy'e'n pone'n jalaj icy'en yi a' le ama'l
cwent Genesaret, cyaj cyen tu' chic'alol yi barc tzia'. 4 Na nin
che'l tzaj tul barc yi cyechal chan yi e' wunak yi wutz Jesus.
55 Lajke'l tzun chibaj bene'ntz lakak luwar tan quicy'le'n tzaj
e'yabi'k. Nin baj opon chipalol kale atit Jesus. 56 Nin ncha'tz yi
na opon Jesus lakak aldey tu lakak tnum, nka alchok ama'lil,
na chopon ticy'lenyie' yabi'k tzi e'chk be' kale na icy' cu'nti'.
Ninyie'yabi'k, cu'len chiwutz tetz Jesus tan tk'ol ama'l scyetz
tan chimacol siquier yi ju' be'ch tetz. Ej nin cyakil yi e' yi baj
chimacol, ul len yos scyuch'.

7

Yi Xe'nnajaltil jun yaj swutz Kataj
(Mt 15.1-20)
1TItzun bantz, nin e' opon cobox parisey te Jesus scyuch'
cobox tx'olol x0'l yi ley yi tz'iba'nt cyen. Cho'n chibaj saje'n
Jerusalén, nin e' baj opontz te Jesus. 2 Ej itzun yi quilol yi
at cobox Xchusbe'tz i' yi e' wan yi ntaxk chixansaj chik'ab,
nintzun e' octz tan yolche'n Jesus. 3 (Na yi e' parisey scyuch’
yi e' mas judiy, cho'n xomche' te chichusu'n chimam chite’
yi qui'c rmeril tan chiwanen yi ko qui na chitx'aj ala' tir
chik'ab. 4Nin ncha'tz yi na chipakx tzaj tc'a'yl, yi ko quil chix-
ansaj chik'ab quil chiwan. Nin at mas chichusu'n yi ni'cu'n,
chi tane'n xansaje'n e'chk lak uc'a’bil, tu e'chk xaru' tx'otx’,
tu e'chk xaru' ch'ich’. Nin ncha'tz na chixansaj chiwitbil.)

5Cyoque'n tzun yi e' pariseya'tz scyuch' yi e' tx'olol x0'l yi ley
Moisés tan jakle'n tetz Jesus:

—Ta', ¢mbi tzun yi qui na chixom yi e' Xchusbe'tzu' te
chichusu'n kamam kate'? na na chiwan yi ntaxk chixansaj
chik'ab, —che'ch ban nin tetz Jesus.

6 —Bintzinin yi na tal yi xtxolbil yi cyajnak cyen stz'ibal
Isaias tentz, yi chiwutz tuwu' chiplaj tuwu' yi na cyocsaj
quibu' balaj, na je yoli'e'j:

Yi wunake'j na cyak' ink'ej, poro chitzi' tu'.

Qui ajlij chic'u'l swe'j.

7Qui'c na tak' yi e'chk chimunl yi na chiban tzinwutz,

na ca'wl tu' wunak na chitzan tan banle'n tane'n.’

8Ni'cu'ne'u'scyuch'yie'wunaka'tz tentznaja cyaj cyen quilol

e'chk ca'wl Ryos tan chixome'nu' te chichusu'n wunak. Na na

cho'cu' tan xansaje'n e'chk xaru' tu e'chk lak uc'a'bil. Nin na

chixomu' te wi'nin e'chk ajtza'kl yi qui'c mu'X xtxolbil.
9Ncha'tz tal scyetz:

—Tan tu' yi na chixomu' te e'chk chusu'na'tz, ja cyaj cyen
chixajsalu' yi tajbil Ryos. 10 Na je tz'iba'n cyen tan Moisése';:
‘Lok'wok itaj itxu',”™ ej nin: ‘Alchok scyetz yi na oc tan telse'n
K'ej yi taj xtxu', tajwe'n cu'n tan biyle'n cun it 11 Ma yi e'
cyeru' na cyalu' yi ba'n kol tal jun yaj tetz taj xtxu": ‘Qui'c
rmeril tan che' inc'a'chalu’, na cyakil yi inmebi'l ja oc tetz
Corban.’ (Yi na elepont yi yol Corbén i'tz: Yija wi't insuk
inmebi'l tetz Ryos.) 12 Kol xcon yi jun yola'tz tan jun yaj, na
cyalu'yink'e'tz tajwe'n tan toque'n i' tan chic'a'’che'n, nka tan
quich'eye'nyitajxtxu'. 13Tanyijun ajtza'kla'tz yi na chixomu'
te'j na chitzanu' tan telse'n k'ej yi e'chk ca'wl Ryos. Ej nin at
mas e'chk xtxolbil yi na chibanu' yi ni'cu'n tu yi ajtza'kle’j, —
stzun Jesus scyetz.

14 Ej nin at junt tir yi e' saj Xchakol Jesus yi e' wunak, itzun
taltz scyetz:

—~Quibit tzaju' inyol, nin cho'ku' il tan xtxumle'n. 15 Qui'c
nin jun takle'n yi na baj tan jun yaj yi nink xcye' tan jalse'n til
swutz Ryos. Ma na iyi e'chk ajtza'kl yi cho'n na saj te talma’
yaj, ya'stzun na xcye' tan jalse'n til swutz Ryos. 161 bin jalu' ko
ja quibitu' inyol ba'n cho'cu' il tan xtxumle'n.

17Ttzun yi wi't stzajen wi' yi yol Jesus scyetz yi e' wunaka'tz,
cho'n tzun toque'n i' xe jun ca'l. Nin e' oc yi e' Xchusbe'tz tan
jakle'n tetz yi mbi na elepont yi jun elsawutzila'tz yi sken tal.
18Ttzun taltz scyetz:

—¢Ncha'tz ptzun axwok itetz, qui pe' na el itxum tetz? Na yi
e'chk takle'n yinabajtanjun yaj quil xcye' tan jalse'n til. 19Na

* 710 £x20.12. T 7:10 Ex21.17; v 20.9.



Marcos 7:20 102 Marcos 7:32

nk'e'tz cho'n na opon te talma’, ma na cho'n na opon le c'u'l,
nin na elt.

Tal Jesus yi yole'j tan Xchajle'n yi nk'e'tz xan kol baj alchok
takle'n tan jun yaj. 20 Ncha'tz tal scyetz:

—Yi xtxolbil yi na jalsan kil swutz Ryos i'tz yi e'chk ajtza'kl
cachi' yi cho'n na itz'ij te kalma'. 21 Na yi e'chk ajtza'kl cachi’,
chi tane'n yi jopol wutzaji'n nka yi xna'ni'n tu yaji'n, nka
biyolnaki'n, cho'n na itz'jj tetz talma' jun wunak. 22 Nin
ncha'tz ko alk'om jun yaj, nka na el talma' te e'chk takle'n
yi nk'e'tz tetz, cho'n na itz'ij yi jun ajtza'kla'tz te talma'. Nin
ncha'tz najal til jun tan subulnaki'n, nin tan chi'ch c'u'lal, nin
tan telse'n k'ej junt, nin tan tu' yi na tocsaj tib nim tu tajtza'kl.
Nin ncha'tz na jal til jun ko tu na tzan tu' tan banle'n e'chk
takle'n cachi'. 23 Cyakil yi e'chk ajtza'kl cachi'a'tz yi na saj tetz
talma' jun, ya'stzun yi na xcye' tan jalse'n til. Nk'e'tz yi e'chk
takle'n yina baj tan.

Yitocsaljun xna'nyink'e'tz judiy
(Mt 15.21-28)

24 Ticy'e'nt tzun Jesus nin cho'n tpone'n le ama'l cwent tetz
Tiro tu Siddn. Yi tpone'n, nintzun jal jun ca'l kale oque't tan
posari'n, na yi tajbil i' i'tz yi cya'l jun lbitan stziblal. Poro
qui'c rmeril tan tewal tib Xchiwutz wunak, 25na jalcunin tbital
jun xna'n yi stziblal. Yi jun xna'ma'tz, at jun tal yi xun, yi
at jun espiritu cwent Bayba'n twankil. Cha'stzun te tpone'n
swutz Jesus nin cu' mejloktz. 26 Nk'e'tz judiy i, ma na i' jun
aj sirofenicia. Yi cwe'n mejlok, nin cu' wutz tetz Jesus tan
toque'n tan laje'n len yi espiritu cwent Bayba'n twankil yi tal.
27Poro itzun tal Jesus tetz:

—Xch'iwe' binu', na tajwe'n yi bajx chiwan yi e' nitxa', na qui
na yub kol kamajlen chiwa' tan bene'n kuk'ol scyetz e' tx'i', —
chij Jesus tetz yi xna'n.

28 Poro itzun saj tlol yi xna'n:

—Bintzi Ta', poro ncha'tz e' tal tx'i', na noj chic'u'l te chi-
wabe'nyi e' nitxa'.

29Ttzun ben tlol Jesus:

—Ba'n atit yolu' na'. Ba'n bin tz'aju’, na ja wi't el yi espiritu
cachi' twankil yi talu'.

30Yi tpone'n yi xna'n xe ca'l, coylij yi tal wi xtx'ach. Na
nsken el yi espiritu cwent Bayba'n twankil.

Yitule'n yos tu jun chcan, nin kekeb
31Tele'n tzaj tzun Jesus le luwar cwent Tiro, nin icy' cu'ntz
Siddn, nin tulak yi e'chk tnum cwent Decépolis tan tpone'n tzi
a' Galilea. 32Tpone'n tzun ticy'le'njun chcan, nin kekeb swutz
i'. Nin e' oc yi e' q'uil tetz tan cu'swutzil swutz Jesus tan je'n

tk'ol yi k'ab twi'. 33 Tele'n tzun tcy'al Jesus yi chcan wi' Xchixo'l
yijun c'oloj wunak yi ate'-tz. Yi tele'n chixajsal quib, nintzun
oc tk'ol Jesus jun wik'ab tul yi julil Xchin yaj. Nin oc stzubil yi
t'a'al stzi' te wi k'ab, nin oc tk'ol te tak' yi jun yaja'tz yi kekeb.
34 Xmayine'n nin tzun tcya'j, nin saj jun bis te c'u'l. “iEfata!”
chijJesusbantz. Yina elepontyijunyola'tzi'tz: “jjake'n awib!”

35 Jalcunin jakxe'n Xchin yaj, nin jalcunin yucane'n tak'
tan yol. Chin clar cunin jilone'n yaj. Qui'c mu'X tal paltil.
36 Cawune'n tzun Jesus scyetz yi e' wunak yi i'lon yi mbi cu'n
bani, tan cya'l cyal nint stziblal. Poro pyor cunin e' bantz tan
yolche'n. 37Wi'nin cyele'n yab te yi mbi cunin ban Jesus, itzun
cyaltz: “Chumbalaj nin cyakil yi na bnix ta'n, na na xcye' tan
tulse'n yos scyuch' yi e' chcan, nin scyuch' yi ' mem.”

8
Yi chiwane'n cyaj mil yaj tan milawr Jestis
(Mt 15.32-39)

1Te cobox k'eja'tz nsken chicham quib wi'nin wunak poro
qui'c chiwa' cy'a'n cya'’n. Chisaje'n tzun Xchakol Jesus yi e’
Xchusbe'tz, itzun taltz scyetz:

Z2_—Na el ink'ajab scye'j yi ' wunake'j, na ja el oxix k'ej yi
ate' tzone'j swe'j, nin qui'c chiwa'. 3 Qui na waj che' inchak
nin xe'ak chica'l yi ntaxk chiwan, ko tzun chisaj num tbe' tan
paj we'j. Na at e' yi joylaj nchisaj, —chij Jesus bantz scyetz.

4—Poro Ta', ¢na' ljale't chiwa' jun c'oloj wunake'j? na cya'l
atit jun ca'l naka'j, —che'ch yi e' Xchusbe'tz.

5—¢Jatna' pam cy'a'n ita'n? —chij Jesus scyetz.

—Juk ntzi' pam cy'a'n ka'n Ta', —che'ch e’ Xchusbe'tz.

6 Cawune'n tzun Jesus tan chicwe'n c'olchok cyakil yi wu-
nak wuxtx'otx'. Je'n tzun tcy'al yi juk pam, nin tyoXin tetz
Ryos. Yi wi't tyoXine'n, nin cu' piXultz, nin ben tk'ol scyetz yi
e' Xchusbe'tz. Cyoque'n tzun yi e' Xchusbe'tz tan jatxle'n nin
scyetzak yi e’ wunak. 7 Ncha'tz at cobox tal cay cy'a'’n cya'n.
Yiwi't tyoXine'n Jesus tibaj, nin cawun tan bene'n jatxij scyetz
wunak. 8 E' baj wan len cyakil yi e' wunaka'tz, nin baj noj
len chic'u'l. Poro sowrin juk mo'tx pam tu cay. 9 Te jun tir
wa'a'na'tz, e wan cyaj lo' mil wunak. Yi wi't chiwane'n, nin
oc Jesus tan chichakle'n nin xe'ak chica'l. 10Yi nsken cha’j yi
e'wunak, toque'n tzun Jesus tul yi barc nintzun e' ben scyuch'
yi e' Xchusbe'tz le ama'l cwent Dalmanuta.

Yicyoque'nyie' parisey tan jakle'n jun milawr
(Mt 16.1-4; Lc 12.54-56)
11Ttzun bantz yi cyopone'n, nintzun e' oc cobox parisey tan
wak' ib tu Jesus. Yi cyajbil i'tz yi Xe'nk tan jale'n til Jests. Nin
chijak tetz tan Xchajol jun milawr tan Xchajle'n yi ko bintzi nin

cy'an porer Ryos ta'n. 12 Saje'n tzun jun chin bis te talma'
Jesus, nin taltz:

—Ntin milawr na chijak yi e' wunak, poro jun cu'n yol quil
bajij jun milawr Xchiwutz.

13Che' cyaje'n cyen tzun tilol yi e’ pariseya'tz, nin oc junt tir
tul barc, nin icy'tz jalaj cy'en a'.

Juntlen chichusu'n yi e’ parisey
(Mt 16.5-12)
14Yi quicy'en pone'n yi e' Xchusbe'tz jalaj icy'en a', nin e'
nachon te'j yi qui'c chiwa' cy'a'n cya'n. Ntin jun tal pam cy'a'’n
cya'n. 13 Toque'n tzun Jesus tan chicawe'n:
—Or tzitil xtx'amil chipam yi e' parisey tu yi xtx'amil yi
chipam yi e' yi xomij chiwi' te Herodes.
16Yi quibital yi e' Xchusbe'tz, quinin el chitxum tetz, nintzun
cyaltz squibil quib:
—Yi xtxolbile'j yi na kubit nin, i'tz 1o’ tan paj yi qui'c kawa'
cy'ankan.
17Yi tele'n xtxum Jesus te cyajtza'kl, nintzun ben tlol scyetz:
—¢Nxac na italwok yi qui'c pam cy'a'n kan? ¢Nxac na
cxbisunwok? (Txe'n nin ptzun k'uke' icu'l swe'j? ¢Chin
tze'tzuje't nin pe' itajtza'kl? 18 At iwutz, ¢qui pe' na itilwok yi
mbi na bnix wan? At iXchin, ¢qui pe' na itbitwok yi mbi na
wal? 19 ;Qui pe' na ul tx'akx tic'u'l yi milawr yi bnix wa'n yi
woque'n tan jatxle'n yi o' pam scyetz yi o' mil wunak? ¢Qui
pe' nta ul tx'akx tic'u'l yi jatna' mo'tx sowrin? —chij Jesus ban
scyetz.
—Coblaj mo'tx Ta', —che'ch.
20 —Fj nin yi woque'n tan jatxle'n yi juk pam scyetz yi cyaj
mil wunak, ¢jatna' mo'tx sowril molxij ita'n?
—Juk, —che'ch.
21 —Yi ko ya'tz, ¢mbi tzuntz qui na pujx ita'n yi mbi eka'n
wa'n?
Yijakxe'n wutz jun moyi'x le tnum Betsaida
22Yi cyopone'n le tal thum yi na bi'aj Betsaida, tule'n tzaj
tzun ticy'le'n jun moyi'kX swutz Jesds. Cyoque'n tzun yi €'
q'uil tetz tan cu'swutzil tetz Jesus tan toque'n macol yi moyi'x.
23 Bene'n tzun Jesus tan Xch'ine'n tzaj yi moyi'%, nintzun el
tcy'altzxlajlenyitnum. Yinsken che'l, toque'n tzun tk'ol Jesus
mu'X tal t'a'al stzi' te wutz yi moyi'%, nin je tk'ol yi kK'ab twi/,
nin jaktz tetz yi ko ba'nt xmayin. 24 Xmayine'n tzun yi moyi'x,
itzun taltz:
—Na che' wil yi e' wunak poro ni'cu'n €' chi jun wi' tze'
quitane'n, nin na chixon.
25 Toque'n tzun macol Jesus junt tir wutz yi moyi'k. Ule'n
nin ban yos tuch’, nin chin clar cunin xmayine'ni'.

26 Taje'n tzun Xchakol Jesus xe ca'l, nin ben tlol tetz:
—~Quil Xicy'ak tnum, nin cya'l tzawalwit scyetz wunak yi
Xe'nmu'l yos tzawuch'.

Yitalol Lu'yiJesusi'yijun yi bixba'nt tan tule'n
(Mt 16.13-20; Lc9.18-21)

27 Ttzun bantz yi wi't baje'n yi xtxolbile'j, chibene'n tzun
Jesus scyuch' yi e' Xchusbe'tz lakak e'chk aldey cwent yi ama'l
Cesarea Filipo. Itzun te yi na chixontz tbe', jakol tzun Jesus
scyetz yi e' Xchusbe'tz:

—¢Na' scyetz in, nin mbi'tz inmunl Xchiwutz wunak?

28 —At bin e' yi na cyal yi ilu'a'tz k'ajtzun Wa'n Bautist; ej
nin at e' yi na cyal yiiilu'a'tz yi k'ajtzun Elias. Nin ncha'tz at
e'nacyal yiilu'a'tz jun scyeri e' elsanl stzi' Ryos yi ja itz'ij junt
tir.

—DMa le iwutz itetz, ;na' scyetz in?

29 Saje'n tzun stza'wel Lu', itzun taltz:

—Ta',iilu'a'tz yi Cristo.

30 Cawune'n tzun Jesus scyetz tan cya'l cyal nint yi i' yi
Cristo, yijun yi bixba'nt tan Ryos tan tule'n.

Yi talol Jestis yi chocopon wunak tan biyle'n cu'n
(Mt16.21-28; Lc 9.22-27)

31Yi wi't tele'n chitxum tetz yi xtxolbila'se'j, kalena's tzun
xe'te'n Jesus tan xtx'olche'n xo'l scyetz yi tajwe'n tan tijol i'
q'uixc'uj. Ncha'tz tal scyetz:

—Yiin wetz, yi in Bajx Cy'ajol, quil tz'ajwij inwutz cyak'un
yie' wi' banl wi' tetz thum scyuch' e' wi'tz pale’, nin e’ tx'olol
x0'l yiley yi tz'iba'nt cyen. Chin biylok cya'n, poro nitz'okt le
toxi'n k'ej, —chij Jesus ban scyetz.

32 Clar cunin tlol i' scyetz. Telem tzun moxol Lu' Jesus
joylaj len mu'X, nin octz tan talche'n tetz tan qui talol yi jun
xtxolbila'tz. 33 Je'n tzun such'k'il tib Jesus, nintzun xmayin
tzaj scyetz yi e' Xchusbe'tz, nin ben tlol tetz Lu":

—Cawle'n swe'j, na ni'cu'n aX tu Bayba'n. Yi awajtza'kl
nk'e'tz cho'n na saj te Ryos, ma na cyajtza'kl wunak tu', —chij
Jesus bantz tetz Lu'.

34 Chisaje'n tzun Xchakol Jesus yi e' Xchusbe'tz scyuch’ yi e’
wunak. Itzun taltz scyetz:

—Alchok scyetz yi na taj xom tzaj swe'j, tajwe'n yi quil
sban yi tetz tajbil, nin chin tajwe'n cunin yi list i' tan tk'ol
tib tk'ab quimichil chi na c'ox tib jun yaj tan quime'n swutz
pasyon. 35 Poro cyakil yi e' yi na chipek' te yi ank'i'n tetz
tzone'j wuxtx'otx', chitz'ake' cyera'tz yi quitz'ajbil tetzben k'ej
ben sak. Poro ko list atit jun yaj tan tilwe'n cyen yi ank'i'n tetz
tzone'j wuxtx'otx' tan tu' yi na taj tz'oc jak' inca'wl, scambaje'
tzuni'yistz'ajbil yi quinin bajsbe'nt tetz. 36 Qui'c ltak' tetz jun

yaj mpe nink cambaj cyakil yi e'chk takle'n yi at wuxtx'otx'
kol stz'ak yi stz'ajbil tan paj. 37 Na qui'c jun takle'n yi ba'n
tak' jun yaj tan jale'n stz'ajbil. 38 Tajwe'n yi quil tx'ixwij jun
yaj tan xome'n swe'j, na yi in wetz, in Bajx Cy'ajol nin nu'lt
junt tir tzone'j wuxtx'otx'. Yil nu'l, cy'a'n yi k'ej tu porer Intaj
wa'n. Nin xomche' yi e’ balaj dngel swe'j. Poro yil nu'l, qui'c
Iwaj cyen scyetz yi e' yi qui na chixom swe'j. Qui'c lwaj quen
scyetz, na quina chixom te weriinchusu'n tan tu' yina chixob
Xchiwutz yi e' mas juchul il, yi e' yi cyajnak cyen quilol Kataj
Ryos.

9

1Ncha'tz tal Jesus scyetz:
—Jun cu'nyol nawalnin tzitetz. Ate'tzixo'lwok yi qui' chan
Ichiquim jalen cu'nlquil yi bintzinin at tulbil Ryos tan cawu'n.

Yije'n xtx'ixpul tib yubil Jests
(Mt 17.1-13; Lc 9.28-36)

2Yitele'n kak k'ej, nintzun e' ben tcy'al Jesus yi Lu' tu Jacow,
nin Wa'n. Cho'n tzun chije'n pone'n chichuc cuntu' wi'wtz.
Yi cyopone'n nintzun je xtx'ixpul tib yi yubil Jesus Xchiwutz.
3 Chin stum nin ban be'ch tetz. Qui'c nin jun aj tx'ajonl wi
munt yi nink tz'opon k'ab te yi skojal yi be'ch tetz. 4 Chije'n
tzun jobtuj k'ajtzun Elias tu k'ajtzun Moisés Xchiwutz, nin quil
yi cyoque'n tan yol tu Jesus. > Bene'n tzun tlol Lu' tetz Jesus:

—Ta', chumbalaj nin yi ato' tzone'j. Ba'n kaban ox scabte/,
jun teru', nin jun tetz Moisés, nin jun tetz Elias, —stzun Lu'
bantz.

6 Tan paj xo'w yi at cu'nt Lu' scyuch' yi e' mas, quinin pujx
ta'n yi mbi cunin na tzan tan yolche'n tetz Jesus. 71 cunin
na tzan Lu' tan yolche'n yi yola'se'j yi cwe'n mule'n noc shak'’
squibaj, nin cho'n e' cyaje'n cyen tc'u'l. Nin tc'u'l yi shak'a'tz
ben quibital jun yoltz: “Yi june'j, ya'stzun inCy'ajl. Winin
ok'le'n wutz wa'n. Bitwok yi ca'wl i',” stzun jun yola'tz ban
tzaj. 8Yi stzaje'n wi' jun yola'tz, quibe't Moisés tu Elias. Jalt
Jesus at cyen.

9 Itzun yi chipakxe'n lucu'nak tzaj, nintzun oc Jesus tan
talche'n scyetz:

—I bin jalu', qui na waj yi nink tzitalwok yi xtxolbile'j tetz
jun wunak, jalen cu'n yil nitz'ij Xchixo'l alma'.

10 Cya'l nin tzun cyalwit yi xtxolbila's scyetz wunak. Ntin e’
oc tan xtxumlen Xchic'u'l cuntu' yi mbi eka'n tan yi yol Jesus
yital yistz'itz'ok i' Xchixo'l alma'.

11 Cyoque'n tzun yi e' Xchusbe'tz tan jakle'n tetz:

—¢Mbi tzuntz yi na cyal yi e' tx'olol xo'l yi ley yi tz'iba'nt
cyen, yi bajx cunin at tulbil Elias?

12 —Bintzi nin na tal yi ley yi tz'iba'nt cyen yi tajwen tan
tule'n Elias bajx, tan nuc'le'n cyajtza'kl wunak. Poro ncha'tz
natalyitajwe'n tan intijol q'uixc'uj yiin yiin Bajx Cy'ajol. Nin
quil tz'ajwij inwutz cyak'un wunak. 13 Poro yi in wetz swale'
nin tzitetz: Ja wi't ulak Elias, poro qui me'l chitxum tetz. Ntin
e' oc tan buchle'n. Cho'n nin u'ljj i’ chi tz'iba'nt cyen.

Yi tele'n jun espiritu cachi' twankil jun xicy
(Mt 17.14-21; Lc 9.37-43)

14 Chipakxe'n tzaj tzuntz kale ate't yi e' mas Xchusbe'tz, nin
quiltz yi nilXche' wi'nin wunak scye'j. Ncha'tz quil yi at cobox
tx'olol xo'l yi ley yi tz'iba'nt cyen tan Moisés. Na chiwak' quib
scyuch' yi e' Xchusbe'tz Jesus. 15 Yi bene'n quilol wutz Jesus,
wi'nin cyele'n yabtz te'j, nin lajke'l nin e' baj bene'ntz tan
k'ajla'n tetz. 16 Poro nin jak Jesus scyetz:

—¢Mbi na iyolbej te'j?

177ilone'n tzun jun scyetz yi jun c'oloj wunaka'tz:

—Max c'u'lu' Ta', ja ul wucy'al incy'ajl swutzu'. Mem i' tan
paj jun espiritu cachi' yi at twankil. 18 Alchok at ponti'yi na
saj colpuj yi wi' tan xya'ywi'il, tan paj yi jun espiritu cachi' yi
atle wankil. Ninin na cu' trimp i' wuxtx'otx', nin na swokwax
t'a'al stzi', nin na kitx'ne' xe te'. Nin tan paj yije'j ja oc yab. Ja
inc'uch pawor scyetz yi e' Xchusbe'tzu' tan laje'n len klo' yi jun
espiritu cachi'a'tz, poro quinin chixcye' te'j, —chij yaj ban tetz
Jesus.

19 —Lastum e'u' yi qui na cyocsaju’. ¢Jat lo' tiemp tajwe'n
tan wa'te'n Xchixo'lu'? ¢Nicy'na' nin muc'be'n cyeru'? Quicy'aj
tzaju' yi xicy tzinwutz, —chij Jesus scyetz.

20T cunin na ocopon ticy'len yi xicy swutz Jesus yi jen
trimpu'n tan yi espiritu cachi' yi at twankil. Itzun yi tpone'n
ticy'le'n swutz Jesus nin ben tilol yi espiritu cachi'a'tz wutz
Jesus, nin octz tan xuxe'n yi xicy, nin saj xya'ywi'il te yi
Xicy, nin cu' trimpuj wuxtx'otx'. Baj tunin tolil tib, ninin
swokwaxe'n yi t'a'al stzi'. 21 Bene'n tzun jakol Jesus tetz yi taj
yixicy:

—¢Tona'ix yi xe'tle'n yi yabile'j te'j?

—Ni'il tzaj yi xe'te'n yi yabile'j te'j Ta'. 22 Ej nin at na bant
cu'n na ben tk'ak' nka na ben xe a' tan paj yi espiritu cachi' yi
at twankil. Yi tajbil i’ i'tz tan biyle'n cu'n. Cha'stzun te, kol
xcye'u' te'j ¢qui pe' shanu' pawor tan tulse'n yos tuch'? Elk
k'ajabu'’ ske'j. Ko' Xch'eyaju' Ta', —chij yaj bantz tetz Jesus.

23 —sNxac na awal ‘kol xcye'u' te'j’? Na qui'c jun xtxolbil yi
qui'k bnix ko nternin k'uklij kac'u'l, —chij Jesus bantz tetz yaj.

24 Chin wi' nin ban yi taj yi xicy tan yol, itzun taltz:

—K'ukljj inc'u'l Ta', chinXch'eyaju' tan K'ukewe'n mas inc'u'l
te'ju'.

25Yi tilol Jesus yi tzan cyule'n wi'nin wunak, nintzun octz
tan laje'n len yi espiritu cachi' twankil yi jun yabi'Xa'tz. Itzun
tali"

—AX espiritu cachi', yi na xcye' tan toque'n jun wunak tetz
mem, nin tetz chcan, na chincawun tzawe'j: Cawle'n twankil
xicye'j, nin qui't cXo'c junt tir.

26 Xch'ine'n tzun yi espiritu, nin saj junt tir xya'ywi'il te xicy
ta'n. Nin ele'n nin bantz. Yi tele'n, nin kine' cyen yi xicy.
I cunin quimich bantz. Cha'stzun te winin e' cyal yi nsken
quim. 27 Poro Jesus nin ben i'-tz tan stz'amle'n yi k'ab tan
xtxicbaje'n. Je'n tzun txiclok yi xicy.

28 Itzun yi nsken chocopon xe jun ca'l, nin yi chichuc ate’,
nintzun e' oc yi e' Xchusbe'tz tan jakle'n puntil tetz:

—Ta', ¢mbi tzuntz yi quinin nkaxcye' ketz tan laje'n len yi
jun espiritu cachi'a'tz?

29 —Yi jun jilwutz espiritu cachi'a'tz tz'elepon twankil yi yaj
n{tin yikol kanach Kataj, nin kol kamuc' we'j. Qui'cjunt puntil
at.

Yi toque'nt Jesus tan talche'n yi sbiylok
(Mt 17.22-23; Lc 9.43-45)
30Yi cyele'n tul yi jun luwara'tz, nintzun e' icy' cu'ntz tul yi
luwar cwent Galilea. Yi tajbil Jesus i'tz yi cya'lk bitan stziblal
i, nanatzani'tan chichusle'n yi e' Xchusbe'tz. 31Je yol i' yi tal
scyetz:
—Yi in wetz, yi in Bajx Cy'ajol, Xchinjatxlok Xchik'ab yi e’
wunak. Xchinquimok cya'n, poro snitz'ok le toxi'n k'ej.
32Poroyi e' cyetz quinin pujx cya'n yi mbi na elepont yi yol
Jesus, nin tunin na chixob cu'ntz tan jakle'n tetz.

Yie'yi at wi'nin chik'ej swutz Ryos
(Mt 18.1-5; Lc 9.46-48)

33 Itzun bantz yi cyopone'n le tnum Capernaum, nin yi
nsken cho'c xe jun ca'l, nin oc Jesus tan jakle'n scyetz:

34— ;Mbi nin tzun na iwak' itib te'j the'?

Poro cya'l nin jun nimsaj c'u'l tan talche'n tetz. Na yi e' oc
tan xtxumle'n tbe', i'tz yi na' scyetz jun scyetz yi at mas k'ej
Xchixo'l.

35 Cwe'n tzun c'olchok Jesus, nin e' saj Xchakol yi coblaj
Xchusbe'tz tan talche'n puntil scyetz:

—Alchok scyetz yi na taj yil tz'oc tetz bajxom, tajwe'n yil
tocsaj tib juy, nin tajwe'n yil xcon tetz chichakum yi e' mas.

36 Saje'n tzun tcy'al jun tal nitxa' nin opontz ta'n Xchinicy'al,
nin je k'alul. Itzun taltz scyetz yi e' Xchusbe'tz:

37 —Alchok scyetz yi na xom swe'j, nin yil tak' k'ej junt
wunak yi qui'c mas k'ej chi tane'n yi nitxa'e'j, na tzun tzantz

tan tak'le'n weri ink'ej. Ej nin nk'e'tz ntin in, ma na ncha'tzna
tzan tan tak'le'n k'ej yi Intaj yi nchinchakon tzaj.

Kak'e' chik'ej yie'yink'e'tz e' contr ske'j

(Mt 10.42; Lc 9.49-50)

38 Bene'n tzun tlol Wa'n tetz Jesus:

—Ta', ja kil jun yaj yija xcon yibi'u'ta'n tan telse'nlenyie'
espiritu cachi' chiwankil wunak. Poro tan paj yi qui xomij i'
ske'j, ja tzun ko'c tan makle'n wutz, —stzun Wa'n tetz Jesus.

39 —Quil tzibanwok yi juna'tz, na qui'c nin jun yi na oc tan
banle'njun milawr tan imbi'yinink tz'oc taninyolche'n. 490Na
cyakilyie'yink'e'tz e' contr ske'j, e' tzun kamiw tane'ntz. 41 Na
alchok scyetz yil tz'ak'on siquier jun was chawla' tzitetz tan
tu' yi xomquixwok swe'j, jun cu'n tz'ak'lok jun oy tetz.

Chin xo'wbil nin kol kajuch kil
(Mt 18.6-9; Lc17.1-2)

42 “Poro ncha'tz ko at jun tal prow yi k'uklij c'u'l swe'j, ej
nin ko na xcye' jun yaj tan suble'n, nin tan pitle'n nin tul il,
tz'ak'lok jun chin caws yi jun subul naka'tz. Ba'n tcu'n yi nink
tz'oc c'alij jun chin ca' skul nin ben c'oxij i' xe mar, swutz yi
nink tz'oc tan suble'n jun tal prow yi cho'n k'uklij c'u'l swe'j.

43 “Ncha'tz ko na ijuch itil tan ik'ab, ba'n tcu'n tzitamlen.
Na ba'n tcu'n jalaj ntzi' ik'ab, swutz yi nink cxopon tu cabil
tq'uixc'uj, na chin xo'whbil nin yi jun q'uixc'uja'tz. 44 Na quil
tzaj yi k'ak’, nin quil chiquim yi tamlu'il* chiwankil yi e' yi
chopontz tul.

45 “Ej nin ko na ijuch itil tan itkan, ba'n tcu'n tzitamlen. Na
ba'n tcu'n yi jalaj ntzi' itkan swutz yi nink cxopon tu cabil
tq'uixc'uj. Na chin xo'wbil nin yi jun q'uixc'uja'tz. 46 Na quil
tzaj yi k'ak’, nin quil chiquim yi tamlu'il chiwankil yi e' yi
chopontz tul. 47 Ej nin ko na ijuch itil tan iwutz, ba'n tcu'n
c'olpe'lwok tzaj, na ban tcu'n yi jalaj ntzi' iwutz yil cxopon
tcya'j swutz yi cxopon tq'uixc'uj tu cabil iwutz. 48 Na quil tzaj
yik'ak'nin quil chiquim yi tamlu'il chiwankil yie' yi chopontz

ul.

49 “Poro ko na taj jun yaj yil jal tatz'mil nin yil jal balajil,
tajwe'n tan muc'ul q'uixc'uj. Na ntin sjalok tatz'mil jun yaj
kol tij q'uixc'uj. 50 Chumbalaj nin yi atz'um, poro ko qui'c
pitz'pal, ¢Xe'n tzun jal pitz'paltz? A'tok bin itatz'mil, nin sjalok
yi tzatzin paz tzixo'l, —chij Jesus bantz scyetz.

10
Qui'c cu paxe'n
(Mt 19.1-2; Lc16.18)

* 9:44 Nalo' elepont yii'tz bis o'kl yi qui bajsbe'n tetz.

1Yiwi't baje'n xtxolil Jesus yi xtxolbila'se'j, tele'n tzaj tzuni'-
tz Capernaum. Cho'n bene'n i'le luwar cwent Judea nin tu yi
luwaryiatjalajicy'en a'Jordan. Itzunte yitpone'n, chichamol
tzun quib yi e' wunak te i', nin octz tan chichusle'n china ban
nini'. 2Cyoque'n tzun cobox parisey tan joyle'n puntil yi Xe'nk
jal til Jesus. Itzun chijaktz tetz:

—¢Mbi na tal teru' Ta', ba'n pe' le wutz teru' kol spax cyen
jun yaj yi txkel? —che'ch.

3 —;Mbi cyajnak stz'ibal Moisés yi tajwe'n tan chixome'nu'
te'j? —stzun Jesus scyetz.

4 —Alijt cyen tan Moisés yi at cu tan cyaje'n cyen paxil jun
yaj yitxkel. Ntinnatajje'senjun u'j tetz paxe'n, ban tzun scol
cyen yaj yi txkel, —che'ch bantz tetz Jesus.

5—Cyaj tlol Moisés yi xtxolbile'j tan paj stze'tzal cyalma'u'.
6 Poro le xe'tzbil tzaj, yi bnixe'n cu'n cyakil e'chk takle'n tan
Ryos, “Yaj tu xna'n e' tulej Ryos.”™ 7 “Cha'stzun te tajwe'n tan
cyaje'n cyen tilol jun yaj yi taj xtxu' tan cyok'bel quib tu txkel,
nin chijunaj quibtz. 8 Yi coba'tz yi na cyok'bej quib, junit na
chiban swutz Ryos.”T NKk'e'tz cob chixone'n ma na jun ntzi' na
chiban. 9 Cha'stzun te qui'c rmeril yi nink xcye' jun wunak tan
chij a}[txle'n yijunlmuja'tz yi Ryos ncyok'ben cu'n, —chij Jesus
scyetz.

10Yi nsken chopon xe jun ca'l, nintzun e' oc yi e' Xchusbe'tz
tan jakle'n puntil tetz te yi mbi eka'n tan yi xtxolbil yi nsken
tal. 11 Itzun tal Jesus scyetz:

—Cyakil yi e' yi na chipax cyen quixkel, nin cyok'bej quib
tu junt xna'n, e' tzun jopol wutzaj. 12 Ej nin ncha'tz alchok
scyetz xna'n yil spax cyen yi chmil nin ltok'bej tib tu junt,
jopol wutzaji'.

Yi tk'ol Jesus yi banl squib e' nitxa'
(Mt 19.13-15; Lc 18.15-17)

13 Cyopone'n tzun ticy'le'n cobox nitxa' swutz Jesus tan je'n
tk'ol yi k'ab Xchiwi'. Poro nin e’ oc yi e' Xchusbe'tz tan makle'n
chiwutz yi e' cy'anl cyetz. 14 Poro yi tilol Jests yi mbi na
chitzan yi e' Xchusbe'tz tan banle'n, nintzun je' swutz.

—Ak'wok ama'l scyetz yi e' nitxa' tan cyule'n swelj.
Quil tzimakwok chiwutz, na cyakil yi e' yi cho'n tane'n
chic'ulutxumil chi tane'n chic'ulutxumil yi e' nitxa'e'j, ate' nin
cyera'tz tk'ab Ryos. 15Jun cu'n yol na wal tzitetz, alchok scyetz
yi quil tz'oc c'ulutxum jak' ca'wl Ryos chi tane'n c'ulutxumil
jun nitxa', quil tz'oc tera'tz tk'ab Ryos, —chij Jesus ban scyetz.

16 Bene'n tzuntz tan chik'ale’'n yi e' nitxa', nin je' yi k'ab
Xchiwi' tan tk'ol yi banl squibaj.

* 10:6 Gn1.27;5.2. T 10:8 Gn2.24.

Yijilone'njunric tetz Jests
(Mt 19.16-30; Lc 18.18-30)

171tzun bantz yi tcy'alt Jesus yi be', lajke'l nin tule'n tzaj jun
yaj nin cu' mejloktz swutz. Itzun jaktz:

—Ta' chumbalaj nin ilu', ¢mbik tzimban tan incambal yi
itz'ajbil yi quinin bajsbe'n tetz?

18 —;Mbi tzuntz na awal tzaj yi in balaj? Ntina'tz jun balaj
at, i'tz Ryos. 19 Ncha'tz, ¢mbi xac na ajak tzaj swetz yi mbi'tz
yi puntil tan acambal yi awutz'ajbil? Na elnak atxum tetz yi
lajuj ca'wl, yi na tal: ‘Quil cXjopon wutzaj; quil cXbiyolnakin;
quil cXalk'ij; qui tzajal cu'n jun wi awak' yil cXo'c tan stiwi'n;
quil cXo'c tan chisuble'n wunak; lok'we' ataj atxu',” —stzun
Jesus bantz tetz.

20—Poro Ta',juyil tzaj cu'ninyiinxe'tle'n tan banle'n tane'n
cyakil yi e'chk xtxolbila'se'j yi na tal tzaju' swetz.

21Tzatzin cu'n tzun bene'n tlol Jesus tetz:

—]Jalta'tz jun apaltil at. Cun c'ay cyakil amebi'l, nin oy nin
yijamel scyetz e' meba'. Sjalok tzun amebi'l tcya'j. Yil tzaban
tane'n yi xtxolbile'j, ba'n tzun cXu'ltz tan axome'n nin swe'j.
Poro tajwe'n yilist aX tan muc'le'n q'uixc'uj china c'ox tib jun
yaj tan quime'n swutz pasyon.

22 Poro yi thital yaj yi yol Jesds, wi'nin bisune'n. Ej nin yi
tajeni'xe ca'l, wi'nin ticy'e'n tc'u'l, na wi'nin mebi'l.

23 i(mayine'n nintzun Jesus scyetz yi e' Xchusbe'tz. Itzun taltz
scyetz:

—At q'uixbel tan cambal jun ric yi jun balaj tiemp yil tz'oc
Ryos tan cawu'n.

24Wi'nin cyelen yab yi e’ Xchusbe'tz te yi yol Jesus. Cha'stzun
te talol junt tir Jesus scyetz:

—Axwok jun c'oloj witz'un, wi'nin q'uixbel tan tpone'n jun
yaj te Ryos, yi ko cho'n k'uklij c'u'l te yi mebi'l. 25 Ni'cu'n
q'uixbel chi tane'n q'uixbel yi nink tz'icy' jun camey tul jun
julil bak tz'isbil, —chij Jesus scyetz.

26Yi quibital yi e' Xchusbe'tz Jesus yi yol i', nintzun e’ el yabtz
te'j, nintzun cyaltz squibil quib:

—Yiko ya'tz, ¢xe'n tzun clax jun?

27 Che' bene'n tzun xmayil Jesus, nintzun taltz scyetz:

—~Quil xcye' jun wunak te xtxolbile'j, poro qui'c jun takle'n
yiqui'k xcye' Ryos te'j.

28 Toque'n tzun Lu' tan yol tetz Jesus:

—I bin jalu' Ta', yi o' ketz ja cyaj kilol cyakil yi kamebi'l tan
kaxome'n te'ju'.

29 Bene'n tzun tlol Jesus scyetz:

—Jun cu'n yol swale' nin tzitetz, alchok scyetz yi list tan
cyaje'n cyentilol yi ca'l tu yi xtx'otx' tan tu' yi na taj xom swe'j,

nin tan tu' yi ja el xtxum te yi inchusu'n yi na tak' itz'ajbil,
tz'ak'lok jun cient ca'l tu jun pi'aj tx'otx' tetz. 30 Ej nin ncha'tz
alchok scyetz yi list tan cyaje'n cyen tilol yi taj xtxu', nka yi
stzicy, nka yi titz'un, nka yi txkel, nka yi e' nitxajil tan xome'n
swe'j, sjalok jun chin c'oloj taj xtxu', tu jun c'oloj titz'un nin
stzicy. Nin sjalok jun chin c'oloj nitxajil. Na cyakil yi e' yi list
tan chixome'n swe'j, sjalok cyakil yi je'j. Poro ilenin chitije'
q'uixc'uj. Nayil tz'ul tzaj yi tiemp yi at tulbil, Xchicambok te jun
itz'ajbil yi quinin bajsbe'n tetz. 31 Poro at wi'nin e' yi bajxche’
jalu' yi wi'tzbil Xchibne'. Nin at e' yi wi'tzbil quitane'n jalu' yi
Xchibajxok tan chicambal quitz'ajbil.

Yi talol Jests yi at cyocbil wunak tan biyle'n
(Mt 20.17-19; Lc 18.31-34)

32 Ttzun bantz yi na chixon tbe' tan cyopone'n Jerusalén,
bajxij Jesus Xchiwutz yi ' Xchusbe'tz. Poro winin chibisune'n te
yiquibilo' shajok te Jesus. Ncha'tz quitane'n yi e' mas wunak
yixomche'nin. Wi'nin chixobe'n. Chichuc tzunyie'Xchusbe'tz
e' el moxoltz joylajlen mu'X nin octz tan talche'n scyetz yi mbi
sbhajok te i'. 33Itzun tal i'-tz:

—I bin jalu', sak tziwutz yi cho'n at kabembil Jerusalén.
Yil kopon Xchinjatxlok, yi in yi in Bajx Cy'ajol, Xchik'ab yi e’
wi'tz pale’, nin Xchik'ab yi e' tx'olol x0'l yi ley yi tz'iba'nt
cyen. Ncha'tz bixek cya'’n tan wele'n cu'n swutz. Chin-
jatxlok Xchik'ab yi e’ awer nak. 34 Nocopon tetz chitze'lbe'tz.
Chinlo'onk cya'n tan xicy'xab. Chocopon tan stzube'n tzaj
t'a'al chitzi' tinwutz, nin chinquimok cya'n. Poro le toxi'n K'ej,
nitz'ok junt tir Xchixo'l alma'.

Yi chijakol Jacow tu Wa'n chik'ej
(Mt 20.20-28)

35 Toque'n tzun chiXkansal quib Jacow tu Wa'n yi e' cy'ajl
Zebedeo te Jesus. Itzun cyaltz tetz:

—Ta', na klo' kaj yi shanu' yi pawor yi skac'uche' teru'.

36 —;Mbi tzun na itajwok yil tzimban?

37 —Yi kajbil i'tz, yil cambaju’ yi k'eju’ tan toque'nu' tan
cawu'n, na klo'kaj yil tak'u' ama'l sketz tan kac'olewe'n xlaju’,
jun le sbalu', nin junt le maxu', —che'ch.

38Itzun tal Jesus scyetz:

—Yi axwok itetz, qui na el itxum tetz yi mbi na cxtzan-
wok tan c'uche'n. ;pe' xcyekwok tan muc'le'n yi q'uixc'uj yi
tz'icy'pon wetz wa'n?

39 —Kaxcyek Ta',—che'ch.

—]Jun cu'n yol tzitije' yi q'uixc'uj yi tzintije' wetz, 40 poro
tan ic'olewe'n tzinxlaj, nk'e'tz in chincawun te'j, ma na cho'n
tz'ak'lok scyetz yi e' yi txa'ijche' tan Intaj.

41 Ttzun yi quibital yi lajujt cyuch’, nintzun je' Xchiwutz yi
mbi'tz na chitzan Jacow tu Wa'n tan jakle'n tetz Jests. 42 E'
saje'n tzun Xchakol Jesus, itzun taltz scyetz:

—Na itilwok yi Xe'n quitane'n yi e' wi'tz ajcaw lakak e'chk
Imak tnum, wi'nin na chicawun. Na cho'c wunak jak'
chica'wl. 43 Poro qui na taj yi ya'stzunk tziban itetz. Ma na je
puntile’j: Ko atjuntzixo'lyina tajjal k'ej, tajwe'n tan toque'ni'
tetz chichakum yi e' mas. 44 Ko at jun tzixo'l yi na taj tz'oc tetz
bajxom, tajwe'n tan toque'n tetz chichakum yi e' mas. 45 Chi
wutane'n wetz, yi in yi in Bajx Cy'ajol, nk'era'tz inmantar yi
nink cho'c wunak tetz inchakum, ma na ja nu'l tan woque'n
tetz chichakum wunak. Ja nu'l tan wuk'ol wib tk'ab quimichil
tan chiclaxe'n wi'nin wunak.

Yitule'nyos tan Jesus tu Bartimeo yi moyi'x
(Mt 20.29-34; Lc 18.35-43)

46 Jtzun bantz yi ticy'ake'n Jesus le tnum Jericd, xomche' yi
e' Xchusbe'tz, scyuch' jun c'oloj wunak. Yi cyelemulen ju'e'l
tzaj tnum, at tzun jun moyi'X c'olchij tzi be' tan rmosumi'n.
Bartimeo bi', cy'ajl Timeo. 47 Ej nin yi thital i' yi txant tan
tule'n Jesus naka'jil i', nintzun jilontz. Chin wi' nin bantz tan
yol:

—Jesus ilu' yi xonl kK'ajtzun Luwiy yi at tulbil, elk k'ajabu’
ske'j.

48 Poro winin wunak e' oc tan makle'n wutz i' tan qui't
Xch'ine'n, poro mast cunin Xch'ine'ni"

—]Jesus, ilu' yi xonl k'ajtzun Luwiy yi at tulbil, elk k'ajabu’
swe'j.

49 Taquewe'n cu'n tzun Jesus, itzun taltz:

—Cy'ajwok tzaj tzone'j.

Chibene'n tzun cobox tan ticy'le'n tzaj yi moyi'X, itzun
cyaltz tetz:

—Quiwit yaj, txiclije'n, na na tzan Jesus tan achakle'n.

50 Cyaje'n cyen tzun jowbal yi xbu'k, nin cy'ant nin tz'itpu'n
%a‘tn yi je'n txiclok nin opontz swutz Jesus. 51 Jakol tzun Jesus

etz:

—¢Mbi tzun na awaj yil tzimban tzawe'j?

—Ta', yiwajbil i'tz yil jakxij inwutz ta'nu'.

52 —Ba'n cXa'j, na tan tu' nk'uke' ac'u'l swe'j ja wi't ul yos
tzawuch'.

Na nin el tzaj yi yola'se’j le stzi' Jesus yi jakxe'n yi wutz yi
moyi'X. Ej nin xomnintz te Jesus.

11

Yitpone'n Jesus Jerusalén
(Mt21.1-11; Lc 19.28-40; Jn 12.12-19)

1Ttzun bantz yi cyopone'n naka'jil Jerusalén xlaj yi cob tal
tnum yi na bi'aj Betfagé tu Betania, yi ate' wi Olivo, nin e' ben
Xchakol Jesus cob Xchusbe'tz tan ticy'le'n jun mantar, 2 itzun
taltz:

—Quibene'nk le aldey tzi'ne'j. Yil cxopon, tzitile' jun buru'
c'alij, yi txe'n cunin bajij mansar. Pujwok tzaj, nin cy'ajwok
tzaj. 3 Inti ko al cxmakonwok te'j, ba'n tzitalwok tetz: ‘Cho'n
xconk tetz Kajcaw, ax tz'ul kuk'e't nin,” Xchijwok sban, —stzun
Jesus scyetz.

4 Chibene'n tzuntz nin jal nin yi buru' cyan. Cho'n c'alijj tzi
be' tzi jun sawan.

5 Itzun te yi na chitzan tan pujle'n, at tzun wunak yi cyal
scyetz:

—¢Mbi na ibanwok? ¢Nxac na cxtzanwok tan pujle'n yi
buru'?

61 nin tzun ben cyaloltz chi yi ben tlol Jesus scyetz, nintzun
ak'lij ama'ltz scyetz tan bene'n quicy'al. 7 Tpone'n tzun yi
buru’' cya'n kale atit Jesus, nin je cyak'ol chixbu'k te'j. Nintzun
je nin Jesus te'j. 8 Wi'nin wunak yi baj cu' chilit'ul yi chixbu'k
tbe'. Ej nin at e' yi xak tze' cu'n baj cu' cya'n tbe'. 9 Cyakil yi e'
yi bajxche' cyuml yi e' yi xomche' nin, winin chiXch'ine'n tan
yitzatzin yi ate' cu'nt:

—Kak'e' kak'ajsbil tetz Ryos, na at banli' tibaj yi june'j, yija
ul Xchakol. 10Kak'e' kak'ajsbil tetz Ryos na txant tan toque'n yi
june'j tetz ajcaw chiyi suki'nt tan Ryos tetz k'ajtzun rey Luwiy
tentz. Kak'e' bin kak'ajshil tetz yi kaRyosil yi at tcya'j,—che'ch
cyakil yi e' wunak.

11 Tpone'n tzun Jesus le tnum Jerusalén, nin octz le templo.
Yinsken baj xmayil cyakil yi e'chk takle'n yi at, nintzun eltzaj
tan tpone'n le tal tnum Betania, na nsken cu' k'ej. Xomche'yi
coblaj Xchusbe'tzi' te'.

Yi skeje'n yijun wi'ibX tan Jestis
(Mt21.18-19)

12 Ttzun bantz le junt eklok yi chipakxe'n tzaj le tal tnum
Betania, saje'n tzun jun chin we'j te Jesus. 13 Bene'n tzun tilol
jun wi' ibX yi cho'n at tzi be'. Chin txa'x nin xak. Nin ben tan
tilwe'n yi ko at wutz. Poro yi tpone'n qui'c nin jun wutz at,
ntin xak wi'nin, na nk'era'tz tiempil tan jale'n wutz. 14Itzun
tal Jesus tetz:

—AQui't cXwutzin shne' opon tunintz, —stzuni'.

Yi e' Xchusbe'tz quibit yi jun yole'j.

Yitoque'n Jests tan chilaje'n len yie' aj c'ayinl le templo
(Mt21.12-17; Lc 19.45-48; Jn 2.13-22)

15 Itzun bantz yi cyopone'n Jerusalén, nintzun oc Jesus le

templo nin octz tan chilaje'n len cyakil yi e’ aj c'ayinl scyuch'’

yi e'lok'ol yi ate'-tz. Nin baj je' trimpul yi chimes yi e’ tx'exul
wutz pwok. Ncha'tz baj je' trimpul yi chichem yi e' c'a'y
plomX. 16 Nin quinin tak' ama'l tetz jun tan ticy'e'n cu'n le
ama'lyicy'anlte yi templo yi ko cy'a'n jun ektz ta'n nka alchok
e'chk taklen. Nin octz tan chichusle'n cyakil yi e' wunak.
Itzun taltz scyetz:

17 —Je na tal yi yol Kataj yi tz'iba'nt cyene'j: ‘Yi weri inca'l
ya'stzun nachbil wetz tetz alchok jilwutz wunak.” Poro yi e’
cyeru' na xcon cyanu' tetz jun molbil alk'om.

18 Yi quibital yi e' wi'tz pale' scyuch' yi e' tx'olol xo'l yi
ley Moisés yi yol Jesus, nintzun e' octz tan joyle'n ju' yi Xe'n
chiban tan biyle'n cu'n. Poro quinin jal puntil cya'n na na
chixob scyetz cyakil wunak yi na chitzatzin te yi Xchusu'n
Jesus. 19 Poro yi toque'n akale'n ele'n nin ban Jests tnum
scyuch' yi e' Xchusbe'tz.

Yiskeje'nyijun wi'ibx
(Mt 21.20-22)

20Ttzun bantz le junt eklok yi na chixon the' nin ben quilol
yijun wi' ibX. Nsken skej tircu'n tuml yi ta'kl. 21 Tule'n tzun
tx'ak tc'u'l Lu' yi mbi tal Jesus te yi jun wi' ibXa'tz. Itzun taltz:

—Ta', tilninu' yi jun wi' ibX yi tak'u' caws ewt. Ja wi't skej.

22Ttzun saj tlol Jesus:

—Yipuntil i'tz yi tajwe'n tan itocsal cu'n yi shnixok yi e'chk
takle'n yi na ijakwok tetz Ryos. 23 Na jun cu'n yol swale'
nin tzitetz. Alchok scyetz yil tz'a'lon te wutze'j: ‘Quilo’k xe
mar;” sbnixk, yi ko qui na cabej c'u'l. Sbnixk yi ko tetz cu'n
talma' na tocsaj yi sbnixk. 24 Cha'stzun te na wal nin tzitetz,
yi na cxo'cwok tan nachle'n Kataj sbnixk alchok takle'nil yi
na ijakwok tetz. Poro ntin yi ko na itocsaj cu'n yi shnixk.
25Ncha'tz ko na tzan jun yaj tan orari'n nin ko na ul tx'akx til
junt tc'u'l, tajwe'n tan cuyul paj. Scuye' tzun Kataj yi at tcya'j
yi tetz paj. 28 Poro ko qui na cuy yi til junt, qui tzun scuy Kataj
yi tetz paj, —stzun Jesus bantz.

Yi chijakol tetz Jestis yina' mak'on k'ej i'
(Mt21.23-27; Lc 20.1-8)
27Cyopone'n tzun junt tir Jerusalén. Itzun te yi na xon Jesus
le templo, nintzun e' opon yi e' wi'tz pale' scyuch'yi e' tx'olol
x0'l yi ley Moisés, scyuch' yi e' chiwi' banl wi' yi e' judiy, tan
jakle'n tetz:
28 —; At ptzun ak'ej tan banle'n yi e'chk xtxolbila'se'j? ¢Na'
mak'on ak'ej? —che'ch bantz tetz Jesus.
29 —T bin jalu', bajx tzinjake' jun xtxolbil scyeru'. Kol cyalu'
yi puntil swetz, ncha'tz in swale' scyeru' yi na' mak'on ink'e;j.
30 ¢Na' ak'on K'ej k'ajtzun Wa'n Bautist, tan je'se'n a' chiwi'

wunak? ¢Ryos pe' ak'on tetz, nka e' tu' wunak? Cyal tzaju'
swetz, —chij Jesus ban scyetz.

31E' baj xe'te'n tzuntz tan wolnewe'n squibil quib: “Kol kal
yi Ryos ak'on k'ej Wa'n, stale' tzaj sketz yi mbi tzuntz quinin
kaban tane'n yi Xchusu'n. 32 Ej nin kol kal yi wunak tu' ak'on
k'ej Wa'n, quil chitzatzin yi e' wunak ske'j,” che'ch squibil
quib. Cyal yijunyola'tz na winin chixobe'n scyetz wunak, na
cyakil e' wunak a'lon yi Wa'n i' jun elsanl stzi' Ryos. 33Jalta'tz
tlen tu' ben cyaloltz tetz Jesus:

—Cuquen, qui na pujx ka'n, —che'ch.

—Ko ya'tz cyajtza'klu', ncha'tz in wetz quil wal scyeru' na'
ak'on ink'ej tan imbnol cyakil e'chk xtxolbila'se'j, —chij Jesus
bantz scyetz.

12

Yielsawutzil tetz yi e' ak'unwil yi qui'c chixac
(Mt 21.33-46; Lc 20.9-19)

1Toque'n tzun Jesus tan xtxole'n junt elsawutzil scyetz yi e'
ajcawa'tz. Je yoli'e'j: “Atjun yaj nin oc tan tawle'n jalaj uvale
tetz luwar, nin oc pe'm ta'n te'j. Nin bnix jun pila' ta'n kale na
ele'tt'a'aluva. Ej nin bnix jun xcyak'te' ta'n. Yi nsken wi't bnix
ta'n, nin e’ cyaj c'amol swutz. Ma yi taw, nintzun ben joylaj te
jun pyaj. 2 Ma yi k'abte'n cosech, nin ben Xchakol jun Xchakum
tan ticy'le'n mu'x tetz te yi cosech. 3Poro yi e' c'amol nin e' oc
tan stz'amle'n, nin tan biyle'n. Nin aj chitxak'lultz. Qui'c nin
mu'X tal ben cyak'oltz tetz.

4 “Bene'n tzun Xchakol taw luwar junt Xchakum. Poro yi
tpone'n yaj nin e' oc tan c'oxle'n tan c'ub. Nin lo'on cya'n,
nin baj chijisol. 3 Poro yi taw luwar nin ben Xchakol junt. Yi
tpone'n yijunta'tz el cu'n cya'n swutz.

“Yi tele'n tiemp e' ben Xchakol wi'nin Xchakum. At e'yi
q'uixpe'n tu' e' bantz. Nin at e' yi €' quimtz cya'n. ¢ Poro at
jun cy'ajl yi taw luwar, yi wi'nin ok'le'n wutz tan. Wi'tzbil
tlen tzun bene'n Xchakol, na i xtxum yi taw luwar: ‘Cyak'e' 1o’
K'ej, na incy'ajl bin.” 7 Poro itzun cyal yi e' ak'unwil squibil
quib: ‘Je nocx tz'ule'j, ya'stzun sc'o'ek cyen tibaj luwar. Ba'n
tcu'n kabiye' cu'nx tan kacambal ketz yi luwar.” 8 Nintzun cu'
chitz'amol nin el cu'n cya'n swutz. Nin el tu' chijo'lil yi wankil
prow,” stzun Jesus scyetz.

9Toque'n tzun Jesus tan jakle'n scyetz yi e' wi' banl wi":

“Ma jalu', ¢mbil sbne' yi taw luwar le chiwutz cyeru? Je
puntile’j: Tz'ul tan chisotzaje'n cyakil ak'unwil, ma yi ama'l
stz'ak'lok scyetz junt tx'akajt wunak,” chij Jesus scyetz.

10 “Ncha'tz qui pe' na chisi'leju’ yi xtxolbil yi tz'iba'nt cyen
yina tal:

Yi c'ub yi qui'c xac Xchiwutz yi e' bnol ca'l,

ya'stzun yi c'ub yi mas tajwe'n tan xcone'n.

11Yi Kajcaw, ya'stzun txumul tetz yi xtxolbile'j.

Ej nin chumbalaj nin skawutz ketz,” ” chij Jesus ban scyetz.
12Bene'n tzun klo' Jestus cya'n xetze', na nin el chitxum tetz

yija xcon yixtxolbila'tz tan Jesus tetz cyetz. Poro tan paj yi na

chixob scyetz yi e' wunak, cyaj cyen tu' quilol nin e' ajtz.

Yi cutxuj yi na ak'lij tetz César
(Mt 22.15-22; Lc 20.20-26)

13 Bene'n tzun chichakol yi e' wi' banl wi' cobox parisey
tan yol tu Jesus. Ncha'tz xomche' cobox scyeri yi e' partir
Herodes scye'j. Yi chimantar i'tz tan joyle'n til Jesus. 14 Itzun
yi cyopone'ntz te'j, itzun cyaltz:

—Ta', na kil ketz yi ya'stzun yi mero bintzi yi na tzanu' tan
xtxole'n. Ej nin na el katxum tetz yi qui na tajlaju’ yi chitzi'
wunak, na qui na xobu' tetz jun. Qui'c na ban yi ko at kK'ej
nka qui'c. Ntin na tzanu' tan xtxole'n sketz yi Xe'n kaban tan
kopone'n te Ryos. I bin jalu' Ta, ¢ba'n pe' Ikak' yi pwok yi na
tzan César yi wi'tz ajcaw tan jakle'n sketz, nka qui'? ¢Ba'n pe'
lkak' nka qui'?

15 Poro jalcunin nachone'n Jesus te cyajtza'kl yi suble'n tu'
i' cyajbil. Cha'stzun te bene'n tlol scyetz:

—¢Nxac na chitzanu' tan joylen puntil tan jale'n wil?
Chichajeu' yi pwok swetz. Na waj lwil.

16 Nintzun chichaj jun pwok yi cy'a'n cya'n, nin oc Jesus tan
xmaye'n. Nin yi cwe'n tilol nintzun jaktz scyetz:

—¢Na' taw yi yubile'j yi at swutz yi pwoke'j? ¢Nin na' taw yi
bi'aj yi banij swutz?

—Tetz César, yi wi'tz kajcaw, —che'ch.

17Bene'n tzun tlol Jesus scyetz:

—Yi e'chk takle'n yi tetz César, ba'n kak' tetz. Poro ncha'tz
ba'n kak' tetz Ryos cyakil yi e'chk takle'n yi tetz i', —chij Jesus
bantz scyetz.

Wi'nin tzun cyele'n yab te yol.

Atjunttiritz'e’n
(Mt 22.23-33; Lc 20.27-40)

18 Itzun bantz, cyopone'n tzun cobox sadusey te Jesus. Le
chiwutz cyetz qui'c itz'e'n junt tir Xchixo'l alma'. Itzun ben
cyaloltz tetz Jesus.

19—Ta', tz'iba'nt cyen ta'n Moisés: “Ko at jun yaj yil quim, ej
nin ko qui'c nitxajil njal cyen te txkel, chin tajwe'n cunin tan
cyok'bel quib tu balc, tan jale'n xonl yi K'ajtzun alma'.”* 20 Ma
jalu' Ta', at juk yaj banak. Quitz'un quitzicy quib. Toque'n

sk

tzun txkel yi bajx, poro nin quim i', nin qui'c nin jun chinitxa'
ban cyen. 21 Toque'n tzun yi ca'p nak te txkelbe'n yi k'ajtzun
stzicy. Ncha'tz i', nin quim, nin qui'c nin jun chinitxa' jal. Ej
nin ite'n nin ban yi toxin. Qui'c nin jun chinitxa' jaltz. 22 E'
icy'ak chijuklil, poro quinin jal cyen jun chinitxa' te yi xna'n.
Wi'tzbil tlen quime'n yi xna'n. 23 Ma jalu', yi nink chitz'ij junt
tir, ¢na' scyetz jun Xchixo'l yi juk yaja'tz tz'ocopon tetz chmil yi
xnan? Na e'len cu'n chmil banake', —che'ch tzun bantz tetz
Jesus.

24 Saje'n tzun stza'wel Jesus:

—Ibinjalu'yie' cyeru'ja chixubsiju' na qui na el chitxumu'
te yi mbi na tal yi yol Kataj. Ej nin qui na el chitxumu' te yi
poreri'. 25 Na yil chitz'ij junt tir yi e' alma’, qui't cyok'bej quib
cyera'tz, nin qui't chume'. Cho'n Xchibne' chi quitane'n yi e'
angel yi ate' tcya'j. 26 Poro tan tele'n chitxumu' tetz yi at itz'e'n
junt tir Xchixo'l alma’, ulk tx'akx Xchic'u'lu' yi yol yi tz'iba'nt
cyen tan Moisés, yi Xe'n cu'n jilone'n tzaj Ryos tetz, x0'l jun
tal pucuj tze' yi na tzan k'a'’kl. Nin je yol Ryose'j: ‘In chiRyosil
Abraham tu Isaac tu Jacow,” stzun Ryos ban cyen tetz Moisés.
27Poro nsken chiquim yi oxa'tz yi talol Ryos yi jun xtxolbila'tz.
Na tzun Xchaj sketz yiitz'e'. Na yi Kataji'kaRyosilyio'yiitz'o',
scyuch' yi e' yi quimnak chiwankil. Na swutz Ryos qui'c nin
jun wunak yi najk sotz. Cha'stzun te xubsnake'u' yi na cyalu'
yiqui'citz'en junt tir Xchixo'l alma'.

Yi ca'wlyimas tajwe'n tan kabnol tane'n
(Mt 22.34-40)

28 Tpone'n tzun jun scyeri yi e' tx'olol xo'l yi ley Moisés te
Jesus. Na nin tbit yi toque'n Jesus tan wak' ib scyuch' yi e’
sadusey nin xcye'i' tan xite'n cyajtza’kl. Nintzun jaktz tetz:

—I bin jalu' Ta, ¢na' scyetz ca'wl yi mas tajwe'n tan kabnol
tane'n?

29 Saje'n tzun stza'wel Jesus:

—Yica'wlyimastajweni'tz: ‘Axwok ajIsrael bitwok tzaj, yi
ketz Kajcaw, yi kaRyosil, jun ntzi'i'. 30 Lok'aj bin yi awajcaw,
yi aRyosil tetz cu'n awalma' nin tetz cu'n awajtza'kl, nin ak'aj
cyakil achamil tan xcone'n tetz.” Ya'stzun yi ca'wl yi mas
tajwe'n tan banle'n tane'n. 31 Ej nin ni'cu'n mu'xk tal yi ca'p
yinatal: ‘Lok'we'yi e' wunak chi na alok' awib atz.” Qui'c nin
jun ca'wl yi at mas k'ej swutz yi coba'tz, —chij Jesus ban tetz.

32Bene'n tzun tlol yi tx'olol x0'l yi ley Moisés tetz Jesus:

—Chumbalaj nin yiyolu' Ta'. Bintzi na talu' yi jun ntzi' Ryos
at, na cya'l atit junt. 33 Ej nin mas ba'n tcu'n lok'e'n wutz Ryos
tetz cu'n kalma', nin tetz cu'n kajtza'kl swutz cyakil yi e'chk
katx'ixwatz nka e'chk oy yi na kak' tetz Ryos. Ncha'tzmashbha'n
tcu'n yi nink kak' cyakil kachamil tan xcone'n tetz Ryos. Nin

ncha'tz mas ba'n tcu'n yilok'e'n chiwutz wunak swutz cyakil
e'chk katx'ixwatz nka e'chk oy yi na kak' tetz Ryos.
34Yi tilol Jesus yi ba'n na el xtxum yaj tetz, itzun taltz tetz:
—Txant tan awoque'n tk'ab Ryos.
Cya'l nin junt nimsaj c'u'l tan wak' ib tu Jesus.

YiCristoi' Ajcaw te k'ajtzun Luwiy
(Mt22.41-46; Lc 20.41-44)

35 Ttzun tal Jesus scyetz yi e' wunak te yi na tzan tan
chichusle'n le templo:

—Ibinjalu'¢nxacnacyalyie'tx'olol xo0'lyiley Moisés yi xonl
tu' k'ajtzun Luwiy yi Cristo yi jun bixba'nt tan tulen? 36 Na ko
xonl tu' k'ajtzun Luwiy yi Cristo, ¢mbi tzuntz yi talnak Luwiy
tan porer yi Espiritu Sant yi xtxolbile'j?:

‘Itzun tal Kataj Ryos tetz Wajcaw:

C'olchin cu'n tzone'j le insbal,

jalen cu'nlcho'c e’ acontr wa'n jak' awukan,

stzun Ryos banak cyen tetz Wajcaw.’

37 Ko ya'tz yi yol yi alijt cyen tan k'ajtzun kamam Luwiy tan
porer yi Espiritu Sant, ¢nxac na cyal yi e' tx'olol xo'l yi ley
Moisés yi wunak tu' Cristo, yi xonl tu' Luwiy yi jun yi bixba'nt
tan tule'n?

Wi'nin tzun wunak ate'tz tan thite'n yi yol Jesus, nin wi'nin
chitzatzine'n yi quibital yi xtxolbila'tz.

Yi talolt Jesus chipaltil yi e’ tx'olol xo'lyi ley Moisés
(Mt 23.1-36; Lc 11.37-54; 20.45-47)

38 Ncha'tz tal Jesus scyetz yi e' wunak yi toque'nt tan
chichusle'n: “Or quilu', chixomi'chu' te cyajtza'kl yi e’ tx'olol
x0'l yi ley Moisés. Na yi e' cyetz na xcon jun jilwutz be'ch
cyetz cya'n yi chukpi'n nintu', tan Xchajle'n Xchiwutz wunak yi
qui'c quil tane'n. Nin wi'nin na chitzatzin yi na ak'ij chik'ej yi
na bajij k'ajla'n scyetz. 39 Ej nin yi na chiban chimunl swutz
Ryos tulak e'chk sinagoga, ntin na cyaj chic'ole' tibaj yi bajx
chem tan jale'n chik'ej. Ej nin yi na bajij jun wa'a'n, ntin na
cyaj cho'c jalen tzin quen tan majlen yi bajx chem. 40 Or
quilu'yie' tx'olol x0'lyiley Moisés na na chimajlen chica'lyie'
xma'lca'n, nin tan tewe'n yi quil, tunin na chiben quen tunin
tan orari'n. Tan tu'yi ya'tz na chiban, tz'ak'lok mas chicaws.”

Yi oy yiopon tan jun tal xna'n meba' nin xma'lca’n
(Lc21.1-4)

41 Atjun tir yi cho'n c'olchij Jesus le templo, naka'jil kale atit
yie'chk cu'lbil oy. Nintzun tilnintz yi wi'nin cyopone'n wunak
tan tak'le'n cyoy. Nin til yi wi'nin cyoque'n ric tan cu'se'n
wi'nin pwok tul e'chk cu'lbila'tz. 42 Topone'n tzun jun tal prow

T 12:36 sa1110.1.

xna'n xma'lca'n, nin cu' tk'ol cob tal centaw. 43Yi bene'n tilol
Jesus nintzun e' saj Xchakol yi €' Xchusbe'tz, itzun taltz scyetz:

—Jun cu'nyol swale' nin tzitetz, yijun tal prow xma'lca'ne'j,
i'mmak'on mas pwok Xchiwutz cyakil wunak, 44na yi e' cyetz,
wi' tlen tu' chipu'k ncu' cya'n. Ma yi tal prow xna'ne'j, yi chin
meba' nin, ja toy cyakil yi pwok yi colijj ta'n tetz gast.

13

Yi talol Jestis yi xitok yi templo
(Mt24.1-2; Lc 21.5-6)
1Ttzun bantz yi tele'n tzaj Jesus le templo nin ben tlol jun
Xchusbe'tz tetz:
—Ta', tilninu' e'chk c'ube’j, tilninu' e'chk ca'le'j yi cwent yi
templo, chumbalaj nin, —stzun yi jun Xchusbe'tza'tz.
2 —Bintzi, chumbalaj nin yi ca'le'j yi na awil nin. Poro tz'ul
juntiemp yiqui'c ninjun c'ubyinink cyaj cyentib junt. Cyakil
cu'n copon ch'uki'n, —chij Jesus ban tetz.

Yi e'chk techlyi shajok yi txant tan tule'n yi wi'tzbil k'ejlal
(Mt24.3-28; Lc 21.7-24; 17.22-24)

3 Itzun bantz yi chije'n pone'n Jestis wi Olivo nin e’ c'ole’
cu'ntz. Lajluch cu'n na quil tzaj yi templo. Chichuc tzun Lu',
tu Jacow tu Wa'n tu LeX yi cyoque'n tan jakle'n jun xtxolbil
tetz Jesus. 4Itzun chijaktz:

—I bin jalu' Ta', tale'u' sketz tona' 1bajij yi e'chk xtxolbila'tz
yintalu' sketz. Nin tale'u' sketz mbi techlil shajok yil tz'ul tzaj
yijun tiempa'tz.

5 —Or tzitilwok, qui'k cxubsijwok, ¢ na Xchijalok winin e' yi
scyale' yi e' len cu'n Cristo. Chixcyek tan chisuble'n wi'nin
wunak. 7 Nin ncha'tz acxbisunch yil tzithit yi na tzan e'chk
Imak oyintzi', nin yil tzitbit yi at tulbil mas Imak oyintzi', na
tetz nintz. Poro nk'era'tz yi wi'tzbil k'ejlal. 8 Na yi ntaxk ul
yi wi'tzbil k'ejlala'tz chocopon e'chk Imak tnum tan oyintzi'
scyuch' e' mas Imak tnum. Tz'ocopon jun tnum tan biyle'n
junt. Copon winin e'chk coblajnob bene'n tzi'n wi munt.
Sjalok we'j, poro cyakil yi xtxolbile'j, xe'tzbil tu' yi q'uixc'uj.

9 “Ma axwok itetz or tzitil, na cxjatxlokwok Xchik'ab yi e' yi
at ca'wl Xchik'ab. Cxlo'onkwok cyak'un lakak sinagoga. Ej nin
tan tu' yi na cxomwok swe'j, ncxbenwok ticy'le'n Xchiwutz yi
e' gobernador nin Xchiwutz yi e' rey tan tbite'n icaws. Poro
ba'n atit, na sjalok ama'l tan xtxole'n scyetz yi mbi eka'n wa'n.
10 Ej nin ncha'tz, yi ntaxk ul yi wi'tzbil k'ejlal, tajwen yil
txolij yi balaj stziblal scyetz cyakil jilwutz wunak. 11 Ej nin
yil cxben ticy'le'n Xchiwutz yi e' ajcaw, quil cxbisunwok te yi
mbi tzital. Ntin alwok yi yol yi stk'e' Ryos le iwi', na nk'e'tz
axwok cxjilonk, ma na i yi Espiritu Sant. 12 Ncha'tz at e' yi

chocopon tan xochle'n yi quitz'un nka quitzicy tan chicwe'n
biyij. Ncha'tz at e' yi ya'tz Xchibne' te chicy'ajl. Ncha'tz at e' yi
chocopon tan xochle'n chitaj chitxu' tan cyele'n cu'n swutz.
13 Ej nin tan paj yi na cxomwok swe'j, cyakil wunak chi'chok
chic'u'l tzite'j. Poro cyakil yi e' yil tz'icy'pon yi q'uixc'uja'tz
cyan jalen yil chiquim, ya'stzun yi e' yi Xchiclaxok tk'ab yi
q'uixc'uja'tz yi banij.

14 “Ej nin je junt xtxolbile'j yi tz'iba'nt cyen tak'un k'ajtzun
Daniel, yi elsanl stzi' Ryos tentz: ‘Sjalok jun yaj yi chin cachi'
nin, yi chin aj xitunlnin.” (Yie'yil cho'c tan si'le'n yi xtxolbile'j
lo'k tz'el chitxum tetz.) Yil tz'ocopon yi juna'tz le ama'l kale
qui'cle't cu tan tocompone'n, ba'n tcu'n yil che'l ojk cyakil yi
e'yinajlche' Judea tan cyewal quib xo'l wutz. 13 Nin ko c'olchij
jun yaj wutz ca'l yil thit stziblal, tajwe'n tan tele'n ojk lajke'l.
Ba'n tcu'n qui't tz'oc xe ca'l tan telse'n tzaj alchok takle'n. 16 Ej
nin yi e' yi ate' tan ak'un wi cojbil, ba'n tcu'n quil chipakxij
xe'ak chica'l tan ticy'le'n be'ch cyetz. 17 jLastum e' prow xna'n
yi e' ch'on wi' yil bajij yi e'chk takle'na'tz! iLastum yi prow
xna'n yi ni' cu'n ni' scye'j! 18 Nachwok Kataj tan qui noje'n
quen yi jun ila'tz te yi tiemp tetz che'w. 19 Na tz'ul wi'nin
q'uixc'uj. Jetz yi xe'tzhil tzaj, txe'n cunin bajij jun q'uixc'uj chi
yi juna'tz yi sbajok. Ej nin qui't bajij junt. 20Yi na tzan yi jun
q'uixc'uja'tz tz'ocopon Kataj Ryos tan makle'n wutz, na yi ko
qui', cya'l nin jun yi nink clax. Smakxok yi jun q'uixc'uja'tz
ta'n tan tu' yi tz'elepon k'ajab scye'j yi e' yi txa'ijche't.

21 “At e' yi scyale": ‘Cho'n at yi Cristo tzone'j,” nin at e' yi
scyale": ‘Cho'n at Cristo chone'j.” Itocsajch. 22 Na Xchijalok €'
yi scyocse' len quib tetz Cristo. Ej nin Xchijalok €' yi scyale'
yi e'len cu'n elsanl stzi' Ryos. Yi e'a'tz, chixcyek tan banle'n
wi'nin milawr tan chisuble'n wunak. Ej nin yi atk rmeril,
chixcyek klo' tan chisuble'n yi e' yi txa'ijche't, poro qui'. 23 Ma
axwok itetz, list cuntunin axwok, na ja wi't wal cyakil yi
puntil tzitetz.

Yi mbi cu'n shajok yil tz'ul tzaj yi Bajx Cy'ajol
(Mt 24.29-35,42-44; Lc 21.25-36)
24«Yiltzajwi'yiq'uixc'ujtc'u'ljuntiempa'tztz'ocopontz'o'tz
swutz yik'ej. Ej nin quil txekun yi xaw. 25Nin cyakil yi at tcya'j
syucank. 26 Kalena's tzun chinquilnin cyakil jilwutz wunak yi
inyiin Bajx Cy'ajol. Na chincu'ul tul jun chin sbhak’, nin cy'a'n
imporer wa'n tu ink'ej. 27 Kalena's tzun che' inchaknin yi e’
indngel tan chimolche'n tzaj yi e' yi txa'ijche't yi ate’' bene'n
tzi'n wimunt, tuyi e'yi ate' tcya’j.
28“Ba'n cxo'cwok tan xtxumle'n yi jun elsawutzile'j tetz jun
wi' ibX: Na yi na xe'tij jun wi' ibX tan xlumine'n na el katxum
tetz yi txant tan tucumule'n yi tiemp tetz tz'a’. 29 Ni'cu'n

sbajok tzantzaj, na yil tzitilwok cyakil yi e'chk techl yi ja wi't
wal tzitetz, i'tz jun senil yi txant tan wule'n. Yil tzitil yi e'chk
techla'tz ja tzun opon txe' quen cunin yi jun tiempa'tz. 30 Jun
cu'n yol na walnin tzitetz, quil chisotz yi jun jilwutz wunake'j
jalen yil bajij yi e'chk takle'na'tz yija wi't wal. 31 Na yi tcya'j tu
yi wuxtx'otx' sotzok tera'tz poro yi weri inyol tz'elk cu'n te'j.
Quil sotz tera'tz.

32 “Poro cya'l nin jun yi nink tz'el xtxum tetz tona' lbajij yi
e'chk takle'ne'j. Quina el chitxum yi e' dngel tetz. Mpe ik in,
y1 m Cy'ajol, qui na el intxum tetz, ma na ntin Kataj Ryos ilol

33 “Cha'stzun te or tzitilwok. Acxwiti'ch. Nachwok Ryos
na qui na itil mbi tiempil yil bajij yi xtxolbila'se'j. 34 Ni'cu'n
sbajok chi ban jun yaj yi ben joylaj tan xo'n. Cyaj tilol yi ca'l,
nin cyaj cawul yi e' mos. Cyaj tk'ol yi cyak'un, nin cyaj tloltz
tetz yi q'uicy'lom puert: ‘Sajch awatl.’ 35 Ncha'tz bin itetz,
sajch iwatl, na qui na itil yi mbi tiempil tz'ul tzaj yi taw ca'l.
Mi tz'ul pe' yil cu' K'ej, nka yil tz'ok' q'uitx, nka skilt cuntu’,
quinin elshil txum. 36 Ban ko na cxwitwok yil tz'ul tzaj. 37 Ej
nin yi xtxolbile'j yi na walnin tzitetz, nk'e'tz ntin tetz itetz, ma
na tetz cyakil: Or bin tzitilwok.

14

Yijoyle'n puntil tan xtx'amxe'n Jesus
(Mt26.1-5; Lc 22.1-2; Jn 11.45-53)

1Ttzun bantz yi cobte'n k'ej tan tucumule'n yi k'ej yi na bi'aj
Pasc, yi k'ej yi na bajsij yi pam yi qui'c xtx'amil, nin e' mol
quib yi e' wi'tz pale’ scyuch' e' tx'olol x0'l yiley Moisés. Ej nin
e' octz tan xtxumle'n yi Xe'n chiban tan suble'n Jesus nin tan
xtx'amxe'n cya'n, tan cwe'n chibiyol. 2 Poro itzun cyaltz:

—Ba'n tcu'n quil katz'am le K'ej, na ko tzun chije' nil yi e'
wunak ske'j, —che'ch bantz.

Yije'n kojij tz'ac'bil twi' Jestis
(Mt26.6-13;Jn12.1-8)

3 Cho'n tzun at Jesus le tal aldey yi na bi'aj Betania. Cho'n
at i' le ca'l Simon, yi Simdn yi icy'nak yi yabil te'j yi na bi'aj
lepra. Te yi c'olch quen i' te mes nintzun opon jun xna'n te';.
Cy'a'n jun perjum ta'n yi na bi'aj nardo. Wi'nin c'o'cal, nin
wi'ninjamel. Cho'n at tul jun balaj cu'lbil yi na bi'aj alabastro.
Nintzun el stzojlul yi stzi' yi cu'lbil yi jun tz'ac'bila'tz nin je'
kojol twi' Jesus. 4Poro at tzun e'yi je' Xchiwutz yi mbi cu'n ban
yixna'na'tz. Nintzun cyaltz:

—Lastum yi tx'akxe'n tu' mban yi tz'ac'bile'j. 5Ba'n tcu'n yi
nink mben c'a'y tan ox cient pwok nin ja klo' xcon yi jamel tan
quich'eye'n yi e' meba'.

Quinin e' tzatzin yi e'a'tz te yi tajtza'kl yi xna'n.

6 Poro itzun ben tlol Jesus scyetz:

—~Quil tzitak'wok bis te yi xna'ne'j, na yije'j yi mbani' swe'j
ba'n atit. 7 Inti e' meba’, ate' nin cyera'tz tzixo'lwok cyakil
tiemp. Ko na itaj tziban jun ba'n scyetz, ba'n tziban, poro
yi in wetz quil na'tij mas tiemp tzixo'lwok. 8Yi xna'ne'j, ja
tak' yi nxcye' te'j. Ja xompon chan tan tocsen tz'ac'bil te
inwankil tetz mukbil wetz. 9 Jun cu'n yol swale' nin tzitetz,
kalel txolije't yi balaj stziblal bene'n tzi'n wi munt, ncha'tz
sna'wsok yi mbi mban yi xna'ne'j, —stzun Jesus ban scyetz.

Yi cwe'n xtxumul Judas yi jatxle'n Jests
(Mt 26.14-16; Lc 22.3-6)
10Ttzun bantz, at jun scyeri yi coblaj Xchusbe'tz Jesus yi na

bi'aj Judas Iscariot. Nin ben i' tan yol scyetz yi e' wi'tz pale'.
Yi tajbil Judas i'tz tan banle'n jun trat scyuch' yi e' wi'tz pale'
tan jatxle'n Jesus Xchik'ab. 11Yi quibital yi e' wi'tz pale'a'tz
yi tajtza'kl Judas winin chitzatzine'n, nin chisuk pwok tetz.
Ninin cunin xe'tij Judas tan joyle'n puntil yi Xe'n sban i' tan
jatxle'n Jesus Xchik'ab.

Yiwi'tzbil tir yi chiwane'n Jests scyuch'yi e’ Xchusbe'tz
(Mt26.17-29; Lc22.7-23; Jn 13.21-30; 1 Co 11.23-26)

12 Ttzun bantz tul yi bajx k'ej yi na bajsij yi pam yi qui'c
xtx'amil, yi k'ej yi na oc jak' kul yi cne'r tetz Pasc, nintzun €'
oc yi e' Xchusbe'tz Jesus tan jakle'n jun xtxolbil tetz:

—Ma jalu' Ta', ¢mbi na tal teru'? ¢Na'l kabene't tan nuc'le'n
yiwa'a'n tetz Pasc?

13 ?aje'n tzun Xchakol Jestus cob scyeri e’ Xchusbe'tz nin taltz
scyetz:

—Ba'n cxbenwok tnum. Nin yil cxopon tnum cxnojponk
te jun yaj yi cy'a'’n jun Xchok' a' ta'n. Ba'n cxomwok nin te'j.
14Ttzun yil cxoponwok te yi ca'lkalel tz'oque'ti' ba'n tzitalwok
quen tetz yi taw ca'l: “I nsaj tlol Kajcaw, ¢na' atit yi ama'l kalel
kawane't tetz Pasc scyuch' inchusbe'tz? stzun i' mban tzaj.”
15 Tzun Xchaje' jun ca'l yi list atit. Cho'n at le ca'p chup. Cho'n
tzun tzinuc'wok ketz kawa', —chij Jesus ban nintz scyetz.

16 Chibene'n tzuntz. Nin yi cyopone'n tnum inin bana's,
quib yi ben alijj scyetz. Chixe'te'n tzuntz tan nuc'len yi jun
wa'a'n tetz Pasc.

17 Ma yi toque'n akale'n nintzun e' opon Jesus scyuch' yi
cobl?j Xchusbe'tz. 18 Ej nin te yi na chiwan, nintzun tal Jesus
scyetz:

—]Jun cu'n yol swale' nin tzitetz, at jun skaxo'l yi tz'ocopon
tan injatxle'n Xchik'ab incontr.

19Yi quibital yi yole'j nintzun e' bisuntz nin Xchijunalen €'
octz tan jakle'n tetz Jesus:

—¢Inpolo' Ta'?

20—T'tz jun scyeri yi coblaj ixone'n. I'tz yi jun yi na tzan tan
mu'le'n yi tetz pam tul yi lake'j yi na xcon wa'n. 21 Bintzinin,
tajwe'n tan tele'n cu'n te cyakil yi tz'iba'nt cyen swe'j, yi in yi
in Bajx Cy'ajol, poro lastum yi yaj yil chinjatxon nin Xchik'ab
incontr. Ba'n tcu'n klo' yi qui'k itz'nak i', —stzun Jesus scyetz
yie' Xchusbe'tz.

22Te yina chiwan, je'n tzun tcy'al JesUs jun pam nin tyoXintz
tibaj. Kalena's tzun cwe'n piXultz, nin ben jatxoltz scyetz e'
Xchusbe'tz.

—]Je'j, bajswoke'n, na i'tz inwankil.

23 Je'n tzun tcy'al jun was, cu'lbil quic'a’. Yi wi't tyoXine'n
tibaj, nin ben tk'oltz scyetz. Tircu'n e', baj len mu'kX cya'n.
24Bene'n tzun tlol scyetz:

—Yiat tul yilake'ji'tz inXch'el, nin yil saj kojx inXch'el shixek
jun ac'aj trat tan cuyle'n chipaj winin wunak. 23 Ej nin jun
cu'n yol swale' tzitetz, qui't lwuc'aj yi t'a'al uva jalen cu'n yil
tz'ul yik'ejlal yil tz'oc intaj tan cawu'n, kalena's tzun lbaj junt
tir wa'n.

Yitlol Jesus yi stewe' Lu'yina xom te’j
(Mt 26.30-35; Lc 22.31-34; Jn 13.36-38)

26Yi wi't stzaje'n wi' jun chibitz, cho'n tzun chibene'ntz wi
Olivo. 27 Toque'n tzun Jesus tan yol scyetz:

—Tan yi e'chk takle'n yi shbajok swe'j te akale'ne'j xitok len
itajtza'’kl. Na at jun xtxolbil yi tz'iba'nt cyen yi na tal: ‘Cupon
imbiyol yi pstor, nin yi e' cneru’, chelepon xit”* 28 Poro yil
nitz'ij junt tir Xchixo'l alma’, chimbajxpon wetz Galilea tan
ich'iwe'n, —stzun Jesus bantz scyetz.

29 Ma yi thital Lu', itzun taltz:

—Mpe nink chipakxij cyakil yi e' mas, ilenin chin xomok
wetz te'ju’.

30 —Jun cu'n yol Lu', yi ntaxk ok’ cob tir jun ajtzo’ te yi
ak'bale'j nsken awal ox tir yi qui xomquiX swe'j.

31Poro quinin tane' Lu' tan talche'n:

—Ta', mpe nink chinquim tan paj, quil wal yi qui xomij
inwi' te'ju', —stzun Lu' tetz Jesus.

Ncha'tz yi e' mas Xchusbe'tz ite'n nin cyala'tz.

Yitoque'n Jesus tan nachle'n Kataj le ama'l Getsemandt.
(Mt 26.36-46; Lc 22.39-46)
32Cho'n tzun cyopone'n Jesus le ama'l yi na bi'aj Getsemani.
Bene'n tzun tlol scyetz yi e' Xchusbe'tz:
—C'olchin quen tu'wok tzone'j, jalen pe'k nchimben tzaj
tan nachle'n Kataj.

* 14:27 Zac 13.7.

33Yibene'n, ntin e' ben tcy'al Lu', Jacow tu Wa'n. Xe'te'n nin
ban talma' Jesus tan txuknewe'n tan paj xo'w nin bis.

34Ttzun ben tlol scyetz:

—Chin bis nin na nicy'an. Jalt nin tan inquime'n ta'n.
Nquentu'wok tzone'j poro quil cxwitwok.

35 Tele'n tzun Xkansal tib joylaj len mu'%, nin ben jokbal tib
wuxtx'otx' tan jakle'n tetz Ryos, yi ko at rmeril tan qui tijol
yijun q'uixc'uja'tz yi tx'aklij swutz i'. 36Je tzun tali' yi toque'n
tan nachle'n Kataj: “Ta’, ilu' Intaj, nin na el intxum tetz yi qui'c
nin jun takle'n yi qui'k xcye'u' te'j, nink chinjatxlenu' tk'ab
yi jun q'uixc'yj yi tx'aklij tzinwutz. Poro qui na waj yi wetz
wajbil Ta', ma na ntin yi teru' tajbilu',” stzuni'.

37 Ma yi pakxe'n kale ate' quent yi e' Xchusbe'tz, na chiwit
len. Bene'n tzun tlol tetz Lu":

—Simon, ¢na pe' cXwit? ¢Qui'c nin polo' rmeril yi nink
mamuc' jun or watl? 38 Elk iwatl, nin nachwok Kataj tan qui
ibene'n tul il. Bintzinin na el italma' tan wuch'eye'n, poro qui
na xtx'aj yi iwankil.

39 Bene'n tzun junt tir Jesus tan nachle'n Kataj nin ite'n nin
yola'tz taltz. 40Yi pakxe'n tzaj junt tir i' na chiwit len cu'n yi
e' Xchusbe'tz, na ocnak cyen tunin bow chin chiwatl. Ej nin yi
jilone'nJesusscyetz, cya'lninjunyitza'wen tzajyiyoli'. 41 Nin
yi pakxe'n tzaj le toxi'n tir nin taltz scyetz:

—Ba'n cxwitwok jalu'. Ba'n cxuje'wok ko ya'tz itajbil. Poro
yiinwetz yiin Bajx Cy'ajolja wi't opon oril tan imbene'n jatxij
Xchik'abyie'juchulil. 42Poro or tzije' nwok, quin, naje yijatxol
wetz, chu'l tzi'ne'j.

Yibene'n Jesus pres
(Mt 26.47-56; Lc 22.47-53; Jn 18.2-11)

43 T cunin na tzan Jesus tan yol yi tpone'n Judas te'j. Yi
Judasi'jun scyeri yi coblaj Xchusbe'tz Jesus. Xomche' jun c'oloj
wunak te'j. Cy'a'n len spar tu tze' cyan. Chakijche' cyak'un
yi e' wi'tz pale' scyuch' yi e' tx'olol x0'l yi ley Moisés nin €'
wi' banl wi' scyetz judiy. 44 Inti Judas, yi c'ayin nin Jesus,
nsken tal i’ scyetz yi Xe'n shan i' tan Xchajle'n Jesus scyetz. Je
yoli'e'j: “Yijun yil tzintz'ube'n xak stzi' itzun i'a'stz, nintzun
chitz'ame'nu'-tz, nin quicy'ajninu'-tz,” chij i'.

45 Jtzun yi tpone'n Judas le jun luwara'tz, cyenin tzun
bene'ntz swutz Jesus, itzun taltz:

—Quech Ta'.

Nintzun ben tan stz'uble'n xak stzi' Jesus. 46 Chibene'n

tzuntz tan stz'amle'n Jesus, nin cu' chitz'amoltz, tan bene'n
pres.

47Poro at tzun jun scyeri yi e' yi ate' te Jesus nin jetzaj tcy'al
yi tetz spar. Nin lo'on yi Xchakum yi wi'tz pale' ta'n, ninin el



Marcos 14:48 126 Marcos 14:61

jalaj Xchin ta'n. 48 Yi xtx'amxe'n Jesus cya'n, itzun ben tloltz
scyetz:

—¢Mbixac cy'a'n spar tu tze' cya'nu' tan intz'amle'n? ¢In pe'
alk'om Xchiwutzu'? 49 ;Mbi tzuntz qui je' chitz'amolu'in te yi na
chintzan tzaj tan chichusle'nu’ le templo? Poro tajwe'n cu'n
tan tele'n cu'n te yi e'chk takle'ne'j yi na bajij swe'j jalcu'n, na
tz'iba'nt cyen cyak'un yi e' elsanl stzi' Ryos tentz, yi ya'stzun
sbajoktz, —chij Jesus bantz.

50 Cyele'n tzun ojk cyakil yi e' Xchusbe'tz, nin cyaj cyen tetz
Jesus Xchuc.

Yi tele'n ojk yi xicy yi tx'anl cuntu’

51 At tzun jun xicy yi Xchusbe'tz Jesus yi xomnin wutz chicoc
yi e' contr Jesus. Txowi'n jun xbu'k ta'n. Cyoque'n tzun yi €'
contr tan stz'amle'n klo'. Poro quinin e' xcye' tan stz'amle'n.
Ntin xbu'k tx'amx cyen cya'n. 52 Cha'stzun te cyaj cyen tu' tilol
xicy yi xbu'k, nin el ojkujtz. Tx'anl cuntu'i'. Qui'c be'ch tetz yi
tele'n ojk.

Yitpone'n ticy'le'n Jestis Xchiwutz e' wi' banl wi'
(Mt 26.57-68; Lc 22.54-55, 63-71; Jn 18.12-14, 19-24)

53 Bene'n tzun quicy'al Jesus swutz yi wi'tz pale'. Tircu'n
tzun cyopone'n yi e' wi'tz pale’, scyuch' yi e' wi' banl wi', nin
scyuch'yi e' tx'olol x0'l yi ley Moisés. 54 Ma Lu', joylaj xomnint
wutz chicocyie'tz'amol tetz Jesus. Xom nintz scye'j jalen cu'n
cyoponenle ca'lyiwi'tzpale'. Ocopon cyen tu' Lu' wutzk'anil,
nin c'ole' quentz Xchixo'l yi €' aj ront cwent pale' tan mak'o'n
ib tzik'ak'.

55 Cyoque'n tzun yi e' wi'tz pale' scyuch’' cyakil yi e' chiwi'
banlwi'yi e'judiy tan joyle'n puntil tan tak'le'n til Jestus. Na yi
cyetz cyajbil i'tz tan tele'n cu'n swutz. Poro quinin jal puntil
cya'n. 56 At wi'nin e', e' octz tan jalen cu'n wi cyak' te'j, poro
aparch klen chiyol. 57 Chije'n tzun txiclok cobox tan tak'len
til Jesus, poro wi cyak' tu'. 58Je chiyole'j:

—]Jeyolnkubitketz te nocxe'j: “Tzinxite' cu'nyica'lyiwinin
xanil, yiwunak bnol tetz, nin le toxi'n k'ej jepon intxicbal junt
tir, yi nk'e'tz wunak bnol tetz,’ stzun i', —che'ch bantz.

59 Poro ncha'tz e', aparch klen chiyol. 60Je'n tzun txiclok yi
wi'tz pale' Xchiwutz yi e' mas yi chichamo'n quib, nintzun jaktz
tetz Jesus:

—¢Mbi tzuntz yi qui'c nin jun yol na awal tzaj tan acolol
awib?

61 Poro yi Jesus, quinin ben stza'wel. Cha'stzun te jakol yi
wi'tz pale' tetz:

—¢1pe' aXa'tz yi Cristo, yi Cy'ajl Ryos yi wi'nin K'ej?

62T ina'tz, nin squile'u' yi c'olXchin xlaj Kataj Ryos, yi Ryos
yi chin cham nin tetz. Nin Xchinquile'u' yi in yi in Bajx Cy'ajol
yil nopon tzaj junt tir tcya'j tul noc shbak', —stzun Jesus tetz.

63 Toque'n tzun yi wi'tz pale' tan rit'e'n cu'n yi be'ch tetz tan
Xchajle'n yi qui na yub yi yol Jesus swutz i'. Bene'n tzun tloltz
scyetz:

—~Qui tajwe'n mas stiw tan joyle'n til, 4 na ja wi't quibitu' yi
ja wi't el K'ej Kataj Ryos ta'n. I bin jalu', ¢mbi na cyal cyeru' te
xtxolbile'j? —stzun yi wi'tz pale'.

—Tajwe'n tan quime'n, —che'ch bantz chicyakil.

65 Cyoquen tzun cobox tan stzube'n cyen yi t'a'al chitzi' te
wutz Jestis. Nin ncha'tz oc jun su't cya'n tan jople'n wutz.
Kalena's tzun cyoque'ntz tan t'okle'n. Itzun cyaltz:

—¢CXopon pe' te'j, na' ncXbiyon? —che'ch.

Ncha'tz yi e' aj ront nin e' octz tan t'okle'n xak stzi' Jesus.

Yitalol Lu'yi qui xomij wi' te Jests
(Mt 26.69-75; Lc 22.56-62; Jn 18.15-18, 25-29)

66 Cho'n tzun at Lu' wutzk'anil yi tponen jun mos yi wi'tz
pale'. 67 Nintzun ben tilol yi c'olchij Lu' tzi k'ak' tan mak'o'n
ib, nintzun c'abe’ cyentz tan xmaye'n.

—Yi aXatz, aX jun scyeri yi e' yi xomche' te Jesus yi aj
Nazaret, —stzun i' bantz tetz Lu'.

68 —Qui', qui wajske'n wutz yi juna'tz, nin qui na pujx wa'n
yimbi na awal tzaj swetz, —stzun Lu' tetz.

Yi wi't talol Lu' yi yola'tz nintzun el tzi puert. Tok'e'n
tzun jun ajtzo'. 89 Toque'nt tzun yi mos tan xmaye'n nin Lu',
nintzun taltz scyetz yi e' yi ate' naka'j:

—Yiyaje'j, ' jun scyeri yi e' Xchusbe'tz Jesus.

70 Poro nintzun tal Lu' junt tir yi qui'. Junt tkuj nintz, yi
cyalolyi e'yi ate'-tz xlaj Lu":

—Jun cu'n yol, aX jun cyuch' yi e'a'tz, na aX aj Galilea, na
ni'cu'n cXjilon scyuch'.

71Poroitzuntal Lu'"

—Sak swutz Ryos yi qui wajske'n wutz yi jun yaja'tz yi na
cyal tzaju' swetz, —stzun Lu' bantz.

721 cunin na eltzaj yi yola'tz le stzi' Lu' yi tok'e'n junt tir yi
ajtzo'. Tule'n tzun tx'akx tc'u'l Lu' yi yol Jesus yi nsken tal: “Yi
ntaxk ok’ cob tir jun ajtzo’, nsken awal ox tir yi qui xomij awi'
swe'j.” Yitule'n tx'akx yi yola'tz tc'u'l Lu', nintzun ok’ cu'ntz.

15
Yitpone'n ticy'le'n Jests swutz Pilat
(Mt27.1-2,11-14; Lc 23.1-5; Jn 18.28-38)
1Ttzun bantz yi tule'n skil, chichamol tzun quib cyakil yi e’
wi'tz pale' scyuch'yi e' chiwi' banl wi' e' judiy, nin scyuch'yie'

tx'olol x0'l yiley Moisés, scyuch' cyakil yie'aj txumunl. Cwe'n
tzun chic'alol Jesus nin ben quicy'al swutz Pilat. 2 Toquen
tzun Pilat tan jakle'n tetz:

—¢AX pe' chireyil yi e' judiy?

—Iina'tz, china tal tzaju' swetz, —stzun Jesus bantz.

3 Poro mas tcunin til cyak' yi e' wi'tz pale'. 4 Toque'nt tzun
Pilat tan jakle'n junt tir tetz Jesus:

—¢Mbi tzuntz yi qui'c nin na awal tzaj? ¢Qui pe' na awitnin
yi awil yi na chitzan wunak tan jale'n te akul?

5Poro yi Jesus, qui'c na tal nin. Cha'stzun te qui't pujxij tan
Pilat yi mbil shan.

Yi bixewe'n tan cwe'n biyij Jesus
(Mt 27.15-31; Lc 23.13-25; Jn 18.38-19.16)

6 At tzun jun cstumbr Pilat, ilen nin na stzakplen jun pres
lakak k'ej Pasc. I yi cyajbil wunak ya'stzun yi na el tzakpu'n.
7 At tzun jun pres yi na bi'aj Barrabds. At i' xetze' scyuch'
coboxt, tan paj yi e' contr te yi gobierum nin tan paj yi e' biyol
nak. 8 Cyopone'n tzun yi e' wunak swutz pilat tan jakle'n tetz
tan tele'n stzakpul jun pres chi tane'n nin cstumbri'.

9—¢Na pe' cyaju' yil tzintzakplen yi chireyilu' yi e'u’ judiy?
—stzun i' bantz.

10 Xcon yi jun yola'tz tan Pilat na el xtxum tetz yi opon
ticy'le'n Jesus swutz i' cyak'un yi e' pale' tan tu' yi na chi'ch
chicu'l te'j. 11 Poro yi e' wi'tz pale' nintzun e' octz tan tocse'n
chic'u'lyi e'wunak tan chiXch'ine'n, nin tan cyalol yiba'n tcu'n
yil tz'el tzakpu'n Barrabads. 12Jakol tzun Pilat scyetz:

—¢Mbi tzun cyajbilu’ tan imbnol te yi yaje’j yi na cyalu'
“Kareyil” tetz? —chij Pilat ban scyetz.

13 ChiXch'ine'n tzuntz chicyakil cu'n, itzun cyaltz:

—Jeken swutz pasyon.

14 _Poro, ¢mbi tzun til? —stzun Pilat bantz scyetz.

Poro yi ' wunak wi'nin chiXch'ine'n:

—]Jeken swutz pasyon, —che'ch.

15 El tzun Barrabas liwr tan Pilat na yi tajbil i' i'tz tan
chitzatzine'n cyakil wunak te'j.

Itzun te yi nsken lo'on Jesus tan xicy'xab tan ca'wl Pilat
nintzun ben wa'baltz tan je'n swutz pasyon.

16 Nin ben quicy'al yi e' sanlar wutzk'anil tpilta’, nin oc
chic'opil quib cyakil yi e' sanlar te'j. 17 Nin oc jun xbu'k
cya'n te'j yi txib yubil nin je' cyak'ol jun coron tx'i'x te twi'.
18 Cyoque'n tzuntz tan k'ajla'n tetz.

—Ta',winink'eju’,nailu' chireyil yi e' judiy,—che'ch bantz.

19Nin ncha'tz e' oc tan jabe'n yi wutz i' tan jun tx'amij. Nin
e' oc tan stzube'n quen t'a'al chitzi' twutz. Ej nin e' cu' mejlok
swutz tan tak'len k'ej i' tane'n, na xcy'aklil tu' na chiban. 20Yi

nsken wi't icy' chipaj tan tze'e'n te'j, tele'n tzun quicy'al yi
be'ch tetz yi oc cyak'ol yi txib yubil. Kalena's tzun toque'nt

yi tetz be'ch tetz nin. Bene'n tzun quicy'altz tan je'n swutz
pasyon.

Yije'n Jests swutz pasyon
(Mt 27.32-44; Lc 23.26-43; Jn 19.17-27)

21Ttzun bantz at tzun jun yaj aj Cirene, Simén bi'. T' chitaj
Alejandro tu Rufo. Opone'n atit i' thnum. Cho'n saje'n i' xo'l
wutz. Xtx'amxe'n tzuntz cyak'un yi e' sanlar, nintzun oc
chipach'ul tzak' yi pasyon yi cy'a'n tan Jesus.

22Bene'n tzun quicy'al yi e' sanlara'tz le jun ama'l yi na bi'aj
Golgota yi na elepont Wi Bakil Wi'baj. 23 Nin e’ suk mu'X win
tetz yi yuju'n tib tu mirra. Poro quinin baj tan. 24 Kalena's
tzun je'ntz cya'n swutz pasyon. Nin e' octz tan tx'ilu'n te be'ch
tetz, tan quilol na' lcamban tetz.

25 Beluj ch'ich’ jalchan yi je'n Jesus swutz pasyon. 26 Nin je'
tz'iba'n cobox yol swi'e'n i’ tan Xchajle'n yi mbi til yi quime'n.
Je yole'j: CHIREYIL YI E' JUDIY.

27 Ncha'tz e' je' cob alk'om xlaj i', jun le sbal nin jun le
max. 28 Tan yi xtxolbile'j el cu'n te yi tz'iba'nt cyen yi na tal:
“Tz'ocopon tetz tajlal mal nak.”

29Ejnincyakilyie'yinachicy' cu'ne'octztantelsenk'ej. Na
na chiyuque'n chiwi' tan xbajtzi'i'n te'j. Itzun na cyal nintz:

—I aXa'tz yi awalnak: ‘Ba'n chinxcye' tan xite'n cu'n yi
templo, nin tan je'se'n junt tir tul ox ntzi' k'ej,” 30 colp cu'n tzaj
awib swutz pasyon, —che'ch.

31 Ncha'tz yi e' wi'tz pale' scyuch' yi e' tx'olol x0'l yi ley
Moisés wi'nin chitze'ene'n te'j, nin cyaltz squibil quib:

—Jaxcye'-x tan tulse'n yos scyuch' wunak, poro yii' tetz qui
na xcye'-x tan colpe'n cu'n tzaj tib. 32 Yi ko bintzinin i' kareyil
yi o' aj Israel, cu'ul tzun colpil tibxa's swutz pasyon. Ko ya'tz
sbhanx, skocse' tzun yi yolx, —che'ch.

Ncha'tz yi e' yi e' je' swutz pasyon xlaj i, na nin chiyajonin
tetz, wech quimich tlen tu' ate't.

Yiquime'n Jests
(Mt 27.45-56; Lc 23.44-49; Jn 19.28-30)
33Yi tpone'n chajcu'n k'ej, tz'o'tz nin tu' nin ban cyakil
wuxtx'otx', jalen cu'n tpone'n ox ch'ich' cu'lbe'n k'ej. Kalena's
tzun skiline'n. 34 Poro te yi ntaxk skilin ox ch'ich’ cu'lbe'n K'ej,
chin wi' nin Jesus ban tan yol: “Eloi, Eloi, ¢lama sabactani?”
chij i' bantz. (Yi na elepont jun yola'tz i'tz: “Siwl Ta', ilu'
inRyosil, ¢mbi tzuntz yi nchincyaj tilolu'?”)
35Bene'n tzun quibital cobox scyeriyie'yi ate', itzun cyaltz:

—Bitwoknin, nalo'tzan tan Xchakle'n tzaj Elias, yi elsanl stzi'
Ryos, tan tule'n tan Xch'eye'ni'.

36 Lajke'l nin tzun bene'n jun tan mu'le'n cu'n jun esponja
tc'u'l mu'X vinagr. Nintzun je'tk'ol tzwi' jun aj tan je'n stz'ubul
Klo'Jesus. Itzun taltz:

—Skile' bajx, ko tz'ul Elias tan cu'se'n tzaj, —stzun.

37Ma Jesus chin wi' nin ban tan sich’, nin quimtz. 38 Na quim
cunin Jesus yi katze'n yi xbu'k yi at swutz yi luwar yi chin
xan nin yi at le templo. Cho'n xe'te'n tzaj swi'e'n jalen skan.
Cob cuntunin el. 39 Inti yi capitdn yi aj Roma yi txiclij stkan
Jesus, yi thital yi Xch'ine'n Jesus, nin yi tilol yi Xe'n cu'n ban yi
quime'n, itzun taltz:

—Jun cu'n yol yi yaje'j i' Cy'ajl Ryos.

40 Ncha'tz at xna'n yi na chixmayin tzaj joylaj len mu'k.
Chixo'lyie'xnana'tz at Lu'ch Mat, tu Salomé. Ej nin ncha'tz at
Lu'ch yixtxu' Jacow juy tu Xep. 41Yi ' xna'na'tz e' xom te Jests
yi at tzaj i’ Galilea. Ej nin ya'stzun yi e' xna'n yi ' ban pawor
tan c'a'’che'n. Ncha'tz ate’' wi'nin xna'n yi xomche' te Jesus yi
tele'n tzaj i' Galilea tan tpone'n Jerusalén.

Yi mukxe'n Jesus
(Mt27.57-61; Lc 23.50-56; Jn 19.38-42)
42Ttzun bantz te yi ntaxk oc akale'n nin te yi na nuc'x cyen

chiwa' tetz yi jun K'ej ujle'n, 43 nintzun nimsaj tib Xep vyi aj
Arimatea tan jakle'n yi wankil Jesus tetz Pilat. Yi jun Xepa'tzi'
jun scyeri yi e' chiwi' banl wi' yi e' judiy. Nin at winin K'ej
i' Xchixo'l. Ncha'tz nter nin na tzan i' tan Xch'iwe'n yi tulbil
Ryos tan cawu'n. 44 Ma yi tbital Pilat yi nsken quim Jesus,
wi'nin tele'n yab te'j. Cha'stzun te Xchakol i' yi capitan, nintzun
jaktz tetz yi ko bintzinin ja nin quim Jesus nka qui'. 43Yi talol
capitdn yi bintzinin sken quim Jesus, tk'ol tzun Pilat ama'l
tetz Xep tan cwe'n tzaj tcy'al yi wankil. 46 Lok'ol tzun Xep jun
balaj xbu'k nin bentz tan cu'se'n cu'n tzaj yi wankil Jesus nin
cu' tk'oltz tul yi balaj xbu'ka'tz. Kalena's tzun bene'ntz tan
tak'le'n yi wankil Jesus tul yi jun nich yi kopij wutz c'ub. Yi
nsken oc quen, nintzun oc jokbal jun chin c'ub stzi'. 47 Ma
Lu'ch Mat tu Lu'ch yi xtxu' Xep, quil kale oc quent yi wankil
Jesus.

16
Yi titz'e'n Jesus Xchixo'l alma’
(Mt28.1-10; Lc 24.1-12; Jn 20.1-10)
1Itzun bantz yi sken icy' yi jun k'ej ujle'n, nintzun e' ben
Lu'ch Mat tu Salomé tu Lu'ch yi xtxu' Jacow tan lok'che'n jun
jilwutz tz'ac'bil yi wi'nin c'o'cal, tan chibene'n tan tocse'n te

wankil Jesus. 2 Chin jalchan cunin tzun e' bene'ntz le bajx k'ej
te sman. Nsken je'ul k'ej yi cyopone'n kale oc quent wankil
Jesus. 3 Poro te yi ntaxk chopon na chijilon squibil quib:

—¢Alnink scyetz jun tz'icy'an len yi c'ub tzi jul? —che'ch.

4Mayibene'n quilol kale oc cyent Jesus nsken wi'tel toli'n yi
jun chin c'uba'tz. 5 Cyoque'n tzun tul yi jul nin ben quilol jun
xicy yi c'olchij. Cho'n at i’ le chisbal nin chin sak cu'n yi be'ch
tetz. Winin quele'n yab te'j. 6 Poro itzun saj tlol yi juna'tz
scyetz:

—~Quil chixobu', na na el intxum tetz yi na chitzanu' tan
joyle'n Jesus yi aj Nazaret, yi jun yi nquim swutz pasyon.
Qui'ct at tzone'j, na ja itz'jj junt tir. Quil cu'nu’ kale cyaje't
coyba'n. Qui'ct at. 7 Chibenku' bin tan talche'n stziblal scyetz
yi e' Xchusbe'tz nin tetz Lu’, yi at tpombil i' tan chich'iwe'n
jale'n Galilea. Squile' wutz i' chone'j chi alijt cyen ta'n.

8 Cyele'n tzun ojkuj yi e' xnana'tz. Wi'nin chilucnewe'n tan
x0'w. Nin quinin cyal jun yol tetz jun, tan paj xo'w yi ate' cu'nt.

Yi Xchajol tib Jesus swutz Lu'ch Mat
(Jn20.11-18)
91te'nin te yi bajx k'eja'tz te sman, chin jalchan nin, yi sken
itz'ij junt tir Jesus, bajx Xchajol tib swutz Lu'ch Mat, yi jun yi
elnak juk espiritu cwent Bayba'n twankil ta'n. 10 Bene'n tzun
i'tan talche'n stziblal scyetz yie'yixomche'te Jests. Nawi'nin
chibisune'n nin wi'nin cyok'e'n. 11 Ma yi quibital yi nsken
wi't itz'ij junt tir Jesus, nin yi nsken wi't i'lwij wutz tan Lu'ch,
quinin cyocsaj.

Yi Xchajol tib Jestis Xchiwutz cob Xchusbe'tz i’
(Lc24.13-35)

12 Pontzaj tlen Xchajol tib Jesus Xchiwutz cobt Xchusbe'tz, poro
apart yubili'. Cho'n Xchajol tib scyetz te yi na chixon joylaj len
yitnum. 13Yi nsken Xchaj tib Xchiwutz chipakxe'n tzuntz tnum
tan talche'n stziblal scyetz yi e' mas Xchusbe'tz. Poro quinin
cyocsaj chiyol.

Yie'bene'n Xchakol Jestis yi e’ apostl
(Mt28.16-20; Lc 24.36-49; Jn 20.19-23)

14 Pontzaj tlen tzun Xchajol tib Jestus Xchiwutz yi junlaj
Xchusbe'tz te yi na chiwan cu'n wi mes. Nin yajon i'-tz scye'j
tan paj stze'tzal cyalma’, na quinin cyocsaj chiyol yi e' yi
i'lon tetz yi nsken itz'ij i'. 15 Itzun taltz scyetz: “Quibene'nk
bene'n tzi'n wi munt tan xtxole'n yi balaj stziblal scyetz cyakil
wunak. 16 Cyakil yi e' yil chincyocsaj, nin yil je' a' Xchiwi'
Xchiclaxok cyera'tz. Ma yi e' yi quil chincyocsaj tz'ak'lok cyetz
chicawsa'tz. 17 Ncha'tz Xchibne' e'chk takle'n yi na Xchaj yi
cho'n k'uklij chic'u'l swe'j. Xconk imbi' cya'n tan chilaje'n

len yi e' espiritu cwent Bayba'n. Chixcyek tan yolche'n e'chk
jilwutz yol tan porer yi Espiritu Sant. 18 Kol chitz'ame'n
lubaj, nka kol baj wenen cya'n, qui'c chiban ta'n. Ncha'tz kol
cyak'e'n chik'ab squibaj yi e' yabi'X tz'ul yos scyuch'.”

Yitaje'n Jesus tcyaj
(Lc24.50-53)

191tzun yi wi't jilone'n Kajcaw Jesus scyetz, nin aj ticy'le'ntz
tcya'j, nin c'ole’ cu'ntz le sbal Kataj Ryos jalen tzi'n tcya'j.

20 Chibaj bene'n tzun yi e' Xchusbe'tz tan xtxole'n yi balaj
stziblal bene'n tzi'n wi munt. Nin oc Kajcaw tan quich'eye'n.
Nin tan yi e'chk milawr yi bnix cya'n lajluchax yii'tz yi bintzi
yi xtxolbil yi na chitzan tan xtxole'n. Amén.

YI BALAJ STZIBLAL YI CYAJNAK
CYEN STZ'IBAL LUCAS

Yi xe'tzbil xtxolbil

1Thinjalu'ta' Tedfilo, at winin e'yija cho'c tan stz'ibe'n cyen
yi xtxolbil te yi mbi cu'n bajij skaxo'l. 2 Ya'stzun yi xtxolbil yi
chusijcho't te cyak'un yi e’ aj txolinl yi ilon yi mbi cu'n bajij le
xe'tzbil tzaj. 3Ncha'tzin ta', ino'cnakin tan xtxumle'n cyakil yi
xtxolbila'tz, cha'stzun te ja intxum tan bene'n intz'ibal teru'yi
mbi cu'n bajij le xe'tzbil tzaj, 4 na na waj yil tz'el xtxumu' tetz
yi bintzinin yi xtxolbil yi bita'nt tanu'.

Yi talolyi dngel yi stz'itz'ok Wa'n Bautist

5 Itzun bantz yi at tzaj Herodes tan cawu'n squibaj vi e' aj
Judea, at tzun jun pale' yi na bi'aj Zacarias. I' jun scyeri yi
jun k'u'j pale' yi na chibi'aj Abias. Yi txkel Zacarias na bi'aj
Elizabet. Xonl k'ajtzun Aarén i'. ¢ Chumbalaj nin €', nin chin
tz'aknak cu'n e' swutz Ryos. Qui'c mu'X yolbil cyetz. 7 Nsken
chibi'kin chicabil, poro qui'c nin jun tal chinitxa' na jal, na
qui'c talbil Elizabet.

8 Ej itzun yi noje'n cyen Kk'ejlal yi chimunl yi jun k'u’j
pale'a'tz, 9 cho'n tzun toque'n lajpuj yi pate'n incens te
Zacariasle ama'l yi chin xan nin. 19Ej nin te yi na tzan Zacarias
tan pate'n incens, cho'n tzun ate' cyakil wunak wutzk'anil tan
nachle'n Ryos. 11 Ma yi tocompone'n tan banle'n tane'n yi
munl, je'n tzun jobtuj jun dngel tetz Kajcaw swutz i'. Cho'n
cwe'n txiclok xlaj yi patbil incens. 12Yi bene'n tilol Zacarias,
wi'nin tele'n yabtz te'j, nin wi'nin xobe'ntz. 13 Saje'n tzun tlol
yi dngel tetz:

—Zacarias, quil cxob, na ja tbit Ryos yi atzi' yi akul. Stalaj
Elizabet yi awuxkel jun tal. Wa'n sbne' yi bi'. 14 CXtzatzink
te'j. Nin chitzatzink wi'nin wunak te'j. 15 Stk'e’ Ryos k'ej i'
yil ch'uy. Quil baj win ta'n. Quil baj xc'ala' tan. Te yi ntaxk
ul itz'ok nojnak yi talma' tan yi Espiritu Sant. 16 Nin xcyek i’
tan xtx'ixpe'n cyajtza'kl winin aj Israel tan chixome'n te yi
Cyajcaw yi chiRyosil. 17 Shajxok i' tan talche'n yi xom tzaj yi
Cristo, yijun yi at tulbil. Cho'n shne'i' tan xtxole'n chi banak
k'ajtzun Elias. Chin wi' nin i' shne', na, xcyek tan xtx'ixpe'n
cyajtza'’kl yi e' wunak, bantz jalen tzatzin paz Xchixo'l tu
chinitxajil. Nin xcyek i' tan xtx'ixpe'n cyajtza'kl yi e' pajol
ca'wl tan chixome'n te cyajtza'kl yi e' balaj. Tz'ocoponi' tan
nuc'le'n cyajtza'’kl yi e' wunak, bantz list ate't tan c'ulche'n
Kajcaw, —stzun angel bantz tetz Zacarias.

18 —Poro ¢%e'n ljal kanitxa'? na ja kabi'kin tu wuxkel, —
stzun Zacarias bantz tetz yi dngel.

19 Saje'n tzun stza'wel yi ngel:

—Yi in wetz, in Gabriel. In Xchakum Ryos. Ja chinsaj chakij
tan talche'n tzawetz yi balaj stziblal yi na wal nin tzatz. 201
bin jalu', tan paj yi qui mawocsaj inyol, cXocopon mem. Qui't
cXjilon jalen cu'n yil tz'el cu'n te yi yol yi na wal nin tzatz. Yil
tz'opon k'ejlal, tz'elk cu'n te'j, —stzun yi dngel bantz.

21 Ma yi wunak, tircu'n na chitzan tan Xch'iwe'n Zacarias
wutzk'anil, nin wi'nin cyele'n yab te'j, na wi'nin tiemp a'tij
Zacarias le ama'l yi wi'nin xanil. 22 Ma yi tele'n tzaj, qui't na
a'wyol ta'n. Telen tzun chitxum wunak tetz yi at jun takle'n
noj quentz swutz i' le ama'l yi wi'nin xanil. Na yi tele'n tzaj,
sken oc tetz mem. Jalt yi k'ab na ban tzaj scyetz wunak.

23Yi stzajen wi' yi munl i' le templo, nintzun ajtz xe ca'l.
24 Oque'n nin ban lac'pyj yi ni' te Elizabet. O' tzun xaw cyaj
cyen i'-tz xe ca'l. Wi'nin txumu'n atit te'j yi mbi cu'n tane'n
i'. 25 “Ryos mak'on tzaj swetz tan qui't cyalol wunak yi qui'c
inxac,” stzun Elizabet tc'u'l cuntu'.

Yijilone'n dngel tetz Marty

26 Te yi at Elizabet le kaki'n xaw, saje'n tzun Xchakol Ryos
yi dngel Gabriel le tnum Nazaret cwent Galilea. 27 Cho'n tzun
tpone'ntz tan yol tu jun xun yi na bi'aj Mariy. Yi jun xuna'tz,
ntaxk cunin til wutz jun yaj. Ntin tu' nsken bixe' chiyol tu jun
yaj yi na bi'aj Xep. Yi jun Xepa'tz, xonl K'ajtzun rey Luwiy i'.
28Yi tocompone'n yi dngel kale atit Mariy, itzun taltz:

—Quech Mariy. Yi aXatz ja jal abanl swutz Ryos, na at 1’
tzawe'j. Ej nin at mas atz abalajil Xchiwutz cyakil xna'n, —
stzun yi angel bantz tetz.

29Yi bene'n thital Mariy yi yol dngel, nin el yabtz te'j, na qui
nin el xtxum tetz,

30 —Quil cxob Mariy, na Ryos mak'on tzaj yi xtxaxl talma'
tzawibaj. 31 Cha'stzun te, tzawekaj pwokil jun ni'. Tzawalaj
jun awal, nin tzawak' quen yi bi' tetz JESUS. 32 Tz'ak'lok K'ej i,
nin tz'a'lchok yi Cy'ajl Ryos i'. Ej nin yi Kajcaw yi kaRyosil, i'
tz'ak'on yi ca'wl tka'b awal. Chi sajle'n k'ajtzun rey Luwiy tan
cawu'n, ncha'tz sbne'i' tetz. 33 Tz'ocopon i' tetz chireyil yi €'
xonl Jacow, yi e' atanum, tetz ben k'ej ben sak, —stzun dngel
bantz tetz Mariy.

34Ttzun ben tlol Mariy tetz dngel:

—¢Xe'n tzuntz? IXkaj jak wil jun yaj, —stzun Mariy bantz.

35 —Qui bin cXbisun na cu' ul yi Espiritu Sant tzawibaj tu yi
porer Ryos. Cha'stzun te yi jun ni' yi stz'itz'ok tzawe'j, chin
xan nin shne'. Nin tz'a'lchok yii' Cy'ajl Ryos. 3¢ Ncha'tz tane'n
Elizabet yi axonl. Bi'Xil tlen nje' tekal pwokil jun ni'. Ati'tc'u'l

kaki'n xaw jalu'. Wech qui'c talbili'. 37 Poro tan tu' porer Ryos
stz'itz'ok yijunni'a'tz te'j, na qui'c nin jun takle'n yi qui'k xcye'
Ryos te'j, —stzun dngel bantz tetz Mariy.

38—Ba'n bin. Ba'n no'c tetz xconsbe'tz Ryos chi na tal tzaju'
swetz, ko ya'tz tajbil i', —stzun Mariy bantz tetz dngel.

Aje'n nintzun ban tetz angel.

Yi xa'ke'n Mariy tan xajse'n Elizabet

39 Qui nin ben Xkon mas k'ej yi bene'n Mariy tan xajse'n
Elizabet. Cho'n tzun najlij tetz Elizabet wi'wtz le jun aldey
cwent Judea. 40 Ma je'n pone'n Mariy le ca'l Zacarias, nintzun
k'ajlan nintz tetz Elizabet.

41Ttzun bantz yi thital Elizabet yi yol Mariy, je'n tzun yuquil
tib yini' twankil Elizabet. Noje'n tzun yi talma' Elizabet tan yi
Espiritu Sant. 42 Tetz cu'n talma' toque'n tan yol, itzun taltz:

—iMariy, ja jal mas atz abanl Xchiwutz cyakil xna'n, nin
ncha'tz yi tal ni' yi tz'itz'ok tzawe'j, at banl Ryos tibaj! 43 ;Mbi
tzuntz ncXu'l tan inxajse'n? ¢At ptzun lo' mas weri ink'ej
tzawutz tzatz? na yi aXatz aX xtxu' Kajcaw sbne'. 44 Na yi
nwit ayol, ninin nje' yuquil tib yi tal ni' yi at tinwankil, tan
yi tzatzi'n yi at cu'nt. 45 Ba'n cXtzatzin jalu', na ja awocsaj yol
Kataj. Tz'elepon tzun k'ab Kajcaw te yi yol yi alijt cyen ta'n,
—stzun Elizabet tetz Mariy.

46 Toque'n tzun Mariy tan yol, itzun taltz:

“Nternin na wak' ink'ajsbil tetz Kajcaw.

47 Nin wi'nin na chintzatzin te i',

nai' colol wetz.

48]Ja el k'ajab swe'j. Wech qui'c ink'ej.

Qui'c eka'n wa'n. Poro, thit tzaju'.

Sbne' opon tunintz scyale' wunak:

‘Ba'n tetz Mariy, na at banl Kataj tibaj.’

49 Scyale' yi jun xtxolbila'tz swetz

na ja bnix wi'nin e'chk takle'n balaj swe'j, tan Kataj Ryos.

Na at winin porer tuch'. Nin chin xan nin tetz bi'.

50Ej nin na el k'ajab scye'j cyakil yi e' yi na cyek Xchi' i'.

51 Chin wutzile'n milawr bnixnak ta'n,

na xitnak cyajtza'kl yi e' yi cyocsaj quib nim.

52FElnak chik'ej yi e' wi'tz ajcaw ta'n.

Ma yi e' meba', ak'lij chik'ej ta'n.

53Yi e' meba', yi nternin el cyalma' te'j,

ya'stzun yi e' yi jalnak chibanl ta'n.

Ma yi e' ric, yi na cyocsaj quib nim tu cyajtza'kl,

ya'stzun yi e' yi elnak chik'ej ta'n.

54Yi o' ketz yi o' aj Israel, yi kak'o'nt kib tan kaxcone'n tetz
Ryos, ch'eya'n cho't ta'n,

na alijt cyen scyetz yi e' kamam kate'

yitz'ocoponi'tan kuch'eye'n.

55Ja el cu'ni' te yi yol yi alijt cyen ta'n

tetz k'ajtzun kamam Abraham, scyuch'yi e' mamaj i'.

Na tetz ben Kk'ej ben sak tera'tz yi yol yi alijt cyen ta'n,” stzun
Mariy bantz.

56 Ox tzun xaw cyaj cyen Mariy tu Elizabet, kalena's tzun

taje'n tzaj xe tetz ca'l
Yititz'e'n Wa'n Bautist

57 Itzun bantz yi stz'ake'n xawlil Elizabet, nintzun ul yostz
tuch'i'. Xicy tzun ban yi ni' yi itz'ij te'j. Wi'nin tzatzine'n te'j.
58 Ncha'tz yi e' wisin scyuch' yi e' chixonl, wi'nin chitzatzine'n
yi quibital yi sken ul yos tuch' tan banl talma' Kataj.

59 Ej itzun yi stz'ake'n wajxok k'ej tan yi ni', nintzun e’ opon
coboxwunak tan toque'n jun senil te yi wankil yini' yina bi'aj
circuncision.” Toque'n tzun klo' cyak'ol bi' yi ni' tetz Zacarias,
na ya'stzun bi' yi taj.

60 Poro qui nin cuji yi xtxu', nintzun taltz:

—~Qui'. Wa'n sbne' bi', —stzun xtxu'.

61 —Poro qui'c nin jun xonlu' yi ya'tzk na bi'aj, —che'ch yi
cobox wunaka'tz.

62 Cyoque'n tzun tan jakle'n tetz Zacarias tan chik'ab yi mbi
bi' tulej. 63 Bene'n tzun jakol i’ jun ma'cl, tan stz'ibe'n, nin cu
stz'ibal yi tetz tajbil. Itzun na tal yi cu' stz'ibal i'tz: ‘Wa'n bi'
te'tz.” Wi'nin cyele'n yab wunaktz te'j.

64Ejninite'nninrata'tz ta'we'ntyol tan Zacarias. Yijilone'n,
nin octz tan tak'le'n k'ajsbil tetz Ryos.

65 Ma cyakil yi e' wisin scyuch’' yi e' yi najlche'-tz wi'wtz
cwent tetz Judea wi'nin cyele'n yabtz te cyakil yi mbi bajij,
nintzun ben lo'on stziblal cya'n. 66 Nin e' octz tan xtxumle'n,
nin tan jakle'n squibil quib: “¢Mbi ninlo'sbne'yijunni'a'tz yil
ch'uy?” che'ch cyetz.

Cyal yi yola'tz na bintzinin, at banl Kataj tib yi ni'.

Yi toque'n Zacarias tan bitz
67 Ma Zacarias, yi taj ni', nintzun oc tan tak'le'n k'ajshil tetz
Ryos tan porer yi Espiritu Sant yi titz'e'n yi ni'. 68 Itzun taltz:

“I bin jalu' jkak'e' bin kak'ajsbil tetz Kajcaw, yi kaRyosil, yi o'
aj Israel, najauli' tan kaxajse'n, nin tan kalok'che'n, yi
0'ketz, yio'tanumi'l

69 Nin ja saj Xchakol jun colpinl ketz yi chin cham nin.

Cho'nnjal Xchixo'l yi e'xonl k'ajtzun kamam Luwiy, yi Xchakum
i'tentz.

* 1:59 Si'leju’ le Glosario yi yol “circuncision”.

70-71 Kak'e' bin kak'ajsbil tetz Ryos,

na le xe'tzbil tzaj alijt cyen ta'n yi skaclaxok Xchik'ab yi e’
kacontr, nin Xchik'ab yi e' yi na chi'ch chic'u'l ske'j.

Ya'stzutn t;ﬂnak i' tan chitzi' yi e' elsanl stzi' i' yi xansa'n che't

entz.

72Na alijt cyen ta'n scyetz yi e' kamam kate'yi tz'elepon k'ajab
i'scye'j.

Ma jalu', ja tzun ul tx'akxuj yi jun yola'tz tc'u'l yi winin xanil.

73-74 Ej nin talnak Ryos tetz k'ajtzun kamam Abraham yi
skaclaxok Xchik'ab yi e' kacontr.

Cha'stzun te, yil ko'c tan banle'n kamunl jalu', quil kaxob
scyetz yi e' kacontr.

75Ncha'tz alijt cyen tak'un i',

yistz'ak'lok ama'l sketz tan kabnol kamunl swutz i'.

Ej nin alijt cyen tak'un i,

yi stz'ak'lok ama'l sketz tan kabnol tane'n yi tetz tajbil, jalen
cu'n lkaquim.

761 bin jalu' ni', tzabi'aj elsanl stzi' Ryos,

na cXbajxok swutz Kajcaw tan talche'n stziblal.

77 Cxconk tan tele'n katxum tetz yi mero colpi'n ibaj.

I'tz yi scuylok kapaj.

78 Na ja el k'ajab Ryos ske'j, na at tulbil i' skaxo'l.

Tz'uli' tan katxeke'n, chi na ban k'ej yi na je' ul.

Cha'stzun sbantz yil tz'ul tzaj i'.

79Tz'uli' tan xtxeke'n chibe'yi e' yi ate' tul tz'o'tz,

yie'yina chixob tetz quimichil.

Ncha'tz tz'ul i’ tan Xchajle'n sketz yi be' kale na jale't yi tzatzin
paz skaxo'l tu Ryos,” stzun Zacarias bantz.

80 Ch'uye'n nintzun ban tetz ni'-tz, nin wi'nin jale'n balajil
swutz Ryos. Cho'n najewe'n tc'u'l e'chk ama'l yi tz'inunin tu'
jalen cu'n yi tucumule'n yi tiemp tan Xchajol tib Xchiwutz yi €'
tanum aj Israel.

2
Yititz'e'n Jesus
(Mt 1.18-25)

1 Itzun bantz nin el jun ca'wl tak'un Augusto César tan
cu'se'n chibi' cyakil wunak yi ate' wi munt. 2 Ya'stzun yi bajx
tir yi cwe'n chibi' yi e' wunak yi at tzaj Cirenio tan cawen yi
tnum Siria. 3 Tircunin wunak chibene'ntz tan cu'se'n chibi'
lakak chitanum. 4 Tele'n tzaj tzun tetz Xep Nazaret cwent
Galilea. Cho'n tzun je'n pone 'ntz Belén, jun tnum cwent
Judea. Yijun tnuma'tz ya'stzun tanum k'ajtzun Luwiy tu
Xep, na chixonl quib. 5 Chije'n pone'n tzun Xep tu Mariy na
sken bixe' chiyol tuch'. Tx'anlij tlen tu' wi' Mariy. 6 Ate' pon

cu'n tzuntz Belén yi tpone'n k'ejlal tan tule'n yos tu Mariy.
7Ya'stzun ule't yos tuch'’ tu yi bajx tal. Cwe'n tzun tolil Mariy
yi tal ni'-tz tul bu'y. Cho'n tzun cwe'n coybaltz tul jun cu'lbil
wa' wacX, na cya'lnin jale't ama'l cya'n le meson.

Yijilone'n yi dngel scyetz e' pstor

8 At tzun cobox pstor ate'-tz wutz wutz naka'jil Belén tan
wate'n cyawun. 9 Nin Xchaj tib jun dngel tetz Kajcaw Xchiwutz.
Kale'n nin pak'puchal yi cwe'n mule'n squibaj. Xobe'n nin e’
bantz. 10 Saje'n tzun tlol yi dngel scyetz: “Quil cxobwok, na ja
nu'ltan talche'n jun balaj stziblal tzitetz. I'tz jun balaj stziblal
yi stk'e’ tzatzin scyetz cyakil wunak. 11 Je xtxolbile'j: Jalu'
mmitz'ij yiaj colpinlitetz le tal tanum Kk'ajtzun rey Luwiy. I' yi
CRISTO yi Kajcaw. 12Je jun techle'j, yil cxoponwok te'j, cho'n
toli'n cu'n tul bu'y. Nin cho'n coylij tc'u'ljun cu'lbil wa' wack,”
stzun dngel bantz scyetz.

13 Chisaje'n tzun jun c'oloj dngel tcya'j. Na chitzan len tan
tak'le'n chik'ajsbil swutz Ryos. Itzun cyaltz:

14 “K'ajsbil swutz Ryos tcya'j.
Nin tzatzin paz scyetz yi e' wunak,
yina tzatzin Kataj scye'j,” che'ch yi e’ dngel bantz.

15Itzun bantz yi cyaje'n yi e’ dngel tcya'j, cyoque'n tzun yi e’
pstor tan yol squibil quib, itzun cyaltz:

—~Quin bin Belén tan xmaye'n mbi cu'n mbajij, yi mma'lchij
sketz tan Kajcaw, —che'ch bantz squibil quib.

16Jalcunin e' bene'ntz. Ma yi cyopone'ntz jal Mariy cya'n tu
Xep tu yi ni'. Yi ni' cho'n coylij tul jun cu'lbil wa' wack. 17 Yi
quilol yi ni', nin baj chitxolil yi stziblal yi mbi cunin a'lchij
scyetz le pstorbil. 18 Cyakil yi e' yi quibit yi chiyol yi e' pstor
ninin e' el yabtz te'j. 19 Ma yi Mariy, a'tij cyakil yi xtxolbil tetz
talma’, nin wi'nin ticy'e'n tc'u'l. 20Yi chipakxe'n yi e' pstor, na
chitzan tan tak'le'n chik'ajsbil tetz Ryos tan yi e'chk takle'n yi
quibit tetz dngel. Nin wi'nin chitzatzine'n tan c'u'laje'n Ryos
tan yi mbi cu'n quil, na i cunin bana's chi yi a'lchij scyetz.

Yijatxle'nyini'Jesus le templo

21Yi stz'ake'n yi wajxok k'ej, nintzun bajij circuncidar yini".
Toque'n tzun cyak'ol yi bi' tetz Jesus. Ya'stzun bi' yi sken oc tan
yi dngel yi ntaxk oc lac'p te Mariy.

22 Ma yi je'n pone'n Mariy te yi tajlal k'ej yi na cho'c yi
e' xna'n wi xan, chi tz'iba'nt cyen tul yi ley Moisés, bene'n
tzun quicy'al yi ni'-tz le templo tan jatxle'n tetz Kajcaw. 23 Na
ya'stzun yi ley Kajcaw yi tz'iba'nt cyen yi na tal: “Cyakil yi
e' bajx cy'ajol yi na chitz'ij, chin tajwe'n cunin chijatxlok tan

chixcone'n tetz Kajcaw.” 24Yi cyopone'n Jerusalén, nintzun
tak' Mariy yi xtx'ixwatz tetz Ryos, na tz'iba'nt cyen le ley Kataj
yina tal: “Oy tzaj jun Imuj xmucuy, nka cob tal plomx.”

25 At tzun jun yaj at-tz Jerusalén yi na bi'aj Simedn. Chin
tz'aknak cu'n i' swutz Ryos. Winin na tek Xchi' Ryos, nin
wi'nin na tak' k'ej Kataj. Ej nin na tzan i' tan Xch'iwe'n yi tulbil
yitiemp tan cyele'nyie' aj Israel tzak' chica'wl yi e' awer nak.
Ej nin at yi Espiritu Sant te'j. 26 Ej nin at jun xtxolbil yi talnak
yi Espiritu Sant tetz: “Yi ntaxk Xquim, tzawile' wutz Cristo, yi
jun yi bixba'nt tan Ryos tan cawu'n.”

27 Itzun bantz, yi sken opon ticy'le'n Simeodn le templo tan
yi Espiritu Sant, tpone'n tzun ticy'le'n yi ni' Jesus tan yi xtxu'
tan chibnol tane'n yi ley Moisés yi tz'iba'nt cyen. 28Je'n tzun
k'alol Simedn yi ni', nin tak' k'ajsbil tetz Ryos, itzun taltz:

29 “I bin jalu' Wajcaw, chintzatzink yil chinquim,

naja el cunu' te yi alijt cyen tanu'.

30-31 Na tzinwutz cunin yi mmu'l yi colpinl cyetz cyakil wu-
nak, yi jun yi bixba'nt tanu'.

32Tz'ocoponi' tetz chitxekbil yi e' yi nk'e'tz e’ aj Israel.

Ejnintani'sjalok kak'ej yio'ajIsrael, yio'tanumu' Ta',” stzun
Simeon tul oracidn.

33 Ma yi taj xtxu' yi ni', wi'nin cyele'n yab te cyakil yi e'chk
K'ej yini' yi na tzan Simedn tan yolche'n.

34 Tk'ol tzun Simedn yi banl squibaj, nin ben tloltz tetz
Mariy, yi xtxu'ni'":

—Yi ni'e'j, bixba'nt tan chixite'n nka tan chitxicbaje'n
winin aj Israel. Yi ni'e'j, xconk tan Ryos tetz jun techl scyetz
wunak, poro quil cyocsaj. 35 Na tan i' lajluchaxe't mbi na icy'
Xchic'u'l cyakil wunak. Ncha'tz aX Mariy, cXbisunk yil tzawil
yi xtxolbile'j. Chi tane'n Xch'onal jun ch'ich' yi na oc te c'u'l
jun yaj, ya'stzun sbne' yi Xch'onal te awalma', —stzun Simeodn
bantz tetz Mariy.

36 Ncha'tz at jun tal biXu' at-tz. Elsanl stzi' Ryos i', yi Ana bi'.
Me'l Fanuel i', jun chixonl yi e' tu Aser. Yi xna'na'tz juk ntzi'
yob cyok'bej quib tu chmil. Nin quim tetz yajtz. 37 Jun mutx'
tu cyaj yob cyajle'nix cyen tan xma'lca'nil. Sk'ejl nin lak'bal
ati'le templo tan c'u'laje'n Ryos. Nin at na ban cu'nt qui na
wan tan paj nachle'n Kataj. 38 Nintzun opon i'-tz kale ate't
Xep tu Mariy, nin octz tan tyoXine'n tetz Kataj. Ncha'tz ben
i' tan xtxole'n stziblal yi ni' scyetzak yi e' aj Israel yi najlche’
Jerusalén, yi e' yi na chitzan tan Xch'iwe'n tan cyele'n liwr
Xchik'ab yi e' awer nak.

Yi chipakxe'nt Nazaret

39 Yi wi't chibnol tane'n Mariy tu Xep yi ca'wl yi tz'iba'nt
cyen le ley Kajcaw, chipakxe'n tzuntz Nazaret le cyetz chi-
tanum, yi Nazaret cwent Galilea. 40 Ch'uye'n nin ban tetz ni'-
tz, nin jal Xchamil tu tajtza'’kl. Winin banl Kataj at tibaj.

Yicyaje'n cyen cyajsal tib Jesus le templo

41 Ttzun tane'n chiley yi taj xtxu' Jesus, cyakil nin yob na
chibenak tan ticy'se'n k'ej Pasc Jerusalén.

42Ttzun yi sken tz'ak coblaj yob tan Jesus, nin ben quicy'altz
Jerusalén tan ticy'se'n yi jun K'eja'tz. 43 Ma yi ticy'e'n pone'n
tetz kK'ej, nintzun e' pakxijtz. Yi chipakxe'n qui nin tz'icy'
scyetz yi e' taj Xtxu' yi cyaje'n cyen cyajsal tib Jesus Jerusalén.
44 Nsken el jun k'ej chibe' yi chinachone'n yi qui'c Jests xomij
scye'j. Cyoque'n tzuntz tan joyle'n Xchixo'l yi e' chixonl nin
Xchixo'l yie' cyamiw. Che'chlo’ cyetz yi ko ya'tz xomije't Jesus.
45 Cya'l nintzun jale'ttz cyamn. Chipakxe'n tzuntz Jerusalén
tan joyle'n. 46Jalen le toxi'n K'ej jale'n cyan. Cho'n at i' le
templo. C'olchij Xchixo'l yi e' tx'olol x0'l yiley Moisés. Na tzan
tan thite'n chiyol, nin tan Xch'ote'n chitzi' yi e' wutzile'na'tz.
47 Cyakil yi e' yi ate'-tz tan thite'n yi yol Jesus, wi'nin cyele'n
yabtz te tajtza'kl, nin winin cyele'n yab te yi Xe'n cunin na
stza'wej chiyol yi e' tx'olol x0'l yi ley Moisés. 48 Ncha'tz yi taj
xtxu', winin cyele'n yab te yoli'. Bene'n tzun tlol yi xtxu' tetz:

—Wal, ¢nxac na cXtzan tan tak'le'n bis o'kl sketz? Wi'nin
kabisune'n tu ataj yi na katzan tan ajoyle'n.

49 —;Mbi xac na chitzanu' tan injoyle'n? ¢Nk'e'tz pe' tajwe'n
tan imbnol yi tak'un weri Intaj? —chij i' scyetz taj xtxu'.

50 Poro qui nin el chitxum te yi yol yi ben tlol scyetz.

51Yi cyaje'nt taj xtxu' Nazaret, nin xom nin i-tz scye'j. Chin
c'ulutxum nin i' bantz jak' chica'wl. Inti Mariy, nin oc tan
xtxumle'n cyakil yi xtxolbil yi na tzan Jesus tan banle'n. 52Yi
Xch'uye'n Jesus, jale'n nin ban mas tajtza'kl, nin jal mas balajil
i' swutz Ryos nin Xchiwutz wunak.

3

Yitoque'n Wa'n Bautist tan txoli'n
(Mt3.1-12; Mr 1.1-8; Jn 1.19-28)
1Ttzun bantz yi na xon Tiberio César tul 0'laj yob tan cawu'n
squibaj e'chk tnum, ite'n nin tiempa'tz yi at tzaj Poncio Pilato
tan cawe'n e'chk ama'l cwent Judea. Ej nin ite'n nin tiempa'tz
yi at tzaj Herodes tan cawu'n squibaj e'chk tnum cwent
Galilea. Ncha'tz Li'p yi titz'un Herodes, at tzaj i' tetz ajcaw
squib e'chk ama'l yi na bi'aj Iturea tu Traconite. Ej nin ite'n
nin tiempa'tz, yi at tzaj Lisanias tetz ajcaw le tnum Abilinia.
2 Nin ate' tzaj Ands tu Caifas tetz wi'tz pale'. Ya'stzun yi
tiemp yi toque'n juclul Ryos jun xtxolbil le wi' Wa'n, yi cy'ajl

Zacarias. Yi toque'n yi jun xtxolbila'tz le wi' Wa'n cho'n at i'

le jun ama'l yi tz'inunin tu'. 3 Toque'n tzun i' tan xtxole'n yi

tajbil Ryos lakak e'chk ama'l naka'jil yi a' Jorddn. Nin octz

tan xtxole'n scyetz wunak yi ba'n je' a' chiwi' tan Xchajle'n yi

bintzinin ja chitx'ixpuj cyajtza’kl. Nin ncha'tz tal yi ko ya'tz

Xchibne' sjalok tzun cuybil chipaj swutz Ryos. 4 Cho'n nin

bantz tan xtxole'n chi tz'iba'nt cyen tan Isaias, yi elsanl stzi'

Ryos. Je yol yi tz'iba'nt cyene'j:

“Sjilonk jun tul jun ama'l tz'inunin tu'.

Nin chin wi' nin i' shne' tan yol, nin stale":

‘Chinuq'ue'u’ cyajtza'’klu',

china oc nuc'le’'n jun balaj be’',

yi at tulbil jun yaj yi at K'ej.

Cyenak nin tu' cyuleju’ cyajtza’klu’,

tan c'ulche'n Kajcaw.

5 Cyakil yi e'chk joco'jil snojsok.

Cyakil wi'wtz tu e'chk ju' wutz snicy'sok.

Cyakil yi e'chk Xo'quil be' syubsok.

Cyakil yi e'chk be' ploj spak'sok.

Ya'stzun sbne' Ryos te kajtza'kl yil tz'ul.

6 Ej nin tz'elepon chitxum cyakil wunak te colpi'n ibaj yi na
tzan Ryos tan suke'n sketz,’

stzun Isaias banak cyen.”

7Wi'nin tzun wunak e' opontz te Wa'n tan je'se'n a' chiwi'.
Talol tzun Wa'n scyetz:

—I cun cyuch'u' lubaj. ¢Na' a'lon scyeru' yi at rmeril tan
cyelenu' ojk swutz yi caws yi at tulbil? & Ba'n tcu'n klo' yi
nink chibanu' tane'n yi e'chk takle'n yi na Xchaj yi bintzinin
jawi't chitx'ixpuju' cyajtza'’klu'. Quil cyalu' chic'u'l cuntuwu':
Yio'ketz chumbalaj nin o', na o' cu'n xonl k'ajtzun Abraham.
Qui'c na tak' jun ajtza’kla'tz, na na xcye' Ryos tan cyocse'n al-
chok scyetz jilwutz wunak tetz jun xonl Abraham yi bintzinin
xomche' te tajtza'’kl Abraham, mpe nk'e'tzk e' xonl i'. Nin ko
na taj Ryos, ba'n xcye'i' tan toque'n yi e'chk c'ube’j tetz mero
xonl Abraham. 9 Poro yi e' cyeru', ni'cu'n e'u' tu jun wi' tze'
yi qui na wutzin, yi na el tamij, nin yi na ben jo'li'n tk'ak'. Or
bin quilu', na list atit yi cxbil tan chitamle'nu’, —stzun Wa'n
scyetz.

10 Bene'n tzun chijakol yi e' wunak tetz:

—¢:Xe'n tzun kabantz tan kaclaxe'n? —che'ch.

11 —Yi yaj yi at cob cmi'X ba'n toy nin jun te yi yaj yi qui'c
tetz. Nin alchok scyetz yi wi'nin wa', ba'n toy nin tetz yijun yi
qui'c tetz, —stzun Wa'n bantz scyetz.

12Ncha'tz, at e' elsanl alcawal Xchixo'l yi €' wunak yi e' opon
te Wa'n tan je'n a' chiwi'. Bene'n tzun chijakoltz tetz Wa'n:

—XKajcaw, ¢mbi tzun lkaban ketz? —che'ch.

13 —Quil chipeyunu' mas swutz yi ca'wl yi alijt scyeru’, —
stzun Wa'n scyetz.

14Ncha'tz e' ban cobox tkan sanlartz tan jakle'n tetz:

—Ma ketz, ¢mbi lkaban?

—~Quil chibuchu'yi e' wunak, quil chimajlenu' chipu'k. Nin
quil chixo'quinu' scye'j. Cuk chic'u'lu' te yi na chitx'acu'.

15 Cyoque'n tzun cyakil wunak tan xtxumle'n yi Wa'n ya'tz
tzun yi Cristo. 16 Poro chin clar cunin tlol scyetz: “Yi in wetz
jaje'a wa'n Xchiwi'u', poro a' tu'. Poro at junt yi at tulbil yi at
mas porer tzinwutz wetz, na yi in wetz qui'c nin mu'X ink'ej
siquierk tan pujle'n wutz yi xajab i'. 17 Ej nin yil tz'ul tzaj yi
juna'tz, cho'n shne'i' Xchixo'lu' chi na ban yi na oc jun yaj tan
xupe'n tc'u'l triw. Yi triw scolxok, ma yi stz'isil mben tera'tz
tk'ak'. Yijun k'ak'a'tz, qui'c bajsbe'n tetz,” stzun Wa'n bantz
scyetz wunak.

18'Ya'stzun jilwutz xtxolbil yi xcon tan Wa'n tan chichusle'n
wunak. Nin yi na tzan i' tan xtxole'n yi balaj stziblal scyetz
wunak, xcon wi'nin jilwutz elsawutzil ta'n.

19Ttzun bantz, nin oc i' tan makle'n wutz Herodes yi gober-
nador, na nin je' cyok'bel quib tu Herodias yi txkel yi titz'un
yi na bi'aj Li'p. Ej nin ncha'tz oc tan makle'n wutz Herodes
te cyakil yi e'chk takle'n cachi' yi na tzan i' tan banle'n, nin
octz tan makle'n wutz Herodes tan qui't bnol. 20 Poro qui nin
tocsaj yi yol Wa'n. Mas tcunin til octz tan juchle'n, na nin oc
Wa'n ta'n xetze'.

Yije'na'twi'Jesus
(Mt3.13-17; Mr 1.9-11)

21 Ttzun bantz yi na tzan je'se'n a' Xchiwi' wunak, ncha'tz
Jesus, je' a' twi'. I cunin na tzan Jesus tan nachle'n Ryos yije'n
c'apxuj yi tcya'j nin cu' ul yi Espiritu Sant tibaj. 22 Cho'n ban yi
cwe'n mule'n chi na cu' ul jun plomX. Quibital tzun jun yoltz
tcya'j, yina tal:

—Yi aXatz, aX inCy'ajl. Ok'le'n awutz wa'n. Na chintzatzin
tzawe'j.

Yie'mam cyen Jestis
(Mt1.1-17)

23Yi na tzan baje'n e'chk taklena'se'j, na tzun xon Jesus tul
junaklaj yob. I' cy'ajl Xep tane'n Xchiwutz wunak. Yi Xep, cy'ajl
Eli. 24Ej nin yi jun Eljja'tz i’ cy'ajl Mata. Ej nin yi Mataja'tz
i' cy'ajl Levi; yi Levi i' cy'ajl Melqui; yi Melqui i' cy'ajl Jana;
yi Jana i' cy'ajl Xep. 25 Ma Xep i' cy'ajl Matatias; yi Matatias
i' cy'ajl Amds; yi Amos i' cy'ajl Nahum; yi Nahuma'tz i' cy'ajl
Esli; yi Eslija'tz i’ cy'ajl Nagai. 26 Ma yi Nagai i' cy'ajl Maat; yi
Maata'tz i' cy'ajl Matatias; yi Matatias i' cy'ajl Semei, yi Semei

i' cy'ajl Xep, yi cy'ajl Judd. 27 Ma yi Juda i' cy'ajl Joana; yi Joana
i' cy'ajl Resa; yi Resa i' cy'ajl Zorobabel; yi Zorobabel i' cy'ajl
Salatiel; yi Salatiel i' cy'ajl Neri; 28 yi Neri i' cy'ajl Melqui; yi
Melquii'cy'ajl Adi. MayiAdii' cy'ajl Cosamyicy'ajl Elmodam;
yi Elmodam i' cy'ajl Er; 29yi Er i’ cy'ajl Josué; yi Josué i' cy'ajl
Eliezer, yi cy'ajl ]orim ma yi Jorim i' cy'ajl Matat; 30yi Matat
i' cy'ajl Levi; yi Levi i’ cy'ajl Simeon; yi Simeon i' cy'ajl Juda;
yi Jud4 i' cy'ajl Xep, yi Xep i' cy 'ajl Jonan. Ma yi ]onana tz 1'
cy'ajl Eliaquim; 31 yi Eliaquim i' cy'ajl Melea; yi Melea i' cy'ajl
Mainén. MayiMaindni' cy'ajl Matata; yi Matatai' cy'ajl Natan;
32yiNatani' cy'ajl Luwiy, yi cy'ajl Isai. Ma yiIsaii' cy'ajl Obed;
yiObedi'cy'ajl Booz; yiBoozi' cy'ajl Salmdn; yi Salmodni' cy'ajl
NaasoOn; 33 yi Naason i' cy'ajl Aminadab; yi Aminadab i' cy'ajl
Aram; yi Arami' cy'ajl Esrom; yi Esrom i' cy'ajl Fares; yi Fares
i' cy'ajl Judd; 34 yi Juda i' cy'ajl Jacow; yi Jacow i' cy'ajl Isaac,
yi cy'ajl Abraham; yi Abraham i' cy'ajl Taré; yi Taré i' cy'ajl
Nacor; 35 yi Nacor i' cy'ajl Serug; yi Serug i' cy'ajl Ragau; yi
Ragau i' cy'ajl Peleg; yi Peleg i' cy'ajl Heber; yi Heber i' cy'ajl
Sala; 36yi Sala i' cy'ajl Caindn; yi Caindn i' cy'ajl Arfaxad, yi
cy'ajl Sem. Ma yi Sem i' cy'ajl Noé, yi cy'ajl Lamec. 37 Ma yi
Lameci' cy'ajl Matusalén, yi cy'ajl Enoc; yi Enoci' cy'ajl Jared,
yi cy'ajl Mahalaleel, yi Mahalaleel i' cy'ajl Caindn, 38 yi cy'ajl
Ends. Ma yi Ends i' cy'ajl Set, yi cy'ajl Adam. Ma Adam i' cy'ajl
Ryos.

4

Yi toque'n pile'n Jesus
(Mt4.1-11; Mr 1.12-13)

1 Itzun bantz yi noje'n talma' Jesus tan yi Espiritu Sant,
nintzun cyaj cyen tilol yi a' Jordan. Cho'n tpone'ntz tan yi
Espiritu Santle jun ama'l tz'inunin tu'. 2 Ca'wnak k'ej a'tij i' tul
jun ama'la'tz. Ej nin oc Bayba'ntz tan pile'n. Tc'u'l yi ca'wnak
k'eja'tz, quinin wan i'. Poro yi ticy'e'n pone'n yi ca'wnak
%('et:ja'tz, kalena's tzun saje'n we'j te'j. 3 Nintzun tal Bayba'n

etz:

—Yiko aX nin Cy'ajl Ryos, tx'ixpe'n c'ube’j tetz awa', —stzun
Bayba'n.

4—Tz'iba'nt cyen: ‘Quil jal stz'ajbil jun yaj tan waj,” —stzun
Jesus tetz.

5 Cho'n tzun bene'n tcy'al Bayba'n yi Jesus wi jun wutz yi
chin wutz tkan nin. Jun rat cunin bene'n Xchajol cyakil yi e'chk
tnum yi at wi munt. 6 Itzun taltz tetz Jesus:

—Swak'e' ama'l tzatz tan awoque'n tan cawu'n squibaj
cyakil e'chk tnume'j, nin sjalok wi'nin ak'ej. Ba'n wak' tzatz,
na wetz cyakil yi je'j, nin ba'n wak' tetz alchok scyetz yi

na waj. 7 Swak'e' tzatz cyakil cu'n, kol cXmeje' tzinwutz tan
inlok'e'n, —stzun Bayba'n tetz Jesus.

8 —Cawle'n swe'j Bayba'n, na tz'iba'nt cyen: ‘Lok'aj yi
Awajcaw yi aRyosil. Ntin banaj amunl swutz i’y —stzun Jesus

tetz.
9 Bene'nt tzun tcy'al Bayba'n yi Jesustz jalen Jerusalén.

Cho'n tzun chijen pone'ntz tibaj jun culunil yi templo,
nintzun taltz tetz:

—Yi ko aX nin yi Cy'ajl Ryos, c¢'0x nin awib jalen wuxtx'otx'.
10 Na tz'iba'nt cyen:
‘Chu'l Xchakol yi e’ tetz dngel tan acolche'n.
11Ej nin list chocopon tan atxoble'n,
bantz qui alo'one'n tan c'ub,
na ya'stzun tz'iba'nt cyen,” —stzun Bayba'n tetz Jesus.

12 _Bintzi, poro ncha'tz alijt cyen tan Ryos yi qui'c cu tan
toque'n jun tan pile'n i', —stzun Jesus ban tetz Bayba'n.

13 Ma yi wi't tilol Bayba'n yi qui'c rmeril tan xubse'n Jesus
ta'n, nin cyaj tilol tetz jun tiemp.

Yi xe'te'n Jesus tan chichusle'n wunak
(Mt4.12-17; Mr 1.14-15)

14 Cho'n tzun pakxe'n Jesus le ama'l Galilea. Xomij yi
porer yi Espiritu Sant te'j. Bene'n nin ban lo'on yi K'ej Jesus
lakak e'chk ama'l Galilea. 15 Nintzun octz tan chichusle'n
wunak lakak e'chk sinagoga kale na na'wse't Ryos. Cyakil
cu'n wunak cyak'len chik'ajsbil tetz i'.

Yi xa'ke'nt Jestis Nazaret
(Mt 13.53-58; Mr 6.1-6)

16 Cho'n tzun tpone'nt Jesus Nazaret, yi tetz tanum. Itzun
le jun K'ej ujle'n, cho'n tzun bene'ntz le sinagoga, na ya'stzun
leyi'. Te yina chitzan tan banle'n chimunl le sinagoga, cho'n
toque'n lajpuj si'le'n yi yol Kataj te Jesus. Je'n tzun txiclok,
17nin ak'lij yiliwr tetz, yi tz'iba'nt cyen tan Isaias yi elsanl stzi'
Ryos. Yije'njakol yiliwr, nintzun noj quentz te jun xtxolbil yi
tz'iba'nt cyen yi na tal:

18 “yi Espiritu Kajcaw at swe'j,

na bixba'n chint tan xtxole'n yi balaj stziblal scyetz e' meba'.

Nin ja chinsaj chakij tan telse'n bis scyetz yi e' yi na chibisun.

Nin ja chinsaj chakij tan talche'n scyetz yi e' pres yi at rmeril
tan cyele'n liwr.

Nin ja chinsaj chakij tan tulse'n yos scyuch' e' moyi'x, nin tan
cyelse'n liwr yi e' yi buchijche'.

19 Ncha'tz ja chinsaj chakij tan xtxole'n

yi txant tan tule'n yi balaj tiemp

yi bixba'nt cyen tan Kajcaw,””*

s
4:19 Is61.1-2.



Lucas 4:20 145 Lucas 4:34

chij yi xtxolbil yi je' si'lel Jesus.

20 Cwe'n tzun jopol yi liwr kale tz'ibane't yi yol yi je’ si'lel.
Nintzun ben tk'oltz tetz yi chakum. Nin c'ole’' cu'ntz. Ma yi
e' wunak yi ate' xe ca'l, jaxlche' quen tunintz tan xmaye'n.
21Bene'n tzun tlol Jesus scyetz:

—I bin jalu' Xchiwutz cuninu' yi mme'l cu'n te yi yol yi
tz'iba'nt cyen, —stzun i'.

22 Chumbalaj nin yolbil tetz bantz cyak'un wunak. Nin
wi'nin cyele'n yabtz te e'chk balaj yol yina tzani' tan yolche'n.
Poro at e' Xchixo'l yi cyal:

—¢Nk'e'tz pe' cy'ajl tu Xep yi yaje'j? —che'ch bantz.

23 Bene'n tzun stza'wel Jesus chiyoltz:

—Na lo' cyalu' squibil quibu' yi yol yi na a'lchij: ‘Ko bintzi
nini'ajtz'ac, xcyek bina'tz tan chitz'aque'nyie'yabi'X.’ Nana
klo' cyaju' yil tzimban e'chk milawr tzone'j le katanum chi yi
mbnix wa'n Capernaum.

24Poro jun cu'n yol na wal nin scyeru', qui'c nin jun elsanl
stzi' Ryos tentz yi jak ak'lij k'ej cyak'un yi e' tetz tanum.

25 Na je bajij yi at tzaj Elias: Qui nin saj abal tetz ox yob tu
ni'cy. Cwe'n tzun jun chumam we'j tzone'j tkatanum. Ma yi
cwe'n yijun chin we'ja'tz, at winin xma'lca'n yiicy'epon we'j
cya'n. 26 Poro quinin ben chakij Elias tan Xch'eye'n jun. Ma na
cho'n bene'n chakij tan Ryos Xchixo'l yi e' awer nak le thnum
Sarepta, cwent Sidon. Wech na awer nak yi juna'tz.

27Ncha'tz yi at tzaj Eliseo, yi elsanl stzi' Ryos tentz, at wi'nin
e'kamam kate'yi atlepra scye'j. Poro cya'l nin jun ul yos tuch'
ta'n, ma na ntin jun awer nak yi na bi'aj Naaman, yi aj Siria.

28 Yi quibital cyakil yi e' yi ate' xe ca'l yi xtxolbila'tz,
chi'che'n nin ban chic'u’l. 29 Chibaje'n tzun txicloktz, nin
el chilajul Jesus tnum. Cho'n tele'n quicy'altz tan tele'n klo'
chipitoltz wutz kotx'. Na cho'n at yi thum Nazaret wi ju'wtz.
30Poro quinin tak' tib Jesus, na cho'n ticy'e'n cu'n Xchixo'l, nin
bentz.

Yiyaj yi at jun espiritu cachi' twankil
(Mr1.21-28)

31 Cho'n tzun cwe'n pone'n Jesus Capernaum, jun tnum yi
at cwent Galilea. Nin octz tan chichusle'n yi e' wunak lakak
jujun k'ej ujle'n. 32 Winin cyele'n yabtz te Xchusu'n, na ni'cu'n
Xchusu'n chi tane'n Xchusu'n jun yaj yi wi'nin tajtza'kl.

33 Attzunjunyajle sinagoga yiat jun espiritu cwent Bayba'n
twankil yi chin cachi' nin. Chin wi' nin tzun bantz tan yol,
itzun taltz:

34—Ko'til cyenu'. ¢Mbi teru' skuch', Jests aj Nazaret? ¢ja pe'
ulu' tzone'j tan kaxiten? Wajske'n wutzu'. Iilu'a'tz yi jun yi
chin xan nin, yi cho'n nsaju' te Ryos, —stzun i' bantz.

35 Toque'n tzun Jesus tan makle'n wutz:

—Xc'abnequen tu'. Cawle'n twankil yaj, —stzun Jesus tetz.

Yi telen yi espiritu cachi' twankil, ninin opon trimpuj
wuxtx'otx'. Poro qui'c q'uixpij tetz yi yaj. 36 Cyakil cu'n tzun
wunaktz e' baj el yabtz te Jesus, nintzun baj chijakoltz squibil
quib:

—¢Mbi jilwutz yolil na xcon tan yaje'j? na chin cham nin '
tan chicawe'n yi e' espiritu cwent Bayba'n. Nin na xcye' tan
chilaje'n len, —che'ch bantz.

37Wi'nin tzun bene'n lo'on stziblal Jesds bene'n tzi'n lakak
e'chk ama'l.

Yitule'nyos tuyiji' Lu'
(Mt 8.14-15; Mr 1.29-31)

38 Tele'n tzaj tzun Jesus le sinagoga, nin bentz xe ca'l Lu'. Yi
tocompone'n, nin e' octz tan c'uche'n pawor tetz tan toque'n
tan stz'aque'n yi ji' Lu' yi xna'n, na nim il tane'n tan k'a'klL
39 Cwe'n tzun c'o'lok Jesus, nin oc tan laje'n len yi yabil
twankil. Jalcunin tule'n yos tu yi xna'n. Qui'ct nin k'a'’kl ban,
nin octz tan chic'a'’che'n Jesus nin e' wantz ta'n.

Yi tule'nyos scyuch' wi'nin yabi'x tan Jestis
(Mt 8.16-17; Mr 1.32-34)

40 Ttzun bantz yi cwe'n K'ej, cyakil yi e' yi at len yabi'k
scyuch' baj opon len quicy'altz swutz Jesus. Je'n tzun tk'ol
Jesus yi k'abtz Xchiwi', nin ul yos scyuch'. 41 Ncha'tz wi'nin
espiritu cwent Bayba'n baj el ta'n Xchiwankil wunak. Wi'nin
chiXch'ine'n yi cyele'n. Itzun cyaltz

—ililu'a'tz, ilu' Cy'ajl Ryos! —che'ch bantz tetz Jesus.

Toque'n tzun Jesus tan chimakle'n. Quinin tak' ama'l scyetz
tan yol. Na elnak chitxum tetz yi ya'stzun yi Cristo, yi bixba'nt
tan Ryos.

Yi bene'n Jesus tan txoli'n lakak sinagoga
(Mr 1.35-39)

42 Ttzun bantz yi tule'n skil, cho'n tzun bene'n Jesus tul jun
ama'l yi tz'inunin tu'. Xomche' nin wunak tan joyle'n. Ma yi
cyopone'n kale atit, nin e' octz tan moxe'n tan qui tele'n jatxol
tibtz scye'j. 43 Itzun saj tlol Jesus scyetz:

—Chin tajwe'n cunin tan imbene'n lakak e'chk thum tan
xtxole'n yi balaj stziblal yi Xe'n cu'n scawunk Ryos, na
ya'stzun chakij chint te'j, —stzun Jesus bantz scyetz.

44 Bene'n tzun i' tan xtxole'n lakak e'chk sinagoga cwent
Galilea.

)
Tan milawr Jestus tx'amxe't jun c'oloj cay
(Mt 4.18-22; Mr 1.16-20)

1Ttzun bantz yi at tzaj Jesus tzi a' Genesaret. Cyopone'n tzun
nil jun c'oloj wunak te i' tan tbhite'n yi yol Ryos. 2 Bene'n tzun
tilol Jesus cob barc yi ate'e'n tzaj tzi a'. Nsken che'l tzaj yi e’ aj
cayinl tul tan xtx'ajle'n yi chileb. 3Toque'n tzun Jesus tc'u'ljun
scyeri yi cob barca'tz. Simén tzun bi' taw yi jun barca'tz kale
oque'ti'. Nintzun ben jakol jun pawor tetz Simdn tan pitle'n
nin mu'X yi barc wi a'. Cwe'n tzun c'olchok Jesus le barca'tz,
nin octan chichusle'nyijun c'olojwunaka'tz. 4Yiwi'tjilone'n,
nintzun ben tloltz tetz Simon:

—KaXkansaj nin kib mu'Xt wi a', bantz xcone'n ileb tan
cayi'n.

5Bene'n tzun stza'wel Simon yi yol Jesus:

—Wajcaw, ja baj ak'bal ka'n tan cayi'n, poro qui'c nin jun
cay nkacambaj. Poro ko na taju’, ban kalit' nin kaleb tan pile'n
junt tir, —stzun Simon tetz Jesus.

6Inin tzun chibana'stz. Yi bene'n chilit'ul yi chileb, tx'amxij
jun c'oloj cay cya'n. Ninin je katz yi chileb tan talal yi cay.
7Nintzun e' chakon nintz scyetz yi e' cyuch' yi ate' tc'u'l junt
barc tan cyule'n tan quich'eye'n. Noje'n nin tzun ban yi cob
barca'tz tan cay. Mu'Xt qui e' ben mulk'uj xe a' tan paj.

8Yi tilol Simén Lu' yi mbi cu'n bajij, nintzun cu' mejlok
swutz Jesus tan talche'n:

—Wajcaw, ba'n tcu'n Xkanslen tibu' swe'j, na yi in wetz in
juchul il, —stzun Lu' bantz tetz Jesus.

97a ben tlol Lu' yi yole'j tan paj yi jun c'oloj cay yi tx'amxij
cya'n, na ja el yab i' te'j scyuch' yi e' mas yi xomche' te'j.
10 Ncha'tz yi e' tuch' Simoén, yi Jacow tu Wa'n, yi e' cy'ajl
Zebedeo, winin cyele'n yab te Jesus.

—I bin jalu' Lu', quil cxob swetz, na i sbne' opon tunintz
cXocopon wa'n tan chicambaje'n wunak chi maban tan chi-
cambaje'n yi cay, —stzun Jesus bantz.

11 Ma yi cyopone'ntz tzi a', cyaj cyen tu' quilol cyakil yi
chima'cl nin e' xom nintz te Jesus.

Yitule'nyos tu jun yaj yi yabi'x tan lepra
(Mt 8.1-4; Mr 1.40-45)

12 At jun tir yi xake'n Jesus tul jun tnum kale atit jun yaj yi
atjunyabil te'j yina bi'aj lepra. Yi tilol yaj wutz Jesus, nin ben
jokbal tibtz swutz tan jakle'n pawor tetz:

—Wajcaw, ¢cu pe' tanu' yil tz'ul yos tanu' swuch'?

13 —Cu, —chij Jesus tetz.

Je'n tzun tk'ol Jesus yi k'abtz twi', nintzun taltz:

—Ja wi't ul yos tzawuch'.

Ninin ul yos tu yaj. 14 Nin cawun nin Jesus tetz tan cya'l tal
nint yi Xe'n cu'n tule'n yos tuch'. Ncha'tz nin bent tloltz tetz:

—Cun chaj awib Xchiwutz yi e’ pale’, nin cun oy yi atx'ixwatz
chi yi cyajnak tlol Moisés, bantz tele'n chitxum wunak tetz yi
qui'ct ayab.

13 Wi'nin tzun bene'n lo'on yi k'ej Jesds. Nin wi'nin wunak
e' opontz tan thite'n yol i, nin tan tule'n yos scyuch'. 16 Ma
Jesusilenin na jatxlen tib tan nachle'n Kataj lakak e'chk ama'l
yitz'inunin tu'.

Yi tule'nyos tan Jesus tu jun Xnukl cuntu’' wankil
(Mt 9.1-8; Mr2.1-12)

17Itzun bantz te yina tzan Jesus tan chichusle'n wunak. Ate'
tzun cobox parisey scyuch' cobox tx'olol xo'l yi ley Moisés yi
c'olXche' tan thite'n yi yoli'. Cho'n chisaje'n lakak e'chk aldey
cwent Galilea tu Judea. Nin at e' yi cho'n chisaje'n le thum
Jerusalén. Ma Jesus at nin yi porer Ryos te'j tan tulse'n yos
scyuch' wunak.

18Nin e' opon cobox yaj yi cy'a'njunt yaj cyan tib jun wit'bil.
Xnukl cuntu' yi wankil i' tan yabil. Iklo' cyaj tan tocompone'n
yiyabi'X cya'n xe ca'l tan tule'n yos tuch' tan Jesus. 19 Poro tan
paj yi quin tech nin wunak c'oplche’ tzi ca'l, qui nin ocopon
cya'n. Cho'n tzun chije'n wi ca'l, nin el quicy'al mu'x te yi wi'
tan cwe'n pone'n yi yabi'kX cya'n xe ca'l. Cwe'n pone'n tzun
cya'n swutz Jesus cyakil tu yi wit'bil.

20 Ma i tilol Jesus yi bintzinin k'uklij chic'u'l te'j, nintzun
ben tlol tetz yi yabi'k:

—Yaj, ja wi't cuylij apaj.

21 Cyoque'n tzun yi e' tx'olol xo'l yi ley Moisés scyuch' yi e’
parisey tan xtxumle'n Xchic'u'l cuntu': “Yi yaje'j na tzan tan
telse'n k'ej Ryos. Na ntin Ryos na xcye' tan cuyle'n paj jun
wunak,” che'ch Xchic'u'l cuntu'.

22Poro nin nachon Jesus te'j yi mbi na icy' Xchic'u'l, nin ben
tlol scyetz:

—¢Nxac na chitxumu' yi jun xtxolbila'tz? 23 Na yi nink
wal nin tetz jun yabi'X: ‘Ja cuylij apaj,” nka yi nink wal nin:
‘Txiclije'n, Xxon,” ni'cu'n q'uixbel yi cob xtxolbila'tz. NK'e'tz
alchok yil xcye' te'j. 24 Poro bantz tele'n chitxumu' tetz yi
cho'n at ca'wltink'ab tan cuyle'n chipaj wunak swale' nin junt
xtxolbil tetz yi yaje'j yi Xnukl cuntu' wankil: ‘Yaj, txiclije'n.
E;{'aj nin awit'bil, nin quilo'k xe aca'l; —stzun Jesus bantz

etz.

25 Xchiwutz cunin cyakil wunak yi je'n txiclok, nin je' tcy'al
yi wit'biltz, nin ajtz xe ca'l. Nternin na tak' k'ajsbil tetz Ryos.

26 Baj cyele'n tzun yab cyakil wunaktz te'j yi mbi cu'n bajij,
nin cyak' chik'ajsbil tetz Kataj Ryos. Itzun cyaltz:

—]Jalu'ja kil jun chin milawr, —che'ch bantz.
Wi'nin tzun cyele'n yab te yi mbi cu'n bajij.

Yi saje'n moxol Jestis yi Levi
(Mt 9.9-13; Mr 2.13-17)

27Yi wi't bnixe'n yi xtxolbile'j, icy’e'n nin ban Jesuds. Bene'n
tzun tilol jun elsanl alcawal yi na bi'aj Levi. C'olchij i' kale na
ele't alcawal. Nin ben tlol Jesus tetz:

—Xomen tzaj swe'j.

28 Cyaje'n cyen tzun tilol Levi cyakil, nin xom nintz te Jesus.

29 Bnixe'n tzun jun chin wutzile'n wa'n tan Levi xe tetz ca'l.
Yi cyopone'n Jesus tan wa'n at tzun coboxt elsanl alcawal
Xchixo'l yi e’ xtxocum. 30 Ncha'tz ate' cu'n tzun cobox tx'olol
x0'1 yi ley Moisés scyuch' cobox parisey tan chixmaye'n. Le
wutz yi cyetz cyajtza'kl yi qui'c chixac yi e’ elsanl alcawala'tz.
Cha'stzun te e' octz tan chiyajle'n yi e' Xchusbe'tz Jesus. Nin ben
cyaloltz scyetz:

—¢Nxac na chiwanu' scyuch' yi e' ta'k elsanl alcawale'j nin
scyuch'yi e' mas juchul i1? —che'ch tzun ban.

31Saje'n tzun stza'wel Jesus yi chiyoltz:

—Yie'yi qui'c chiyab, qui tajwe'n jun ajtz'ac scye'j. Ma yi e'
yabi'k, tajwe'n ajtz'ac scye'j. 32Na yi in wetz, quinin nnu'l tan
chijoyle'n e' balaj. Ma na ja nu'l tan chijoyle'n yi e' juchul il,
tan chitx'ixpul yi cyajtza'kl, —chij Jesus bantz scyetz.

Jun xtxolbil te yi muc'len we'j
(Mt 9.14-17; Mr 2.18-22)

33Poro nintzun cyaltz tetz Jesus:

—Majalu'Ta', atnaban cu'ntyiquinachiwanjujunk'ejyie’
Xchusbe'tz Wa'n, tan cyak'ol k'ej Ryos. Nin winin na chi'orarin.
Ncha'tz na kaban ketz yi o' parisey. Ma yi e' teru' Xchusbe'tzu',
qui na chimuc' we'j tan tak'le'n k'ej Ryos. ¢Mbi tzun lo'-tz? —
che'ch.

34Bene'n tzun tlol Jesus scyetz:

—]Jalen pe'k atin Xchixo'l, ban chiwan. Na qui na yub ko
quina chiwan e' xtxocum jun aj quicyujinl te yi at yi taw xun
Xchixo'l. 35 Poro tz'ul jun K'ej yil ne'l ticy'le'n Xchixo'l. Ba'n tzun
chimuc'jujun k'ej we'j, —chij Jesus scyetz.

36 Bene'n tzun tlol jun elsawutzil scyetz:

—Cya'l nin jun yi nink tcy'ajlen jun piX chabil te jun be'ch
tetz ac'aj tan lape'n jun be'ch tetz yi bu'yt. Na yi ko ya'tz tulej,
nk'e'tz ntin spo'tok yi ac'aj ma na ncha'tz, qui na yub yi chabil
ac'aj teyi bu'yt.

37 “Ncha'tz, cya'l nin jun yi nink cu' jun ac'aj win ta'n tul
jun tz'u'm yi bu'yt. Na yi ko ya'tz tulej, xcyek yi ac'aj win tan
katzle'nyitz'u'm. Tz'elepon kojx yi win, nin yi tz'u'm skatzok.
38 Ma na chin tajwe'n cunin yil xcon ac'aj tz'u'm kalel cwe't

ac'aj win. Ko ya'tz kulej, quil katz yi tz'u'm, nin quil tz'el kojx
yiwin.

39 “Alchok scyetz yi na'wnakt tan tc'ajle'n yi tetz tc'a’, at
q'uixbel tan na'we'n tan tc'ajle'n junt jilwutz a'. Na stale' yi
bantcu'nyitetztc'a'.

6

Yicyoque'nyi e’ Xchusbe'tz Jests tan stzutle'n wutz triw le jun
k'ej ujle'’n
(Mt12.1-8; Mr 2.23-28)

1Ttzun bantz tc'u'l yi jun K'ej ujle'n, yi quicy'e'n cu'n Jesus
scyuch'yi e' Xchusbe'tz xo'l triw cy'a'nt nin stzutle'n tzaj cobox
bakaj wutz triw cya'n. Nin cu' chik'uchul tan chik'ab tan je'n
chibajsal.

2Poro yi quilol yi e' parisey yi xtxolbile'j nintzun cyaltz:

—¢Nxac na chibanu'yi e'chk takle'n yi qui'c cu tan kabnol le
jun K'ej ujlen?

3Saje'n tzun tlol Jesus scyetz:

—¢Qui pe' na chisileju’ yi mbi banak k'ajtzun Luwiy yi
saje'n we'j te'j scyuch' yi e' yi xomche' te'j? 4 ¢Qui pe' na
chisi'leju’ yi Xe'n cu'n tocompone'n le ca'l Ryos tan telse'n
tzaj yi pam yi oyi'nt tetz Ryos? Wech qui'c cu tan toque'n
alchok jilwutz wunak tan bajse'n yi e'chk pama'tz. Ntin yi e’
elsanl stzi' Ryos, at cu tan je'n chibajsal. Poro yi saje'n we'j te
K'ajtzun Luwiy,” nin je’ bajsal yi pam, nin ben tk'ol scyetz yi
e' yi xomche'-tz te'j, —stzun Jesus bantz scyetz.

5Ncha'tz tal scyetz:

—Yiin wetz, yiin Bajx Cy'ajol, in taw e'chk k'ej ujle'n, —chij
Jesus scyetz.

Junyaj yi skej k'ab tan yabil
(Mt 12.9-14; Mr 3.1-6)

6 Itzun bantz le jun Kk'ej ujle'n, cho'n toque'n Jesus tan
chichusle'n wunak le sinagoga. At tzun jun yaj yi skej nin
tunin jalaj k'ab tan yabil. 7 Cyoque'n tzun yi e' tx'olol xo'l yi
ley Moisés scyuch'yi e' parisey tan xmaye'n Jesus ko tz'ocopon
i' tan tulse'n yos tu yi jun yabi'Xa'tz tul jun k'ej ujle'na'tz. Yi
cyetz cyajbil i'tz tan jale'n til Jesus. 8 Poro elnak xtxum Jesus
te cyajtza'kl. Bene'n tzun tlol tetz yi yaj yi skej k'ab tan yabil:

—Or awetz tzone'j. TxXiclin cu'n skanicy'al.

Xcyewe'n cu'n tzuntz chinicy'al. 2 Bene'n tzun tlol Jesus
scyetz yi e' wunak:

—¢Mbi na cyal cyeru'? ¢Ba'n pe' lkaban jun ba'n le jun K'ej
ujle'n, nka ba'n tcu'n quil kaban? ¢Mbi na cyal cyeru'? ;Ba'n

sk

pe' ko'c tan stz'aque'n jun yabi'k, nka ba'n tcu'n yil quim? —
stzun Jesus scyetz e' parisey.

10 Xmayinen nin tzun Jesus scyetz cyakil wunak, nintzun
ben tlol tetz yi yabi'k:

—Chich'baj len ak'ab.

Inin tzun tulejtz, ninin ul yos tuch'. 11 Poro yi e'a'tz wi'nin
Xchi'che'n chic'u'l bantz te Jesus. Nin oc jun chitxumu'n yi Xe'n
quilej tan chimakol wutz.

Yi chije'n txa'ij yi coblaj apostl
(Mt10.1-4; Mr 3.13-19)
12Itzun bantz, nin ben Jests wijun ju'wtz tan nachle'n Ryos.

Baj cuntunin jun ak'bala'tz tan tan nachle'n Kataj. 13Yi tulen
skil, nin e' Xchak yi e' Xchusbe'tz te'j, nin je xtxa'ol coblaj Xchixo'l.
Toque'n tzun tk'ol chibi' tetz apostl. 14 Ej nin je chibi' yi e’
yi je' xtxa'ol: Simon yi ncha'tz oc bi' tetz Lu'; LeX, yi titz'un
Lu'; Jacow, Wa'n, Li'p, Bartolomé, 15 Te'y tu MaX, Jacow yi
cy'ajl Alfeo, Simén yi zelote, T 16 Judas, yi cy'ajl Jacow; tu Judas
Iscariot yi jatxon Jesus.

Yitoque'n Jesus tan chichusle'n jun c'oloj wunak
(Mt4.23-25)

17 Cwe'n tzaj tzun scyuch' yi e' Xchusbe'tz wi jun chk'ajlaj
kale ate't jun c'oloj wunak. Yi e' wunaka'tz, cho'n chisaje'n
lakak e'chk ama'l cwent Judea, tu Jerusalén, tu yi ama'l cwent
yi tnum Tiro tu yi thum Siddn. Cyakil cu'n yi e'a'tz, e' baj opon
len tan thite'n yol Jesus, nin tan tule'n yos scyuch'. 18 Ncha'tz
at e'yi wi'nin q'uixc'uj ate' cu'nt cyak'un e'chk espiritu cwent
Bayba'n. 19Yi cyetz cyajbil i'tz tan macle'n quen te Jesus, na at
jun porer te'j yi na xcye' tan tulse'n yos scyuch' cyakil wunak.

Yie'yibintzinin at chibanl
(Mt5.1-12)
20 Xmayine'n nin tzun Jesus scyetz yi e' Xchusbe'tz, nin ben
tlol scyetz:
“Ba'n cyeru' yi e'u' meba', na ate' nin cyeru'-tz tk'ab Ryos.
21«Ba'n cyeru'yieu' muc'ul we'j, na tzantzaj qui't chimuc'u'
we'j. Ba'n cyeru' yi na chok'u'jalu', na tzantzaj Xchitzatzinku'.
22 “Ba'n cyeru' yi na chi'ch chic'u'l wunak scye'ju’. Ba'n
cyeru'yinache'lu'laju'n cya'n wunak. Ba'n cyeru'yina chijis-
liju' cya'n wunak. Ba'n cyeru' yi na a'lchij yi qui'c xac chibiu'.
Ba'n cyeru' ko na chitzanu' tan muc'le'n cyakil yi e'chk
q'uixc'uja'tz tan tu' yi na chixomu' swe'j. 23 Chitzatzinku' yil

T 6:15 Zelote, jun yaj yi tko'n tib te yi na tocsaj; nka jun scyeri jun partir yi contr
te gobierum tentz, na ya'stzun tane'n Simoén yi ntaxk tak' tib tan xome'n te Jesus.

bajij yi e'chk takle'na'se'j scye'ju’, chitzatzinku' na xchicam-
baje'u’ jun balaj oy yil choponu' tcya'j. Poro quil che'lu' yab
te'j yil cho'c wunak tan chibuchle'nu', na ncha'tz e' u'lij yi €'
elsanl stzi' Ryos tentz cyak'un chimam chite'u'.

24«poro lastumyi e'ric, na tzantzaj quil jal tzatzin paz cya'n.

25 “Lastum yi e' yi nternin na noj chic'u'l jalu', na tzantzaj
chitzajk tan we'j.

“Lastumyie'yina chitze'en jalu', na tzantzaj Xchibisunk, nin
Xchok'ok.

26 “Lastum e'u' yi na cho'c wunak tan talche'n yi chumbalaj
nin e'v', na ite'n nin xtxolbila's cyalnak chimam chite'u’
scyetz yi e' subul nak tentz, yi cyocsaj quib tetz elsanl stzi'
Ryos, poro qui'.

Kalok'e' chiwutz kacontr
(Mt5.38-48;7.12)

27 “Ma jalu' swale' nin jun xtxolbil scyeru' yi e'u' yi na
chitzanu' tan tbite'n inyol. Chilok'ewu' chiwutz yi e' yi na
chi'ch chic'ul scye'ju’. 28 Chic'ucheu' chibanl yi e' yi na
chitzan tan pate'n chibi'u'. Chinache'u' Kataj squibaj yi e' yi
na chibuchun scye'ju’. 29 Kol lo'on jalaj xak chitzi'u', cyak'
ninu' jalajt. Na' scyetz yil majonlen yi chicXe'yu', ncha'tz
ba'n cyak'u' ama'l tetz tan telse'n chicmi'ku'. 30 Kol chijak
wunak jun takle'n scyeru’, cyak' ninu' scyetz. Kol tz'el majij
jun takle'n scyeru’, quil chijaku' junt tir. 31Yi e' cyeru' na
chitzatzinu' yi na bajij jun ba'n scyeru'. Ncha'tz bin e’ cyeru'-
tz, chibne'u' bin jun ba'n scyetz wunak.

32«Nayikontinna chipek'u' scye'j yie'yina chipek'scye'ju’,
¢mbil chicambaju’ te'j? Qui'c, na ncha'tz na chiban yi e' juchul
il. 33 Na yi ko na chibanu' pawor ntin scyetz yi e' yi na chiban
pawor scyeru', imbil chicambaju' te'j? na ya'tz na chiban yi
e' juchul il. 34 Quil cyak'u' c'mo'n ntin scyetz yi e' yi ba'n na
chichoj. Ko ya'tz na chibanu' ;mbil chicambaju' te'j tcya’j?
na ya'stzun na chiban yi e' juchul il. Yi e’ juchul il na cyak'’
c'mo'n ntin tan chicambal junt tir. 35 Chilok'ewu’ yi chicon-
tru'. Chibane'u' jun ba'n scyetz. Cyak'e'u' c'mo'n scyetz, mpe
qui'tk tz'ul junt tir. Kol chibanu' tane'n cyakil yi xtxolbila'se’j,
Xchitx'aconku', nin tz'ocopon mu'X tal cyajtza'’klu', chi tane'n yi
tajtza'kl Kataj Ryos, naiten nini' na el k'ajab scye'jyie'yi qui
na chityoXin tetz. Ninnaelk'ajab scye'j yie' mal nak. 36 Elk bin
chik'ajabu’ scye'j wunak, chi na el k'ajab Ryos scye'j cyeru'.

Quil kayol paltil junt
(Mt 7.1-5)
37 “Quil cyalu' yi qui'c xac junt wunak. Qui tzun jal cyeru’
chipaltilu' swutz Ryos. Quil cho'cu’ tan yolche'n til junt. Qui
tzun jal cyeru' quilu' swutz Ryos. Chicuye'u' chipaj yi €'

wunak, tzun cuylok cyeru' chipaju'-tz tan Ryos. 38 Choyinku'
scyetz wunak, tzun tk'e' Ryos xel scyeru'. Stk'e' Ryos jun balaj
oy scyeru' tetz xel yi mu'X yi na cyak'u'. Nim te'n yi ma'lbil yi
xconk ta'n tan tak'le'n xel scyeru'. Ej nin chin titztuj cu'n, chin
txak'ij cu'n, nin spulink wi' yil tak' Ryos scyeru'. Na quib yina
chibanu' scye'j wunak, ite'n nin sbne' Ryosa'tz scye'ju’,” stzun
Jesus scyetz.

39 Ej nin tal junt elsawutzil scyetz:

“IXkaj atk rmeril tan toque'n jun moyi'X tan Xchajle'n be'
junt moyi'k, na chicabil nchiben tzoyp tjul. 49 Ni'cu'n tzun
quitane'nyie'aj chusunl, quil jal mas cyetz cyajtza'kl ko qui'c
mas tajtza'kl yi chusul cyetz. Mpe nink tz'a'w cyakil cu'n yi
Xchusu'n yi chusul cyetz cya'n, ntina'tz nin cyajtza'kl sjaloktz,
na ntina'tz nin tajtza'kl yi chusul cyetz.

41 “4Nxac na chitzanu' tan xtxumle'n yi paltil junt? Na
ni'cu'n yi jun ajtza'kla'tz chi yi nink chocu' tan telse'n tzaj yi
tal tz'is yi at le wutz junt, nin qui na chinachonu' te yi jun
wutzile'n tz'is yi at te cyeru' chiwutzu'. 42 Qui na yub yi na
cho'cu' tan banle'n tane'n yi til junt ko qui na chibanu' tane'n
yi cyeru' chipaltilu'. Ko ya'tz na chibanu', ni'cu'ntz chi nink
cyalninu' tetz junt: ‘Yaj, catzam. Wucy'aje'l tzajjuntalni' tz'is
yiatleawutz.’ Ejnin qui na chinachonu'te jun chin k'e'aj tz'is
yi at te cyeru' chiwutzu'. Ko ya'tz na chibanu', chin juntlen
nin e'u'. Bajx chinuq'ue' quibu' squibil quibu', kalena's tzun
chinuc'u' yi paltil junt.

Tanyi e'chk takle'n yi na ban jun yaj na lajluchax tajtza'kl
(Mt 7.17-20; 12.34-35)

43 “Na ko ploj jun lo'baj, ploj nin yi tze'. Ncha'tz, yi ko ploj
jun wi' tze', ploj nin yilo'bajil. 44 Tan yi e'chk wutz jun wi' tze'
yi na tak’, na el katxum tetz yi ko ba'n tze' nka ploj. Jun wi'
pajl qui na tak'laranch. Ncha'tz jun wi' xtxoyb chej, qui na
tak' lo'baj tx'i'x. 45 Ncha'tz quitane'n yi e' balaj nak. Ntin yi
e'chk takle'n balaj na chipek' tan banle'n. Ma yi e' mal wunak,
ntin e'chk takle'n cachi' na chipek' tan banle'n, na quib nin
kutane'n tu kajtza'kl, ite'n nin kutane'na's.

Yielsawutzil tetz cu'se’n xe'tzbil cob ca'l
(Mt 7.24-27)

46 “;Nxac na cyalu' ‘Wajcaw’ swetz nin qui na chitzanu' tan
banle'n tane'n yi inca'wl? 47 Swale' nin jun elsawutzil scyeru’
yiXe'n quitanen yi e' yi xomche' swe'j, yi e' yi na quibit inyol,
nin yina chiban tanen. 48 Ni'cu'n e' chijunyajyioctanje'sen
jun tetz ca'l. Toque'n tzuntz tan cu'se'n xe. Nim ben yi xe' ca'l
ta'n jalen cu'n cwe'n pone'n te xak. Ya'stzun xe't-tzit xe' ca'l
ta'n. Cha'stzun te yi telemule'n jun chin tzanla', nin yi tpone'n
bowl te ca'l, quinin cu' woc' tan yi a', na cu'nak pon yi xe'tzbil

te xak. 49 Poro yi e' yi na quibit inyol nin qui na chitzan tan
banle'n tane'n, ni'cu'n e' chi jun yaj yi cho'n je'n nuc'ul yi ca'l
tib puklaj. Qui'c mas benak xe'tzbil yi ca'l ta'n ttx'otx'. Ma yi
tpone'n bowl yi a' te'j, quinin xtx'aj, nalac'che'n tu' tib puklaj.
Jalcu'n cwe'n woc'. Cu' tunin much yi jun ca'la'tz. Cho'n cu'n
sbajok scye'j yi €' yi na quibit inyol, poro qui na cho'c tan
banle'n tane'n, —stzun Jesus scyetz.

7

Yi tule'n yos tan Jesus tu mos jun capitdn
(Mt 8.5-13)

1Yi wi't baje'n xtxolil Jesus yi e'chk yola'se'j scyetz wunak,
cho'n tzun tpone'ntz le tnum Capernaum. 2 At tzun jun
capitdn aj Roma yi cho'n najlij Capernaum. Yabi'X jun mos
i'. Quimich tlen tu' atit. Nin yi capitdn wi'nin na pek' te yi
jun mos i'a'tz. 3 Cha'stzun te yi thital i' stziblal Jesus, nin ben
Xchakol yi wi' banl wi' cyetz judiy tan cwe'n chiwutz tetz Jesus
tan tule'n tan tulse'n yos tu yi yabi'X.

4Itzunyicyopone'nyie' wibanl wi' te Jesus, nin cu' chiwutz
tan moxe'n. Itzun cyaltz:

—Ta', max c'u'lu’, na klo' kaj yil benu' skuch' tan tulse'n yos
tu yi mos jun capitdn, na yi jun capitdna'tz chumbalaj nin i'.
5Na na pek' i’ scye'j e' katanum, nin bnixnak jun kaca'l tan
kale na kana'wswit Ryos, —che'ch bantz tetz Jesus.

6 Xome'n nin tzun Jesus scye'j. Itzun yi txant tan tpone'n
Jesus te yi ca'l, nin e' saj Xchakol yi capitdn coboxt tamiw tan
talche'n cobox yol tetz Jesus:

—Ta', —che'ch, —i nsaj tlol capitan sketz: “Qui tajwe'n
tz'ulu' xe inca'l”, stzun “na yi in wetz, qui'c weri ink'ej yi nink
tz'ulu' swuch'. 7 Nin qui'c weri ink'ej yi nink nopon swutzu'.
Nach tzaj tuwu' cobox yol tibaj yi inmos yi yabi'X. Nin tz'ul
tzun yos tuch'. 8 Na ncha'tz in, Ta', atin jak' ca'wl junt, nin at
weri ink'ej tan chicawe'n yi e' sanlar yi ate' jak' inca'wl. Kol
wal nin tetz jun sanlar: ‘Quilo’k,” jalcu'n na ben. Kol wal nin:
‘Catzam tzone'j,” jalcu'n na saj. Ncha'tz yil wal nin tetz jun
inmos: ‘Banaj yije'j,” jalcu'n na bnix ta'n,” chij capitdn mban
tzaj sketz, —che'ch e’ aj mantarinl tetz Jesus.

9Yithital Jesusyiyole'j, winin tele'n yab te'j. Ninje'such'k'il
tib tan yol scyetz yi e' yi xomche' te'j:

—Jun cu'n yol na wal nin scyeru’, cya'l nin jun mpe ik
Xchixo'l yi e' ketz katanum, yi nternin k'uklij c'u'l chi tane'n
capitdne'j, —stzun Jesus bantz scyetz.

10Ttzun bantz yi cyopone'n junt tir yi e' aj mantarinla'tz xe
ca'l yi capitan, nsken ul yos tu yi yabi'x.

Yititz'e'n junt tir yi tal yi jun xna'n xma'lca'n

11Ttzun bantz yi tpone'n Jesus naka'jil yi tnum Nain, xom-
che' winin Xchusbe'tz te'j, scyuch’ jun c'oloj wunak. 12 Ma yi
cyopone'n naka'jil yi sawanil yi tnum chic'ulul tzun quibtz
scyuch' jun c'oloj wunak yi at chibembil tan mukle'n jun
alma'. Yi alma'a'tz, i'tz tal jun xna'n xma'lca'n. Tina'tz cunin
jun tal Xutyj taltz. Ncha'tz at jun c'oloj wunak yi e' aj tnum yi
xomche'-tz te'j. 13 Nin yi tilol Jesus yi xna'na'tz, nin el k'ajabtz
te'j:

—Na/, quil tz'ok'u’, —stzun Jesus tetz.

14Toque'n tzun Xkansal tib Jesus te yialma', nin oc stz'amol yi
palbil tetz. E'txcyewe'n cu'n tzunyie' palol tetz alma'. Bene'n
tzun tlol Jesus tetz yi alma':

—DMa jalu' yaj, c'olchije'n, —stzun Jesus bantz tetz yi alma'.

15Te'n tzun c'olchok yi alma’ nin jilontz. Bene'n tzun jatxol
Jesus yixicya'tz tetz yi xtxu'. 16 Wi'nin cyele'n yab wunak te yi
mbi mbajij, nin e’ octz tan tak'le'n chik'ajsbil tetz Ryos:

—]Ja ul jun chin wi'tz elsanl stzi' Ryos skaxo'l, —che'ch
cobox bantz.

Ncha'tz at e' yi cyal:

—]Ja ul Ryos tan kuch'eye'n yi o' yi o' tanum i', —che'ch
bantz.

17 Bene'n nin ban lo'on yi k'ej Jesus bene'n tzi'n Judea tu
cyakil e'chk ama'l solte';.

Yi e’ Xchakum Wa'n Bautist
Mt 11.2-19)

18 Ttzun bantz, nintzun e' oc yi e' Xchusbe'tz Wa'n Bautist
tan xtxole'n tetz cyakil yi e'chk milawr yi na tzan Jesus tan
banle'n. 19 Bene'n tzun Xchakol i' cob scyeri e' Xchusbe'tz tan
yol tu Jesus. Yi chimantar yi coba'tz i'tz tan jakle'n tetz Jesus
yikoii'a'tz yijunyiat tulbil, nka nk'era'tz. 20Yi cyopone'n yi
Xchakuma'tz, nin e' jaktz tetz Jesus:

—Ta', ja ko' saj Xchakol Wa'n tan jakle'n teru', yi ko i'ilu'a'tz
yijun yiat tulbil nka tajwe'n tan kach'iwal junt, —che'ch ban
tetz Jesus.

21 Te yi na chitzan yi e' Xchakum Wa'n tan jaklen quen yi
yola'tz tetz Jesus, na nin tzan Jesus tan tulse'n yos scyuch'
wi'nin yabi'X. At e'yi tz'amij che' tan yabil, scyuch' yi e' yi at
espiritu cachi' Xchiwankil. Baj ul len yos scyuch'. Ej nin ncha'tz
wi'nin moyi'k yi ul yos scyuch'. 22 Bene'n tzun tlol Jesus scyetz
yi e' Xchusbe'tz Wa'n:

—Chibenku' tan talche'n tetz Wa'n cyakil yi xtxolbil yi na
chitzanu' tan xmaye'n nin tan thite'n. Ba'n cyalu': Yi e' moyi'k
bant chixmayin. Yi e' co'x ba'nt na chixon. Yi e' t'oknak
chiwankil tan tx'a'c, ja ul len yos scyuch'. Nin at chcan chiwi',
ba'nt na quibit yol. Nin at alma' yi ja chitz'ij junt tir. Nin yi €'

meba' na chitzan tan tbite'n yi balaj stziblal yi at colbil ibaj.
23Ej nin ba'n cyeri e' yi na cyocsaj yiiina'tz yi jun yi bixba'nt
tan tule'n, —stzun Jesus ban nintz scyetz yi e' Xchusbe'tz Wa'n.

24Yi chipakxe'n yi e' Xchusbe'tz Wa'n, nintzun oc quen Jesus
tan yolche'n yi balajil Wa'n. Itzun taltz scyetz e' wunak:

“eMbinXchijoye'u' yi Xchake'nu' te Wa'n le ama'l tz'inunin tu'?
¢Ja pe' Xchaku' tan xmaye'n jun yaj yi tu na ojkel tu' tajtza'kl
chi na yucan jun aj tan cyek'ek'? Qui'. 25 Poro ¢mbi nintzun
e' Xchaku' tan xmaye'n? ¢I pe' jun yaj yi chumbalaj nin be'ch
tetz? Qui'. Na yi e'a'tz yi at balaj be'ch cyetz, yi at chimebi'l,
cho'n najlche’ cye'tz lakak e'chk balaj ca'l. 26 Poro yi e’ cyeru'
jaXchaku'tan xmayen jun elsanl stzi' Ryos yijun cu'n at winin
K'ej. 27 Na i' yi jun yi tz'iba'nt cyen yi at tulbil, nin je yi
xtxolbile'j yi tz'iba'nt cyen:

‘Bajx tzinchake' nin inchakum tzawutz,

tan nicy'se'n cyajtza'kl yi e' wunak tan ac'ulche'n,”™ stzun

Ryos banak cyen.

28 Ma jalu' yi in wetz, swale' nin scyeru’, le xe'tzbil tzaj qui'c
nin jun elsanl stzi' Ryos yi mas balaj swutz Wa'n Bautist.
Poro ncha'tz quitane'n yi e' yi ate' tk'ab Ryos jalu'. At mas
cyet% chik'ej swutz Wa'n, mpe qui tunink k'usij e',” stzun Jesus
sCyetz.

29Yi quibital yi e' wunak scyuch'’ yi e' elsanl alcawal yi
xtxolbile'j, yi e' yi sken je' a' Xchiwi' tan Wa'n, nin e' octz tan
tak'le'n chik'ajsbil swutz Ryos, 30 Inti e’ parisey, scyuch' yi e’
tx'olol x0'l yi ley Moisés, yi €' yi quinin je' a' Xchiwi' tan Wa'n,
quinin chipek' te yi xtxolbil yi tal Jesus. Na quinin nchicujij yi
mbi oc Ryos tan suke'n scyetz tan Wa'n Bautist.

31 “sMbik jun xtxolbil ba'n xcon wa'n tan Xchajle'n yi Xe'n
quitane'nyi e' wunak te tiempe'j?” stzun Jesus scyetz. “Quibit
tzaju'. Swale' nin scyeru'yi Xe'n quitane'n. 32Ni'cu'n e’ scyuch'
cob k'u'j nitxa' yi na chisakchij tc'a'yl. At jun k'u'j na cyal
scyetz yie' cyuch': Yiketz kajbil i'tz yi nink kasakchij chi jun
bixi'n, poro nk'era'tz itajbil. Cha'stzun te ja kasakchij te jun
muku'n, poro ncha'tz yi jun jilwutz saja'cha'tz, qui na itaj,’
che'ch e' nitxa' scyetz e' cyuch'. Ni'cu'n tzun tane'n cyajtza'kl
yie'wunak te tiempe'j. Qui'c jun ajtza'kl yi najk chipek' te'j,”
chij Jesus.

33Bene'n tzun tlol Jesus scyetz e’ parisey scyuch' yi e' tx'olol
x0'lyiley Moisés:

“Quinin na chitzatzinu' te Wa'n Bautist, na qui na baj balaj
t'imbil ta'n, nin qui na baj win tamn. Ej nin na cyalu' yi at yi
espiritu Bayba'n twankil. 34 Nin ncha'tz quitane'nu'-tz swe'j,
yiin yi in Bajx Cy'ajol. Yi in wetz ba'n na chinwan, nin ba'n

*
7:27 Mal 3.1.

na nuc'a. Poro ite'n nin quitane'nu'-tz swe'j, na i na cyalu'
swetz: ‘Je jun yaje'j, chin x0'j nin i' tan wa'n. Wi'nin na uc'a’,
nin cyamiw quib scyuch' e' elsanl alcawal, nin scyuch' yi e'
mas juchul il,” che'chu' na ban. 35 Poro cyakil yi ' yi nternin
na el cyalma' tan chixome'n te tajtza'kl Ryos, ya'stzun yi e' yi
na el chitxum tetz yi in balaj. Nin ncha'tz na el chitxumu' tetz
yi balajil Wa'n Bautist,” stzun Jesus bantz scyetz.

Yitpone'n Jesus xe ca'l Simon yi parisey

36 At tzun jun tir, nin cu' wutz jun parisey tetz Jesus tan
bene'n tan wa'a'n tuch'. Itzun yi tocompone'n Jesus xe ca'l
nin c'ole’ quentz te mes. 37 At tzun jun xna'n aj tnum yi chin
juchul il nin i'. Nin tbit yi cho'n at Jesus wi mes xe ca'l yi jun
pariseya'tz. Bene'n tzun i' tan tilwe'n Jests. Cy'a'n jun chin
balaj perjum ta'n tul jun balaj cu'lbil. 38 Cho'n tzun tpone'n
txiclok i' te tkan Jests. Winin tok'en. Ninin ac' yi wi' tkan
Jesus tan yi t'a'al wutz. Toque'n tzun i' tan skejse'n te'j tan yi
xi'il wi'. Nin baj stz'ubul te yi wi' tkan, nin oc tk'ol yi jun balaj
perjum te wi' tkan. 39Yi tilol yi pariseya'tz yi mmoxon tzaj
Jesus tan wa'a'n tuch’, nin icy'tz tc'u'l: “Yi bintzi nink elsanl
stzi' Ryos yi yaje'j, ja klo' el xtxum tetz yi mbi jilwutz xna'nil
yinatzan tan macle'n quen te wi' tkan, na chin wi'tz juchul il
nin i',” chij yaj tc'u'l cuntu'. 40 Bene'n tzun tlol Jesus tetz:

—Simdn, at jun xtxolbil na waj lwal teru'.

—¢Mbi tzun lo', Wajcaw? —stzun Simon.

41—Je jun elsawutzile'j: At cob yaj yi at chitx'ok'be'n tu jun
ak'ol c'mo'n pwok. Atjunyio' cu'n cient xtx'ok'be'n. Ma junt
nicy' ntzi' cient. 42 Cya'l nin tzun jale't puntil cya'n tan jalse'n
xel chitx'ok'be'na'tz. Poro yi taw pwok nin cuy chipaj. Ma
jalu' Simon, tal tzaju' swetz, ¢na' scyetz jun scyeriyicob yaja'tz
yi mas ntzatzin te'j yi ak'ol ¢'mo'n? —stzun Jesus tetz Simon.

43—Chinch wetz,ilo'jun yinim tcu'n tetz xtx'ok'be'n, —chij
Simon.

—Bintzi ja el xtxumu' tetz, —stzun Jesus tetz.

44Je'n tzun such'k'il tib Jesus tan Xchajle'n xna'n tetz Simon,
nin ben tloltz tetz:

—Til ninu' yi xna'ne'j. Yi in wetz ja nucu'l xe ca'lu'. Poro
quinin tak'u' mu'k a' tan xtx'ajle'n wukan. Ma yi xna'ne'j, ja
xtx'aj i' wi' wukan tan t'a'al wutz, nin ja skejsaj tan xi'il wi'.
45 Ma teru' quinin stz'ubu' in, ma yi xna'ne'j te yi jun tkuj yi
wunle'nix tzone'j, quinin na sactij tan stz'uble'n wi' wukan.
46Yi teru' qui nje’ tk'olu’ perjum xo0'l inwi'. Ma yi xna'ne'j ja
oc tk'ol jun balaj perjum yi wi'nin c'o'cal te wukan. 47 Ma jalu'
Simodn jun cu'n yol na wal nin teru’, yi xna'ne'j winin na pek'’
swe'j, na chumam nin til yi ncuylij. Na ko qui tunin k'usij til

jun yaj yi na cuylij, qui'c mas na tzatzin te yi jun yi ncuyun
paj, na qui'c mas xtxintxal yi til yi na nach.

48 Bene'n tzun tlol Jesus tetz yi xna'n:

—Cuyijt apaj.

49 Cyoque'n tzun yi e'a'tz yi ate' len te mes tan yol squibil
quib:

—¢Mbi eka'n tan yi yaje'j yina oc tan cuyle'n chipaj wunak?
—che'ch.

50Bene'n tzun tlol Jesus tetz yi xna'n:

—Tan tu' yi nk'uke' ac'u'l swe’j, ja cXe'l liwr tk'ab awil.
Quilo'k bin. Cheb cuntu' cXben.

8
Yie'xna'nyiak'on wa' Jesus

1Ttzun bantz yi stzaje'n wi' yi jun xtxolbila'tz, nintzun ben
Jesus lakak e'chk tnum nin lakak e'chk aldey tan xtxole'n yi
balaj stziblal yi at tulbil Ryos tan cawu'n. Xomche' yi coblaj
Xchusbe'tz te'j. 2 Nin xomche' cobox xna'n te'j. At e'yi elnake'
espiritu cwent Bayba'n ta'n chiwankil. Nin at e' xna'n yi ulnak
yos scyuch'. Ej nin jun scyeri e' xna'na'tz i'tz yi Lu'ch Mat
yi jun yi elnak juk espiritu cwent Bayba'n twankil tan Jesus.
3 Ej nin ncha'tz at na' Cha'n, yi txkel wutzile'n Chus, yi bajx
Xchakum Herodes. Xomij i' te Jesus. Ej nin ncha'tz na' Susana,
scyuch' jun c'olojt xna'n, xomche' te'j. Yi e' xna'na'tz e' cu'n
nchichojon cyakil yi gast te mbi cu'n tajwe'n tetz Jesus.

Yielsawutzil tetz ujul
(Mt 13.1-19; Mr 4.1-9)
4 Winin tzun wunak xomche'-tz te Jesus, scyuch' cyakil yi
e' wunak yi e’ baj saj lakak tnum. Bene'n tzun tlol Jesus jun
elsawutzil scyetz: 5 “Itzun bantz, nin ben jun yaj tan Xchitle'n
nin ij wi cojbil. Yi toque'n i' tan Xchitle'n nin yi ij, at tzun ij yi
cho'n tpone'n q'uixpuyj the' nin wi'nin wunak e’ xon tibaj. Nin
at baj chisicy'ol ch'u'l nin baj cyak'un. 6 Ej nin at ij yi cho'n
tpone'n q'uixpuj wi c'ub, kale qui'cle't mas piml yi tx'otx". Yi
Xch'uye'n, jalcunin skeje'n, na cya'latit mas ta'cl yi tx'otx'. 7Nin
at ij yi cho'n tpone'n q'uixpuj xo'l tx'i'’x. Jalcu'n ch'uye'n yi
tx'i'x. Nin xcye' tan c'osine'n yi ij. 8 Ma yi ij yi cho'n cwe'n
tul balaj tx'otx’, ja ch'uy, nin ja wutzin, chumbalaj nin ban
cosegh. Na te yijujun wi' tak' jun cient bak'wutz,” stzun Jesus
scyetz.

Yi wi't baje'n talol yi jun elsawutzila'tz, chin wi' nin tzun
bant tan yol, itzun taltz: “Ma jalu', ko ja quibitu' inyol ba'n
cho'cu' il tan xtxumle'n.”

Yi tlol Jesus yi mbi tzuntz yi na xcon e'chk elsawutzil ta'n
(Mt13.10-17; Mr4.10-12)

9 Cyoque'n tzun yi e' Xchusbe'tz Jesus tan jakle'n tetz yi mbi
eka'n tan yi elsawutzil yi nsken tali'.

10Bene'n tzun tlol Jesus scyetz: “Ak'ij itajtza'’kl tan Ryos tan
telen itxum tetz yitajbili' scye'j wunak. Poro yie' mas wunak
qui na pujx cya'n. Na na quil yi mbi na imban, nin na quibit
e'chk elsawutzil yi na xcon wa'n, poro qui na pujx cyan mbi
na elepont, tan paj yi qui na cho'c il tan xtxumle'n. 11 Je bin
eka'n tan yi jun elsawutzila'tz: Yi ij ya'stzun jun elsawutzil
tetz yi yol Ryos. 12Yi xtxolbil te yi ij yi cho'n tpone'n q'uixpuj
tbe', i'tz jun elsawutzil yi at wunak yi na quibit yi yol Kataj
porojalcu'n naul Bayba'n tan telse'n len yi xtxolbil te cyalma'.
Na qui na taj Bayba'n yil cyocsaj yi yol Ryos, nin yil chiclax.

13 “Ej nin yi xtxolbil te yi ij yi cho'n noje'n cu'n wi c'ub,
'tz jun elsawutzil yi at wunak yi wi'nin na chitzatzin yi na
cyocsaj yol Kataj. Poro yi na ul yi pilbil cyetz, jalcu'n na
chipakxij nin qui na chiquiwix.

14«Ej nin yi xtxolbil te yiij yi cho'n noje'n cu'n xo'l tijal tx'i'x,
'tz jun elsawutzil yi at e' yi na quibit yol Kataj poro yi na xon
tiemp na chipakxij tan paj yi e'chk il yi na ul Xchiwutz. Nka
na chipakxij tan paj yi na el nin cyalma' tan chicambal mas
chimebi'l, nka na chipakxij tan paj yina el nin cyalma'te e'chk
tzatzi'n yi at wi munt. Qui tzun na chiwutzintz, na ni'cu'n €'
tujun wi' yjul yi qui na ak'on ba'n. 15 Poro yi xtxolbil te yi ij yi
cho'n noje'n cu'n tul balaj tx'otx', na Xchaj sketz yi at e' yi tetz
cu'n cyalma' na cho'c tan xtxumle'n yi yol yi na quibit nin qui
na el te chic'u'l. Ni'cu'n tzun e' tujun wi' ujul yi na wutzin, nin
yina ak'on ba'n.

Qui'c jun takle'n yi qui'k lajluchax
(Mr4.21-25)

16 “Ncha'tz cya'l nin jun yi na oc k'a’kl jun cantil ta'n yi nink
sjob cu'n tan jun lak. Nin qui na oc jun cantil ka'n jak' tx'ach,
ma na cho'n na je' tcya'j tan xtxeke'n xe ca'l. Ncha'tz tzun
tane'n yi ajtza'kl yi na chintzan wetz tan xtxole'n cyen tzitetz.
I'tz tan lajluchaxe'n yi tajbil Ryos Xchiwutz cyakil wunak chi
na ban jun cantil yi na txekun tul tz'o'tz. 17 Na qui'c nin jun
ajtza'kl cachi' yi qui'k lajluchax tan wetz inchusu'n. Ej nin
qui'c nin jun ama'l kale najlche't wunak, mpe chin tz'o'tz nink
yi cyajtza'kl, yi qui'k xcye' inchusu'n tan xtxeke'n.

18 “Nque'nwok bin tan xtxumle'n yi xtxolbile'j yi na wal
nin tzitetz, na yi e' yil cho'c il tan xtxumle'n, nin tan banle'n
tane'n, tz'ak'lok mas cyajtza'’kl. Poro yi e' yi qui na cho'c il
te'j, tz'elepon ticy'le'n yi mu'X tal ajtza'kl yi ak'ij scyetz,” stzun
Jesus scyetz.

Yi xtxu' Jesus scyuch'e' titz'un
(Mt 12.46-50; Mr 3.31-35)

19 Ej itzun te yi na jilon i' nintzun e' opon yi Xtxu' Jesus
scyuch' e' titz'un kale atit. Poro quinin jal puntil cya'n tan
cyocompone'n te i' tan paj yi wi'nin wunak ate'. 20 Cyoque'n
tzun cobox yi ate' xe ca'l tan talche'n tetz Jesus:

—Ta', yi xtxu'u' scyuch' e' titz'unu', ate' tzim. Na cyaj
chijilon teru', —che'ch.

21 Bene'n tzun stza'wel Jesus:

—Yi €' yi na quibit yi yol Ryos, nin na cho'c tan banle'n
tane"[n, ya'stzun intxu' nin ya'stzun e' witz'un, —stzun Jesus
scyetz.

Yitanewe'n cyek'ek’' tu pak'bil mar tan Jesus
(Mt 8.23-27; Mr 4.35-41)

22Ttzun bantz te yi jun tiempa'tz nin e' oc Jesus scyuch' yi e’
Xchusbe'tz tul jun barc.

—Kicy'ok bin jalaj icy'en a', —stzun Jesus scyetz.

Nin e' bentz. 23 Te yi na xon yi barc wi a', nintzun wit Jesus
tc'u'l. Xe'te'n tzun jun chin wutzile'n cyek'ek'. Nin xcye' tan
Xchek'e'n yi mar. Nin yi pak'bil mar nin oc tul barc. Chin
x0'whil nin ban. 24 Cyoque'n tzun yi e' Xchusbe'tz tan c'ase'n
Jesus nintzun cyaltz tetz:

—iTa', Ta'! jTxant tan kele'n cu'n swutz! Elk watlu',—che'ch.

Yi c'ase'n Jesus, nintzun cu makol yi cyek'ek' tu yi pak'bil
mar. Tanewen nin tzun ban tojkbil cyek'ek'tz tu yi a'
Numba'n nin cwe'n.

25 —¢Nxac qui k'uklij icu'l swe'j? —stzun Jesus scyetz.

Winin cyele'n yab te jun milawra'tz yi bnix tan Jesus
nintzun cyaltz:

—¢Mbi tzun eka'n tan jun yaje'j? na nicy't nin yi cyek'ek’ tu
yimar na quibit yi ca'wli', —che'ch tzun bantz squibil quib.

Yitule'nyos tuyiyaj aj Gadara
(Mt 8.28-34; Mr 5.1-20)

26 Cho'n tzun cyopone'ntz le ama'l cwent Gadara, yi cho'n
at jalaj cy'en a', swutz quen tnum Galilea. 27 Yi tele'n tzaj
Jesus tul barc tule'n tzaj tzun jun yaj aj tnum. Nsken el tiemp
yi cyocle'nix yi espiritu cwent Bayba'n twankil. Nin sken el
tiemp yi qui na xcon be'ch tetz ta'n. Nin quinin najlij i' xe ca'l
Ma na cho'nnajliji'lakak e'chk picy kale na chimukxe'talma'.

28Yi bene'n tilol i' Jesus, nin cu' mejloktz swutz. Itzun taltz:

—]Jesus, ilu' Cy'ajl Ryos ¢mbi tzun na taju’ swetz? Quil
chinxuxu', —stzun.

29 Chin tja'j nin bantz tan yol, na nsken cawun Jesus te yi
espiritu cwent Bayba'n tan cyaje'n cyen tilol yi yaj. Nsken
el tiemp yi tocle'nix yi espiritu cwent Bayba'n twankil yaj.
Ala' tir c'alxij yaj tan caren tu Ximbil. Poro ilenin ja xcye' tan
pak'le'n cu'n. Ej nin pitij yaj tan yi espiritu cwent Bayba'na'tz

lakak e'chk ama'l tz'inunin tu'. 30 Bene'n tzun jakol Jesus tetz
yi espiritu cwent Bayba'n:

—¢Mbi abi'?

—Legidn imbi', —chij.

Ya'stzun tal i'-tz, na ala' cu'n chixone'n yi e' espiritu cwent
Bayba'n yi nsken cho'c le wankil yaj. 31 Cyoque'n tzun tan
cu'swutzil tetz Jesus tan qui chibene'n laju'n tquixc'uj.

32 Ate'tzun jun c'oloj boch tan wa'a'n txala'j. Cwe'n tzun chi-
wutz yi e' espirituja'tz tan tk'ol Jesus ama'l scyetz tan cyoque'n
chiwankil yi e' boch. Nintzun tak' Jesus ama'l scyetz.

33 Cyele'n tzaj tzun yi e’ espiritu cachi' twankil yi yaj, nin e’
octz chiwankil yi e' boch. Lajke'l nintzun bene'n chitrimpul
quib yi e' boch tkotx'. Cho'n chicwe'n pone'n tol jalen xe a',
nin e' baj quimtz.

34Yi bene'n quilol yi e' q'uicy'lom boch te yi mbi cu'n bajij,
nin €' el ojkujtz. Nin e' baj nintz tan talche'n stziblal tnum,
nin lakak e'chk mas ama'l yi at naka'j. 35 Baj cyele'n tzaj tzun
wunaktz tan xmaye'n yi mbi cu'n mbajij. Yi cyopone'n te
Jesus, nintzun quil wutz yi yaj yi nsken el yi espiritu cachi'
twankil. Cho'n c'olchij i' swutz Jesus. Nsken oc be'ch tetz, nin
qui'ct yab. Wi'nin tzun cyele'n yab wunak te'j. 36 Ejninyie'yi
i'lon tetz yi mbi cu'n mbajij te'j, nin e' baj octz tan xtxolen yi
Xe'n cun mmu'l yos tuch'.

37 Poro cyakil yi ' wunak yi e’ ultz tan xmaye'n nin e' octz
tan talche'n tetz Jesus tan tele'n i' le cyetz chiluwar, na wi'nin
chixobe'n tetz. Toque'n tzun Jesus tul yi barc nin ajtz. 38 Ma
yi yaj yi el yi espiritu cwent Bayba'n twankil, nsken cyen jak
i' pawor tan xome'n nin te Jesus. Poro quinin tak' Jesus ama'l
tetz, ma na ntina'tz tali":

39 —Quilo'katz xe aca'l. Txolaj yi e'chk takle'n balaj yi mban
Ryos tzawe'j, —stzun Jesus tetz.

Aje'n nin ban tetz yajtz tnum, nin octz tan xtxole'n yi e'chk
takle'n balaj yi mbajij te i’ tan Jesus.

Yitule'nyos tume'lJairo tuyi xna'nyi mmacon quenyibe'ch
tetz Jests
(Mt9.18-26; Mr 5.21-43)

40 Ttzun bantz yi pakxe'n junt tir Jesus le ama'l Galilea,
wi'nin chitzatzine'n wunak yi ate' tan c'ulche'n. 41 Tpone'n
tzun jun yaj te Jesus yi na bhi'aj Jairo, i' jun scyeri yi e' bajxom
cwent yi sinagoga. Cwe'n tzun mejloktz swutz Jesus, nin
octz tan moxe'n tan bene'n xe tetz ca'l, 42 na at jun me'l
i' yi quimich tlen tu' atit tan yabil. E'chk coblaj lo' yob yi
xuna'tz. Itzun yi tcy'al Jesus yi be' tan tpone'n xe ca'l yaj,
wi'nin chibitz'ol quib wunak te'j.

43 Ej nin Xchixo'l yi ' wunaka'tz at jun xna'n yi sken el
coblajix yob yi qui na makxij yi xtx'ajo'n te'j. Nsken baj sotzal
cyakil yi pu'k tan Xchojle'n yi e' ajtz'ac. Poro cya'lnin jun xcye'
tan stz'aque'n. 44 Cho'n tzun tocompone'n Xkansal tib wutz coc
Jesus nin oc macoli'yiju' yi be'ch tetz. Jalcunin tzun makxe'n
yi yobliltz.

45Poro yi nachone'n Jesus te'j nintzun taltz:

—¢Na' nchinmacon? —stzun Jesus.

Cya'lninjunjilon tzaj. Bene'n tzun stza'wel Lu' scyuch'yie'
mas:

—Ta', ¢qui pe' na til ninu' yi jun c'oloj wunake'j, yi winin
chibitz'ol quib te'ju'? ¢Mbi tzuntz ntalu'? “;Na' nchinmacon?”

46 —Poro at nin jun yi nchinmacon, —stzun Jesus. —Na ja
chinnachon te'j yija ul yos tu yi juna'tz tan imporer.

47Yi nachone'n xna'n te'j yi qui'c rmeril tan tewe'n yi mbi
cu'n mban i', toque'n tzun Xkansal tib te Jesus tan xtxole'n tetz
yi mbi tzuntz yi toque'n macol yi be'ch tetz. Quibital tzun
cyakil wunak yi xtxolbil yi tal xna'n. Ej nin je yoli'e'j:

—Ta', jalcu'n mmu'l yos swuch' yi mmo'c inmacol be'ch
teru', —stzun i' bantz.

48 _Bintzina', ja ul yos tuch'u’, poro tan tu' yi nk'uke' cu'lu’
swe'j yi chinxcyek te yoblilu'. Ba'n bin tz'aju’, nin cheb cuntu’
Ibenu', —stzun Jesus bantz tetz.

497 cunin na tzan Jesus tan yol tetz yi xna'na'tz yi tule'n tzaj
jun scyeri yi e' najal Jairo tan talche'n tetz i":

—Ta', yi me'lu’ ja wi't quim. Cha'tz, quil xuxu' mas yi
kajcaw, —chij i' bantz.

50Yi thital Jesus yi yol yaj, itzun taltz tetz Jairo:

—~Quil bisunu'. K'ukek cu'lu’ te Ryos, tz'ul tzun yos tu
me'lu'.

51Yitocompone'n Jesus Xe ca'l Jairo quinin tak' ama'l scyetz
wunak tan cyoque'n xe ca'l. Ntin Lu' tu Jacow, nin Wa'n,
scyuch' yi e’ taj xtxu' yi xun e' octz te'j. 52 Winin chibisune'n
nin winin cyok'e'n cyakil yi e' wunak, tan paj yi nsken quim
yixun:

—~Quil chok'u' na nk'e'tz quimich mban yi xun, ma na watl
tu' na ban te'tz, —stzun Jesus scyetz.

53Poroyie'wunak tze'e'n tu' e' ban te yi yol Jesus, na nsken
quil yi nsken quim yi xun.

54Je'n tzun stz'amol Jesus yi k'ab yi xun nintzun taltz:

—iXun! txiclije'n.

55 Tule'n tzun yos tu yi xun, nintzun je' txicloktz. Cawune'n
nin tzun Jesus scyetz yi e' taj xtxu' tan cyak'ol wa'. 56 Poro yi €'
cyetz wi'nin cyele'n yab te yi Xe'n cu'n mitz'ij junt tir chinitxa'.
Talol tzun Jesus scyetz tan qui cyalol yi mbi cu'n bajij scyuch'.

Yi chibene'n Xchakol Jests yi coblaj Xchusbe'tz
(Mt 10.5-15; Mr 6.7-13)

1 Itzun bantz yi baje'n Xchakol Jesus yi coblaj Xchusbe'tz
nintzun tak' i’ ama'l tu yi porer scyetz tan cyelse'n len yi €'
espiritu cwent Bayba'n, nin tan tulse'n yos scyuch' e' yabi'k.
2E'bene'n tzun Xchakol tan talche'n yi yol Ryos nin tan tele'n
chitxum wunak tetz yi Xe'n lcawun Ryos, ej nin ncha'tz, tan
tulse'n yos scyuch'yi e’ yabi'X.

3 —Quil tzitcy'ajwok nin jun takle'n, mpe ik itx'amij, mpe
ik isam, mpe ik iwa', mpe ik ipu'k, mpe cob icXe'y. 4 Ej nin yi
ca'l kalel cxopone't, nta'tz nin cxcyajwok cyentz jalen cu'n yil
cxicy't. 5 Ilwok cyen tu' e'chk tnum kale quil cxc'ulche'twok
cyak'un wunak. Nin ba'n tz'el cyen yi puklaj yi at te itkan
tan Xchajle'n scyetz yi at tulbil chicaws, —chij Jesus scyetz €'
Xchusbe'tza'tz.

6 Chibene'n tzuntz lakak aldey tan xtxole'n yi balaj stziblal,
nin tan tulse'n yos scyuch'yi e' yabi'X.

Yitoque'n Herodes tan jakle'n tkanil Jestis
(Mt 14.1-12; Mr 6.14-29)
7Ttzun Herodes yi wi'tz ajcaw te yi tiempa'tz, nintzun tbit
cyakil yie'chk takle'n yibaj bnol Jesus. Poro quinin pujxij ta'n
na'scyetz i' Jesus na at e' cyal tetz:
—Ya'stzun Wa'n Bautist, yi ja itz'jj junt tir Xchixo'l alma', —
che'ch.
8 Nin at jujunt cyal:
—I'tz k'ajtzun Elias lo'. Ja lo' ul junt tir wi munt.
Poro at cobox yi cyal:
—~Qui' lo". Ja lo' itz'ij jun scyeri yi e' elsanl stzi' Ryos yi
quimnake' tentz, —che'ch wunak.
9 —Poro elnak wi' Wa'n wak'un wetz. Ma jalu' ¢na' scyetz
i' yi june'j yi na kubit nin yi e'chk takle'ne'j te'j? —stzun
Herodes bantz.
Joyol tzun i' puntil tan techal wutz Jesus.

Yi chiwane'n yi o' mil wunak
(Mt 14.13-21; Mr 6.30-44; Jn 6.1-14)

10Ttzun bantz yi chipakxe'n junt tir yi e' apostl te Jesus, nin
baj chitxoliltz yi mbi cu'n e' ban.

Itzun yi thital Jesus yi xtxolbila'tz cho'n tzun e' bene'n tcy'al
tc'u'ljun ama'lyi tz'inunin tu' cwent yi tnum Betsaida. 11 Poro
yi quibital wunak chitziblal yi na' atit chibembil, nin e’ baj
xom nintz wutz chicoc. Poro yi tilol Jesus yi e’ wunak nintzun
oc tan chichusle'n te yi Xe'n cu'n sbne' Ryos tan cawu'n. Ej nin
ul len yos ta'n scyuch' e' yabi'k.

12 Ma yi txantok tan cwe'n K'ej, toque'n tzun chiXkansal quib
yi coblaj Xchusbe'tz tan yol tetz:

—Che'Xchak ninu'yi e' wunaklakak aldey nin lakak yi e'chk
ama'l yi at naka'j tan chijoyol chiposar tu chiwa’, na yi ama'l
kale ato't chin tz'inunin tu', —che'ch bantz tetz Jesus.

13—Ba'n tzitak'wok chiwa', —chij Jesus scyetz.

—Poro ntin o' tal pam tu cob cay cy'a'n ka'n ta'. ;Nka ya'tz
teru' tajbilu’ tan kabene'n tan lok'che'n chiwa' yi jun c'oloj
wunake'j? —che'ch bantz.

14 At lo' o' mil yaj ate'-tz. Bene'n tzun tlol Jesus scyetz yi e’
Xchusbe'tz:

—Or, alwok nin scyetz yi wunake'j tan chicwe'n c'olchok wi
txa'x ch'im. Nicy'chok cient che' itulej, —chij Jesus ban nintz
scyetz yi e' Xchusbe'tz.

151 nin tzun cyulejtz, nin ben cyalol scyetz wunak tan
chicwe'n c'olchok. 16 Je'n tzun stz'amol Jesus yi o' pam tu yi
cob cay nin xmayinintz tcya'j. Yi wi't tyoXine'ntz tibaj cwe'n
tzun piXultz nin ben tk'oltz scyetz yi e' Xchusbe'tz tan bene'n
cyak'ol scyetz e' wunak. 17 Cyakil cunin wunak e' baj wan
lentz te'j. Baj noj len chic'u'l. Ma yi sowril coblaj mo'tx ban.

Yitalol Lu'yiJestusi'yijunyibixba'nt tan tule'n
(Mt 16.13-19; Mr 8.27-29)

18 Ttzun bantz yi tele'n jatxol tib Jesus tan nachle'n Kataj,
xomtche' nin yi coblaj Xchusbe'tz te'j. Toque'n tzuni'tanjakle'n
scyetz:

—¢Na' scyetz in, le chiwutz wunak?

19—At cobox yinacyalyiiilu'a'tz Wa'n Bautist, nin at cobox
na cyal i ilu'a'tz k'ajtzun Elias, nin at e' na cyal yi ja lo' itz'jj
junt tir jun scyeri yi e' elsanl stzi' Ryos yi quimanake' tentz,
—che ch tetz.

20 —Ma le iwutz itetz, ¢na' scyetz in?

—Iilu'a'tz yi Cristo yi jun yi bixba'nt tan Ryos tan tulen, —

chij Lu' ban nintz tetz Jesus.

Yi talol Jestis yi chocopon wunak tan biyle'n cu'n
(Mt 16.20-28; Mr 8.30-9.1)

21 Toque'n tzun Jesus tan talche'n scyetz yi chin tajwe'n
cunin yi cya'l chitxolwit yi jun xtxolbila'tz. 22 Ncha'tz tal i":

—Yi in wetz, yi in Bajx Cy'ajol, tajwe'n cunin tan intijol
wi'nin q'uixc'uj. Quil tz'a'jwij inwutz cyak'un yie'wi' banl wi'.
Chin quimok cya'n. Poro snitz'ok le toxi'n K'ej.

23Ncha'tz ben tlol scyetz cyakil wunak:

—Alchok scyetz yi na taj xom tzaj swe'j, tajwen yi quil
sban yi tetz tajbil, nin chin tajwe'n cunin yi list atit i' cyakil
k'ej tan tk'ol tib tk'ab quimichil chi na c'ox tib jun yaj tan
quime'n swutz pasyon. Ncha'tz, chin tajwe'n cunin yi list i'

tan banle'n tane'n wetz inca'wl. 24 Poro cyakil yi ' yi mas na
chipek' te yi ank'i'n tetz tzone'j wuxtx'otx’, chitz'ake' cyera'tz
yi quitz'ajbil tetz ben k'ej ben sak. Poro ko list atit jun yaj tan
cyaje'n cyen tilol yi ank'i'n tetz tzone'j wuxtx'otx' tan xome'n
swe'j, scambaje' tzun i' yi stz'ajbil. 25 Qui'c tak' tetz jun yaj
mpe nink scambaj cyakil yi e'chk takle'n tzone'j wuxtx'otx'
kol stz'ak yi stz'ajbil tan paj. 26 Na yi in wetz yi in Bajx
Cy'ajol, nu'l tan cawu'n chi na cawun jun rey nin yil nu'l tzaj
xomche' jun c'oloj dngel swe'j. Nin cy'a'n yi k'ej tu porer Intaj
wa'n yil nul tzaj. Poro yil nu'l, qui'c lwaj cyen scyetz yi e’
yina chitx'ixwij tan chixome'n swe'j jalu', nin tan chixome'n
te weri inchusu'n. 27 Jun cu'n yol na walnin tzitetz, at e’
tzixo'lwok yi qui' chan Ichiquim jalen cu'n lquil yi bintzinin
at tulbil Ryos tan cawu'n.

Yije'n xtx'ixpul tib yubil Jesus
(Mt 17.1-8; Mr 9.2-8)

28Yi tele'n wajxok k'ej yi baje'n xtxolil yi yola'tz, nintzun e'
ben tcy'ajl Jesus yi Lu', tu Wa'n, tu Jacow tan nachle'n Kataj
wi'wtz. 291 cunin na tzan i' tan nachle'n Kataj yije'n xtx'ixpul
tib yi yubil i, nin yi be'ch tetz chin stum nin ban. Winin
pak'puchaxe'n. 30 Chije'n tzun jobtuj cob yaj, nin e' baj jilon
cu'ntz tu Jesus. Yi cob yaja'tz e' K'ajtzun Moisés tu k'ajtzun
Elias. 31 Wi'nin pak'puchaxe'n cye'j, nin baj chiyolbel te yi
mbi shajok te Jesus Jerusalén. 32 Inti Lu' scyuch' yi cob tuch'’
ocnak cyen tunin bow chiwatl. Poro ben quilol yi wi'nin
pak'puchaxe'n te Jesus scyuch' yi cob yaja'tz yi txiclche' tei'.

33 Itzun yi tele'n chixajsal quib yi cob yaja'tz tan cyaje'n,
jilone'n nin tzun Lu' tetz Jesus:

—Ta', chumbalaj nin yi ato' te'ju’ tzone'j. Ba'n lo' kaban ox
scabte',jun teru’, nin jun tetz Moisés, nin jun tetz Elias, —stzun
Lu' banintz tetz Jesus.

Quinin pujx tan Lu' mbi cu'n na tzan nin i’ tan yolche'n tetz
Jests. 341 cunin na tzan Lu' tan yolche'n nin yi yola'se'j yi
cwe'n mule'n noc sbhak' squibaj. Wi'nin tzun chixobe'ntz tan
paj. 33 Bene'n tzun quibital jun yol yi cho'n jilone'n tzaj tul yi
sbak'a'tz: “Yi june'j, ya'stzun inCy'ajl, yi txa'ijt wa'n. Bitwok
yica'wli'”

36Yi tanewe'n yi yol tul shak’, nintzun ben quiloltz yi Xchuc
Jesus txicl cyen. Ma yi cob yaj sken cha'j. Tejun tiempa'tz qui'c
nin jun xtxolbil cyal scyetz wunak te yi mbi cunin baj quilol.

Yitele'n jun espiritu cachi' twankil jun xicy
(Mt 17.14-21; Mr 9.14-29)
37Ttzun bantz le junt eklok yi chicwe'n mule'n wi'wtz, nin e’
baj ul tzaj jun c'oloj wunak tan c'ulche'n Jesus. 38 At tzun jun

yaj scyeriyijun c'olojwunaka'tz. Chintja'jnin bantan yol tetz
Jesus:

—Ta', bane'u' pawor swetz tan stz'aque'n yi incy'ajle'j, na
tina'tz cunin jun tal Xutyj. 39 At na ban cu'nt na tx'amxij i’
tan jun espiritu cachi'. Nin wi'nin na Xch'in, nin wi'nin na el
xya'ywi' i' ta'n. Nin wi'nin na swokin stzi' tan. Chin buchij
nin i' ta'n. Ej nin kale'n nin il na ul tajtza’kl. 49Ja cu' inwutz
scyetz yi e' Xchusbe'tzu' tan tele'n klo' yi jun ila'tz cya'n, poro
quinin e' xcye' te'j, —stzun yaj bantz tetz Jesus.

41 —iLastum e'u’ yi qui na cyocsaju'! ¢Jat lo' tiemp na taj tan
wa'te'n Xchixo'lu'? ¢Nicy' na' nin muc'be'n cyeru'? Tcy'aj tzaju'
yi cy'ajlu’, —stzun Jesus tetz yaj.

42T cunin na ocopon ticy'le'n yi xicy swutz Jesus yi je'n
trimpu'n tan yi espiritu cachi' yi at twankil. Ninin cu' yu'ul
tib ta'n. Toque'n tzun Jesus tan makle'n yi espiritu cachi'.
Jalcunin tule'n yos tu yi xicy, nin ben tk'ol junt tir tetz yi taj.
43Wi'nin cyele'n yab cyakil wunak te yi porer Ryos yi bajij te
yijun xicya'tz.

Yi tlol Jesus junt tir yi sbiylok i’
(Mt 17.22-23; Mr 9.30-32)

I cunin na che'l yab te yi mbi cunin bajij, yi toque'n Jesus
tan yol scyetz yi e' Xchusbe'tz:

44 _Bitwok tzaj yi jun xtxolbile'j yi swale' nin tzitetz, nin
qui na waj yil tz'el te icu'l: Yi in wetz yi in Bajx Cy'ajol,
chinjatxlok Xchik'ab yi e' mal wunak.

45 Poro quinin el chitxum tetz yi xtxolbil yi na tzan Jesus
tan talche'n scyetz, na jopij wutz yi cyajtza'kl tan qui tele'n
chitxum tetz. Tunin na chixob cu'n tan jakle'n tetz yi mbi na
elepontyiyoli'.

Yie'yiat chik'ej swutz Ryos
(Mt 18.1-5; Mr 9.33-37)

46 Cyoque'n tzun yi e' Xchusbe'tz Jesus tan xtxumle'n na'
scyetz jun Xchixo'l tz'oc cyen tetz bajxom. 47 Poro yi telen
xtxum Jesus tetz yi mbi na icy' len chic'u'l, saje'n tzun tcy'al
jun nitxa'-tz nin cu' xtxicbal xlaj i'.

48 —Cyakil yi e' yi na chixom swe'j nin yi list e' tan tak'le'n
k'ej junt wunak yi qui'c mas k'ej, chi tane'n yi nitxa'e’j, itzun
e'a'stz yi na cyak' ink'ej. Nin itzun e'a'stz yi na cyak' k'ej Ryos
yi nchinchakon tzaj. Na yi e' yi na cyocsaj quib juy, ya'stzun
yie'yiat mas chik'ej swutz Ryos.

Yi toque'n Jestis tan makle'n chiwutz yi e’ Xchusbe'tz
(Mr 9.38-40)

49 —Poro Ta',—stzun Wa'n, —ja kiljun yija xcon yi bi'u'ta'n
tan laje'n len yi e'chk espiritu cwent Bayba'n. Ja tzun kamak
wutz, na nk'e'tz cho'n xomij i' ske'j.

50 —Kao at e' yi ya'tz na chiban, quil tzimakwok chiwutz, na
yie'yink'e'tz e' contr ske'j, e' kamiw tane'n.

Yi makol Jesus chiwutz Jacow tu Wa'n

51Yitule'nyitiemp tan taje'n Jesus tcya'j nin cu xtxumul tan
bene'n Jerusalén. 52 Che' bene'n tzun Xchakol cobox Xchakum
tan chibajxe'n swutz. Cho'n tzun cyopone'n scye'j e' bajxom
tetz jun tnum cwent Samaria tan jaklen chiposar. 53 Poro
yi e' aj Samariaja'tz quinin chicujij, na elnak chitxum tetz yi
cho'n at bembil Jesus Jerusalén. 54Yi quibital Jacow tu Wa'n,
yi e' Xchusbe'tz Jesus, yi jun xtxolbila'tz bene'n tzun cyalol tetz
Jesus:

—Ta', ¢cu pe' tanu' yil kacawunin tan cwe'n tzaj k'ak' tcya'j
tan chisotzaje'n, chi banak Elias tenXchan? —stzun Jacow tu
Wa'n.

55Je'n tzun such'k'il tib Jesus tan chimakle'n. Itzun taltz:

—Yi ax itetz, qui na el itxum tetz na' taw yi jun ajtza'kl
cachi'a'tz yi cya'n ita'n. 56 Na yi in wetz, yi in Bajx Cy'ajol, qui
nin nu'l tan chisotzaje'n wunak, poro ja nu'l tan chiclaxe'n,
—stzun Jesus bantz.

Yi cobox wunak yie' xom klo' te Jesus
(Mt 8.19-22)

57Te yi na chixon tbe', at tzun jun a'lon nintz tetz Jesus:

—Wajcaw, yi in wetz, tunin chinxom nintz te'ju' na'l
bene'tu'.

58 Stza'wel tzun Jesus:

—Yie'yac at len chijulil. Ncha'tz yi e' ch'u'], at len chinajbil
kale na chiwite't. Poro yi in wetz, yi in Bajx Cy'ajol, cya'l atit
jun ama'l kalel nuje' cu'nt, —stzun Jesus bantz.

59 Ncha'tz jilon nin Jesus tetz junt yaj. Itzun taltz:

—Xomen tzaj swe'j.

—~Cu, Wajcaw, poro jalen yil quim intaj.

60 —Yaj, ban tcu'n chixconyie'yi quimnake't tk'ab ilc'ol tan
q'uicy'le'n ataj nin tan mukle'n yil quim, ma awetz ba'n cXben
tan xtxole'n yi Xe'n cu'n sbne' Ryos tan cawu'n.

61 At tzun junt yi a'lon tzaj tetz Jesus:

—Wajcaw, yi in wetz chinxomok te'ju’, poro bajx na waj
chimben tzaj tan talche'n intziblal scyetz e' innajal.

62Bene'n tzun tlol Jesus tetz:

—Alchok scyetz yi na stz'ame'n k'ab yi Xch'oc, tan Xch'ocl
tx'otx’, qui't sc'ul yi nink xmayinin wutz coc, na yi ko ya'tz na
bantz, qui'c xaci' tu tak'un.

Yi chibene'n Xchakol yi oxc'al tu lajuj aj txolinl

1Ttzun bantz yi baje'n xtxolil yi e'chk xtxolbila'se'j, toque'n
tzun Jesus tan chibixbaje'n cobox Xchakum. Oxc'al tu lajuj
chixone'n.” Nin e' ben Xchakol lakak e'chk tnum kale atite't
bembil i'.

2Yi ntaxk chiben, nintzun ben tlol jun elsawutzil scyetz:

“Tun cu'n yol swale' nin tzitetz, yi cosech wi'nin, poro yi
e' ak'unwil qui'c mas chixone'n. Cha'stzun te, c'uchwok tetz
yi taw cosech tan tk'ol i' mas ak'unwil tan je'se'n yi tetz
cosech. 30r bin tzibene'n, poro ni'cu'n stzibne'wok Xchixo'l yi
e'wunak china banjun cneru' Xchixo'l yi e' x0'j. 4Yi cxbenwok
quil tzitcy'aj nin jun sam, nin quil tzitcy'aj nin mu'x a'. Nin
quil tz'oc nin ixajab. Nin quil xtaque' cu'nwok tan yol the' tu
alchok scyetz yil tzic'ulwok. SEjnin yil cxopon xe jun ca'l, ban
tzital te taw ca'l: ‘Tak' tzaj Kataj banl squibu'.’ 6 Ko c'ulutxum
yi jun najala'tz, stk'e’ Ryos banl squibaj, ma yi ko qui' quil
jal chibanl. 7 Poro ko c'ulutxum e', ba'n tzun xcyaj cyenwok
scyuch'. Nin ba'n baj yi e'chk takle'n ita'n yil tz'oyij tzitetz, na
yi ak'unwil tajwe'n tan wane'n te yi tak'un. Quil tzijoy junt
iposar. 8 Ej nin yil cxopon tc'u'l jun ama'l ba'n baj yi e'chk
takle'n itamn yil tz'ak'lij tzitetz. 9 Tz'acwoke' e' yabi'X yi ate'
lakak e'chk tnum, nin txolwok yi xtxolbil scyetz: ‘Txant tan
tule'n yi tiemp tan toque'n Ryos tan cawu'n.” Ya'stzun tajwe'n
tzitalwok. 10 Kol cxopon tul jun tnum kale qui na cyajwit
quibit iyol, ba'n cxben lakak be' tan talche'n yi yole'j: 11 ‘Na
katzan tan masle'n len yi puklaj te kukan tetz jun techl yi at
tulbil chicawsu'. Poro oken tetz cyajalu' yi txant tan tule'n
yi tiemp tan cawu'ne'n Ryos,” cXchijwok shantz,” stzun Jesus
scyetz. 12“Ma jalu' jun cu'n swale' nin tzitetz: Yi e’ wunaka'tz
tz'ak'lok mas chicaws swutz yi chicaws yi e' aj Sodoma.

13Ej nin ncha'tz tal Jesus:

“Lastum yie'aj Corazin. Lastum yi e' aj Betsaida. Na wi'nin
milawr bnixnak wa'n Xchixo'l, poro quinin cyocsaj. Ba'n tcu'n
klo' yi cho'nk bnixen e'chk milawra'tz Xchixo'l yi e' awer nak
yi najlche’ le tnum Tiro tu yi thum Sid6n. Ja klo' chibisun
tan cyetz quil, nin ja klo' chitx'ixpuj yi cyajtza'’kl. Nin ja klo'
chic'ole' tul tza'j nin ja klo' oc be'ch cyetz yisac tu' tan Xchajle'n
yiwi'nin na chibisun tan quil. 14 Cha'stzun te, yil tz'ul yi k'ejlal
tan tak'le'n chicaws cyakil wunak, mas tcu'n chicaws yi €'
aj Corazin scyuch' yi e' aj Betsaida tz'ak'lok Xchiwutz yi e' aj
Tiro tu yi e' aj Siddn, 15 Ncha'tz yi axwok aj Capernaum, le

* 10:1 Atcopia yi ac'aj Testament le griego yi na tal yi i'tz oxc'al tu coblaj (72) yi
tajlal yi e' “xchusbe'tz.

iwutz itetz cxoponwok tcya'j poro qui', na cho'n cxben jo'li'n
tq'uixc'uj.

16 “Ma jalu' bin, alchok scyetz yil tocsaj yi yol yi stzitx-
ole'wok, na tzun tocsaj weriinyoltz. Poro alchok scyetz yi quil
tocsaj yi yol yi tzitxole'wok, qui tzun na tocsaj inyol. Nin qui
na tq[csaj yi yol yijun yi nchinchakon tzaj,” stzun Jesus bantz
scyetz.

Yi chipakxe'n yi oxc'al tu lajuj

171tzun yi chipakxe'n yi oxc'al tu lajuj Xchakum Jesus, wi'nin
chitzatzine'n, itzun cyaltz:

—XKajcaw, nicy' nin yi e' espiritu cwent Bayba'n, ja che'l
ojkuj yi nxcon yi bi'u' ka'n.

18 Saje'n tzun stza'wel Jesus:

—Yi in wetz, wilnak yi tele'n tzaj laju'n yi Bayba'n, yi
Satands, tcya'j. Lajke'l cwe'n mule'n wuxtx'otx' chi na cu
jun xlitz'. 19 Bitwok tzaj, yi in wetz swak'e' imporer tzitetz
tan ixcyewe'n tan chiyak'pe'n yi e' lubaj tu sina’j. Xcyekwok
te cyakil Xchamil yi icontr. Cya'l jun xcye' tzite'j. 20 Poro
quil cxtzatzinwok tan tu' yi na xcye'wok tan laje'n len e'chk
espiritu cwent Bayba'n, ma na ba'n tcu'n yil cxtzatzinwok te
yija wi't cxo'cwok tajlal yi e' yi tz'iba'nt chibi' tcya'j.

Yistzatzine'n Jesus

21 Toque'n tzun lac'pyj jun chin tzatzin tetz Jesds. Itzun
taltz: “Ta', yi ilu' teru' yi ilu' Ajcaw te yi tcya'j tu wuxtx'otx’,
swak'e' ink'ajsbil teru' na quinin Xchaju' yi e'chk takle'na'tz
scyetz yi e' yi tz'aknak cu'n cyajtza'kl, ma na cho'n nXchaju'
scyetz yi e' yi qui tunin k'usij e'. NtyoX teru' Ta', na ya'stzun
tajbilu'.”

22Ej nintzun ben tlol scyetz yi e' Xchusbe'tz:

—Cyakil yi e'chk takle'n yi na chinxcye' tan banle'n i'tz tan
tu' yi ak'ijt imporer tan Intaj. Na yi in wetz yi in Cy'ajl Ryos,
cya'lnin jun na el xtxum te yi Xe'n wutane'n ma na ntin Intaj.
Ncha'tz cya'ljun na el xtxum te yi Xe'n tane'n Intaj ma na ntin
in, scyuch'yi e' yi tzintxole' scyetz.

23Ejnin ncha'tz te yi ate' chichuc cuntu’, nin ben tlol scyetz
yi e' Xchusbe'tz:

—Ba'n itetz na na cxtzanwok tan xmaye'n yi e'chk takle'n
yi na bajij jalu'. 24 Na tenstzaj at e' nachol scyuch' e’ rey yi
ya'stzun cyajbil tan tilwe'n, poro quinin quil. Ej nin ya'tz
cyajlgil tan thite'n poro quinin quibit, —stzun Jesus bantz
sCyetz.

Yi elsawutzil tetz aj Samaria
25 Tpone'n tzun jun scyeri yi e' tx'olol xo'l yi ley Moisés te
Jesus, nintzun octz tan pile'n. Itzun taltz:

—Max c'u'lu’' Ta', poro ¢mbil tzimban tan incambal yi
itz'ajbil tetz ben k'ej ben sak?

26 Saje'n tzun stza'wel Jesus:

—¢Mbi eka'n tan yi ley Moisés yi na ocu' tan si'le'n? ;Mbi na
tal teru'?

27Saje'n tzun stza'wel yajtz:

—Lok'aj yi Awajcaw, yi aRyosil, tetz cu'n awalma/, nin tetz
cu'n awajtza'kl, nin tetz cu'n achamil, nin tetz cu'n ana'chl;
nin lok'we'yi e' awisin chi na alok' awib atz. Ya'stzun na tal yi
ley Moisés, —stzun i' bantz.

28 Bene'n tzun tlol Jesus tetz:

—Ba'n atit. Atle wi'u'. Poro tajwe'n tan bnolu' tane'n. Tzun
cambaju' yi stz'ajbilu’ tetz ben k'ej ben sak.

29 Ttzun tan colol tib yi yaj tk'ab yi til, bene'n tzun jakoltz
tetz Jesus:

—¢Na' scyetz e' inwisin Ta'?

30Saje'n tzun stza'wel Jesus tan yi xtxolbile'j:

—At jun yaj yi cho'n saje'n le tnum Jerusalén. Cho'n at
bembil i'-tz Jericd. Nintzun noj cyentz Xchik'ab alk'om. Tele'n
tzun chimajol yi be'ch tetz, nin lo'on cyentz cyak'un, nin e'
icy'tz. Txant nin qui quim cyentz cyak'un.

31Ttzun bantz, na tzun xon tzaj jun pale'. Ej nin yi bene'n
tilol yi yaj yi q'uixpnak, quil cy'en tu' i'-tz xlaj be'. Jak'enle'n
wutz ban nintz yiticy'e'n cu'n xlaj be'. 32Ncha'tz, i nin ban jun
scyeriyie'tuLevi. Yitpone'ni'le ama'la'tz, ben tunin xmayil,
nin icy'tz. 33 Na tzun xon tzaj jun yaj aj Samaria. Yi tpone'n
kale atit yi q'uixpnak, nintzun el nin k'ajabtz te'j. 3¢ Toque'n
tzun Xkansal tibtz te'j, nintzun oc tan stz'aquen. Nin oc kojol
tz'ac'bil te yi q'uixpnak. I'tz jun jilwutz aceit tu win. Je'n tzun
tk'oltz te tetz Xchej, nin ben tcy'altz le jun meson, nin octz tan
q'uicy'le'n.

35 Itzun le junt eklok yi txant tan ticy'e'n, nin cyaj tk'ol
pwok tetz taw mesén: “Ma jalu', yi yaje'j yabi'X. Q'uicy'leju'.
C'achaju'. Kol sotz mas pwok tanu'te'j, tzinchoje' yil nult tzaj,”
stzun yaj ban cyentz. 36 Ma jalu', scyeri yi ox yaja'tz yi e' icy'
cu'n te yi yaj yi q'uixpnak cyak'un alk'om, ¢na' scyetz wisin i'
bantz, le wutz teru'? —stzun Jesus tetz yaj.

37—Pues, ibinyijunyiel quen k'ajab te'j, —stzun yaj bantz.

—Benku', nin bne'u' tane'ntz chi banak yi jun yaja'tz, —
stzun Jesus tetz.

Yi xa'ke'n Jesus tan chixajse'n Mariy tu Mart
38 Itzun bantz yi na xon Jesus tbhe', cho'n tzun tocom-
pone'ntz tc'u'ljun aldey kale najle't jun xna'n yi na bi'aj Mart.
Tk'ol tzun yi jun xna'na'tz ama'l tetz Jesus tan tocompone'n
le ca'li'. Wi'nin chitzatzine'n yi tpone'n Jesus tan chixajse'n.

39 At tzun jun titz'un yi xna'na'tz yi na bi'aj Mariy. Nintzun
c'ole' cu'ntz te Jesus tan thite'n yi yoli' yi na tzan tan xtxole'n.
40 Ma yi Mart, cho'n nin tzajnak wutz te tak'un. Bene'n tzun
itz tan talche'n tetz Jesus:

—Wajcaw, ¢qui pe' na el k'ajabu’' swe'j yi inchuc nin na
chintx'ujtij tan ak'un nin qui'c Mariy at tan wuch'eye'n? ¢Qui
polo' Ital ninu' noc tetz yi nink tz'oc tan wuch'eye'n?

41Bene'n tzun tlol Jesus tetz:

—AX jun c'oloj Mart, tunin na sotz tu' ac'u'ltz tan banle'n
wi'nin e'chk taklen nin tunin na cXbisun tu'-tz. 42 Poro at jun
xtxolbil yimas tajwe'n. Ya'stzun yi nje' xtxa'ol awitz'un Mariy,
nin cya'l jun Imajon len tetz.

11

Yi Xchusu'n Jestis tan nachle'n Kataj
(Mt 6.9-15;7.7-11)
1 At tzun jun tir nin oc Jesus tan nachle'n Kataj le jun ama'l.
Yi wi't nachol Kataj nintzun opon jun Xchusbe'tz te'j nintzun

taltz:
—XKajcaw, ko' Xchuse'u' tan nachle'n Kataj chi banak tetz

Wa'n tan chichusle'n yi e' tetz Xchusbe'tz.
2Bene'n tzun tlol Jesus scyetz:
—Yil cxo'cwok tan nachle'n Kataj, je bin tzitale'j:
‘Kataj yi atu' tcya'j, wi'nin xanil yi bi'u' Ta'.
Sajku' tzone'j wuxtx'otx' tan cawu'n skibaj.
Cawunku' tzone'j wuxtx'otx', chi na cawunu' tzi'n tcya’j.*
3Tak' tzaju' kawa' tetz jalu'.
4 Cuye'u' kapaj, chi na kacuy ketz chipaj yi e' mas wunak.
Quil ko' stzakpninu'le il,” —cXchijwok shan.

5Ejncha'tz, nin tal jun elsawutzil scyetz:

—Ok tu'-tz ka'n yi at jun yaj yi at tamiw, nin yi tamiw yaj,
nin opontz te'j nicy'ak'bal tan c'uche'n jun pawor tetz. Itzun
taltz: ‘Wamiw, bane'u' jun pawor swetz. Intx'ixe' cobox inwa'
teru'. 6 Na ja ul jun wamiw swe'j, yi aj pyaj i'. Poro qui'ct nin
sowril ketz kawa' tan tak'le'n nin tetz.” 7 Saje'n tzun stza'wel
yiyaj yi at xe ca'l: ‘Cuquen yaj, ja wi't jopxij puert wa'n. Nin
na chiwit len innajal. Qui'c rmeril tan wuk'ol tzatz,” stzun yaj
bane'l tzajtz. 8 Bintzinin, —stzun Jesus, —qui ntak' yaj tan tu'
yi cyamiw quib, poro tan paj yi qui nin tx'ixwij yi tamiw yaj
tanjakle'n tetz. 9Cha'stzun te swale' nin tzitetz: Cuchwok tetz
Ryos, nin tz'ak'lok tzitetz. Elk italma' tan joyle'n yi banl Kataj,
tzun jalok ita'n. Kol cxo'cil tan c'onle'n quen, sjakxok tziwutz
nin tz'ak'lok itajbil. 10 Na yi e' yi na chic'uch, tz'ak'lok scyetz.

* 11:2 At copia le griego kale qui na jale't yi yol “yi atu' tcya'j.” Tileu' yi version
popular, “Dios Habla Hoy”.

Ejnin cyakil yie'yina cho'cil tanjoyle'n, sjalok cya'n. Ncha'tz
cyakil yi e' yi na cho'c tan c'onle'n quen, sjakxok Xchiwutz, nin
tz'ak'lok yi cyajbil.

11“Ncha'tz cya'l jun yi nink tak' jun c'ub tetz nitxajil kol jak
jun pam tetz. Ncha'tz kol sjak jun cay quil tak' nin jun lubaj
tetz. 12Ej nin kol sjak jun c'olob, quil tak' nin jun sina'j tetz.

134T bin jalu' yi axwok itetz, axwok tu wunak nin qui'c nin
ibalajil, poro na itak' balaj oy scyetz initxa'. Inintzun pyor
Kataj Ryos yi at tcya'j, stk'e' i' yi Espiritu Sant scyetz yi e' yil
cho'c tan c'uche'n tetz.

At porer Jesus tan xite'n chiporer yi e' espiritu cwent Bayba'n

14 Ttzun bantz, at jun tir na tzan Jesus tan telse'n len jun
espiritu cwent Bayba'n twankil jun yaj. Mem yaj tan yi jun
espirituja'tz. Ma yi tele'n yi espiritu Bayba'n twankil nintzun
jilontz. Winin cyele'n yab wunak te'j. 15 Poro at tzun e’
cyaltz: “Na xcye' tan telse'n len yi e' espiritu cwent Bayba'n le
chiwankil wunak tan tu' yi at porer Beelzebu yi wi'tz Bayba'n
tei',” che'ch bantz.

16 Ncha'tz at coboxt yi €' octz tan joyle'n puntil yi Xe'nk jal
til Jesus. Nin e' jak tetz tan bnol jun milawr yi na Xchaj yi
bintzinin cho'n na saj yi porer i' te Ryos. 17 Poro nachon Jesus
te yitcyajtza'kl yii'tz tan suble'n tu'i' cyajbil. Bene'n tzun tlol
scyetz:

“Xitok jun tnum ko na choyintzin yi e' wunak squibil quib.
Ncha'tz jun najal, xitok kol choyintzin squibil quib. 18 Ncha'tz
yi Satanas, yi Bayba'n, kol choyintzin squibil quib ¢%e'n xtx-
icbaj tib? Cha'stzun te qui'c xtxolbil yi chiyolu' yi na cyalu'
swetz, yi tan tu' yi porer Bayba'n na chintzan tan laje'n len
Bayba'n. 19 Ncha'tz yi nink xcon yi porer Bayba'n wa'n tan
laje'n len Bayba'n, ¢mbi tzun jilwutzil porer na xcon cyak'un
e'cyuch'u'yinaxcye'tan telse'n len e' espiritu cwent Bayba'n?
¢Tetz ptzun Bayba'n yi porer yi na xcon cyan? Qui'. Or bin
quilu', na ite'n cyuch'u' chocopon tan xite'n yi cyajtza’klu'.
20Poroyiin wetz na chintzan tan cyelse'n len yi espiritu cwent
Bayba'n tan yi porer Ryos. Ej nin i'tz jun techl tetz cyeru' yi
bintzinin ja wi't ul Ryos tan cawu'n Xchixo'lu'.

21 “Ej nin je junt elsawutzile'j: Ko at jun yaj yi cham, yi at
ma'cltan q'uicy'le'n ca’l, quiltz'el be'ch tetz tan alk'om. 22Poro
kol tz'ocopon junt yi mas tcu'n cham swutz i', xcyek tzun te'j.
Nin tz'elepon majij yi ma'cl yaj tu cyakil yi be'ch tetz. Ya'stzun
mimban te Bayba'n.

23“Poro yi e' yi qui na xom chiwi' swe'j, e' contr swe'j. Nin
yi e' yi qui na chitzan tan wuch'eye'n te wak'un, na chitzan
cye'tz tan xite'n.

Ba'n na cho'c yi e' espiritu cachi' twankil jun yaj yi ko qui'c
Espiritu Sant tan makle'n chiwutz
(Mt 12.43-45)

24 Ej, nin xcon junt elsawutzil tan Jesus:

“Yi na el yi espiritu cwent Bayba'n te talma' jun yaj, cho'n
na ben yi jun espirituja'tz tan joyle'n junt posar lakak e'chk
ama'l. Poro tan tu'yi cya'l na jale't posar ta'n, na tzun octz tan
xtxumle'n: ‘Ba'n tcu'n chimpakxok kale nne'l tzit,” stzun i' na
bantz. 25 Ma yi na opont kale elnak tzit, chumbalaj nin tane'n
yi ama'l tan c'ulche'n, na nuq'uijt tan yi taw. 26 Nin tzun na
bent yi jun espiritu cwent Bayba'na'tz tan joyle'n jukt espiritu
yi pyor tcu'n tan chinajewe'n tuch' te talma' yaj. Pyor tcu'n
tzun na ban yi tajtza'kl yaj swutz yi ntaxk tzaj el yi jun,” stzun
Jesus bantz.

Yie'yibintzinin at chibanl

27 Ttzun bantz te yi na tzan JesuUs tan xtxole'n yi e'chk
xtxolbila'tz at tzun jun xna'n Xchixo'l yi e' aj bitanl yi chin wi'
nin bantz tan yol, itzun taltz:

—Chumbalaj nin yi xna'n yi mma'lanu’, nin yi ntxu'tzanu/,
—stzun i' bantz tetz Jesus.

28 Bene'n tzun tlol Jesus:

—DMas tcu'n chibanl yi e' wunak yi na quibit yi yol Ryos nin
yina chiban tane'n, —stzun i' bantz.

Yi e'yintin milawr na chijak
(Mt 12.38-42; Mr 8.12)

29 Ma yi cyule'n nil jun c'oloj wunak te Jesus, itzun taltz
scyetz:

“Cyakil e'u’ chin juntlen nin e'u'. Na ntin na chitzanu' tan
jakle'n jun techl tan lajluchaxe'n Xchiwutzu' yi in yi Cristo.
Poro quil chajxij jun techl scyeru’, ma na ntina'tz yi techl yi
mban Jonds. 30 Na ja xcon tan Ryos tetz jun techl scyetz yi e’
aj Ninive. Poro ncha'tz in, na chinxcon tetz jun techl scyeru'.
31 Ej nin yil tz'ul tzaj yi wi'tzbil k'ejlal, nin yil tz'oc Ryos tan
tak'le'n chicawsu', ncha'tz yi reina yi cho'n saje'n cwe'n tzi'n
tan thite'n yol Ryos, ncha'tzi'stk'e' mas quilu'. Nayii'tetz chin
joylaj nin saje't tan thite'n yi balaj tajtza'kl yi rey Salomon.
Poro yi jalu' at jun yi at Xchixo'lu' yi mas balaj tcu'n tajtza'kl
swutz yi rey Salomdn. Poro qui na cyaju’ cyocsaju' yi tetz yol.
32Ej nin ncha'tz yi e' aj Ninive, chocopon tan tak'le'n quilu’, na
yi e' cyetz ja je' chitx'ixpul cyajtza'kl tan tu' yi toque'n Jonds
tan xtxole'n yi tajbil Ryos scyetz. Wech na at jun aj txolinl
Xchixo'lu' jalu' yi at mas k'ej swutz Jonds, poro qui na cyaju’'
cyocsaju' yiyoli'.

Yi e'chk elsawutzil yi xcon tan Jesus tan Xchajle'n yi lajluch
cu'nyitetz Xchusu'n
(Mt5.15;6.22-23)

33“Je jun elsawutzile'j: Yi weriinchusu'n quijopijnani'cu'n
chiyinaock'a’kl jun cantil. Qui'c xac yi kol kajop cu'n tan jun
cajon. Ma na cho'n na je' ch'imba'n tcya'j tan xtxeke'n xe ca'l.
Ncha'tz wutane'n wetz tuinchusu'n, chin clar cunin na wule;j.
34Ej nin je junt elsawutzile'j: Tan kawutz na kaxmayine't. Ej
nin yi ko ba'n kawutz, na lajluchax yi e'chk takle'n skawutz.
Poro yi ko maymuj kawutz, ni'cu'n tzuntz chi yi ato'k tul
tz'o'tz. Ncha'tz tane'n jun yaj, yi ko jopij wutz tajtza'kl, at
tzun yajtz tul jun chin tz'o'tz wutzil. 35 Or tzun quilu'-tz,
jopxi'ch wutz cyajtza'klu'. 36 Na ko jopij wutz cyajtza’klu'
quil lajluchax inchusu'n Xchiwutzu'. Poro yi ko list e'u' tan
tbite'n inyol, nin ko jakij wutz cyajtza'’klu', slajluchaxk tzun
inchusu'n Xchiwutzu', chi na lajluchax e'chk takle'n tc'u'l tkan
k'ak'.”

Yilajluchaxe'n yi chipaltil yi e' parisey tan Jests
(Mt 23.1-36; Mr 12.38-40; Lc¢ 20.45-47)

37Yi wi't talol Jesus yi yola'tz, nin oc jun parisey tan moxe'n
tan bene'n tan wa'a'n tuch'. Yi tocompone'n Jesus xe ca'l, nin
c'ole' quentz te mes. 38 Winin tele'n yab yi jun pariseya'tz te
Jesus, na qui xansaji'yik'abyitoque'ni'tan wa'a'n chitane'n
chicstumbr yi e' parisey.

39Bene'n tzun tlol Kajcaw Jesus tetz:

—Bintzinin, yi e' cyeru' yi e'u' parisey, na chitx'aju’ solte'j
chilaku' tu chiwasu'. Poro qui na cho'cu'il tan telse'n yi e'’chk
takle'n cachi' yi at te cyalma'u', na ntin xkant tzaj nink na
cyaju’. 40 ;E' pe'u' yab? Na ko ya'tz tajbil Ryos tan tele'n
chitx'ajolu' yi tz'il yi at solte'j chilaku', ¢nk'era'tz pe' tajbil Ryos
tantele'nyie'chk takle'n cachi' yiatte cyalmau'? 41 Ba'ntcu'n
yinink cyoyu' mu'k chimebi'lu’ scyetz yie'yi at tajwe'n scyetz,
chocopon tzunu'-tz tetz mero balaj.

42“Lastum e'u’ parisey, na bintzi na cyak'u' chidiesmu' te yi
alwenu' tu yi luta' tu cyakil jilwutz itzaj yi na cyawaju'. Poro
quina chitzanu' tan banle'n tane'n yi e'chk takle'n balaj yina
tzatzin Ryos te'j, nin qui na chitzanu' tan Xchajle'n yi lok' ib
yi na jal tu Ryos. Ba'n na chibanu' yi na cyak'u' chidiesmu’,
poro lastum, qui na chitzanu' tan banle'n tane'n cyakil cu'n
tajbil Ryos. 43 Lastum e'u’ parisey, na ntin na cyaju’ chic'oleu’'
tibaj yi chem kale najale't k'ej jun yaj. Ej nin yi na chibenaku'
tc'a'yl, ntin na cyaju’ yi chin yut' cunin chik'ajlan wunak
scyeru'.

44 “Lastum e'u’' na na chitzanu' tan xtx'olche'n xo'l yi ley
Moisés scyetz wunak poro chiplaj tuwu', chiwutz tuwu' tu

chichusu'nu'. Ni'cu'n e'u' tu jun alma' yi mukxnakt, yi qui'c
techl kale mukij cu'nt. Ncha'tz quitane'n yi e' wunak yi na
chixom te yichichusu'nu'. Quinin tz'icy' scyetz yina chixubsij
cyanu'.

45 Saje'n tzun stza'wel jun scyeri yi e' tx'olol xo0'l yi ley
Moisés, itzun taltz:

—Ta', tan yi xtxolbile'j yi na tzanu' tan talche'n ncha'tz na
tzanu' tan telse'n ketz kak'ej, —stzun yaj tetz Jesus.

46 —Bintzinin yolu' na nk'e'tz mas balaj eu' Xchiwutz yi €'
parisey, na na chitzanu' tan xtxumle'n winin e'chk ca'wl tan
chixome'n wunak te'j, poro yi e' cyeru' siquierk nin mu'x tal

nak chitzanu' tan banle ntanen e 'chk ca'wla'tz.
7“Lastum yi e'u’ yi na cho'cu’ tan nuc'le'n chinichil yi e’

k'a]tzun elsanl stzi' Ryos, yi e' te'n chimam chite'u' e' quim-
san. 48 Na cho'cu’ tan nuc'le'n yi e'chk nicha'tz poro ni'cu'n
cyajtza'’klu' chi banake' yi e' chimam chite'u’, yi e' oc tan
chibiyle'n yi e' elsanl stzi' Ryosa'tz. Na tan tu' yi na chitzanu'
tan banle'n ba'n te yi chinichil, ni'cu'n na elepont chi e'u'
nin biyon cyetz. Na ite'n nin cyajtza'klu' chi cyajtza'kl yi e’
chimam chite'u'.

49 “Cha'stzun te talnak Ryos, yi jun yi tz'aknak cu'n tajtza'kl:
‘Che' inchake' nin elsanl intzi' scyuch' yi e' weri in apostl
Xchixo'l yi e' wunake'j. Poro chocopon yi e' wunak tan
chibuchle'n nin tan chibiylen cu'n,” chij Ryos banak cyen.
50 Tan tu' yi ya'tz na chibanu', chichoje'u’' yi cyeru' chicawsu'
tu chicaws yi e' chimam chite'u’, yi ocnake' tan chibiyle'n
yi e' elsanl stzi' Ryos sajle'nix tunintz. 51 Na cyakil yi il yi
chijuchnak yi e' chimam chite'u’ jetz yi quime'n Abel jalen
cu'n yi quime'n Zacarias cya'n nicy'al yi altar tu yi templo, €'
cu'nu' Ichojon tetz.

52 “Lastum e'u’ tx'olol xo'l yi ley Moisés. Na qui na cyak'u'
ama'l scyetz yi e' wunak tan tele'n chitxum te yi bintzi. Nin
ncha'tz e'u’, quina el chitxumu' tetz. Cha'stzun te quil chiclax
yi €' yi nternin na el cyalma' tan chiclaxe'n, —stzun Jesus
bantz.

53Yitele'n tzaj i' Xe ca'l, cyoque'n tzun yi e' tx'olol xo'l yi ley
Moisésscyuch'yie' parisey tan xuxe'n, 54nin tan joyle'n puntil
yiXe'nk tan tlol i' jun xtxolbil tan jale'n til.

12

Kaxomi'ch te cyajtza’kl e’ parisey
1 Chimolol tzun quib jun c'oloj wunak te Jesuts. Jat lo' mil
chixone'n. Nin wi'nin chipitol quib tan paj yi quintech nin e".
Toque'n tzun Jesus tan yol scyetz yi e' Xchusbe'tz. Itzun taltz:
“Je jun xtxolbile'j yi chin tajwe'n cunin tan itbital. Or bin
tzitil, acxomi'chwok te cyajtza'kl yi e' parisey, na chiwutz tu',

chiplaj tu' yi na cyocsaj quib balaj. 2 Poro qui'c nin jun takle'n
yi nink je tx'otx' tibaj, yi qui'k lajluchax tzantzaj. Nin qui'c
nin jun takle'n yi nink tz'ewij yi qui'k lajluchax. 3Jun cu'n yol
swale' nin tzitetz, qui'c nin jun yol yi na yolchij ewun cu'n yi
qui'k skojan. Qui'c nin jun yol yi na a'lchij jasnewe'n cu'n xe
jun ca'lyi qui'k tz'el stziblal.

Yijunyiba'n kaxob tetz
(Mt 10.28-31)

4 “Axwok inchusbe'tz, axwok wamiw, swale' jun xtxolbil
tzitetz: Quil cxobwok scyetz yi e' yi ntin na chixcye' tan
quimse'n iwankil, na ntin iwankil na chixcye' cye'tz tan
biyle'n. 3 Poro swale' nin tzitetz yi na' scyetz yi jun yi
ba'n cxobwok tetz. Xobenwok tetz yi jun yi ba'n na xcye'
tan quimse'n iwankil nin tan pitlen nin italma' tquixc'uj.
Ya'stzun yi jun yi ba'n cxobwok tetz.

6-7“At ixac swutz Ryos, na je jun elsawutzile'j: Yie'tal ch'u'l
na chic'ayij o' tal tan cobox ntzi' centaw, poro qui'c nin jun yi
qui'k ilijt tan Ryos. Qui bin cxobwok scyetz yi e' mal naka'tz.
Na ¢nk'e'tz pe' mas tcu'n iwalil Xchiwutz jun c'oloj ch'u'l? Mpe
ik xi'il iwi', ajla'nt tan Ryos.

Ba'n cyeri e'yi qui na chixob tan talche'n yi xomche' te Jesus
(Mt 10.32-33;12.32; 10.19-20)

8“Ncha'tz, swale' nin tzitetz: Ba'n cyeriyie'yi qui na chixob
tan talche'n yi xomche' swe'j. Na yi ko ya'tz na chiban, swale'
chitziblal yi ate' tetz wajal Xchiwutz cyakil yi e’ dngel tetz Ryos.
9 Poro yi e' yi na chixob tan talche'n scyetz wunak yi na
chixom swe'j, ncha'tz in, swale' Xchiwutz yi e' dngel tetz Ryos
yi qui xomche' swe'j.

10 “Cyakil yi €' yi na cho'c tan inyolchen, scuylok chipaj.
Poroyie'yil cho'c tanjisle'n yi Espiritu Sant, qui'c cyetz cuybil
chipaja'tz.

11 “Quil cxbisun yil cxben ticy'le'n Xchiwutz yi e' wi' banl wi'
tetz sinagoga, nka Xchiwutz yi e' alcal. Quil cxo'c tan xtxumle'n
yimbi jilwutz yol xconk ita'n tan stza'we'n nin yi cyetz chiyol.
12 Quil cxbisun ta'n na i yi Espiritu Sant tz'ocopon tan tak'len
kulil iyol yil cxo'c tan yol.

Yiricyintin k'uklij c'u'l te mebi'l
13Bene'n tzun tlol jun scyeri yi e'a'tz yi ate'-tz:
—Ta', tale'u' tetz yi witz'un tan tk'ol mu'X wetz te yi mebi'l
yi k'ajtzun kataj yi at cyen.
14Bene'n tzun stza'wel Jesus:
—Yaj, nk'e'tz in pujul ixo'lwok, nk'e'tz in jatxol tx'otx'".
15Bene'n tzun tlol Jesus scyetz cyakil yi e' mas wunak:

—Or quilu' yi ajtza'kl yi xkant tzaj nink na taj. Na mpe
wi'nink mebi'l jun yaj, quil xcye' yi mebi'la'tz tan jalse'n yi
stz'ajbil.

16 Talol tzun Jesus junt elsawutzil scyetz:

“At jun yaj yi chin ric nin, yi chumbalaj nin yi e'chk cosech
yi na je' tan. 17 Toque'n tzuntz tan xtxumle'n tc'u'l cuntu'.
Itzun taltz: ‘¢Mbil tzimban te incosech? na qui'c nin ama'l
kalel tzincolwit. 18 Ah, je tzimbane'j, tzinxite' cu'n cyakil yi
e'chk inc'ojaj yi co'chk. Nin tzimbne' coboxt yi mas nim tcu'n.
Ya'stzun wulejtz tan colche'n cyakil yi incosech tu cyakil yi
e'chk takle'n yi colij wa'n. 19 Ba'n tzun nuje'-tz. Qui't tzun
bisun walma’, na ja molxij inwa' tetz ala' tiemp. Nujek, chin-
wank, nuc'a'k, chintzatzink,” stzun yaj tc'u'l cuntu'. 20 Poro
saje'n tzun tlol Ryos tetz: ‘Yaj, chin yab nin aX, na cXquimok
te ak'bale’j. Nin yi e'chk takle'n yi ja wi't baj amolol, apart
scambok te'j,” stzun Ryos bantz tetz. 21 Ma jalu', stzun Jesus
scyetz wunak. Ya'stzun sbajok scye'j yi e' yi ntin na chitzan
tan xtxumle'n chimebi'l, nin qui na chitzan tan xtxumle'n
e'chk takle'n yi na tak' tzatzin tetz Ryos,” stzun Jesus.

Yisotzaj c'u'lal
(Mt 6.25-34)

22Ncha'tz tal Jesus scyetz yi e' Xchusbe'tz:

“Cha'stzun te swale' nin tzitetz, quil sotz ic'u'l tan iwa’, nin
tan be'ch itetz, 23 na ja tak' Ryos yi kaxew, ¢qui ptzun ltak'
kawa' jalu'? Ncha'tz i' bnol kawankil, ;qui ptzun ltak' be'ch
ketz? 24 Nque'nwok tan xtxumlen yi e' joj, yi Xe'n quitane'n.
Qui na cyawaj cyetz co'n. Qui'c cyetz chicosech, nin qui'c
cyetz chic'ojaj, nin qui'c cyetz cu'lbil quixi'n, poro na chiwan
tan Ryos. ¢Nk'e'tz pe' mas balaj tcu'n ax itetz Xchiwutz yi e’
joja'tz? 25 Quil ben Xkon mas tiemp jun yaj tan bis tan o'kl
26 Quil xcambijwok te jun takle'n tan tu' yi na sotz icu'l. Ko
ya'tz ¢nxac tzun na sotz ic'u'l tan cyakil yi e'chk takle'na'tz?

27 “Nque'nwok tan xtxumle'n yi e'chk buch. Qui na cho'c
cye'tz tan jicy'le'n nok'. Qui na cho'c tan chem. Poro jun
cu'n yol swale' nin tzitetz, mas tcu'n na chiyub yi bucha'tz
swutz yi balajil yi be'ch tetz k'ajtzun rey Salomon. 28 Ej nin
ko na yub yi e'chk xtze' tan Ryos yi cobox ntzi' k'ej na Xchaj,
nin na ben te'tz tk'ak’, ;qui ptzun cxwekxij itetz tan Ryos, yi
axwok itetz yi cho'n k'uklij ic'u'l te'j? 29 Qui bin cxbisun tan
iwa' nin tan itc'a’. 30 Na yi ko na cxbisun ta'n, ni'cu'n tzun
axwok scyuch' cyakil yi e' mas wunak yi ntina'tz cyajbil tan
jalen chiwa'. Poro yi axwoKk itetz na til Kataj cyakil yi tajwe'n
tzitetz. 31 Nque'nwok tan xtxumle'n yi tajbil Ryos, tz'ak'lok
tzun cyakil yi e'chk takle'n yi tajwe'n tzitetz,” stzun Jesus
bantz scyetz yi e' Xchusbe'tz.

Kajoye'yi kamebi'l tcya’j
(Mt 6.19-21)

32 “Axwok tal wawun tane'n. Ej nin qui'c mas tal ixone'n,
poro quil tzicabejic'u'l, na ya'stzun tajbil Ryos tan tk'oli'ama'l
tzitetz tan inajewe'n tuch' tetz ben k'ej ben sak. 33 C'aywok
bin imebi'l, nin oywok nin yi jamel scyetz yi e' yi at tajwe'n
scyetz. Ko ya'tz tziban, sjalok jun imebi'l tcya'j, jun mebi'l yi
quil sotz. Nin quil tz'ocopon alk'om te'j. Nin quil tz'ocpon
poc' te'j. 34 Cyakil yi e' yi na chitzan tan Xchamle'n yi chimebi'l
tcya'j, ya'stzun yi e' yi cho'n nin ajlij chic'u'l tcya'j. Na kale
atite't mebi'l jun yaj, ya'tz nin ajle't c'u'l.

Kabne'list kib

35 “Cha'stzun te banwok list itib. Nin ba'n tz'oc k'a'kl icantil.
36 Nin ba'n tzibanwok chi na ban jun q'uicy'lom ca'l yi na
cyaj tan q'uicy'le'n yi ca'l patrén yi na ben i' te jun quicyuji'n.
Na txekun Kk'ak' ta'n, nin list atit tan jakle'n puert yi na ul
tzaj yi patron. 37 Ba'n cyeri yi €' mosa'tz yi na chitzan tan
Xch'iwe'n tulbil chipatrén. Jun cu'n yol swale' nin tzitetz, yil
tz'ul chipatron, tz'ocopon i' tan banle'n chiwa' yi e' mosa'tz.
Scawunk tzun i' tan chiwane'n wi mes. Ite'n nin chipatrdén
tz'ocopon tan jatxlen nin chiwa'. 38 Ba'n cyeri yi ' mos yi
ate' nintz tan Xch'iwe'n chipatron yi na ul. Qui'c na ban mpe
nicy'ak'bal tz'ul chipatrdn, nka skil cuntu', poro ate' nintz tan
Xch'iwe'n.

39 “Ncha'tz nque'nwok tan xtxumle'n yi xtxolbile'j: Yi nink
tz'el xtxum jun taw ca'l tetz yi oril yi tz'ul jun alk'om xe ca'l,
quil tak' ama'l tan tele'n be'ch tetz tan yi alk'om. 40 Ncha'tz
axwok itetz, or tzitilwok. Banwok list itib, na qui cunin tz'icy’
tzitetz yil nu'l tzaj, yi in yi in Bajx Cy'ajol,” stzun Jesus bantz
scyetz yi e' Xchusbe'tz.

Yi cupral balaj tu yi ploj
(Mt 24.45-51)

41_Tbinjalu' Ta',—stzun Lu' tetz Jesus, —yi xtxolbile'j yina
tzanu' tan xtxole'n, ¢ketz cuntu' pe', nka ncha'tz cyetz cyakil
wunak? —chij Lu' tetz.

42Bene'n tzun stza'wel Jesus:

“Ba'n cyeri yi e' martoma' yi ba'n na k'uke' c'u'l yi patrén
scye'j. Ba'm cyeri yi e'a'tz yi toque'n cu'n chitxumu'n tan
banle'n tane'n yi tajbil chipatrdn, nin tan jatxle'n chirasyon
yi e' mos. 43 Ba'n cyeri e' martoma'a'tz yi ya'tz na chitx'ujtij
te'j yi na ul tzaj chipatrén. 44Jun cu'n yol na wal nin, yi
jun jilwutz martoma'a'tz, tz'ak'lok mas cyetz chik'ej tak'un
chipatron. Na tz'ak'lok chik'ej tan chicawune'n tibaj cyakil
mebi'l yi chipatrén. 45 Poro lastum yi €' martoma' yi na cho'c
tan xtxumle'n: ‘Quil tz'ul chan kapatrén.’ Nin tan paj yi jun

ajtza'’kla'tz na cho'c tan chibuchle'n yi e' mos. Nin na cho'c
tan xtxumle'n tan banle'n e'chk tzatzin Xchixo'l cyetz. Nin na
oc a' Xchiwi'. 46 Lastum yi jun jilwutz martoma'a'tz na quinin
tz'icy' scyetz yil tz'ul tzaj chipatron. Xchilo'onk tan xicy'xab tan
chipatron. Nin chocopon ta'n tetz cyajlal yi e' pajol ca'wl.

47 “Na cyakil yi e' martoma' yi elnak chitxum tan banle'n
tane'n tajbil chipatrdén, poro qui na bnix cya'n, Xchitije' cy-
era'tz wi'nin tz'u'm. 48 Ma yi e' yi quinin tz'icy' scyetz, yi
na chixubsij tan banle'n tane'n yi tajbil yi chipatrdn, ilenin
Xchicawsok mu'X. Na yi e' yi ak'ijt wi'nin cyajtza'kl, chin
tajwe'n cunin yil wutzin mas yi cyak'un Xchiwutz yi e' yi qui'c
mas cyajtza'’kl. Ncha'tz yi e' yi ak'ij wi'nin chixajbil, chin
tajwe'n cunin yil wutzin mas yi cyak'un cya'n Xchiwutz yi €'
yiqui'c mas cyetz cyajtza'kl ak'ijt.

Sjalok oyintzi' ske'j yil kocsaj
(Mt 10.34-36)

49 “Na tan tu' yi nnu'l wetz tzone'j wuxtx'otx', tz'ocopon
k'a'kl oyintzi'. Nin Xe'nk yil xe't chan. 30 Poro quil xe'tij jalen
cu'n yil tzintij q'uixc'uj. Nternin na el walma' yi nink tz'ul
chan yi jun tiempa'tz lajke'l. 51 ;Mbi na itxum? ¢Sjalok pe'
tzatzin tzone'j wuxtx'otx' tan yinnu'l? Quil jal tan tu' yinnu'l,
poro sjalok chi'ch c'u'lal. 521 shne' opon tunintz, at najal yi
sjalok oyintzi' Xchixo'l tan paj weri inchusu'n. Ko at o' xone'n
tul jun najal, sjalok oyintzi' Xchixo'l. Chocopon lo' ox tan
contri'n scye'j cob, nka chocopon cob tan contri'n scye'j ox.
53Xchi'chok c'u'ljun yaj te cy'ajl, nka jun cy'ajol te taj. Xchi'chok
c'u'l jun xna'n te tal, nka yi tal te xtxu'. Ncha'tz yi wutzile'n
ilibaj te yi tlib, nka yi ilibaj te yi wutzile'n tlib.

Yie'judiy qui nin pujx cya'n yi mbi eka'n tan Jestis
(Mt16.1-4; Mr8.11-13)

541tzun ben tlol scyetz cyakil wunak:

“Yi na quil ninu' yi na nuc' cu'n tib yi shak' toque'n tzi'n,
jalcu'nna cyalu'yitz'ul abal. Nin ya'tz nin na bantz. 35 Ncha'tz
yina saj cyek'ek' cwe'n tzi'n na cyalu' yi sjalok tz'a', nin ya'tz
nin na bantz. 56 Na pujx cyanu' yi e'chk techl yi na jal tcya'j.
Poro chiwutz tuwu', chiplaj tuwu'yina cyalu'yie'u' tetz Ryos.
Na qui na pujx cyanu' yi mbi na bajij Xchixo'lu'.

57 “sNxac yi qui na pujx cyanu' yi mbi'tz yi balaj yi na bnix
tan Ryos Xchixo'lu'? 58 Nin je jun elsawutzile'j: Yi na chibenu'
tu yi chicontru' tan pujle'n xtisya' tpilta', na chijoyu' puntil
tan xite'n yi oyintzi' yi ntaxk choponu' swutz yi pujul xtisya'.
Na ko qui', i' chijatxon ninu' Xchik'ab e' polisiy tan cyoque'nu'
xetze' cya'n. 59 Jun cu'n yol, qui'c rmeril tan cyele'nu’ liwr

Ty

jalen cu'n yil chichoju' cyakil yi chimultu'.

13

Ko quil kabisun tan kil sotzel kawutz sbne'

1T cunin na tzan Jesus tan xtxole'n yi cyoponen cobox yaj
tan talche'n jun xtxolbil tetz. Itzun cyaltz:

—At cobox aj Galilea yi i cunin na chitzan tan biyle'n
chitx'ixwatz yi cyopone'n biyol cyetz tak'un Pilato. Ej nin yi
cyetz chiXch'el nin yuj tib tu yi Xch'el yi chitx'ixwatz, —che'ch
tzun bantz tetz Jesus.

2 —Na lo' cyal cyeru' yi ja chitij yi q'uixc'uja'tz tan paj yi
mas tcu'n cyetz quil Xchiwutz cyakil yi e’ mas aj Galilea. 3 Poro
qui'. Ma yi e' cyeru', ko quil chibisunu' tan quilu', nin ko
quil chitx'ixpuju' yi cyajtza'klu’, sotzel chiwutzu' sbne'. 4 Nin
ncha'tz yi chiquime'n yi wajxoklaj wunak tzak' yi culunil, yi
ncu' woc' le ama'l Siloé, ja lo' chitxumu' yi mas tcu'n cyetz
quil nchijuch Xchiwutz cyakil wunak aj Jerusalén. 5 Poro qui'.
Nin ncha'tz e'u’, ko quil chibisunu' tan quilu’, nin ko quil
chit)%'ixpuju' cyajtza'klu' sotzel chiwutzu' shne', —stzun Jesus
scyetz.

Yi xtxolbil tetz jun wi' lo'baj yi qui na wutzin

6 Tlol tzun Jesus junt elsawutzil scyetz:

—Oktzka'nyiatjunyajyicu'nak tawal jun wi'ibX tc'u'ljalaj
xtx'otx'. Bene'n tzun i' tan tilwe'n ko at wutz, poro quinin jal
jun wutz ta'n. 7 Itzun taltz tetz yi q'uicy'lom ama'l: ‘Oxix yob
yi wa'wle'nix tan xmaye'n yi wutz yi jun wi' ibXe'j poro qui'c
jun wutz na jal wa'n. Ma jalu', tame'n, na tx'otx' tu' na mak,’
stzun taw luwar tetz yi q'uicy'lom. & ‘Ta’,” chij yi mos, ‘cuk tu'
junt yobtz. Nocopon tan banle'n ba'n tetz. Stz'ok awon wa'n
txe'. 9Nin kol wutzin, qui tzun stamu'-tz, poro ko quil wutzin
kalena's tzun stame'nu'-tz,” stzun q'uicy'loma'tz tetz taw ujul,
—chij Jestus bantz scyetz.

Yitule'nyos tu jun xna'n le jun k'ej ujle'n

10Ttzun bantz, atjun tir na tzan Jesus tan chichusle'n wunak
le jun sinagoga. 11 At tzun jun xna'n yi sken el wajxoklajix
yob yi tz'amij tan jun yabil. Je'nak tlen tunin Xocpuj tan yi
jun yabila'tz. Nin quinin na je' te'j. 12Yi bene'n tilol Jesus jun
xXnama'tz nintzun saj Xchakoltz. Itzun taltz tetz:

—TJa wi't ul yos tzawuch', —stzun Jesus bantz tetz.

13Nin je' tk'ol Jesus yi k'ab twi', ninin ul yos tuch'. Toque'n
tzun xna'ntz tan tak'le'n k'ajsbil tetz Ryos. 14Poro yi ajcaw tetz
yisinagoga wi'nin Xchi'che'n c'u'l te Jesus tan paj yi mmu'l yos
ta'n tu jun wunak le jun k'ej ujle'n. Cha'stzun te tlol i' scyetz
cyakil wunak:

—At kak K'ej tetz ak'un. Ej nin tc'u'l yi kak k'eja'tz ba'n
chu'lu' tan tz'ac ib. Qui na waj yil chu'lu' tan tz'ac ib tc'u'lak
jujun k'ej ujle'n, —stzun ajcaw tetz sinagoga scyetz wunak.

15Bene'n tzun tlol Jesus:

—Chiplaj tuwu', chiwutz tuwu', na tc'u'l yi jun k'ej ujle'n
qui'c nin jun scyeru' yi qui'k na stzakplen yi tetz wacX nka
tetz buru' tan Xchajle'n tc'a’. 16 Ko ya'tz na chibanu' le jun k'ej
ujle'n, qui'c pe' cu tan tulse'n yos tuch' yi xna'ne'j le jun k'ej
ujle'n. Na ja el wajxoklajix yob yi xtx'amxle'nix tan yabil. ¢At
ptzun kil te'j kol tz'ul yos tu jun wunak ka'n le jun K'ej ujle'n?
—stzun Jesus scyetz.

17Wi'nin chitx'ixwe'n yi e' contr Jesus yi quibital yi xtxol-
bila'se'j. Ma yi e' mas wunak wi'nin chitzatzine'n te yi e'chk
takle'n balaj yi na bnix tan Jesus.

Yi elsawutzil tetz tijal muXtans
(Mt 13.31-32; Mr 4.30-32)

18 Bene'n tzun tlol Jesus scyetz: “¢Mbik Xcon wa'n tan
Xchajle'n scyeru' yi Xe'n quitane'nyie'yixomche'te Ryosjalu'?
¢Mbik elsawutzilil xcon wa'n? 19Je bin tane'ne'j: Ni'cu'n e’ chi
jun bak'wutz muXtans yi cu' tawal jun yaj le xtx'otx'". Jalcunin
je'nmule'n. Chumam nin wutz tkan ban, chijun wi' tze'. Poro
ja cho'c ch'u'l tan banle'n chisoc wi'ak k'ab.”

Yi elsawutzil tetz yi xtx'amil pam
20 Ncha'tz tal i “¢Mbik junt elsawutzil xcon wa'n tan
Xchajle'n scyeru'yi Xe'n quitane'n yie'yi xomche' te Ryos? 21Je
bin quitane'ne’j: Cho'n quitane'n china tulej jun xna'n yi na
yuj cu'n mu'X tx'am tc'u'l ox chin ma'lbil arin, poro na ben
lo'on yi tx'ama'tz tc'u'l cyakil arin.”

Yibe'juy wutz
(Mt 7.13-14,21-23)
22 Ticy'e'n tzun i' lakak e'chk tnum tu e'chk aldey tan
tpone'n jalen Jerusalén. Nin octz tan chichusle'n e' wunak

lakak e'chk ama'la'tz.
23 At tzun jun yaj jilontz tetz. Itzun taltz:

—Ta', chinch wetz qui'c mas kaxone'n yi o' yi skaclaxok, —
stzun yaj bantz tetz Jesus.

24—Chibne'u' puers tan cyoque'n pone'nu’, na chin latz'lyj
nin yi puert. Na jun cu'n, at wi'nin e' yi na klo' cyaj cho'c
poro quil tz'ak'lij ama'l scyetz, na jajtz yi na jop cu'n yi taw
ca'l yi puert Xchiwutz. 25 Qui'ct rmeril mpe ate' ninku'-tz wutz
puert. Qui'c rmeril mpe nink cho'cu' tan c'onle'n quen wutz
puert nin tan sich": ‘Ta’ jake'nu' puert skawutz.” Qui'c rmeril
tan jakxe'n yi puert, na stale'l tzaj taw ca'ltz: ‘Qui wajske'n
iwutz.” 26 Qui'c rmeril mpe nink cyalu': ‘Poro ta’, ja kawan,

nin ja kuc'a’' tuch'u', nin ja ko' Xchusu' lakak be' le katanum,’
che'chu’ shne'. 27 Qui'c rmeril, na tz'elu'l stza'wel xe ca'l: ‘Qui
wajske'n iwutz. Quitele'nk, na axwok pajol ca'wl,’ stzun i'
sbne'-tz scyeru'. 28 Xchok'oku' nin Xchi'chok chic'u'lu' yil tz'el
chitxumu' tetz yi quibe'u’ cyajlal yi e' yi nsken wi't chicambaj
yibalaj tiemp yil cawun Ryos. chi quitane'n Abraham tuIsaac
tuJacow, scyuch' cyakil yi e’ elsanl stzi' Ryos yi Xchicambok te yi
jun balaj tiempa'tz. 29 Ej nin ncha'tz at wi'nin jilwutz wunak
bene'n tzi'n wi munt yi chitzatzink yil cha'tij tul yi jun balaj
tiempa'tz yil cawun Ryos. 30 Poro le chiwutz cyeru' qui'c noc
chibalajil yi e' wunaka'tz, ma swutz Ryos e' balaj. Ncha'tz at
e' Xchixo'lu' yina cyocsaj quib balaj, poro swutz Ryos qui'c noc
chibalajil.

Yitok'e'n c'u'l Jesus scyej aj Jerusalén
(Mt 23.37-39)

311 cunin na tzani' tan xtxole'n yi yole'j yi cyopone'n cobox
parisey. Itzun ben cyaloltz tetz Jesus:

—Ba'n tcu'n yi nink tz'elu' ojk tzone'j thum, na yi tajbil
Herodesi'tz tan biyle'nu', —che'ch e' parisey bantz tetz Jesus.

32 _Nak cyaleu' tetz yi jun tal prowa'tz: ‘Yi in wetz na
chin tzan tan telse'n len e' espiritu cwent Bayba'n, nin tan
chitz'aque'n yi e' yabi'X. Ej nin ite'n nin tzimbne'a'tz ek
ca'p. Ma oxen, ya'stzun lbnix yi wetz wak'un,” che'chu’ sban
tetz. 33 Poro bintzinin chin tajwe'n cunin yil wojkel nin
tan wupone'n ek ca'p Jerusalén, na lastum ko nk'e'tz e' aj
Jerusalén Icho'c tan imbiyle'n. Na cyakil yi e' elsanl stzi' Ryos
yinxcon ta'n sajle'n tunin cho'n nchiquim wutz Xchik'ab yi e’
aj Jerusalén.

34 “Lastum e' aj Jerusalén. Lastum €', na e' cu'n biyol elsanl
stzi' Ryos. Nin ilenin ja cho'c tan chic'oxle'n yi e' yi na che'
inchak nin Xchixo'l. Jat lo' tir ja ok’ inc'u'l tan chiclaxe'n. Ja
klo' cho'c jak' ink'ab, chi na che' tulej jun xtxuq'uitx yi e' tal.
Poro qui nchicujij. 35Majalu', qui'c wetz scyuch'. Chiq'uicy'lej
quiba'tz. Poro jun cu'n, qui't quil inwutz jalen cu'n yil cyal:
‘Jun cu'n at banl Kataj Ryos tibaj yi june'j yi nsaj Xchakol i'’

14

Yi tule'n yos tan Jesus tu jun yaj yi je'nak tu xub wankil tan
mal
1Ttzun bantz tc'u'l jun kK'ej ujle'n, nin oc Jesds tan wa'a'n xe'
ca'l jun wi' banl chiwi' e' parisey. At tzun cobox parisey €'
ocopontz tan joyle'n ju' yi na'-k jal cu'nt til Jesus cyan. 2 Tilol
tzun Jesus jun yaj xe ca'l yi benak tunin xub yi wankil tan mal.
3Toque'n tzun Jesus tan yol scyetz e' tx'olol x0'l yi ley Moisés,
scyuch' yi cobox pariseya'tz:

—¢Cu pe' cyanu', kol katz'acan le jun K'ej ujle'n? —stzun
Jesus scyetz.

4 Siquierk nin jun yol saj chitza'wel. Toquen tzun macol
Jesus yi yaj, ninin ul yos tuch'. Aje'n nin ban tetz yaj.

5 —¢At pe' jun Xchixo'lu' kol ben mulk'uj jun buru' nka jun
wacX tul jun julil &' le jun k'ej ujle'n yi qui'k ben lajke’l tan
je'se'n tzaj? —stzun Jesus scyetz.

6 Siquierk nin, nink saj chitza'wel yi xtxolbile'j.

Yi elsawutzil scyetz aj quicyujinl

7Yi tilol Jesus yi Xe'n cu'n quitane'n wunak tan joyle'n yi
bajx chem nintzun octz tan talche'n nin jun elsawutzil scyetz.
Itzun taltz:

8 —Yi na chitxocliju’ tan wa'a'n te jun quicyuj, quil
chic'ole'u’ tibaj yi bajx chem, na quicunin bantz ja txoclij jun
yajyiatmask'ej Xchiwutz cyeru'. 9 Na yi ko nsken chic'oleu’ yil
chu'l tzaj yi taw k'ej tu yi xtxocurm, stale' i' scyeru': ‘Che'lku’
tzone'j. Cyak' cyenu' chem tetz intxocume'j” Chitx'ixwok
tzunu'-tz yil cho'cu' tan joyle'n yi cyeru' chichemu' wutz coc.
10 Ma na yil chitxocliju’, chic'oleku’ tibaj yi wi'tzbil chem. Yil
tz'ul tzaj yi txocol cyeru', quicunin batz stale' i': ‘Or cyeru'
chic'oleku' tibaj yi balaj cheme'j.” Sjalok tzun cyeru' chik'eju'-
tz Xchiwutz cyakil yi e' txocum yi c'olXche'. 11 Na cyakil yi e'yi
na cyocsaj quib nim, tz'elepon chik'ej. Ej nin cyakil yi e' yi na
cyocsaj quib tetz juy, sjalok chik'ej.

12Ncha'tz tal Jesus tetz yi taw ca'l yi txocon i’ tan wa'a'n:

—Yil txumxij jun wa'a'n tanu', quil che' Xchaku' yi e’
tamiwu'; quil che' Xchaku' yi e' tajwutzu'; quil che' Xchaku' yi
e' xonlu'; quil che' Xchaku' yi e' wisinu' yi wi'nin chimebi'l. Na
quicunin batz chu'l tan xtxocle'nu' tan cyak'ol xel yi wa'a'n yi
e'xtxocu'te'j. 13Poro yil xtxumu' jun wa'a'n, che' xtxoque'u'yi
e'meba’, nka yi e' po'tnak chiwankil, yie' co'x, ninyi e' moyi'k.
14Ko ya'tz shanu', sjalok tzun mebi'lu’-tz, na qui'c Xch'iwu' tan
tule'n xel cya'n. Poro tzantzaj yil chitz'ij junt tir yi e' balaj,
xelank yi toyu'.

Jun xtxolbil tetz jun balaj wa'a'n

15 Attzun jun scyeriyi e' yi c'olXche' wi mes, nin yi thitali' yi
yol Jesus, nintzun taltz:

—Ba'n cyeri yi e' yi Xchiwank te Ryos tzantzaj, —stzun i’
scyetz wunak.

16 Bene'n tzun tlol Jesus tetz:

—At jun yaj cu' xtxumul jun chumbalaj wa'an. Nin el
stziblal tan scyetzak wi'nin wunak. 17 Yi bnixe'n yi waj,
nintzun ben Xchakol jun Xchakum tan talche'n scyetz yi e'
xtxocum yi nsken bnix. ‘Ba'n chibenu' na ja bnix kawa',” chij.

18Yi quibital yi yol yi jun chakuma'tz, cya'l nin jun cujij. Na i
saj stza'wel yi bajx: ‘Scuyu' impaj. Quinin chimben na at jalaj
intx'otx' minlok'. Chin tajwe'n cunin chimben tan xmaye'n.’

19 “Ej nin at junt a'lon: ‘Scuyu’ impaj. Quinin chimben na
at jun Imuj inwacX minlok'. Chin tajwe'n cunin chimben tan
chipile'n yi ko ba'n chak'uj.’

20 “Ej nin at junt a'lon: ‘Scuyu' impaj. Quinin chimben, na
ana' na kume'’

21 “Itzun yi pakxen yi chakum, talol tzun i' yi xtxolbila'tz
tetz patron. Nin yi thital yi taw k'ej cyakil yi xtxolbil, wi'nin
Xchi'che'n c'ul. Bene'nt tzun Xchakol junt tir yi Xchakumtz.
‘Quilo'klajke'llakak e'chk c'aybil, nin lakak e'chk be'. Txocwe'
tzaj cyakil yi e' meba’, scyuch' yi e' po'tnak chiwankil, yi e’
co'x, scyuch' e' moyi'k.’ 22 Ma yi pakxe'nt yi chakum, nintzun
taltz tetz taw K'ej: ‘Ta’, ja xna'k te mantar yi ntalu' swetz, poro
nawil yi at ama'l tetz mas.” 23 ‘Quilo'k bin lakak e'chk nim be’',
nin lakak e'chk k'ab be'. Banaj puers tan chimoxe'n tzaj yi e'
wunak tan cyule'n tzone'j, na na waj yilnoj cu'n inca'l. 24Poro
jun cu'nyol, quilwak' ama'l scyetz yi e' yi quinin nchicujij tan
cyule'n,” stzun taw k'ej bantz, —stzun Jesus.

Tajwe'n tan cyaje'n cyen kilol cyakil ko na kaj kaxom te
Cristo

25 At jun tir xomche' jun c'oloj wunak te Jesus. Je'n tzun
such'k'il tib Xchiwutz yi e' wunaka'tz. Itzun tal scyetz:

26 “Ko at jun yi na taj xom tzaj swe'j, quil wak' ama'l tetz
ko nk'e'tz list i' tan cyaje'n cyen tilol yi taj xtxu'. Nin quil
wak' ama'l tetz ko nk'e'tz list i' tan cyaje'n cyen tilol yi txkel
scyuch' e’ nitxajil. Ncha'tz quil wak' ama'l tetz ko nk'e'tz list
i’ tan cyaje'n cyen tilol yi e' titz'un scyuch'’ e' stzicy.* Ej nin
ncha'tz, quil wak' ama'l tetz ko nk'e'tz list i' tan cyaje'n cyen
tilol yi ank'i'n tetz tzone'j wuxtx'otx' tu cyakil yi tetz mebi'l.
Ko nk'e'tz list jun tan cyaje'n cyen cyakil, quil wak' ama'l tetz
tan xome'n swe'j.f 27 Na qui'c rmeril tan toque'n jun yaj tetz
inchusbe'tz ko nk'e'tz tk'o'nt tib tan quime'n tan paj yi xomij
i'swe'j. 28 Na ko at e' yi na cyaj chixom tzaj swe'j, chin tajwe'n
cuninyil cho'c tan xtxumle'n yi kol chixcye'te'j, chi na ban jun
yaj tan xtxumle'n jun ac'aj ca'l. Chin tajwe'n cunin yil tz'oc
i' tan xtxumle'n yi e'chk gast, tan tele'n xtxum tetz kol xcye'
tan xtxicbaje'n nka qui'. 29 Na lastum ko ntin bnix yi xe' ta'n,
nin quil xcye' tan joplen wi'. Tz'elepon tzun xtx'ix i' yil cyal
wunak: 30 ‘Lastum yi yaje'j. Ntin cu' xe'tzal yi ca'l, nin quinin
me'l cu'ntz te'j,’ che'ch sbne' tetz.

* 14:26 1.c18.28-30. T 14:26 Lc5.11;Fil 3.7-8;1]n 2.15-16.

31 “Ej nin ncha'tz, ko at jun rey yi ntin lajuj ntzi' mil sanlar
ate'-tz te'j, nin tz'ul junt contr yi cy'a'n che' junak mil ta'n,
¢qui pe' ltz'oc yi rey yi lajuje'n mil sanlar cy'a'n che' ta'n tan
xtxumle'n pe xcyek nka qui'? 32 Nin yil nachon te'j yi quil
xcye', nchiben Xchakol yi e' Xchakum tan joyle'n puntil tan
stzaje'n yi oyintzi'. 33 Ncha'tz e' cyeru', ko na cyaju’ chixom
tzaju' swe'j, chin tajwe'n cunin yi list e'u' tan cyaje'n cyen
quilolu' cyakil.

34 “Na yi atz'um,} chin tijle'n nin. Poro ko qui'ct pitz'pal,
¢¥e'n ljal junt tir pitz'pal? 35 Nin ko qui'ct pitz'pal, qui'c xac.
Mpe nink xcon tetz awon, qui'c ltak'. Ba'n tcu'n tz'el c'oxij
wi tz'is. Ma jalu' ko ja quibitu' inyol ba'n bin cho'ku' il tan
xtxumle'n.

15

Yielsawutzil tetz jun cne'r yi tx'akxij
(Mt 18.10-14)

1Ttzun bantz nin e' opon wi'nin juchul il te Jesus tan thite'n
yoli', scyuch' cobox judiy yi na chixcon cyak'un awer nak tan
telse'n alcawal. 2 Poro yi e' parisey scyuch'yi e' tx'olol xo'l yi
ley Moisés, nin e' octz tan yolche'n Jesus. Itzun cyaltz:

—Na tak'x ama'l scyetz yi e' juchul il nin na wanx scyuch/,
—che'ch squibil quib.

3 Cha'stzun te tlol Jesus yi jun elsawutzile'j scyetz: 4 “Ko at
jun scyeru' yi at jun cient tawun, nin ltx'akx jun Xchixo'l, ¢qui
pelche'jutz’ cyen yijun mutx' tu belulaj le pstorbil tan bene'n
tanjoyle'nyijuntyintx'akx cyen? Xche' jutz'e' cyen, nin mben
tan joyle'n jalen cu'n yil jal ta'n. 5Yil jal, stzatzink tzuntz, nin
steke' tzajtz. 6 Ma yil tz'opon yaj xe ca'l, stale' stziblal scyetz e'
wisin, scyuch' yi e' mas tamiw: ‘Katzatzink, na jajal yijun tal
wawun yi ntx'akxij.” 7 Ma jalu', swale' nin scyeru' yi mbi na
elepontyijun elsawutzile'j. Winin tzatzi'n na bajij tcya'j yina
xtx'ixpyj jun juchul il yi tajtza'’kl. Mas tcu'n tzatzi'n na bajij te
yijuna'tz yi na jal Xchiwutz yi jun mutx' tu belulaj yi ba'n ate't
nin, yi qui'c tajwe'n tan chitx'ixpul cyajtza'kl.

Yielsawutzil tetz jun pwok yi tx'akxij

8 “Nin je junt elsawutzile'j: Ko at jun xna'n yi at lajuj sakal
tuch' nin Itx'akxij jun, ¢qui polo' tz'oc k'ak' ta'n nin tz'octz tan
masle'n xe ca'l jalen cu'n ljal yi sakal ta'n yi ntx'akxij? 9Yil
wi't jal ta'n stale' scyetz yi e' tamiw nin scyetz yi e' wisin:
‘Katzatzink, najajal yiinsakal yi ntx'akxij,” chiji' shne'scyetz.
10 Ya'stzun na bajij tzi'n tcya'j yi na xtx'ixpuj jun juchul il yi
tajtza'kl, wi'nin na chitzatzin yi e' dngel te';.

I 14:34 Yiatz'umi'tz jun elsawutzil tetz yi balajil tajtza'kl jun yaj yina ban tane'n
yi tajbil Ryos.

Yicy'ajolyibaj sotzalyi herens

11Ej nin tal Jesus junt xtxolbiltz: “At jun yaj yi at cob cy'ajl.
12 Ttzun yi jun juy, nin octz tan talche'n tetz yi taj: ‘Ta’;
chij, ‘na klo' waj yil sjatx cu'nu' yi mebi'lu' skawutz.” Cwe'n
tzun jatxol wutzilen yi mebi'ltz Xchiwutz. 13 Nin yi telen
cobox k'ejtz toque'n tzun yi ca'p naktz tan molche'n cyakil
yi jamel yi herensa'tz. Nintzun bentz joylaj tc'u'l junt tnum.
Ya'stzun baje't sotzal cyakil yi pu'k. Bich cuntunin sotz nint
yi pu'k ta'n. 14 Te yi nsken wi't baj sotzal cyakil yi pu'k, cwe'n
tzun jun chumam we'j le tnuma'tz. Toque'n tzun yajtz wutz
pe'm. 13Jale'n tzun tak'untz ta'n tu jun aj tnum. Nintzun ben
chakijtz tan chipstore'n boch. 16 Wi'nin tzun telen nin talma'-
tz te chiwa' yi e' boch. 17 Tule'n tzun colpuj twi', nintzun
octz tan xtxumle'n tc'u’l cuntu': ‘Quin tech nin ak'unwil tuch’
intaj. 18 Ba'n tcu'n nna'j te intaj, na qui'c we'j na quil yi e’ mos
intaj. Ma yi in wetz, chin il nin atin cu'nt tzone'j tan we'j. Na'j
lo'tz te intaj, nin swale' tetz: Ta', ja injuch wil swutz Ryos nin
swutzu'. 19 Qui'ct jopij wutz wa'n tan woque'n tetz cy'ajlu’.
Lok sc'ulu' tan woque'n chi jun mosu',” stzun i' bantz tc'u'l
cuntu'. 20 Taje'nt tzuntz te taj.

“Ma yi bene'n tilol yi taj yi ule'n atit yi cy'ajl, nintzun el
nin to'kl c'u'ltz te'j. Lajke'l nintzun bene'ntz tan c'ulchen.
Nin yi chic'ulul quib nin bentz tan k'ale'n tzaj yi cy'ajl, nin
baj stz'ubultz. 21 Bene'n tzun tlol yi cy'ajl tetz: ‘Ta’, ja injuch
wil swutz Ryos nin swutzu'. Ma jalu' qui'c jopij wutz wa'n
tan woque'n tetz cy'ajlu’’ 22 Bene'n tzun tlol yi taj scyetz yi
e' mos: ‘Joywok tzaj yi be'ch wetz yi mas balaj nin ak'wok
quen te'j, nin ak'wok quen jun xmalk'abtz wi k'ab. Ej nin
ak'wok quen xajabtz. 23 Nin cun cy'ajwok yi ne'X wacX yi
k'ansa'nt, nin biywok cu'ntz. Kawank jun, nin katzatzink,
24 pa tzinwutz wetz yi incy'ajle'j quimnakt. Poro qui' 1o, na
ja ult. Tx'akxnakt, poro ja jalt junt tir’ Chibaj xe'te'n tzuntz
tan tzatzi'n.

25 “Ttzun yi bajx cy'ajol, cho'n tzun at tera'stz xo'l wutz. Ma
yi tule'n tzaj naka'jil yi ca'l, nintzun ben tbital yi son tu yi
bixl yi na tzan. 26 Saje'n tzun Xchakol jun scyeri e' mos yi taj,
nintzun jaktz tetz: ‘;Mbi tzun na bajij xe ca'l”’ stzuni'. 27 Ja ul
yi titz'unu', nin yi taju’ ja cu' biyol jun ne'X wacX yi k'ansa'nt,
na ba'n cuntu' mu'lt junt tir’

28 “Cyakaxen tzun yi bajx cy'ajoltz, nin quinin oc tk'ol tib.
Tele'n tzaj tzun yi taj tan moxe'n tan toque'n scye'j xe ca'l.
29 Poro stza'wel tzun i' tetz yi taj: ‘Ta, til tzaju', yi in wetz
jatix nin lo' yob wa'wle'nix tan ak'un tuch'u', ej nin qui'c nin
juntirjaktak'u' juninchiw tan cwe'n imbiyol tan intzatzine'n
scyuch' e’ wamiw. 30 Ma yi mu'l tzaj nocx cy'ajlu'e’j, yi ja baj



Lucas 15:31 187 Lucas 16:12

sotzalx yi pu'ku’' scye'jak e' xna'n, yi e' wi'tz bnol tetz, jalcunin
ncu' biyolu' yi jun ne'kX wacX yi k'ansa'nt,” stzun i' bantz.

31 “Talol tzun tajtz tetz: ‘AX jun c'oloj incy'ajl, cyakil nin
tiemp atiX swe'j, nin cyakil yi inmebi'l, awetz. 32 Poro yaj,
il tzaj, chin tajwe'n cunin yil katzatzin, na skawutz ketz yi
quimnakt awitz'un, poro qui', na ja ult. Tx'akxnakt, poro ja
jalt” ”

16

Ba'ntcu'n xcon yi kamebi'l tan tak'le'n k'ej Ryos

1Ncha'tz tal Jesus yi xtxolbile'j scyetz yi e' Xchusbe'tz: “Atjun
martoma' at cyen tan banle'n tane'n yi mebi'l jun ric. Nin yi
tbital yi ric yi quinin oc il yi martoma' te yi mebi'l, 2 nintzun
Xchak: ‘¢Mbi na aban yaj? Nuc'aj cyakil yi cwent te inmebi'l
yi at tak'ab, na cXelepon wa'n te awak'un,” stzun ric tetz yi
martoma'. 3Ma yi martoma’, nin octz tan xtxumle'n: ‘;Mbil
tzimban jalu'? na nelepon laju'n te wak'un. Quil tzintx'aj
yil ne'l tan ak'un wi cojbil. Nin chintx'ixwok kol no'c tan
rmosumin. 4Ba'n tcu'nje bin tzimbane'j tan chijale'n wamiw
yilne'lte wak'un.’ 3 Toque'n tzun i' tan chichakle'n cyakil yi e'
yi at chitx'ok'be'n tetz yi patrén. Yi tocompone'n yi bajx, nin
ben jakoltz tetz: ‘¢Jatna' xtx'ok'be'nu’ tetz impatrén? 6 ‘Jun
cient tonel aceit olivo,” chij i'. ‘Bintzinin, na je listu'e'j, poro
katx'ixpe'n. Oken ka'n tetz nicy' ntzi' cient,’

7 “Toque'n tzun yi ak'unsom tan jakle'n tetz junt: ‘Ma yi
teru', ¢jatna' xtx'ok'’be'nu’ at? ‘Jun cient quintal ixi'n triw,’
chij. ‘Katx'ixpe' bin yilistu'. Oken ka'n tetz jun mutx' quintal.’

8 “Yi thital yi patrén yi mbi cu'n ban yi martoma', nintzun
taltz: ‘jBinin tajtza'kl yi june'j ncu' nuc'ul?” stzun patron.

“Bintzinin,” stzun Jesus. “At mas cyajtza'kl yi e' mal nak
swutz cyajtza'kl yi e' balaj, tan jale'n chibalajil Xchiwutz yi e’
cyuch'. 9 Cha'stzun te swale' nin tzitetz, ban xcon imebi'l tan
jalen itamiw Xchixo'l yi e' tal prow meba'. Tzantzaj tzuntz yil
tz'ul yi tiemp tan sotze'n cyakil yi e'chk mebi'], tz'ak'lok tzun
jun ama'l tzitetz, kale xnajewe't tetz ben k'ej ben sak.”

10 “Ko at jun yaj yi ba'n k'uke' kac'u'l te'j tan banle'n yi
e'chk takle'n yi qui tunin k'usij, ba'n tzun k'uke' kac'u'l te'j tan
banle'ntane'nyie'chk takle'n yi at mas q'uixbel. Ncha'tz ko at
jun yi cachi' tajtza'kl tan chisuble'n wunak te e'chk takle'n yi
qui tunin k'usij, ncha'tz tz'ocopon i' tan chisuble'n te yi e'chk
takle'n yi at mas q'uixbel, nka yi at mas xtxintxal. 11 Ej nin ko
quil xcon imebi'l, yi ja jal ita'n tzone'j wuxtx'otx', tan banle'n
yie'chktakle'n balaj, ¢ xe'ntz'ak'lij yi mero mebi'l tzitetz? 12Na
ko qui na iban yi balaj tu imebi'l yi ¢'mo'n tu' tane'n, ¢xe'n
tz'ak'lij yi mero riquil tzitetz yi quinin bajsbe'n tetz?

13“Qui'c rmeril tan stza'wel jun mos cob patrén, na spek'ok
te jun, nin Xchi'chok c'u'l te junt. Nin sjalok K'ej jun ta'n, nin
tz'elepon K'ej junt tan. Ncha'tz qui'c rmeril tan toque'n jun
jak' ca'wl Ryos ko ati' jak' ca'wl yi mebi'l.”

Yie'yi chiwutz tu' chiplaj tu' na cyocsaj quib tetz balaj

14 Ttzun yi quibital cobox parisey yi yol Jesus, nintzun je'
Xchi(wutz, nin e' octz tan xbajtzi'e'n i' na ntin pwok na chitxum
cyetz.

15 Bene'n tzun tlol Jesus scyetz: “Yi e' cyeru' na cyocsaj
quibu' balaj Xchiwutz wunak, poro na til Ryos yi mbi na icy'
chic'ulu'. Na at e'chk takle'n yi na chibanu' yi ba'n tane'n
Xchiwutzu', poro swutz Ryos qui'c xac.

16 “Sajle'n tunintz ja xcon yi e'chk ca'wl cyanu' yi tz'iba'n
cyen tak'un Moisés scyuch' e' mas elsanl stzi' Ryos. Ja xcon
cyanu' jalen yi quime'n Wa'n Bautist. Poro yi jalu' apart na
tzan xtxole'n, i'tz yi balaj stziblal tetz yi Xe'n shne' Ryos tan
cawu'n shne' opon. Ej nin wi'nin e'u’ na chibanu' puers tan
cyoque'nu' cyajlal yi e' yi chocopon tajlal Ryos.

17«Poro te yi e'chk ca'wla'tz yi cyajnak stz'ibal Moisés, qui'c
nin jun yi nink xit. Na mas tcu'n q'uixbel xite'n yi e'chk
ca'wla'tz swutz yi xite'n cu'n yi tcya'j tu yi wuxtx'otx'.

18 “Na cyakil yi e'u' yi na quil cyenu' quixkelu’, nin na
cyok'bej quibu' tu junt, e' cu'nu' jopol wutzaj. Ncha'tz yie'yi
na cyok'bej quib tu jun yi cyajnak paxi'n, e' cu'n jopol wutzaj
chicabil,” chij Jesus bantz scyetz.

Yixtxolbil tetz Ldzaro turic

19 Ncha'tz tal Jesus yi junt xtxolbile'j scyetz: “At jun yaj yi
chin ric nin. Chumbalaj nin yi be'ch tetz, wi'nin litz'une'n. Ej
nin cyakil nin k'ej na xtxum jun balaj wa'a'n. 20 Poro at junt
yaj yi chin meba' nin, yi na bi'aj Lazaro. Tal aj rmosuminl i".
Cho'n cyaje'n tak'le'n tzi puertil ca'l yi jun rica'tz. Ej nin yi
wankil cu'nak tunin t'ok tan tx'a'c. 21 Nin wi'nin tele'n nin
talma' tan bajse'n yi wa'be'n yi ric yi na el tx'akx wuxtx'otx'.
Ncha'tzyie'tx'i', e' opon tanlak'che'n te xtx'a'c yi jun tal prow
yabi'Xa'tz.

22 «Itzun bantz yi quime'n yi tal prow Ldzaro, nin aj ticy'le'n
tera'tz cyak'un dngel. Cho'n tpone'ntz cya'n kale opnakit yi
talma' k'ajtzun Abraham. Ncha'tz ban yiric. Quime'n nin ban
i-tz, nin mukxij yi wankil. 23 Ma yi talma’, wi'nin q'uixc'uj
at cu'nt, na cho'n tpone'n xetze'. Poro yi xmayine'n cy'en,
nin ben tilol wutz Abraham. Nin at Lézaro te'j. 24 Xch'ine'n
cy'en tzuntz: ‘Ta’ Abraham, elk k'ajabu' swe'j. Xchak tzaju'
Lazaro. Siquier wi' k'ab smu' tzaj tan tule'n tan tak'le'n mu'x
tal a' le intzi'. Na wi'nin q'uixc'uj atin cu'nt tzone'j tk'ak’,
stzun i' ban cy'entz tetz Abraham. 25 Yaj, nachon te'j. Yi

ntaxk tzaj cXu'l tzone'j, wi'nin tzatzin abanak te amebi'l. Ma
L&zaro, yi ntaxk ul tzone'j, wi'nin q'uixc'uj at cu'nt. Poro yi
jalu' na tzatzin te'tz tzone'j, ma aXatz, q'uixc'uj na cXtzan tan
tijle'n. 26 Qui'c rmeril tan kupone'n tan awuch'eye'n, na at
jun chumam siwun skaxo'l. Yi o' yi ato' tzone'j, qui'c rmeril
tan kupone'n kale atixe't itetz. Ej nin qui'c rmeril yi nink
cxicy'wok tzaj tzone'j,” stzun Abraham ban cy'entz tetz ric.

27 “Nintzun ben tlol yi ric: ‘Poro ta’, bane' binu' junt pawor
swetz. Xchak ninu' Lazaro xe inca'l. 28 Na ate' cyen o' witz'un.
Nin na klo' waj yil tz'opon i' tan talche'n puntil scyetz, na qui
na waj yil chu'l tzone'j tq'uixc'uj,” stzun yiric ban cy'entz tetz
Abraham. 29 ‘Yaj qui tajwe'n, na at cyen yi xtxolbil yi tz'iba'nt
cyen tan Moisés Xchiwutz. Ncha'tz yi xtxolbil yi tz'iba'nt cyen
cyak'un yi e' elsanl stzi' Ryos, at cyen Xchiwutz. Ba'n cyocsaj,’
stzun Abraham tetz. 30‘Qui'ta’, poro yinink ben jun sketz yija
wi't ku'l tzone'j tan talche'n yi xtxolbil, jepon tzun chitx'ixpul
cyajtza'kl, stzun i' ban cy'entz tetz Abraham. 31 ‘Qui'. Ko qui
na cyocsaj yiyol yi cyajnak stz'ibal Moisés scyuch' yi e' elsanl
stzi' Ryos tentz, quil chitx'ixpuj cyajtza'kl mpe nink tz'itz'ij
jun alma’ tan talche'n scyetz,” stzun Abraham tetz yiric,” chij
Jesus scyetz yi e' parisey.

17

Sbajok e'chk xubse'n
(Mt 18.6-7,21-22; Mr 9.42)

1 Bene'n tzun tlol Jesus scyetz yi e' Xchusbe'tz: “Or tzitil,
qui'c rmeril yi qui'k xubsij jujun, poro lastum yi yaj yil tz'oc
tan chisuble'n. 2Ba'n tcu'n yi jak wi't oc c'alij jun ca' skul yi
juna'tz, nin jajk wi't ben jo'li'ntz xe mar, swutz yil tz'oc tan
suble'n jun scyeri e’ tal prow yi cho'n k'uklij chic'u'l swe'j.

3 “Ej nin ko at jun scyeri yi e' itajwutz yi ja juch jun til
tziwutz, ba'n tzimakwok wutz. Ej nin ko na bisun tan til, nin
kol xtx'ixpuj yi tajtza'’kl, ba'n bin tzicuywok paj. 4 Nin yi kol
sjuch juk tir til tziwutz tul jun k'ej, nin kol tz'opon juk tir tul yi
jun k'eja'tz tan talche'n tzitetz: ‘Yaj na chimbisun tan wil, nin
ja intx'ixpuj wajtza'kl. Qui't tzimban junt tir, cuyaj impaj,” ko
chij i' shan, cuywok bin pajtz,” chij Jesus bantz scyetz.

Xe'n Ikaban tan k'ukewe'n mas kac'u'l

5—1I bin jalu' Ta', Xe'n lkaban tan k'ukewe'n mas kac'u'l te
Ryos, —che'ch e’ Xchusbe'tz tetz.

6 —Yi nink k'uke' cunin ic'u'l te yi porer Ryos siquierk mu'k
tal chi tane'n jun tal ni' bak'wutz muXtans, ba'n tzun tzital nin
tetz yijun wi' tze'e'j: ‘Buk’en awib. Nin cun aw awib wi mar;’
nin ya'tz nin shne'-tz, —chij Jesus scyetz.

O'tu' chakum

7 “Ma jalu', chinch wetz, qui'c nin jun tzixo'l yi na ul tzaj
yi mos tan Xch'ocl tx'otx’ nka tan pstore'n cneru' yi nink tal
nin tetz: ‘Ok tzaju'. Oku' wi mes. Wanku'’ 8 Ma na qui/,
na je na italwoke'j tetz imos: ‘Yaj boche'n k'ab acmi'X. Banaj
inwa' jalcu'n. AK'tzaj int'imbil. Yil chimbnix wetz tan wa'n
kalena's tzun cXwanatz.” 9 Na yi e' taw ak'un qui na chityoXin
tetz chimos tan tu' yi na bnix chitarey cya'n yi na cyaj tak'le'n
scyetz, na ya'stzun cyak'un. 10 Ncha'tz tzun itane'n itetz.
Axwok tu' mos, nin yil bnix cyakil yi itak'un yi jatxijt tzitetz
tan Ryos, ba'n tzital scyetz wunak: Yi o' ketz, qui'c ketz kak'ej,
na o' tu' mos. Na ntin ja bnix yi e'chk ak'un ka'n yi ak'ijt sketz
tan Ryostan kabnol.’ Ya'stzun tajwe'n tan itlol scyetz wunak,”
chij Jesus scyetz yi e' Xchusbe'tz.

Yitule'n yos scyuch'yi lajuj yi at lepra scye'j

11Ttzun bantz yi ticy'e'n Jesus tan tpone'n Jerusalén, cho'n
tzun ticy'en cu'ntz tc'u'l yi be' yi na icy'ak lakak luwar cwent
Samaria tu Galilea. 12 Ma txant tan tpone'n Jesus le jun aldey
yicyule'ntzajlajujyajtanc'ulche'ni'. E'lencu'nyabi'ktanjun
jilwutz tx'a'c yi na bi'aj lepra. 13 Joylaj e’ xcye' tzit, nintzun e'
Xch'in tzaj tetz Jesus:

—Woutzile'n ta' Jesus, elk k'ajabu’ ske'j, —che'ch.

14Ttzun yi bene'n thital Jesus nintzun ben tlol scyetz:

—Nak chichaje' quibu' Xchiwutz e' pale' tan quilol yi qui'ct
chiyabu', —chij Jesus scyetz.

Itzun bantz yi chibene'n tan chajo'n ib, i cunin na chixon
tbe' yi tule'n len yos scyuch'. 15 Ma yi nachone'n jun scyeri yi
e' yabi'k yi sken ul yos tuch' nin pakxijtz tan joyle'n Jesus. 16 Yi
tpone'n te Jesus nin cu' jokloktz swutz tan tyoXi'n tetz. Wech
na aj Samaria yijuna'tz. Awer naki'.

17 —¢Nk'e'tz ptzun lajuj chixone'n yi mmu'l yos scyuch'?
¢Lokbe' yi belujt? 18 Lastum, june'n npakx tzaj tan tak'le'n yi
k'ajsbil tetz Ryos. Wech na awer nak yi june'j, —stzun Jesus
scyetz wunak.

19Ttzun ben tlol Jesus tetz yi yaj:

—Txiclije'n, quilo'’k xe aca'l. Naja wi't Xclax tan tu' yink'uke'
acu'l te Ryos, —stzun Jesus tetz.

Yil tz'ul Kajcaw tan cawu'n
(Mt 24.23-28, 36-41)
20Ttzun bantz at tzun jun tir e' oc cobox parisey tan jakle'n
tetz Jesus:
—¢Tona' xe'tij Ryos tan cawu'n? —che'ch.
—~Qui tz'icy' scyeru'yil xe'tij Ryos tan cawu'n. 21 Quil cyalu”:
‘Je'j cho'n 1xe'tij tzone'j skuch' ketz,” nka ‘Cho'n 1xe'tij chone'j’.
Quil cyalu'yi e'chk xtxolbila'tz na ja wi't xe'tij Ryos tan cawu'n

Xchixo'lu'. Poro quinin na el chitxumu' tetz, —stzun Jesus
scyetz e' parisey.

22Bene'n tzun tlol Jesus scyetz yi e' Xchusbe'tz:

—Tz'ul jun tiemp yi nternin tz'elk italma' tan itilol siquier
cobox ntzi' k'ej te yi tiemp yil nu'l tzaj yi in yi in Bajx Cy'ajol.
Poro qui' chan xe'tij. 23 Qui bin tzitocsaj chiyol wunak yil
cyal: ‘Cho'nati'tzone'j,’ nka ‘Cho'n ati' chone'j’. Quil tzitocsaj
chiyol. Nin quil xom iwi' scye'j. 24 Na yil nu'l tzaj wetz,
cho'n sbne' wulbil chi na ban yi na cu' xlak' cya'j. Squile'
cyakil wunak. Squile' yi e' yi ate' tele'n tzi'n scyuch' cyakil
yie'yiate' toque'n tzi'n. 25 Poro yi ntaxk ul yi jun k'ejlala'tz,
chin tajwe'n cunin tan intijol wi'nin q'uixc'uj na yi wunake'j
Xchilabe' inwutz. 26 Ej nin yi txant tan wule'n cho'n Xchibne'
wunak chi banake' wunak yi at tzaj Noé. 27 Na yi e' wunaka'tz
tenXchan, na chiwan, na chuc'a’, na chitzatzin tan xtxumle'n
ok'be'n ib. Ej nin qui'c na chibislej, jalen cu'n yi toque'n Noé
le barc. Ej nin quinin tz'icy' scyetz jalen yi xe'te'n yi abal.
Sotze'n nin e’ bantz chicyakil cu'n. 28 Nin ite'n nin banake' yi
e' wunak yi at tzaj Lot. Ba'n na chiwan, ba'n na chuc'a’, ban
na chilok'on, ba'n na chic'ayin. Nin na chitzan tan tawle'n
ujul, nin na chitzan tan banle'n chica'l. 29 Poro yi tucumule'n
yi k'ejlal tan tele'n tzaj Lot le thum Sodoma quinin tz'icy'
scyetzyisajenyiazufre tcya'jyinatzank'a'’kl tan chisotzaje'n
chicyakil cu'n. 30Ite'n nin shajoka'tz scye'j wunak tzantzaj yil
tzinchaj wib Xchiwutz. Qui tz'icy' scyetz yil tz'ul chicaws.

31 “Ej nin ncha'tz ko at jun yaj yi at tzica'l yil tz'ul yi jun
k'ejlala'tz, ba'n tcu'n quil tz'oc xe ca'l tan telse'n yi mebi'l yi
at xe ca'l. Ncha'tz ko al atpont jun yaj wutz wutz, ba'n tcu'n
qui't lpakxij xe ca'l tan ticy'le'n jun takle'n yi tajwe'n tetz.
32Nachonwok te yi mbi bajij te yi txkel Lot. 33 Alchok scyetz yi
na taj tan colol yi tetz mebi'l stz'ake' yi tetz stz'ajbil. Poro ko at
jun yaj yi qui na bisun te tetz mebi'l, sjalok tzun tetz stz'ajbil
ta'n.

34 “Tun cu'n yol swale' nin tzitetz, ko at cob yi na chiwit wi
jun tx'ach yil tz'ul yi jun k'ejlala'tz, maje'n ticy'le'n jun, ma yi
junt scyajk tera'tz. 35 Ncha'tz ko at cob xna'n tan che'j, maje'n
ticy'le'n jun, ma yi junt scyajk cyen. 36 Nin ko at cob yaj tan
ak'un wi cojbil, jun te'tz maje'n ticy'le'n, ma junt scyajk, —
stzun Jesus scyetz yi e' Xchusbe'tz.

37 —Kajcaw ¢na' lbaje't e'chk taklema'tz? —che'ch e’
Xchusbe'tz.

—Yinakil yi na chinil quib yi e' ku's tcya'j i'tz jun techl yi at
jun txuc quimnak nak'aj, —stzun Jesus scyetz.

18

Yielsawutzil tetz jun juez tu jun xma'lca’n

1 At jun tir tal Jesuds jun elsawutzil scyetz yi e' Xchusbe'tz
tan Xchajle'n scyetz yi ba'n tcu'n nachle'n Kataj swutz yi cob
cu'lal. 2Itzun taltz scyetz: “At jun yaj yijuezi' tul jun tnum.
Quinin na tek i' Xchi' Ryos. Pyor yi e’ tal wunak qui'c chik'ej
swutz i'. 3 Toque'n tzun jun xna'n xma'lcan tan c'uchen
jun pawor tetz. ‘Ta', chincole'u' tk'ab yi jun yi na tzan tan
inxuxen.” 4 Poro quinin oc il te'j te bajx tir xocho'n, ma yi
telen nin cobox k'ej tan xna'n tan xocho'n nintzun oc i' tan
xtxumle'n: ‘Qui na wek Xchi' Ryos, nin qui'c chik'ej wunak
tzinwutz. 5 Poro tan tu' yi na tzan ta'’k xna'ne'j tan inxuxe'n,
tzimbne' tane'n xtisya'i',’ stzun juez, chij Jesus.

6«Majalu' elk itxum te xtxumu'n juez. 7Koja ch'eyanyijuez
te yi prow xna'na'tz ;qui ptzun tz'oc Ryos tan icolche'n itetz yi
axwok yi txa'ij quixt ta'n, yi axwok yi na cu' iwutz sk'ejl nin
lak'bal tetz? Tz'ocopon bin, na qui na icy' paj tan thite'n iyol.
8 Jun cu'n yol swale' nin tzitetz, jalcunin tz'ocopon Ryos tan
icolche'n. Na wi'nin pasens Kataj Ryos skibaj. Poro yil nu'l
tzaj junt tir ¢mi Xchijalok pe' yi e' yi k'uklij chic'u'l swe'j, nka
qui' pe"?

Yi elsawutzil tetz jun parisey tu jun aj peyunl

9 Ma jalu' je junt elsawutzile'j yi xcon tan Jesus tan c'ase'n
cyajtza'kl yi e' yi na cyocsaj yi ntin e' cyetz e' balaj. Itzun taltz:

10 “At jun tir e' opon cob yaj tan nachle'n Kataj le ca'l Ryos,
jun parisey, nin jun elsanl alcawal cwent awer nak. 11Je'n
tzun txiclok yi parisey tan nachle'n Kataj, nintzun taltz tc'u'l
cuntu: ‘NtyoX teru' Ta' yi nk'e'tz ni'cu'n in chi quitane'n yi e’
mas wunak yi xkantzaj nink na cyaj. Chin cachi' nin e'. E'
cu'n jopol wutzaj. NtyoX teru' Ta' yi nk'e'tz cho'n in chi tane'n
yi jun elsanl alcawale'j. 1% Na yi in wetz, cob tir na inmuc'
we'j le jun sman. Na wak' indiesum te cyakil yi na intx'ac,’
stzun yaj tetz Ryos tc'u'l cuntu'. 13 Ma yi elsanl alcawal, joylaj
txicl tzaj tan nachle'n Kataj. Ajnak cuntunin wutz wuxtx'otx'.
Quinin na xmayin nin mu'X tal tcya'j. Nternin na xtxak' wutz
teml tan paj yi wi'nin til na nach. Itzun taltz: ‘Ta’, elk k'ajabu’
swe'j. Max c'u'lu' swibaj, na in juchul il,” stzun i' bantz,” chij
Jesus scyetz. 14 “Jun cu'n yol na wal nin, yi jun yi xtxol yi til,
ya'stzun yi jun yi sken cuylij paj yi taje'n xe ca'l. Ma yi junt,
qui'. Na cyakil yi e' yi na cyocsaj quib nim, chocopon tetz juy.
Na cyakil yi e' yi na cyocsaj quib juy, sjalok cyetz chik'ej swutz
Ryos.”

Yi tk'ol Jests banl squibaj e’ nitxa'
(Mt 19.13; Mr10.13-16)

15 Wi'nin cyopone'n wunak tu chinitxa’, na yi cyetz cyajbil
i'tz tan je'n tk'ol Jesus yi k'ab Xchiwi'. Poro yi quilol yi e’
Xchusbe'tz nin e’ octz tan chimakle'n. 16 Che' Xchakol tzun Jesus
yi e' Xchusbe'tz, itzun taltz scyetz:

—Ak'wok ama'l tan cyucumule'n yi e' nitxa' swe'j. Quil
tzimak chiwutz. Na cyakil yi e' yi cho'n tane'n chic'ulutxumil
chitane'nyi c'ulutxumil jun nitxa' yi na tocsaj tib juy, ya'stzun
yie'yiate'tk'ab Ryos. 17Jun cu'n yol na wal nin tzitetz, alchok
scyetz yi quil tocsaj yi balaj stziblal chi na tocsaj jun nitxa’,
quil tz'oc te'tz tajlal yi e' yi ate' jak' ca'wl Ryos.

Yiyaqj yi chinric nin
(Mt 19.16-30; Mr 10.17-31)

18 Ttzun bantz at jun yaj yi chibajxom wunak nintzun
opontz tan jakle'n tetz Jesus yi Xe'n lclax i":

—Ta', chumbalaj nin ilu'. Tale'u' swetz yi mbi tajwe'n tan
imbnol tan incambal yi itz'ajbil yi quinin bajsbe'n tetz, —chij
1

19—;In pe' balajle awutz atz? Ntin Ryos balaj. 20 Poro ko na
awaj tzacambaj yi itz'ajbil yi quinin bajsbe'n tetz, tajwe'n yil
cxom te yi ca'wl Kataj yi na tal: “Quil cXalk'ij. Quil tzajal cu'n
jun wi awak' yi cXo'c tan stiwi'n. Ej nin lok'we' ataj atxu'.”

21 —Poro Ta/, juyil cu'n in yi woque'n tan banle'n tane'n
cyakil yi e'chk ca'wle'j.

22Yi thital Jesus yi yol i', itzun taltz:

—¢Ya'tz pe'? Poro at junt yi txe'n cXjepon tuch'. Cun c'ay
cyakil yi amebi'l, nin yi jamel ba'n tzawoy scyetz yi e' meba'.
Sjalok tzun yi amebi'l tcya'j. Kalena's tzun cxom tzaj swe'j, —
stzun Jesus tetz.

23Yi thital yi yaj yi xtxolbile'j, quinin tzatzin te'j, na quinin
cu' swutz, na at wi'nin mebi'l. 24Yi bene'n tilol Jesus yi quinin
cu' yi xtxolbila'se'j swutz yaj, nintzun taltz scyetz wunak:

—At wi'nin q'uixbel tetz jun yi at mebi'l tan toque'n jak'
ca'wl Ryos. 25 Ni'cu'n q'uixbel chi yi nink tz'icy' jun camey tul
yijulil jun bak tz'isbil.

26'Yi quibital wunak yi jun xtxolbila'tz, itzun cyaltz:

—Ko ya'tz bintzi ¢Xe'n tzun Iclax jun?

27 —Bintzinin, at e'chk takle'n yi qui na chixcye' wunak te'j,
poro yi Ryos na xcye' te cyakil, —stzun Jesus scyetz.

28 —Ma o' ketz Ta', ¢ja pe' kaclax? na ja cyaj kilol cyakil
kamebi'l tan kaxome'n te'ju’, —stzun Lu' tetz Jesus.

29—Jun cu'n yol swale' nin tzitetz, kol til cyen jun yaj yica'l,
nka yi taj xtxu', nka e' titz'un tu stzicy, nka txkel tu e' nitxajil,
tan xome'n te tajbil Ryos, tz'ak'lok xel tetz. 30 Tz'ak'lok mas
tcu'n xel tetz tzone'j wuxtx'otx', nin tul yi tiemp yi na xom tzaj

scambok te jun itz'ajbil yi quinin bajsbe'n tetz, —stzun Jesus
scyetz.

Yitalol Jestus yi txant tan quime'n i’
(Mt20.17-19; Mr 10.32-34)

31Ttzun bantz nin e’ cu' Xchamol yi e’ Xchusbe'tz, itzun taltz
scyetz:

—Ma jalu' at kopombil Jerusalén, nin cyakil e'chk takle'n yi
tz'iba'nt cyen cyak'un yi e' elsanl stzi' Ryos, itzun i'a's shajok
swe'j. 32 Na chinjatxlok Xchik'ab yi e' yi nk'e'tz e' katanum.
Chocopon tan injisle'n. Chocopon tan imbuchle'n. Chocopon
tan stzube'n yi t'a'al chitzi' tinwutz. 33 Chinlo'onk cya'n tan
xicy'xab, nin chinquimok cya'n. Ma le toxi'n k'ej nitz'ok junt
tir Xchixo'l alma', —chij Jesus bantz scyetz.

34Poro te yi xtxolbile'j qui'c nin mu'k tal yi nink pujxij cya'n.
Na quinin lajluchax Xchiwutz. Nin quinin me'l chitxum tetz yi
mbi eka'n tan yi yol yi tal Jesus.

Yijakxe'n wutz moyi'x qj Jerico
(Mt 20.29-34; Mr 10.46-52)
35 Itzun bantz yi txant tan tpone'n Jesus le tnum Jericd, at
tzun jun moyi'X c'olchij tzi be' tan rmosumin. 36 Yi thital

moyi'X yi winin chitencane'n wunak tbe', nin ben jakol
scyetz:

—¢Mbi na bajij?

37 —1 yi Jesus yi aj Nazaret, ja icy' cu'n tzone'j, —che'ch
wunak tetz.

38 Toque'n tzun yi moyi'k tan sich":

—TJests ilu' yi xonl k'ajtzun Luwiy yi suki'nt yi at tulbil,” elk
k'ajabu’ swe'j.

39 Cyoque'n tzun yi e' wunak yi bajxche' tan makle'n wutz
tan qui Xch'ine'n. Poro mas tcunin Xch'ine'ni":

—iJesus ilu' yi xonl k'ajtzun Luwiy, elk k'ajabu’ swe'j!

40 Nintzun xcye' cu'n Jesus, nin ben Xchakol jun tan ticy'le'n
%é?%' yimoyi'X swutz i'. Ma yi tpone'n, bene'n tzun jakol Jesus

41_—;Mbi na awaj yil tzimban tzawe'j?

—Ta', yi wajbil i'tz yil jakxij yi inwutz tanu'.

42 —Ja wi't ul yos tzawuch/, tan tu' yi na awocsaj yi ina'tz yi
jun xonl Luwiy yi at tulbil.

43 Jalt cuntunin saje'n tlol Jesus yi yole'j yi ta'we'n wutz yi
moyi'X. Ninin tzun xom nintz te Jesus. Wi'nin bene'n i' tan
tak'le'n k'ajsbil tetz Ryos. Ninncha'tz cyakilyie'yii'lonyiba'n
xmayin yi moyi'k, nin e' octz tan tak'le'n chik'ajsbil tetz Ryos.

* 18:38 2. 7.2; Mt 22.41-46.

19

Jests tu Zaqueo

1Ttzun yi ticy'e'n cu'n Jesus le tnum Jericd, 2 at tzun jun yaj
Zaqueo bi'. Chin wi'tz aj peyunl alcawal i'. Chin ric nin i'.
3 Nternin na el talma' tan tilol wutz Jestus. Poro tan paj yi
wi'nin wunak yi bu'lche’ te Jesus, nin tan paj yi qui tu nin iltz
yi wutz tkan Zaqueo, quinin xcye' tan tilwe'n Jesus. 4 Lajke'l
nintzun bajxe'ntz, nin cho'n tzun je'ntz tib jun tze' yi sicémoro
bi', tan tajske'n wutz Jesus, na ya'tz atit ticy'bil i'. 5 Itzun
yi ticy'e'n cu'n Jesus le luwara'tz je'n tzun tilol Jesus yi wutz
Zaqueo wi tze', nintzun taltz tetz:

—Zaqueo, cuk tzaju'. Chin tajwe'n cunin yi cho'n chincyaj
xe ca'lu'jalu'.

6 Lajke'l nin cwe'n tzaj Zaqueo nin winin stzatzine'n te
Jesus.

7 Ma yi e' xomche' te Jesus yi bene'n quilol yi mbi cu'n
mbajij, nintzun e' baj jasne' cu'ntz squibil quib:

—¢Nxac mben Jesus te yijun juchul ile'j?

8Itzunteyiate'Jesus xe ca'lnintzun je' txiclok Zaqueo, itzun
ben tlol tetz Kajcaw:

—Swoye'jalaj yiinmebi'l scyetz yi e' meba'. Ejninyie'yija
che'insub cyen, ma'jt cyaj tir xel chipu'’k wa'n.

9Itzun ben tlol Jesus scyetz e' mas wunak:

—]Jalu', yi yaje'j ja wi't clax tu cyakil najal, na ncha'tz i, i’
xonl Abraham. 10 Na bintzinin, ja nu'l tan chijoyle'n, nin tan
chicolpe'nyie' tx'akxnake't tk'ab yi quil.

Yi elsawutzil tetz lajuj pwok

11Yi baje'n quibital wunak yi jun xtxolbila'tz, toque'nt tzun
Jesus tan xtxole'n junt elsawutzil scyetz, na le wutz cyajtza'kl
wunak yi xe'tok chan Ryos tan cawu'n.

12 Cha'stzun te bene'n tlol Jesus scyetz: “Atjun yaj yi wi'nin
k'ej, nintzun bentz joylaj le junt tnum tan stz'amle'n yi ca'wl
tan toque'n cyen i' tetz ajcaw tetz tanum. 13Yi ntaxk ben, nin
e' Xchak lajuj Xchakum nin cyaj tk'ol jun c'oloj pwok scyetz. Na
yitajbili'i'tz tan cyoque'n cyen tan lijensi'n te'j, jalen cu'n yil
pakxij i'. 14 Poro at e' tanum yi wi'nin chi'che'n chic'ul te';.
Nin ben jun cumisién cya'n tan xochle'n i'. Itzun cyaltz: ‘Qui
na kaj yil tz'oc cyenx tetz kajcaw.” 15 Poro ilenin cambij i'
tan toque'n cyen tetz ajcaw. Yi pakxe'nt le tetz tanum, nin e’
baj Xchakol yi lajuj Xchakum. Na yi tajbil i' i'tz tan tbital nicy'
na' mbaj chitx'acol tan lijensi'n te yi pwok yi cyajnak tk'ol
scyetz. 16Yi tpone'n yi bajx mos tan talche'n yi xtxolbil yi
Xe'n cu'n ban i', itzun taltz: “Wajcaw yi pwok yi cyaj tk'olu’
swetz ja xtx'ac lajuj tir mas.” 17 ‘Yaj, chumbalaj nin aX. Ba'n

k'uke' inc'u'l tzawe'j, na ba'n atit yi awak'un yi cyaj wuk'ol
tzatz. Bintzi, qui'c mas q'uixbel awak'un, poro yi jalu' swak'e'
junt awak'un yi at mas k'ej. CXocopon tetz ajcaw squibaj lajuj
tnum.’

18 “Ma yi tpone'n yi ca'p mos nintzun taltz: ‘Wajcaw, tan yi
pwok yi cyaj tk'olu’ swetz ja incambaj o'-t tir mas.” 19 ‘Ba'n,
ma jalu' swak'e' junt awak'un yi at mas k'ej. CXocopon tetz
ajcaw squibaj o' tnum,” stzun ajcaw tetz. 20 Ma yi tpone'n
junt, nintzun taltz: ‘Wajcaw je pu'ku'e’j. Colij wa'n tul jun
su't. 21 Na winin na chinxob teru', na nk'e'tz ilu' ne'X. Na
na tx'aconu' te e'chk takle'n, nin qui na ak'uju' te'j. Nin na je'
cosech tanu'kale quina ak'uje'tu’, stzun mos tetz taw. 22‘Ite'n
ayol xcye'tan Xchajle'n yi arawil. Elnak atxum tetz yink'e'tzin
ne'X. Ej, nin elnak atxum tetz yi na chintx'acon te e'chk takle'n
yi qui na nak'uj te'j. Ej nin elnak atxum tetz yi na je' cosech
wa'n kale qui na nak'uje't. 22 Ba'n tcu'n klo' yi nink el impu'k
awa'n tan c'mo'ni'n. Ja klo' intx'ac mu'kt t'a'al,” stzun ajcaw
tetz mos. 24 ‘Ma jalu', majwoke'ltzaj impu'k tk'ab yi yaje’j.
Ak'wok nin tetz yi jun yi ja xtx'ac lajujt,” stzun ajcaw bantz,
scyetz yi e' yi ate'tz te'j. 25 ‘Poro ta',” che'ch, ‘at nin lajuj tk'ab.’
26 ‘Qui'c na ban na cyakil yi e' yi na chixconsaj yi e'chk taklen
yi na ak'lij scyetz, tz'ak'lok mas scyetz. Nin yi e' yi qui na
chixconsaj yi e'chk takle'n yi na ak'lij scyetz, tz'elepon majij
scyetz. 27 Ma jalu', cun cy'ajwok yi e’ incontr, yi e' yi nk'era'tz
cyajhil tan woque'n cyen tetz ajcaw. Cy'ajwoke' tzaj. Na na
waj yi tzinwutz cu'n chicu' biyij,” chij yi jun ajcawa'tz bantz,”
stzun Jesus scyetz wunak.

Yitpone'n Jesus Jerusalén
(Mt21.1-11; Mr11.1-11;Jn 12.12-19)

28 Yi wi't xtxolil yi e'chk yola'se’j, nintzun bajx cu'n i'
Xchiwutz tan je'n pone'n Jerusalén. 29Itzun bantz yi cyopone'n
Jesus naka'jil yi cob aldey yi na bi'aj Betfagé tu Betania, yi
cho'n at nicy' wutz, yi wutz yi na bi'aj Olivo, nin e' ben Xchakol
cob Xchusbe'tz. 30 Itzun ben tlol scyetz:

—~Quibene'nk le aldey yi at tzi'ne'j. Yil cxopon tzitile' jun
buru'yi c'alij. Txe'n cunin bajij mansar. Pujwok tzaj. 31 Ko al
scyetz tz'alon tzaj tzitetz: ‘¢Nxac na ipujwok nin yi imburu'?’
Ba'n tzitalwok nin: ‘Xconk tetz Kajcaw,” cXchijwok tz'an nin.

32 Chibene'n tzuntz. Ej nin i nin tzun bana'stz chi tal Jesus
scyetz. 331 cunin na chitzan tan pujle'n yi buru' yijilone'n tzaj
yitaw scyetz:

—¢Nxac na chitzanu' tan pujle'n imburu'?

34Bene'n tzun chitza'weltz:

—Xconk tetz Kajcaw, —che'ch ban nintz tetz yi taw buru'.

35 Saje'n tzun quicy'altz. Ma yi tule'n tzaj cya'n, nin je'
cyak'ol chixbu'ktz te'j, nin je' chixicyol Jesus tibaj. 36 Yi
quicy'al chibe’, nin baj cu'n chilit'ul chixbu'k tan yube'n yi
be'. 37 Ma yi cyopone'n kale na xe't nint yi cu'nak wi Olivo,
wi'nin chitzatzine'n cyakil yie'yi xomij chiwi' te Jesus. Winin
chiXch'ine'ntantak'le'n chik'ajshil tetz Ryos, tan cyakil yi e'chk
milawr yi nsken cyen quil. 38 Itzun cyaltz:

—At banl Kataj tibaj yi kareyile'j na i' nchakon tzaj. Wi'nin
tzatzi'n at tcya'j. Kak'e' bin k'ej Kataj Ryos, —che'ch.

39 At tzun cobox parisey yi xomche'-tz Xchixo'l, itzun cyaltz:

—Ta', make'u' chiwutz yi e' Xchusbe'tzu'.

40 Ttzun tal Jesus scyetz:

—Jun cu'n yol swale' nin scyeru’, ko quil chiXch'in yi €'
wunake'j, chiXch'ink yi e'chk c'ub, —stzun i' bantz.

41Yi tpone'nJesus naka'jil yi tnum Jerusalén, nin ben xmayil
yi tnum, nintzun ok' cu'ntz. 42 Itzun taltz: “Lastum axwok aj
Jerusalén. Yi nink tz'el itxum tetz yi jun chin wutzile'n k'ej yi
na tzan jalu', ja klo' jal tzatzin paz ita'n. Poro qui'c rmeril, na
jopij iwutz. 43 Cha'stzun te tz'ul jun k'ej yi suta'n cu'n sbne'
solte'j yi itnumil cya'n icontr. Quil cyak' ama'l tan toque'n
nka tan tele'n jun. 44 Copon woc' cyakil yiica'l, nin chisotzok
cyakil wunak. Siquier nink jun c'ub yi qui'k cu' woc'. Tz'ul
icaws, na ja ul yi mero iRyosil tan ixajse'n, poro qui na pujxij
ita'n,” stzun Jesus scyetz.

Yitoque'n Jesus tan chilaje’'n len yie' aj c'ayinl le ca'l Ryos.
(Mt21.12-17; Mr 11.15-19; Jn 2.13-22)

45Yi tocompone'n Jesus le ca'l Ryos, nintzun octz tan chi-
laje'n len yi e' aj c'ayinl. 46 Itzun taltz scyetz:

—Tz'iba'nt cyen: ‘Yiinca'l, i'tz tetz nachbil wetz,” stzun Ryos
banak cyen. Poro yi axwok itetz ja oc ita'n tetz molbil alk'om,
—stzun Jesus scyetz.

47 Yi bnixe'n yi e'chk takle'na'tz, nintzun baj cobox k'ej
ta'n tan chichusle'n wunak le templo. Itzun yi e' wi'tz pale’,
scyuch'yie'wi'tz tx'olol x0'l yiley Moisés scyuch'yi e' wi' banl
wi' tetz tnum, nintzun e' octz tan joyle'n ju' tan biyle'n cu'n
Jesus. 48 Poro quinin ak'on puntil scyetz, na cyakil yi e’ wunak
wi'nin na chipek’ tan thite'n yol Jesus.

20
Yichijakoltetz Jestisyina' ak'on K'ej i’
(Mt21.23-27; Mr 11.27-33)
11tzun te yi na tzan Jesus tan chichusle'n wunak, nin tan
xtxole'n yi balaj stziblal, cyopone'n tzun nil yi e' wi'tz pale’,
scyuch' yi e’ tx'olol x0'l yi ley Moisés, scyuch' chibajxom yi e’
judiy te'j. 2Itzun cyaltz tetz Jesus:

—Al tzaj sketz, ¢na' ncXchakon tzaj tan banle'n e'chk
taklene'j? nka ¢na' mmak'on ca'wl tzatz tan abnol yi e'chk
takle'ne'j? —che'ch bantz tetz Jesus.

3Bene'n tzun tlol Jesus scyetz:

—Bajx na waj tzinjak nin jun xtxolbil scyeru': 4 ;wa'n pe'
txumul tetz yi toque'n i' tan je'se'n a' Xchiwi' wunak, nka Ryos
nchakon tzaj?

5 Cyoque'n tzun tan xtxumle'n squibil quib:

—XKol kal nin yi Ryos nchakon tzaj, stale' lo' i' sketz: ‘;Ko
ya'tz, mbi tzuntz quinin chixomu' te'j?’ 6 Ej nin kol kal nin yi
Wa'n tu' txumul te jun ca'wla'tz, chocopon cyakil wunak tan
kac'oxle'n tan c'ub, na elsanl stzi' Ryos Wa'n Xchiwutz wunalk,

—che'ch.

7Bene'n tzun cyalol tetz Jesus:

—Cuquen yaj, qui na el katxum tetz alo' nchakon tzaj Wa'n,
—che'ch bantz.

8 —Ncha'tz bin in, quil wal nin scyeru' yi na' mak'on ca'wl
swetz tan imbnol yi e'chk takle'ne'j, —stzun Jesus scyetz.

Yi elsawutzil yi na Xchaj yi at tulbil chicaws yi e' judiy
(Mt 21.33-44; Mr 12.1-11)

9 Toque'n tzun Jesus tan xtxole'n jun elsawutzil scyetz
cyakil wunak. Itzun taltz:

“Ok tu'-tz ka'n yi at jun yaj yi oc tan tawle'n jalaj uva, le
tetz luwar. Yi bene'n i' joylaj, tc'u'l junt tnum, nin cyaj yi
ujul Xchik'ab jun c'oloj ak'unwil tan cyoque'n tan tk'unse'n, na
qui'c chan tulbil i'. 10 Ma yi k'abte'n cosech, nin saj Xchakol
yi taw jun Xchakum tan ticy'le'n nin mu'X tetz te yi cosech.
Yi tpone'n yi chakum scye'j yi e' ak'unwil, nin e' baj quentz
tan biyle'n, nin tan laje'ne'l tzaj. Quinin cyak' mu'x tal te yi
cosech tetz. 11 Saje'n tzun Xchakol taw luwar junt Xchakum.
Ite'n nin cyulejtz chi cyulej yi bajx. Baj chijisol, nin qui'c nin
saj cyak'oltz tetz. 12 Le toxi'n tir saje'n Xchakol junt. Ncha'tz i,
lo'ontz cya'n, nin el chilajul.

13 “Toque'n tzun yi taw luwar tan xtxumle'n. Itzun taltz:
‘Ba’'n tcu'n tzinchake' nin yi mero incy'ajl, yi wi'nin na chim-
pek'te'j. Quicunin batz scyeke'Xchi'i'’ 14 Ma yisaje'n quilol yi
e' ak'unwil yi cy'ajol, nintzun cyaltz squibil quib: ‘Ilwok nin yi
june'j. Ya'stzun yi scambok te yi tx'otx' yil quim yi taj,” che'ch
tzun bantz. 15 Tele'n tzaj tzun chilajultz, nin cu’' chibiyoltz. Ma
jalu', ¢mbi sbne' yi taw luwar scye'j yi e' mosa'tz le chiwutz
cyeru'? 16 Tz'ul tan chisotzaje'n cyakil yi e’ ak'unwila'tz, ma
yi jalaj tx'otx'a'tz tz'ak'lok scyetz junt tx'akaj wunak,” stzun
Jesus scyetz.

Yi quibital wunak yi ate' le templo yi xtxolbila'se'j, nintzun
cyaltz:

—¢Cha'tz polo' ko' tulej Ryos? Qui'lo', —che'ch.

17 Jaxewe'n quen tzun Jesus tan chixmaye'n, itzun taltz
scyetz:

—Ko nk'era'tz sbne' Ryos scye'ju’ ¢mbi tzun na Xchaj sketz yi
yol yi tz'iba'nt cyen yi na tal?:
‘Yi c'ub yi qui'c xac Xchiwutz yi e' bnol ca'l,
ya'stzun yi c'ub yi mas tajwe'n tan xcone'n.’
18 Poro chicyakil yi e' yil chije' tzotpuj te yi jun c'uba'tz
Xchiq'uixpok. Ncha'tz, kol saj trimp yi jun c'uba'tz tibaj jun,
puch'ij cunin Xchibne' ta'n, —stzun Jesus bantz scyetz.

Yi pwok yi oc César tan jakle'n
(Mt 21.45-46; 22.15-22; Mr 12.12-17)

19Yi tele'n chitxum yi e’ tx'olol xo'l yi ley Moisés, scyuch' e
wi'tz pale', yinxcon yijun elsawutzila'tz tan Jesus tan Xchajle'n
chipaltil tetz, nin klo' e' octz tan stz'amle'n i'. Poro quinin
ak'on puntil, na wi'nin chixobe'n scyetz wunak.

20Bene'n tzun chichakol cobox chakum tan joylen puntil yi
Xe'nkjaltil Jesus. Yicobox chakuma'tzja cyocsaj quib chibalaj
wunak. Ej nin yi chimantar i'tz tan jale'n puntil tan suble'n
Jesus bantz talol jun yol kale ljale't til i' swutz yi gobernador.

21 Cyoque'n tzuntz tan jakle'n tetz Jesus:

—Ta', na el katxum tetz yi qui'c noc paltil yi Xchusu'nu'. Na
qui na xobu' tetz jun. Na qui'c na ban yi ko at k'ej, nka qui'. Ej
nin na el katxum tetz yi qui'c nim qui'c juy swutzu'. Ntin na
tzanu' tan xtxole'n sketz yi Xe'n kaban tan kopone'n te Ryos.
221 bin jalu' Ta', tal tzaju' sketz, ¢ba'n pe' Ikak' yi cutxuj yi na
tzan César tan jakle'n sketz nka qui'? —che'ch tetz Jesus.

23 Poro nin el xtxum Jesus te cyajtza'kl yi suble'n tu' i' na
cyaj. Bene'n tzun tlol:

—¢Nxac na chitzanu' tan joylen puntil tan insuble'n?
24 Chichaj tzaju' jun pwok swetz. Wile' cu'n yi wutz.

Yije'n stz'amol yi pwok nintzun jak i' scyetz:

—¢Na' taw yi teblal yi at te pwoke'j? ¢Ej nin na' taw yi bi'aj
yi banij swutz? —stzun Jesus scyetz.

—Tetz César yi wi'tz kareyil, —che'ch tzun bantz.

25 —Ba'n bin cyak'u' tetz César na tetz i'. Poro ncha'tz, ban
kak' ';[etz Ryos cyakil yi e'chk takle'n yi tetzi', —chij Jesus bantz
scyetz.

26 Quinin chixcye'tan suble'n Jesus tan talol jun yol Xchiwutz
wunak, yi nink xcye' tan jalse'n til i' swutz yi gobernador.
Wi'nin tzun cyele'n yabtz te'j nin qui't ' octz tan xuxe'n mas.

Atjunttiritz'e’n
(Mt 22.23-33; Mr 12.18-27)

27 Cyopone'n tzun cobox scyeri yi e' sadusey te Jesus.
Xchiwutz yi e' sadusey, qui'c itz'e'n junt tir. Itzun cyaltz tetz
Jesus:

28 —Ta', tz'iba'nt cyen tan Moisés: ‘Ko at jun yaj yil quim,
ej nin ko qui'c nitxajil njal cyen te txkel, chin tajwe'n cunin
tan cyok'bel quib yi xna'n tu balc, tan jale'n xonl yi k'ajtzun
alma'.’ 291 binjalu' Ta', at juk yaj yi ya'stzun banake'. Quitz'un
quitzicy quib yi juka'tz. Toque'n tzun txkel yi bajx, poro ja
quim, nin quinin njal chinitxa'. 30 Toque'n tzun yi ca'p nak te
txkelbe'n k'ajtzun stzicy. Ncha'tz i', nin quim, nin quinin jal
chinitxa'. 31 Ncha'tz e' ban cyakil cu'n yi juk yaja'tz. Cya'l nin
junnink jal nitxajil te yi jun xna'na'tz. 32Wi'tzbil tlen quime'n
yi xna'n. 33 Ma jalu', yi nink chitz'ij junt tir;, ¢na' scyetz jun
Xchixo'l yi juk yaja'tz yi tz'ocopon tetz chmil yi xna'na'tz? Na
e'len cu'n chmil i’ banak yi juka'tz, —che'ch tzun bantz tetz
Jesus.

34 Saje'n tzun stza'wel Jesus:

—Bintzi na cyok'bej quib, nin na chume' wunak te yi
tiempe'j. 35 Poro yi e' yi tz'ak'lok ama'l scyetz tan cya'ten tul
yiac'aj tiemp yi at tulbil, yi e' yi Xchitz'ok junt tir Xchixo'l alma'
tan chinajewe'n te Ryos, qui't cyok'bej quib cyera'tz, nin qui't
chume'na chocopon chi quitane'nyie' dngel. 36 Qui't chiquim.
Chocopon tetz me'l cy'ajl Ryos, na Xchitz'ok ta'n, —stzun Jesus
scyetz. 37—Ma jalu' tan pujxe'n cyanu' yi at junt tir itz'en
Xchixo'l alma’, ulk tx'akx chic'u'lu’ yi mbi banak Moisés. Yi
tpone'n i' te jun tal pucuj xtze' yi na tzan k'a'’kl, ja jilon Ryos
tetz, itzun taltz: ‘I ina'tz in chiRyosil Abraham, tu Isaac tu
Jacow,” stzun Ryos bantz tetz Moisés. 38 Poro nsken chiquim
yiox yaja'tz yital Ryos chibi'. Yi jun xtxolbila'tz, na tzun Xchaj
sketz yi qui sotznake'. Na yi Kataj Ryos, i' kaRyosil yi o' yiitz'o'
scyuch'yi e' yi quimnake' tk'ab. Na swutz Ryos, qui'c nin jun
wunak yi najk sotz, —stzun Jesus scyetz.

39 —Bintzinin na talu' Ta', —che'ch tzun cobox scyeri yi e’
tx'olol x0'l yi ley Moisés.

40 Poro yi e' sadusey qui't nin chinimsaj chic'u'l tan jakle'n
junt xtxolbil tetz.

Cristoi' Tajcaw k'ajtzun Luwiy
(Mt22.41-46; Mr 12.35-37)
41Ttzun bantz nin oc Jesus tan yol scyetz yi e' Xchusbe'tz:
—At e' yi na cyal yi xonl tu' k'ajtzun Luwiya'tz yi jun yi
bixba'nt tan tule'n. 42 Poro ¢%e'n tzuntz? na ite'n nin k'ajtzun
Luwiy tz'iban cyen le e'chk Salmo:
Yi Kajcaw yi kaRyosil a'lon tetz Kajcaw:
C'olchin cu'n tzinxlaj,
43jalen cu'n Icho'c yi e' acontr wa'n jak' awukan.’

441 bin jalu', ko ya'tz talnak k'ajtzun Luwiy, ¢mbi tzuntz yi at
e' yina cyal yi wunak tu', yi xonl tu' Luwiy yi Cristo, yi jun yi
bixba'nt tan tule'n?

Yichipaltilyi e’ tx'olol xo'lyiley Moisés
(Mt 23.1-36; Mr 12.38-40; L¢ 11.37-54)

45 Xchiwutz cunin cyakil wunak yi bene'n tlol Jesus yi xtxol-
bile'j scyetz yi e’ Xchusbe'tz: 46 “Acxomi'chwok te cyajtza'klyie'
tx'olol xo'l yiley Moisés. Na yi e’ cyetz wi'nin na chipri'sin tu
be'ch cyetzyichukpi'n nin tu'tkan. Nin wi'nin na chitzatzin yi
na ak'lij chik'ej, yi na bajij e'’chk k'ajla'n scyetz tc'a'yl. Ej nin yi
na chiban yi chimunl lakak e'chk sinagoga, wi'nin na chipek'’
tan chic'olewe'n cu'n tibaj yi bajx chem tan jale'n chik'ej. Ej
nin na chijoy e'chk balaj chem kale na ele't jun wa'a'n. 47 Na
cho'c tan majle'n chica'l yi e' xma'lca'n. Ej nin tan tewe'n
quil Xchiwutz wunak, tunin na chiben quen tunin tan orari'n.
Poro tan tu' yi ya'tz na chiban, tz'ak'lok mas cyetz chicaws.
Cha'stzun te acxomi'chwok te cyajtza'kl,” stzun Jesus scyetz.

21

Yi oy yiopon tan jun xna'n xma'lca’n meba’'
(Mr12.41-44)
1Ttzun bantz te yi at Jesus le templo nin ben xmayil yi e' ric
yi na chitzan tan cu'se'n chi'ofrent le cu'lbil pwok. 2 Ncha'tz
ben tilol Jesus jun tal prow xnan xma'lca'n yi ocopon tan
cu'se'n cob tal centaw. 3Bene'n tzun tlol scyetz yi e' Xchusbe'tz:
—]Jun cu'n yol swale' nin tzitetz, yi jun prow xma'lcane’j, i’
mmak'on mas pwok Xchiwutz cyakil yi e' mas wunak. 4 Na yi
e' mas, wi' tlen tu' chipu'k ncu' cya'n, ma yi prow xnane'j yi
chin meba' nin, ja toy cyakil yi pu'k yi coljj ta'n tetz gast.

Yitalol Jests yi xitok yi templo
(Mt24.1-2; Mr 13.1-2)

5 At tzun cobox yi e' oc tan xtxumle'n yi Xe'n cu'n tane'n yi
templo, yi chumbalaj nin. E' oc tan xtxumle'n yi e'chk c'ub
tu yi e'chk oy yi cyak'nak wunak tetz yubil yi templo. Poro yi
telen xtxum Jesus te chiyol, nintzun ben tlol scyetz:

6 —Xitok cyakil e'chk takle'ne'j, na tz'ul jun tiemp yi cyakil
yie'chk c'ube'j copon ch'uki'n, —stzun Jesus scyetz.

Sbajok e'chk techlyi txant tan tule'n yi chicaws wunak
(Mt 24.3-28; Mr 13.3-23)
7Bene'n tzun chijakoltz:
—Ta', ¢mbi tiempil bajij e'chk takle'na'tz? ¢Tz'ak'lok pe' jun
techl yi txant tan tule'n yi jun tiempa'tz?
8Bene'n tzun tlol Jesus scyetz:

—Or tzitilwok, acxubsi'ch. Na at e' yi scyale: ‘I ina'tz in
Cristo.” Ncha'tz at e' yi scyale': ‘Txant tan tule'n yi tiemp,’
che'ch len sbne'. Poro xomi'ch iwi' scye'j. 9 Ej nin yil tzitbit
yi na tzan e'chk lmak oyintzi' tu e'chk molon ib tan paj
chi'ch c'u'lal, quil cxe'l yab te'j. Na bintzinin sbajok yi e'chk
takle'na'tz, poro at tzaj nintz tan tule'n yi wi'tzbil tiemp, —
stzun Jesus bantz scyetz.

10 Ncha'tz tal i' scyetz: “Choyintzink e'chk Imak tnum
squibil quib. Ncha'tz e' gobierum, choyintzink squibil quib.
11 Tz'ul winin e'chk Imak coblajnob. Tz'ul we'j. Tz'ul wi'nin
yabil. Ej nin shajok cyakil yi e'chk taklena'tz bene'n tzi'n wi
munt. Sbajok e'chk takle'n yi chin xo'wbil nin. Ej nin sjalok
e'chk techl jalen tzi'n tcyaj.

12 “poro yi ntaxk bajij cyakil yi e'chk taklema'tz, choco-
pon wunak tan itz'amle'n, nin tan ibiyle'n. Ncxben ticy'le'n
Xchiwutz €' wi' banl wi' tetz e'chk sinagoga. Ej nin ncxben
ticy'le'n xetze' cya'n, tan tu' yi na chin itocsaj. Ej nin ncxben
ticy'le'n Xchiwutz yi e' rey, nin Xchiwutz yi e' gobernador.
13 Poro ba'n, na sjalok ama'l tan xtxole'n yi bintzi scyetz.
14 Quil cxbisun tan joyle'n puntil e'chk yol yi xconk ita'n tan
icolol itib. 15 Na yil cxoponwok Xchiwutz yi e'a'tz, swak'e'
itajtza'kl tu yi e'chk weltil iyol. Nin cya'l jun scyeri icontr yi
nink xcye' tan xiten iyol. 16 At e' tzixo'l yi chocopon chitaj
chitxu'tan chixochle'n. Ejnin ncha'tz ate'yiite'n nin quitz'un
tu quitzicy chocopon tan chixochle'n. Nin ncha'tz at e' yi
chixonl quib chixoche' chixonl. Ncha'tz Xchibne' €' itamiw,
chocopon tan ixochle'n. Nin at e' tzixo'l yi Xchiquimok cya'n.
17 Cyakil wunak Xchi'chok chic'u'l tzite'j tan paj yi xomquix-
wok swe'j. 18 Poro ilenin atix tetz tajal Ryos. Siquier nink jun
xi'il iwi' nink sotz cyan. 19 Kol tz'icy'pon e'chk q'uixc'uja'tz
ita'n, xcambokwok te jun itz'ajbil yi quinin bajsbe'n tetz.

20 “Ma il tzitilwok yil sutij solte'j yi tnum Jerusalén cya'n
sanlar, i'tz jun techl yi txant tan sotze'n yi tnum. 21 Cyakil yi e’
yi najlche’ Judea, chin tajwe'n cunin tan cyele'n ojk wi'wtz.
Nin yi e' yi ate' Jerusalén, tajwe'n cunin tan cyele'n ojk. Yi
e' yi quibe' tnum, ba'n tcu'n quil chipakxij. 22 Na ya'stzun
tiemp yi tz'ul chicaws yi e' aj Jerusalén. Na tz'elk cu'n te yi
tz'iba'nt cyen. 23 Poro chik'ajab yi e' xna'n yi ch'on wi', scyuch'
yi e'yini' cu'n ni' scye'j. Na cyakil wunak chitije' q'uixc'uj,
nin tz'ak'lok jun chin wutzile'n chicaws. 24 At e' yi Xchiquimok
tul oyintzi'. Nin at e' nchiben ticy'le'n pres bene'n tzi'n lakak
tnum. Ejnin chicawunkyie'awer nakle tnum Jerusalénjalen
cu'nyil jepon te yi tiemp yi ak'ijt scyetz tan chicawune'n.

Mbi cu'n sbhajok yil tz'ul tzaj yi Bajx Cy'ajol
(Mt 24.29-35, 42-44; Mr 13.24-37)

25 “Kalena'tz tzun bajij e'chk techl tcya'j, te k'ej nin te xaw,
nin scye'j e'chk tx'uml. Ej nin chelepon yab wunak te yi mbi
cu'n shajok wi munt. Nin Xchixobok tetz. Na chin xo'wbil nin
sbne', ni'cu'n sbhne' chi na wi'ca'’p wi' yi mar nin yi na jincan
yipak'bil. 26Yil cho'c wunak tan xtxumle'n yi mbi cu'n sbajok
wimunt chu'l tunin colpuyj tan xo'w. Nin cyakil yi e'yi at ca'wl
Xchik'ab yi ate' tcya'j tul sutan tu' chitxumu'n. 27 Kalena's tzun
quil nin wunak in wutz, yi in Bajx Cy'ajol. Cho'n nu'l tcya'j
kale atit e'chk sbak'. Cy'a'n nin ink'ej tu inchamil wa'n yilnu'l
tzaj. 28 Ej nin yil xe'tij yi e'chk takle'na'se'j, quiwswok itib.
Quiltcxbisun, na txant tzuntz tan itele'ntz liwr,” stzun Jesus
scyetz.

29 Ncha'tz at jun elsawutzil xcon tan Jesus. Itzun taltz:

“Elk itxum tetz jun wi' ibX, nka alchok jilwutz tze'. 30Yi na
xe'tij tan xlumine'n, na el katxum tetz yi txant tan tucumule'n
k'alaj. 31 Ncha'tz yil tzitil yi e'chk taklena'tz, i'tz jun techl yi
txant tan tule'n Ryos tan cawu'n wuxtx'otx'.

32 “Jun cu'n yol na wal nin tzitetz, yi ntaxk chisotz yi e’
wunaka'tz,” shajok e'chk taklena'tz. 33 Bintzi, yi tcya'j tu yi
wuxtx'otx' sotzok, poro yi weri inyol quil sotz tera'tz.

34 “QOr tzitil, eli'ch nin italma' te yi e'chk takle'n yi qui'c na
tak'. Oqui'ch len a' tiwi'. Quil cxbisun tan e'chk sotzaj c'u'lal,
na yi ko ya'tz, qui tz'icy' tzitetz yil tz'ul tzaj yi jun k'ejlala'tz.
35Yil tz'ul tzaj jun k'ejlala'tz, qui tz'icy' scyetz yi ' wunak wi
munt, na cho'n Xchibne' chi na cu' lajpuj jun txuc tul pa'tx.
36 Banwok list itib, na at tulbil yi jun tiempa'tz. Nin c'uchwok
Xch'eybil itetz tetz Kataj tan itele'n liwr tk'ab e'chk il yi shajok.
Ej nin nachwok Kataj yi iXnink txiclquixe'twok yil nu'l tzaj,”
stzun Jesus bantz scyetz.

37 Cyakil nin tzun k'ej na tzan Jesus tan chichusle'n wunak
le ca'l Ryos. Ma lak'bal cho'n na ben witok i' wi jun ju'wtz yi
na bi'aj wi Olivo. 38 Ma yi e' wunak, jalchan cunin na chopon
tan thite'n yol i' le templo.

22

Yijoyle'n puntil tan xtx'amxe'n Jesus
(Mt26.1-5,14-16; Mr 14.1-2,10-11; Jn 11.45-53)
1Ttzun bantz yi txant tan tucumule'n yi k'ej yi na bajsij yi
pam yi qui'c xtx'amil, yi jun wutzile'n k'eja'tz yi na bi'aj Pasc,
2cyoque'n tzun e' wi'tz pale' scyuch' e’ tx'olol x0'l yiley Moisés

* 21:32 Ate'yina cyal yija tal Jesus, “yi ' wunake'j,” yi na elepont yi jun wekl
wunak yi ate' te yi tiempa'tz. Ej nin at e' yi na cyal yi na elepont cyakil yi e' judiy
yi ate' te yi tiemp tetz Jesus. Ej nin at e' yi na cyal yi na elepont yi jun wekl wunak
yi ate' wuxtx'otx' yil xe'tij yi jun tiempa'tz.

tan joyle'n puntil tan quimse'n Jesus. Poro quinin e' nimsaj
quib na nin e' xobtz scyetz e' wunak.

3 Toque'n tzun julpyj yi tajtza'kl Bayba'n le wi' Judas Iscar-
iot, jun scyeri coblaj Xchusbe'tz Jests. 4Bene'n tzun i' Xchiwutz
yi e' wi'tz pale', nin Xchiwutz yi chijepil yi e' polisiy, nintzun
octz tan yol scyuch' yi Xe'n tulej tan jatxol i' Jesus Xchik'ab. S Ma
yi e' ajcawa'tz, winin chitzatzine'n te tajtza'kl Judas, nin e’
suk pwok tetz. Ma Judas cu nin tunintz ta'n. 6 Nintzun octz
tan joyle'n puntil tan jatxle'n Jesus Xchik'ab. Nintzun bixe'-tz
cyan tan jatxoli'le jun ama'l kale qui'cle't wunak.

Yiwi'tzbil tir yi wane'n Jestls Xchixo'l €' Xchusbe'tz
(Mt 26.17-29; Mr 14.12-25; Jn 13.21-30; 1 Co 11.23-26)

7 Ma yi tucumule'n yi k'ej yi na bajsij yi pam yi qui'c
xtx'amil, yik'ej yina ocjak'kul yicne'r tetz Pasc, 8 chichakxe'n
tzun Lu' tu Wa'n tan Jesus. Itzun taltz scyetz:

—Cun nuc'wok yi ama'l kalel kabajswit yi cneru' tetz Pasc.

9 —Poro Ta', ¢na' scyetz ama'lil na taju’ kalel kabene't tan
nuc'len? —che'ch tzun bantz tetz Jesus.

10 —Yil cxocoponwok tnum xnojkwok quen te jun yaj yi
cy'anjun Xchok' a' ta'n. Ba'n tzun cxomwok nintz te'j. Yil tz'oc
i' xe ca'l, ba'n cxomwok quen te'j. 11 Nin tzitalwok quen tetz:
‘I nsaj tlol Kajcaw, ¢na' atit yi ama'l kalel kawane't tetz Pasc
scyuch' inchusbe'tz? stzun i' mban tzaj,” Xchijwok shan cyen.
12Tzun Xchaje' jun ca'l yi list atit. Cho'n at le ca'p chup. Cho'n
tzun tzinuc'wok yi ketz kawa'-tz, —chij Jesus bantz scyetz.

13 Chibene'n tzuntz. I nintzun bajija's chi ben tlol Kajcaw
scyetz. Chixe'te'n tzuntz tan nuc'le'n chiwa' tetz Pasc.

14 Ma yi tpone'n oril tetz wa'a'n sken opon Jesus, nintzun
c'ole’ quentz te mes scyuch' cyakil yi e' Xchusbe'tz. 15 Bene'n
tzun tlol scyetz:

—Ala'ix chan k'ej nternin na el walma' tan kawane'n tzi-
tuch’ te jun k'ej Pasque'j jalen pe'k yi ntaxk chinquim. 16 Na
bintzi, qui't chinwan junt tir tzituch' te yi jun wa'a'ne'j jalen
cu'n tyil tz'ul yi balaj tiemp yil cawun Ryos, —chij Jesus bantz
scyetz.

177e'n tzun stz'amol jun lak, nin tyoXintz tibaj.

—Je itc'a’. Jatxwok cu'n tziwutz. 18 Na bintzinin qui't
Iwuc'aj junt tir yi t'a'al lo'baj uva jalen cu'n yil tz'ul Ryos tan
cawu'n wuxtx'otx', —stzun Jesus bantz scyetz.

19 Je'n tzun stz'amol yi pam, nin tyoXintz tibaj, nin cu'
piXultz. Yina tzan i' tan jatxle'n nin scyetz, nintzun taltz:

—Yi je'j, i'tz inwankil tane'n, na xconk yi inwankil tetz
itx'ixwatz. Banwok tane'n yi xtxolbile'j tan wule'n tx'akx
ticu'l, —stzun Jesus scyetz.

20Yi wi't chiwane'n te pam, ite'n nin tuleja's yi cyoque'n tan
uc'a'a'n.

—Yi at tul yi lake'j, i'tz yi inXch'el tane'n. Na tz'elepon kojx
inXch'el taniclaxe'n. Ya'stzun xe'yi ac'aj trat yi shixek, —stzun
Jesus scyetz.

21 —Poro yi jun yil chinjatxon, ni'cu'n na kawan tuch'
tzone'j wi mes. 22 Na tajwe'n tan tele'n cu'n te cyakil yi
tz'iba'nt cyen swe'j,” yi in yi in Bajx Cy'ajol. Poro lastum yi
yaj yil chinjatxon Xchik'ab yi €' incontr, —stzun Jesus scyetz.

23 Cyakil cunin tzun yi e' Xchusbe'tz baj chijakol squibil quib:

—¢Na' scyetz i'yijuna'tz skaxo'l yil jatxon? —che'ch tzuntz.

Yi cyoque'n tan xtxumle'n yi na' scyetz jun sjalok mas k'ej

24Ttzun bantz nin e’ oc yi e' Xchusbe'tz Jesus tan xtxumle'n
na' scyetz jun Xchixo'l yi sjalok mas Kk'ej. 25Bene'n tzun tlol
Jesus scyetz: “Yie'rey tzone'j wuxtx'otx' wi'nin na chibuchun
yi na chicawun. Ncha'tz yi e' bajxom, na cyocsaj quib nim
Xchiwutz wunak. 26 Ma yi axwok itetz qui na waj yi nink cx-
omwok te yijun ajtza'kla'tz. Nayijun yiat mas k'ej tzixo'lwok
tajwe'n cunin yil tocsaj tib tetz jun chakum. Tajwe'n yil tocsaj
tib chi jun yaj yi qui'c tetz k'ej. 27 Na je jun xtxolbile'j yi ja wi't
el katxum tetz: At mas k'ej jun yi na wan wi mes swutz yi mos
yina tzan tan c'a'che'n. Poro yi in wetz ja no'c tetz ichakum.

28 “Bintzinin yi axwok, xom quixwok swe'j sajle'n tunintz,
nin ja itij q'uixc'uj chi mimban wetz. 29 Cha'stzun te, swak'e'
len ik'ej chi tak'nak Intaj swetz. 30 Na yil no'c tan cawu'n
skatzatzink tzituch'. Skawank nin skuc'a’k. Na sjalok ik'ej,
na xcawunkwok squibaj yi coblaj k'u'j aj Israel,” stzun Jesus
bantz scyetz.

Yi tlol Jesus yi stewe' Lu'yi na xom te’j
(Mt 26.31-35; Mr 14.27-31; Jn 13.36-38)

31Nin ncha'tz nin ben tlol Kajcaw tetz Lu":

—AX jun c'oloj Simdn, bit tzaj. Ja cu' wutz Bayba'n tan
toque'n tan apile'n chi na ban triw yi na oc xtxa'len. 32 Poro
jawi'tinnach Kataj tzawibaj tan qui acabel ac'u'l swe'j. Ej nin
yil quiwix junt tir ac'u’l, na waj yil cXo'c tan chiquiwsen yi e’
mas kajwutz, —stzun Jesus tetz Lu'".

33Bene'n tzun tlol Lu' tetz: S )
—Wajcaw, kolko'ctuch'u' xetze', list atine't. Mpe nink kacu'

biyij, list atine't, —stzun Lu' tetz Jesus.

34 —Ba'n klo' Lu', poro swale' jun puntil tzatz. Ninin jalu'
tzawale' yi qui xomquiX swe'j. Na yi ntaxk ok' jun ajtzo’,
tzawale' ox tir yi qui xomquik swe'j.

Yi txantok tan xtx'amxe'n Jesus

* 22:22 sal41.9.

35Ttzun ben tlol Jesus scyetz yi e' Xchusbe'tz:

—NMa jalu, yi ibene'n inchakol ban, qui'c isam ben ita'n.
Qui'c cu'lbil ipu'k ben, nin qui'c ixajab ben ita'n. IXkaj qui
tzunk jal yi tajwe'n tzitetz, ¢nka qui'?

—AKk'lij sketz Ta', —che'ch tzun bantz.

36 —Ma jalu' apart. Ko at isam, cy'ajwok nin. Ej nin ko at
cu'lbil ipu'k, cy'ajwok nin. Nin alchok scyetz yi qui'c spar,
c'aye' nin cXe'y tan lok'che'n jun tetz. 37 Na jun cu'n yol swale'
nin tzitetz, tz'elepon cu'n te yi yol yi tz'iba'nt cyen yi na tal:
‘Tz'ocopon tajlal mal nak.’ Na chin tajwe'n cu'ntan tele'n cu'n
te cyakil yi tz'iba'nt cyen swe'j, —stzun Jesus scyetz.

38 —Kajcaw, je cob kaspare'j, —che'ch ban nintz.

—Tzicu'n, —stzun Jesus.

Yitoque'n Jesus tan nachle'n Kataj le ama'l Getsemani
(Mt26.36-46; Mr 14.32-42)

39 Tele'n tzun Jesus xe ca'la'tz. Cho'n tzun bene'ntz le ama'l
yina bi'aj wi Olivo, na ilenin ya'tz na tulejtz. Chibene'n tzun
xomok yi e' Xchusbe'tz te'j. 40 Ma yi cyopone'n le yi ama'la'tz
nin ben tlol Jesus scyetz yi e' Xchusbe'tz.

—Nachwok Kataj tan qui acxbene'n tul il.

41 Tele'n tzun Xkansal tib Jesus Xchixo'l yi e' Xchusbe'tz, nin
bentz joylaj len mu'kt. Cho'n nin tkanil el i' Xchixo'l chi yi
tkanil kale na opone't jun c'ub yi na kac'ox nin. Ej nin meje'
cu'ntz tan nachle'n Kataj.

42Je tzun taltz tul oracion:

—Ma jalu' Ta', ko ya'tz tajbilu’, chin cole'u' tk'ab yi jun chin
q'uixc'uj yi tx'aklij tzinwutz. Poro ko ya'tz tajbilu’ qui na waj
yi wetz wajbil, ma naiteru' tajbilu'.

43 Saje'n tzun jun dngel tcya'j tan Xch'eye'ni'. 44 Ej nin tan paj
yiwi'nin q'uixc'yj yi at cu'nt, mas tcu'n oci' tan cu'swutzil tetz
KatajRyos. Wi'nin tz'ujnewe'n t'a'al wutz i' wuxtx'otx’,i cunin
chich' tane'n.

45Yi wi't nachol Kataj, nin opontz scye'j yi e' Xchusbe'tz. Ma
yi e' cyetz na chiwit len tan paj bis. 46 Itzun tal Jesus scyetz:

—¢Nxac na cxwitwok? Elk iwatl. Nachwok Kataj tan qui
ipakxe'n yil tz'ul pilbil itetz, —stzun i' scyetz.

Yi bene'n Jesus pres
(Mt26.47-56; Mr 14.43-50; Jn 18.2-11)

47 Na nin tzan cunin Jesus tan yol yi cyopone'n jun c'oloj
wunak. Bajxij Judas Xchiwutz, i' jun scyeri coblaj Xchusbe'tz
Jesus. Yi cyopone'ntz, nin ben Judas tan stz'uble'n xak stzi'
Jesus.

48 —Judas, ¢mbi xac na cXtzan tan stz'uble'n xak intzi'? Na ja
wi't cxa'k tzaj tan inc'aye'n, —stzun Jesus tetz.

49Yi quilol yi e' yi ate' te Jesus yi mbi cu'n na bajij, nin ben
chijakol tetz:

—Kajcaw ¢ba'n pe' ko'c tan oyintzi' scye'j tu kaspar?

50 At tzun juntz Xchixo'l nin noj quen yi spar ta'n te Xchin jun
Xchakum jun wi'tz pale'. Ninin el yi Xchin ta'n.

51—Qui che' awulej. Cuk tu'-tz. Jaja'tz, —stzun Jesus tetz.

Bene'n tzun Jesus tan macle'n yi Xchin yi yaj, ninin ul yos
tuch'.

52 Nintzun oc Jesus tan yol scyetz yi e' wi'tz pale’ scyuch' yi
e' aj ront cwent templo nin scyuch'yi e' wi' banl wi'. Naicu'n
e'a's e' opontz tan stz'amle'n.

—¢In pe' alk'om scyeru' yi nchu'lu' tan intz'amle'n tan spar
tu tze'? 53 ;Mbi tzuntz qui je' chitz'amolu' in yi atin tzaj
Xchixo'lu' le templo? nin qui'c oc cyajalu’ swetz. Poro bintzi
ja tak' Ryos jun tkuj ama'l scyeru' jalu'. Ej nin ncha'tz yi taw
ak'bal, yi Bayba'n, ja tak' Ryos jun tkuj ama'l tetz, —stzun
Jesus scyetz.

Yi talol Lu'yi qui xomij wi' te Jesus
(Mt26.57-58, 69-75; Mr 14.53-54, 66-72; Jn 18.12-18, 25-27)
54Tx'amxe'n tzun Jesus cya'n, nin ben quicy'altz. Cho'ntzun
tpone'ntz cya'nxe ca'lyiwi'tz pale'. MayiLu', kajpe'n nin xom
tzaj.

55 Bnixe'n tzun jun k'ak' cyak'un wunak wutzk'anil, nin e’
baj c'ole' quentz stzi'. Ncha'tz Lu', nin c'ole' quentz Xchixo'l.
56 At tzun jun xun yi mos i' xe jun ca'la'tz. Nin oc c'ablok tan
xmaye'n Lu'. Itzun taltz:

—Yiyaje'ji' jun tamiw Jesus.

57 Cwe'n tzun jalul Lu' wi tak":

—Cuquen, qui wajske'n wetz wutz, —stzun Lu' tetz xun.

58 Ma le junt tkujt nin, nin ben tlol junt yaj tetz Lu":

—Ncha'tz aX yaj, aX jun scyeri yi e'a'tz.

—~Qui', nk'e'tz in jun, —stzun Lu' ban.

59 Ma yi tele'n junt rat, nin opon junt kale atit Lu', nin taltz:

—Jun cu'n yol, yi yaje'ji' jun scyeri yi e' yi na xom chiwi' te
Jesus, nai'jun aj Galilea.

60 —Qui'yaj, qui na el intxum tetz mbina cXtzan tan talche'n
tzaj swetz, —stzun Lu' bantz.

I cunin na tzan Lu' tan yol yi tok'e'n jun ajtzo'. 61Je'n tzun
such'k'il tib Kajcaw tan xmaye'n nin Lu'. Kalena's tzun tule'n
tx'akxuj tc'u'l Lu' yi yol yi tal Kajcaw tetz: “Yi ntaxk ok’ jun
ajtzo', tzawale' ox tir yi qui xomquik swe'j.” 62 Tele'n tzaj tzun
Lu'-tz, poro winin tok'e'n tan paj bis.

Yitoque'n Jesus tetz chitze'lbe'tz wunak
(Mt 26.67-68; Mr 14.65)

63 Cyoque'n tzun yi e' q'uicy'lom tetz Jesus tan tze'e'n te'j,
nin tan biyle'n. 64 Nin oc cyak'ol jun su't te wutz nin e' baj
quentz tan t'okle'n xak stzi'. Nin cyaltz tetz:

—¢CXopon pe' te na' ncXbiyon? —che'ch.

65 Ej nin wi'nin e'chk yol xcon cya'n tan telse'n xtx'ix Jesus.

Yi tpone'n Jests Xchiwutz wi' banl wi'
(Mt 26.59-66; Mr 14.55-64; Jn 18.19-24)

66 Ttzun bantz yi tule'n skil, cwe'n tzun chichamol quib
cyakil yi e' wi' banl wi' scyetz e' judiy, scyuch' e' wi'tz pale'.
Ncha'tz yi e' tx'olol xo0'l yi ley Moisés, xomche'-tz scye'j. Cho'n
tzun tpone'n ticy'le'n Jesus kale na pujxe't xo'l yi e'chk Imak
xtisya'. Cyoque'n tzuntz tan jakle'n tetz Jesus:

67—Al tzaj sketz, ¢i pe' aXa'tz yi Cristo, yi bixba'nt tan tule'n?
—che'ch.

—Yi nink wal nin scyeru': ‘I ina'tz,’ quil cyocsaju'. 68 Ej nin
mpe nink ko'c tan xtx'ajle'n te'j, quil cyak'u' ama'l tan incolol
wib. Nin quil ne'l cyanu' liwr. 69 Poro yi in wetz, in yi Bajx
Cy'ajol, Xchinc'olek sbne' opon tunintz xlaj Kataj, yi Ryos yi
chin cham nin tetz, —stzun Jesus scyetz.

70Jalcunin tzun cyoque'ntz tan jakle'n tetz:

—¢AX ptzun Cy'ajl Ryos? —che'ch len bantz tetz.

—Iina'tz, china cyal tzaju', —stzun Jesus scyetz.

71—Qui tajwe'n mas stiw, na yi o' ketz ja kubit yi yol i' yi
ntal, —che'ch tzun bantz.

23

Yitpone'n Jests swutz Pilat
(Mt 27.1-2,11-14; Mr 15.1-5; Jn 18.28-38)

1 Chibaj bene'n tzun tan tak'le'n Jesus swutz Pilat. 2 Yi
cyopone'ntz nin e' oc tan xochle'n quen. Itzun cyaltz:

—NMa jalu' Ta', ja bin saj katz'amol yi june'j yi na tzan tan
joyle'nju'tanjale'n oyintzi'le katanum. Natzani'tantalche'n
scyetz wunak yi qui tajwe'n tan cyak'ol yi cutxuj tetz César.
Ncha'tz na tal yii' yi Cristo. Yi na elepont yii' jun rey tane'n,
—che'ch tzun bantz.

3—;AX pe' chireyil yi e'judiy? —stzun Pilat bantz tetz Jesus.

—Iina'tz, china tal tzaju'.

4 Jilone'n tzun Pilat scyetz yi e' wi'tz pale' scyuch’ yi e
wunak. Itzun taltz:

—Tzinwutz wetz, yi yaje'j qui'c mu'x til.

5Mayie' cyetz, mas tcunin e' octz tan talche'n nin:

—~Qui' Ta'. Tan yi tetz Xchusu'n na tzan tan tocse'n chic'u'l
cyakil yi e' aj Judea tan oyintzi' scye'ju’. Cho'n xe'te'n tzaj i'
jalen Galilea tan tocse'n chic'u'l wunak. Ej nin na nin tzane't
i' tan banle'n tzone'j, —che'ch.

Yitpone'n Jestis swutz Herodes

6Yi thital Pilat yi xtxolbile'j, nin octz tan jakle'n ko aj Galilea
Jesus. 7Yi thital yi aj Galilea i, nintzun ben Xchakol swutz
Herodes, na i' ajcaw squibaj yi e' aj Galilea. Ej nin noj quen
cu'ntz te'j yi cho'n ta'te'n cobox k'ej Herodes Jerusalén. 8 Yi
bene'n tilol Herodes wutz Jesus, wi'nin tzatzine'n. Na ala'ix
k'ej yi ya'stzun tajbil i' tan techal wutz. Nsken tbit yi stziblal
Jesus, nin yi tajbil i' i'tz yi nink Xchaj Jesds jun milawr swutz
cuni'. 9Wi'nin e'chk yol baj jakol tetz Jesus, poro siquier nink
jun yol ben stza'wel. 10 Ncha'tz ate' yi e' wi'tz pale’, scyuch'’ yi
e'tx'olol x0'l yiley Moisés. Quinin e' tane' tan tak'le'n til Jesus.
11 Ncha'tz Herodes scyuch’ yi e' sanlar nin e' octz tan telse'n
k'ej Jesus. Nin oc cyak'ol jun balaj be'ch tetz jun rey te'j, tan
chitze'ene'n te i'. Bene'n tzun Xchakol Herodes junt tir swutz
Pilat. 12Te jun k'eja'tz jalt tzatzin paz Xchixo'l Herodes tu Pilat,
wech na chicontr quib sajle'n tunintz.

Yi bixewe'n tan cwe'n biyij Jesus
(Mt27.15-26; Mr 15.6-15; Jn 18.39-19.16)

13 Toque'n tzun Pilat tan chichakle'n cyakil yi e' wi'tz pale’
scyutch' yi e' wi' banl wi' nin cyakil yi e' wunak. Itzun taltz
scyetz:

14 —Ja ul quicy'alu’' yi yaje'j tzinwutz. Nin na cyalu’' yi na
tzan i' tan tocse'n chic'u'l wunak tan oyintzi' ske'j. Ej nin ja
quibitu' yi nno'c tan Xch'ote'n stzi' i'. Poro ja quilu' yi qui'c
nin til na jal wa'n te yi e'chk xtxolbila'tz yi ncyalu' swetz.
15Ncha'tz Herodes, quilo' njal til ta'n na ja bin sajt Xchakol junt
tir tzinwutz. Chitxum cunu'. Qui'c tetz til tan cwe'n kabiyol.
16 Ntina'tz tzimbne' te'j, swak'e' mu'k caws, nin tz'elepon wa'n
liwr, —stzun Pilat scyetz cyakil wunak.

17Ya'stzun xtxum Pilat, na at jun cstumbr yi Xom i' te'j. I'tz
yilakak Imak k'ej na stzakplen i' jun pres. 18 Poro nin e’ Xch'in
cyakil wunak:

—~Qui na kaj yil tz'el liwr yi june'j. Ba'n tcu'n stzakplenu'
Barrabds, —che'ch tzun bantz.

19Poro cho'n at tetz Barrabds xetze' tan paj yii' jun joyol ju'
oyintzi' te yi gobierum. Ej nin tan paj yi biyol naki'. 20 Poro yi
tajbil tetz Pilat i'tz tan tele'n klo' Jesus liwr. Toque'n tzun junt
tir tan yol scyetz. 21 Poro yi e'a'tz mast cunin na chiXch'in:

—TJeken swutz pasyon, jeken swutz pasyon,—che'ch na ban
nintz.

22Toque'n tzun Pilat tan yol scyetz le toxin tir:

—¢Mbi tzuntz? ¢Mbi til scyeru'? Yi in wetz qui na jal til wa'n
tan cwe'n kabiyol. Swak'e' bin mu'X caws nin tz'elk wa'n liwr,
—stzun Pilat scyetz.

23Poroyi e’ wunak quinin e' tane' tan talche'n yi tajwe'n tan
je'n swutz pasyon. Ncha'tz e' ban yi e' wi'tz pale'. 24 Cha'stzun
te tk'ol Pilat ama'l scyetz tan banle'n cyajbil. 25 Cha'stzun te
tele'n stzakpul Pilat yi jun yaj yi at xetze', yi joyol ju' oyintzi'
te gobierum, nin biyol nak. Nintzun el jatxol Pilat yi Jesus
Xchik'ab tan quicy'sal chic'u'l te';.

Yi quime'n Jesus swutz Pasyon
(Mt27.32-44; Mr 15.21-32; Jn 19.17-27)

26 Ttzun bantz yi na tzan nin ticy'le'n Jesus tan je'n swutz
pasyon, at tzun jun aj Cirene yi na bi'aj Simon. Cho'n xa'ke'n
i' x0'l wutz. Xtx'amxe'n tzuntz cyak'un yi e' sanlar. Nin oc
chipach'ul tzak' yi pasyon yi cy'a'n tan Jesus. Nintzun bajx
cu'n Jesus swutz.

27Ncha'tz wi'nin wunak xomche' scye'j. Nin at wi'nin xna'n
yi wi'nin cyok'e'n tan bis te Jesus. 28 Che' bene'n tzun xmayil
Jesus nin ben tlol scyetz:

—E'u’ xna'n aj Jerusalén, quil chok'u' swe'j. Ba'n tcu'n
chibisunku' te yi bis o'kl yi tz'ul squibu' nin squibaj chinitx-
ajilu'. 29 Na at tulbil chicawsu'. Yil tz'ul jun K'eja'tz scyale'u”:
‘Ba'n cyeri €' yi qui'c rmeril tan jale'n chinitxa'. Ba'n cyeri
yi e' yi qui na cyekaj pwokil jun ni'. Ba'n cyeri yi e' yi qui'c
ni' na txutxun scye'j.’ 30 Tan paj yi chicawsu', chocoponu’
tan talche'n: ‘Nilu'nk tzaj yi wi'wtz skibaj.” Ej nin ncha'tz
scyale'u’: ‘Nilu'nk tzaj yi e'chk ju'wtz skibaj,” che'chu' shne'.
31 Ma yi in wetz, ja chi'ch chic'u'l yi e' aj Roma swe'j, wech
qui'c wetz wil Xchiwutz. Ko ya'tz na chiban swe'j inin tzun
pyort)'ichibne' scye'ju'yiljal quilu' Xchiwutz, —stzun Jesus bantz
sCyetz.

32 Ncha'tz ben quicy'al cob mal nak tan chicwe'n biyij tu
Jesus. 33Yi cyopone'n le ama'l yi na bi'aj Wi Bakil Wi'baj,
je'n tzun Jesus cya'n swutz pasyon. Ncha'tz e' ban yi cob mal
wunak. Cho'nje'njun le sbal Jesus nin junt le max. 34 Te yi na
chitzan tan je'se'n Jesus swutz pasyon nintzun taltz:

—Ta', cuyu' chipaj, na quinin tz'icy' scyetz yi mbi na chitzan
tan baje'n.

Ma yi e' sanlar nin e' oc tan tx'ilu'n te be'ch tetz Jesus tan
cwe'n chijatxol Xchiwutz. 35 Ej nin wi'nin wunak ate' tan
xmaye'n Jesus. Ncha'tz yi e' ajcaw, na chixcy'aklin nin tetz.
Itzun na cyaltz:

—]Ja xcye'-x tan chicolpe'n winin wunak. Ma jalu', ko
bintzinin i'-x yi Cristo, yi jun yi txa'ijt tan Ryos, xcyek bina's
tan colpil tib, —che'ch tzun yi e' ajcawa'tz squibil quib.

36 Nin ite'n nin e' ban yi e' sanlar. Na nin e’ oc tan xcy'aklil
te Jesus. Na nin e' ocopontz naka'j tan suke'n nin vinagr tetz.

37 —Ko i aXa'tz yi chireyil yi e' judiy, colp cu'n tzaj awib, —
che'ch e' sanlara'tz tetz.

38 Ej nin ncha'tz at tzun yol yi je' tz'iba'n swi'em i'. Ox cu'n
jilwutz yol je' chitz'ibal nin i'tz griego, latin, tu hebreo. Je tzun
na tal yije' chitz'ibal: “Yi june'j ya'stzun chireyil yi e' judiy.”

39 Na tzun xcy'aklin cy'en jun scyeri yi e' mal nak yi je'
ch'imba'n xlaj i'. Itzun taltz:

—Yi ko bintzinin aX yi Cristo, colp cu'n awib. Ej nin colp
cu'nyio' ketz, —stzun i’ bantz.

40 Ma yi junt, nin oc tan yajle'n yi tuch’, nin taltz tetz:

—iYaj! ¢qui pe' na awek Xchi' Ryos? na ncha'tz o' quimich
tlentu' ato't tan kil. 41 Colon ske'j ketz, na kil nin ke'tz na
katzan tan Xchojle'n. Ma yi yaje'j, qui'c nin mu'X tetz til njuch,
—stzun yaj te tuch'.

42Ttzun taltz tetz Jesus:

—]Jesus, yil tz'ocu' tan cawu'n, nink nu'l tx'akx tcu'lu’, —
stzuni'.

43 Tlol tzun Jesus tetz:

—Jun cu'n yol swale' nin tzatz, ninin jalu' cXopon swe'j tul
jun balaj ama'l, —stzun Jesus tetz.

Yi quime'n Jesus
(Mt 27.45-56; Mr 15.33-41; Jn 19.28-30)

44Yi tpone'n chajcu'n K'ej, tz'o'tz nin tunin ban wuxtx'otx'.
Jalen cu'n tpone'n ox ch'ich' cu'lbe'n k'ej. Kalena's tzun
skiline'n. 45 Quinin txekun k'ej te jun rata'tz. Ej nin yi xbu'k
yiatle templo tan jople'n yiluwar yi chin xan nin, ninin katz.
Cob cuntu' el. 46 Chin wi' nin tzun Jesus bantz tan yol, itzun
taltz:

—Ta', wabnaj walma' tk'abu'.

Watok cunin saj tlol yi yola'tz yi quime'n.

47 Ma yi tilol yi capitdn mbi cu'n bajij, nin octz tan tak'le'n
k'ajsbil tetz Ryos:

—Bintzinin, yi yaje'j qui'c til, —stzun i' bantz.

48 Ma cyakil yi e’ wunak yi e' Xcha'k tan xmayi'n, winin
chitxak'ol wutz cyeml tan paj bis yi chipakxe'n. 49 Ma yi €'
tamiw Jesus scyuch' yi e' xna'n yi cho'n chisaje'n xomok te'j,
cyakil cunin €', e' cyaj joylaj len tan xmaye'n yi mbi cu'n na
bajij.

Yi mukxe'n Jesus
(Mt 27.57-61; Mr 15.42-47; Jn 19.38-42)

50 At tzun jun yaj yi na bi'aj Xep. Chumbalaj nin i'. Chin
c'ulutxum nin i' swutz Ryos. Aj Arimatea i'. Yi Arimatea i'tz
juntnumyicho'natcwentJudea. Nini'junscyeriyie'wi'banl
chiwi' yi e' judiy. 51 Nternin na tzan i' tan Xch'iwe'n yi tiemp
yi at tulbil Ryos tan cawu'n. Quinin xom wi'i' te cyajtza'kl yi

e' mas wi' banl wi' yi cu' chitxumul te Jesus. 52 Nintzun ben
itz tan yol tetz Pilat tan jakle'n yi wankil Jesds. Nin cujijtz.
53Mayicwe'n tzaj yi wankil Jesus ta'n, cho'n cwe'n ta'n tul jun
xbu'k, nin oc tk'oltz tul jun nich. Yi nicha'tz cho'n kopij cyen
swutz c'ub. Ntaxk cunin oc jun alma' tc'u’l. 34 Nin noj cyen
cu'ntz te junk'ej yina nuc'x cyen chiwa' tetz eklok tan banle'n
tane'n yijun k'ej ujle'n. Cha'stzun te qui'c mas tama'lil scyetz,
na txant tan toque'n akale'n tan xe'te'n yi jun k'eja'tz.

55 Ma yi e' xna'n yi e' saj xomok te Jesus jalen Galilea, nin
e' bentz tan cyajskel yi nich, nin tan xmaye'n yi Xe'n cu'n ban
wankil Jesus yi toque'n cyen tjul. 36 Ma yi chipakxe'n thum
nin e' baj octz tan nuc'le'n cyen yi pomada tu yi tz'ac'bil yi
wi'nin c'o'cal yi at tochil cya'n te wankil Jesuds. Ujewe'n nin
e' bantz te jun k'ej ujlena'tz chi tane'n yi chicstumbr.

24
YiXe'n cu'n banyi titz'e'n Jesus
(Mt28.1-10; Mr 16.1-8; Jn 20.1-10)

1Ttzun bantz tc'u'l yi bajx k'ej te sman, chin jalchan cunin
chipakxe'n yi e' xna'na'tz kale oc cyent yi wankil Jesus. Cy'a'n
yi tz'ac'bil cya'n yi winin c'o'cal. Ncha'tz nin e' xomnin mas
xna'nscye'j. 2Mayicyopone'nteyijul, nsken el tolimyic'ubyi
oc tan jople'n tzi jul. 3 Cyoquen tzuntz tjul, poro quil yi qui'ct
yi wankil Kajcaw Jesus at. 4 Wi'nin cyele'n yab te'j. Nin qui't
nin jal puntil cya'n yi Xe'n chiban. Bene'n tzun quilol cob yaj
txiclche' chixlaj. Chin pak'puch nin be'ch cyetz. 5Nin tan paj
yixo'wyiate' cu'nt taje'n cu'n tzun chiwutz wuxtx'otx'".

—¢Mbi na chijoy tzaju' tzone'j chixo'l alma' tan joyle'n jun
yaj yi itz'? © Qui'ct te'tz at tzone'j. Ja itz'ij junt tir te'tz. Ulk
tx'akxuj Xchic'u'lu' yi mbi cu'n xtxolnak scyeru' yi at tzaj i'
Galilea. 7 Na talnak i': Yi in wetz, yi in Bajx Cy'ajol, chin
tajwe'n cunin chinjatxlij Xchik'ab yi e' mal wunak. Chin-
quimok cya'n swutz pasyon. Ma le toxi'n k'ej nitz'ok junt tir
Xchixo'l alma',” chiji' banak cyen,—che'ch yi cob yaja'tz bantz.

8 Kalena's tzun tule'nt tx'akxuj Xchic'u'l yi yol Jesus yi tal-
nak scyetz. 9 Ma yi cyaje'n tzaj tzi jul, cho'n cyopone'ntz
tan talche'n stziblal scyetz yi junlaj apostl scyuch' e' mas
Xchusbe'tz. 10Yi e’ xna'n yi e' Xcha'k tzaj tan talche'n stziblal
scyetz yi e' apostl i'tz Lu'ch Mat, nin Cha'n, tu Lu'ch yi xtxu'
Jacow. 11 Poro yi e' apostl quinin cyocsaj chiyol yi e’ xna'na'tz,
na le wutz cyetz cyajtza'kl yi ja oc xya'ywi'il chiwi'.

12Poro yi Lu', 1ajke'l nin tele'n tzaj tan bene'n tan xmaye'n
kale oc cyent Jesus. Yi toque'n xmayil tul jul, jalt cuntu' yi
xbu'kwokl cyen. Taje'n tzun i' xe ca'l. Wi'nin txumu'n at cu'nt
te yi mbi cu'n bajij te Jesus.

Yi Xchajol tib Jestus le be' Ematis
(Mr16.12-13)

13 Ite'n nin k'eja'tz cyaje'n cobt Xchusbe'tz le tnum Ematus.
E'chk ox 10" ujlub x0'l tu Jerusalén. 14 Nin te yi na chixon the’,
na chijilon te yi mbi cu'n bajij te Jests. 151 cunin na chitzan
tan xtx'olche'n xo'l chiyol yi tpone'n Xkansal tib Jesus scye'j.
Nin ben cyok'bel quibtz. 16 Poro qui nin cyech wutz yi ko i'tz
Jesus, na jopij chiwutz tan Ryos tane'n.

17Toque'n tzun Jesus tan jakle'n scyetz:

—¢Mbina chitzanu' tan yolche'n yi na chixonu' the', nin mbi
na chibisleju'? —stzun Jesus scyetz.

18 Saje'n tzun stza'wel jun yi na bi'aj Cleofas. Itzun ben tlol
tetz Jesus:

—~Qui'c nin jun wunak yi qui'k ntbit yi mbi cu'n bajij
Jerusalén ewt cubit. ;Xe'n ban yi quinin thitu' yi xtxolbile'j,
na cho'n binlo' atu' tnum? —che'ch tetz Jesus.

19 —;Poro mbi xtxolbilil? —stzun Jesus scyetz.

—I bin yi xtxolbil tetz Jesus aj Nazaret. Elsanl stzi' Ryos
i'. Wi'nin milawr bnix tan. Ej nin chumbalaj nin i' swutz
Ryos. Xtxolbil cu'n jilon i' Xchiwutz cyakil wunak. 20 Poro yi €'
wi'tz pale' scyuch' e' wi' banl kawi' ja el chijatxol tan quime'n
swutz pasyon. 2! Wech na sken k'uke' ketz kac'u'l te'j yi ja
klo' ko' colpij yi o' aj Israel ta'n. Poro mbi nin ban, ja wi't el
oxix K'ej yi quimle'n i' swutz pasyon. 22 Poro wi'nin na ke'l
yab te jun xtxolbil yi nkubit, na at cobox kaxna'nil yi nXcha'k
ma's jalchan kale mukxe't cyen. 23 Poro quinin jal yi wankil
i' cya'n. Nin ja chipakxij tan talche'n sketz yi ja chichaj quib
cob angel Xchiwutz, nin ja a'lchij scyetz yi ja itz'ij junt tir yi
Jesusa'tz. 24 Ncha'tz at cobox kuch' yi nchibentz tan xmaye'n.
Ej nin quib tane'n chiyol yi xna'n yi ncyal, inin tane'na'tz yi
nchocopon cyetz tjul. Poro yi Jesus, qui'ct at. Quinin quil
wutz, —che'ch bantz tetz Jesus.

25Bene'n tzun tlol Jesus scyetz:

—Lastum yi quinin na pujxo'k itan. ¢Nxac qui na itocsaj
cyakil yi tz'iba'nt cyen cyak'un e' elsanl stzi' Ryos tentz? 26 Na
tz'iba'nt cyen cya'n yi ntaxk jal k'ej yi Cristo, tajwe'n cu'n tan
ticy'en ponen yi e'chk q'uixc'uja'tz ta'n.

27 Toque'n tzuntz tan xtx'olche'n xo'l cyakil e'chk xtxolbil
yitz'iba'nt cyen te i'. Ja xe'tij te e'chk xtxolbil yi tz'iba'nt cyen
tan Moisés. Ej nin baj xtxolil cyakil yi e'chk xtxolbil yi tz'iba'nt
cyen cyak'unyi e' elsanl stzi' Ryos.

28 Ma yi cyopone'n le aldey kale atit cyopombil, chij tunin
Jesus yi ticy'e'n klo'. 29 Poro yi €' cyetz nin e' octz tan moxe'n
tan cyaje'n cyen scye'j. Itzun cyaltz:

—Ta', txant tan toque'n akale'n. Ba'n tcu'n cyajku’ ske'j.

Toque'n tzun Jesus xe ca'l tan cyaje'n cyen scyuch'.

30Nin yi nsken c'ole’ Jestis wi mes scyuch' yi cob yaja'tz, je'n
tzun stz'amol yi pam, nin tyoXintz tibaj. Cwe'n tzun piXultz nin
bentk'oltz scyetz. 31 Kalena's tzun cyechal wutz i, poronin cu'
sotzal tib Jesus Xchiwutz.

32_—Ah, —che'ch. —Bintzinin, wi'nin katzatzine'n yi njilon
sketz the'. Ej nin wi'nin katzatzine'n yi mo'ci' tan xtx'olche'n
xo'lyi tz'iba'nt cyen, —che'ch squibil quib.

33Qui'tnin e’ c'ole’ jun rat. Jalcunin chipakxe'ntz Jerusalén.
Cho'n tzun cyopone'ntz kale ate't yi junlaj apostl scyuch'yi e’
yi ate' scye'j.

34 Nin yi cyopone'n, nintzun cyal yi e' apostl scyetz yi cob
yaja'tz:

—]Jun cu'n yol, ja itz'ij Kajcaw junt tir, na ja i'lwij wutz i' tan
Simon, —che'ch bantz.

35 Ncha'tz ite'n nin xtxolbila'tz cyal yi cob yaja'tz. Na ja
chitxol yi Xe'n cu'n Xchajol tib Jesus Xchiwutz tbe'. Ej nin yi Xe'n
cu'n cyechal wutz i' yi cwe'n piXul yi pam.

Yi Xchajol tib Jesuis Xchiwutz yi e' Xchusbe'tz
(Mt 28.16-20; Mr 16.14-18; Jn 20.19-23)

36 T cunin na chitzan tan yolchen yi xtxolbila'se'j yi je'n
jobtuyj Jesus Xchixo'l. Toque'n tzun i' tan yol scyetz, itzun taltz:

—~Quech, ¢ba'n pe' iwutz?

37Winin chixoben, nale wutz cyetz cyajtza'’kl yii'tzjunlab.

38 —;Mbi na ixo'wlej?  ¢Nxac na icabej ic'u'l swe'j?
39 Xmaywok tzaj ink'ab. Xmaywok tzaj wukan. I ina'tz.
Macwok octzaj yi inwankil. Nquenwok tan xtxumle'n: Jun
lab, qui'c wankil chi wutane'n wetz.

40 Te yi na tzan tan xtxole'n nin, na nin tzantz tan Xchajle'n
nin yi k'ab tu yi tkan. 41 Poro yi e' cyetz, quinin cyocsaj cunin
tan paj yi tzatzi'n yi ate' cu'nt. Ej nin tan paj yi quinin pujx
cyak'un. Cha'stzun te bene'n tlol Jesus scyetz:

—¢Qui peljal jun tkan inwa' tzituch'?

42 Nintzun saj cyak'ol jun piX cay tetz, yi boxijt, tu jun letxaj
t'a'al cabil wunak txuc. 43 Saje'n tzun stz'amol i', nin Xchiwutz
cu'n yi toque'n tan bajse'n. 44 Itzun taltz scyetz:

—DMa jalu', cyakil yi xtxolbila'tz yi mbajij swe'j, alijt wa'n
tzitetz, yi chin tajwe'n cu'n tan tele'n cu'n te'j. Na chin tajwe'n
cunin tan telen cu'n te cyakil yi e'chk xtxolbil yi tz'iba'nt cyen
tan Moisés, scyuch' yi e' elsanl stzi' Ryos, tu cyakil yi tz'iba'nt
cyen le liwr Salmos,” —stzun Jesus scyetz.

45 Toque'n tzun i'-tz tan xtx'olche'n xo'l cyakil yi yol yi
tz'iba'nt cyen, tan tele'n pacx wutz cyajtza'kl.

* 24:44 sal 118.22-23.

46 —Tlwok cu'ne'j, —chij. —Tz'iba'nt cyen yi chin tajwe'n
cunin tan inquime'n, na i ina'tz in Cristo. Ej nin alijt cyen yi
nitz'okt junt tir le toxi'n k'ej Xchixo'l alma'. 47 Ej nin ncha'tz,
tz'iba'nt cyen yi chin tajwe'n cunin tan xtxole'n intziblal
scyetzak cyakil jilwutz wunak bene'n tzi'n wi munt. Cho'n
xe'tok le tnum Jerusalén. Ej nin yi xtxolbil yi tzitxole', i'tz yi
chin tajwe'n cunin tan chitx'ixpul wunak cyajtza'kl,T bantz
jale'n cuybil chipaj. 48 Ma jalu' yi axwok itetz, axwok stiw te
cyakil yi mbi cu'n mbajij, na ja itil. 49 Ej nin tzinchake' tzaj yi
jun yi alijt cyen tan Intaj yi at tulbil. Poro chin tajwe'n cunin
tan icyaje'n cyen tzone'j Jerusalén tan Xch'iwe'n jalen cu'n yil
cu'ul yi porer Kataj tzite'j, —stzun Jesus bantz scyetz.

Yitaje'n Jeststcyaj
(Mr 16.19-20)

50 Che' bene'n tzun tcy'al Jesus solte'j len tnum. Cho'n
tzun cyopone'ntz Betania. Je'n tzun tk'ol yi k'abtz squibaj
tan tk'ol yi banl squibaj. 5! Yi wi't tk'ol i' yi banl scyetz,
nin el jatxol tibtz scye'j. Aje'n nin ban ticy'le'n i-tz tcya’j.
52 Cyoque'n tzun yi e' Xchusbe'tz tan c'u'laje'n i'. Ma stzaje'n
wi', nintzun e’ pakxij jalen Jerusalén. Wi'nin chitzatzine'n yi
chipakxe'nt. 33 Nin ate' cuntunintz le templo cyakil k'ej tan
tak'le'n chik'ajshil tetz Kataj Ryos. Amén.

T 24:47 Hch 2.38; 2 Co 7.9-10; Heb 6.1.

YI BALAJ STZIBLAL YI CYAJNAK
CYEN STZ'IBAL WA'N

Yijun yitocsaj tib wunak yi na bi'aj Yol

1Le xe'tzbil tzaj at jun yi at nintz yi na bi'aj Yol. At nin i'-tz
tu Ryos, na ite'nin Ryosa'tz. 2 At nin i' tu Ryos le xe'tzbil tzaj.
3Qui'c nin jun takle'n yi nk'e'tz i’ bnol tetz, na tan i' mbnixe't
cyakilyie'chk taklenyiat. 4I'yiitz'ajbil. Ejninni'cu'ni' tujun
txekbil yi na xcye' tan lajluchaxe'n yi bintzi Xchiwutz cyakil
wunak. 5 Ej nin na xcye' yi jun xtxolbila'tz tan xite'n yi tz'o'tz
wutzil, na qui'c rmeril yi nink xcye' tz'o'tz wutzil te'j.

6Itzun bantz atjun yaj yi saj Xchakol Ryos. Wan bi'. 7Uli' tan
talche'n stziblal yi at tulbil yi juna'tz yi txekbil tane'n. Ul tan
talche'n stziblal yi jun txekbila'tz, bantz cyocsal cyakil wunak
yixtxolbil yi cy'a'n ta'n. # Na yi jun Wa'na'tz, nk'e'tz i' yi mero
txekbil. 9 Ntina'tz tak'un i' tan talche'n stziblal yi at tulbil yi
jun txekbila'tz tzone'j wi munt tan lajluchaxe'n yi mero bintzi
Xchiwutz cyakil wunak.

10Yi jun yina bi'aj Yol, cho'n tulake'n tzone'j wi munt. Ej nin
i'bnol tetz cyakil yi at wi munt. 11Ja ulaki' tan xajse'n yi tetz
luwar, poro yi e' wunak qui cyak' ama'l tetz. 12 Poro cyakil yi
e'yincyak' ama'l tetz, ja tzun tak'i' ama'l scyetz tan cyoque'n
tetzmero me'l cy'ajl Ryos. Naja cyocsaj yiyoli'. 13Poro quinin
ncho'c tetz nitxajil Ryos chi na ban jun tal ni' yi na itz'ij. Nin
quinin ncho'c tetz nitxajil Ryos tan tu'k jun ok'be'n ib. Ncha'tz
quinin ncho'c tan tu' tajbil jun wunak. Poro Ryos ncho'csan
tetzme'l cy'ajli'.

14 Inti yi juna'tz yi na bi'aj Yol, tocsaj tib tetz wunak, nin
naje' cobox k'ej skaxo'l. Ej nin kil yi at tetz K'ej, na i' yi mero
Cy'ajl Ryos, yi cy'a'n yi bintzi tu yi banl Kataj tan. 15Ma yi jun
Wa'na'tz, ntin xcon tan xtxole'n yi balajil i'. Nin je yoli'e'j: “Yi
june'j, ya'stzun yijun yi walnak scyeru' yi at tulbil. Yi in wetz,
bajx witz'e'n, poro at mas k'ej i' tzinwutz wetz, na at nin i'-tz
yintaxk nitz'ij wetz,” stzun Wa'n.

16 Tan i' kojij tzaj tunin yi banl Kataj skibaj. 17 Yi Moisés
xconak tan tak'le'n yi ca'wl. Poro yi banl Kataj tu yi mero
bintzi, Jesucristo ulsan tetz. 18 Cya'l jun tajske'n wutz Ryos,
poro ja el katxum tetz tan tu' Jesucristo, na ite'nin Ryosa'tz.
Na yi jun tal Xutuj Cy'ajl Ryos yi cho'n najlij xlaj i', itzun i'a'tz
nchajon Ryos sketz.

Yi toque'n Wa'n tan xtxole'n yi balajil Jesucristo
(Mt 3.11-12; Mr 1.7-8; L¢ 3.15-17)

191tzun yi quibital yi e' judiy™ yi najlche’ Jerusalén yi mbina
ban Wa'n Bautist, nin ben chichakol cobox chipale'il scyuch'’
cobox chichakum yi na chibi'aj levita tan jakle'n tetz Wa'n yi
ko i'yi Cristo. 20 Chin clar cunin tlol Wa'n scyetz:

—Yi in wetz, nk'e'tz in yi Cristo,f —stzun Wa'n scyetz.

21 Bene'nt tzun chijakoltz tetz:

—¢Na' tzun scyetz aX? —che'ch. —¢Nk'e'tz pe' aX k'ajtzun
Elias, yi elsanl stzi' Ryos tentz?¥

—Qui'. Nk'e'tz bin in, —stzun Wa'n.

Nin bent chijakol junt tir tetz:

—¢Nka itzun aXa'tz yi jun elsanl stzi' Ryos yi talnak Moisés
yi at tulbil?$§

—Qui', —chij Wa'n.

22 —;Na' tzun scyetz aX? Na chin tajwe'n cunin tan bene'n
kucy'al atziblal scyetz yi e' yi nkachakon tzaj. Al tzaj sketz na'
scyetz aX.

23 —I bin ina'tz yi jun yi na Xch'in tul yi ama'l tz'inunin tu'".
Nin na chintzan tan talche'n yi xtxolbile'j: ‘Chibne’list quibu'
tan c'ulche'n yi Ajcaw yi at tulbil. Chinuq'ue'u' cyajtza'klu/,
chi na oc nuc'le'n jun be' yi at tulbil jun yi at k'ej,” chi yi
cyajnak stz'ibal Isafas jun scyeri e' elsanl stzi' Ryos tentz.*

24Yi e'a'tz yi e' opon tan Xch'ote'n stzi' Wa'n, chakij che'
cyak'un yi e' parisey. 25 Cyoque'n tzuntz tan jakle'n junt tir
tetzi":

—Yi ko nk'e'tz aX yi Cristo, nin ko nk'e'tz aX Elias, nin yi
ko nk'e'tz aX yi jun elsanl stzi' Ryos yi at tulbil, ¢nxac tzun na
cXtzantz tan je'se'n a' Xchiwi' wunak? —che'ch bantz tetz.

26 —Bintzi na chintzan tan je'se'n a' Xchiwi' wunak, poro at
junt skaxo'lyitxe'n cyechu' wutz. Ninya'stzun yijunyiatmas
K'ej. 27Yi in wetz, bajxchin swutz, poro at mas k'ej i' tzinwutz
wetz, na iXnin at i'-tz yi ntaxk nu'l itz'ok wetz. Qui'c mu'x tal
wetz ink'ej siquier tan pujle'n wutz yi xajab i', —stzun Wa'n
bantz scyetz.

28 Cyakil yi e'chk takle'ne'j, cho'n baje'n lilen Betania, jalaj
icy'en yi a' Jorddn, kale oque'nt Wa'n tan je'sen a' Xchiwi'
wunak.

Yi katx'ixwatz yintak' Ryos sketz

29Ttzun bantz le junt eklok, bene'n tzun tilol Wa'ntz yi txant
tan tule'n Jesus te'j, nintzun taltz:

—Chixmay ninu' yi yaj yi tz'ule'j. Ryos nchakon tzaj tan
xcone'n tetz katx'ixwatz. 30 Chinachonku' te yi xtxolbil yi

* 1:19 Cyakil tir yi na jal yi yol judiy ka'n tul yi liwr Juan na jop ntin yi e' judiy yi
e' contr te Jesus. T 1:20 vicristo yijun yi bixba'nt tan Ryos tan tule'n tzone'j
wi munt tan chicolpe'n wunak. i 1:21 Mal 4.4-6. § 1:21 Dt 18.15; 34.10.
* 1:23 15433,

walnak scyeru': Yi in wetz, bajx witz'e'n, poro at mas k'ej yi
jun yi at tulbil tzinwutz wetz, na iXnin at i' yi ntaxk nitz'ij,
chinch ban scyeru'. 31 Ncha'tz in, qui wajske'n wutz i', poro yi
weri inmunl i'tz tan je'se'n a' Xchiwi'u', bantz cyechalu' wutz
1.

32Ncha'tz tal Wa'n scyetz:

—Wilnak yi saje'n yi Espiritu Sant tcya’j. I cunin plomX
tane'n yi cwe'n mule'n. Cho'n cyaje'n cyen te'j. 33Yi ntaxk
Xchaj tib yi e'chk takle'na'tz tzinwutz, ncha'tz in, qui el intxum
tetz na' scyetz i'. Poro yi jun yi nchinchakon tzaj tan je'se'n
a' Xchiwi'u', ya'stzun yi jun yi a'lon yi xtxolbil swetz: €Yil
tzawil nin yi Espiritu Sant yil cu'ul tibaj jun yaj, nin Icyaj cyen
te'j, ya'stzun yi jun yi tz'ocopon tan chibanle'n bautizar yi e'
wunak tan yi Espiritu Sant,” stzun i' ban swetz. 34Yi in wetz ja
wi't wil yi xtxolbile'j. Cha'stzun te na walnin scyeru': Yijune'j,
i'yi Cy'ajl Ryos, —stzun Wa'n bantz scyetz.

Yie'bajx Xchusbe'tz Jesus

35 Itzun bantz le junt eklok, at nin Wa'ntz le ama'l kale
atite't, nin ncha'tz ate' cobt yaj yi xomche' nin te'j. 36 Yi bene'n
tilol Wa'n yi ticy'e'n cu'n Jesus, nintzun ben tloltz scyetz yi cob
yaja'tz:

—~Quilninu' yi jun yaje'j yi ja icy' tzine'j, ya'stzun
katx'ixwatz yi ntak' Ryos sketz.

37Yi quibital yi cob yaja'tz yi xomche' te Wa'n, nintzun e'
ben xomok wutz coc Jesus. 38 Ma yi ticy'en xmayil Jesus wutz
coc, xomche' yi cob Xchusbe'tz Wa'n wutz coc i'. Bene'n tzun
jakol scyetz:

—¢Mbi na chijoyu'?

—Na kaj kajskej na' najle'tu’, —che'ch bantz tetz.

39 —Or cyeru', tzinchaje' scyeru’, —chij Jesus bantz scyetz.

Chibene'n tzun kale najle't. Nin nta'tz nin e' cyaj cyent, na
nsken lo' opon cyaj ch'ich’ cu'lbe'n k'ej. 40 LeX bi' jun scyeri yi
coba'tz yi e' xom nin te Jesus, nin i' yi titz'un Simoén Lu'. 41 Ej
nin yi ntaxk oci' tan xtxumle'n jun takle'n, nin ben lajke'l tan
joyle'n Simon yi stzicy. Itzun taltz tetz:

—Ja jal yi Mesias ka'n. (Yi na elepont yi yol Mesias, i'tz yi
Cristo, yi bixba'nt tan Kataj.)

42Bene'n tzun tcy'al LeX yi Siméntz swutz Jesus. Nin yi tilol
Jesus yi Simdn, itzun taltz tetz:

—I aXa'tz aX Simon, yi cy'ajl Jonds. Poro yi jalu’ tzintx'ixpe'
yi abi'. Tz'ocopon tetz Cefas, —stzun Jesus bantz tetz. (Yi bi'aj
Cefas, na elepont Lu'.)

Yibene'n moxol Jesus yi Li'p tu Natanael

431tzun bantz le junt eklok, nin cu xtxumul Jesus tan bene'n
le ama'l yi na bhi'aj Galilea. Yi tpone'n, nintzun noj quen i'-tz
te Li'p. Itzun taltz tetz:

—Or awetz, xom nin swe'j, —stzun Jesus tetz.

44Yijun Li'pa'tz, cho'n najlij le jun thum yina bi'aj Betsaida,
kale najlche't LeX tu Lu'. 45 Bene'n tzun i' tan joyle'n junt yaj
yina bi'aj Natanael, nintzun taltz:

—Ja wi't kech wutz yi jun yi talnak Moisés scyuch' yi e'
elsanl stzi' Ryos tentz yi at tulbil. I'tz Jesus yi cy'ajl Xep yi aj
Nazaret,

46 —;Xe'n tzuntz? —chij Natanael. —IXkaj at tzunk rmeril
tan jale'n jun balaj yaj Xchixo'l yi e' aj Nazaret.

—Or awetz, quin kaxmaye', —stzun Li'p bantz tetz.

47Yi tilol Jesus yi txant tan tule'n Natanael te i', nintzun ben
tloltz:

—]Je jun yaje’j yi tz'ul tzi'ne'j. I' jun mero xonl Israel, na
nk'e'tz subulnak i', —stzun Jesus.

48 —;Xe'n mme'l xtxumu' swetz? na qui tajske'n tib kawutz
tuch'u', —stzun Natanael tetz Jesus.

—Te yi atiX jak' yi jun wi' ibX, ej nin yi ntaxk xa'k Li'p tan
achakle'n, nsken wajskej awutz, —stzun Jesus bantz tetz.

49 —Ta', —chij Natanael. —Ilu' bin yi mero Cy'ajl Ryos. Ilu'
kareyil, yi o' xonl k'ajtzun kamam Israel.

50 —sJa pe' chin awocsaj tan tu' yi nwal tzatz, yi cho'n atikX
xe jun wi' ibX? Poro tzantzaj tzawile' e'chk takle'n yi cXelepon
yab te'j.

51Bene'n tzun tlol Jesus tetz:

—]Jun cu'n yol na wal nin tzitetz. Tzitile'wok yi sjakxok yi
puertil tcya'j, nin tzitile' yi e' dngel tetz Ryos yil chu'l aje'n
swe'j, yi in wetz yi in yi Bajx Cy'ajol.

2

Yi quicyyji'n yi mbajij le tnum Cand cwent Galilea

1Yi telen ox K'ej yi ticyle'nix yi xtxolbil tetz Li'p tu
Natanael, at tzun jun quicyuji'n yi bajij le tnum Cand cwent
Galilea. Nin yi xtxu' Jesus cho'n at i' te yi jun quicyuja'tz.
2 Ncha'tz Jesus scyuch' e' Xchusbe'tz, nin e' bentz na nin €'
txoclij. 3 Itzun bantz, nin baj yi win yi quic'a’. Bene'n tzun
tlol yi xtxu' Jesus tetz:

—TJa baj yi win, —stzun i' tetz Jesus.

4—;Mbi tzun na tal tzaju' swetz? na txe'n opon tiempil tan
inlajluchaxe'n Xchiwutz wunak.

5Bene'n tzun tlol yi xtxu' Jesus scyetz yi e' Xchakum yi taw yi
jun quicyuji'na'tz:

—Banwok tane'n cyakil yi mbi stale' yi wal tzitetz.

6 At tzun kak c'ul yi attz, yi c'ub cu'n, yi cu'lbil a'. T'tz jun
jilwutz chima'cl yi e'judiy yina xcon cya'n yi na chiban tane'n
jun chicstumbr tan chixansal quib. Ba'n na baj cu'n ox nka
cyaj Xchok' a' tul yijujun c'ula'tz. 7Bene'n tzun tlol Jesus scyetz
yie' chakum:

—Nojswok cu'nyie'chk c'ule'jtana'.

I nin tzun cyulejtz. Baj cu'n chinojsal tan a'. 8 Ma yi wi't
noje'n, bene'n tzun tlol Jesus scyetz:

—I bin jalu, cy'ajwok tzaj mu'), nin cy'ajwok nin tetz yi aj
calpul tan pilul i'.

I nin tzun cyulejtz. 9 Je'n tzun tc'ajal aj calpul yi a' yi nsken
oc tetz win. Qui tz'icy' tetz na' nsaje't yi wina'tz. Ntin yi e’
chakum el chitxum tetz na' nsite't yi a', na e' je'san tzaj tc'u'l
c'ul. Saje'n tzun Xchakol aj calpul yi yaj yi taw quicyuj, 19 nin
ben tlol tetz:

—Cyakil wunak bajx na cyak' yi balaj win scyetz chitx-
ocum. Ma yi na noj chic'u'l, kalena's tzun na cyak' nin yi win
yiajnak tzaj. Poroyiilu' teru', wi'tzbil tlen ntak'u' yi balaj win
sketz. ¢Mbi tzuntz? —stzun yi aj calpul bantz.

11 Ya'stzun bnixe't yi bajx milawr tan Jesus le thum Canéa
cwent Galilea. Tan yijun milawra'tz, ja Xchaji'yi at tetz K'ej. Ej
nin tan yi jun milawra'tz ja cyocsaj yi e' Xchusbe'tz yi bintzinin
i'yi Cristo yi bixba'nt tan tule'n.

12Ttzun yi stzajen wi' yi jun quicyuja'tz, nintzun e' icy'tz le
ama'la'tz. Cho'n tzun cyopone'ntzle tnum Capernaum. Xomij
yixtxu'te'j scyuch' e'titz'un, nin e' Xchusbe'tz. Ya'stzun e’ a'te't
cobox k'ej.

Yitoque'n Jesus tan chilaje’n len yie' aj c'ayinl
(Mt21.12-13; Mr 11.15-18; Lc 19.45-46)

13 Ttzun bantz, nin ben Jesus jalen Jerusalén, na txant tan
tucumule'n yi k'ej yi na bi'aj Pasc. 14Yi tocompone'n wutz
k'anil yi templo, nin ben tilol yi at wi'nin e' yi na chitzan tan
c'aye'n wac¥, tu cne'r, nin plomX. Ej nin at e' yi na chitzan
tan xtx'exe'n pwok. 15Yi bene'n xmayil, nin octz tan banle'n
jun Xcharyon. Oque'n nin ban tan chilaje'n len cyakil yi e' aj
c'ayinla'tz. Cyakil cunin cyele'n tu cyawun tu chiwacX. Ej nin
ncha'tzyie'tx'exunl pwok, nin bajlen c'oxol yi chipu'k. Cyakil
e'chk chem tu yi e'chk mes, baj je' trimpul. 16 Ej nin ncha'tz yi
e' c'a'y plomX, nin ben tlol scyetz:

—Cy'ajwok len cyakil yi e'chk takle'ne'j. Qui na waj yil tz'oc
yi ca'l Intaj tetz jun c'aybil.

17 Tule'n tzun tx'akxuj chic'u'l yi e' Xchusbe'tz yi xtxolbil yi
tz'iba'nt cyen tc'u'l Yol Kataj yi na tal: “Na je' tzinwutz yi qui
na cyak' wunak k'ej yi ca'lu'.”*

)
2:17 Sal 69.9.

18 Cyoque'n tzun yi e' wi' banl chiwi' yi e' judiy tan jakle'n
tetz:
—Alaj sketz yi mbi eka'n awa'n yi na cXtzan tan banle'n yi

e'chk takle'ne'j. ¢Mbi'tz jun techl tzachaje' yi ko bintzinin at
ak'ej? —che'ch tzun.

19 —Chixit cunu' yi ca'le’j, ej nin ox ntzi' k'ej tzimbne' tan
xtxicbaje'n junt tir, —stzun Jesus bantz scyetz.

20 —;Xe'n tzuntz? ¢Ox ntzi' pe' k'ej xcyewe't tan xtxichaje'n
yi ca'le'j? na ca'wnak wukak yob e' banak e' kamam tan
banle'n, —che'ch tzun e' judiy.

21 Poro yi ca'l yi na tzan Jesds tan xtxumle'n, i'tz yi tetz
wankil. 22 Ej nin yi titz'e'n junt tir Jesus chixo'l alma’, nin ul
tx'akxuj yi yole'j chic'u'l yi e' Xchusbe'tz, nin cyocsaj yi yol yi
tz'iba'nt cyen tu yi e'chk yol yi bajnak quibital te Jesus.

Elnak xtxum Jests te cyajtza’kl wunak

23 Ttzun te yi at Jesus Jerusalén tan ticy'sen yi jun Kk'ej
Pasca'tz, baj quilol wunak yi e'chk milawr yi bnix tan. Ej
nin winin e’ cyocsaj yi ya'stzun yi Cristo. 24 Poro qui k'uke'
c'u'l Jesus scye'j yi e'a'tz yi cyocsaj, na nin el xtxum tetz yi
cyajtza'kl. 25 Na qui tajwe'n tan toque'n jun tan talche'n tetz
yi Xe'n quitane'n wunak, na elnak xtxum i' tetz yi mbi na icy’
tkacu'l.

3

Jestis tu Nicodemo

1Ttzun bantz, at tzun jun yaj parisey yi na bi'aj Nicodemao.
I' jun scyeri yi e' ajcaw scyetz yi e' judiy. 2Bene'n tzun i' tan
xajse'n Jesus lak'bal, itzun taltz:

—Ta', na el katxum tetz yi chakij tzaju' tan Ryos tan
kachusle'n, na qui'c klo' na xcye'u' tan banle'n e'chk milawr
yina banu'yi qui'k xomij Ryos te'ju’, —stzun i' tetz Jesus.

3Itzun tal Jesustz:

—Jun cu'n yol na wal nin teru’, ko quil tz'itz'ij junt tir jun
yaj, quil tz'oc tera'tz jak' ca'wl Ryos.

4—sPoro mbi rmeril tan titz'e'n junt tir jun yaj yi ja wi't tijin
c'u'l? ¢Xe'ntz'ocopon junt tir twankil xtxu' tan titz'e'n junt tir?
—stzun Nicodemo tetz Jesus.

5Toque'n tzun Jesus tan xtx'olche'n xo'l tetz:

—Jun cu'n yol na wal nin teru', alchok scyetz yi quil tz'itz'jj
tan a' tu yi Espiritu Sant, quil tz'oc tera'tz jak' ca'wl Ryos. ¢ Na
cyakil yi e' wunak yi na chitz'ij, quimnak quitane'n swutz
Ryos. Poro alchok scyetz yil xtx'ixpuj yi tajtza'kl tan yi porer
yi Espiritu Sant, ja tzun itz'ijtz swutz Ryos. 7 Cha'stzun te, quil
tz'el yabu' te weri inyol yi na wal nin, yi tajwe'n tan titz'e'n
junt tir jun yaj. 8 Na je jun elsawutzile'j: Yi cyek'ek’, qui na

kil na' nsaje't, nin qui na kil yi na' mbene't. Ntin na kubit yi
na xicy'ne'. Ni'cu'n tzun na bajijtz scye'j yi e' yi na je tx'ixp yi
cyajtza'kl tan porer yi Espiritu Sant, qui lajluch yi Xe'n na je'
tX'ixp.

9Toque'n tzun Nicodemo tan jakle'n junt tir tetz Jesus:

—¢Xe'n tzuntz Ta'? Qui na pujx wa'n, —stzun i'-tz.

10 —s Mbi tzuntz yi qui na el xtxumu' tetz yi e'chk takle'ne'j
yi na chintzan tan talchen nin teru'? na ilu' xonl k'ajtzun
kamam Israel, nin ilu’ aj chusunl. 11 Poro swale' nin yi mero
bintzi teru'. Yi o' ketz, na el katxum tetz yi e'chk takle'n yi
na katzan tan yolche'n. Na katxol yi e'chk takle'n yi ja kil
tan kawutz. Poro yi e' cyeru' qui na cyaju’ cyocsaju’ yi mbi
cun na kal scyeru'. 12Ej nin yi na no'c tan xtx'olche'n xo'l yi
e'chk takle'n tetz tzone'j wuxtx'otx', qui na tocsaju'. ¢Xe'n tzun
Itocsaju'-tz kol no'c tan xtx'olche'n xo'l yi e'chk xtxolbil tetz
tcya'j?

13 “Cya'l nin jun yi jak xa'k tzaj tcya'j, nin cya'l nin jun yi
cho'nk mpon tzaj tcya'j. Ntin yi in, yi in Bajx Cy'ajol. 14Ej nin
je jun xtxolbile'j: ¢Qui pe' na thitu' yi xtxolbil yi Xe'n ban yi
je'n Xch'imbal Moisés yi lubaj yi ch'ich' cu'n tcya'j tul ama'l yi
tz'inunin tu'? Ite'n nina'tz shajok swe'j, yiin yiin Bajx Cy'ajol.
Tajwe'n tan inje'n ch'imba'n. 15 Ya'stzun sbajoktz swe'j tan
chiclaxe'n cyakil wunak, na alchok scyetz yil k'uke' cu'l swe'j,
nk'e'tz sotzel wutz sbne', ma na scambaj yi itz'ajbil yi quinin
bajsbe'n tetz.

Yi Xe'n cu'n na pek' Kataj Ryos scye'j wunak

16 “Ya'stzun sbajok na winin na pek' Ryos scye'j cyakil yi
e' wunak yi ate' wi munt. Cha'stzun te saje'n Xchakol yi jun
tal Xutyj Cy'ajl tzone'j. Nin alchok scyetz yil k'uke' c'u'l te yi
jun tal Xutuj Cy'ajl Ryosa'tz, nk'e'tz sotzel wutz sbne', ma na
scambaje’ yi itz'ajbil yi qui bajsbe'n tetz. 17 Qui saj Xchakol
Ryos yi Cy'ajl tan tak'le'n chicaws wunak, ma na saj Xchakol
tan chicolpe'n tk'ab il c'ol.

18 “Alchok scyetz yil k'uke' c'u'l te yi Cy'ajl Ryos, qui'c tetz
cawsa'tz. Poro cyakil yi e' yi qui na k'uke' chic'u'l te'j, banijt
cyetz chicawsa'tz, na qui na cyaj k'uke' chic'u'l te yi jun tal
Xutuj Cy'ajl Ryos. 19 Banijt chicaws yi e' yi qui na k'uke' chic'u'l
te'j, na ja ulak wi munt chi jun txekbil tane'n. Poro yi e'
wunak, mas tcu'n na chipek' te yi il c'ol. Mas na chipek' tan
banle'n yi yab ajtza'’kl. 20 Na cyakil yi e' yi na chijuch quil,
qui na chipek' te jun txekbila'tz yi ulak wi munt. Qui na cyaj
chixom te'j, na qui na cyaj yil lajluchax yi chipaltil. 21 Ma yi
e' yi na chitzan tan banle'n tane'n yi tajbil Kajcaw, na chijoy
puntil tan tocompone'n chiXkansal quib te yi jun txekbila'tz.

Na yi cyetz cyajbil i'tz yil lajluchax Xchiwutz mas wunak yi
bintzinin xomche' te tajbil Ryos.

Yi toque'nt Wa'n Bautist tan xtxole'n yi balajil Jestis

22 Ttzun bantz, yi baje'n yi e'chk takle'ne'j, icy'e'n nin ban
Jesus scyuch' yi e' Xchusbe'tz. Cho'n tzun chibene'n le e'chk
ama'l cwent Judea. Ya'stzun e' a'te't cobox k'ejtz tan jese'n a'
Xchiwi' wunak. 23 Ma yi Wa'n, cho'n at i' jalen Enén, naka'jil
yi tnum Salim. Ya'stzun na tzane't tan jese'n a' Xchiwi' yi €'
yi xomche' te i, na at wi'nin a' le ama'la'tz. 24 Cyakil yi e'chk
xtxolbile'j bnix, te yi ntaxk oc Wa'n xetze'.

25 Cyoque'n tzun cobox Xchusbe'tz Wa'n tan wak' ib scyuch’
coboxt judiy yi qui xom chiwi' scye'j. E' oc tan wak' ib te yi
Xe'n shan jun yaj tan xansal tib. 26 Yi stzaje'n wi' yi wak'iba'tz,
nintzun e' opon yi e' Xchusbe'tz Wa'n te'j. Itzun cyaltz tetz:

—Ta',—che'ch, —¢ja pe' thitu' stziblal yi jun yaj yija kil jalaj
icy'enyia' Jordan, yijun yi Xchajnaku' sketz? I bin jalu', winin
wunak xomche' te'jnin na tzani' tan jese'n a' Xchiwi',—che'ch
bantz tetz Wa'n.

27Bene'n tzun tlol Wa'n scyetz:

—Ba'n atit, na qui'c rmeril tan jale'n k'ej jun yaj ko quil
tak' Ryos ama'l tetz. 28 ;Qui pe' na chinachonu' te yi inyol yi
walnak scyeru'? Yiin wetz, nk'e'tzin yi Cristo, manain tu'jun
yubsanl be'i'. Na yi in wetz bajxchin tan talche'n stziblal i'.
29 Quibit tzaju' jun elsawutzile'j: Yi na bajij jun quicyuj, i'tz yi
xicy yina k'uke’ c'u'l te yi xun, ma yi aj calpul, ntin na tzatzin
te'tz te'j yi ko ba'n atit chiyol yi xicy tu xun. Ni'cu'n tzun
wutane'n wetz chi jun aj calpul. Wi'nin na chintzatzin te yi
stziblal yi wi'nin wunak xomche' te Jesus. 30Yi i tetz, tajwe'n
tanjale'n mas tetz k'ej, ma yiin wetz, tajwe'n tan tele'n ink'ej.

Yijunyicho'ntpone'ntzaj tcyaj

31 Na yi jun yi opon tzaj tcya'j, at mas tetz k'ej swutz alchok
scyetz wunakil. Yi e' yi cho'n na chitz'ij tzone'j wuxtx'otx/,
ntin na chiyolbej yi e'chk takle'n tetz tzone'j. Poro yi jun yi
cho'n topone'n tzaj tcya'j, at mas k'ej i' swutz alchok jilwutz
wunak. 32 Na na xtxol yi e'chk takle'n yi bitant ta'n, nin yi
ilijt ta'n tcya'j. Lastum coboxe'n tal yi e' yi na cyocsaj yol i'.
33 Poro yi cobox tal o' ketz yi na kocsaj, bintzinin tane'n yol
Ryos skawutz. 34 Na na kocsaj yi Ryos nchakon tzaj Jesus, nin
na kocsaj yii'tz yitajbil Ryos yi na tzani' tan xtxole'n, na Ryos
mmak'on tzaj yi Espiritu Sant tetz. 35 Wi'nin na pek' Kataj te
yi jun Cy'ajl i'a'tz. Cha'stzun te ja tak' i' k'ej tan cawune'n.
36 Alchok scyetz yi na tocsaj yi yol yi jun Cy'ajl Ryosa'tz, ja wi't
cambaj te'tz yiitz'ajbil yi qui bajsbe'n tetz. Poroyie'yi quina

cyek Xchi' ', quil cyetzaj yi jun itz'ajbil yi qui bajsbe'n tetz, na
wi'nin na chi'ch c'u'l Ryos scye'j.

4

Yi Xchi'che'n chic'u'l yi e’ parisey te Jestis

13 Ttzun yi tele'n xtxum Jesus tetz yi nsken quibit yi e’
parisey yi wi'nin wunak xomche' te'j, nin wi'nin €' yi nsken
je' a' Xchiwi' ta'n, swutz yi e' yi xomche' te Wa'n, nintzun cyaj
cyen tilol yi ama'l nin bentz Galilea. (Poro nk'e'tz Jesus yi na
tzan tan je'se'n a' chiwi', ma na i yi e' Xchusbe'tz.) 4 Poro tan
tpone'n Jesus Galilea, tajwe'n cu'n tan ticy'e'n le ama'l cwent
Samaria.

Jesus tuyixna'n aj Samaria

5Itzun bantz, te yi na chixon tul e'’chk ama'l cwent Samaria
cho'n tzun cyopone'ntz naka'jil jun tal ne'X tnum yi na bi'aj
Sicar. Ya'stzun kale atite't jalaj xtx'otx'be'n k'ajtzun Jacow.”
Ya'stzun yi jalaj tx'otx'a'tz yi cyajnak cyen tk'ol tk'ab k'ajtzun
Xep, yi cy'ajl.T 6 Nta'tz atite't jun julil a' yi na bi'aj: Tetz Jacow.
Nsken tzun k'e'xij Jesus yi tpone'n stzi' yi julil a'a'tz, nin c'ole’
cu'ntz tibaj tan ujle'n. Na nsken opon chaj cu'n k'ej. -8 Inti yi
e' Xchusbe'tz, nsken chiben tnum tan lok'che'n chiwa'. I cunin
c'olchij Jesus yicwe'n pone'njun xna'n aj Samaria tan ticy'le'n
a'. Jilone'n nin tzun Jesus tetz:

—Tzawak' mu'X wuc'a', —chij i’ ban nintz.

9Saje'n tzun stza'wel yi xna'ntz:

—¢Mbi xac na jak tzaju' a' swetz? na yiilu' teru' ilu' judiy,
ma in wetz in aj Samaria.

Ja tal xna'n yi xtxolbila'tz, na yi e' judiy scyuch' yi e' aj
Samaria wi'nin na chilab quib squibil quib. 19Bene'n tzun tlol
Jesus tetz yi xna'n:

—Yi nink tz'el atxum tetz yi mbi'tz yi na tzan Ryos tan
suke'n. Ej nin yi nink tz'el atxum tetz yi na' scyetz in yi na
chitzan tan c'uche'n a' tzatz, cho'n klo' tzajak tzaj yi a' swetz.
Nin yi in wetz ja klo' wak' jun a' tzatz yi na tak' itz'ajbil, —
stzun Jesus tetz.

11—Poro Ta', at tzunk jun taklen yi cy'a'n tanu' tan je'se'n
tzaja’,nachumamninxe'yijul. ¢Na'lben tq'uitu'yijuna'yina
tak'itz'ajbil tan tk'olu' swetz? 121%kaj at tzunk mas k'eju’ swutz
yik'ajtzun kamam Jacow na i' ak'on cyen yi a'e'j sketz. Nin ja
xXcon ta'n tetz tc'a’, nin tetz quic'a’ yi e' nitxajil. Nin ncha'tz
cyakil yi e' tawun yi awna'n ta'n, ja chuc'a’ te'j. IXkaj at tzunk
mas K'eju’ swutz i', —stzun xna'n bantz tetz Jesus.

%
4:5 Gn 33.18-19 Sicar tu Siquem ite'n nin ama'la'tz. T as Jos 24.32.



Juan 4:13 225 Juan 4:29

13 —Bintzinin, poro cyakil yi ' wunak yi na chuc'a' teyia'e'j
Xchiquimok junt tir tan saktzi'. 14 Poro alchok scyetz yil tz'uc'a’
te yia'yi na wak' wetz, qui't quim tera'tz tan saktzi'. Nayia'
yina wak' wetz smulk'ink te talma'i' tan tak'le'n stz'ajbil tetz
ben k'ej ben sak, —stzun Jesus tetz.

15—Ta', tak'tzaju'yia'a'tz swetz, tan qui'tjale'n saktzi' swe'j,
nin tan qui't wule'n tan ticy'le'n a' tzone'j, —chij xna'n ban.

16 —Cun chak bin awuchmil, kalena's cxu'ltwok.

17 —Poro qui'c wetz wuchmil, —stzun xna'n tetz.

—Bintzi na awal yi qui'c awuchmil, 18 na o'ix yaj chicyaj
apaxil, nin yi junt yi at jalu' nk'e'tz awuchmil. Bintzi yi na
awal yi qui'c awuchmil.

19 —jah! ilu' bin elsanl stzi' Ryos. 20 Ma jalu' Ta', yi ketz
kamam kate' yi o' aj Samaria, cho'n na chibenak cye'tz tan
c'u'laje'n Ryos wi'wtze'j, chi na kaban ketz jalu'. Poro yi e'
cyeru, yie'u'judiy, na cyalu'yink'era'tz yiama'l tan c'u'laje'n
Ryos ma na jalen Jerusalén, —stzun xna'n tetz.

21 —T bin jalu' tajwe'n tan awocsal yi inyol yi swale' nin
tzatz. Tz'ul jun K'ej yi qui't chiben wunak tan c'u'laje'n Kataj
wi'wtz tzine'j, mpe ik Jerusalén. 22 Nin yi axwok itetz, yi
axwok aj Samaria qui na el itxum tetz mbi na cxtzanwok tan
c'u'laje'n. Poro yi o' ketz, yi o' judiy, na el katxum tetz yi na'
scyetz i' na katzan tan c'u'laje'n. Na yi xtxolbil tan chiclaxe'n
wunak, cho'n njal skaxo'l ketz yi o' judiy. 23 Ej nin ja wi't
xe'tij yi tiemp tan cyoque'n yi e' mero aj c'u'lanl tetz Kataj
tan c'u'laje'n i' tetz cu'n cyalma'. Na ya'stzun yi xtxolbil yi
mero bintzinin tetz, yi na tzatzin i' te'j. 24 Na yi Kataj Ryos,
nk'e'tz lamij tane'n, ma na che'w cyek'ek' tu'i'. Cha'stzun te
tajwe'n cu'n tan c'u'laje'n i' tetz cu'n kalma'. Na ya'stzun yi
mero xtxolbil yi bintzinin na tzatzin i' te'j, —stzun Jesus.

25—Na el intxum tetz yi at tulbil yi Cristo, yi bixba'nt cyen
tan Ryos tan kaclaxe'n. Nin yil tz'ul tzaj, i' tz'a'lon yi mero
xtxolbil sketz, —stzun xna'n.

. tZG—I binina'tz, yina chinjilon nin tzatz, —stzun Jesus bantz
etz.

271 cunin na chitzan tan yolche'n yi xtxolbile'j, yi cyopone'n
yi e' Xchusbe'tz. Wi'nin cyele'n yab te'j yi cho'n na jilon cyen
Jesus tetz jun xna'n. Poro cya'l nin jun nimsaj c'u'l tan jakle'n
tetz yi mbi na chiyol.

28 Ma yi xna'n cyaj cyen tu' tilol yi Xchok', nin bentz lajke'l
tnum tan talche'n stziblal scyetz cyakil wunak.

29 —Qr cyeru', chibenku' swe'j tan tilwe'n jun yaj yi nxcye'
tan talche'n yi mbi cu'n wutane'n. ¢Nk'era'tz polo' i' yi Cristo
yi ju? yi bixba'nt tan tule'n? Chinch wetz i'lo', —stzun xna'n
scyetz.

30 Chibene'n tzun niltz kale atite't Jesus. 31 Poro te yi ntaxk
chopon yi e' wunak, nintzun €' oc yi e' Xchusbe'tz tan moxe'n
klo' Jesus tan wane'n klo'i'. Itzun cyaltz tetz:

—Ta', bne'u' jun tkan wa'u' yi ja ul ka'n.

32—Qui'lo' najawi't chinwan wetz te junt jilwutz waj yi qui
na el itxum tetz.

33 Cyoque'n tzun yi e' Xchusbe'tz tan jakle'n squibil quib.

—¢Xe'n tzuntz? ¢At polo' jun yi ja ulak tan tak'le'n wa'? —
che'ch bantz.

34 —Yi wetz inwa', i'tz yi banle'n tane'n yi tajbil yi jun yi
nchinchakon tzaj, nin tan wi'tze'n yi tetz tak'un. 33 Yi axwok
itetz, na italwok: ‘At cyaj xaw tan je'n cosech,” poro bitwok
tzaj yi weri inyol yi swale' nin tzitetz. Ilwok nin yi ujule’j.
Ja wi't k'anax, nin na taj je'se'n. 36 Nin yi e' yil cho'c il tan
je'se'n yi jun jilwutz cosecha'tz, Xchichojxok cyera'tz. Ej nin
yijun cosecha'tz yi jepon cya'n, xtx'aje' tetz ben k'ej ben sak.
Cha'stzun te, Xchitzatzink yi e' awal tetz scyuch' yi e' je'sanl
cosech. 37 Na bintzinin jun yol yi na a'lchij. ‘Apart yi e' yi
na ocsan ujul ttx'otx'. Ej nin apart yi e' yi na je'san cosech.’
38Yi axwok itetzja cxben inchakol tan je'sen jun cosech, poro
nk'e'tz axwok awal tetz, na apart yi e' yi nchak'uj cyen tan
tocse'n. Ma axwok itetz, jaltlen tu'je'se'n tzibne'wok, —stzun
Jesus bantz scyetz.

39 Tan yi xtxolbil yi baj xtxolil xna'n scyetz yi e' wunak yi
najlche’ le jun tnuma'tz, at wi'nin e' aj Samaria yi cyocsaj yi
Jesus i' yi Cristo. Ja cyocsaj tan tu' yi yol yi tal yi xna'n: “Ja
xcye' tan talche'n swetz cyakil yi mbi cu'n banakin.”

40 Yi cyopone'n yi e' aj Samaria te Jesds, nin e' octz tan
moxe'ntancyaje'ncyeni'scye'j. CobtzunKk'ej cyaj Jesus scye'j.
41 Ej nin mas tcunin wunak cyocsaj yi quibital yi Xchusu'n i'
swutz yi e' yi cyocsaj tan yi stziblal yi tal xna'n. 42 Je tzun
cyaltz tetz yi jun xna'na'tz:

—Yijalu',ja kocsaj ketz, poronk'e'tz ntin tan yi yol yi nkubit
tzawe'j, poro ncha'tz tan tu' yi e'chk xtxolbil yi ja kubit tetz i'.
Ja tzun kocsaj yi bintzinin i' yi Cristo, yi colpinl cyetz cyakil
wunak.

Yitule'nyos tu cy'ajl jun bajxom tetz tnum

43Itzun yi tele'n cob k'ej ele'n nin tzun e' bantz Samaria tan
quicy'alt chibe' tan cyopone'n le ama'l cwent Galilea. 44 Na at
jun yol yi talnak Jesus: “Qui na jal K'ej jun elsanl stzi' Ryos le
tetz tanum.”

45 Ma yi toponemn le ama'l cwent Galilea, winin

chitzatzine'n wunak te'j, na cyajske'n wutz i'. Na ja Xcha'k tan
ticy'se'n yi jun k'ej Pasca'tz yi ac'aj chan ticy'le'n Jerusalén.
Nin ja quil wutz Jesus tu cyakil e'chk taklen yi mbaj bnoli'le
jun k'ej Pasca'tz.

46 Pakxe'nt tzun Jesus Cand cwent Galilea yi luwar kale je't
xtx'ixpuli'yia' tetzwin. Nintzun opon jun ajcaw te'j, yi yabi'k
yicy'ajli',jalenle thum Capernaum. 4’ Nayitbital yi ajcawa'tz
yinsken ul Jests Cana nin bentz tan cu'swutzil tetz tan bene'n
tan tulse'n yos tu yi cy'ajl i' yi at cyen xe ca'l, na jaltnin tan
quime'n.

48 Bene'n tzun tlol Jesus tetz:

—Yi e' cyeru' qui na cyocsaju’ na' scyetz in, jalen yil chajlij
jun techl scyeru'.

49 —Qui' Ta', ma na bne'u' jun pawor swetz. Nink benu'
jalcu'n tan tulse'n yos tu incy'ajl, na quimich tlentu' atit.

50 —Ja wi't ul yos tu cy'ajlu’. Ba'n pakxiju' xe ca'lu’, —stzun
Jesus bantz tetz yi ajcawa'tz.

Tocsaj tzun yaj yi yol Jesus, nin ajtz xe ca'l. 51 Ej nin
yi txantok tan topone'n xe ca'l ja che'l tzaj yi e' mos i' tan
c'ulche'n, nin tan talche'n stziblal tetz:

—Ta', jaul yos tu yi cy'ajlu’.

52—;Mbi oril mmu'l yos tuch'?

—Ewt bin, —che'ch. —E'chk jun ch'ich' cu'lbe'n Kk'ej
ya'stzun paxul tib yi k'a'kl, —che'ch mos bantz tetz.

53Jalcunin nachone'n yaj te'j yi ite'n nin ora's yi talol Jesus
yi yol tetz: “Ja wi't ul yos tu cy'ajlu’.” Cyocsaj tzun yaj tuml
cyakil najal yi Jesus i' yi Cristo.

54 Ya'stzun yi ca'p milawr yi bnix tan Jesus le ama'l cwent
Galilea, te yi nsken cyaj cyen tilol yi ama'l cwent Judea.

)
Yi tule'n yos tu yiyaj yi ye'yuj wankil

1 Itzun bantz yi baje'n yi e'chk takle'na's, cho'n tzun to-
pone'n Jesus junt tir Jerusalén, na at junt chik'ej e' judiy yi
na icy'tz. 2 At tzun jun sawanil yi tapij yi at solte'j yi tnum
Jerusalén. Yijun sawana'tz na bi'aj Sawan Tetz Cne'r. Ej nin
naka'jil yi jun sawana'tz at jun chin pila' yi at o' tal ne'x galer
stzi' tetz chimuj wunak. Nin yi bi' yi jun pila‘a'tz i'tz Betesda.
3 At wi'nin yabi'xk coylche' le e'chk muja'tz. At moyi'%, at co',
nin at ye'yuj chiwankil. Cyakil yi e’ yabi'Xa'tz na chitzan tan
Xch'iwe'n yinicy' na' or Xchek'e'n tib yi a'. 4 Na at na ban cu'nt
na cu' ul jun dngel tan Xchek'e'n yi a', chij. Naitane'n puntil, yi
bajx yabi'X yi na pit nin tib xe a' yi na Xchek'e'n tib, ya'stzun yi
junyinaulyostuch'. Qui'c na ban mbijilwutz yabil naicy'an,
na ul yos scyuch’, che'ch. 5 Ej nin chixo'l yi e' yabi'Xa'tz, at
tzun juntz yi nsken el junak waxoklajix yob yi tocle'n lac'puj
yi yabil te'j. 6 Ma yi bene'n tilol Jesus yi jun yaja'tz, nin yi
tele'n xtxum tetz yi ala'ix tiemp yi tocle'nix lac'puj yi yabil te'j,
nintzun tal tetz:

—¢Na pe' awaj yil tz'ul yos tzawuch'?

7—Na, Ta'. Poro cya'lnin jun na ba'n c'u'l swe'j tan impitle'n
nin xe a' yi na Xchek'le'n tib. Na yi na no'c tan pile'n tan
imbene'n xe a', apart junt na cu' lajke'l, —stzun i' bantz tetz
Jesus.

8Bene'n tzun tlol Jesus tetz:

—Txiclije'n. Tole'n wutz yi atxo', nin ba'n cXa'j xe aca'l, —
stzun Jesus bantz tetz.

9Jalcunin tzun tule'n yos tu yi yaj. Nin je' tolil wutz yi xtxo'.
Ej nin aje'n nin bantz xe ca'l, na ba'nt xon. Poro te yi tule'n
yos tuyijun yaja'tz, i'tz jun k'ej ujle'n. 10 Cyoque'n tzun cobox
scyeriyie'judiyyie' contr te Jesus, tan talche'n nin tetz yi yaj:

—Yaj, qui'c cu tan bene'n awucy'al yi atxo', na yi jalu' i'tz
jun k'ej ujle'n, —che'ch tetz.

11 —I bin yi jun yi mu'lsan yos swuch/, i' ma'lon swetz. Na
je yoli'e'j: “Tole'n wutz yi atxo' nin ba'n cXa'j xe aca'l,” stzun i'
mban swetz, —chij yaj.

12 Cyoque'n tzuntz tan Xch'ote'n stzi'i":

—¢Na' scyetz i' juna'tz yi ma'lon tzatz: ‘Tole'n wutz yi atxo',
nin ba'n cXa'j xe acal?

13 Ma yi yaj, qui el xtxum tetz yi na' ulsan yos tuch’, tan paj
yi wi'nin wunak ate' kale ule't yos tuch'. Ej nin sken icy' Jesus
yi toque'n i' tan tole'n yi soc. 14 Poro le junt tkuj nintz, cho'n
tzun noje'n pon Jesus te'j le templo, nintzun taltz tetz:

—I bin jalu', na waj wal jun yol tzawetz. Ja wi't ul yos
tzawuch'. Qui't tzajuch junt tir yi awil, na qui cunin batz tz'ul
junt yabil tzawe'j yi mas tcu'n pyor, —stzun Jesus tetz.

15Bene'n tzun yajtz tan talche'n scyetz yi e' judiy yi contr te
Jesus, yiJesus mu'lsan yos tuch'. 16 Ma yi e’ judiy, yi quibital yi
xtxolbile'j, nintzun e' octz tan contri'n te Jesds. Nintzun klo'
e' oc tan biyle'n cu'n tan paj tu' yi qui ban i' tane'n yi jun K'ej
ujle'n.

17Poro nintzun ben stza'wel Jesus chiyol:

—Yi wetz Intaj, ja ak'uj le xe'tzbil tzaj. Ej nin ncha'tz in
tajwe'n tan wak'uje'n, —stzun Jesus bantz scyetz.

18 Tan paj yi tal Jesus: “Yi Ryos ya'stzun wetz Intaj”, mas
tcunin klo' cyoque'ntz tan biyle'n, na nk'e'tz ntina'tz til i' yi
qui ban tane'n yi jun k'ej ujle'n, ma na tan paj yi tocsal tib i'
tetz Ryos.

At k'ej yi Cy'ajl Ryos tan cawu'n

19 Toque'n tzun Jesus tan yol scyetz, itzun taltz:

“Jun cu'n yol na wal nin scyeru', yi in wetz, yiin Cy'ajl Ryos,
qui'c rmeril tan bnixe'n jun takle'n wa'n yi ik wajtza'kl cun
tu'. Ma na ntin na chintzan tan banle'n yi e'chk takle'n yi na
Xchaj Intaj swetz. Nin cyakil yi na ban Intaj, ite'n nin i'a'tz na



Juan 5:20 229 Juan 5:36

imban wetz. 20 Na wi'nin na pek' Intaj swe'j, na in yi Cy'ajl.
Nin na Xchaj i' swetz cyakil yi e'chk takle'n yi na tzan i' tan
banle'n. Ej nin Xchaje' e'chk takle'n mas chumam swutz yi
je'j yi chelpon yabu' te'j. 21 Na chitz'ij junt tir yi e' alma’ tan
Intaj. Ncha'tzin, yiin Cy'ajol, swak'e' quitz'ajbil yi e' yi na waj
lwak' scyetz. 22 Ej nin yi Intaj quil tz'oc i' tan pujle'n xtisya'
scye'j wunak, na ja wi't tak' i' ama'l swetz tan incawune'n.
23 Ya'stzun ntulejtz, bantz cyak'ol wunak ink'ej, chi na ak'ljj
k'eji'. Na alchok scyetz yi qui na tak' ink'ej, yiin yiin Cy'ajol,
qui tzun na tzantz tan tak'le'n k'ej yi Intaj yi nchinchakon tzaj.

24 “Ej nin jun cu'n yol na wal nin scyeru: Alchok scyetz
yi na oc il tan thite'n weri inyol nin yil tocsaj yi yol yi jun
yi nchinchakon tzaj, ja wi't cambaj te'tz jun itz'ajbil yi qui
bajsbe'n tetz. Qui'ct tetz cawsa'tz, na ja wi't el tzaj tk'ab
quimichil, nin ja wi't cambaj yi tetz stz'ajbil. 25 Ej nin jun cu'n
yol na wal nin scyeru': Ja wi't xe'tij yi tiemp tan quibital yi €'
yi quimnak yi cyajtza'kl yi weri inchusu'n. Nin alchok scyetz
yil tocsaj yi weri inchusu'n, sjalok yi itz'ajbil tan. 26 Na na
xcye' Intaj tan tak'le'n quitz'ajbil yi e' wunak. Ej nin i' ak'on
tetz yi jun porera'tz swetz tan wuk'ol quitz'ajbil yi e’ wunak.
27 Ej nin ncha'tz, ja tak' i’ ink'ej tan pujle'n xtisya’, na in bin
yi Bajx Cy'ajol. 28 E' elch yabu' te xtxolbile'j, na tz'ul jun k'ej
yi cyakil cu'n yi e' quimnake' squibite' inyol, nin chijetu'l junt
tir. 29Ninyie'yi ocnake' c'ulutxum tan banle'n yi e'chk takle'n
balaj, Xchitz'ok junt tir tan chitzatzine'n te quitz'ajbil. Ma yi €'
yi cachi' nchiban, Xchitz'ok junt tir tan quibital chicaws.

30 “Poro quil wak' chicaws yi ntaxk injak puntil tetz Intaj.
Na ntin swak'e' chicaws chi na tal i' swetz. Cha'stzun te chin
tz'aknak cu'n cyakil yi e'chk takle'n yi tzimbne', na qui na
chintzan tan banle'n yi wetz wajbil, ma na i yi tajbil yi jun yi
nchinchakon tzaj.

31 “Yi nink wal wetz yi at ink'ej qui'c xe' inyol. 32 Poro
at jun yi na tzan tan talche'n yi at ink'ej, nin na el intxum
tetz yi bintzinin na tal. Ej nin yi juna'tz i'tz Wa'n Bautist.
33Nin yi e' cyeru' ja ben chichakolu' cobox chichakumu' tan
jaklen wukanil tetz. Ej nin yi yol yi ntal i, i'tz yi bintzi.
34NKk'e'tz tajwen yi at jun wunak tan talche'n yi at ink'ej, poro
chumbalaj nin klo' yi nink ncyocsaju' yiyoli' tan chiclaxe'nu'.
35Na yijun Wa'na'tz ja xcon chi na ban jun boc'oj tzaj yi na oc
k'a'’kl, yi winin na txekun tetz jun rat ntzi'. Ej nin yi e' cyeru'
ja chitzatzinu'jun rata'tz tei'.

36 “Poro nk'e'tz tajwe'n yil tz'oc jun yaj tan incolche'n, na at

junt xtxolbil yi mas balaj tcu'n swutz yi yol Wa'n, yi na Xchaj yi
at weri ink'ej. I'tz yi e'chk milawr yi na imban. Nin ya'stzun

tajbil Intaj tan imbnol. Ej nin tan yi e'chk milawra'tz yi na
imban, na Xchaj yi i'tz Intaj yi nchinchakon tzaj.

37“Ncha'tz weri Intaj, na tzan tan Xchajle'n yi at weri ink'ej,
poro qui na cyak'u' ama'l tan thiten yi yol i'. Ej nin qui na
PUjx cyanu' yi Xe'n tane'n i'. 38 Txe'n nin ocopon yi Xchusu'n i’
tetz cyalma'u’, na qui na cyaju’ cyocsaju’ yi cho'n nchinsaj te
Intaj tcya’j. 3940 Nternin na chisi'leju’ yi yol yi tz'iba'nt cyen,
na yi cyajbilu’ i'tz tan chicambalu' yi itz'ajbil yi qui bajsbe'n
tetz. Poro lastum quil chicambaju’, na qui na chixomu' swe'j,
wech na cho'n na na'wsij intziblal tul e'chk liwra'tz.

41 “Yi in wetz qui na chintzan tan joyle'n ink'ej Xchiwutzu'.
42 Na na el intxum tetz yi qui na chipek'u’ te Ryos. 43 Na yi
in wetz, cho'n nopon tzaj te Intaj. Poro qui na cyocsaju’. Ma
yi nink tz'ul junt tan xtxole'n yi tetz tajtza'’kl cuntu' scyeru',
jalcunin lcyocsaju’ yol i'. 44 Na yi e' cyeru', qui na chitzanu'
tan joyle'n puntil tan tzatzine'n Kataj Ryos. Ma na ntin
na chitzanu' tan joyle'n puntil tan cyak'ol wunak chik'eju'.
Cha'stzun te qui'c rmeril yi nink tz'el chitxumu' tetz yi at
ink'ej. 45 Qui tajwe'n tan woque'n tan chixochle'nu' swutz
Intaj, na ite'n yol Moisés yi tz'iba'nt cyen na tzan tan Xchajle'n
chipaltilu'. Wech na ya'stzun yi chusu'n yi k'uklij chic'u'lu’
te'j tane'n. 46 Yi najk cyocsaju’ yi mbi cu'n tz'iba'nt cyen tan
Moisés, ja klo' wi't cyocsaju' yi mbi eka'n wa'n, na yi xtxolbil
yi cyajnak stz'ibal Moisés na tal yi na' scyetz in. 47 ;Xe'n
Icyocsaju' weriinyol? na quibin na cyocsaju' yiyolyitz'iba'nt
cyen tan Moisés.

6

Yi chiwane'n o' mil wunak tan Jesus
(Mt 14.13-21; Mr 6.30-44; Lc 9.10-17)

1 Itzun bantz yi baje'n yolol Jesus yi e'chk xtxolbila'se'j,
cho'n tzun ticy'e'n jalaj icy'en a' yi na bi'aj Galilea, nka
Tiberias. 2 Wi'nin tzun wunak e' xom nin te'j, na nsken quil
yi e'chk milawr yi mbnix ta'n, na wi'nin yabi'k ul yos scyuch'
ta'n.

3Itzun yi ticy'en pone'n i, nintzun ben i' wi jun ju'wtz, nin
cu' c'olchok scyuch' e’ Xchusbe'tz. 4 Ucumul tlen tu' atit chik'ej
yijudiy yina bi'aj Pasc, yi baje'n yi xtxolbile';.

5> Ma yi bene'n tilol Jesus yi wi'nin cyule'n e' wunak te'j,
nintzun ben tlol tetz Li'p:

—¢Na' kabene't tan lok'che'n chiwa' jun c'oloj wunake'j?

6Ja xcon yi yole'j tan Jesus ntin tan pile'n Li'p, na nsken el
xtxum tetz yi mbi sbne'i'.

7—Quil xcye' cob cient pwok pam siquierk tan tak'le'n jun
Xk'ok te jujun, —chij Li'p bantz.

8 At tzun junt Xchusbe'tz Jesus at-tz, yi na bi'aj LeX, titz'un
Simon Lu', itzun taltz;

9—Ta',atjuntal xicy at tzone'j yi cy'an o' pam yi cebada tu’,
nin cy'a'n cob tal cay ta'n. Poro ¢ke'n xcye' yi mu'X tala'tz tan
chic'a'che'n yi jun chin c'oloj wunake'j?

10—Alwok nin scyetz tan chicwe'n c'olchok wi ch'im, —chij
Jesus scyetz.

Nayiama'la'tz kale ate't, txa'x ch'im cu'n. Ej nin atlo' o' mil
yaj e' baj c'ole’ cu'ntz.

117e'n tzun stz'amol Jesus yi o' tal pam. Nin yi wi't tyoXine'n
tibaj, nintzun ben tk'oltz scyetz e' Xchusbe'tz tan bene'n chi-
jatxol scyetzak cyakil wunak. Ej nin ite'n nin e' bana's tan
jatxle'n yi cay. Nicy' cuntu' chic'u'l cyakil wunak tan wa'a'n.
12 Ma yi baj noje'n chic'u'l, bene'n tzun tlol Jesus scyetz yi e’
Xchusbe'tz:

—Chamwoke'n yi sowril tan qui xtx'akxe'n mu'X tal, —chij
Jesus scyetz.

13 Chibaj bene'n tzuntz tan Xchamle'n, nin ja chomxij coblaj
mo'tx sowril yi o' tal pama'tz.

14 Ttzun yi quilol wunak yi jun milawra'tze'j, yi bnix tan
Jesus, ja cyal:

—Yi yaje’j, jun cu'n yol, i' yi elsanl stzi' Ryos yi at tulbil wi

unt.

15 Poro yi tele'n xtxum Jesus te cyajtza'kl yi e' wunak, yii'tz
tan toque'n i' tetz chireyil, nintzun el jatxol tib scye'j. Cho'n
tzun bene'n i' Xchuc jalen wi'wtz.

Yi xone'n Jesus wi mar
(Mt 14.22-27; Mr 6.45-52)

16 Ttzun yi toque'n yupcan, cho'n chibene'n yi e' Xchusbe'tz
Jesus stzia'. 17 Nin e' octz tul jun barc. Cho'n at chibembil Ca-
pernaum, yi at jalaj icy'en yi a'. Oque'n nin ban mas akale'n,
poro yi Jesus lolch nin na ul. Chibene'n tzuntz chichuc. 18 Te
yi na chixon wi a', nintzun xe'tij jun chin wutzile'n cyek'ek'.
Ej nin wi'nin je'n pak'bil mar tcya'j. 19 Yi nsken chiben jun lo'
ujlub tu ni'cy wi a', bene'n tzun quilol yi txant tan tule'n Jesus
chinaka'jil. Poro xo'n cuntu' tane'n i' wi a' tan tpone'n scye'j.
Wi'nin tzun chixobe'ntz tetz.

20 —Quil cxobwok, i ina'tz, —stzun i' scyetz.

21 Wi'nin chitzatzine'ntz te i’ yi tocompone'n scye'j tul yi
barc. Ejnin jun chin rat te'n nin, opone'n nin e' bantz le ama'l
kale atit cyopombil.

Yi cyoque'n e’ wunak tan joyle'n Jestis
22Ttzun bantz le junt eklok, cyakil yi e' wunak yi e' baj cyaj
cyen jalajicy'en a', qui nin pujx cyak'un na' atit Jesus. Na, nin

el chitxum tetz yi nsken chiben yi e' Xchusbe'tz Jesus tul yi jun
tal barc yi at-tz, nin qui'c Jesds xomnintz scye'j.

23 At tzun cobox barc yi cho'n saje'n Tiberias. Cho'n tzun
cyule'n naka'jil yi luwar kale baje't yi pam cyak'un wunak yi
tyoXin Kajcaw tibaj. Yi cyopone'n yi e'chk barca'tz, nintzun
e' oc yi e wunaka'tz tc'u'lak. 24 Na nsken quil yi quibe't
Jesus scyuch' yi e' Xchusbe'tz le jun ama'la'tz kale ate't. Ma
yi cyoque'n tul e'chk barca'tz, nintzun e' icy'tz wi a' tan
cyopone'n Capernaum tan joyle'n.

Jesus ak'ol te itz'ajbil

25Ttzun yi quicy'e'n pone'ntz jalaj icy'en a', nin e' nojpontz
te Jesus. Cyoque'n tzuntz tan jakle'n tetz:

—Ta', ¢mbi' oril tule'nu' tzone'j? —che'ch.

26 —Jun cu'n yol na wal nin scyeru', yi e' cyeru' ntin na
chitzanu' tan injoyle'n tan tu' yi awten wak' chiwa'u'. Qui
na chitzanu' tan injoyle'n tan tu' yi jak el chitxumu' te yi mbi
eka'n tan e'chk milawr yi na bnix wa'n Xchixo'lu'. 27 Quil chi-
jokco'pu' tan joyle'n yi waj yi ba'n na sotz, ma na cho'jkelku’
tan joylen yi wa' yi cyalma'u' yi na tak' yi itz'ajbil yi qui
bajsbe'n tetz. Ya'stzun yi jun jilwutz waj yi swak'e' wetz
scyeru', yi in, yi in Bajx Cy'ajol. Ej nin jun cu'n yol ja tak'
Intaj yi porera'tz tan banle'n yi jun milawra'tz swetz ntin tan
Xchajle'n yi na tzatzin i' swe'j.

28 —;Mbi tzun lkaban ketz tan kajen pone'n tan banle'n
tane'n yi tajbil Ryos? —che'ch.

29 —Yi tajbil Ryos, i'tz yil cyocsaju' yi chakijchint ta'n, —chij
Jesus scyetz.

30 —;Poro mbik jun jilwutz milawr yi ba'n Xchaju' sketz tan
kocsal yi chakij tzaju' tan Ryos? 31 Nayi e' kamam kate', ' wan
te jun jilwutz waj yi cho'n saje'n tcya'j. Na ya'stzun tz'iba'nt
cyen.

32 —Jun cu'n yol na wal nin scyeru'. NKk'e'tz Moisés ak'on
yi jun jilwutz waja'tz, ma na i yi Intaj. I' ak'on tzaj scyetz.
Ncha'tz tane'n i' jalu', na tzan tan tak'le'n tzaj yi mero wa'
yi cyalma'u', yi mero waj yi cho'n na saj tcya’j. 33 Na yi jun
jilwutz waja'tz yi na tzan Kataj Ryos tan tak'le'n tzaj, i'tz yi
in, yi cho'n nchinsaj chakij jalen tcya'j tan tak'le'n quitz'ajbil
cyakil wunak, —stzun Jesus scyetz.

34—Ta', na bin kaj ketz yiilenin ltak'u' yi jun jilwutz waja'tz
sketz.

35 —1 bin ina'tz yi waj yi na ak'on itz'ajbil. Alchok scyetz
yil xom tzaj swe'j, qui't quim talma' tan we'j. Ej nin alchok
scyetz yil chin tocsaj, qui't quim talma' tan saktzi'. 36 Jatix
lo' tir wal yi xtxolbila'tz scyeru'. Poro qui na cyaju' cyocsaju’
inyol. 37 Poro cyakil yi e' yi na tak' Intaj ama'l tan cyule'n

swe'j, ya'stzun yi e' yi chixomok swe'j. Ej nin cyakil yi e'a'tz
yil chu'l swe'j, quil che' inlajlen. 38 Na yi insaje'n chakij tcya'j,
nk'era'tz inmantar yi ik tan banle'n yi wetz wajbil, ma naiyi
tajbil yi jun yi nchinchakon tzaj. 39 Ej nin yi tetz tajbil i'tz, yi
quil tx'akxij jun scyeri yi e' yi ja wi't che' tak' swetz. Ej nin
ncha'tz yi tajbil i' i'tz, yil chitz'ij junt tir wa'n yil tz'ul tzaj yi
wi'tzbil k'ejlal. 40 Na yi tajbil yi jun yi nchinchakon tzaj i'tz,
yi alchok scyetz yil tz'el xtxum te yi mbi eka'n wa'n, nin kol
k'uke' c'u'l swe'j, scambaje' tera'tz yi jun itz'ajbila'tz yi qui
bajsbe'n tetz. Ej nin le wi'tzbil k'ejlal, nocopon tan je'se'n tzaj
i' Xchixo'l alma', —chij Jesus bantz scyetz.

41 Ttzun yi €' judiy, yi contr te Jesus, nintzun e' octz tan
yolche'n tan tu' yi yol yi ntal: “I bin ina'tz yi jun waja'tz yi
cho'nnsaj tcya’j.”

42__NK'era'tz pe' Jesuse'j, yi cy'ajl Xep. Kajske'n bin wutz yi
taj xtxu'. ¢Mbi xac na tali' yi cho'n nsaj tcya'j? —che'ch tzun
bantz.

43 —;Nxac na chitzanu' tan inyolche'n? 44 Poro qui'c rmeril
yinink xom tzaj jun swe'j ko nk'e'tz moxo'n nsaj tan Intaj, yi
jun yi nchinchakon tzaj. Ej nin yi e’ yil chu'l swe'j, chitz'ok
junt tir wa'n le wi'tzbil K'ejlal. 45Na at e' yi Xchixomok swe'j, na
je yi xtxolbile'j yi tz'iba'nt cyen cyak'un yi e' elsanl stzi' Ryos
tentz: ‘Tz'ocopon Kataj Ryos tan chichusle'n.” Ej nin cyakil yi
e'a's yil cho'c il tan tbhite'n nin yil pujx cyak'un, ya'stzun yi e’
yichu'l xomok swe'j.

46 “Poro tan yi yola'se'j, qui na chintzan tan talche'n yi atk
wunak yi jak quil wutz Ryos, na ntina'tz jun yi ja tech wutz
Ryos i'tz yi in, yi cho'n chinsaj te i'. 47 Ej nin jun cu'n yol na
wal nin scyeru', cyakil yi e' yi na K'uke' chic'u'l swe'j, ja wi't
chicambaj yi itz'ajbil tetz ben k'ej ben sak. 48 Na yi in wetz, i
ina'tz yi waj yi na tak' itz'ajbil. 49 Bintzi, yi e' chimam chite'u’,
e' wan cyen te yi waj mand le ama'l tz'inunin tu', poro ilenin
e' quim. 50 Poro cyakil yi e' yil chibajsaj yi waj yi cho'n nsaj
tcya'j, quil chiquim cyera'tz. 51 Naiina'tz, in yi waj yi itz' nin
tetz, yi cho'n chinsaj tcya'j. Ej nin alchok scyetz yil bajsan yi
jun waja'tz, quil sotz tera'tz. Na yijun waja'tz, i'tz inwankil yi
swak'e' tan jale'n quitz'ajbil cyakil wunak wi munt, —stzun
Jesus scyetz.

52 Ma yi quibital yi e' judiy yi yola'se'j, nintzun e' octz tan
wak' ib squibil quib. At tzun e’ cyaltz:

—¢Mbi rmeril tan tk'ol i' yi wankil tan je'n kabajsal? —
che'ch.

53—Jun cu'n yol na wal nin scyeru', tajwe'n tan k'ukewe'n
chic'u'lu' swe'j, ni'cu'n chi nink baj inwankil cyanu'. Ni'‘cu'n
chi nink quic'aje'nu’ yi inXch'el. Na ko quil k'uke' chic'u'lu’

swe'j, quil jal yi itz'ajbil tetz ben k'ej ben sak cyanu'. 54 Na
alchok scyetz yil bajsan inwankil, nin yil tc'aje'n inXch'el, at
tetz stz'ajbil tetz ben k'ej ben sak. Ej nin tz'itz'ok junt tir
wa'n le wi'tzbil k'ejlal. 55 Na yi inwankil, ya'stzun yi waj yi
mero bintzinin tetz. Ej nin yi inXch'el, ya'stzun yi a' yi mero
bintzinin tetz. 36 Cyakil yi €' yi na baj inwankil cyan, nin
yi na quic'aje'n yi inXch'el, ya'stzun yi e' yi junit o' scyuch'.
57 Na yi wetz Intaj, yi jun yi nchinchakon tzaj, i' ak'ol tetz yi
itz'ajbil. Ej nin tan i'itz'ine't. Ej nin ncha'tz quitane'n yi e' yi
na jal yi wa' cyalma' swe'j, tan in itz'e'. 58 Ej nin ya'stzun yi
mero waj yi cho'n nsaj tcya’j. Yijun jilwutz waja'tz, yi na wal
nin scyeru', at mas walor swutz yi mana yi bajnak cyak'un
chimam chite'u'. Nabajnak cyak'un poro ilenin e' quim. Poro
alchok scyetz yil baj yi waj yi na insuk wetz, quil sotz tera'tz
tetz ben K'ej ben sak, —chij Jesus bantz scyetz.

59 Cho'n tk'ol Jesus yi jun chusuna'tz le sinagoga, Caper-
naum.

Yi xtxolbil yi na tak'itz'ajbil

60 Ma yi quibital yi e' wunaka'tz yi e' xom te Jesus, yi jun
chusu'na'tz, itzun cyaltz squibil quib:

—Yi yol yi nkubit, at q'uixbel tan kocsal. Ba'n tcu'n quil
katxum, —che'ch.

61 Itzun yi nachone'n Jesus te chitxumu'n, nin ben jakoltz
scyetz:

—¢Na pe' che'l yabu' te yi chusu'ne'j yi nwal? 62 Ko na che'l
yabu' te'j, ¢mbil chitxumu' yil na'jt wetz tzi'n tcya'j? 63 Ncha'tz
qui'c tak' scyeru' kol baj inwankil cyanu', na i yi Espiritu Sant
ya'stzun yijunyina ak'on quitz'ajbil wunak. Nin jun cu'n yol,
yichusu'nyijawi'twalscyeru', ya'stzun yinatak'itz'ajbil, nin
ya'stzun yi mero bintzi. 64 Poro at e' Xchixo'lu' yi qui na cyocsaj
inyol.

TalJesusyiyola'tz, nasken el xtxum scyetzyie'yiquie'xom
te yi tetz Xchusu'n. Ej nin el xtxum tetz yi na' scyetzi' yijun yi
tz'ocopon tan jatxle'n nin Xchik'ab e' contr.

65Ncha'tz tal Jesus:

—At wi'nin e'u' yi qui na cyocsaju' inyol. Cha'stzun te yi ja
wal yi jun xtxolbila'tz scyeru': Qui'c rmeril tan xome'n jun
swe'j ko quil tak' Intaj ama'l tetz, —stzun Jesus bantz scyetz.

6671 talol Jesus yi xtxolbile'j, at wi'nin e' yi xomche' te'j yi el
chijatxol quib. Qui't ' xom te'j. 67 Bene'n tzun tlol Jesus scyetz
yi e' Xchusbe'tz:

—¢Ncha'tz pe' axwok itetz, na pe' itajwok chin itil cyen, chi
nchiban yi e' wunake'j?

68 —Qui'c rmeril Ta', —stzun Simén Lu'— na ¢na' scyetz junt
kaxom nint te'j? Nayiyol yinatalu', ya'stzun yiyol yina ak'on

kutz'ajbil tetz ben k'ej ben sak. 69 Na yi o' ketz, ja wi't kocsaj
cu'nyiiilu'a'tzyiCristo, yi bixba'nt tan tule'n. Ej nin na kocsaj
ketz yiiilu'a'tz, ilu' yi Cy'ajl Kataj Ryos, yi Ryos yi itz' nin tetz,
—stzun Lu' bantz tetz.

70—Yiin wetzjaje'intxa'ol coblajixone'n. Poroilenin atjun
tzixo'lwok yi ni'cu'n tajtza'kl tu yi tajtza'’kl Bayba'n, —stzun
Jesus bantz scyetz.

71 Tan yi yole'j, na tzan Jesus tan talchen yi xtxolbil tetz
Judas Iscariot, yi cy'ajl Simén. Ya'stzun yi Judas yi at tochil
tan jatxle'n Jesus Xchik'ab e' contr. Wech yi jun yaja'tz, i' jun
scyeri coblaj Xchusbe'tz Jesus.

7
Yie'titz'un Jesus qui na cyocsaj

1Ttzun yi wi't bnixe'n cyakil yi e'chk takle'ne'j, cho'n tzun
bene'n lakak e'chk ama'l cwent Galilea, na nk'era'tz tajbil i'
tan bene'n Judea, na sken thit yi at cyochil tan biyle'ni'. 2Ma
yitxant tan tucumule'nyijunk'ej yinaicy' cyanyie'judiy yi
na bi'aj Scab Te', 3nintzun cyal yi e’ titz'un Jesus tetz:

—Ba'n tcu'n cXben Judea, bantz quilol yi e' achusbe'tz yi
e'chk milawr yi na bnix awa'n. 4 Na quil sc'ul yi ewun cu'n
tzaban amunl. ¢Nxac yi ntin tzone'j na cXtzan tan banle'n

e'chk milawr? Ba'n tcu'n cXben tan banle'n e'chk milawra'tz
Xchiwutz cyakil wunak Judea, —che'ch tzun bantz tetz.

5Xcy'aklil tu' na chiban cyen yi e’ titz'un Jesus te'j, na quinin
cyocsaj yi mbi eka'n ta'n.

6—Txe'noponk'ejlal tan jalen wetz ink'ej. Ma tziwutz itetz,
alchok K'ejil yi ba'n tan joyle'n itetz ik'ej. 7 Poro qui na chi'ch
chic'u'l wunak tzite'j chi na chi'ch chic'u'l swe'j, tan paj yi
tzan lajluchaxe'n chipaltil wa'n. 8 Ba'n tcu'n quibene'nk bin
itetz, ma in wetz, quil chimben chan, na txe'n opon k'ejlal tan
imbene'n, —stzun i' scyetz.

9Yiwi't talol yi e'chk yola's, nta'ste'n nin cyaj cyent le ama'l
cwent Galilea.

Yi xa'ke'n Jestus tan tilwe'n yi k'ej yi na bi'aj Scab Te'

10Ttzun bantz, yi nsken chiben yi e' titz'un Jesus tan ticy'se'n
yik'ej, nin ncha'tz i' nin bentz. Poro ewu'n cu'n tu' topone'n.

11 Ma yi e' wunak, nternin na chitzan tan joyle'ni"

—¢Abil atit jun yaja'tz? —che'ch.

12 Na Xchixo'l yi €' wunak yi ate'-tz tk'ej, at wi'nin e' yi na
chitzan tan yolche'n Jesus. At e' yi na cyal: “Yi jun yaja'tz,
chumbalaj nin i'.” Poro ncha'tz at e' yi na cyal: “Chin cachi'
nin i, nai'jun subul nak,” che'ch.

13 Poro jasnewe'n cu'n na chitzan tan yolche'n Jesus, na na
chixob scyetz yi e' contr te Jesus.

14Ttzun te yi na nicy'an cunin yi k'ej, tocompone'n Jesus le
templo. Nin xe'tijt tan chichusle'n wunak.

15Ma yi e' judiy yi contr te'j, wi'nin cyele'n yabtz te yi yol yi
na tzan tan yolche'n, itzun cyaltz:

—¢Xe'nna el xtxum nocxe'j te wi'nin ajtza'kl? Wech na qui'c
Xchusu'n, —che'ch.

16 —Yi chusu'n yi cy'a'n wetz wa'n, nk'e'tz wetz, ma na tetz
yijun yi nchinchakon tzaj. 17 Nin alchok scyetz yi na el talma'
tan banle'n tane'n yi tajbil Ryos, tz'elepon xtxum tetz yi cho'n
nsaj te'tz te Ryos. Nin nk'e'tz wajtza'kl cuntu' yi na wal. 18 Na
ko at jun yi na xcon tajtza'kl ta'n tan chichusle'n wunak i'tz
jun techl yi k'ej tu' i' na joy. Poro alchok scyetz yi na tal quib
yi na tal yi chusul tetz, itzun i'a'tz yi cy'a'’n yi chusu'n ta'n yi
bintzinin tetz. Na wal yijun yole'j, na ya'stzun wutane'n wetz.
Na yi inchusu'n cho'n na saj te yi jun yi nchinchakon tzaj.
Nk'e'tz in subul nak chi na cyalu'.

19“Poro yi e' cyeru', eu' subul nak, na tak'nak Moisés yi ley
scyeru'tan chibnolu'tane'n, poro quina chitzanu'tan banle'n
tane'n. {Nxac tzunna cyaju' cho'cu' tan imbiyle'n? —chij Jesus
scyetz.

20 —AX% lo' yab. ¢Na' scyetz jun na taj tz'oc tan abiyle'n? —
che'ch.

21 Stza'wel tzun Jesus chiyoltz:

—Lastum ja bnix jun tal milawr wa'n le jun k'ej ujle'n,
poro cyakil cu'n e'u' ja chicyakaxu' tamn. 22 Poro chitxume'u'
yi mbi banak k'ajtzun kamam Moisés. I' ak'on yi ley tan
chibaje'n circuncidar yi e' ni'. (Poro nk'e'tz i' xe'tzan cu'n yi
jun xtxolbila'tz, ma na i yi e’ mam cyen i'.) Ej nin ko na noj
quen yi baje'n circuncidar jun ni' le jun k'ej ujle'n, ilenin na
cho'cu'iltan banle'ntane'n talwankili'. 22Majalu',koya'tzna
chibanu' tul jun K'ej ujle'n tan qui chipajolu' yi ca'wl Moisés,
¢mbi tzuntz yi na chi'ch chic'u'lu' swe'j tan tu' yi mmu'l yos
wa'n te cyakil yi wankil jun yaj? 24 Quil cyak' quenu' yi balaj
ajtza'kl tetz ploj. Ma na yina cho'cu' tan ma'le'n e'chk ajtza'kl,
tajwe'n yi puntil cu'n cyuleju'.

Yitaloljestsna'saje'ti’

25 At tzun cobox aj Jerusalén, nin cyaltz:

—¢Nk'era'tz pe' yi yaje'j yi na tzan joyle'n tan cwe'n biyij?
26Najebini'najilontzone'j. Nin cya'lninjunyinak nimsaj tib
tan makle'n wutz. Jalo' cyocsaj yie' kabajxom yii'yi Cristo yi
bixba'nt tan tule'n. 27 Poro qui'lo’, nk'e'tz i' yi Cristo, na elnak
katxum tetz yina' nsite't yiyaje'j. Poro yil tz'ul tzaj Cristo, cya'l
jun tz'el xtxum tetz yi na' Isite't, —che'ch tzun squibil quib.

28 Nicy' yi na tzan Jesus tan chichusle'n wunak le templo,
nin yi bene'n thital yi chiyola'tz yi ncyal, mas tcunin je'n wi'i'
tan yol. Itzun taltz:

—¢Na ptzun el chitxumu' tetz yi mbi ekan wa'n nin na'
nchinsaje't? Qui'. Na yiin wetz nk'e'tz yi wajbil tu'k yi wule'n
tzone'j, poro ja chinsaj chakij tan jun yi mero bintzinin i'.
Ej nin yi juna'tz, qui cyajske'nu’ wutz. 29 Poro yi in wetz,
wajske'nwutzi',nacho'nnchinsajtei',—stzuni'bantz scyetz.

30 Tan tu' yi yol yi baj tlol, nintzun klo' octz cya'n pres,
poro cya'l nin jun nimsaj c'u'l tan stz'amle'n, na ntaxk opon
yi tiempil tan xtx'amxe'n i'. 31 Poro at wi'nin e’ cyocsaj yii'yi
Cristo, nin cyal:

—Yi june'j, ya'stzun yi Cristo, yi bixba'nt tan Ryos. Na iXkaj
nin tzunk tz'ul junt tan Xchajle'n e'chk milawr mas balaj swutz
yi milawr yi na kil te yaje'j, —che'ch tzun bantz.

Yi chichakxe'n aj ront tan bene'n Jests pres

32Yi quibital yi e' parisey, scyuch' yi e' wi'tz pale' yi na
chitzan wunak tan tak'le'n k'ej Jesus, bene'n tzun chichakol
yi e' aj ront cwent ca'l Ryos tan benen klo' quicy'al pres.
33 Cha'stzun te bene'n tlol yi yole'j scyetz yi e' contra'tz:

—~Quil na'tij mas tiemp chixo'lu’', na chimpakxok junt tir te
yi jun yi nchinchakon tzaj. 34 Chocoponu' tan injoyle'n, poro
quitl chinjal cyanu', na qui'crmeril yil choponu'kalel nopone't
wetz.

35 Cyoque'n tzun cobox judiy tan jaklen squibil quib:

—¢Na' tzun bene't i' yi qui't ljal kan? ¢Nka cho'n tzun
mben tan chichusle'n yi e' katanum yi najlche’ Xchixo'l yi e'
awer nak? 36 Ej nin ¢mbi na elepont yi jun yola'tz yi ntal i":
‘Chocoponu’ tan injoyle'n, poro quil chinjal cyanu', na qui'c
rmeril yil choponu' kalel nopone't wetz’? chij i' ban sketz, —
che'ch.

Yixtxolbil tetz yi a'yi stk'e'itz'ajbil

37 Itzun bantz te yi wi'tzbil k'ej te yi jun k'eja'tz yi na bi'aj
Scab Te', yi K'eja'tz yi mas na cyak' wunak k'ej, nintzun oc
Jesus tan txoli'n. Nin mast cunin jen wi' tan yol, itzun taltz:

—Alchok scyetz yi na quim tan saktzi', sajken swe'j nin
swak'e' tc'a’. 38 Na alchok scyetz yil tocsaj yi inyol, smulk'ink
jun chin a' tetz talma' yi stk'e' stz'ajbil, na yi jun xtxolbila'tz
tz'iba'nt cyen, —stzun Jesus scyetz.

39Yina elepont jun yola'se'j yi ntal Jesus, i'tz yi tz'ocopon yi
Espiritu Sant te cyalma' yi e'a'tz yil cyocsaj. Poro ntaxk ul yi
Espiritu Sant, na ntaxk quim Jesus, nin ntaxk itz'ij junt tir tan
jale'n K'ej.

Yicwe'n jatxol tib cyajtza’kl wunak te Jestis

40Yi quibital wunak yi yola'se'j, at cobox yi cyal:

—Yiyaje'j, ya'stzun yi jun elsanl stzi' Ryos yi at tulbil.

41Ej nin at coboxt cyal:

—Ya'stzun yi Cristo, yi bixba'nt.

Poro at coboxt yi cyal:

—Poro qui'c rmeril yi cho'nk tz'itz'ij yi Cristo Galilea, 42 na
tz'iba'nt cyen le tu'j Kataj yi cho'n tz'itz'ok yi Cristo te jun xonl
k'ajtzun rey Luwiy. Ej nin tz'iba'nt cyen yi cho'n tz'itz'ok le
tnum Belén, yi tanum k'ajtzun Luwiy, —che'ch tzun bantz.

43 Cu' tunin jatxol tib cyajtza'kl wunak te Jesus. 44 At cobox
yi ya'stzun cyajbil tan toque'n klo' Jesus xetze'. Poro cya'l nin
jun nimsaj c'u'l tan tocse'n.

Yie'wi'banl wi' qui cyocsqj yi Jests ya'stzun yi Cristo

45 Chipakxe'nttzunyie'ajront cwent ca'l Ryos kale ate'tyie'
parisey scyuch'yie'wi'tz pale'. Nin yi cyocompone'n, nintzun
e' ocyie'ajcawa'tz tan jakle'n scyetz:

—¢Mbi tzun yi qui nsaj itcy'al? —che'ch bantz.

46 _F'u' ta', cya'l cunin na kubitwit yol jun yaj chi tane'n
jilon yi jun yaja'tz, —che'ch.

47 —Ncha'tz axwok, ¢ja ptzun cxubsijwok ta'n? 48 IXkaj atk
jun skaxo'l ketz yi o' ajcaw, nin yi o' parisey yi jajk kocsaj yii'
yi Cristo. 49 Qui'c chixac yi e' wunaka'tz yi na xom chiwi' te'j,
na qui na el chitxum tetz yi mbi na tal yi kaley, —che'ch tzun
bantz.

50 At tzun Nicodemo chixo'l yi e' pariseya'tz, yi jun yi xa'k
tzaj tan xajse'n Jesus lak'bal, nintzun ben tlol scyetz:

51 —I na tal kaley, qui'c cu yi nink kak' til jun yaj yi ntaxk
kubit yi yol i'. Nin qui'c cu yi nink kak' til jun yi ntaxk el
katxum tetz yi mbi na tzan tan banle'n, —stzun i' ban scyetz.

52 —;Ilu' ptzun aj Galilea teru' yi na xom wi'u' te nocxa'tz?
Oku' tan joyle'n tul e'chk liwr yi tz'iba'nt cyen, nintzun tilu'-tz
yiqui'c nin jun elsanl stzi' Ryos yi cho'nk tz'itz'ok le jun ama'l
cwent Galilea, —che'ch tzun bantz tetz Nicodemao.

53 Chijunale'n tzun cyaje'n xe'ak chica'l.

8

Yixna'nyiwi'tz bnol tetz

1 Ma Jesus, cho'n bene'n i' wi ju'wtz yi na bi'aj